
Izi oma lele kpa

Matiyu
gbaru a n'okwukwo

Nhne gbasiri gkwukwo ka

Izi oma lele kpa Matiyu gbaru a n'okwukwo
nookwu oka izi oma nu Jizgsi bu
Nye Oznohia Chiokike kweru mkwna a.
Omumu Jizosi nye Nazareti gwebnan-
yarnu eli-eze ikne n'owa, ke bu ochichi
Chiokike. Izi oma Matiyu neegesi eli-
eze ikne ka hite nu nhne Jizosi, nye
bu Mezaya, znirni nu nhne o mernu.
Matiyu gesiri kpa Jizosi mezuru kpakara
nhne be gbaru nu Tesitamenti Qknani
gbasiri a. O gesiri nu be murnu Jizosi
hite n'avnurnu ele eze. Nne a Meri
bu woknornokno méa nyerukna. Matiyu
tukparu ehni gba nu ele blio ele Ju
nwernu igwe n'eli-eze Chiokike lele kpa
ele Ju nwernu. O kwuru nhne gbasiri
enwu Jizosi, olizo n'enwu a, nu iwu o ny-
ernu ele sno apna be zni kpakara ele zi
n'owa izi oma a.

Nhne zi n'ogkwukwo ka

Budnu wikoro Jizosi (1:1—4:25)

Ikwu-onu Chiokike o kwuru n'olu
rugwu (5:1—7:29)

Nhne o znirni, elulu nu nhne berere nu
Galili (8:1—18:35)

Izne a du Jeruselem (19:1—20:34)

Ikwezu ipne-aznu Jizosi nu rime
Jeruselem (21:1—27:66)

Olizo n'enwu a (28:1-20)

Nye gbaru okwukwo ka: Matiyu (Livai)

Risi nhne o kwno gba a: O gesi nu Jizosi

bu Mezaya, nye gweyaru eli-eze ke
bu ochichi Chiokike n'owa.

Osnusno omumu Jizosi
(Luk 3:23-38)

Okwukwo osnusno omumu Jizosi
Karaisi, nnwo Devidi, nnwo
Ebereham.

Matiyu 1:18

2Ebereham murnu Aziki, Aziki muhia
Jekopu, Jekopu muhia Juda nu rumu
nne a. 3Juda muhia Perezi nu Zera, nne
be bu Tama, Perezi muhia Hezironi,
Hezironi muhia Ram, “Ram muhia
Aminadabu, Aminadabu muhia Nasoni,
Nasoni muhia Salimoni, °Salimoni
muhia Boazi, nne a bu Rehabu, Boazi
muhia Obedi, nne a bu Rutu, Obedi
muhia Jesi, ® Jesi muhia Eze Devidi.

Devidi muhia Solomoni, nne
a bu nnwerne Uraya, 7Solomoni
muhia Rehoboam, Rehoboam muhia
Abija, Abija muhia Asa, ® Asa muhia
Jehosafati, Jehosafati muhia Joram,
Joram muhia Uzaya, °Uzaya muhia
Jotam, Jotam muhia Ehazi, Fhazi muhia
Hezikaya, !0Hezikaya muhia Manase,
Manase muhia Amoni, Amoni muhia
Josaya, 11Josaya muhia Jekonaya nu
rumu nne a. Ka bu ige ele Babiloni vuru
be la n'eli Babiloni.

12Nga be vukworu be zne nu Babiloni,
Jekonaya muhia Seateli, Seateli muhia
Zerubabeli, 13 Zerubabeli muhia Abiudu,
Abiudu muhia Eliakim, Eliakim muhia
Azo, 14Azo muhia Zadoku, Zadoku
muhia Akim, Akim muhia Eliudu, 15 Eli-
udu muhia Eleza, Eleza muhia Matani,
Matani muhia Jekopu, 16 Jekopu muhia
Josefu nzi Meri. Meri bu nye murnu
Jizosi, nye be kwu Karaisi.

17Kpakara ebnurnu hite n'Ebereham
du Devidi bu nri ebnurnu nu eno, hite
nu Devidi du nga be vuru be zne n'eli
Babiloni bu nri ebnurnu nu eno, hite nu
nga be wuru nu Babiloni du nu omumu
Karaisi bu nri ebnurnu nu eno.

Omumu Jizosi Karaisi
(Luk 2:1-7)

18 Ka bu kpa be jiri mu Jizosi Karaisi.
Nga be kweru nu Josefu joolu nne a

Meri,” nga be yadadnanyina, be whnurnu
nu o zi rime hite n'Enine Nso. 19 Josefu
bu nzi a bu omamarna badnu, o chéla
o kpasi a iwhnerne nu ruwhnu ohna, o
pioru o gba a nnam nu mgwugwa.

20Kovu nga o zi naari kpakara nhne
ka nu mkpoma a, enine izi Nyenwe ai
vakwnusiri a nu mboro, kaa, “Josefu,
nnwo Devidi, i tdko ogwnu o kwuru
nnwerne i Meri, nnwo 0 zi rime a hi
n'aka Enine Nso. 21 Q joomuhia nnwo
rukna, i jookwu a Jizgsi, kwnornu nu o
jooznohia ele ke a nu kpakara mmehie
be.”

22Ka bu ma nhne Nyenwe ai kwuru
hite n'onu nye owhnurninya mezu,
23«Otu woknornokno maéaa nyerukna
jootu rime, 0 joomuhia nnwo rukna, be
jookwu a Imanueli,” ke by, “Chiokike
zinu ai.”

24Nga Josefu tnenyarnu nu anyarna,
o lizo, o mee kpa enine izi Nyenwe ai
nyernu a iwu, o kwuru Meri nnwerne
a. 25Kovu ya nu a dnanyina du nga o
muhiaru nnwo rukna, o jita rewhna a
Jizosi.

Ele ako varu

Nga be murnu Jizosi nu Betile-
hem n'eli Judiya, nga Erodu bu
eze, ele ako' hiri n'obosi ehnam vaduru
Jeruselem, 2 neesikwa, “Ndaa hne ¢ zi bu
nye be murnu, eze ele Ju? Kwnornu nu
a whnurnu mbo a n'obosi ehnam, a varu
ma a kponu a risi eli.”
3Nga FEze Erodu nurnu nhne Kka,
mkpoma laru a mini, ya nu kpakara ele
zi nu Jeruselem. *Nga o sukwukotaru
kpakara ele risi ariohna nu ele zni iwu
ele Ju, o sikwa be hne be joomu Karaisi
wam.

5Be kanu a nu Betilehem n'eli Judiya,
o bu kpa be gbaru a n'okwukwo hite
n'onu nye owhnurninya, kaa,
6«Jj Betilehem, n'eli Juda,
i z{la mati kakwo n'esilawuru risi eli

Juda ria ria,
kwnornu nu hite nu ji hne nye risi jeehi
whuya,

nye jooznu ele ke m Izireli lele atnurnu.”

7Nga Erodu sukwuru ele ako wam
nu mgwugwa, o sikwahia be nga mbo
wam whuyaru iwhne. 8Q kanu be zne
Betilehem, kaa, “Anu zne piosi nnwo
ikne wam rikne, nga anu piohiaru a, anu
va kanu m, m jeezne kponu a risi eli
masi.” °Nga be nurnu oka Eze Erodu,
be whoga, le mbo wam ke be whnurnu
n'obosi ehnam neezne nu ruwhnu be du
nga o varu gwuzoru n'olu hne nnwo
wam zi. 1°Nga be whnurnu mbo wam,
be nwudnarnu k'agida.

11Be bna nu rime oro, whnu nnwo
ikne wam, ya nu Meri nne a, be dna
n'eli kponu a risi eli. Be kpume igbe ek-
wnu be, nyee a nkesi, golu, franki-isensi
nu maa. 12Chiokike do be aka nu nsni
nu mboro be ldhnakwadia ke Erodu, be
garu apna berere la eli be.

Be gbazne n'eli Ijipiti
13Nga be laru, enine izi Nyenwe ai
mernu Josefu whnu a anya nu mboro,
kaa, “Lizo, kwuru watakiri wam nu nne
a gbazne Ijipiti, daziri nu pii du nga
me jaakanu i, kwnornu nu Erodu joo-
pio nnwo wam ma o gbu a.” 140 lizo,
kwuru nnwo wam nu nne a n'abali
gbazne Ijipiti. 15 Be zi n'ljipiti tem Erodu
nwuma, ma nhne Nyenwe ai kwuru hite
n'onu nye owhnurninya a mezu, “M suk-

wuhijaru m nnwo m hite Ijipiti.”

“1:18 Mobu ogbasi omu n'aka ke neegesi nu aka ji a.
72:1 Ele ako: bu ele noomu nhne gbasiri mbo.

Erodu gburu rumu takiri

16 Nga Erodu whnurnu nu ele ako wam
nyernu a mkpari, o weru ehni k'agida,
o zizne ele ogwnu kaa be gbu kpakara
rumu rukna zi nu Betilehem ma eli zi be
ndundu, hite nu ele gbaru awha lawuru
ya eli. Ka bu hite n'ige wam ¢ sikwahiaru
oka n'onu ele ako wam. 17 N'ige wam bu
hne be mezuru nhne Jerimaya nye owh-
nurninya kwuru, naakaa,

18 “Be nurnu akpiri nu rime eli Rama,
naakwna ekwna nu okne ogba mkpe,
Recheli naakwnanu rumu a ekwna,
o kwéle be kasi a mkpoma kwnornu nu
be zima.”
Be hiri n'[jipiti yahna

19Nga Erodu nwurnu, enine izi
Nyenwe ai mernu Josefu whnu a anya
nu mboro n'ljipiti, 2%kaa, “Lizo kwuru
nnwo wam nu nne a zne n'eli Izireli, ele
noopio budnu a nwunam.”

210 lizo kwuru nnwo wam nu nne
a, va n'eli Izireli. 22Kovu nga o nurnu
nu Akelosi nnwo Erodu bu eze Judiya
nu ngadna nda a, ¢ turu ogwnu o
zne pii. Nga Chiokike doru a aka nu
nsni nu mboro, Josefu tuhnasna zne
Galili. 23 Be zne wuru n'eli mati be kwu
Nazareti, ma nhne be kwuru hite n'onu
nye owhnurninya mezu, “Be jookwu a
nye Nazareti.”

Ikwu-onu Joni Nye Wu Mini

(Mak 1:1-8; Luk 3:1-18; Jon 1:19-28)

N'ige wam Joni Nye Wu Mini varu
3 nookpo okwo ikwu-onu Chiokike
n'eli-ikpa ke Judiya, 2naakaa, “Anu tuh-
nasna mkpoma, kwnornu nu eli-eze
Chiokike zi ndundu.” 3Joni bu nye
wam Azaya nye owhnurninya kwuru
oka gbasiri a, naakaa,

“Akpiri otu badnu nookpo okwo n'eli-
ikpa, naakaa,
‘Anu mekwata apna Nyenwe ai,

Matiyu 3:15

79

anu mee apna a sni asni.

4 Joni wogwu iwo be jiri rijni akpukpo
anohia be kwu kameli mee, ajni o0 snu
n'ikwnu bu akpukpo anohia, wiri a bu
igwurube nu mono ebeka ohia. SEle
Jeruselem nu kpakara ele Judiya nu
kpakara ele wugwu nu ngeri Osimini Jo-
dani gburugburu whokwnusiri a, 60 wu
be mini n'Osimini Jodani, be nookwuhia
mmebhie be.

7 Kovu nga o whnurnu agida ele Farisi
nu ele Sadusi hne be naava ma ¢ wu be
mini, o kanu be, “Anu ebnurnu agwo,
nyele kannu any, anu gbanahoru ovu
owe ehni Chiokike ke jaava? 8 Anu mii
mkpuru ke jeegesi nu anu tuhnasnarnu
mkpoma hite nu mmehie. ® Anu riko nu
rime anu, naakaa, ‘Ebereham bu nda
ai,” me kanu anu nu Chiokike nwernu
rikne mee kpakara akaworugwu ka gho
rumu Ebereham. 10Kitna, be tukwasilam
ehnigwe n'ikwnu kpakara isisi, ke bu
nu be joogbudna isisi obula ke minyala
mkpuru oma, be jootubna a nu rime
bekwnu.

11“M ji m mini noowu anu mini ke
neegesi nu anu tuhnasnarnu mkpoma
hite nu mmehie anuy, kovu nye kagwu
m rikne naava n'aznu m, nye me diigwo
n'owhudnahie chiri okoro-ochi a, nye
wam jeeji Enine Nso nu bekwnu ngoowu
anu mini. 12Nye nhne owhusna ikpa zi
n'aka a, o0 joowhusna jkpa a nkari, o
jaachikota ikpa a yisi n'obna a, kovu o
jeeji bekwnu ke chni echni rnesnama
ruznurnuznu ikpa.”

Owuwu mini Jizosi
(Mak 1:9-11; Luk 3:21,22)

13 N'ige wam, Jizosi hiri nu Galili vadu
Osimini Jodani znekwnusi Joni ma o wu
a mini. 1*Kovu nu Joni kwéle a, o kaa,
“Q zi m mkpa i wu m mini, ji n'iwhuru i,
i naavakwnusi m?”

15Jizosi kanu a, “Gharu a kpam
kitna, kwnornu nu o buru oma kpam

ma a mezu kpakara nhne buru oma
n'omume.” Joni gharu a.

16Nga Joni wuru Jizosi mini,
ngangam o hiri nu mini ngowhuya, le,
oligwe kpumernu, Jizosi whnu Enine
ke Chiokike hne o neewhedna lele
nduru, neebekwasi a. 17 Otu akpiri hiri
n'oligwe, naakaa, “Ka bu Nnwo m me
whnurnu n'anya, nhne a masiri m.”

Ornurna Jizosi
(Mak 1:12,13; Luk 4:1-13)

Enine Nso duru Jizosi zne n'eli-ikpa
ma Ekwensu rna a ornurna. 2Nga o
vukworu onu nri obochi eno iwhnehnie
nu abali, wiri gwnurnu a. 3 Nye ornurna
wam vakwnusiri a, kanu a, “O buru nu
i bu Nnwo Chiokike, kanu akaworugwu
ele ka be gho bredi.”
4 Jizosi saru a, “Be gbaru a n'okwukwo
nso, kaa,
‘O bto bredi bu nhne badnu jeeri kpoi
ziri budnu,
kovu nu o bu kpakara ikwu-onu ke hiri
n'onu Chiokike whuya.””
5Ekwensu kwuru a zne Jeruselem, eli-
ohna nso, gwuzote a n'olu towa Qro Nso
Chiokike, ¢ kanu a, “Q buru nu i bu
Nnwo Chiokike, gbudna ehni i n'eli hna,
kwnornu nu be gbaru a n'okwukwo nso,
kaa,
‘O jeenye ele enine izi a iwu gbasiri i,
be jeegheru i n'aka be,
ma i gharu o kpobi ochi i nu rugwu.
7 Jizosi saru a, “Berere kwno, be gbaru
a n'okwukwo nso, kaa, ‘I rnako Nyenwe
i Chiokike i ornurna.””
8Berere kwno, Ekwensu kwuru a zne
rugwu zi n'olu k'agida, gerisi a kpakara
eli-eze ke owa nu igwugwu be. 2 Q kanu
a, “M jeenye i kpakara nhne ka, ¢ buru
nu i jaadna n'eli kponu m risi eli.”
10 Jizosi saru a, “Whoga m nu ruwhnu
m, Setani, kwnornu nu be gbaru a
n'okwukwo nso, kaa, ‘I jookponu

”

Matiyu 4:22

Nyenwe i, Chiokike i risi eli. Q bu ya
kpoi bu nye i jeekpenu.””
11ge wam Ekwensu sigbasiri Jizosi,
ele enine izi vakwnusiri a, neeznenu a
izi.
Jizosi panizoru ernu a
(Mak 1:14,15; Luk 4:14,15)

12Nga Jizosi nurnu nu be yisiri Joni
n'ikelu, o lahna Galili. 13Q whoga nu
Nazareti zne wuru nu Kapanom, ke zi nu
ngeri osimini, n'eli Zebuloni nu Nafitali,
14ma gka be kwuru hite n'onu Azaya nye
owhnurninya mezu, kaa,
15“Eli Zebuloni nu eli Nafitali,
n'apna okne osimini,
n'aznu Osimini Jodani,
Galili eli ele btio ele Ju.
16 Ele wu n'ochichiri
whnunam agida iwhne,
ele wu n'eli enwu kpusnigwu
bu ele iwhne noomukwasi.”

17Hite n'ige wam Jizosi panizoru
nookpo okwo, naakaa, “Anu tuhnasna
mkpoma, kwnornu nu eli-eze Chiokike
zi ndundu.”

Ele mbom sno apna Jizosi
(Mak 1:16-20; Luk 5:1-11)

18 Nga Jizosi neezne izne n'onu mini
Osimini Galili, 0 whnu rumu nne
lawuru, Saimoni nye be nookwu Pita nu
Anduru nwene a, hne be ngowu igbo
n'osimini, kwnornu nu be bu ele noogbu
aznu. 19Jizosi kanu be, “Anu snornu
m, m jeeme anu buru ele jookwnuhia
ele badnu lele kpa anu noogbu aznu.”
20 Ngangam, be sigbasi igbo be sno a.

2INga o zneturu nu ruwhnu, o0 wh-
nurnu rumu nne lawuru berere, Jemisi
nnwo Zebidi nu Joni nwene a, nu Zebidi
nda be. Be zi nu rime ogbo neemekwa
igbo be. Jizosi sukwu be. 22 Ngangam be
sigbasi ggbo wam nu nda be sno a.

Jizosi znirni nhne, gwo ele nriria
(Luk 6:17-19)

23 Jizosi znernu nu kpakara Galili
neezni nhne n'gro ogbako ele Ju, ngokpo
okwo izi oma eli-eze Chiokike, noogwo
ele nriria zi odo n'odo nu ehni igbugbu
zi odo n'odo n'esilawuru be. 24 Qtnutnu
a gazuru kpakara Siriya, be kwuyanu a
kpakara ele naaria nriria nu ele ehni ig-
bugbu zi odo n'odo, nu ele ngpowhnusi
anya, ele renwu ojo nwugwu, nu ele ak-
wukwu nu ele ngeri ehni be donwurnu
donwu. Jizosi gwo kpakara be.

25Agida ele badnu hi nu Galili,
Dekapolisi nu Jeruselem nu Judiya nu
aznu Osimini Jodani snornu a.

Jizosi znirni nhne n'olu rugwu

Nga Jizosi whnurnu agida badnu

wam, o pnezne n'olu rugwu, daziri
eli, ele sno apna a vakwnusi a, 2 ¢ panizo
neezni be nhne, naakaa,

Mkpoma oso n'onu n'ezi
(Luk 6:20-23)

3“Owa oma
mkpoma,*

kwnornu nu eli-eze Chiokike bu ke be.

4Qwa oma zinu ele naagba mkpe,
kwnornu nu be jaakasi be ovu.

50wa oma zinu ele zi enwerne nu
mkpoma,

kwnornu nu ele kam jeekehia owa.

6 Qwa oma zinu ele wiri noogwnu nu ele
akpiri kpoga bekwnu n'ome nhne
buru oma,

kwnornu nu ruwho jeeji be.

7 Qwa oma zinu ele nwernu obirizi

kwnornu nu be joodonu be obirizi.

80wa oma zinu ele zi richna nu
mkpoma,

kwnornu nu be joowhnu Chiokike.

9 Qwa oma zinu ele neeme udno,

zinu ele mboni nu

kwnornu nu be jookwu be rumu
Chiokike.
10 Owa oma zinu ele be naakpakna ehni
kwnornu imerne oma,
kwnornu nu eli-eze Chiokike bu ke be.
11 “Owa oma zinu anu nga ele badnu
jaakpari anu, neemekpa anu ehni, nook-
wunu anu onu ojo, naaghagidne anu
akebne aghalaghala zi ichne ichne
kwnornu nu me. 12Anu nwurnihoru,
mkpoma so anu n'gnu k'agida, kwnornu
nu ogwo ernu anu zi agida n'oligwe. O
bu kpa be jiri kpakna ele owhnurninya
ele be anu osno ehni.

Arua nu iwhne
(Mak 9:50; Luk 14:34,35)

13“Anu bu arua ke owa, kovu o buru
arua tuwhu oso n'onu a, be jeeji kini
mee a 0 so n'onu? O zia iru ¢ bnarnu
berere, okwolem be tuwhu a n'ederezi,
ele badnu zo a ochi.

14«“Anu bu iwhne ke owa. Mba wu
n'olu rugwu béotugwali. 15Be z4 noo-
musi tonji bita a nu mkpururu nkita,
tnunuma, n'olu nhne be bita tonji, o
neenye kpakara ele zi n'oro wam iwhne.
16 Anu mee kpa iwhne anu jaazi noonwu
nu ruwhnu ele badnu, ma be noowhnu
ernu oma anu, znarni Nda anu ke zi
n'oligwe.

Iwu Mozizi

17«“Anu chéko nu m varu m o lulu iwu
Chiokike mobu nhne ele owhnurninya
gbary, m vage m o lulu be, m varu
m o mezu be. 18N'ezi, me kanu anu,
tem oligwe nu owa whume, 0 za otu
nhne obula zi mati, ke zikakworu mati
ke be jeegweme n'iwu, du nga kpakara
be jeemezu. 12 Nye obula ke joolulu otu
nu rime iwu ele ka, o burubedi iwu
ke kakwo mati, ke jeezni ele badnu
kpam, be jookwu a nye kakwo mati

¥5:3 ke bu ele noopio Chiokike

n'eli-eze Chiokike. Kovu nye obula ke
jaabita iwu, neezni be, nye wam bu
nye be jookwu nye kakwo n'olu n'eli-eze
Chiokike. 29 Me naakanu anu, o buru nu
agwa oma anu kala ke ele zni iwu nu
ele Farisi mma, n'ezi, anu jaabna n'eli-
eze Chiokike.

Ovu owe ehni

21 “Anu nurnu nu be kannu ele gbaka,
‘I gbtiko badnuy, nye obula ke gburu
badnu jaabna n'aka ikpe.” 22Kovu me
kanu any, nye nwernu ovu ehni megidne
nwene a jaabna n'ikpe. Nye obula ke
jaakanu nwene a, ‘O zia iru i bnagwuy,’
jeenye ehni a n'aka ele eze-ikpe. Nye
obula ke jaakaa, ‘Nye iwhnirniwhno,’
jeenye ehni a n'aka bekwnu eli renwu.
23Kam kpayary, o buru nu i gwe-
yaru nkesi i nu ruwhnu Chiokike n'ojo
ariohna, i chenwanya nu nwene i karu
nu i mernu a nhne gjo, 24 sigbasi nkesi i
nu pii nu ruwhnu ojo ariohna, la, beru
0sno mee ma ji nu nwene i ziri n'udno,
yahna, nyega nkesi i.

25“Mee ma ji nu nye kwu i neezne
ikpe buru oma wara wara, nga ji nu ya
zi n'apna, ma nye wam kwu i neezne
ikpe gharu o gweru i nyee n'aka nye risi
ikpe, nye risi ikpe gweru i nyee n'aka nye
neezne izi, be tubna i ikelu. 26 Me kanu
i ezi oka, i joowhuya pii tem i kwuhnata
kpakara iwai ipne-aznu i jigwu.

Iznizni gbasiri ome oQyi

27“Anu nuna m nu be kannu ele
gbaka, 1 méko oyi.” 28Kovu nu m
naakanu any, nu nyerukna o¢bula ke
jeele nyerinya anya o masi a ma ya nu
nwerinya wam dnanyi, o mesilem a Qyi
nu mkpoma a. 22 Q buru nu anya akarik-
wnunga i jeeme i, i mee mmehie, gh-
nahia a, tuwhu a n'ehni i, kwnornu nu
0 jaakanu i mma nu otu nhne zi i n'ehni
whogaru, tnunuma be tubna kpakara
ehni i nu rime bekwnu eli renwu. 300

buru nu akarikwnunga i jeeme i, i mee
mmehie, gbubime a, tuwhu a n'ehni i,
kwnornu nu ¢ jaakanu i mma nu otu nu
nhne zi i n'ehni whogaru, tnunuma be
jootubna kpakara ehni i nu rime bekwnu
eli renwu.

Ogba nnam
(Mat 19:9; Mak 10:11,12; Luk 16:18)

31“Be kakwnornu nu, ‘Nye obula ke
jaagba nnwerne a nnam, o nyega a ok-
wukwo nnam.’ 32Kovu m naakanu anu,
nye obula ke jaagba nnwerne a nnam,
hne ¢ btio nu o mernu oyi, o neeme ny-
erinya wam buru nye neeme oyi, nye
obula ke joolu nnwerne be gbaru nnam
bu nye neeme oyi.

Okwe mkwna

33“Berere, anu nuna m nu be kannu
ele gbaka, kaa, ‘Bita mkwna i kweru,
i ldhna aznu nu o mee mkwna i
kweru, kovu mee nhne i kweru mk-
wna nu ruwhnu Nyenwe ai.’ 34 Kovu me
naakanu anuy, anu ji nhne ¢bula du risi,
anu ji oligwe du risi, kwnornu nu ¢ bu
ngadna eze Chiokike. 35Anu ji owa du
risi, kwnornu nu ikpechi otukwasi ochi
a, anu ji Jeruselem du risi, kwnornu nu
0 bu eli-ohna ke eze kwu wam. 361 ji risi
i du risi, kwnornu nu i nwée rikne mee
otu rukeri-ize ¢ chna richna mobu o ji
riji. 37 Kovu ikwu-onu anu buru ‘Owe, m
jeeme mee a,” mobu, ‘Oza, m jéeme mee
a.” Kwnornu nu nhne obula kariri ka hi
nu nye ojo wam.

Iznizni gbasiri omegwnarnu
(Luk 6:29,30)

38 “Anu nurnu nu be karu, ‘Anya lanu
anya, ize lanu ize.” 3% Kovu me naakanu
any, anu mégwnarnu ele mernu anu
nhne o¢jo. Nye obula ke gboru i aka nu
nsni akarikwnunga, tuhnasnanu a nsni
berere. 40Q buru nu nye obula pioru o
mesi i gka ma ¢ nahoru i iwo rime i, sig-

basinu a iwo i ke olu masi. 41 Nye obula
ke jeeme i ma i zne otu maili, snornu
a zne maili lawuru. 42 Nyega nye obula
noorio i nhne, i gwéko nye noopio ma i
gbaznisi a nhne njo.

Whnu ele irno anu n'anya
(Luk 6:27,28,32-36)

43 “Anu nuna m nu be kary, ‘Whnu nye
agbatibi i n'anya, sno nye irno i irno.’
44Kovu me naakanu anu, anu whnu ele
irno anu n'anya,” kpenu ele neemekpa
anu ehni okpukpe. 4> Anu mee kpa, anu
joobu rumu Nda anu ke zj n'oligwe,
kwnornu nu o neeme ma ehnam a noo-
mukwasi badnu gjo nu badnu oma, o
neeme masi ma mini zokwasi ele ome
mma nu ele gjo. 4¢Q buru nu anu wh-
nurnu ele wam n'anya bu ele nopowhnu
anu n'anya, kini bu ogwo ernu anu? O bu
nu ele ona ntu mée kpam sa? 47 Q buru
masi nu 0 bu rumu nwene anu kpoi bu
ele anu neebekwu rewhna, kini bu nhne
anu mernu karu ele berere? O bu nu
ele mia Chiokike mée kpam sa? 48 Anu
joobu ele zuru ozu lele kpa Nda anu ke
oligwe zuru ozu.

Iznizni gbasiri okesi nhne

“Anu whnu nu anu za neeme nhne
6 oma anu nu ruwhnu badnu, ma be
whnurnu anu. Anu mee kpam, anu nwée
ogwo ernu nu hne Nda anu ke oligwe zi.

2“Ke bu nu nga i noornu ernu obi-
rizi i, i jiko okwodu kpo okwo lele kpa
ele ruwhnu lawuru mee n'oro ogbako
ele Ju, ma n'apna, ma ele badnu ja be
mma. Owe, m naakanu anu ezi oka, be
nwezulem ogwo ernu ke be. 3Kovu nga
i noornu ernu obirizi, i kwéko akarita i
mahia nhne akarikwnunga i neeme, 4ma
ernu obirizi i buru nhne zi mgwugwa.

Nda i ke npowhnu nhne zi nu mgwugwa
jookwuhnata i.

Iznizni gbasiri okpukpe
(Luk 11:2-4)

5“Nga anu neekpe okpukpe, anu méko
lele ele ruwhnu lawuru, kwnornu nu o
naamasi be o gwuzoru n'gro ggbako ele
Ju ma ngeri apna neekpe okpukpe ma
ele badnu whnurnu be. Owe, m naakanu
anu ezi gka, be nwezulem ogwo ernu be.
6 Kovu nga i neekpe okpukpe, bnazne nu
rime oro i, nga i gbasnimernu mgbo i,
kpenu Nda i ke zi nu mgwugwa, Nda i
ke noowhnu nhne zi nu mgwugwa jook-
wuhnata i. 7 Nga anu neekpe okpukpe,
anu kwiko agida oka etekne, lele kpa
ele maa Chiokike mee, kwnornu nu be
naari nu be joonu ogologo okpukpe be.
8 Anu kpdkwadia agwa lele be, kwnornu
nu Nda anu magwu kpakara nhne ke zi
anu mkpa, su anu ke rio a.

9“Anu kpe okpukpe kpa,
‘Nda ai ke zi n'oligwe,
rewhna i buru nhne zi nso,
10 eli-eze i va,
be mee nhne i pioga,
kpa be mee a n'oligwe,
be mee a kpam n'owa.
11 Nyega ai wiri tna,
ke joozunu ai gbochi tna.
12 Gbarunu ai nhne gjo a mernu,
lele kpa a naagbarunu ele mernu ai nhne

ojo.

131 yisi ai nu rime nhne ornurna,
kovu dohia ai n'aka nye ojo.’” §
140 buru nu anu gbarunu badnu ogahie
be, Nda anu ke oligwe jaagbarunu anu
masi. 15Kovu o buru nu anu jaagbarunu
badnu ogahie be, Nda anu ke zi oligwe
jaagbarunu anu.

5:44 Agwna okwukwo kamasiri: gozi ele noovu anu onu, menu ele sno anu irno nhne

oma

$6:13 Agwna okwukwo kwuru: kwnornu nu eli-eze bu ke i, ma iknernema, ma igwugwu,

tim tom. Amim.

Iznizni gbasiri ovu onu

16“Nga anu noovu onu, anu méko
lele ele ruwhnu lawuru, ele naagbaru
ruwhnu, donwuta ruwhnu ma o zi kpa
ele badnu mahia nu be noovu onu. Owe,
m naakanu anu ezi oka, be nwezulem
ogwo ernu be. 17 Kovu nga i noovu onu,
gweru mono te nu risi i, snu ruwhnu
i, 18ma ele badnu gharu o mahia nu i
noovu onu. Kovu Nda i nye ngoowhnu
nhne zi nu mgwugwa jaamahia, Nda i
jookwu i ogwo.

Ekwnu ke zj n'oligwe
(Luk 12:33,34)

19«Anu kpéabitanu ehni anu ekwnu
n'owa, hne akika nu ajari naata, hne
ele buznu neeliwa oro nooznu buznu,
20kovu anu kpabitanu ehni anu ekwnu
n'oligwe, hne akika nu ajari z& naata,
ele buznu z4 neeliwa oro nooznu buznu.
21 Kwnornu nu hne ekwnu i zi, bu hne
mkpoma i jaazi masi.

Iwhne ke ehni
(Luk 11:34-36)

22“Twhne ke ehni bu anya, ke bu nu ¢
buru nu anya i buru oma, kpakara ehni i
joobu iwhne iwhne. 23Kovu o buru nu
anya i zila budnu, kpakara ehni i jee-
jipiya n'ochichiri. QO buru nu iwhne ke
zi i n'ehni bu ochichiri, ochichiri wam
jaahna ezi.

Chiokike nu ekwnu
(Luk 16:13; 12:22-31)

24“Q za nye nwernu rikne buru ohi
nda kwu lawuru. Q buru kpam, o joosno
otu irno, whnu ke berere n'anya. Mobu
0 joosobisinu otu k'agida, ledna ibne a
anya. Anu jéobuli ohi Chiokike nu ohi
ekwnu.

25“Ka bu nhne me kwno naakanu
anuy, anu rigbuko ehni anu n'oriri gbasiri
budnu any, nhne anu jeeri mgobu nhne

anu joonwo, mobu gbasiri ehni anu iwo
anu joowo. O btio budnu kakwo wiri? Q
blio ehni kakwo iwo sa? 26 Anu le wo-
nunu ke oligwe, be ghd mkpuru, be gwé-
masia nhne n'ekwu, o zia nhne be chibna
n'obna, kovu Nda anu ke oligwe ngoznu
be. Anu btio nhne gburu okne onu
ahia karu be? 27 Ndaa nye n'esilawuru
anu nwernu rikne tukwasi nhne mati
n'ogologo budnu a hite n'origbu ehni a?

28 “Kini mernu anu naarigbu ehni anu
gbasiri iwo anu joowo? Anu lekom
okoko zi n'ohia, kpa be nooso, be zi
noodogbu ehni be n'ernu, be kwné ikpe.
29 Kovu me kanu anu o bubedi Solomoni
n'iwhuru a, nu kpakara igwugwu a, yige
eyi lele otu nu rime be. 390 buru nu
Chiokike wosiri achara ke ohia iwo kpa,
ke zi tna, ekile be tubna a n'ite bekwnu,
o bu nu o jéowosi anu iwo ke kakwo,
anu ele okwnata ovu mati? 31 Anu rig-
buko ehni anu, naakaa, ‘Ndaa nhne a
jeeri?” mobu, ‘Ndaa nhne a joonwo?’
mobu, ‘Ndaa nhne a joowo?’ 32 Kwnornu
nu kpakara nhne ele ka bu nhne ele
maéa Chiokike noopio, Nda anu ke oligwe
magwu nu kpakara nhne ka zi anu
mkpa. 33Kovu anu beru osno pio eli-
eze Chiokike, nu ome oma a, be jootuk-
wasinu anu kpakara nhne ele ka. 34 Kam
kpayaru, anu rigbuko ehni anu n'oriri
gbasiri ekile, ekile jaarihianu ehni a.
Mmekpehni ke obochi obula zunnem a.

O kpe ele berere ikpe
(Luk 6:37,38,41,42)
“Anu kpé ikpe, ma Chiokike gharu o
kpe anu ikpe. 2 Kwnornu nu ikpe anu
kperu bu nhne Chiokike jeeji kpe anu,
nhne anu jiri tunu nye berere bu nhne
Chiokike jeeji tunu anu. 3Kini kpayaru i
ji neele nhne mati ke zi n'anya nwene i,
kovu i za naari oriri gbasiri igwe-isisi ke
zin'anyai? * Ndaa kpa i jeeji kanu nwene
i, ‘Nwene, sete me gweme nhne mati ke
zi i n'anya,” ma, le, igwe-isisi zi n'anya

ke i? ®Ji nye ruwhnu lawuru, beru osno
gweme igwe-isisi ke zi n'anya ke i, ngam,
i joowhnusnama osno o gweme nhne
mati wam n'anya nwene i.

6 “Anu nyéko nkita nhne zi nso, o zi be
tuhnasna doka anu. Anu tisako pali nu
ruwhnu ezni, o zi be zokwasi be ochi.

Rio, pio, znu aka nu mgbo
(Luk 11:9-13)

7“Anu rio, be jeenye anu, anu pio,
anu joopiohia, anu znu aka n'onu-mgbo,
be jaagbamanu anu. 8 Kwnornu nu nye
obula ke noorio, nooriohia, nye noopio,
noopiohia, nye nooznu aka nu mgbo, be
jaagbamanu a.

9 “Ndaa nda n'esilawuru anu nye nnwo
a joorio bredi, o nyee a akaworugwu?
10 Mobu nu o rio a aznu, o nyee a agwo?
110 buru nu any, anu bu ele ¢jo, magwu
kpa be nyee rumu anu nkesi buru oma,
0 ko buru Nda anu ke zi n'oligwe, ¢ bu
nu o jéenye ele noorio a nhne buru oma?
12Kpakara nhne ke anu pioru ma badnu
menu anu, anu menu masi ele badnu
kpam. Kwnornu nu ka bu nhne iwu nu
ele owhnurninya kwuru.

Apna zi nworonwo
(Luk 13:24)

13“Anu  garu onu-mgbo ke zi
nworonwo bna. Kwnornu nu onu-mgbo
nu apna wam ke noodubna badnu nu
mwhu zi rude, ele naaga a masi zi
agida. 1#Kovu nu onu-mgbo wam zi
nworonwo, apna wam ke noodubna
nu budnu naara ehni nu oguga, ele
noopohia zi ele nu ele.

Isisi nu mkpuru a
(Luk 6:43,44)

15«Anu zeru ele owhnurninya agha-
laghala, ele naavakwnusi anu n'iwo at-
nurnu, kovu nu rime be, be bu edu
noodogbu atnurnu. !'©Anu jaamahia
be hite nu mkpuru be neemi. Ele

badnu be ngoghohia mkpuru vaini n'isisi
akukara, mobu mkpuru figi n'igwnu-
ogna? 17Kpam masi, omamarna isisi
miga mkpuru oma, kovu isisi blilo oma
miga mkpuru ojo. 1®Qmamarna isisi
nwée rikne mii mkpuru ojo, isisi gjo
nwée rikne mii mkpuru oma. 19Isisi
obula ke minyala mkpuru oma, be jeeg-
budna a, tubna a nu rime bekwnu.
20 Kam kpayaruy, anu jeehi nu mkpuru be
mabhia be.

Odo aka nu nsni
(Luk 13:25-27)

21«0 btio nye obula ke noosukwu m,
‘Nyenwe ai, Nyenwe ai,” jaabna n'eli-eze
Chiokike, okwolem nye neeme nhne Nda
m ke zi n'oligwe noopio. 22 Agida badnu
jaakanu m n'obochi wam, ‘Nyenwe ai,
Nyenwe ai, a jile rewhna i whnu owh-
nurninya? A jile rewhna i chihala ele
renwu 0jo? A jile rewhna i rnu ernu ndu-
ehni zi odo n'odo?’ 23M jaakanu be, ‘M
maam nye anu by, anu whoga nu hne me
zi, ele aruru-eli.’

Ntu-eli lawuru
(Luk 6:47-49)

24 “Nye obula ke ngonu kpakara ikwu-
onu m neeme be, m jeeji a sninu
nyerukna ke marnu nhne, nye wuru oro
a n'olu rugwu. 25Mini zo, mini-eli gba,
ruwhere whe masi, kwna oro wam, kovu
0 dnéna, kwnornu nu o turu ntu-eli
a n'olu rugwu. 26Nye obula ke noonu
kpakara ikwu-onu m ka, 9 z4 neeme
be, m jeeji a sninu nye iwhnirniwhno,
nye wurl oro a n'olu rizna. 27 Mini zo,
mini-eli gba, ruwhere whe masi, kwna
oro wam, oro wam dna girigidim, tu
ogwnu.”

Rikne Jizosi

280 du nga Jizosi kwukworu kpakara
ikwu-onu ka, nhne o znirni du kpa be
hna ehni. 29 Kwnornu nu o neezni nhne

lele nye nwernu rikne, o bio lele ele zni
iwu ele Ju.
Jizgsi gworu nye nchnichna
(Mak 1:40-45; Luk 5:12-16)

Nga Jizosi hiri n'olu rugwu hiedna,
8 igbudu ele badnu snornu a. 2 Otu nye
naaria nchnichna vakwnusiri a, gbunu a
mpnerne ochi, kaa, “Nyenwe ai, o0 buru
nu i pioru, i nwernu rikne mee m, m ziri
richna.”

3 Jizosi dosnima aka kpatu a, kaa, “M
pioru m, ziri richna.” Ngangam, nch-
nichna wam whogaru n'ehni a. 4Jizosi
kanu a, “O za nye obula i kanu, kovu
la, gweru ehni gesi nye okwa ariohna,
gweru masi nhne Mozizi nyernu n'iwu
kwa ariohna ma ¢ buru nhne akebne
nyee be.”

Jizosi gworu nnwo izi nye risi ogwnu
(Luk 7:1-10)

5Nga Jizosi bnanyarnu Kapanom, otu
nye neechi otu riwhu ele ogwnu vak-
wnusiri a, rio a, ® kaa, “Nyenwe ai, nnwo
izi m dnanyigwu n'oro, otu ngeri ehni a
nwurnu onwu, o zi n'igbugbu k'agida.”
7 Jizosi kanu a, “M jaava, gwo a.”
8Nye wam neechi otu riwhu ele og-
wnu kanu a, “Nyenwe ai, m ddge m nu
nye i jaabnanya oro a, kovu kwu oka
kpoi, i joogwo nnwo izi m. ® Kwnornu nu
m bu m nye zi nu mkpururu ochichi ele
kakwo m, m nwernu m ele ogwnu zi nu
mkpururu m, me kanu nye ka, ‘Zne,” o
zne, m kanu nye berere, ‘Vaa,” 90 vaa, m
kanu nnwo izi m, ‘Mee ka,” 0o mee a.”
10Nga Jizosi nurnu oka ka, o duru a
ehni, o kanu ele sno a n'aznu, “N'ezi,
me kanu anuy, m whnilele m okwnata
ovu hna kpa, ma nu ovu nye Izireli.
11Me kanu anu nu agida badnu jeehi
n'obosi ehnam nu odidna ehnam va,
snornu Ebereham, nu Aziki, nu Jekopu,
daziri eli n'eli-eze Chiokike, 12kovu nu

be jaachibna ele kwesiri ¢ bna n'eli-eze
Chiokike nu rime ochichiri, hne be jaazi
naakwna ekwna, naata rukwnurnu-ize.”

13 Jizosi kanu nye wam neechi otu ri-
whu ele ogwnu, “La, be menu i lele kpa
i kweru.” Ehni buru nnwo izi a oma
ngangam.

Jizgsi gworu ele nriria
(Mak 1:29-34; Luk 4:38-41)

14Nga Jizosi bnarnu oro Pita, 0 wh-
nurnu nne nnwerne a hne o dnanyi
n'okpata naaria ehni orne bekwnu. 150
nwugwuru a aka, ehni orne bekwnu
wam sigbasi a, o lizg, bete neeznenu be
izi.

16 N'ogbednachi, be kwuyanu a agida
ele renwu gjo nwugwu, o ji ikwu-onu
chihala ele renwu 9¢jo, gwo kpakara ele
naaria nriria. 17Q gworu be, ma nhne
Azaya nye owhnurninya kwuru mezu,
kaa,

“Ya n'iwhuru a vumernu kpakara ehni
igbugbu ai,
vuru masi nriria ai zi odo n'odo.”

Nhne o joowhu ele sno Jizosi
(Luk 9:57-62)

18 Nga Jizosi whnurnu agida ele badnu
gbaru a gburugburuy, o kanu ele sno apna
a ma be whe aznu osimini kiyari. 1° Otu
nye zni iwu ele Ju vakwnusiri a, kanu a,
“Nye-zni-nhne, m joosno i, penupe obula
i neezne.”

20 Jizosi kanu a, “Edu nwernu mkpewu
hne be dnanyi, onunu oligwe nwernu
alikwu hne be zukwa inwe, kovu Nnwo
ke Badnu nwée hne o jaabita risi a.”

2INye ke berere n'esilawuru ele sno
apna a, kanu a, “Nyenwe ai, kweru m me
beru osno lite nda m.”

22Kovu Jizosi kanu a, “Sno m, gharu
ele nwurnu onwu ma be lite ele nwurnu
onwu ibne be.”

Jizosi bigboru ruwhere osimini
(Mak 4:35-41; Luk 8:22-25)

23Nga Jizosi bnarnu nu rime ogbo,
ele sno apna a sno a. 24 Ngangam, okne
ruwhere beteru ewhe n'olu osimini, ke
mernu mini ngowubna nu rime ogbo,
kovu Jizosi n'iwhuru a neezni anyarna.
25Fle sno apna a vakwnusiri a, kpat-
nenya a, kanu a, “Nyenwe ai, dohia ai,
a noowhu.”

26 Q kanu be, “Kini mernu anu nootu
ogwnu, anu ele okwnata ovu mati?” O
lizo, bigbo ruwhere osimini, ochna dna
bii.

270 du kpa be hna ehni, be naakaa,
“Nye ka bu odo badnu kini? Ruwhere nu
okne osimini noobnotenu a nsni.”

Jizogsi gworu ele rukna lawuru
(Mak 5:1-20; Luk 8:26-39)

28Nga o varu n'aka osimini kiyari
n'eli ele Gadara, ele rukna lawuru ele
renwu gjo nwugwu, ele hi nu hne be
li iznu whuya, ele ruwhnu be tu og-
wnu, ke kpayaru o za nye neewhe n'apna
wam. 29Be siwama okokoba, kaa, “Ai
nu ji nwekogwu kini, Jizosi, ji Nnwo
Chiokike? I varu ma i ta ai awhnuwhnu
hne ige ai y6oduge?”

30 Agida ezni zi hne zila ikere naata
wiri. 31 Renwu ojo wam riasno a, kaa, “Q
buru nu i chihala ai, zizne ai ma a bna
nu rime ezni ele ka.”

320 kanu be, “Anu zne.” Be whuya,
zne bna n'agida ezni wam, kpakara agida
ezni wam gbadnarnu nu ngwulangwu
dnabna nu rime osimini, rinwu nu rime
mini. 33Ele nooznu be gbawhu, bna
n'eli-ohna wam tnusi nhne be whnurnu,
nu nhne mernu ele wam renwu Qjo
nwugwu. 34 Kpakara ele eli wam whuya
kwnusi Jizosi. Nga be whnurnu a, be
riasno Jizosi ¢ whoga n'eli be.

Jizosi gworu nye ehni a
donwurnu odonwu
(Mak 2:1-12; Luk 5:17-26)

Jizosi bna nu rime ogbo, lahna aka
9osimini kiyari, va n'eli ke a. 2Be
vuyanu a otu nyerukna ke ngeri ehni a
donwurnu odonwu, dnanyi n'olu okpata,
nga Jizosi whnurnu okwnata mkpoma
be, 0 kanu nye wam ngeri ehni a don-
wurnu odonwu, “Mkpoma si i rikne, si
nnwo m, be gbarunam ji kpakara mme-
hiei.”

3Agwna ele zni iwu ele Ju neesikwa
nu mkpoma be, “Nyerukna ka nookwulu
Chiokike.”

4 Jizosi mahiaru mkpoma be, o kanu
be, “Kini kpahiaru anu naari oriri ka
nu mkpoma anu? °>Ndaa ke zi ewheke,
o kaa, ‘Be gbarunam ji kpakara mme-
hie i, mobu, o kaa, ‘Lizo, zne izne’?
M jeegesi anu nu Nnwo ke Badnu
nwernu iknernema n'owa ¢ gbaru mme-
hie.” Q kanu nye wam ngeri ehni a don-
wurnu odonwu, “Lizo, chiri etere i, la
oro i.” 7 Nyerukna wam lizo, la n'oro a.
8Nga agida ele badnu whnurnu a, be
tu ogwnu, znarni Chiokike, nye nyegaru
badnu iknernema nu kpa.

Jizgsi sukwuru Matiyu
(Mak 2:13-17; Luk 5:27-32)

90 du nga Jizosi hiri nu pii neewhe, ¢
whnurnu otu nye rewhna a bu Matiyu,
hne o dazi n'oro nty, o kanu a, “Sno m.”
O lizo snornu a.

10Nga Jizosi dazi neeri wiri n'oro
Matiyu, agida ele ona ntu nu ele mme-
hie varu snornu Jizgsi nu ele sno apna
a neeri wiri. 1! Nga ele Farisi whnurnu
a, be sikwa ele sno apna a, “Kini mernu
Nye-zni-nhne anu sno ele ona ntu nu ele
mmehie neeri wiri?”

12Nga Jizosi nurnu a, o kanu be,
“Mkpa dibia z{ko naakpa ele ehni buru
oma, okwolem ele nriria. 13Kovu anu

zne muhia nhne ka by, ‘M noopio obi-
rizi, o blio ariohna.” Kwnornu nu m vage
m o sukwu ele oma, kovu ele mmehie.”

Ajiji gbasiri ovu onu
(Mak 2:18-22; Luk 5:33-39)

14Ele sno apna Joni vakwnusiri Jizosi
sikwa a, “Kini kpayaru ai nu ele Farisi
noovu onu ige obula, kovu ele sno apna
i z& noovu onu?”

15 Jizosi saru be, “Ele be ziri va hne be
noolu nnwerne ikne, be jaazi noodukwa
ruwhnu hne be nu nye ngolu nnwerne
ikne zi? Kovu obochi vawa nga be
jaanahoru be nye noolu nnwerne ikne,
ige wam be joovu onu.”

16«0 z4 nye jeegweru mkpekele ikpe
ikne dnusni n'iwo oknani, kwnornu nu
ke ikne joodokahala nhne n'ehni iwo ok-
nani, 0 joodoka ke kakwo agida. 170Q
z{ masi nye jeegweru manya ikne gbasi
n'olori akpukpo oknani, be mee kpam,
olori wam jaagbawama, manya nu olori
akpukpo whume etekne. Kovu be gbasi
manya ikne n'olori akpukpo ikne, kam
jaabita be lawuru nkari.”

Nnwo rinya mati nu
nwerinya ntu gvnarna

(Mak 5:21-43; Luk 8:40-56)

18 Nga 0 naakanu be oka ka, le, otu nye
risi vary, kponu a risi eli, kaa, “Nnwo
m rinya nwunam kitna, kovu va tukwasi
a aka i, o jaazi budnu.” 19 Jizosi lizo,
snornu a zne, ele sno apna a sno a masi.

20 Otu nyerinya ke naaria ntu ovnarna
nri nu awha lawuru, garu a n'aznuy, kpatu
onu iwo a aka. 21 Kwnornu nu nyerinya
kannu ehni a, “Q buru nu me kpatu onu
iwo a aka kpoi, o jeeme ehni buru m
oma.”

22Kovu nu Jizosi tuhnasnarnu, whnu
a, kanu a, “Nnwo m rinya, mkpoma si i
rikne, okwnata mkpoma i znohialam ji.”
Be gworu nwerinya wam ngangam.

23Nga Jizosi varu n'oro nye risi wam,
whnu ele ji opi ngpogwnu eri oli iznu
nu agida mkpakpo pii, 4o kanu be,
“Anu whoga hna, kwnornu nu nnwo
rinya mati ka nwdna onwu, kovu nu o
neezni anyarna.” Be mu a rumu. 25Nga
o chihalaru agida ele badnu wam, ¢ bna
nu rime oro, nwWugwu nnwo rinya mati
wam n'aka, nnwo rinya mati wam lizo.
26 Otnutnu a gazu kpakara eli wam.

Jizosi gworu ele isni

27 Nga Jizosi hiri nu pii whuya, ele isni
lawuru snornu a, neesi lulo, naakaa, “Ji
Nnwo Devidi, donu ai obirizi.”

28 Nga o bnarnu n'oro, ele isni lawuru
wam vakwnusi a, Jizosi sikwa be, “Anu
kweru nu m nwernu m rikne ¢ gwo
anu?”

Be kaa, “Owe, Nyenwe ai.”

290 kpatu be aka n'anya, kaa, “Lele
kpa okwnata mkpoma anu nu, o menu
anu kpam.” 30 Anya be snama. Jizosi do
be aka nu nsni, kaa, “Whnu nu ¢ z4 nye
anu kanu.” 31 Kovu nga be whogaru, be
wheke rewhna Jizosi kpakara eli wam.

Ogwugwo nye mgbu

32Nga be noowhoga, be kwuyanu
Jizosi nye mgbu ke renwu ojo nwugwu.
33Nga o chihalaru renwu ojo wam, nye
mgbu wam kwuru oka, o du agida ele
badnu ehni be, naakaa, “A whnilele
nhne nu kpa n'Tzireli.”

34Kovu ele Farisi karu, “O ji rikne
nye risi renwu 0jo naachihala ele renwu
0jo.”

Ele ernu zi ele nu ele

35 Jizosi neezneghari kpakara eli-ohna
ma nu mgbu neezni nhne n'oro og-
bako be, nookpo okwo izi oma eli-
eze Chiokike, noogwo kpakara nriria nu
ehni igbugbu zi odo n'odo.

36Kovu nu nga ¢ whnurnu agida ele
badnu wam, o donu be obirizi, kwnornu

nu inwe gwuru be, be nwée rikne yinu
ehni be aka, be gbasaru lele atnurnu
nwée nye nooznu be. 37 Q kanu ele sno
apna a, “N'ezi, ogwe nhne ekwu zi agida,
kovu nu ele ernu zi ele nu ele. 33 Kam
kpayary, anu rio Nyenwe ogwe nhne
ekwu ma o zizne ele ernu n'ekwu a.”

Ele izi nri nu ebo
(Mak 3:13-19; Luk 6:12-16)

Jizosi sukwuru nri nu badnu
1 O lawuru wam ele sno apna a. O
nyee be rikne be chihala renwu o¢jo, gwo
masj kpakara nriria nu ehni igbugbu zi
odo n'odo. 2Ka bu rewhna ele izi nri nu
ebo wam, nye mbom bu Saimoni, nye
be nookwu Pita, nu Anduru nwene a,
nu Jemisi nnwo Zebidi nu Joni nwene a,
3Filipu nu Batolomi, Tomosi nu Matiyu
nye ona ntu, Jemisi nnwo Alifayosi nu
Tadiyosi, 4Saimoni nye zi n'esilawuru
ele noonwu bekwnu nu mkpoma, nu Ju-
dasi Isikarioti, nye reru a.

Ernu ele izi nri nu ebo

(Mak 6:7-13; 13:9-13;
Luk 9:1-6; 21:12-17)

5> Jizosi zihala nri nu badnu lawuru
ka, do be aka nu nsni, kaa, “Anu znéko
n'eli ele blio ele Ju, mobu nu rime
eli-ohna obula ke ele Sameria. ®Kovu
anu znekwnusi ele Izireli, ele nu lele
rumu atnurnu whuru owhu. 7Nga anu
neezne anu kanu be, ‘Eli-eze Chiokike
zi ndundu.” 8 Anu gwo ele nriria, mee
ele nwurnu onwu be hi n'enwu lizo, anu
gwo ele nchnichna, anu chihala renwu
0jo. Anu nahiaru ewhu ewhu, anu nyee
n'ewhu ewhu. °Anu ji iwai obula nu
rekpa anu. 1°Anu ji rekpa n'izne anu,
mobu iwo lawuru, mobu okoro-ochi,
mobu mkpara, kwnornu nu nye ernu
kwesiri be nyee a wiri nu hne o noornu
ernu.

11 “Eli-ohna ¢bula, mobu mgbu obula
anu bnarny, anu piohia ezi badnu nu

rime a, daziri pii tem anu whoga. 12Nga
anu bnarnu n'oro wam, anu kaa, ‘Udno
zinu anu.’ 130 buru nu oro wam buru
oma, udno anu jaadazinu a, kovu nu
0 buru nu oro wam bdo oma, udno
anu jeehiehnakwnusi anu. 14Nye obula
ke nabnanyana any, ke ndna ikwu-onu
any, anu joowhoga n'oro wam mobu
n'eli-ohna wam, lisnama ruznurnuznu
ochi anu. 15N'ezi me naakanu anu, be
joodonu eli Sodom nu Gomora obirizi
n'obochi ikpe karu eli-ohna ki.

16“Le, m neezihala anu lele atnurnu
n'esilawuru edu, anu nwe ako lele agwo,
kpa enwerne lele nduru.

17«“Kovu anu ze ele badnu, kwnornu
nu be jeegweru anu nyee n'aka ele ikpe,
be jaapnia anu nhne n'oro ogbako ele be.
18 Be jookwuru anu zne nu ruwhnu ele
risi ochichi nu ele eze kwnornu m, ma
anu kanu be nhne gbasiri, ma ele btio
ele Ju. 19Kovu nu nga be jeegweru anu
nyee ele ikpe, mkpoma lako anu mini
kpa anu joogoru onu anu mobu nhne anu
jookwu, ige wam be jeenye anu nhne
anu jookwu. 29 Kwnornu nu o bdo anu
nookwu oka, kovu o bu Enine ke Nda
anu nookwu oka nu rime anu.

21 “Nwene jeegweru nwene a nyee ma
be gbu a, nda jeegweru nnwo a nyee,
rumu jeelizo megidne ele murnu be,
mee be nwuma. 22Kpakara ele badnu
joosno anu irno kwnornu nu rewhna m,
Kovu be jooznohia nye obula ke jaak-
nata mkpoma dazigidne du okwukwo
kpakara nhne. 23 Nga be kpagburu anu
n'otu eli-ohna, anu gbazne nu ke berere.
Me naakanu anu ezi ¢oka, anu jaagazu
kpakara eli-ohna Izireli du nga Nnwo ke
Badnu jaava.

24“Nye sno apna nye-zni-nhne jaaka
nye zni a nhne. Qhi jdaka nyenwe a. 2°Q
dulam nga nye sno apna nye-zni-nhne
joonu lele nye zni a nhne, nu ohi ¢ nu
lele nyenwe a. Q buru nu be sukwuru

nda nwe oro Belizibolu, ¢ bu nu be j6o-
sukwu ele oro a karukwo?

Nye anu jootu ogwnu a
(Luk 12:2-7)

26“Anu tiko ogwnu be, kwnornu nu
0 za nhne be kpusnirni okpusni ke be
jéokpume, mobu nhne zi mgwugwa ke
be jdamahia. 2’ Nhne me kannu anu
n'ochichiri, anu kwu a n'iwhnehnie,
nhne be tukasiri nu nsni, anu kwusa a
n'olu oro. 28 Anu ti ogwnu ele noogbu
ano-ehni, ele nwée rikne gbu mkpoma.
Kovu anu tu ogwnu nye wam ke nwernu
rikne gbu mkpoma nu ano-ehni nu bek-
wnu eli renwu. 29Be z4 neere wonzna
lawuru otu mkpuru iwai mati? Kovu
otu nu rime be jdadna n'eli su Nda anu
kwéle. 30 Kovu nu kpakara rukeri-ize ke
zi anu nu risi gwnurnu ogwnu. 3! Ogwnu
td any, anu zi okne onu ahia karu agida
wonzna.

O kwuhia nu o ju Karaisi
(Luk 12:8,9)

32“Nye obula ke jookwuhia m nu
ruwhnu ele badny, ¢ bu ya bu nye me
jookwuhia nu ruwhnu Nda m ke oligwe.
33Kovu nye obula ke joogonahoru m nu
ruwhnu ele badny, bu nye me joogona-
horu nu ruwhnu Nda m ke zi n'oligwe.

O bto udno kovu ama-ogwnu
(Luk 12:51-53; 14:26,27)

34“Anu chéko nu m varu m o gweya
udno n'owa, m viage m o gweya udno,
kovu ama-ogwnu. 3% Kwnornu nu m varu
m o kewa
‘nnwo rukna nu nda a,
Nnwo rinya nu nne a,
nnwerne NNnwoQ Nu nne nzi a.
36 Nye irno badnu joobu ele ezi-nu-oro

a’

37 “Nye obula ke whnurnu nda a mobu
nne a n'anya karu m, kwésile m, nye
whnurnu nnwo a rukna mobu nnwo

a rinya n'anya karu m, kwésile m.
38Nye obula ke viirule ogba a sno m
n'aznu, kwésile m. 39 Nye obula ke noo-
pio budnu a jootuwhu a, nye tuwhuru
budnu a kwnornu m, joopohia a.

Ogwo ernu
(Mak 9:41)

40“Nye obula ke nabnanyarnu anu,
nabnanyarnu m, nye nabnanyarnu m,
nabnanyarnu nye ziyaru m. 4!Nye
obula ke nabnanyarnu nye owhnurninya
kwnornu nu o bu nye owhnurninya,
jaanahia masi ogwo ernu nye owh-
nurninya. Nye nabnanyarnu nye mee
mma kwnornu nu o bu nye mee mma,
jaanahia ogwo ernu nye mee mma.
42Nye obula ke jookwute otu nu rime
ele mati ka otu okiko mini jiri iyi
kwnornu nu o bu nye sno apna m, owe,
me naakanu anu ezi gka, ¢ jaanahiariri
ogwo ernu a.”

Jizosi nu Joni Nye Wu Mini

(Luk 7:18-35)
11

Nga Jizosi nyekworu ele sno

apna a nri nu ebo wam iwu, o hiri
nu pii whoga, zne zni nhne, kpo okwo
izi oma kpakara eli-ohna zi be ndundu.
2Joni nurnu n'oro ikelu kpakara ernu
Karaisi noornu, o zizne agwna ele sno
apna a. 3Be sikwa a, “Q bu jiwa bu nye
jaava, sobu a le anya nye berere?”

4 Jizosi saru be, “Anu lahna kanu Joni
kpakara nhne anu nurnu nu nhne anu
whnurnu, Sele isni npowhnu osno, ele
mgworo neezne izne, be neeme ele nch-
nichna be ziri richna, ele nsni inyo
noonu nhne, ele nwurnu onwu lizoru
n'enwu, be neezni ele mboni izi oma.
6 Chiokike joogozi nye obula ke jila m
kwnornu nhne me mernu.”

7Nga ele sno apna Joni lary, Jizosi
bete naakanu agida ele badnu wam nhne
gbasiri Joni. Q sikwa be, “Kini bu nhne
anu znernu ¢ whnu n'eli-ikpa? Ekere

achara ruwhere noovu? & Sobu kini nhne
anu znernu 0 whnu? Nyerukna wogwu
iwo zi piali piali sa? Le, ele wogwu iwo zi
piali piali zi n'oro ele eze. ° Anu kanu m,
kini bu nhne anu whogaru zne o0 whnu?
Nye owhnurninya sa? Owe! Nye kakwo
nye owhnurninya. 19Nye ka bu nye be
gbaru nhne gbasiri a n'okwukwo nso,
kaa,

‘Le, m neezizne nye izi m nu ruwhnu i,
nye jeemekwata apna i nu ruwhnu i.’

11 N'ezi me kanu anu, n'esilawuru ele ele
rinya murnu, ¢ za nye ke kakwo Joni
Nye Wu Mini, kovu nye zikakworu mati
n'eli-eze Chiokike kakwo Joni. 12Hite
n'obochi Joni Nye Wu Mini du kitna, be
neeme eli-eze Chiokike nhne rikne, ele
gbasiri rikne naagbali ¢ bna nu rime a.
13Tem du n'ige Joni, kpakara ele owh-
nurninya nu iwu kwuru nhne gbasiri eli-
eze Chiokike wam. 140 buru nu anu
jeekweru a, Joni bu Elaija nye be gbaru
nhne gbasiri a nu ¢ jaava. 15 Nye nwernu
nsni, o0 nurnu.

16 “Ndaa nhne me jeeji sninu ebiri ka?
Ebiri ka nu lele rumu takiri dazigwu
n'ahia, noosukwu ibne be ikwu, 17 be
naakaa,

‘A kwannu anu eri,

anu tnéne eri,

a gwnu eri mkpe,

anu kwnéna ekwna.’

18Kwnornu nu Joni varu rile wiri, o
nwoge manya, be kaa, ‘O nwernu renwu
0jo.” 19Nnwo ke Badnu varu, neeri wiri,
noonwo manya, be kaa, ‘Le, nye okne
wiri, nu nye nwo okne manya, enyi ele
ona ntu nu ele mmehie.” Ernu oma ke
neehi nu akoniche Chiokike whuya nee-
gesi nu akoniche buru oma.”

Eli-ohna kwé ekwe
(Luk 10:13-15)

20 Jizosi bete o nyanu agida eli-
ohna onyinya hne o rnurnu agida
ernu kwnornu nu be kwéle o tuh-
nasna mkpoma nu mmehie be. 21 “Awh-
nuwhnu jaazinu i, ji Korazini, awh-
nuwhnu jaazinu i, ji Betesaida, o buru
nu be rnurnu kpakara agida ernu ndu-
ehni ka nu Taya nu Saidoni bu ke be
rnurnu nu rime anu, be znernu otuh-
nasna mkpoma agida ige wheru ewhe,
daziri n'ikpe mkpe nu retnu. 22Kovu
me kanu anuy, be joodonu Taya nu Sai-
doni obirizi n'obochi ikpe karu anu. 23 Ji
n'iwhuru i masi, Kapanom, be jeegwelizo
i olu du oligwe? Be jeegwedna i eli,
du bekwnu eli renwu. QO buru nu agida
ernu ndu-ehni be rnurnu nu rime i nu
be rnurnu a nu Sodom, o znernu adazi
du obochi tna. 24 Kovu me kanu anu, be
joodonu eli Sodom obirizi n'obochi ikpe
karu i.”

Ozukwa inwe
(Luk 10:21-22)

25N'ige wam Jizosi karu, “Meka, Nda,
Nyenwe oligwe nu owa, kwnornu nu
i bigwaru nhne ele ka n'anya ele ako
nu ele marnu nhne, kovu i kpumennu
be rumu takiri. 26Owe! Nda, meka,
kwnornu nu ¢ buru oma kpam n'anya i.

27 “Nda m yisiri kpakara nhne n'aka m.
0O za& nye magwu Nnwo wam, okwolem
Nda. O zi masi nye magwu Nda wam, ok-
wolem Nnwo a kpoi, nu ele Nnwo wam
pioru o kpumenu a.

28“Anu  vakwnusi m, anu ele
noodogbu ehni anu n'ernu, ele be
vuteru ivu rinya, m jeeme anu zukwaru
inwe. 22 Anu ynarnu yokwu m"* n'ili
anuy, anu muhia nhne n'onu m, kwnornu
nu m bu m nye zi wohnernerne nu

*%

11:29 Yokwu bu isisi be knegidnernu n'ili ang gro ma be rnu ernu be karu be mee.

nye gwednarnu mkpoma n'eli, anu
joopohia ozukwa inwe nu mkpoma anu.
30 Kwnornu nu yokwu m gbt igbugbu,
ivu m zi ewheke.”

Ajiji gbasiri Obochi Ozukwa Inwe
(Mak 2:23-28; Luk 6:1-5)

N'ige wam, Jizosi naagawhe
1 2 n'ekwu ikpa n'Obochi Ozukwa
Inwe, wiri noogwnu ele sno apna a, be
bete noogho ikpa naata. 2Nga ele Farisi
whnurnu a, be kanu a, “Le, ele sno apna
i neeme nhne kwésile n'iwu n'QObochi
Ozukwa Inwe.”

30 kanu be, “Anu gwntina nhne De-
vidi mernu nga wiri gwnurnu a, ya nu
ele snogwu a? 4Q bnaznernu n'oro nso
Chiokike ri bredi be bitaru nu ruwhnu
Chiokike, ke kwésile n'iwu nu Devidi
nu ele sno a ri, okwolem ele okwa
ariohna kwesiri o ri a? >Mobu anu
gwnina n'iwu kpa ele okwa ariohna
Chiokike ji neemeru Obochi Ozukwa
Inwe n'Oro Nso Chiokike, kovu ikpe
ména be? ®Kovu me kanu anu nu nye
kakwo Oro Nso Chiokike zi hna. 7 Q buru
nu anu mahiaru nhne ikwu-onu ka buy,
‘M noopio obirizi, 0 blio ariohna,” anu
jaama ele ikpe ména ikpe. ® Kwnornu
nu Nnwo ke Badnu bu Nyenwe Obochi
Ozukwa Inwe.”

Nyerukna aka donwurnu odonwu
(Mak 3:1-6; Luk 6:6-11)

9 Jizosi hi nu pii whoga, bna n'oro og-
bako ele Ju, 10otu nwerukna aka don-
wurnu odonwu zi pii. Be noopio nhne
be jeeji bno Jizosi nhne, be sikwa a, “O
buru oma n'iwu ¢ gwo nriria n'Qbochi
Ozukwa Inwe?”

11 Jizosi kanu be, “Ndaa nye nu rime
anu ke jeenwe otu atnurnu, o buru nu at-
nurnu wam dnabna rime olulu n'Qbochi
Ozukwa Inwe, 0 bu o jéonwugwu a,
dohia a? 2Badnu gburu onu karu at-

Matiyu 12:25

nurnu. Ka bu nu o buru oma o mee nhne
oma n'Qbochi Ozukwa Inwe.”

130 kanu nye nyerukna wam, “Dos-
nima aka i.” O dosnima aka a, aka a buru
oma lele aka a berere. 14 Ngam, ele Farisi
whogaru gba iznuznu kpa be joogbu a.

Nnwo izi Chiokike hohiaru

15Nga Jizosi mahiaru a, o hi nu pii

whoga, agida badnu snornu a, 0 gwo

kpakara ehni igbugbu be. 16Q doru be

aka nu nsni be méko ele badnu mahia

nye o bu. 170 mernu ka ma nhne be

gbaru n'ogkwukwo nso hite n'onu Azaya

nye owhnurninya mezu, ke kwuruy,

18 “Le, ka bu nye izi m me hohiaru,

nye me whnurnu n'anya, nye nhne a
Nnooso m.

M jeeyisi Enine m nu rime a.

O jookpo okwo ikpe zi snam nu kpakara
mba.

190 joolu ogwnu, o jéesi lulo,

0 za nye joonu akpiri a n'ederezi.

200 jaagbaji ekere achara hipiagwu
ehipia,

mobu whusnime tonji noohio runwurnu,

tem o mee ikpe zi snam megbu.

21 Kpakara mba jeenwe olile anya nu
rewhna a.”

Jizosi nu Belizibolu
(Mak 3:20-30; Luk 11:14-23)

221ge wam be kwuyanu Jizosi otu
badnu renwu ¢jo nwugwu, nye kpuru
isni, ke dnarnu mgbu, o0 gwo a ehni ig-
bugbu wam, nye mgbu wam kwuru oka,
whnu masi osno. 230 duru agida ele
badnu wam ehni, be kaa, “Nyerukna ka,
0 joobu Nnwo Devidi sa?”

24Kovu nga ele Farisi nurnu a, be
kaa, “Nwerukna ka neeji rikne Belizibolu
nye risi ele renwu gjo naachihala renwu
0jo.”

25Nga Jizosi mahiaru oriri be, o kanu
be, “Eli-eze gbula kewama megidne ehni
a, jootubiri etekne, eli-ohna gbula mobu

oro obula ke kewaru megidne ehni a
joéogwuzoli. 26 Q buru nu Setani chihala
Setani, o kewaru megidne ehni a, eli-
eze a jaaga ola gwuzo? 27Q buru nu
m ji m rikne Belizibolu naachihala ele
renwu 0jo, nu rikne nyele bu hne ele ke
anu ji naachihala be? Be joobu ele ikpe
anu. 28 Kovu ¢ buru nu m ji m Enine ke
Chiokike naachihala renwu ojo, le, eli-
eze Chiokike dulam anu ehni. 29 Berere
kwno, badnu jaaga ola bna n'oro nye
dikne, nahoru a kpakara nhne n'aka
rikne, o buru nu o béle osno kne dikne
wam eriri? Nga wam o jeenwe rikne
nahoru a nhne zi n'oro a.

30 “Nye nu me zila, bu nye neemegidne
m, nye snéne m naachikota nhne, bu
nye noobosa obosa. 3! Kwnornu nu ka,
m naakanu anu, be jaagbarunu badnu
mmehie nu okwulu obula be kwuluruy,
kovu nu be jdagbarunu okwulu be kwu-
luru Enine Nso. 32Nye obula ke jook-
wugidne Nnwo ke Badny, be jaagbarunu
a, kovu nye obula ke jookwugidne Enine
Nso, be jdagbarunu a, ¢ biio n'ige ka,
mobu ige ke jaava.

Isisi nu mkpuru a
(Luk 6:43-45)

33“Anu mee isisi ma o buru oma,
mee masi mkpuru a ma o buru oma,
mobu mee isisi ma o buru isisi gjo,
mee masi mkpuru a ma o buru mkpuru
ojo. Kwnornu nu be mahia isisi hite nu
mkpuru a. 3*Anu ebnurnu agwo, anu
jaaga ola kwu oka oma, hne anu bu ele
0jo? Kwnornu nu nhne jipiyaru mkpoma
bu nhne onu nookwu. 35Badnu oma
hite n'ekwnu oma ke zi nu mkpoma a
neegwehia nhne oma, badnu o¢jo hite
n'ekwnu ojo ke zi nu mkpoma a neegwe-
hia nhne gjo. 3¢ Kovu me kanu anu, nu
oka obula ele badnu nookwu ke bnagwo
nu nhne, be jaasa ajiji a n'obochi ikpe.
37Kwnornu nu be jeehite n'ikwu-onu i

gwnusi i nu nye mee mma, hite masi
n'ikwu-onu i maa i ikpe.”

Nhne elekema ke Jona
(Mat 8:11,12; Luk 11:29-32)

38]ge wam agwna ele zni iwu nu ele
Farisi kanu a, “Nye-zni-nhne, a noopio 0
whnu nhne elekema n'aka i.”

39 Jizosi saru be, “Ebiri gjo ke naagba
ewhere noopio nhne elekema, ¢ za nhne
elekema be jeenye a, okwolem nhne
elekema Jona nye owhnurninya. 40Lele
kpa Jona daziri obochi eto iwhnehnie nu
abali nu ruwho aznu, o bu kpa Nnwo
ke Badnu jaadazi nu rime eli obochi
eto iwhnehnie nu abali. “1Ele rukna
Ninive joosno ebiri ka lizo n'ikpe, be
jaama be ikpe, kwnornu nu be tuh-
nasnarnu mkpoma n'okpo okwo Jona.
Kovu le, nhne kakwo Jona zi hna.
42Eze nyerinya Seba jeelizo ya nu ele
ebiri ka bna n'ikpe, o jaama be ikpe,
kwnornu nu o hiri n'gsotoma owa va
nurnu akoniche Solomoni. Kovu le, nhne
kakwo Solomoni zi hna.

Renwu gjo hiehnarnu
(Luk 11:24-26)

43“Nga renwu ¢jo hiri nu rime badnu
whoga, o zneghari n'eli chna chna chna,
noopio hne o joozukwa inwe, kovu ¢ pio-
hiala, 44 ¢ kaa, ‘M jaalahna n'oro m hne
me hiri whuya.” Nga ¢ vaduru, ¢ whnu
nu 0 za nye wu nu rime Qro wam, nu
be zasnarnu a, bikwata nhne nkari. 4°0
jeezne chiri renwu ojo esau ibne a ele
nwernu risi rikne karu a, be bna wuru
nu rime nye wam, onodi ipne-aznu ke
nye wam johnasi bujo karu kpa o zi nu
mbom. O bu kpa o joonu n'ebiri gjo ka.”

Nne Jizosi nu rumu nne a
(Mak 3:31-35; Luk 8:19-21)

46Nga o nookwunu agida ele badnu
wam oka, nne a nu rumu nne a vary
gwuzoru n'ederezi noopio o kwunu a

oka. 47 Otu badnu kanu a, “Le, nne i nu
rumu nne i gwuzogwu n'ederezi noopio
i o kwunu i oka.” 48 Jizosi saru a, “Nyele
bu nne m, ele kele bu rumu nne m?”

490 dosnima aka nu hne ele sno apna
a zi, kaa, “Anu le nne m nu rumu nne m.
50 Kwnornu nu nye obula ke jeeme nhne
Nda m ke zi n'oligwe noopio, nye wam
bu nwene m rukna nu nwene m rinya,
nu nne m.”

Elulu nye ogha mkpuru
(Mak 4:1-9; Luk 8:4-8)

N'obochi wam Jizosi whuyaru
]. 3 nu rime oro zne daziri eli nu
ngeri osimini. 2 Agida ele badnu gbakoru
hne o zi, ke kpayaru o jiri bna nu
rime ogbo, daziri eli, agida ele badnu
wam gwuzoru nu mkpomkpo eli. 30
ji elulu zi odo n'odo zni be agida
nhne, kaa, “Otu nye ernu ekwu znernu
agha mkpuru. “Nga o naagha, agwna
mkpuru dna nu ngeri apna, rumu onunu
varu tuturu be ta. ®Agwna mkpuru
dnarnu n'eli rugwu, hne be nwée agida
rizna, ngangam mkpuru wam fuhijaruy,
kwnornu nu be nwée agida rizna. ® Nga
ehnam wasiri, be chnanwu, kwnornu nu
be nwée egwnugwnu. 7 Agwna mkpuru
berere dnarnu n'esilawuru igwnu, igwnu
wam sohia, kpagbu be. 8 Agwna mkpuru
berere dnarnu n'eli oma, be mii mkpuru
otu riwhu, berere nri isunu, berere nri
eto.  Nye nwernu nsni, 0 nurnu.”

Nhne o kwno tnu elulu
(Mak 4:10-12; Luk 8:9,10)

10F]le sno apna a vakwnusi a, sikwa
a, “Kini kpayaru i nookwunu be oka
n'elulu?”

11Jizosi saru be, “Be mernu anu
mahia nhne tugwaru otugwa ke eli-eze
Chiokike, kovu nu o bio be. 12 Nye obula
ke nwernu nhne, be jeenye hnasi a, o
jeenwe agida nhne, kovu nye ke nwée,
be jaanahoru a ¢ bubedi ke o nwernu.

13Kam kpayaru, me nootnunu be elulu.

Be neele anya kovu be z4 nopowhnu, be

noobno nsni, be za noonu, be jéoghohia

nhne. 14Nhne Azaya nye owhnurninya

kwuru gbasiri be mezu nu risi be, ke

kwuru,

‘Anu joonu kpoi, kovu anu jdomuhia ria
ria,

anu joowhnu kovu anu jéoghohia ria ria.

15Kwnornu nu mkpoma ele ka gbas-
ninem n'oto,

nsni kposninem be masi.

Be kpusninem anya be,

ma be gharu o ji anya be whnu osno,

gharu o jiri nsni be nurnu nhne,

gweru mkpoma be ghohia, ma be
tuhnasna,

ma m gwo m be.’

16 Anu bu ele owa oma, kwnornu nu

anya anu ngowhnu 9sno, nsni anu noonu

nhne. 17 N'ezi me kanu anu, ¢ gwnurnu

agida ele owhnurninya nu ele oma og-

wnu ¢ whnu nhne anu ngowhnu, kovu

nu be whnina, nu ¢ nurnu nhne anu

noonu kovu nu be ntna.

Risi elulu nye ogha mkpuru
(Mak 4:13-20; Luk 8:11-15)

18“Anu bnote nsni ma anu muhia
risi elulu nye ogha mkpuru wam.
19Nye obula ke nurnu ikwu-onu eli-
eze Chiokike, kovu o ghoéhiala a, nye
0jo wam va, nahoru a nhne be kpasiru
nu mkpoma a. Ka bu mkpuru ke be
ghasiri nu ngeri apna. 20 Mkpuru ke be
ghasiri nu rugwu bu ele nurnu ikwu-
onu wam, ngangam be gweru snarnima
nwugwu a. 2lKovu nu be nwée eg-
wnugwnu nu rime be, be dazi ige mati,
nga mmekpehni mobu awhnuwhnu varu
kwnornu nu ikwu-onu wam, ngangam,
be dnahnala aznu. 22Mkpuru ke be
ghasiri n'esilawuru igwnu bu ele nurnu
ikwu-onu wam, kovu mmekpehni ke
owa ka nu aghigho owhnu ekwnu n'anya
kpagburu ikwu-onu wam, ¢ buru nhne

mina mkpuru. 28 Mkpuru ke be ghasiri
n'eli buru oma, bu ele ke nurnu ikwu-
onu wam, be ghohia a, be mihia mkpuru
k'ezi, otu riwhu, ke berere nri isunu,
berere nri eto.”

Elulu achara atna

24 Jizosi tnunu be elulu berere, kaa,
“Eli-eze Chiokike nu lele hne badnu
kpasiru mkpuru oma n'ekwu a. 25Nga
ele badnu neezni anyarna, nye irno
varu kpasi atna n'ekwu wam, la. 26 Nga
mkpuru oma wam fuhiaru, o mii
mkpuru, atna wam whoru iwhne. 27 Ele
izi nye nwe ekwu wam vakwnusi a,
kanu a, ‘Nda-ai-kwu, i kpésila mkpuru
oma n'ekwu i? O zi hnele fuhia atna?’

28“Q kanu be, ‘Ka bu aka ernu nye
irno.’

“Ele izi a sikwa a, ‘I pioru a zne whome
be?’

29«0 kanu be, ‘Oza! O zi kpa anu
zi noowho atna anu whokota ikpa.
30 Anu gharu be lawuru sokota du ige
o gwe nhne n'ekwu, nga wam, m
jaakanu ele neegwe nhne n'ekwu be
beru osno whome atna wam, kpukota be
n'okwukwu, kpo be bekwnu. Kovu anu
chibna ikpa wam n'obna m.””

Mkpuru mositadi nu nhne whu bredi
(Mak 4:30-34; Luk 13:18-21)

31Jizosi tnunu be elulu berere, kaa,
“Eli-eze Chiokike nu lele mkpuru isisi be
kwu mositadi, ke badnu kpasiru n'ekwu
a. 320 bu n'ezi nu o zi mati kakwo
kpakara mkpuru, o gho isisi kakwo
kpakara nhne be kpasiri n'ekwu, ke
onunu oligwe naava noornu alikwu nu
nkala a.”

330 tnunu be elulu berere, kaa, “Eli-
eze Chiokike nu lele nhne whu bredi,
ke nyerinya gweru gwasi nu rime agida
ikpa, tem kpakara a whu.”

Matiyu 13:47

34Kpakara ikwu-onu ka bu ke Jizosi
kwunnu igbudu badnu n'elulu. Q kwi-
gene be ikwu-onu hne o jile elulu.
35“Ka bu ma nhne be kwuru hite n'onu
nye owhnurninya mezu, ke karu,
‘M jookpume onu m tnu elulu,
m jaakahia nhne be bigwaru abigwa
ke nga owa panizoru.””

Jizgsi kowamarnu risi
elulu achara atna

36Nga o ghasaru igbudu badnu wam,
0 bna nu rime oro. Ele sno apna a vak-
wnusiri a, naakaa, “Kowanu ai risi elulu
atna wam zi n'ekwu wam.”

370 kaa, “Nye naagha mkpuru oma
bu Nnwo ke Badnu. 38Ekwu bu owa,
mkpuru oma wam bu rumu eli-eze
Chiokike, kovu atna wam bu ele ke nye
ojo wam. 3?Nye irno wam ke kpasiru
be bu Ekwensu, ogwe nhne n'ekwu bu
okwukwo owa, ele wam neegwe nhne
n'ekwu bu ele enine izi. 4°Lele kpa be
nookpnokota atna wam nookpo be bek-
wnu, o bu kpa o jaazi n'okwukwo owa.
4INnwo ke Badnu jeezihala ele enine
izi a, be chikota n'eli-eze a kpakara ele
naakpahia aruru-eli nu ele neeme mme-
hie. 42Be jootubna be n'okne bekwnu
wam hne be jaazi naakwna ekwna, naata
rukwnurnu-ize. 43 Ige wam ele mee mma
joonwu lele ehnam n'eli-eze Chiokike
Nda be. Nye nwernu nsni, 0 nurnu.

Elulu eto

44“Eli-eze Chiokike nu lele ekwnu
be bigwaru n'ekwu, ke otu badnu wh-
nurnu. O gweru nhne kpusnime a, gweru
snarnima la, re kpakara nhne ¢ nwernu,
zuru eli wam.

45“Fli-eze Chiokike nu lele nye
mgbama-ahia noopio pali oma. “6Nga
o whnurnu otu pali gburu okne onu, o
zne re kpakara nhne o nwernu, zuru a.

47 “Berere kwno eli-eze Chiokike nu
lele igbo be wusiri nu rime osimini, ke

gburu agida aznu zi odo n'odo. “8Nga o
jiru, be dohia a nu mkpomkpo eli, daziri
eli hosi aznu ele ke buru oma nu rime
nhne, tuwhume aznu ele ke btio oma.
490 bu kpa o jaazi n'okwukwo ke owa,
ele enine izi joowhuya, kewahia ele gjo
n'ehni ele mee mma. 59 Be jootubna ele
ojo n'okne bekwnu, hne be jaazi naak-
wna ekwna, naata rukwnurnu-ize.”

51Jizosi sikwaru be, “Anu ghohiaru
kpakara nhne ka?”

Be kaa, “Owe.”

520 kanu be, “Nye zni iwu obula be
znirni apna eli-eze Chiokike, nu lele nye
nwe oro nye hiri n'ekwnu a neegwehia
nhne ikne nu nhne oknani.”

Be juru Jizosi nu Nazareti
(Mak 6:1-6; Luk 4:16-30)

53Nga Jizosi tnukworu elulu, o hiri
nu pii whoga. 3¥Nga o varu n'eli ke
aka a, neezni nhne n'oro gogbako be, ke
kpayaru nhne o znirni duru be ehni,
be kaa, “Ndaa hne nwerukna ka nwe-
hiaru akoniche nu ernu ndu-ehni ka?
55 Nyerukna ka ¢ biilo nnwo omenka ai?
O btio nne a bu nye be kwu Meri nu rumu
nne a rukna, Jemisi, nu Josefu, nu Sai-
moni nu Judasi? 5 Rumu nne a rinya be
zia n'esilawuru ai? Ndaa hne nwerukna
ka nwehiaru kpakara nhne ka?” 57 Be we
ovu ehni megidne a.

Kovu Jizosi kanu be, “Okwolem nu eli
ke a nu ezi-nu-oro a bu hne nye owh-
nurninya nwée 0so anya.” 58Q rntina
agida ernu ndu-ehni nu pii kwnornu nu
be nwée okwnata mkpoma.

Enwu Joni Nye Wu Mini

(Mak 6:14-29; Luk 9:7-9)

N'ige wam Eze Erodu nye neechi
1 4 Galili nurnu otnutnu gbasiri
Jizosi. 20 kanu ele neeznenu a izi,
“Nyerukna ka bu Joni Nye Wu Mini, o
hilem n'enwu lizo, 0 bu nhne mernu

o nwernu rikne ka o ji ngornu ernu
ndu-ehni.”

3N'ige wheru ewhe Erodu nwugwuru
Joni, kne a eriri, yisi a n'oro ikelu
kwnornu nu Erodiasi nnwerne Filipu
nwene a rukna. *Kwnornu nu Joni
kannu a, “Q btio oma n'iwu o lu nnwerne
nwene i.” SErodu pioru o gbu a, kovu
0 turu ogwnu ele Ju, kwnornu nu be
kwegwu Joni bu nye owhnurninya.

6Nga obochi ochenwanya omumu
Erodu duru, nnwo rinya Erodiasi neetne
eri nu ruwhnu be, ¢ soru Erodu n'onu
k'ezi, 7 0 kwe a mkwna, kwesi a rikne nu
o jeenye a nhne obula o joorio. 8 Nne a
zni a ezni ¢ kaa, “Nyee m risi Joni Nye
Wu Mini n'agbugba hna.”

90 gburu eze igbugbu nu mkpoma,
kovu kwnornu nu mkwna wam o kweru,
nu ele ya nu be dazi neeri wiri, o karu
be nyee a. 100 zizne be gbuhia risi Joni
n'oro ikelu. ! Be vuya risi a n'agbugba,
nyee nnwo rinya wam, o nyee a nne a.
12Fle sno apna Joni va, vuru iznu a, li a,
be zne kanu Jizosi nhne mernu.

Jizgsi nyernu pokwu badnu isne wiri
(Mak 6:30-44; Luk 9:10-17; Jon 6:1-14)

13Nga Jizosi nurnu a, o hiri nu piam
whoga, ya nu nsnunu a bna n'ogbo zne
hne koru owu. Kovu ele badnu piohiaru
hne o zi, be hi nu kpakara eli-ohna
wam snornu a n'ochi eli. 14Nga Jizosi
whuyaru n'ogbo whnu agida badnu, o
donu be obirizi, gwo ele ke naaria nriria.
15Nga ¢ duru ogbednachi, ele sno apna
a vakwnusiri a, kaa, “Hna kogwu owu,
obochi zneminem, zila ele ka ma be zne
nu rime eli-ohna zne zuru nhne oriri.”

16 Jizosi kanu be, “O zila mkpa nu be
jaala, anu nyee be nhne be jeeri.”

17Be kanu a, “Nhne a nwernu hna
kwolem ike bredi isne nu aznu lawuru.”

18 Jizosi kanu be, “Anu chiyanu m be
hna.” 190 kanu kpakara igbudu badnu
wam daziri eli n'olu achara. O gweru



Matiyu 14:20

ike bredi isne nu aznu lawuru wam, le
anya n'oligwe, tu mmamma, nyawama
be, nyee ele sno apna a, be gweru a nyee
igbudu badnu wam. 20 Kpakara be ri, riji
ruwho, ele sno apna a tutukota ruvnuru-
vnu ke gwnarnu agwna, ke jihiaru nkita
nri nu nkita lawuru. 2! Ele riri wiri wam
bu pokwu ele rukna isne, be gweme ele
rinya nu rumu takiri.

Jizosi znernu izne n'olu mini
(Mak 6:45-52; Jon 6:15-21)

22Ngangam Jizosi kanu ele sno apna
a be bna n'ogbo, beru a gsno whe aka
osimini kiyari, ma o zila igbudu badnu
wam. 23Nga o zilakworu igbudu badnu
wam, o pnezne n'olu rugwu nu nsnunu a
zne kpe okpukpe. N'ige ogbednachi, ya
nu nsnunu a zi piam. 24Kovu nu ogbo
wam zi ikere n'olu osimini, abaka-mini
zi noovu a, kwnornu nu ruwhere nee-
whegidne a. 2°Kovu n'onu osisi, Jizosi
neezne izne n'olu mini ma o vakwnusi
be. 26Nga ele sno apna a whnurnu a,
hne o neezne izne n'olu mini, mkpoma
whuru be, be tu ogwnu, si okokoba nu ¢
bu renwu.

27 Ngangam Jizosi kanu be, “Mkpoma
si anu rikne, 0 bu mawa. Anu tiko
ogwnu.”

28 pita sa a, “Nyenwe ai, 0 burunu ¢ bu
jiwa, kanu m me vakwnusi i n'olu mini.”

29 Jizosi kanu a, “Vaa.”

Pita hi n'ogbo hiedna, zne izne n'olu
mini, neeznekwnusi Jizosi. 30 Kovu nga
0 whnurnu okne ruwhere, o tu og-
wnu, bete neemi, o siwama, “Nyenwe ai,
znohia m.”

3INgangam Jizosi dosnihala aka a,
nwugwuru a, kanu a, “Nye okwnata
mkpoma mati, kini kpayaru i jiri nwe
mkpoma lawuru?”

32Nga be bnarnu nu rime ogbo,
ruwhere wam whebiri. 33 Ele zi nu rime
ogbo wam varu kponu a risi eli, be
naakaa, “N'ezi, i bu Nnwo Chiokike.”

Jizosi gworu ele nriria
n'eli Genezareti

(Mak 6:53-56)

34Nga be wheru aznu mini wam, be va
du n'eli Genezareti. 35 Ele rukna eli wam
mabhiaru Jizosi, be zihala nu kpakara eli
kwuyanu a ele nriria. 36 Be riasno a ma
be kpatu onu iwo a aka kpoi. QO gworu
kpakara ele kpaturu onu iwo a aka.

Omen'eli ke ele mbom
(Mak 7:1-13)

Nga ele Farisi nu ele zni iwu
1 5 ele Ju hiri nu Jeruselem vak-
wnusi Jizosi, be sikwa a, 2“Kini kpa-
yaru ele sno apna i za naabita omen'eli
ele mbom? Be z4 nookwo aka hne be ri
wiri.”
3Jizosi saru be, “Kini kpayaru anu
z4 naabita nhne Chiokike nyernu n'iwu
kwnornu omen'eli anu? 4 Chiokike karu,
‘Sobisinu nda i nu nne i,” nu ‘Nye obula
ke joovu nda a mobu nne a onu, be
gbu a.’ 5Kovu anu karu nu nye obula
ke jaakanu nda a mobu nne a, ‘Nhne
i jeerihia n'aka m bu nkesi me nyernu
Chiokike,” 60 zima mkpa nu o jooso-
bisinu nda a mobu nne a ria ria. Anu
neeme ikwu-onu Chiokike nhne etekne
kwnornu omen'eli anu. 7Ele ruwhnu
lawuru, Azaya nye owhnurninya kwuru
ezi gka gbasiri anu nga o kwuruy,
8‘Ele ka ji mgbele-onu etekne noosobis-
inu m,
kovu nu mkpoma be zi ikere nu hne me
Zi.
9Be nookponu m risi eli n'etekne,
be neezni nhne badnu
nyernu n'iwu lele nu o bu
Chiokike.”

Nhne neemeru badnu
(Mak 7:14-23)

10 Jizosi sukwuru igbudu badnu wam,
kanu be, “Anu bnote nsni, anu ghohia

iwu

masi. 11 O biio nhne bnarnu n'onu badnu
bu nhne neemeru badnuy, o bu nhne hi
n'onu whuya bu nhne neemeru badnu.”

12Ele sno apna a vakwnusiri a, kanu a,
“I mahiaru nu ele Farisi weru ehni nga
be nurnu oka wam?”

13 Jizosi saru be, “Be joowhohala isisi
obula ke Nda m ke oligwe kpasila. 14 Anu
gharu be, be bu ele kpuru isni noodu ele
kpuru isni. O buru nu nye isni noodu
nye isni, be lawuru jaadnabna nu rime
olulu.”

15pita kanu a, “Kowanu ai risi elulu
ka.”

16 Jizosi kanu be, “Anu nwée ogho-
hia du kitna? 17 Q bu anu mia nu nhne
obula ke bnarnu n'onu neezne nu ruwho,
be nynohala a n'osoro? 8 Kovu nu nhne
ke hiri n'onu whuya hi nu mkpoma
whuya, ka bu nhne ke neemeru badnu.
19Kwnornu nu hite nu rime mkpoma
bu hne kpakara oriri 9jo hi nopowhuya,
ogbu badnu, ome oyi, ogba ewhere, oznu
buznu, akebne aghalaghala nu okaja ele
berere. 20Nhne ele ka bu nhne meru
badnuy, kovu o ri wiri n'aka kwége okwo
méru badnu.”

Okwnata ovu otu nyerinya
(Mak 7:24-30)

21 Jizosi hiri nu piam whoga, zne
n'eli Taya nu Saidoni. 220tu nyerinya
Kena, nye eli wam, whuyaru, siwama,
“Nyenwe ai, Nnwo Devidi, donu m obi-
rizi, renwu Qjo nwugwusi nnwo m rinya
aka rikne.”

23 Jizosi séla a nhne obula. Ele sno
apna a vakwnusi a, riasno, kaa, “Chihala
a, kwnornu nu o neesisno ai lulo.”

24 Jizosi sary, “Be ziyaru m kwnornu
atnurnu whuru owhu ke ele Izireli kpoi.”

25 Nyerinya wam varu kponu a risi eli,
kaa, “Nyenwe ai, yisinu m aka.”

26 Jizosi saru, “Q bio oma o gweru
wiri rumu takiri tuhalanu rumu nkita.”

27 Nyerinya wam karu, “Owe, Nyenwe
ai, kovu nu rumu nkita neeri agwna
ruvnuruvnu ke hi nu n'olu ikpechi ele
nwe be naadna.”

281ge wam, Jizosi saru a, “Nyerinya,
okwnata mkpoma i hna ezi, ¢ dazinu i
lele kpa i pioru.” Ngangam, ehni buru
nnwo a rinya oma.

Jizgsi gworu ele nriria

29 Jizosi hi nu piam whuya, va nu
ngeri Osimini Galili. O pnezne n'olu
rugwu, daziri eli. 30 Agida ele badnu vak-
wnusiri a, kwuru ele mgworo, nu ele
isni, ele vu oru, nu ele mgbu, nu agida
ele naaria nriria zi odo n'odo va. Be
kwubita be n'eli n'ochi Jizosi, 0 gwo
kpakara be. 31Ka kpayaru o duru ele
badnu wam ehni, nga be whnurnu ele
mgbu hne be kwuru oka, ele vu oru, ehni
buru be oma, ele mgworo neezne izne,
nu ele isni whnurnu osno. Be ja Chiokike
ke Izireli mma.

Jizgsi nyernu pokwu badnu eno wiri
(Mak 8:1-10)

32 Jizosi sukwu ele sno apna a, kaa,
“M noodonu agida ele badnu ka obirizi,
kwnornu nu me nu be dazilam obochi
eto kitna, be nwée nhne be jeeri, m
jéezila be n'onu etekne, o zi be tubo
n'apna.”

33Fle sno apna a kanu a, “Ndaa hne
a jeenwehia bredi n'eli-ikpa ka ke jeeji
igbudu badnu ka ruwho?”

34 Jizosi sikwa be, “Anu nwernu ike
bredi ele?”

Be saru, “Esau, nu aznu mati ele nu
ele.”

35 Jizosi kanu igbudu badnu wam be
daziri eli. 36 O gweru ike bredi esau nu
aznu wam, tu mmamma, ¢ nyawama be,
nyee ele sno apna a, ele sno apna gweru
nyee igbudu badnu wam. 37 Kpakara be
ri, riji ruwho, be tutukota ruvnuruvnu
ke gwnarnu agwna, nkita esau jipiyaru.

38Fle riri a bu pokwu ele rukna eno, be
gweme ele rinya nu rumu takiri. 3°Nga
Jizosi zihalaru ele badnu wam, o bna
n'ogbo zne n'eli Magada.

Orio nhne elekema
(Mak 8:11-13; Luk 12:54-56)

Ele Farisi nu ele Sadusi vak-
1 6 wnusiri Jizosi naakpa a iru, kanu
a, o gesi be nhne elekema hi n'oligwe.
20 saru be, “N'ogbednachi, anu naakaa,
‘Ruwhnu oligwe buru oma, kwnornu
nu oligwe naachna ihie ihie.” 3N'ogsisi,
anu naakaa, ‘Ruwhnu oligwe btGo oma
tna, kwnornu nu oligwe dugwu ruwhnu
naachna ihie ihie.” Anu magwu kpa be le
owa nu ruwhnu oligwe anya gwnu nhne
0 joobu. Kovu ndaa kpa anu méa ige ka?
4Ebiri ojo naagba ewhere, noopio nhne
elekema, o za nhne elekema be jeenye
any, okwolem nhne elekema Jona nye
owhnurninya.” Q gharu be, whoga.

Nhne whu bredi ke
ele Farisi nu ele Sadusi

(Mak 8:14-21)

5Nga ele sno apna a gawheru nu ngeri
kiyari, be chezuru o gweru bredi. © Jizosi
kanu be, “Anya du anu eli, anu neeze
nhne whu bredi ke ele Farisi nu ele
Sadusi.”

7Be nootnurita n'esilawuru be,
naakaa, “O bu kwnornu nu a jile bredi.”

8Nga Jizosi mahiaru a, ¢ kaa, “Ele
okwnata ovu mati, kini kpayaru anu ji
nookwu n'esilawuru anu nu anu nwée
bredi? 9 Anu ghéhia koriri, anu chén-
wanyana ike bredi isne ke pokwu badnu
isne, nu nkita ele anu pnojiri? 19 Mobu
nga me keru ike bredi esau ke pokwu
badnu eno wam, nkita ele anu pnojiri?
11Kini kpayaru anu ghéhiala nu o btio
bredi hne me naakaa? Kovu anu zeru
nhne noowhu bredi ke ele Farisi nu ele
Sadusi.”

12Nga be ghohiaru nu ¢ kéla be ze
nhne noowhu bredi, kovu be neeze
iznizni ele Farisi nu ele Sadusi.

Pita kahiaru nye Jizosi bu
(Mak 8:27-30; Luk 9:18-21)
13Nga Jizosi varu n'odoru eli Sizaria
Filipai, o sikwa ele sno apna a, “Ele
badnu be naakaa nu Nnwo ke Badnu bu
nyele?”

14 Be kaa, “Agwna be kaa Joni Nye Wu
Mini, ele berere kaa Elaija, ele berere
kwno kaa Jerimaya mobu otu nyenum
nu rime ele owhnurninya.”

150 sikwa be, “Anu n'iwhuru any, anu
kanu nu m bu m nyele?”

16 Saimoni Pita kanu a, “Ji n'iwhuru
i bu Karaisi wam, Nnwo Chiokike zi
budnu.”

17 Jizosi kanu a, “I bu nye owa oma,
Saimoni nnwo Jona, kwnornu nu ano-
ehni nu ovnarna kpimennu i ya, ok-
wolem Nda m ke zi n'oligwe. 18Me
kanu i, nu ji n'iwhuru i bu Pita, ¢ bu
n'olu rugwu ka hne me joowu ogbako
ke m, iknernema enwu jdaka a rikne
ria ria. 19M jeenye i snambi ke eli-eze
Chiokike, nhne gbula ke i knernu eriri
n'owa Chiokike jeekne a eriri n'oligwe,
nhne obula ke i tomarnu n'owa, Chiokike
jootoma a n'oligwe.” 20Ige wam Jizosi
do ele sno apna aka nu nsni, be kanuk-
wadia nye obula nu ¢ bu Karaisi.

Jizosi kwuru oka gbasiri enwu a
(Mak 8:31—9:1; Luk 9:22-27)

21 Hite n'ige wam Jizosi bete naakanu
ele sno apna a nu o jeezneriri Jeruselem,
ta agida awhnuwhnu n'aka ele okno
badnu nu ele risi ariohna nu ele zni iwu
ele Ju, be jooju a, gbu a, n'obochi ke eto,
o jeehi n'enwu lizo.

22pijta kwuhala Jizosi ichne, bete
naabnanu a mbna, naakaa, “Chiokike
kwé, Nyenwe ai, nhne ka jéeme i.”

23Kovu Jizosi tuhnasnarnu kanu Pita,
“Zne n'aznu m, Setani, i naadnasninu m
apna. Kwnornu nu i neeche echiche lele
badnu, o btio lele Chiokike.”

241ge wam Jizosi kanu ele sno apna
a, “O buru nu nye obula joosno m
n'azny, o jooju ehni a, vuru ogba a,
sno m. 25Nye obula ke noopio o dohia
budnu a, jootuwhu a, kovu nye obula
ke jootuwhu budnu a kwnornu m, o
joopiohia a. 26 Mbnarna kini bu nhne
badnu jeenwe, o buru nu o rihia kpakara
owa n'iru, kovu tuwhume budnu a? Kini
bu nhne badnu jeeji gbanwo budnu a?
27Kwnornu nu Nnwo ke Badnu jaava
n'igwugwu ke Nda a, ya nu ele enine
izi a, ige wam o jookwuhnata nye obula
ogwo ernu nhne o rnurnu. 28N'ezi, me
kanu anuy, nu agwna ele gwuzo hna
jéoonwu enwu tem be whnu Nnwo ke
Badnu hne o naava chi lele eze.”

Onwoghari ke Jizosi
(Mak 9:2-13; Luk 9:28-36)

Nga obochi isunu whemernu,

17 Jizosi kwuru Pita, nu Jemisi, nu
Joni nwene a, yisinu ehni a, kwuru be
whoga ichne, pne olu rugwu hna n'olu.
20 nwoghari nu ruwhnu be, ruwhnu a
noonwu lele ehnam, iwo a naachna lele
iwhne. 3Be whnurnu Mozizi nu Elaija
hne be nu Jizosi nookwurita oka.

4Pita kanu Jizosi, “Nyenwe ai, o0 buru
oma a daziri hna, ¢ buru nu i jeekwe, a
wu oro-eka eto hna, otu buru ke i, otu ke
Mozizi, otu ke Elaija.”

5Nga o kpu oka ka n'onu, erumeru
oligwe ke chnaga richna kpusnirni be,
otu akpiri hiri n'erumeru oligwe wam
dna, kaa, “Ka bu Nnwo m me whnurnu
n'anya, nye nhne a masiri m, anu bnonu
a nsni.” ®Nga ele sno apna a nurnu a,
be dna, kpute ruwhnu n'eli, tu ogwnu
k'agida.

7 Jizosi vakwnusiri be, kpatu be aka,
kaa, “Anu lizo, anu ti ogwnu.” 8 Nga be

lelizoru anya, o za nye be whnurnu, ok-
wolem Jizosi kpoi.

9 Nga be hiri n'olu rugwu wam hiedna,
Jizosi do be aka nu nsni, kaa, “O za nye
anu kanu nhne anu whnurnu tem Nnwo
ke Badnu hi n'enwu lizo.”

10Ele sno apna a sikwa a, “Kini kpa-
yaru ele zni iwu ele Ju jiri kaa nu Elaija
jeebe osno va?”

11 Jizosi kanu be, “Elaija jeebe osno
va n'ezi, 90 jaabikwata kpakara nhne.
12Kovu me kanu anu nu Elaija valem, be
mahiala a, be mee a kpa o jiri masi be.
O bu masi kpa be jeeme Nnwo ke Badnu
ta awhnuwhnu n'aka be.” 13Ige wam ele
sno apna a ghohiaru nu ¢ kannu be oka
gbasiri Joni Nye Wu Mini.

Jizosi gworu wikoro rukna
(Mak 9:14-29; Luk 9:37-43a)

14Nga be vakwnusiri igbudu badnu
wam, otu nyerukna vakwnusiri Jizosi
gbunu a mpnerne ochi n'eli, 1°kaa,
“Nyenwe ai, donu nnwo m rukna obirizi,
0 naata awhnuwhnu k'agida kwnornu
nu o naaria akwukwu, agida ige, o
naadnabna bekwnu, agida ige masi o
dnabna mini. 1M kwuyanu a ele sno
apna i, kovu nu be nwée rikne gwo a.”

17 Jizosi saru be, “Anu ebiri ka nwée
okwnata mkpoma, ele mkpoma hiri
aghi, me nu anu jaadazi du ngele? Me
jeesinu anu mkpoma du ngele? Anu
kwuyanu m nnwo wam hna.” 18 Jizosi
bigbo renwu ¢jo wam, o hi nu rime a
whuya, Jizosi gwo nnwo wam ngangam.

19Nga ele sno apna a vakwnusiri a
ichne, be sikwa a, “Kini kpayaru a nwéne
rikne chihala renwu ¢jo wam?”

20 Jizosi kanu be, “Kwnornu nu okw-
nata ovu anu zi mati. N'ezi me kanu
any, o buru nu anu nwernu okwnata ovu
hna lele mkpuru mositadi, anu jaakanu
rugwu ka, ‘Hi nu hna zne hne berere,” o
jeezne, 0 za nhne jaara ehni hne anu zi.”

[21 Kovu nu renwu ojo nu kpa jéowhoga,
okwolem hite n'okpukpe nu ovu onu.]

Jizogsi kwukwnornu
oka gbasiri enwu a

(Mak 9:30-32; Luk 9:43b-45)

22Nga Jizosi nu ele sno apna a
gbakoru nu Galili, Jizosi kanu be, “Be
jeegweru Nnwo ke Badnu resi n'aka ele
badnu. 23 Be joogbu a, kovu n'obochi ke
eto, o jeehi n'enwu lizg.” O gbu ele sno
apna a igbugbu k'agida.

Ntu iwai Qro Nso

24 Nga Jizosi nu ele sno apna a vaduru
Kapanom, ele naana iwai ntu Oro Nso
Chiokike vakwnusiri Pita, sikwa, “Nye-
zni-nhne anu ¢ zia nootu ntu Oro Nso?”

25Pita kaa, “Owe, 0 nootu.”

Nga be bnarnu n'oro, Jizgsi beru gsno
sikwa Pita, “Saimoni, kini bu echiche i,
0 bu n'aka ele kele hne ele eze owa ka
naarnu ntu ahia mobu ntu risi badnu,
n'aka rumu be mobu n'aka ele izne?”

26 Pita kanu a, “N'aka ele izne.”

Jizosi kanu a, “O buru kpam, rumu be
zila nu rime a. 27 Kovu ma a gharu o mee
nhne jeewe be ehni, zne n'osimini, tusi
ari azny, gweru aznu obula beru osno
whuya, nga i kpumernu onu a, i joowhnu
otu mkpuru iwai, gweru a nyee be, o
buru ke me nu ji.”

Nyele kakwo ibne a?
(Mak 9:33-37; Luk 9:46-48)

N'ige wam ele sno apna Jizosi
1 8 vakwnusiri a, sikwa a, “Nyele
kakwo n'eli-eze Chiokike?”

2 Jizosi sukwu otu watakiri, gwuzote a
n'esilawuru be. 30 kanu be, “Me kanu
anu ezi oka, okwolem ma anu tuhnas-
narnu lele rumu takiri, anu jaabna n'eli-
eze Chiokike ria ria. 4 Nye obula ke jeeg-
wedna ehni a lele watakiri ka, nye wam
kakwo n'eli-eze Chiokike. > Nye obula ke

jaanarnu otu watakiri nu kpa nu rewhna
m, nanabnanya m.

Nhne jeeme badnu mehie
(Mak 9:42-48; Luk 17:1,2)

6“Kovu nye obula ke jeeme ma otu
nu rime ele mati ka kwehiaru nu me
mehie, ¢ jaakanu a mma ¢ buru be
gweru okne rugwu ogwe-wiri nyasi a
n'ili, migbu a nu rime osimini. 7 Awh-
nuwhnu jaazinu owa kwnornu nu nhne
ornurna ke neeme ele badnu neeme
mmehie. Q zi mkpa nu ornurna jaava,
kovu awhnuwhnu zinu nye wam or-
nurna jeehi n'aka a va. 8Q buru nu aka
i, mobu ochi i, jeeme i, i mee mmehie,
bihala a, tuwhume a, ¢ kanu i mma i
bna nu budnu buru nye mgworo mobu
vuru oru, karu o nwernu aka lawuru
mobu ochi lawuru be tubna i nu bekwnu
eli renwu chni echni. ©Q buru masi nu
anya i jeeme i, i mee mmehie, gweme
a, tuwhume a, o kanu i mma i bna nu
budnu nwernu otu anya, karu o nwernu
anya lawuru be tubna i nu bekwnu eli
renwu.”

Elulu atnurnu whuru owhu
(Luk 15:3-7)

10 Any whnu nu anu zia neeledna otu
nu rime ele mati ka anya, kwnornu nu
me kanu any, n'oligwe ele enine izi be
noowhnu ruwhnu Nda m ke zi n'oligwe
anya ige obula. [1! Kwnornu nu Nnwo ke
Badnu varu ¢ znohia ele whuru owhu.]

12Kini bu echiche anu? O buru nu
badnu nwernu otu riwhu atnurnu, otu
nu rime be kpawhu ori, o jdaghasa nri
tolu nu tolu kiyari n'olu rugwu, zne noo-
pio ke kpawhuru ori? 13Me kanu anu
ezi oka, nga o piohiaru a, ¢ joonwudna
nu risi a karu nu risi nri tolu nu tolu
wam whiile owhu. 14 Kpam masi, o biio
echiche Nda anu ke zi n'oligwe, nu otu
nu rime ele mati ka joowhu etekne.

Nga nwene i mernu i nhne gjo
(Luk 17:3)

15“Berere, 0 buru nu nwene i mee i
nhne ojo, zne kanu a nhne o mernu i
n'esilawuru ji nu ya kpoi. Q buru nu o
nurnu nhne i kary, i rihialam nwene i
n'iru. 1°Kovu o buru nu o niina, kwuru
otu badnu mobu badnu lawuru yisinu
ehni i, oka obula be kwuru jooburu nhne
ele akebne lawuru mobu eto jeemesi
rikne. 17 Q buru nu o kwéle o bnonu be
nsni, kanu ogbako Chiokike. O buru nu
o bnége ogbako Chiokike nsni, gweru
a lele nye maa Chiokike mobu nye ona
ntu.

18 “Me kanu anu ezi oka, nhne obula
ke anu jeekne eriri n'owa, Chiokike
jeekne a eriri n'oligwe, nhne obula ke
anu jootoma n'owa, Chiokike jootoma a
n'oligwe.

19«Berere, me kanu anu, o buru nu
anu badnu lawuru kwerikota nu nhne
obula anu rioru n'owa, Nda m ke zi
n'oligwe jeemezunu anu ya. 20 Kwnornu
nu hne badnu lawuru mobu eto gbakoru
nu rewhna m, m zi m hnam n'esilawuru
be.”

Elulu ohi ke nwée mkpoma obirizi

2lpita vakwnusiri Jizosi sikwa a,
“Nyenwe ai, mgba ele bu hne nwene m
jeemehie megidne m, m gbarunu a? Du
mgba esau sa?”

22 Jizosi kanu a, “M kagene m ji du
mgba esau, kovu du nri esau mgba esau.
23 Kam kpayary, be jeeji eli-eze Chiokike
neesninu otu nye eze, nye pioru ma ya
nu ele ohi a piakota iwai. 24 Nga o beteru
naapia, be kwuyanu a otu badnu ke ji
a nri pokwu talenti.™
nwée rikne ngokwu 0gwo o ji, nyenwe a
karu be re ya nu nnwerne a nu rumu a,

nu kpakara nhne o nwernu, ma be kwuh-
nata ogwo o ji.

26“Ohi wam dnarnu n'eli kponu a
risi eli, kaa, ‘Nyenwe m, knatanu m
mkpoma, m jookwuhnata i kpakara
nhne me ji i.” 27 Nyenwe ohi wam donu
a obirizi, o sigbasi a, gbarunu a ogwo o
jia.

28 “Kovu nu ohi wam whogaru, whnu
otu nu rime ohi ibne a, ke ji a otu ri-
whu mkpuru iwai, 0 nwugwusi a rikne,
whatasi a n'akpiri, naakaa, ‘Kwuhnata m
nhne obula i ji m.’

29¢“Qhj ibne a dna n'eli riasno a, kaa,
‘Knatanu m mkpoma, m jookwuhnata i.’

30“0 kwéle, tnunuma, o gweru a
tubna a n'gro ikelu, du nga o jookwuh-
nata a ogwo o rigwu a. 31 Nga ele ohi
ibne a whnurnu nhne mernu, o gbu be
igbugbu k'agida, be zne tnusinu nyenwe
be kpakara nhne mernu. 32Ige wam
nyenwe ohi wam sukwuru a, kanu a, ‘Ji
ohi ¢jo, m gbarunu m i kpakara ogwo
wam kwnornu nu i riasnornu m. 330 bu
nu i kwésile o0 donu ohi ibne i obirizi, lele
kpa me jiri donu i obirizi?’ 34 Nyenwe be
weru ehni k'agida, o gweru a zizne n'oro
ikelu ma be ta a awhnuwhnu du nga o
jookwuhnata kpakara ogwo o jigwu a.

3540 bu kpa Nda m ke oligwe jeeme
anuy, o buru nu nye obula nu rime anu
jdagbarunu nwene a hite nu mkpoma a.”

Ogba nnam
(Mak 10:1-12)

Nga Jizosi kwukworu oka ka, o
]. 9 hi nu Galili whoga, zne n'ike eli
Judiya n'aznu Osimini Jodani kiyari.
2Igbudu ele badnu snornu a, 0 gwo be
nriria be pii.
3Agwna ele Farisi vakwnusiri Jizosi,
naakpa a iru, kaa, “O buru oma n'iwu
nyerukna gba nnwerne a nnam kwnornu
nu nhne obula?”

7118:24 nri pokwu talenti: ka whuyaru nhne nu lele agida pokwu ndasi mkpuru iwai.

40 saru be, “Anu gwniina nu nye
kpuru be hite n'opanizo ‘kpuru be
nyerukna nu nyerinya,” Skaa, ‘Ka kpa-
yary, nyerukna jaagharu nda a nu nne
a, takwnusi n'ehni nnwerne a, be lawuru
joogho otu ano-ehni?’ ®Kam kpayaru,
be bima badnu lawuru, kovu otu ano-
ehni. Nhne Chiokike knekotaru, badnu
témana a.”

7 Be sikwa a, “Kini kpayaru Mozizi ny-
ernu iwu, kaa be gba okwukwo nnam
nyee nyerinya, chihala a?”

8 Jizosi kanu be, “Mozizi kweru ka
kwnornu mkpoma ojo anu, kweru anu
gba nnwerne anu nnam, kovu hite nu
mbom, ¢ btio kpa ¢ zi. °Me kanu anu,
nye obula ke jaagba nnwerne a nnam,
hne o bdo nu o neeme 9yi, luru nnwerne
berere, 0 neeme masi Qyi.”¥

10Ele sno apna a kanu a, “Q buru
kpam n'esilawuru nyerukna nu ny-
erinya, 0 ka mma badnu gharu o lu
nnwerne mobu gbo nzi.”

11 Kovu Jizosi saru be, “O biio kpakara
badnu jeegweru oka ka, okwolem ele
Chiokike nyernu rikne. 12Kwnornu nu
agwna ele rukna bu okiri-badnu hite nu
ruwho nne be, 0 zi masi ele badnu ibne
be meteru okiri-badnu, ele ke berere bu
ele meteru ehni be okiri-badnu kwnornu
eli-eze Chiokike. Nye nwernu rikne o
gweru oka ka, gweru a.”

Jizosi goziri rumu takiri
(Mak 10:13-16; Luk 18:15-17)

13Be kwuyanu Jizosi rumu takiri ma
o tukwasi be aka a lawuru, kpenu be
okpukpe. Kovu ele sno apna a bigboru
ele kwuyaru be. 14 Kovu nu Jizosi kannu
be, “Anu gharu rumu takiri ma be vak-
wnusi m, anu bndésni be, kwnornu nu eli-
eze Chiokike bu ke ele nu kpa.” 15 Q tuk-
wasi be aka a lawuru, hi nu pii whoga.

Eze wikoro
(Mak 10:17-31; Luk 18:18-30)

160tu nyerukna vakwnusi Jizosi,
sikwa a, “Nye-zni-nhne, kini bu nhne
oma me jeeme ma m nwe m budnu kwd
okwo?”

17 Jizosi kanu a, “Kini kpayaru i nee-
sikwa m nhne gbasiri nhne oma? O za
nye bu nye oma okwolem otu badny, bu
Chiokike kpoi. Kovu ¢ buru nu i pioru
0 bna nu budnu, bita nhne Chiokike ny-
ernu n'iwu.”

180 sikwa a, “Ndaa iwu ko?”

Jizosi kanu a, “I gbtiko badnuy, i méko
0yi, i zntiko buznu, i gbako akebne agha-
laghala, 19sobisinu nda i nu nne i, i
joowhnu nye agbatibi i n'anya lele ehni
i

20wikoro wam kaa, “M bitaru m
kpakara iwu ele ka. Kini gwnarnu berere
me jeeme?”

21 Jizosi kanu a, “Q buru nu i pioru nu
i joozu ozu K'ezi, la, re kpakara nhne i
nwernu, kesi ele mboni, i jeenwe ekwnu
n'oligwe, vaa, sno m.”

22Nga wikoro wam nurnu ikwu-onu
ka, o la, naagbaru ruwhnu, kwnornu nu
o nwernu ekwnu k'agida.

23 Jizosi kanu ele sno apna a, “Me kanu
anu ezi oka, o jaara ehni nye nwernu ek-
wnu ¢ bna n'eli-eze Chiokike. 2 Berere
kwno, me kanu any, o zinu anghia be
kwu kameli ewheke o gawhe n'anya
alanga, karu nye nwernu ekwnu ¢ bna
n'eli-eze Chiokike.”

25Nga ele sno apna a nurnu oka ka,
o du kpa be hna ehni, be sikwa, “Ndak-
wanu nye be jooznohia?”

26 Kovu nu Jizosi legidnernu be anya,
kanu be, “Nu hne badnu zi be jéemeli a,
kovu be meli kpakara nhne hne Chiokike

T

zi

#19:9 Qkwukwo berere kamasiri: Nye joolu nyerinya wam nga nzi a gharu a nnam

neeme masi gyi.

27 pita sikwa a, “Le, a sigbasiri kpakara
nhne a nwernu snornu i, kini bu nhne a
jeekehia?”

28 Jizosi kanu be, “Me kanu anu ezi
oka, anu ele sno m, nga Nnwo ke Badnu
jaadazi nu ngadna eze ke igwugwu a
n'owa ikne wam, anu n'iwhuru anu
joosno m daziri nu ngadna eze nri nu
ebo neekpe ebnurnu nri nu ebo ke Izireli
ikpe. 29 Nye obula ke sigbasiri oro, mobu
rumu nne rukna mobu rumu nne rinya,
nda mobu nne, mobu rumu, mobu ekwu,
kwnornu nu rewhna m, o jeekehia otu ri-
whu nhne o sigbasiri, kehia masi budnu
kwo okwo. 30Kovu nu agida ele be osno
joobu ele ipne-aznu, ele ipne-aznu joobu
ele be osno.”

Elulu ele ernu ekwu vaini

“Eli-eze Chiokike nu lele otu
20 nyerukna nwernu ekwu ke who-
garu n'onu osisi zne o gno ele ernu joor-
nunu a ernu n'ekwu vaini a. 2Nga ya nu
ele ernu wam kwekotaru nu ¢ jookwu
be otu mkpuru iwai n'obochi, o zizne be
n'ekwu vaini a.

3“0 whoga masi nu nhne nu lele
otnu-ige tolu n'gsisi whnu ele berere
nwée nhne be ngornu hne be gwuzogwu
n'ederezi ahia. 4O kanu be, ‘Anu zne
nu rime ekwu vaini m, nhne dunnu
anu bu nhne me jeenye anu.’ ®Be zne.
O whoga kwno nhne nu lele otnu-
ige ke nri nu ebo, nu otnu-ige ke eto
n'esilawuru iwhnehnie, mee masi otu
nhne wam. ® O whoga masi n'otnu-ige ke
isne n'ogbednachi whnu ele berere hne
be gwuzogwu n'ederezi ahia, ¢ sikwa
be, ‘Kini kpayaru anu gwuzogwu hna
kpakara obochi, 0 z4 nhne anu noornu?’

7“Be kaa, ‘Kwnornu nu ¢ za nye
gnornu ai ernu.’

“Q kanu be, ‘Anu zne n'ekwu vaini m.’

8 “N'ogbednachi, nye nwe ekwu vaini
wam kanu nye risi ele ernu o sukwu

ele ernu wam, kwu be ogwo ernu be.
O panizo nu ele ipne-aznu du nu ele be
0sno.

9“Nga ele be gnornu ernu n'otnu-ige
ke isne varu, be nahiaru otu badnu otu
mkpuru iwai. 1°Kovu nga ele be osno
vary, be cheru nu be jaanahia ke kakwo,
be nahia kwno otu badnu otu mkpuru
iwai. 11 Nga be nahiaru a, be takponu
nye nwe ekwu. 12 Be kaa, ‘Ele ipne-aznu
ka rnurnu ernu otu otnu-ige, i kwuru ai
nu be otu onu iwai, ai bu ele vuru ivu
rinya ke obochi tna neerne bekwnu.’

13“Kovu o saru nnim nu rime be, kaa,
‘Enyi m, m méhiele m i, me nu ji a
kwékoritala nu m jeenye i otu mkpuru
iwai? 14 Gweru ke bu ke i, laba, ¢ masiri
m me nyee ipne-aznu lele kpa me ny-
ernu i. 1°0 kwésile n'iwu me gweru
nhne m mee kpa me pioru sa? I neewe
ehni kwnornu nu m neemenu ele badnu
imerne oma sa?’

16“Kpam masi, ele ipne-aznu jeebe
osno, ele be gsno joobu ele ipne-aznu.”

Jizosi kwuru oka gbasiri
enwu a ke mgba eto

(Mak 10:32-34; Luk 18:31-34)

17Kpa Jizosi neezne Jeruselem, o
kwuru ele sno apna a nri nu ebo wam zne
ichne nu ngeri apna. O kanu be, 18“Le,
a neezne Jeruselem, be jeegweru Nnwo
ke Badnu nyewhete n'aka ele risi ariohna
nu n'aka ele zni iwu ele Ju, be jaama a
ikpe enwu, 9be jeegweru a nyewhete
n'aka ele bio ele Ju, be jeeme a nhne
mkpari, pnia a nhne, kpogidne a n'ogba,
n'obochi ke eto, o jeehi n'enwu lizo.”

Aririo ke nne rumu Zebidi
(Mak 10:35-45)

20Nne rumu Zebidi vakwnusiri a, ya
nu rumu a rukna, kponu a risi eli, ngorio
nhne n'aka.

21 Jizosi sikwa a, “Kini nhne i noopio?”

O kanu a, “Kweru rumu m rukna
lawuru ka daziri otu n'akarikwnunga i,
otu n'akarita i n'eli-eze i.”

22 Jizosi kanu be, “Anu mdaa nhne
anu nogorio. Anu joonwoli okiko ke me
noonwo?”

Be kanu a, “A nwernu rikne.”

23 Jizosi kanu be, “Anu joonwo n'okiko
m, kovu o dazi n'akarikwnunga m nu
akarita m, ¢ blio ke m n'onyega, kovu nu
o bu ke ele Nda m bikwatannu a.”

24Nga ele sno apna a nri ke gwnarnu
nurnu a, o we be ehni k'agida kwnornu
rumu nne lawuru ka. 25 Jizosi sukwukota
be, kanu be, “Anu magwu nu ele risi ele
bio ele Ju neeme ele be neechi kpa o
masiri be. Ele kwu be ji aka rikne neechi
ele zi nu mkpururu be. 26Q jaazi kpam
n'esilawuru anu. Kovu nye pioru ¢ buru
nye kwu n'esilawyru anu, o joobu nye
neeznenu anu izi, 27 nye ke pioru o buru
nye mbom n'esilawuru anu joobu ohi
anu. 28 Lele kpa Nnwo ke Badnu vige ma
be znenu a izi, kovu ma o neeznenu ele
berere izi, gweru masi budnu a nyee ma
0 buru nhne ogbahia agida badnu.”

Jizosi gworu ele isni
(Mak 10:46-52; Luk 18:35-43)

29Kpa Jizosi nu ele sno apna a
noowhuya nu Jeriko, agida ele badnu
noosno a. 39 Ele rukna lawuru kpuru isni
dazigwu nu ngeri apna, nga be nurnu nu
Jizosi neewhe, be si lulo, kaa, “Donu ai
obirizi, Nyenwe ai, Nnwo Devidi.”

31 Agida ele badnu wam bigboru be,
kanu be, be kpusni onu. Kovu nu be
siwama k'agida, kaa, “Donu ai obirizi,
Nyenwe ai, Nnwo Devidi.”

32 Jizosi gwuzoru, sukwu be, kaa,
“Kini bu nhne anu pioru me menu anu?”

33Be kaa, “Nyenwe ai, a pioru ma i
mee ma a whnu osno.” 34 Jizosi donu be

obirizi, ¢ kpatu be aka n'anya, ngangam
be beteru o0 whnu osno, be snornu a.

Jizosi bnaznernu Jeruselem

(Mak 11:1-11; Luk
19:28-38; Jon 12:12-19)

Nga be vaduru Jeruselem
2 1 ndundu, be duru Betifagi, ke
zi nu Rugwu Olivu, Jizosi ziznernu
badnu lawuru ele sno apna a. 2Q kanu
be, “Anu zne nu mgbu mati ke zi nu
ruwhnu any, ngangam anu joowhnu
iyinya be kpokwnusiri, ya nu nnwo
a, anu toma be, toyanu m be. 3Nye
sikwaru anu nhne obula, anu kanu a,
‘Be zi Nyenwe ai mkpa,” ngangam o
jeenye anu be.”

4Ka bu ma nhne be kwuru hite n'onu
nye owhnurninya mezu,
5“Kanu ele Zayoni,

‘Le, eze i naavakwnusi i,
0 bu enwerne badnu,

o dazigwu n'olu iyinya,
n'olu nnwo iyinya.”

6 Ele sno apna a zne mee kpa Jizosi ny-
ernu be iwu. 7 Be toya iyinya wam nu
nnwo a, wukwasi be iwo be, Jizosi daziri
n'olu be. 8Igbudu ele badnu gbata iwo
be n'apna, ele berere gbubihiaru nkala
isisi, tusa be n'apna. °Igbudu badnu ele
neezne nu ruwhnu a nu ele snogwu a,
neesi lulo, naakaa,

“Ozana’ zinu Nnwo Devidi!

Chiokike gozi nye naava nu rewhna
Nyenwe ai,

Ozana nu hne kakwo n'olu.”

10Nga o bnanyarnu nu Jeruselem,
kpakara eli-ohna mernu imerne, naakaa,
“Nyele bu nyerukna ka?”

Higbudu ele badnu wam naakaa,
“Nyerukna bu Nye Qwhnurninya wam,
Jizosi ke hi nu Nazareti ke Galili va.”

1121:9 N'ikwu-onu ele Hiburu, Ozana bu Znohia!

Nhne Jizosi mernu
n'Oro Nso Chiokike

(Mak 11:15-19; Luk
19:45-48; Jon 2:13-22)

12Jizosi bna n'Oro Nso Chiokike
chihala ele neere, noozu ahia n'Oro
Nso. O kpute ikpechi kpakara ele naag-
banwo iwai ruwhnu n'eli, nu ngadna ele
neere nduru. 13Q kanu be, “Be gbaru a
n'okwukwo nso, kaa, ‘Be jookwu oro m
oro okpukpe,” kovu nu anu mernu a o
buru obna ele buznu.”

14 Ele isni nu ele mgworo vakwnusi a
n'Oro Nso, o gwo nriria be. 15Kovu nga
ele risi ariohna nu ele zni iwu ele Ju wh-
nurnu kpakara ernu ndu-ehni ¢ ngornu,
nu rumu takiri neesi okokoba n'Oro Nso,
naakaa, “Ozana zinu Nnwo Devidi,” o
we be ehni k'agida.

16Be sikwa a, “I nurnu nhne rumu
takiri ka nookwu?”

Jizosi kanu be, “Owe! Anu gwnina
nhne okwukwo nso kwuru,

‘Hite n'onu rumu takiri nu rumu noonwo
rema,
i mernu oznarni dna odna.
17Q gharu be, whoga, zne Betani,
daziri chi bo.

L

Jizosi vuru isisi be kwu figi onu
(Mak 11:12-14,20-24)

18 N'osisi, nga Jizosi hiri nu Betani
naala Jeruselem, wiri gwnurnu a. 19Nga
0 whnurnu isisi figi n'apna, ¢ vadu a
ehni, kovu o whntiina mkpuru obula
n'olu a, okwolem okwukwo budnu kpoi,
o kanu isisi wam, “Mkpuru miko n'olu
i tim tom.” Isisi figi wam kponwu
ngangam.

20Nga ele sno apna a whnurnu a, o
duru be ehni, be kaa, “Ndaa kpa isisi ka
jiri kponwu ngangam?”

21 Jizosi saru be, “Me kanu anu ezi
oka, o0 buru nu anu nwernu okwnata
mkpoma, nwée mkpoma lawuru, o btio

Matiyu 21:31

nhne be mernu isisi figi ka bu nhne
anu jeemeli dai, kovu o buru nu anu
jaakanu rugwu ka, ‘Lizo, dnabna osi-
mini,” o jeeme. 22Kpakara nhne obula
anu joorio n'okpukpe, anu jaanahia, o
buru nu anu nwernu gkwnata mkpoma.”

Rikne Jizosi
(Mak 11:27-33; Luk 20:1-8)

23Nga o bnanyarnu n'Oro Nso
Chiokike, ele risi ariohna nu ele okno
badnu ele Ju vakwnusiri a. Nga o neezni
nhne, be sikwa a, “Rikne kini bu nhne i
ji neeme nhne i neeme? Nyele nyernu i
rikne i ji neeme kpakara nhne ka?”

24 Jizosi saru be, “M jaasikwa anu otu
ajiji, o0 buru anu sa m, m jaakanu anu
rewhna rikne me ji neeme kpakara nhne
ka. 25 Qwu mini Joni o hi hnele va? O hi
n'oligwe sa, mobu n'aka badnu?”

Be kwu a n'esilawuru ehni be, kaa,
“Q buru nu a kaa, ‘O hiri n'oligwe,” o
jaasikwa ai, ‘Kini mernu anu kwéle a?’
26 Kovu o buru a kaa, ‘O hi n'aka badnu,’
a nootu ogwnu ele badnu ka, kwnornu
nu kpakara badnu kweru nu Joni bu
nye owhnurninya.” 27 Be saru Jizosi, “A
méa.”

Jizosi kanu be, “M jaaka masinu anu
rewhna rikne me ji neeme kpakara nhne
ka.”

Elulu rumu rukna lawuru

28 Jizosi kanu be, “Kini bu nhne
anu naari? Otu nyerukna nwernu rumu
rukna lawuru, o znekwnusi ke mbom,
kanu a, ‘Nnwo m, zne ernu tna n'ekwu
vaini m.’

294Q kaa, ‘M jéezne,” omekwo, o tuh-
nasna mkpoma zne. 30 Nda be znekwnusi
ke ebo, kwu otu nhne wam, ke ebo kaa,
‘M jeezne, nyenwe m,’ kovu nu o znége.

31“Nyele nu rime be lawuru mernu
nhne nda a pioru?”

Be kaa, “Nye ke mbom.”

Jizosi kanu be, “Me kanu anu ezi oka,
nu ele ona ntu nu ele naagba ewhere
jeebe anu osno bna n'eli-eze Chiokike.
32Kwnornu nu Joni varu gesi anu apna
ome mma, anu kwéle, kovu ele ona ntu
nu ele naagba ewhere kweruru. Nga anu
whnurnu a, anu tdhnasnana mkpoma,
kweru a.

Elulu ele ernu ekwu vaini
(Mak 12:1-12; Luk 20:9-19)

33“Anu nurnu elulu berere, otu
nyerukna zi ke nwernu ekwu, ¢ kparu
vaini. O gba a mgbugba gburugburuy,
gwu igbodo hne be jaazi noozosna
manya nu rime a, wu masi oro olu ele
nse nu rime a. O gweru ekwu wam yisi
n'aka ele jeelekota a, whoga zne n'eli
berere. 34 Nga ige o gho mkpuru duruy, o
ziznernu ele izi be znekwnusi ele ernu
ekwu wam, nahia be mkpuru ke dunnu
a.

35“Ele ernu ekwu wam nwugwu ele izi
wam, pnia otu nhne, gbu otu, lo kwno
ke berere akaworugwu. 36 O zizne kwno
ele izi berere ke kakwo ele ke mbom,
be mee kwno be kpam. 37 N'ipne-aznu
o ziznernu nnwo a, kaa, ‘Be joosobisinu
nnwo m.’

38 “Kovu nga ele ernu ekwu wam wh-
nurnu nnwo wam, be gba iznuznu, kaa,
‘Ka bu nye jeeri mkpe nye nwe ekwu
ka, anu va ma a gbu a, ri mkpe a.” 39Be
nwugwu a, gwehala a n'aznu ekwu vaini
wam, gbume a.

40“Nga nye nwe ekwu vaini wam
vary, kini bu nhne o jeeme ele ernu ekwu
wam?”

41 Be kanu a, “O jeeme ele ¢jo wam
nwu enwu 0jo, gweru ekwu vaini a nye-
whete n'aka ele ernu ekwu berere ele
jeenyehnata a mkpuru a n'ige a.”

42 Jizosi kanu be, “Anu gwntina nhne
be gbaru n'okwukwo nso,

‘Akaworugwu ke ele noowu oro juru,
kiyam gholam risi nsukala oro.

Ka bu ernu Nyenwe ai,
0 bu nhne ndu-ehni n'anya ai.’

43“Me naakanu anu nu be jaanahoru
anu eli-eze Chiokike, nyewhete ele
berere ke jaami mkpuru a. [*4 Nye obula
ke jaadnakwasi akaworugwu ka, jaag-
bawa ibekala ibekala, kovu nye obula ke
akaworugwu ka jaadnakwasi, o jeegweri
a lele retnu.”]

45Nga ele risi ariohna nu ele Farisi
nurnu elulu ele ka, be mahiaru nu o
nookwu oka gbasiri be. 46 Be noopio kpa
be jeeji ngpowugwu a, kovu nu be turu
ogwnu igbudu badnu wam, kwnornu nu
be gweruru a nu nye owhnurninya.

Elulu olulu nnwerne
(Luk 14:15-24)

Jizosi tukwnonu be elulu berere,
22 kaa, 2“Be jeeji eli-eze Chiokike
sninu otu nyerukna bu eze, ke mennu
nnwo a rukna iriri olu nnwerne. 30 zi-
hala ele izi a be sukwu ele be ziri va
n'iriri olu nnwerne wam. Kovu be kwéle
o va.

4“0 zihala ele izi a berere, kaa, ‘Kanu
be nu m mekwatalam nhne iriri, be
gbulem kpakara okne ehni m nu rumu
nnwo ehni m be znurnu oznu, be mek-
wakwolem kpakara nhne, anu vanu m
iriri olu nnwerne.’

5“Kovu nu be lewhuru a anya, znernu
ke be, otu nyenum n'ekwu a, ke berere
n'ernu a. %Ele gwnarnu nwugwu ele izi
a mee be nhne iwhnerne, gbu be. 7 Eze
wam weru ehni k'agida, o zizne ele og-
wnu a, be zne gbumekwo ele ogbu badnu
wam, kpo eli-ohna be bekwnu.

8«0 kanu ele izi a, ‘M bikwatakwolem
nhne iriri olu nnwerne, kovu nu ele me
sukwuru kwésile. ® Anu zne nu kpakara
ngeri apna, sukwu kpakara badnu anu
whnurnu, be va ri wiri olu nnwerne ke
m.’ 10Ele izi wam whoga n'apna, sukwu
kpakara badnu be whnurnu, kpa be hna,

ma ele gjo ma ele oma, oro olu nnwerne
wam jipiyaru nu badnu.

11“Kovu nga eze wam bnanyarnu
o lesi ele izne wam, 0 whnurnu otu
nyerukna ke woge iwo olu nnwerne. 120
sikwa, ‘Enyi m, ndaa kpa i jiri bnanya
hna ma waége iwo olu nnwerne?’ Qnu
snirni a.

134Ilge wam eze kannu ele izi a,
‘Anu kne a eriri ochi nu aka, gwehala
n'ederezi, bita a n'ochichiri hne be jaazi
naakwna ekwna, naata rukwnurnu-ize.””

14N'ochikota kpakara nhne n'otu,
Jizosi kaa, “Be sukwuru agida badnuy,
kovu nu ele be hohiaru zi ele nu ele.”

Otu ntu-eli
(Mak 12:13-17; Luk 20:20-26)

151ge wam ele Farisi znernu gba
iznuznu kpa be jeeme ma o hite n'ikwu-
onu gbu nu mbita be. 16Be ziznenu a
ele sno apna be nu ele dagwunu Erodu,
kaa, “Nye-zni-nhne, a magwu nu i bu
nye ezi oka, nye neezni apna Chiokike
n'ezi oka, nu i s badnu anya kwnornu
nu i 1é badnu anya nu ruwhnu. 17 Kanu
ai, kini bu echiche i, 0 buru oma n'iwu a
tu ntu nyee Siza, sobu ¢ btio oma?”

18 Kpa Jizosi magwu nhne gjo be vu nu
mkpoma, o sikwa be, “Ndaa nhne anu
kwno naakpa m iru, ele ruwhnu lawuru
ka? 19 Anu gesi m mkpuru iwai ntu.” Be
gweyanu a otu mkpuru iwai. 20Q sikwa
be, “Nyele nwe ruwhnu ka nu rewhna be
gbakwasiri a?”

21 Be kaa, “Siza nwe.”

O kanu be, “Anu nyee Siza nhne
ke Siza, nyee masi Chiokike nhne ke
Chiokike.”

22Nga be nurnu a, o duru be ehni, be
whoga, gharu a lahna.

Ajiji gbasiri olizo n'enwu
(Mak 12:18-27; Luk 20:27-40)

23N'gbochi wam masi, ele Sadusi vak-
wnusiri a, ka bu ele karu nu olizo

Matiyu 22:40

n'enwu zila. Be sikwa a, 24“Nye-zni-
nhne, Mozizi kary, ‘O buru nu nyerukna
nwuy, nwée rumu, nwene a rukna jooluru
nnwerne a muhianu nwene a rukna
rumu.’ 25 Kitna, rumu nne rukna esau nu
ai wuru hna, ke mbom luru nnwerne,
nwuma nwée nnwo, 0 sigbasinu nwene
a rukna nnwerne a. 26 Otu nhne wam
mernu nwene a rukna ke ebo, nu ke
eto, du nu ke esau. 27 Omekwo kpakara
be nwukworu, nwerinya wam masi
nwurnu. 28N'olizo n'enwu, nwerinya
wam 0 joobu nnwerne nyele nu rime
esau wam? Kwnornu nu kpakara be luru
a nu nnwerne.”

29 Jizosi saru be, “Anu gahieru apna,
anu méa nhne be gbaru n'okwukwo nso,
mobu rikne ke Chiokike. 39Kwnornu
nu n'olizo n'enwu, be IG nnwerne,
be gb6 nzi. Be joonu lele ele enine
izi zi n'oligwe. 31Kovu nhne gbasiri
olizo n'enwu ke ele nwurnu onwu, anu
gwnina nhne Chiokike kannu anu? O
karu, 32‘Mawa bu Chiokike ke Ebere-
ham, nu Chiokike ke Aziki, nu Chiokike
ke Jekopu?’ Chiokike bio Chiokike ke
ele nwurnu onwu. Q bu Chiokike ke ele
zi budnu.” 33Nga igbudu badnu wam
nurnu a, o du kpa be hna ehni n'iznizni
a.

Iwu ke kakwo ibne a
(Mak 12:28-34; Luk 10:25-28)

34Nga ele Farisi nurnu nu Jizosi mes-
nirni ele Sadusi onu, be gbakoru n'otu.
350tu badnu nu rime be, bu nye ogwnu
iwu sikwa a ajiji naakpa a iru. O kaa,
36 “Nye-zni-nhne, ndaa iwu ke kakwo
kpakara Iwu Mozizi nyernu ai?”

37 Jizosi saru a, “I jeegweru kpakara
mkpoma i, gweru kpakara mkpuru ovu i,
gweru kpakara oriri i, whnu Nyenwe ai
Chiokike n'anya.’ 38 Ka bu iwu ke kakwo
nu nhne mbom be nyernu n'iwu. 39 Iwu
ke ebo nu lele ya, ‘I joowhnu nye ag-
batibi i n'anya lele ehni i’ 40Kpakara

Iwu nu kpakara iznizni ele owhnurninya
Chiokike knogwu aka n'iwu lawuru ka.”

Karaisi bu nnwo nyele?
(Mak 12:35-37; Luk 20:41-44)

41 Kpa ele Farisi gbakoru, Jizosi sikwa
be, 42“Kini bu echiche anu gbasiri
Karaisi? O bu nnwo nyele?”

Be kanu a, “O bu Nnwo Devidi.”

43 Jizosi kanu be, “Kini mernu Enine
Chiokike jiri mee Devidi sukwu a
‘Nyenwe m’? Devidi kary,
44‘Nyenwe ai kannu Nyenwe m,

Daziri eli n'akarikwnunga m,
tem du nga me jaabita ele irno i
nu mkpururu ochi i lawuru.””

4540 buru nu Devidi sukwuru a
‘Nyenwe m,” ndaa kpa o jeeji buru kwno
nnwo a?” 46 Be maa nhne be jaasa a. Hite
n'ige wam ¢ zima nye nwernu anya rikne
o sikwa a ajiji berere.

Ele Farisi nu ele zni iwu ele Ju

(Mak 12:38-40; Luk 11:37-52; 20:45-47)

Nga wam, Jizosi kanu agida ele
23 badnu wam nu ele sno apna a,
2“Fle zni iwu nu ele Farisi ji rikne Mozizi
neezni iwu. 3 Anu bnote nsni, anu mee
nhne be karu anu mee, kovu anu kpak-
wadia agwa lele be. Kwnornu nu be mée
nhne be neezni. 4Be noovute ele badnu
ivu rinya, kovu be nwée rikne gweru otu
mkpaka kpatu ivu wam.

5“Kpakara nhne be neeme bu ma
ele badnu lekiri be. Be neeme rekpa
akpukpo anohia be biga iwu ziri rude,
mee onu iwo be zi ogologo. ® Q naamasi
be o dazi nu risi ngadna nu ige iriri, ma
nu risi ngadna n'oro ogbako ele Ju. 7Q
naamasi be ele badnu neebekwu be ikwu
n'ahia, ele badnu noosukwu be, ‘Nye-zni-
nhne.’

8“Anu kwéko be sukwu anu ‘Nye-
zni-nhne,” kwnornu nu otu nyenum bu
Nye-zni-nhne any, kpakara anu bu rumu
nda. ® Anu stikwu nye obula ‘nda’ n'owa,

kwnornu nu otu nyenum bu nda anu,
Nda ke oligwe. 19Be siikwu anu ‘Nda-
ai-kwu,” kwnornu nu otu nyenum bu
Nda-ai-kwu, ya bu Karaisi. 1! Nye kwu
n'esilawuru anu joobu nye izi anu. 12 Nye
obula ke jeegwelizo ehni a olu, be jeeg-
wedna a eli, nye obula ke jeegwedna
ehni a eli, be jeegwelizo a olu.
13“Awhnuwhnu zinu anu, ele zni iwu
nu ele Farisi, ele ruwhnu lawuru. Anu
naagbasni mgbo eli-eze Chiokike nu
ruwhnu ele badnu, anu zi naabna, anu
kwé ele naabna be bna. [14 Awhnuwhnu
zinu anu, ele zni iwu nu ele Farisi, ele
ruwhnu lawuru. Anu neeridna oro ele
rinya nzi be nwurnu, neekpe ogologo
okpukpe ma ele badnu whnu anuy, anu
jeenwe omuma ikpe kakwo ele berere.]

15 “Awhnuwhnu zinu anu, ele zni iwu
nu ele Farisi, ele ruwhnu lawuru, anu
neewhe okne osimini ma nu eli etekne
mee otu badnu ¢ buru nye sno anu kpenu
Chiokike, nga anu mernu a, anu mee nye
wam ¢ buru nye kwesiri o zne bekwnu
eli renwu mgba lawuru karu anu.

16 “Awhnuwhnu zinu anu ele ndu isni,
ele karu, ‘Nye obula ke jeegweru Oro
Nso Chiokike du risi, 0 z& nhne ¢ buy,
kovu nye obula ke jeeji golu zi n'Oro Nso
du risi jigwu ogwo.” 17 Anu ele iwhnirni-
whno whni osno, ndaa ke kakwo, golu,
sobu Qro Nso ke bitaru golu nso?

18«“Anu karu, ‘Nye obula ke jeeji ojo
ariohna du risi, 0 z4 nhne o by, kovu
nye obula ke jeeji nkesi zi n'olu a du
risi jigwu ggwo.” 12 Ele whnti gsno, ndaa
ke kakwo, nkesi sobu ojo ariohna ke bi-
taru nkesi wam nso? 29Kam kpayaru,
nye ji ojo ariohna du risi, ji a, nu kpakara
nhne zi n'olu a du risi. 2! Nye ji Qro Nso
Chiokike du risi, ji a, nu Nye wu nu rime
a du risi. 22 Nye jimasi oligwe du risi, ji
ngadna eze Chiokike, nu nye dazi n'olu
a du risi.

23 “Awhnuwhnu zinu anu, ele zni iwu
nu ele Farisi, ele ruwhnu lawuru, anu

nookwu otu nga nu nri nga ke mkporo
okwukwo nwernu eknarna oma, minti
nu anisi nu kumi, anu gharu nhne zi
rinya n'iwu, bu ikpe zi snam, nu obirizi,
nu okwnata mkpoma. O zi mkpa nu anu
znernu eme nhne ka nu ke berere. 24 Anu
ele ndu isni, anu naazahala ndna, kovu
ro kameli.

25 “Awhnuwhnu zinu anu, ele zni iwu
nu ele Farisi, ele ruwhnu lawuru, anu
noosnu aznu okiko nu okwu be ziri
richna, kovu nu rime be jipiyaru nu
owho-anya nu badnu nwée rikne jik-
waru ehni a. 26 Ji nye Farisi kpuru isni,
beru osno mee ma rime okiko nu ag-
bugba ziri richna, ma aznu a buru kwno
nhne zi richna.

27 “Awhnuwhnu zinu anu, ele zni iwu
nu ele Farisi, ele ruwhnu lawuru, anu nu
lele ilili be teru nznu, ke neegesi ehni
a lele nhne marnu mma n'iwhne, kovu
okpukpu ele nwurnu onwu nu kpakara
nhne zila richna jihiaru nu rime a. 280
bu kpa anu neegesi ehni anu ele badnu
lele ele oma, kovu ruwhnu lawuru nu
agwa ojo jihiaru nu rime anu.

29 “Awhnuwhnu zinu anu, ele zni iwu
nu ele Farisi, ele ruwhnu lawuru, anu
noowu ilili ele owhnurninya, bikwata
hne be liri ele oma. 30 Anu naakaa, ‘O
buru nu a zi n'obochi ele nda ai, a
bo snéne be wusi gvnarna ele owh-
nurninya.” 3! Kam kpayaru, anu naag-
bagidne ehni anu akebne, anu bu
rumu ele gburu ele owhnurninya. 32 Any
mezute nhne otutu mmehie ke ele nda
anu. 33 Anu agwo, anu ebnurnu okpu-eli,
ndaa kpa anu jaagbanahoru ikpe ke bek-
wnu eli renwu? 34 M neeziyanu anu ele
owhnurninya nu ele akoniche nu ele zni
Iwu Mozizi. Kovu anu joogbu agwna be,
kpogidne be n'ogba, anu jaapnia agwna
be nhne n'oro ogbako anu, kpagbu be
hite nu otu eli-ohna du eli-ohna berere.
35Kam kpayaru, ovnarna kpakara ele
oma be wuwhuru n'owa jaadnakwasi

anuy, hite n'ovnarna Ebeli nye oma du ov-
narna Zakaraya nnwo Berekaya, nye anu
gburu n'iketa hne zi nso nu ojo ariohna.
36 Me kanu anu ezi oka, kpakara nhne ka
jaadnakwasi ebiri ka.

Jizosi whnurnu Jeruselem n'anya
(Luk 13:34,35)

37“Chei! Jeruselem, Jeruselem, ji ke
noogbu ele owhnurninya, ke ji aka-
worugwu noolo ele be ziyannu i. Mgba
ele kpa me pioru o chikota rumu i lele
kpa enwerne ochichi neechikota rumu a
nu mkpururu aka nkwu a lawuru, kovu
i kwéle. 38Le, be naaghasanu anu oro
anu ma o tobiri etekne. 39 Kwnornu nu
ka, me kanuy, hite kitna, anu jéowhnu m
berere du nga anu jaakaa, ‘Chiokike gozi
nye wam ke naava nu rewhna Nyenwe

L2

ai.
Be joolulu Oro Nso Chiokike

(Mak 13:1,2; Luk 21:5,6)

2 4 Jizosi hi n'Qro Nso Chiokike
whoga, ele sno apna a vakwnusi

a neegesi a kpa be jiri wu Oro Nso

Chiokike. 2Jizosi kanu be, “Anu wh-

nurnu kpakara nhne ka? Me kanu anu

ezi oka, otu akaworugwu jéogwuzo n'olu
ibne a, be jaakwnadna kpakara be n'eli.”
Mmekpehni nu okpakna ehni
(Mak 13:3-13; Luk 21:7-19)

3Nga Jizosi daziri eli n'olu Rugwu
Olivu, ele sno apna a vakwnusi a ichne,
be kaa, “Kanu ai nga kpakara nhne ele ka
jeeme. Kini jeegesi nu ovuva i zi ndundu,
ya nu okwukwo owa?”

4Jizosi saru be, “Anya du anu eli ¢
zi nye obula duhie anu. >Kwnornu nu
agida ele badnu jaava nu rewhna m,
naakaa, ‘Mawa bu Karaisi,” be jooduwhu
agida ele badnu. 6 Anu joonu ogwnu nu
otnutnu ogwnu, kovu mkpoma 14 anu
mini. Kpakara nhne ka jeebe osno mee,
kovu okwukwo yéoduge.

7“Mba jeelizo megidne mba, eli-eze
jeelizo megidne eli-eze, okwnunyo nu eli
otne enye jaazi nu hne zi ichne ichne.
8 Kpakara nhne ka joonu lele opanizo ig-
bugbu omumu nnwo.

9“Ige wam be jeegweru anu nyee ma
be kpakna anu ehni, gbu agwna anu,
kpakara mba joosno anu irno kwnornu
m. 10Agida ele badnu jaabita okwnata
mkpoma be, be jeere ibne be, sno ibne
be irno. 1! Agida ele owhnurninya agha-
laghala jeelizo masi, duwhu agida ele
badnu. !2Kwnornu nu nhne ojo jaazi
agida, owhnun'anya agida ele badnu
jeeji iyi. 13Kovu be jooznohia nye
obula ke jaaknata mkpoma, dazigidne
du okwukwo kpakara nhne. 14 Be jookpo
okwo izi oma ka ke gbasiri eli-eze
Chiokike nu kpakara owa ma ¢ buru
nhne akebne nyee kpakara mba, ige
wam okwukwo kpakara nhne jaava.

Awhnuwhnu ke ele Jeruselem jaata
(Mak 13:14-23; Luk 21:20-24)

15“Anu joowhnu nhne ruru oru ke
neegweya gba eso n'eli hne o gwuzo
nu hne zi nso, ke Daneli nye owh-
nurninya kwuru oka gbasiri a. (Bno
nsni, nye obula ke noogwnu nhne ka,
ghohia a masi.) 1°Ige wam, ele zi nu
Judiya gbazne n'olu rugwu. 17 Nye zi
n'olu oro hiedna ¢ kwahala nhne zi n'oro
a. 18Nye zi n'ekwu ldhna aznu, chiri
iwo a. 19 Awhnuwhnu jaazinu ele rinya
zi rime nu ele neechi nnwo rema n'ige
wam. 20 Anu kpenu Chiokike ogba eso
anu biko n'ige okirika mobu n'Qbochi
Ozukwa Inwe. 21Kwnornu n'ige wam
okne mmekpehni jaazi ke nu lele ya
zikolele hite n'opanizo owa du kitna,
owe, 0 jaazima berere. 220 buru nu
be méne obochi wam ziri ichichi, o
z& badnu obula be jooznohiali, kovu
kwnornu nu ele Chiokike hohiaru, o
mernu obochi wam ziri ichichi. 23Ige
wam 0 buru nu nye obula kanu i, ‘Le

Karaisi zi hna,” mobu, ‘O zi piari,” i kwé.
24Kwnornu nu Karaisi aghalaghala zi
odo n'odo, nu ele owhnurninya agha-
laghala zi odo n'odo joowho iwhne,
noornu agida ernu ndu-ehni nu ernu
elekema zi odo n'odo, ma be duwhu ele
Chiokike hohiaru ¢ buru nu o jeekwe
omume. 25Anu bnote nsni, m bele m
osno kanu anu.

26“Q buru nu nye obula kanu anu,
‘Le o zi n'eli-ikpa,” anu zné, mobu ‘O zi
nu rime oro mati,” anu kwé. 27 Kwnornu
nu lele kpa amuma oligwe neehi n'obosi
ehnam dna nu odidna ehnam, bu kpa
0 joonu nga Nnwo ke Badnu jaava.
28Henuhne obula iznu dnarnu, idele
jaagbako pii.

Nnwo ke Badnu vawa
(Mak 13:24-27; Luk 21:25-28)

29“Wara wara mmekpehni ka whe-
mernu n'obochi wam,
ehnam jaagba ochichiri,
enwa jéenye iwhne a,
mbo ke oligwe jaadna,
kpakara iknernema ke oligwe joohnio

ohnio.

30“Ige wam, nhne elekema ke Nnwo
ke Badnu joowhuya iwhne n'oligwe,
kpakara mba jaagbanu a mkpe. Be
joowhnu Nnwo ke Badnu hne o naava
n'erumeru oligwe n'iknernema nu okne
igwugwu. 31 Be joogbu okne okwodu, o
jeezihala ele enine izi a, be chikotanu
a ele ke Chiokike hohiaru hite nu
ruwhere eno k'owa, hite n'osotoma owa
du n'gosotoma berere.

Mubhia nhne hite n'isisi be kwu figi
(Mak 13:28-31; Luk 21:29-33)

32“Anu muhia nhne hite n'isisi figi,
nga nkala a zilam piali piali nooru
okwukwo ikne, anu mahia nu nduru-
mini zi ndundu. 33Kpam masi, nga anu
joowhnu kpakara nhne ka, anu mahia nu
ige wam zi ndundu n'onu-mgbo. 34Me

kanu anu ezi oka, ebiri ka jéewhe tem
kpakara nhne ka mee. 3> Oligwe nu owa
jaagawhe, kovu ikwu-onu m jaagawhe
ria ria.

0O za nye magwu obochi wam
(Mak 13:32-37; Luk 17:26-30,34-36)

36“Q za nye magwu obochi mobu
otnu-ige wam, ele enine izi ke oligwe
mamasi, Nnwo wam mamasi. Okwolem
Nda m kpoi bu nye magwu obochi wam.
37Lele kpa o nu n'obochi Noa, o bu
kpa o joonu ige Nnwo ke Badnu jaava.
38 Hne ¢ du ige mgba-mini eli wam, ele
badnu zi neeri, noponwo, noolu nnwerne,
noogbo nzi, du n'obochi Noa bnaznernu
nu rime ogbo. 39 Be mda, tem mgba-mini
eli wam va vuru kpakara be zne. O bu
kpa o jaazi nga Nnwo ke Badnu jaava.
40 Badnu lawuru jaazi n'ekwu, be gweru
otu ghasa ibne a. 4! Ele rinya lawuru
jaazi neegwe wiri nu hne be gwe wiri,
be gweru otu ghasa ibne a.

42“Kam kpayaru, anu neese nse,
kwnornu nu anu méa obochi Nyenwe
anu jaava. 43Kovu anu mahia nu o buru
nu nye nwe oro mahiaru otnu-ige nye
buznu jaava, o znernu ose oro a, o béek-
wele be liwa oro a. 44Kpam masi, anu
ziri nu ojiknernu, kwnornu nu Nnwo ke
Badnu jaava ige anu tdge anya a.

Ohi ke kwesiri 0 kwnata ovu
(Luk 12:41-48)

45“Nyele bu ohi wam ke nwernu
akoniche be kwesiri 0 kwnata mkpoma,
nye nda a kwu mernu nye risi ele ohi
berere zi n'oro a ma o neenye be wiri
n'ige kwesiri? 46Qwa oma zinu n'ohi
wam ke nda a kwu hiehnarnu whnu nu
o neeme kpa nda a kwu karu. 47 Me kanu
anu ezi oka, o jeeme a nye jeelekota
kpakara ekwnu a. 48 Kovu o buru nu ohi
wam bu ohi 0jo, o kanu ehni a, ‘Nda m
kwu joogbu okwnu,” 490 bete naaligbu
ele ohi ibne a, snornu ele manya noogbu,

neeri noonwo manya. °°Nda kwu ohi
wam jaava n'ige o tlige anya a, n'otnu-ige
0 méa. 51 O joogbubi a ichichi lawuru,
mee ya nu ele ruwhnu lawuru bna n'otu
ogbo, hne be jaazi naakwna ekwna,
naata rukwnurnu-ize.”

Elulu nri rumu oknornokno
jeeji eli-eze

2 “Ige wam be
5 Chiokike sninu nri rumu

oknornokno ele chiri tonji be zne o
kwnusi nye noolu nnwerne ikne. 2Isne
n'esilawuru be bu ele iwhnirniwhno,
isne bu ele nwernu echiche. 3Ele
iwhnirniwhno gweru tonji kovu be jile
mono. “4Ele nwernu echiche gweru
tonji, gbaru mono n'olori gweru zne.
5Nye noolu nnwerne ikne vage ngwa,
anyarna turu kpakara be, be zni
anyarna.

6 “N'esilawuru abali, be siri lulo, ‘Le
nye noolu nnwerne ikne, anu whuya, zne
kwnusi a.’

7“Kpakara rumu oknornokno wam
lizo, tulizo tonji be. 8 Ele iwhnirniwhno
kanu ele nwernu echiche, ‘Anu nyebosi
ai agwna mono anuy, tonji ai neechni
echni.’

9“Rumu oknornokno wam nwernu
echiche saru be, ‘Oza, mono a nwernu
joozunu ai nu anu, anu zne n'aka ele
neere mono zuru mono ke anu.’

10“Kpa be znernu ¢ zu mono, nye
noolu nnwerne ikne vary, rumu
oknornokno ele jiknernu snornu a bna
n'iriri olu nnwerne. Be gbasni gro.

11“Omekwo rumu oknornokno iwh-
nirniwhno wam vary, nooznu aka n'onu-
mgbo, naakaa, ‘Nyenwe ai, Nyenwe ai,
gbamanu aj oro.’

12“Kovu o saru be, ‘Me kanu anu ezi
oka, m maam ele anu bu.’

13«Kam kpayaru, anu ziri nu nse,
kwnornu nu anu méa obochi wam mobu
nga otnu-ige wam joobu.

Elulu talenti8
(Luk 19:11-27)

l4«Berere kwno, be jeeji eli-eze
Chiokike sninu otu nyerukna ke neezne
izne, o sukwu ele ohi a, gweru ekwnu
a nyewhete be n'aka. >0 nyernu otu
badnu talenti isne, nye berere talenti
lawuru, nyee masi nye ke berere
otu talenti. O nyernu nye obula lele
kpa rikne a hna. O lizo zne hne o
znezne. 16Nye ke o nyernu talenti isne
znernu ngangam noozu ahia, o nwehia
mbnarna talenti isne berere. 17 Nye ke
nahiaru talenti lawuru zne mee masi
kpam, o nwehiaru mbnarna talenti
lawuru berere. 18Kovu nye ke nahiaru
otu talenti znernu gwu eli, lite iwai
nyenwe a.

19“Nga agida ige whemernu, nyenwe
ele ohi wam varu ma ya nu be piakota
nhne o nyernu be. 20Nye wam ke
nahiaru talenti isne gweru talenti isne
berere va, kaa, ‘Nyenwe m, i nyernu m
talenti isne, kovu le, m nwehiaru m mb-
narna talenti isne berere.’

2l“Nyenwe a kanu a, ‘I mekwaru
nkari, ohi oma, ke be kwesiri 0 kwnata
mKkpoma, i kwesiri be kwnata i mkpoma
nu nhne ele nu ele, m jeeme i nye risi
agida nhne. Vaa, snornu Nyenwe i n'ovu
0so n'onu a.” 22Nye ke nahiaru talenti
lawuru varu masi, kaa, ‘Nyenwe m, i ny-
ernu m talenti lawuru, le m nwehiaru m
mbnarna talenti lawuru berere.’

23“Nyenwe a kanu a, ‘I mekwaru
nkari, ohi oma ke be kwesiri 0 kwnata
mkpoma, i kwesiri be kwnata i mkpoma
nu nhne ele nu ele, m jeeme i nye risi
agida nhne. Vaa, snornu Nyenwe i n'ovu
oso n'onu a.’

24“Nye wam ke nahiaru otu talenti
vary, kaa, ‘Nyenwe m, m maam nye i buy,

nu i bu badnu aka-nchni, i neegwe nhne
n'ekwu hne i kpala mkpuru, i naachikota
nhne hne i ghdla mkpuru. 25Kam kpa-
yary, ogwnu turu m, m gweruru m
talenti i lite n'eli, le, gwehnarnu ke bu
kei.’

26“Nyenwe a saru a, ‘Ohi gjo, nye
ime-mgwu, i magwu nu m neegwe
nhne n'ekwu hne me kpéala mkpuruy,
naachikota nhne hne me ghéla mkpuru?
270 buru oma, i znernu eyisi iwai m
n'aka ele gbanwo iwai, nga me varu m
znernu m anahoru iwai m nu mbnarna.

28“‘Anu nahia a talenti wam nyega
a nye wam ke nwernu nri talenti.
29Kwnornu nu nye obula ke nwernu
nhne, be jeenye, o nwehnasiru, kovu nye
ke nwée, be jaanahoru a, ¢ bubedi ke o
nwernu. 30 Anu tubna ohi ke bnége nu
nhne wam n'ederezi, 0 bna n'ochichiri
hne be jaazi naakwna ekwna, naata
rukwnurnu-ize.’

Rumu owu nu atnurnu

31“Nga Nnwo ke Badnu jaava
n'igwugwu a, ya nu kpakara ele enine
izi a, o jaadazi eli nu ngadna eze ke
igwugwu. 32 Be jaachikota kpakara mba
nu ruwhnu a, o jeekeme ele badnu
n'esilawuru ibne be, lele kpa nye
nooznu atnurnu neekewahala atnurnu
n'esilawuru owu. 330 jaabita atnurnu
n'akarikwnunga a, bita owu n'akarita a.

34“Fze wam jaakanu ele zi a
n'akarikwnunga, ‘Anu va, ele Nda m
goziri, anu kehia eli-eze be bitannu
anu hite nga Chiokike kpuru owa.
S5Kwnornu nu wiri gwnurnu m, anu
nyernu m wiri, akpiri kporu m bekwnu,
anu nyernu m mini, m bu m nye izne,
anu kwubnarnu m oro anu. 36 M gbaru
m eto, anu chita m ikpe, m riaru m

§825:13 Talenti: N'ige mbom, ogwo ernu obochi bu otu mkpuru iwai. Otu talenti hna

lele nri pokwu mkpuru jwai.

nriria, anu leru nriria, m zi m n'oro
ikelu anu varu lekwa m.’

37“Ige wam ele oma wam jaakaa,
‘Nyenwe ai, ndaa ige a whnurnu wiri
noogwnu i, a nyega i wiri, mobu ige
akpiri nookpo i bekwnu, a kwute i mini?
38 Ndaa ige a whnurnu nu i bu nye izne, a
kwubnanya i n'oro ai, mobu nu i gba eto,
a chita i ikpe? 39 Ndaa ige a whnurnu nu
i naaria nriria mobu n'oro ikelu, a lekwa
i

40“Eze wam jaasa be, ‘Me kanu anu
ezi oka, kpakara nhne anu mennu nye
ka kakwo mati n'esilawuru rumu nda m,
anu mennu me.’

41“Nga wam, o jaakanu ele ke zi a
n'akarita, ‘Anu whoga hne me zi, ele be
vuru onu, bna nu bekwnu noonwu tim
tom ke be bitannu Ekwensu nu ele enine
izi a. #Kwnornu nu wiri gwnurnu m,
anu nyége m wiri, akpiri kporu m bek-
wnu, anu kwiitege m mini. 43M bu m
nye izne, anu kwtibnanyage m, m gbaru
m eto, anu chitage m ikpe, m riaru m
nriria, m zi m n'oro ikelu, anu lékwala
m.’
44“Be jaasa a masi, ‘Nyenwe ai, ndaa
ige a whnurnu nu wiri nopogwnu i, mobu
nu akpiri nookpo i bekwnu, mobu nu i
bu nye izne, mobu nu i gba eto, mobu nu
i naaria nriria, mobu nu i zi n'gro ikelu,
a lékwala i?’

45¢Q jaasa be, ‘Me kanu anu ezi oka,
kwnornu nu anu ménnu a otu nye ke
kakwo mati n'esilawuru ele ka, anu
ménnu m.’

46 “Ige wam be jeezne ta awhnuwhnu
ke kwé okwo, kovu ele oma jaabna nu
budnu kwé okwo.”

Be gbaru iznuznu o gbu Jizosi
(Mak 14:1,2; Luk 22:1,2; Jon 11:45-53)
2 6 Nga Jizosi kwukworu kpakara

oka ka, ¢ kanu ele sno apna a,

2“Anu magwu nu obochi lawuru wheme
nu Iriri Qgawhe jaazi, be jeegweru

Nnwo ke Badnu nyee ma be kpogidne a
n'ogba.”

31ge wam ele risi ariohna nu ele okno
badnu ke ele Ju gbakoru n'obiri nye risi
ariohna be nookwu Kayafasi. 4Be gba
iznuznu kpa be jeeji aghigho nwugwu
Jizosi, gbu a. >Kovu be karuy, “Q jéobu
n'Triri ka, o zi a kpasu ohna.”

Be teru Jizosi mono nu Betani
(Mak 14:3-9; Jon 12:1-8)

6Nga Jizosi zi nu Betani, n'oro
Saimoni nye riaru nchnichna, 7otu
nwerinya bnanyarnu nye vu mono otute
zi gburu okne onu ke nwernu eknarna
oma ke zi n'ite alabasita, 0 wusi mono
otute ka nu risi Jizosi kpa o dazi eli
neeri wiri.

8Nga ele sno apna a whnurnu a, o
we be ehni, be kaa, “Kini kpayaru be
wuwhuru mono otute ka etekne? 9 Be zn-
ernu o re mono otute ka agida iwai, nyee
ele mboni.”

10Kpa Jizosi mahiaru nhne be
nookwu, ¢ kanu be, “Kini kpayaru anu
neemekpa nwerinya ka ehni? O rnurnu
ernu oma n'ehni m. 11 Anu nu ele mboni
zi kpakara ige, kovu nu me nu anu jiazi
kpakara ige. 120 wusiri mono otute ka
n'ehni m, o mernu a ma o bikwata m
n'olili m. 13Me kanu anu ezi oka, hne
nu hne obula be jookpo okwo izi oma
ka nu kpakara gwa, be jookwuhia nhne
nwerinya ka mernu, ma ¢ buru nhne o
chenwanya a.”

Judasi kweruru o re Jizosi
(Mak 14:10,11; Luk 22:3-6)

141ge wam otu badnu n'esilawuru ele
sno apna a nri nu ebo wam, be kwu
Judasi Isikarioti, znekwnusiri ele risi
ariohna, 15 o sikwa be, “Kini bu nhne anu
jeenye m, o buru me gweru a nyee n'aka
anu?” Be kwu a nri siliva eto. 16Hite
n'ige wam, o bete o pio oghere o jeeg-
weru Jizosi nyee be.

Jizosi nu ele sno apna a
riri Iriri Qgawhe
(Mak 14:12-21; Luk
22:7-13; Jon 13:21-30)
17N'obochi mbom ke Iriri Bredi
Whiige Owhu, ele sno apna a
vakwnusiri Jizosi, sikwa a, “Ndaa hne
i pioru ma a mekwatanu i ma i ri Iriri
Ogawhe?”

180 kanu be, “Anu zne eli-ohna ka,
znekwnusi nye nu kpa, kanu a, ‘Nye-zni-
nhne karu kpa, Ige m zi ndundu, me
nu ele sno apna m jeeri Iriri Qgawhe
n'oro i.”” 19Ele sno apna a mee lele kpa
Jizosi nyernu be iwu, be mekwata Iriri
Ogawhe.

20N'ogbednachi, Jizosi nu ele sno
apna a nri nu ebo wam daziri neeri wiri.
21 Kpa be neeri wiri, o kaa, “Me kanu anu
ezi oka, otu badnu n'esilawuru anu jeere
m.”

220 gbu be igbugbu k'agida, kpakara
be n'otu n'otu panizo naakanu a,
“Nyenwe ai, 0 bu mawa sa?”

23 Jizosi saru be, “Nye me nu a noos-
nukota aka n'otu agbugba wiri, nye wam
jeere m. 2*Nnwo ke Badnu jaala lele
kpa be gbaru a n'okwukwo nso gbasiri a,
kovu nu awhnuwhnu jaazinu nyerukna
wam be jeehi n'aka a re Nnwo ke Badnu.
O buru oma ¢ buru be mina nyerukna
wam.”

251ge wam Judasi, nye reru a, kaa,
“Nye-zni-nhne, 0 bu mawa sa?”

Jizosi saru a, “Ji n'iwhuru i karu
kpam.”

Wiri Anyasnu Nyenwe ai

(Mak 14:22-26; Luk
22:14-20; 1 Kor 11:23-25)
26Kpa be neeri wiri, Jizosi gweru
bredi, tunu Chiokike mmamma,
nyawama a, nyee ele sno apna a, kaa,
“Anu gweru, ri, ka bu ang-ehni m.”
270 gweru okiko, tu mmamma, nyee

Matiyu 26:39

be, kaa, “Kpakara anu nwo nu rime
a. 22 Kwnornu nu ka bu ovnarna m ke
ogba-njo-ehni ke be ngowusi kwnornu
agida badnu ma be gbarunu be mmehie
be. 2Me kanu anu, hite kitna m
joéonwoma manya hi n'isisi vaini whuya
ria ria tem du n'obochi me nu anu
joonwo a ke ikne n'eli-eze nda m.”

30Nga be gwnukparu eri, be whoga
zne nu Rugwu Olivu.

Jizosi karu nu Pita joogonahoru a

(Mak 14:27-31; Luk
22:31-34; Jon 13:36-38)

31 Nga wam, Jizosi kanu be, “Kpakara
anu jaagbakwo eso n'abali tna, kwnornu
nu be gbaru a n'okwukwo nso, kaa,

‘M joogbu nye nooznu atnurnu,
atnurnu a jaagbakemekwo.’

32Kovu nga me hiri n'enwu lizo, m jeebe
anu osno zne Galili.”

33 Ppita saru a, “O bubedi nu kpakara
badnu gbanahoru i, m jaagba eso ria
ria.”

34 Jizosi kanu a, “Me kanu i ezi oka,
n'abali ka, ige okne ochichi ydakwnana
ekwna, i joogonahoru m mgba eto.”

35Ppita kanu a, “Q burubedi nu o zi
mkpa me sno i nwuma, m jdogonahoru
iriaria.” QO bu masi kpa kpakara ele sno
apna a kwuru.

Jizogsi kperu okpukpe nu Gesemani
(Mak 14:32-42; Luk 22:39-46)

36 Jizosi nu be vaduru n'ekwu Gese-
mani, o kanu ele sno apna a, “Anu daziri
hna, me zne kpe okpukpe nu piari.”
370 kwuru Pita nu rumu rukna Zebidi
lawuru yisinu ehni a, ¢ panizo o gbu a
igbugbu nu o wute a nu mkpoma. 38Q
kanu be, “O noogbu m mkpoma m ig-
bugbu k'agida du enwu, anu dazigidne
hna, snornu m se nse.”

390 znetu nu ruwhnu mati, dna, kpu
ruwhnu a n'eli, kpe okpukpe, kaa, “Nda
m, 0 buru nu o kwe omume, ma okiko

awhnuwhnu ka whenahoru m, kovu o
biio nhne me pioru, kovu nhne i pioru.”
40 O vakwnusi ele sno apna a, hne be
neezni anyarna, ¢ kanu Pita, “Kini, anu
nwée rikne snornu m se nse otu otnu-
ige? 41 Anu se nse, neekpe okpukpe, 0 zi
anu dnabna n'ornurna. Enine ke badnu zi
bekwnu, kovu nu ano-ehni zila rikne.”
42Q gharu be zne kwno berere ke
mgba lawuru, kpe okpukpe, kaa, “Nda
m, o buru nu okiko awhnuwhnu ka jée-
whenahoru m, okwolem ma m nwornu
m a, be mee nhne i pioru.”
43Jizosi hiehna berere, whnu be
neezni anyarna, kwnornu nu anya be zi
rinya. 44 Q gharu be, zne kpe okpukpe ke
mgba eto, nookwu koriri otu oka wam.
45Nga o hiehna hne ele sno apna a zi,
o kanu be, “Anu zi koriri neezni anyarna,
noozukwa inwe? Le, otnu-ige ke m zi
ndundu. Be neegweru Nnwo ke Badnu
resi n'aka ele mmehie. 46 Anu lizo, ma
a zne. Anu le, nye neegweru m nyee zi
ndundu.”

Be nwudnernu Jizosi

(Mak 14:43-50; Luk
22:47-53; Jon 18:3-13)

47 Kpa Jizosi kpu oka n'onu, le, Judasi,
otu nu rime nri nu badnu lawuru wam
vary, ya nu agida badnu ji ama-ogwnu
nu okpiri. Be hi nu hne ele risi ariohna
nu ele okno badnu ele Ju va. 48Ju-
dasi, nye wam reru a nyernu be nhne
elekema, kaa, “Nye obula ke me joos-
nutu onu, nye wam bu ya, anu nwugwu
a.” 499 Ngangam, o znekwnusi Jizosi, kaa,
“Nye-zni-nhne, m bekwulem ji.” O snutu
a onu.

50 Jizosi kanu a, “Enyi m, mee nhne i
varu o mee.”

Be vakwnusi Jizosi, be tukwasi a aka,
nwugwusi a rikne. 51 Otu badnu nu rime
ele sno apna Jizosi dosnimarnu aka,

40

mniohia ama-ogwnu a, gbu nye izi nye
risi ariohna, bihala a nsni. 52 Jizosi kanu
a, “Mniohnasi ama-ogwnu i n'obo a,
kwnornu nu kpakara ele gbu ama jaala
n'ama. 53Q bu nu i mda nu m nwernu
m rikne kanu Nda m, o ziyanu m nhne
kakwo lijoni "nri nu ebo ele enine izi a?
54Kovu me mee kpam, nhne be gbaru
n'okwukwo nso nu o jeemeriri, ndaa kpa
0 jeemezu?”

55Ige wam, Jizosi kanu agida ele
badnu wam varu 0 nwugwu a, “Anu varu
chiri ama-ogwnu nu okpiri 0 nwudne m
lele nu bu m nye neemegidne iwu eli.
Kpakara obochi m daziri m n'Oro Nso
Chiokike neezni nhne, anu nwidnene
m. %6 Kpakara nhne ka mernu ma nhne
ele owhnurninya gbaru n'okwukwo nso
mezu.” Ige wam kpakara ele sno apna a
ghasaru a, gbawhu.

Jizosi gwuzo nu ruwhnu ele eze-ikpe

(Mak 14:53-65; Luk 22:54,55,63-71;
Jon 18:13,14,19-24)

57Ele nwudnernu Jizosi duru a zne
n'oro Kayafasi, nye risi ariohna, hne ele
zni iwu nu ele okno badnu gbakogwu.
58 pita snornu a, be zitagwo ndundu. QO
bna nu rime ederezi nye risi ariohna,
daziri eli n'esilawuru ele nse, ma 0 whnu
risi nhne neeme.

59Fle risi ariohna nu kpakara ele
eze-ikpe noopio ele akebne aghalaghala
gbagidne Jizosi ma be gbu a. 0Q bu
n'ezi nu agida ele akebne aghalaghala
whuyaru, kovu be nwée rikne piohia
nhne.

N'ipne-azny, badnu lawuru whuyaru,
61be kaa, “Nyerukna ka karu nu o
nwernu rikne kwadna Qro Nso Chiokike
ka, wu a n'obochi eto.”

62Nye risi ariohna lizo sikwa Jizosi,
“Q z& nhne i naasa? Kini bu akebne ka
ele badnu ka naagbagidne i?” ©3Kovu

*26:53 Lijoni: bu pokwu ele ogwnu isunu.

nu Jizosi kpusnirni onu. Nye risi arjohna
kanu a, “M ji m Chiokike ke zi budnu
kwusi a rikne, ma i kanu ai, ji n'iwhuru
i bu Karaisi, Nnwo Chiokike.”

64 Jizosi saru a, “Owe! Ji n'iwhuru i
karu. Kovu me kanu anu,

Hite kitna, anu joowhnu Nnwo ke Badnu

hne o dazi n'akarikwnunga Chiokike ke
bu Dikne,

naava masi n'erumeru oligwe.”

65Nye risi ariohna dowama iwo a,
kaa, “O kwululem Chiokike, ndaa nhne
a kwno noopio ele akebne berere? Anu
nurnu kpa o kwuluru Chiokike. 66 Kini
bu echiche anu?”

Be saru, “O kwesiri 0 nwu enwu.”

67 Ige wam be bete ngogbu a onu mini,
naapnia a nhne. Ele berere noogbo a aka,
68be kaa, “Whnu nu ai owhnurninya,
Karaisi, nyele gboru i aka?”

Pita Gonahoru Jizosi

(Mak 14:66-72; Luk 22:56-62;
Jon 18:15-18,25-27)

69pita dazi n'ederezi, otu nnwo
oknornokno ele neezne izi vakwnusi a,
kaa, “Ji nu Jizosi nye Galili sno masi.”

70Kovu Pita goru nu ruwhnu kpakara
be, kaa, “M mé&am nhne i naakaa.”

71Nga ¢ whogaru n'onu-mgbo, nnwo
oknornokno berere whnu a, ¢ kanu ele zi
pii, “Nyerukna ka nu Jizosi nye Nazareti
sno.”

72Ppita kwusi a rikne, go kwno berere,
kaa, “M méaam nyerukna ka.”

731ge mati berere, ele gwuzo ndundu
vakwnusiri Pita, kanu a, “N'ezi, ji
n'iwhuru i bu otu badnu nu rime be,
kwnornu nu ikwu-onu i neegwehia i
iwhne.”

74Ige wam o panizo noogo ehni
a ngugo, noodu risi, kaa, “M méaam
nyerukna ka.” Ngangam, okne ochichi
kwnarnu ekwna. 7°Pita chenwanya
ikwu-onu Jizosi kwuru, kaa, “Ige
okne ochichi yaakwnana ekwna, i

joogonahoru m mgba eto.” O whoga
ederezi kwna ekwna mkpuru ovu
k'agida.

Be kwuznennu Paileti Jizosi
(Mak 15:1; Luk 23:1,2; Jon 18:28-32)

N'onu osisi, kpakara ele risi
27 ariohna nu ele okno badnu ele Ju
gbaru iznuznu, kpebi o gbu Jizosi. 2Be
kne a eriri, duru a zne, gweru a nye-
whete n'aka Paileti nye neechi.

Enwu Judasi
(Ernu 1:18,19)

3Nga Judasi nye reru a whnurnu nu
be kperu Jizosi ikpe enwu, marnuhnini
mernu a k'agida, o chihnalanu ele risi
ariohna nu ele okno badnu nri siliva eto
wam, 4kaa, “M mmehiele m nu ogweru
ovnarna nye ikpe ména resi anu.”

Be kanu a, “Ndaa ke gbasiri ai? Ki bu
mkpa i.” ® Judasi tusa iwai wam nu rime
Oro Nso Chiokike, whoga, kpogbu ehni
a.

6Ele risi ariohna gweru kpakara iwai
wam, kaa, “O megidnernu iwu ai o yisi
iwai ka nu nhne be bita iwai n'QOro Nso
Chiokike, kwnornu nu ¢ bu iwai ov-
narna.” 7 Be kpebi o gweru iwai wam zu
eli ele kpu ite hne be jeeli ele izne. 8Ka
kpayaru be nookwu a Eli Qvnarna du
tna.  Nhne ka mernu ma nhne Jerimaya
nye owhnurninya kwuru mezu,

“Be gweru

nri siliva eto

bu onu ahia

ele Izireli whnurnu onu a,

10be gweru a zuya eli ele okpu ite,
lele kpa Nyenwe ai nyernu m n'iwu.”

Jizgsi gwuzo nu ruwhnu Paileti
(Mak 15:2-5; Luk 23:3-5; Jon 18:33-38)

1 Kovu nu Jizosi gwuzo nu ruwhnu
nye neechi echi, nye ochichi wam sikwa
a, “I bu Eze ele Ju?”

Jizosi saru a, “Owe! Ji n'iwhuru i karu
kpam.”

12Nga ele risi ariohna nu ele okno
badnu noobno a nhne, ¢ sila be nhne
obula. 13 Paileti sikwa a, “I ntina kpakara
nhne be noobno i?” “Kovu nu Jizosi
séla a oka obula, ke mernu o gbagwojiri
nye ochichi anya k'agida.

Be marnu Jizogsi ikpe enwu

(Mak 15:6-15; Luk 23:13-25;
Jon 18:39—19:16)

I5N'Triri Qgawhe obula, nye neechi
echi neesigbasinu be otu nye ikelu
be rioru a. 6Be nwernu otu nye
ojo ke ohna marnu zi n'oro ikelu
be nookwu Barabasi. 17Nga igbudu
badnu wam gbakoru, Paileti sikwa be,
“Ndaa nye anu pioru me sigbasinu
anu, Barabasi' sobu Jizosi, nye be kwu
Karaisi?” 18Paileti kwuru ka kwnornu
nu 0 magwu nu be kwuyannu a Jizosi
kwnornu owho-anya.

19Kpa Paileti daziri nu ngadna ikpe
a, nnwerne a ziznenu a izi, kaa, “Aka i
z{ nu nhne gbasiri nye mee mma wam,
kwnornu nu m taru m agida awhnuwhnu
nu mboro tna kwnornu a.”

20 Kovu nu ele risi ariohna nu ele okno
badnu sigidnernu igbudu ele badnu wam
be rio a Barabasi, gbu Jizosi.

2l pajleti sikwa be, “Ndaa nye anu
pioru me sigbasinu anu n'ehni badnu
lawuru ka?”

Be kaa, “Barabasi.”

220 sikwa be, “Kini bu nhne anu pioru
me mee Jizosi, nye be kwu Karaisi?”

Kpakara be siwama, “Kpogidne a
n'ogba.”

23 paileti sikwa, “Kini mernu? Kini bu
nhne gjo ke o mernu?”

Be siwama okokoba ke kakwo, kaa,
“Kpogidne a n'ogba.”

24Nga Paileti whnurnu nu o nwée
rikne mee nhne obula, kovu agida og-
bugbo dnarny, o gweru mini kwo aka
a lawuru nu ruwhnu kpakara be, kaa,
“Aka m zi richna n'gvnarna nwerukna
ka, anu n'iwhuru anu magwu nhne
gbasiri a.”

25Kpakara be karu, “Ovnarna a zi nu
risi ai, zi masi nu risi rumu ai.”

26 Paileti sigbasinu be Barabasi. Nga o
pniarnu Jizgsi nhne, o gweru a nyewhete
be ma be kpogidne a n'ogba.

Ele ogwnu kpariri Jizosi
(Mak 15:16-20; Jon 19:2,3)

27Ele ogwnu nye ochichi duru Jizosi
zne n'obna ele ogwnu hne kpakara
odobiri ele ogwnu gbaru a gburugburu.
28 Be tuma a iwo a, wosi a iwo ihie ihie.
29Be kpa okpu igwnu, kpusi a nu risi,
nyee a mkpara n'akarikwnunga, gbunu a
mpnerne ochi nu ruwhnu a, kpari a, be
kaa, “A bekwulem ji, Eze ele Ju.” 30Be
gbu a onu-mini, gweru mkpara wam
neeli a nu risi. 31 Nga be kparikworu a,
be tuma a iwo wam, wosi a kpakara iwo
a, duru a zne ma be kpogidne a n'ogba.

Be kpogidnernu Jizgsi n'ogba
(Mak 15:21-32; Luk
23:26-43; Jon 19:17-27)

32Nga be whuyaru, be whnurnu otu
nwerukna Sirini, rewhna a bu Saimoni,
be sigidne a ma o vuru ogba a sno be.

33Nga be vaduru hne be kwu Golu-
gota, ke bu “Hne Okpokoro Risi,” 34be
nyee Jizosi manya be gwaru nhne lu
nlulu. Kovu nga Jizgsi raturu a riro,
o kwéle o0 nwo a. 35Be kpogidne a
n'ogba, ele ogwnu ke iwo a n'esilawuru

727:17 Barabasi: Agwna okwukwo kwuru Jizosi Barabasi

be nga be vukworu ogbanuchi. 3¢ Be
daziri eli neese a. 37 Be bitaru n'olu risi
a nhne be bnornu a, “Ka bu Jizosi,
Eze ele Ju.” 38Be kpogidnernu ele
buznu lawuru nu Jizosi n'olu ogba, otu
badnu n'akarikwnunga a, nye ke berere
n'akarita a. 3°Ele naagawhe naakaja a,
neewhnuwhne risi, “Obe kaa, “Ji nye
naakwnadna Qro Nso Chiokike, wu a
n'obochi eto, znohia ehni i. O buru
nu i bu Nnwo Chiokike, hi n'olu ogba
hiedna.”

41 O bu masi kpa ele risi ariohna nu ele
zni iwu nu ele okno badnu naakpari a.
42Be kaa, “Q znohiaru ele berere, kovu
o nwée rikne znohia ehni a, o bu eze
Izireli, o hi n'olu ogba hiedna kitna, a
jeekweru nu a. 43Q tukwasiri Chiokike
mkpoma, o znohia a kitna, o0 buru nu o
masiri a, kwnornu nu ¢ kary, ‘M bu m
Nnwo Chiokike.”” 44Q bu masi kpa ele
buznu wam be kpogidnernu be nu Jizosi
n'olu ogba zi masi naakpari a.

Enwu Jizosi

(Mak 15:33-41; Luk
23:44-49; Jon 19:28-30)

45Hite n'esilawuru  iwhnehnie,"
ochichiri gbasnirni kpakara eli wam du
n'otnu-ige ke eto.’ 46 N'otnu-ige ke eto,
Jizosi jiri okne nkoli siwama, kaa, “Eloi,
Eloi, lama sabatani,” ke bu, “Chiokike
m, Chiokike m, kini mernu i ghasaru
m?”

47 Agwna ele gwuzo ndundu nurnu a,
be kaa, “O noosukwu Elaija.”

48 Ngangam, otu badnu gba eso gweru
sponji gbajite a nu manya gbaru oka,
tukwasi a n'olu isisi, nyee a ma ¢ nwo.
49Fle berere kaa, “Gharu a, a lesi ma
Elaija jaava ¢ znohia a.”

50 Nga Jizosi jiri okne nkoli si okokoba
berere, o nwebime inwe.

5l1ge wam ikpe obnosni ke Oro Nso
Chiokike gbawaru ibekala lawuru hite
n'olu du n'eli. Eli otne enye dnarnu,
agida rugwu gbawaru. 521lili kpumernu,
agida ele nso hiri n'enwu lizo, 53be
whuya nu rime ilili. Nga Jizosi hiri
n'enwu lizo, be bnazne nu rime eli-ohna
nso, gesi agida ele badnu ehni be.

54Nga nye neechi otu riwhu ele og-
wnu nu ele ogwnu a zi neese Jizosi
whnurnu eli otne enye nu kpakara
nhne mernu, be tu ogwnu k'agida, be
kaa, “N'ezi, nyerukna ka buri Nnwo
Chiokike.” 55 Agida ele rinya zi masi hne
zi ikere neelekiri, ele hi nu Galili snornu
Jizosi va, neeznenu a izi. 56 N'esilawuru
be bu Meri Magidalini, nu Meri nne
Jemisi nu Josefu, nu nne rumu Zebidi.

Be liri Jizosi

(Mak 15:42-47; Luk
23:50-56; Jon 19:38-42)

57Nga ogbednachi, otu nye eze be
kwu Josefu, nye Arimatiya, nye sno apna
Jizosi, 58 znekwnusiri Paileti, rio a iznu
Jizosi. Paileti nyernu iwu be vute a iznu
Jizosi. 59 Josefu vuru iznu wam, whu a
n'ikpe abochna marnu mma, 0 zne lite a
nu rime ilili ikne ke aka a, ke o gwuwaru
nu rime rugwu. O vuru otu rugwu hna
ezi kpusni onu-mgbo ilili wam. 61 Meri
Magidalini nu Meri kiyari zi ndundu,
kete ruwhnu n'ilili wam.

62N'ekile a, ke bu obochi ke sno
obochi ojiknernu, ele risi ariohna, nu ele
Farisi gbakoru znekwnusi Paileti, 3 kaa,
“Nda-ai-kwu, a chenwanyarnu nu nye
nduwhu wam karu nga o zi budnu, ‘Nga
obochi eto whemernu, m jeehi n'enwu

+27:35 Agwna okwukwo kwuru: Be mernu ka ma nhne be kwuru hite n'onu nye owh-
nurninya mezu, “Be keri iwo m n'esilawuru be, gweru iwo m vu ogbanuchi.”

27 :45 n'esilawuru iwhnehnie: okwukwo ke mbom kwuru ige awa isunu
§27:45 otnu-ige ke eto: okwukwo ke mbom kwuru ige awa tolu

lizo.” ©4 Kam kpayaru, nyee iwu ma be
mesni ilili wam rikne du obochi eto, ma
ele sno apna a gharu o znurnu a n'abalj,
kanu ele badnu nu o hiri n'enwu lizo.
Aghalaghala ke ipne-aznu jaakakwo ke
mbom.”

65 Ppaileti kanu be, “Anu zne, gweru ele
ogwnu, be se, anu mesni ilili wam rikne
kpa anu nwernu rikne o mee a.” %6 Be
zne, mesni ilili rikne, kasi ilili a akara
n'olu akaworugwu, bita masi ele nse.

Jizosi lizoru n'enwu
(Mak 16:1-10; Luk 24:1-12; Jon 20:1-10)

Nga Obochi Ozukwa Inwe whe-
28 mernu, nga chi ngobo n'obochi
mbom n'ikwezu, Meri Magidalini, nu
Meri kiyari varu lekasi ilili. 2Ngangam,
eli tnernu enye, enine izi Nyenwe ai
hiri n'oligwe hiedna, vume akaworugwu
wam, daziri eli n'olu a. 3Ruwhnu a nu
lele amuma, iwo a naachna lele mkpuru-
mini. 4 Ogwnu turu ele nse wam, be ma
ririri dna n'eli lele ele nwurnu onwu.

5Enine izi wam kanu ele rinya wam,
“Ogwnu td any, m maam nu anu noo-
pio Jizosi, nye be kpogidnernu n'ogba.
6 Q zila hna, kwnornu nu o hilem n'enwu
lizo, lele kpa o kwuru. Anu va whnu
hne be liru a. 7 Anu zne wara wara kanu
ele sno apna a, nu o hilem n'enwu lizo,
o belem anu osno neezne Galili, anu
joowhnu a pii. Le, m bele m osno kanu
anu.” 8 Be gweru eso, gweru izne hi n'ilili
wam gbawhu, be nootu ogwnu, mkpoma
nooso masi be n'onu k'agida. Be zne kanu
ele sno apna a.

9Jizosi kwnusiri be kpa be neezne
n'apna, ¢ kanu be, “M bekwulem anu.”

Be bna a n'ochi lawuru, kponu a risi eli.
10 Jizosi kanu be, “Ogwnu tiiko anu, anu
zne kanu rumu nda m, be zne Galili, o
hne be joowhnu m.”

Otnutnu ele nse

1Kpa ele rinya wam naala, agwna
ele ogwnu wam neese ilili znernu n'eli-
ohna kanu ele risi ariohna kpakara nhne
mernu. 2Ele risi ariohna nu ele okno
badnu gba iznuznu, be kwu be agida
iwai. 13Be kaa, “Anu kaa, ‘Ele sno apna
a varu n'abali nga a neezni anyarna
znurnu iznu a.’ 14 Q buru nu nye neechi
echi nu a, a jeeme o kweru nu ikpe méana
any, anu jaabna nu mmekpehni.”

15Ele ogwnu wam gweru iwai wam
mee nhne ele risi ariohna nu ele okno
badnu karu be mee. Be wheke otnutnu
ka kpakara n'esilawuru ele Ju du tna.

Jizosi mernu ele sno apna a
whnu a anya

(Mak 16:14-18; Luk 24:36-49; Jon
20:19-23; Ernu 1:6-8)

16Fle sno apna a nri nu otu wam
zne nu Galili n'olu rugwu lele kpa
Jizosi kanu be. 17 Nga be whnurnu a, be
kponu a risi eli, kovu agwna be nwernu
mkpoma lawuru. 18 Jizosi vakwnusi be,
kaa, “Be nyernu m kpakara rikne ke
zi n'oligwe ma n'owa. 1°Anu zne nu
kpakara gwa mee ele badnu be buru ele
sno apna m, ngowu be mini nu rewhna
ke Nda, nu ke Nnwo nu ke Enine Nso.
20 Anu zni be bita kpakara nhne me ny-
ernu anu n'iwu. N'ezi, me nu anu zi
kpakara ige du okwnukokwnu.”



Izi oma lele kpa

Maki
gbaru a n'okwukwo

Nhne gbasiri gkwukwo ka

Izi oma lele kpa Maki gbaru a n'okwukwo
jiri mkpuru oka ka panizo, “Opanizo
izi oma Jizosi Karaisi, Nnwo Chiokike.”
Maki gesiri nu Jizosi bu badnu ke ngornu
ernu ndu-ehni nu nye nwernu rikne.
Iknernema a whuyaru iwhne nu nhne
o znirni, nu rikne megidne renwu ojo,
nu rikne ¢ gbarunu ele badnu mmehie.
Jizosi kwuru ehni a Nnwo ke Badnu, nye
varu o gweru budnu a nyee ma ¢ dohia
ele badnu hite nu mmehie be.

Maki gbaru nhne Jizosi mernu karu
ikwu-onu o kwuru nu nhne o znirni. Q
gbaru nhne mati gbasiri Joni Nye Wu
Mini, owuwu mini a, nu ornurna Jizosi.
O znernu nu ruwhnu kwu nhne gbasiri
ele sno apna Jizosi nu ele irno a. N'ipne-
aznu okwukwo a, o kwuru gbasiri enwu
Jizosi nu olizo n'enwu a.

Nhne zi n'ogkwukwo ka

Opanizo izi oma (1:1-13)

Ernu Jizosi nu rime Galili (1:14—
9:50)

Jizosi znirni nhne rmu ernu ndu-ehni
nu Judiya (10:1-52)

Hite nu Galili du Jeruselem (11:1—
15:47)

Olizo n'enwu Jizosi (16:1-8)

Jizosi gesiri ehni a, mekwo lahna
oligwe (16:9-20)

Nye gbaru okwukwo ka: Maki

Risi nhne o kwno gba a: O gesi nu

Jizosi bu Nnwo Chiokike, hite nu
ernu ndu-ehni a.

Ikwu-onu Joni Nye Wu Mini
(Mat 3:1-12; Luk 3:1-18; Jon 1:19-28)

1 Opanizo izi oma Jizosi Karaisi,
Nnwo Chiokike. 2Lele kpa Azaya

nye owhnurninya gbaru a n'okwukwo,
Chiokike karu,
“Bno nsni, le, m neezizne nye izi m nu
ruwhnu i,
nye jeemekwata apna i.
3 Akpiri otu badnu nookpo okwo n'eli-
ikpa, naakaa,

‘Anu mekwata apna Nyenwe ai,
anu mee ma apna a snirni asni.””

4Joni Nye Wu Mini bu nye wam
whuyaru iwhne n'eli-ikpa nookpo okwo
naakaa ele badnu tuhnasna mkpoma ma
be wu be mini, ma Chiokike gbarunu
be mmehie. >Kpakara ele zi nu mgbu
Judiya nu eli Jeruselem whokwnusiri a.
O wu be mini n'Osimini Jodani, be nook-
wuhia mmehie be.

6Joni wogwu iwo rijni akpukpo
anohia be kwu kameli. Ajni o snu
n'ikwnu bu akpukpo anohia. Wiri a bu
igwurube nu mono ebeka ohia. 7Q
nookpo okwo naakaa, “Nye kakwo m
rikne vawa n'aznu m, nye me kwésile
o whudnahie eli toma eriri okoro-ochi
a lawuru. 8M ji m mini wu anu mini,
kovu nu nye wam jeeji Enine Nso
noowu anu mini.”

Owuwu mini Jizosi nu ornurna a
(Mat 3:13—4:11; Luk 3:21,22; 4:1-13)

9N'ige wam, Jizosi hiri nu Nazareti ke
zi n'eli Galili va, Joni wu a mini nu rime
Osimini Jodani. 19Ngangam Jizosi hiri
nu mini npowhuya, 0 whnurnu oligwe
hne o kpumernu, ¢ whnu Enine Nso
hne o neewhekwasi a lele nduru. 11 Otu
akpiri hiri n'oligwe kaa, “Ji bu Nnwo m
me whnurnu n'anya, nhne i masiri m.”

12Ngangam Enine Nso wam duru a
bna eli-ikpa. 13 Q zi n'eli-ikpa nri obochi
eno. Ekwensu naarna a ornurna, ya nu
rumu anohia zi. Kovu nu ele enine izi
neeznenu a izi.

Jizosi sukwuru ele noogbu aznu

(Mat 4:12-22; Luk 4:14,15; 5:1-11)

14Nga be yisiri Joni n'ikelu, Jizosi
znernu Galili neezni izi oma Chiokike
gweyaru. 150Q naakaa, “Ige zulem, eli-
eze Chiokike zi ndundu, anu tuhnasna
mkpoma kweru izi oma.”

16Nga o znernu nu ngeri Osimini
Galili, 0 whnu Saimoni nu Anduru
nwene a rukna hne be zi ngowu igbo
nu rime osimini, kwnornu nu be bu ele
noogbu aznu. 17 Jizosi kanu be, “Anu
va sno m n'azny, m jeeme anu buru
ele jookwnuhia ele badnu lele kpa anu
noogbu aznu.” 18Ngangam be sigbasi
igbo be, sno a.

190 zne nu ruwhnu mati, ¢ whnu
Jemisi nnwo Zebidi nu Joni nwene a
rukna zi n'ogbo berere, neemekwata
igbo be. 200 sukwu be, ngangam be
gharu Zebidi nda be n'ogbo, ya nu ele
be gnornu ernu, snornu a.

Jizosi chihalaru renwu gjo
(Luk 4:31-37)

21Be nu Jizosi zne n'eli-ohna Ka-
panom bna n'oro ogbako ele Ju n'Obochi
Ozukwa Inwe neezni nhne. 22Nhne o
neezni duru be ehni, kwnornu nu o
znirni nhne lele nye nwernu rikne, o blio
lele ele zni iwu ele Ju.

230tu nwerukna renwu Qjo nwugwu
bnanyarnu nu rime oro ogbako be,
siwama, 24“Kini bu nhne ai nu ji
nwekogwu, Jizosi nye Nazareti? I varu
ma i gbumekwo ai? M maam nye i by, i
bu nye nso ke Chiokike.”

25 Jizosi bigboru a, kaa, “Kpusnime
onu i, hi nu rime a whuya.”

26 Renwu ¢jo wam dosiri a rikne. O
gweru okne nkoli si okokoba, hi nu rime
a whuya. 270 duru kpakara be ehni ke
mernu be bete neesikwarita ehni be, “Ka
bu kini? O bu o zni nhne ikne sa? O

nwernu rikne ke o ji ngotunu renwu gjo
oka, be bnotenu a nsni.”

28Be tnusi otnutnu a nu kpakara eli
Galili.

Jizosi gworu ele nriria
(Mat 8:14-17; Luk 4:38-41)

29Nga Jizosi hiri n'oro ogbako ele
Ju wam whuya, ya nu Jemisi nu
Joni, be bna n'oro Saimoni nu Anduru.
301ge wam nne nnwerne Saimoni dnanyi
naaria ehni orne bekwnu, ngangam be
kanu Jizosi nhne gbasiri nwerinya wam.
310 znekwnusi a, jiri a n'aka, dolizo a
olu. Ngangam ehni orne bekwnu wam
sigbasi a, o bete neeznenu be izi.

32N'ogbednachi, nga ehnam dnarnu,
be kwuyanu Jizosi kpakara ele nriria,
nu ele renwu gjo nwugwu. 33Kpakara
ele zi n'eli wam gbakoru n'onu-mgbo
neelekiri. 34Q gworu agida ele nriria zi
odo n'odo, ¢ chimarnu agida renwu gjo.
O kwéle renwu ¢jo kwu oka, kwnornu
nu be magwu nye o bu.

Jizosi znirni izi oma nu Galili
(Luk 4:42-44)

35N'onu osisi, nga chi ydobochnage, o
lizo zne hne koru owu, neekpe okpukpe.
36 Saimoni nu ele ya nu be zi noopio
a. 3’Nga be piohiaru a, be kanu a,
“Kpakara ele badnu noopio i.”

38 Kovu Jizosi kanu be, “A jeezne n'eli
ele ke berere ma m zni m be izi oma,
kwnornu ka bu nhne me kwnornu va.”

390 zne nu rime kpakara oro ogbako
ele Ju zi nu kpakara Galili neezni izi
oma, chihala masi renwu gjo.

Jizosi gworu nye nchnichna
(Mat 8:1-4; Luk 5:12-16)
400tu nye naaria nchnichna vak-
wnusiri a, riasno a, gbunu a mpnerne
ochi, kaa, “Q buru nu i pioru, i nwernu
rikne mee m ziri richna.”

41 Jizosi donu a obirizi, dosnima aka
a, kpatu a, kaa, “M pioru m, ziri richna.”
42Ngangam be gworu a nchnichna wam,
0 ziri richna.

43 Jizosi doru a aka nu nsni k'agida
chihala a. 44Q kanu a, “O z4 nye obula
i kany, kovu la, gweru ehni i gesi nye
okwa ariohna, gweru masi nhne Moz-
izi nyernu n'iwu kwa ariohna ma o buru
nhne akebne nyee be nu i zi richna.”
45Kovu ¢ whogaru bete nootnunu ele
badnu, neewheke oka wam, ke kpahiaru
nu Jizosi nwéma rikne berere ¢ bna nu
rime eli-ohna hne ele badnu joowhnu a,
kovu o znernu hne koru owu, ele badnu
neehi penupe obula naavakwnusi a.

Jizosi gworu nye ehni a
donwurnu odonwu
(Mat 9:1-8; Luk 5:17-26)

Nga Jizosi lahnarnu n'eli Kapanom,
kpa obochi ele nu ele whemernu,
agida ele badnu nurnu nu ¢ zi n'oro.
2 Agida ele badnu varu jipiya kpa o zima
oghere zi, ma n'onu-mgbo. O zi masi
nookwunu be ikwu-onu Chiokike. 3Be
vakwnusi a, vuyanu a otu nye ngeri ehni
a donwurnu odonwu, badnu eno vu a.
4Nga be nwée rikne du a ehni kwnornu
nu agida ele badnu wam, be koma olu
oro hne o zi. Nga be dokamarnu a, be
vudna okpata ke nye ngeri ehni a wam
donwurnu odonwu danyi. ®>Nga Jizosi
whnurnu okwnata ovu be, o kanu nye
wam ngeri ehni a nwurnu onwu, “Nnwo
m, be gbarunam ji kpakara mmehie i.”
6Kovu nu agwna ele zni iwu ele Ju
dazi eli pii, zi neesikwa nu mkpoma be,
7 “Kini mernu nwerukna ka jiri kwu oka
kpa? O kwululem Chiokike. Ndaa nye
nwernu rikne ¢ gbaru mmehie hne o btio
Chiokike kpoi?”
8Ngangam, Jizosi mahiaru nu rime
enine a nu be zi naari oka wam nu rime
mkpoma be, ¢ sikwa be, “Kini kpahiaru
anu naari oriri ka nu mkpoma anu?

9Ndaa ke zi ewheke, 0 kanu nye ngeri
ehni a donwurnu odonwu, ‘Be gbarunam
ji kpakara mmehie i,” mobu o kaa, ‘Lizo,
chiri etere i, zne izne.” 19M pioru m anu
mahia nu Nnwo ke Badnu nwernu rikne
n'owa o gbaru mmehie.” Jizosi kanu nye
wam ngeri ehni a donwurnu odonwu,
11“M ka m ji, lizo, chiri etere i, la oro
i

12Ngangam, o lizo, chiri etere a,
whoga nu ruwhnu kpakara be, o du
kpakara be ehni, be znarni Chiokike,
naakaa, “A whntlele nhne nu kpa.”

Jizosi sukwuru Livai
(Mat 9:9-13; Luk 5:27-32)

13 Jizosi whoga kwno berere nu ngeri
Osimini Galili, agida ele badnu vak-
wnusiri a. O bete neezni be nhne. 14 Nga
o neewhe, 0 whnu Livai nnwo Alifayosi,
hne o dazi n'oro ntu. O kanu a, “Sno m.”
O lizo snornu a.

150 du nga Jizosi dazi neeri wiri n'oro
Livai, agida ele ona ntu nu ele mmehie
snornu Jizosi nu ele sno apna a neeri
wiri. Ige wam, ele sno a zi agida. 16 Nga
ele zni iwu ele Ju ele bu ele Farisi wh-
nurnu nu ele mmehie nu ele ona ntu sno
a neeri wiri, be sikwa ele sno apna a,
“Kini mernu o noosno ele ona ntu nu ele
mmehie neeri wiri?”

17Nga Jizosi nurnu a, o kanu be,
“Mkpa dibia z{ko naakpa ele ehni buru
oma, okwolem ele nriria. M vage m o
sukwu ele oma, okwolem ele mmehie.”

Ajiji gbasiri ovu onu
(Mat 9:14-17; Luk 5:33-39)

180 du nga ele sno Joni nu ele Farisi
noovu onu, agwna ele badnu vakwnusi
Jizosi sikwa a, “Kini mernu ele sno Joni
nu ele sno ele Farisi noovu onu, kovu ele
sno apna i za noovu onu.”

19 Jizosi saru be, “Ele varu hne be
noolu nnwerne ikne be joovu onu hne
nyerukna wam ngolu nnwerne ikne nu

be zi? Kpakara ige ke be nu nye noolu
nnwerne ikne zi, be jéovu onu. 20Kovu
obochi vawa nga be jaanahoru be nye
noolu nnwerne ikne. Qbochi wam be
joovu onu.

21«0 za nye jeegweru mkpekele ikpe
ikne dnusni n'iwo oknani. O mene kpam,
iwo ke ikne joodokahala nhne n'ehni
ke oknani. O joodoka ke kakwo agida.
220 zi masi nye jeegweru manya ikne
gbasi n'olori akpukpo oknani. O mene
kpam, manya wam jaagbawama, manya
nu olori akpukpo whume etekne. Kovu
be gbasi manya ikne n'olori akpukpo
ikne.”

Ajiji gbasiri Obochi Ozukwa Inwe
(Mat 12:1-8; Luk 6:1-5)

230 du n'otu Obochi Ozukwa Inwe,
Jizosi nu ele sno apna a naagawhe
n'esilawuru ekwu ikpa. Ele sno apna a
bete ¢ gho ikpa kpa be znezne. 24Ele
Farisi kanu a, “Le, kini mernu be neeme
nhne kwésile o mee n'QObochi Ozukwa
Inwe?”

25 Jizosi saru be, “Anu gwntina nhne
Devidi mernu nga ¢ zi nu mmekpehni,
nga wiri gwnurnu a, ya nu ele snogwu a?
26 0 bnaznernu n'oro ns¢o Chiokike, nga
Abiata bu nye risi ariohna, o ri bredi be
bitaru nu ruwhnu Chiokike ke kwésile
n'iwu o ri, okwolem ele okwa ariohna bu
ele kwesiri n'iwu o ri a, o nyee masi ele
nu ya snogwu.”

27 Q kanu be, “Chiokike mernu Qbochi
Ozukwa Inwe kwnornu badnu, be méne
badnu kwnornu Qbochi Ozukwa Inwe.
280 nhne kpahiaru Nnwo ke Badnu
jiri buru masi Nyenwe Qbochi Ozukwa
Inwe.”

Nyerukna aka donwurnu odonwu
(Mat 12:9-14; Luk 6:6-11)
3 Jizosi bna kwno berere n'gro gogbako

ele Ju, otu nwerukna aka donwurnu
odonwu zi pii. 2Ele Farisi zi neese a, ma

0 joogwo a n'Obochi Ozukwa Inwe, ma
be bno a nhne. 30 kanu nyerukna wam
aka a donwurnu odonwu, “Lizo, gwu-
zoru nu ruwhnu kpakara ele badnu.” 4Q
sikwa be, “O buru oma n'iwu o mee
nhne oma, mobu o mee nhne biilo oma
n'Obochi Ozukwa Inwe? Q znohia budnu
mobu o gbu ogbu?”

Kovu be nyasimernu bidim. >Nga o
lekparu anya ngaramanga o we ehni, o
nwe ovu 9jo kwnornu nu mkpoma o9jo
be. O kanu nyerukna wam, “Dosnima
aka i.” O dosnima aka a, aka a buru
oma lele kpa o zi nu mbom. ¢ Ele Farisi
whoga, ngangam be nu ele dagwunu
Erodu zne gbagidne a iznuznu, kpa be
joogbu a.

Agida ele badnu snornu Jizosi

7 Jizosi nu ele sno apna a whogaru zne
ngeri Osimini Galili. Agida ele badnu hi
n'eli Galili snornu a, ma ele hi nu Judiya,
8ma ele hi n'eli Jeruselem, nu eli Idu-
miya, ma n'gbosi ehnam ke Osimini Jo-
dani nu gburugburu Taya nu Saidoni,
vakwnusiri Jizosi nga be nurnu kpakara
nhne o mernu. ° Q kanu ele sno apna a be
mee kpa otu ogbo mati jaaziri a ndundu
kwnornu agida ele badnu wam, ¢ zi be
kpagbu a. 191ge wam, Jizosi gworu agida
ele nriria, ke kpahiaru agida ele nriria
0jo zi odo n'odo ngokpu n'ehni a ma be
kpatu a aka. !! Nga obula ele renwu gjo
whnurnu a, be dna n'eli nu ruwhnu a, si-
wama, kaa, “Jiwa bu Nnwo Chiokike.”

12 Jizosi do be aka nu nsni be méko ele
badnu mahia nye ¢ bu.

Jizosi horuru nri nu
badnu lawuru ele izi
(Mat 10:1-4; Luk 6:12-16)
13 Jizosi pnezne n'olu rugwu, sukwu
ele o pioru. Be znekwnusi a. 14 Q horu ele

rukna nri nu ebo ma ya nu be daziri, kwu
be ele izi, ma o zihala be zne kpo okwo

izi oma, 150 nyernu be rikne o chihala
renwu gQjo.

16 Ka bu nri nu badnu lawuru wam o
horuru, Saimoni, nye Jizosi jiri rewhna
Pita, 17 nu Jemisi nnwo Zebidi, nu Joni
nwene Jemisi, 0 ji kwno be rewhna Ba-
najisi, ke bu rumu egbe oligwe, 18 nu An-
duru, nu Filipu, nu Batolomi, nu Matiyu,
nu Tomosi, nu Jemisi nnwo Alifayosi, nu
Tadiyosi nu Saimoni nye zi n'esilawuru
ele noonwu bekwnu nu mkpoma, 19nu
Judasi Isikarjoti, nye reru a.

Jizosi nu Belizibolu
(Mat 12:22-32; Luk 11:14-23; 12:10)

20 Jizosi bna n'otu oro, agida ele badnu
jipiya kwno berere, ke kpayaru o nwée
oghere ri wiri. 2! Nga rumu nne a nurnu
a, be whoga ma be nwugwu a, kwnornu
nu be kary, “Mkpoma a ztle ozu.”

22 Agwna ele zni iwu ele Ju hiri nu
Jeruselem va, kaa, “O nwernu Beliz-
ibolu, o ji rikne nye risi renwu ogjo
naachihala renwu ¢jo.”

23 Jizosi sukwukota be, tnunu be elulu
zi odo n'odo, “Setani o jaachihalali
Setani? 24Q buru nu eli-eze kewama
megidne ehni a, eli-eze wam jéogwuzoli.
250 buru masi nu ezi-nu-oro kewama
megidne ehni a, ezi-nu-oro wam jéog-
wuzoli. 26 Q buru masi nu Setani lizoru
megidne ehni a, kewama, o jéogwuzoli,
enwu a valem.

27“Q z4 nye jaabnali n'oro nye dikne,
naahoru a kpakara nhne a, 0 buru nu o
béle osno kne dikne wam eriri. Ige wam
o jeenwe rikne naahoru a nhne zi n'oro
a.

28“Owe! M naakanu anu ezi oka,
Chiokike jaagbarunu rumu badnu
kpakara aruru-eli be ruru nu oka ojo
be nookwu, 29Kovu nye obula ke
kwuru kwugidne Enine Nso jéenwe
ogbarunu tim tom. Kwnornu nu nye
wam rulam aruru-eli nwée ogbarunu

okwnukokwnu.” 30Jizosi kwuru ka
kwnornu nu be naakaa nu o nwernu
renwu gQjo.

Nne Jizosi nu rumu nne a
(Mat 12:46-50; Luk 8:19-21)

31Nne Jizosi nu rumu nne a vary,
be gwuzoru n'ederezi, ziznenu a izi,
noosukwu a. 32 Agida ele badnu wam zi
a gburugburu kanu a, “Le, nne i nu rumu
nne i zi n'ederezi noopio i.”

33 Jizosi sikwaru be, “Nyele bu nne
m nu rumu nne m?” 340 lehnata anya
ele dazi a gburugburu, kanu be, “Anu le
nne m nu rumu nne m. 3% Nye obula ke
neeme nhne Chiokike noopio, nye wam
bu nwene m rukna nu nwene m rinya nu
nne m.”

Elulu nye ogha mkpuru
(Mat 13:1-9; Luk 8:4-6)

Jizosi panizo neezni kwno nhne nu
4 ngeri osimini. Agida ele badnu ji-
hiaru hne ¢ zi, ke kpayaru o bnazne
n'ogbo, daziri eli. Kpakara igbudu badnu
wam gwuzoru nu mkpomkpo eli. 20 ji
elulu neezni be agida nhne zi odo n'odo.
Nu nhne o neezni, o kaa,

3“Anu bnote nsni, otu nye ernu ekwu
znernu agha mkpuru. 4O du nga o
naagha mkpuru, agwna mkpuru dnarnu
nu ngeri apna. Rumu onunu tuturu be ta.
5 Agwna mkpuru dnarnu n'eli rugwu hne
be nwée agida rizna, ngangam mkpuru
wam fuhiaru, kwnornu nu be nwée
agida rizna. ® Kovu nga ehnam wasiri, be
chnanwuy, kwnornu nu be nwée egwnug-
wnu. 7Agwna mkpuru berere dnarnu
n'esilawuru igwnu, igwnu wam sohia,
kpagbu a, 0 minyage mkpuru. 8 Agwna
mKkpuru berere dnarnu n'eli buru oma,
fuhia, nooso, naaba, mihia nri mkpuru
eto, berere nri isunu, berere otu riwhu.”

90 kanu be, “Nye nwernu nsni o ji ¢
nu nhne, o nurnu.”

Nhne o kwno tnu elulu
(Mat 13:10-17; Luk 8:9,10)

10Nga Jizosi nu ele sno apna a nri
nu badnu lawuru wam zi, nu agwna
ele berere, be sikwaru a nhne gbasiri
agida elulu. 11Q kanu be, “Be mernu
anu mahia nhne tugwaru otugwa ke eli-
eze Chiokike, kovu ele zi n'ederezi, be
naakanu be kpakara nhne n'elulu, 12ma
‘Be neele anya kpoi, gharu o whnu,
noonu nu nsni, gharu o ghohia,
0 zi be tuhnasna mkpoma hne Chiokike

zi,

nwehia ogbaru.”

Risi elulu nye ggha mkpuru wam
(Mat 13:18-23; Luk 8:11-15)

13 Jizosi sikwa be, “Anu ghohiage
elulu ka? Ndaa kpa anu jeeji ghohia
kpakara elulu? !4Nye ernu ekwu
naagha mkpuru ghasiri ikwu-onu
Chiokike. !>Mkpuru ele ke dnarnu
nu ngeri apna nu lele ele ke nurnu
ikwu-onu wam, kovu nga be nurnu a,
ngangam Ekwensu varu gweme oka
wam nu mkpoma. 6Mkpuru ke be
ghasiri nu hne rugwu zi nu lele ele
ke nurnu ikwu-onu wam, ngangam
be gweru snarnima gweru a. 17Kovu
nu be nwée egwnugwnu, be dazi
ige mati, omekwo, nga mmekpehni
mobu awhnuwhnu varu kwnornu
nu ikwu-onu wam, ngangam be
dnahnala aznu. 18 Mkpuru ke be ghasiri
n'esilawuru igwnu nu lele ele ke nurnu
ikwu-onu wam, !9kovu mmekpehni
ke owa ka, nu aghigho ¢ whnu ekwnu
n'anya, nu nkoli ke nhne berere,
bnanyarnuy, kpagbu ikwu-onu wam. O
gho nhne mina mkpuru. 20 Mkpuru ke
be ghasiri n'eli buru oma nu lele ele
ke nurnu ikwu-onu wam, be narnu a,
o mipiya nri mkpuru eto, berere nri
isunu, berere otu riwhu.”

Elulu tonji n'olu ikpechi
(Luk 8:16-18)

21 Jizosi kanu be, “Anu neegweya tonji
bita a nu mkpururu nkita, mobu nu
mkpururu okpata? Q biio n'olu nhne be
bita tonji? 22Kwnornu nu o za nhne be
bigwaru abigwa, ke be jéeme o whuya
iwhne, be jookpume kpakara nhne be
kpusnirni okpusni. 22Q buru nu nye
nwernu nsni o ji 0 nu nhne, o0 nurnu.”

240 kanu be, “Anu bnote nsni nkari
nkari nhne anu noonu. Nhne anu jiri
tunu nye berere bu nhne be jeeji tunu
anu, be jeenye anu karukwo. 25Nye
nwernu nhne bu nye be jeenye, nye
nwée, be jaanahoru a, ¢ bubedi ke o
nwernu.”

Elulu mkpuru nooso oso

26 Jizosi kaa, “Eli-eze Chiokike nu lele
nga badnu kpasiri mkpuru n'eli. 270
zni anyarna n'abali tnenya n'iwhnehnie,
mkpuru wam fuhia, nooso, nye wam
méa kpa o ji neeme kpam. 28Eli nu
nsnunu a neeme isisi nooso, naamihia
mkpuru, ke mbom, o fuhia, omekwo
igwugwere, omekwo ikpa karu aka ke
hi n'igwugwere. 29Kovu nga ikpa wam
kary, ngangam, o gweru ama bete o gbu
ikpa kwnornu n'ige o gwe nhne n'ekwu
dulam.”

Mkpuru mositadi
(Mat 13:31,32,34; Luk 13:18,19)

30 Jizosi kaa, “A jeeji kini gbu esni eli-
eze Chiokike? Mobu ndaa kpa a jeeji
nootnu elulu a? 31 Q nu lele mkpuru isisi
be kwu mositadi, ke, nga be kpasiri a
n'eli, o bu mkpuru isisi zi mati kakwo
kpakara mkpuru n'owa. 32Kovu nga be
kpasiri a, o sohia buru nhne kakwo
kpakara nhne be kpasiri n'eli, wahia
agida nkala hna ezi, ke mernu onunu
noornu alikwu nu mkpururu idno a.”

33 Jizosi jiri agida elulu nu kpa nook-
wunu be ikwu-onu Chiokike, lele kpa be
joonuli. 3*Q kwtgene be ikwu-onu hne
o jile elulu. Kovu nga ya nu ele sno apna
a kpoi daziri, 0 kowanu be risi kpakara
elulu ka.

Jizosi bigboru ruwhere osimini
(Mat 8:23-27; Luk 8:22-25)

350 duru n'ogbednachi, o kanu ele sno
apna a, “Ngwa ma a whe aka osimini
kiyari.” 36Nga be whogaru n'igbudu
badnu wam, be bnakwnusi Jizosi n'ogbo
ke o zi, be nu ya snornu. Ogbo ele ke
berere sno be. 37 Okne abaka-mini lizo,
mini ngowubna nu rime ogbo wam, ke
kpahiaru mini jihia n'ogbo wam. 38 Kovu
nu Jizosi zi n'aznu ogbo neezni anyarna
n'olu nhne oche-risi. Be kpatnenya a,
kanu a, “Nye-zni-nhne, o gbasila i nu a
noowhu sa?”

390 tnenya, bigbo ruwhere, kanu okne
osimini, “Udno! Daziri bii.” Ruwhere
whebiri, ohna dna bii. 40 Jizosi kanu be,
“Kini mernu anu nootu ogwnu? O bu nu
anu nwée okwnata mkpoma sa?”

41Be turu ogwnu k'agida, be neesik-
warita ehni be, “Nye ka bu nyele? Ke
ruwhere nu okne osimini noobnotenu
nsni?”

Jizosi gworu nye renwu gjo nwugwu
(Mat 8:28-34; Luk 8:26-39)

Jizosi nu ele sno apna a vadu
5 ngeri Osimini Galili kiyari, n'eli ele
Gerasa. 2Nga o hiri n'ogbo whuya, otu
nyerukna renwu gjo nwugwu hiri nu
hne be li iznu kwnusi a. 30 wu nu hne
be 1li iznu, o zima nye nwernu rikne
tu a ijigba, “kwnornu nu be tusilam
a ijigha nu nhne ikelu agida ige, o
gbajikwo ijigba, lijikwo nhne ikelu be
tugwu a. QO zima nye nwernu rikne
mee anya dno a. °Ige obula, abali nu
iwhnehnie o zi nu hne be li iznu ma

n'olu rugwu, neesi okokoba, gweru aka-
worugwu buko noodowa ehni a ehni.
6Kovu nga o whnurnu Jizosi nu hne
zi ikere, o0 gba eso, kponu a risi eli. 70
gweru okne nkoli si okokoba, naakaa,
“Kini bu nhne me nu ji nwekogwu, Jizosi
Nnwo ke Chiokike Kakwo Nhne Dum
Olu?” 8Ka bu kwnornu nu Jizosi kannu
a, “Hi nu rime a whuya, ji renwu gjo.”

9 Jizosi sikwa a, “Kini bu rewhna i?”

O kaa, “Rewhna m bu Lijoni, kwnornu
nu a zi agida.” 19 Q riasnosi Jizosi rikne
o chihala be n'eli wam.

11 Kovu agida ezni zi piam naata wiri
nu ngeri rugwu zi ndundu. 12Kpakara
renwu Qjo wam riasno Jizosi, kaa, “Zizne
ai nu rime ezni ma a bna nu rime be.”
13 Jizosi kweru be, kpakara renwu ¢jo
wam whuyaru zne bna nu rime ezni
wam, kpakara rumu anohia wam, ke
duru pokwu lawuru, gbadnarnu nu ng-
wulangwu ngeri mini, rinwu nu rime
mini.

14Ele nooznu be gbawhuru, tnusi
a n'eli-ohna ma nu rime ekwu. Be
va whnu nhne mernu. 15Be vakwnusi
Jizosi, whnu nye wam agida renwu 9jo
nwugwu nu mbom, hne ¢ dazi eli, woru
iwo, mkpoma a zumasiri ozu, be tu
ogwnu. 16Ele whnurnu a tnurnu nhne
mernu nye wam renwu Qjo Nwugwu nu
odokwnu ezni wam.

17Be bete ariasno Jizosi 0 whoga nu
ngeri eli be.

18Nga 0 naabna nu rime ogbo, nye
wam renwu 0jo nwugwu nu mbom
riasno a ma o snornu a la.

19 Jizosi kwéle. Kovu o kanu a “La
n'oro i, lakwnusi ele ke i, tnusinu be
kpakara nhne Nyenwe ai mennu, nu kpa
0 donnu i obirizi.”

20 Nwerukna wam la, panizo nootnu
nu rime Dekapolisi nhne Jizosi mennu
a, o duru kpakara ele badnu ehni.



Maki 5:21

Nnwo rinya mati nu
nwerinya ntu gvnarna
(Mat 9:18-26; Luk 8:40-56)

2INga Jizosi lahnarnu aznu bna
n'ogbo du nu aznu osimini kiyari, agida
ele badnu jihiaru nu hne o zi. O daziri
nu ngeri osimini. 220tu nu rime ele risi
oro ogbako ele Ju, nye rewhna a bu
Jariosi, vary, nga o whnurnu Jizosi,
o dna n'eli n'ochi a, 23riasno a, kaa,
“Nnwo m rinya mati zi n'onu enwu, va
soso tukwasi a aka i lawuru ma i dohia
a, o ziri budnu.”

24 Jizosi snornu a zne. Agida badnu
snornu a naakpagbu a.

250tu nyerinya ke naaria ntu ov-
narna nri nu awha lawuru sno nu
igbudu ele badnu wam, 26ke wh-
nurnu agida awhnuwhnu n'aka agida
ele dibia, tuwhukwo kpakara nhne o
nwernu, kovu o bndna mbnarna obula,
0 joru bujo ke agida. 27Nga o nurnu
nhne gbasiri Jizosi, 0 va n'aznu a
n'igbudu badnu wam, kpatu iwo a aka,
28 kwnornu nu o karu, “Q buru me kpatu
iwo a aka kpoi, o jeeme ehni buru m
oma.”

29 Ngangam ovnarna a gbabiri, o metu
a n'ehni nu be gwolam a nriria gjo
wam. 39Ngangam Jizosi mahiaru nu
rikne hilem n'ehni a whoga. O tuhnasna
n'ighudu badnu wam sikwa, “Nyele
kpaturu iwo m aka?”

31Ele sno apna a kanu a, “I whnurnu
igbudu badnu naadnagidne i, i naakaa,
‘Nyele kpaturu m aka?””

320 le anya gburugburu ma o
joowhnu nye ke mernu nhne ka.
33Nwerinya wam, kpa ¢ mahiaru nhne
mernu a, 0 yahna n'ogwnu naama a
ririri, dna n'eli n'ochi a, kowanu a
kpakara ezi oka zi a. 3*Jizosi kanu a,
“Nnwo m rinya, okwnata mkpoma i
znohialam ji, la nu udno, nriria i la.”

35Nga Jizosi kpu oka n'onu, ele hi
n'oro nye risi oro ogbako ele Ju wam va,
naakaa, “Nnwo i rinya nwunam. Ndaa ke
i naakpaknata Nye-zni-nhne ehni?”

36 Jizosi bnége nsni nu nhne be
nookwu, ¢ kanu nye risi oro ogbako ele
Ju wam, “I tiko ogwnu, kweru kpoi.”
370 kwéle nye obula snornu a zne, ok-
wolem Pita, nu Jemisi nu Joni nwene
Jemisi. 38 Nga be vaduru n'oro nye risi
oro ogbako ele Ju wam, ¢ whnurnu mk-
pakpo, nu agida ele naakwna ekwna,
neesi okokoba. 39Nga o bnaznernu, ¢
sikwa be “Ndaa nhne anu naakpakponu,
naakwna? Nnwo rinya ka nwiina onwu,
kovu o zi n'anyarna.”

40Be mu a rumu. Nga o chihalaru
kpakara be, o kwuru nda watakiri wam
nu nne a nu ele nu ya sno bna nu hne
watakiri wam dnanyi. 41 QO nwugwuru
watakiri wam n'aka, kanu a, “Talita
kumi,” ke by, “Nnwo rinya mati, m ka
m ji, lizo.”

42Ngangam, nnwo rinya mati wam
lizo, neezne izne (o gbaru nri nu awha
lawuru). O duru be ehni k'agida. 43 Jizosi
do be aka nu nsni o ziko nye mahija nhne
mernu. O kaa masi be nyee a nhne o ri.

Be juru Jizosi nu Nazareti
(Mat 13:53-58; Luk 4:15-30)

Jizosi hi hnam whoga, va n'eli a,
6e1e sno apna a snornu a. 2Q du
n'Qbochi Ozukwa Inwe, ¢ panizo o zni
nhne n'oro ogbako ele Ju. Nga be nurnu
nhne o neezni, o duru be ehni, be nee-
sikwa, “Ndaa hne nwerukna ka nwe-
hiaru kpakara nhne ka? Kini bu akoniche
ke be nyernu a. Ndaa kpa o ji ngornu
kpakara ernu ndu-ehni ka? 3Ka o bto
nye okwa-nka wam, nnwo Meri, nu
nwene Jemisi nu Josefu, nu Judasi, nu
Saimoni? O bilo rumu nne a rinya zi
n'esilawuru ai hna?” Be we ovu ehni
megidne a.

4 Jizosi kanu be, “Okwolem nu eli ke
a nu ezi-nu-oro a, ma nu esilawuru ele
ke a, bu hne nye owhnurninya nwée
osobisinu.”

50 rndlige ernu ndu-ehni n'eli ki, ok-
wolem nu o bikwasiri ele nriria ele nu ele
aka, me ehni siri be rikne. 6 Okwe ekwe
be duru a ehni.

Jizosi zihalaru ele izi a nri nu ebo
(Mat 10:5-15; Luk 9:1-5)

Jizosi zne nu rime eli-ohna zi ichne
ichne zi be ndundu, neezni nhne. 70
sukwu ele izi nri nu ebo wam, panizo
neezihala be ebo ebo, nyee masi be
rikne nu hne renwu o¢jo zi. 80 nyee be
iwu be jiko nhne obula n'izne be, ok-
wolem mkpara, be jiko nhne oriri, mobu
rekpa, mobu iwai nu rekpa iwo be. 20
karu be woru okoro-ochi, be wéko iwo
lawuru. 1°Q kanu be, “Anu dazigidne
n'oro obula anu jaabna, tem anu whoga
n'eli wam. 1! Hne obula be ndbnanyana
anu mobu bnéne nsni n'ikwu-onu anu,
anu joowhoga pii, lisnama rizna ke zi
n'ochi any, ma o buru nhne akebne
megidne be.”

12Be whoga nookwunu ele badnu
ikwu-onu Chiokike, be tuhnasna
mkpoma. 13Be chihalaru agida renwu
0jo, tesi masi agida ele naaria aria
mono, me ehni siri be rikne.

Enwu Joni Nye Wu Mini
(Mat 14:1-12; Luk 9:7-9)

14Eze Erodu nurnu a, kwnornu nu
rewhna Jizosi wholam iwhne. Agwna
badnu naakaa nu Joni Nye Wu Mini
hilem n'enwu lizo, 0 bu nhne mernu
kpakara rikne ka ji noornu ernu ndu-
ehni nu rime a. 15 Ele berere karu, “O bu
Elaija.”

Ele berere kaa, “O bu nye owh-
nurninya, lele otu nu rime ele owh-
nurninya gbaka.”

16 Kovu Erodu nurnu a, o kaa, “OQ bu
Joni Nye Wu Mini, nye me biri risi,
o lizolam.” 17 Erodu karu nu mbom be
nwudne Joni, kne a eriri n'oro ikelu
kwnornu nu Erodiasi nnwerne Filipu
nwene a, nye o luru. 18Joni kannu
Erodu, “O blilo oma n'iwu olu nnwerne
nwene i.”

19 Erodiasi beteru o vunu Joni irno nu
mkpoma, o pioru o gbu a, kovu nu o
nwée rikne, 20kwnornu nu Erodu turu
ogwnu Joni. Q mahiaru nu ¢ bu nye mee
mma nu nye zi nso, 0 bikwata a nkari.
Ige obula ¢ nurnu ikwu-onu a, oriri jihia
mkpoma, kovu nu o ji snarnima nurnu
ikwu-onu a.

21 N'ipne-aznu, oghere whuyanu Ero-
diasi. Erodu siri wiri o chenwanya
omumu a. O sukwu ele nu ya sno neechi,
nu ele risi ogwnu nu ele risi eli Galili.
22Nga nnwo rinya Erodiasi bnanyarnu
tne eri soru Erodu nu ele nu ya zi n'onu
k'agida, eze kanu woknornokno wam,
“Rio m nhne obula masiri i, m jeenye
i.” 220 kweru a mkwna kwesi a rikne,
kaa, “Nhne obula i rioru m, m jeenye i,
o bubedi o keme eli-eze m ebo.”

240 whoga sikwa nne a, “Kini bu nhne
me joorio?”

O kanu a, “Risi Joni Nye Wu Mini.”

25Nnwo rinya wam gba eso kwnusi
eze, kanu a, “M choru m i nyee m risi
Joni Nye Wu Mini n'agbugba kitna.”

26Fhni nwurnu eze, kovu kwnornu
mkwna wam o kweru nu ele ya nu be
dazi neeri wiri, o0 masila a ¢ la aznu nu
mkwna o kweru a. 27 Ngangam, o zihala
nye gbu badnuy, nyee a iwu o bihia risi
Joni. O zne bihia risi Joni n'oro ikelu.
280 vuya risi a n'agbugba, nyee a nnwo
rinya wam, nnwo rinya wam nyee a nne
a. 29Nga ele sno apna Joni nurnu a, be
va vuru iznu a lite.

Jizosi nyernu pokwu badnu isne wiri
(Mat 14:13-21; Luk 9:10-17; Jon 6:1-14)

30Fle izi Jizosi hiebnanyarnu hne
Jizosi zi, be tnusinu a kpakara nhne be
mernu nu kpakara nhne be znirni ele
badnu. 3! Kwnornu nu agida ele badnu
naava, naala, oghere o ri wiri zila, Jizosi
kanu be, “Anu va ichne nu hne koru
owu, zukwaru inwe.” 32 Be nu nsnunu be
bna n'ogbo zne hne koru owu.

33Agida badnu whnurnu nga be
neezne. Be mahiaru be, be hi nu
kpakara eli-ohna gweru ochi gbako
nu pii, beru be osno du. 3*Nga Jizosi
whuyaru n'ogbo, o0 whnu igbudu ele
badnu, o donu be obirizi, kwnornu nu
be nu lele atnurnu nwée nye ngoznu
be. O panizo neezni agida nhne.
35Nga obochi znemirnu, ele sno apna
a vakwnusi a, kaa, “Hna kogwu owu,
obochi zneminem. 3¢Zihala ele ka
ma be zne nu rime ekwu ma nu rime
eli-ohna zne zuru nhne oriri.”

37 Kovu Jizosi kanu be, “Anu nyee be
nhne be jeeri.”

Be sikwa a, “A jeezne zuya bredi riwhu
mkpuru iwai lawuru, nyega be, ma be
ri?”

380 sikwa be, “Anu nwernu ike bredi
ele? Zne lekasi.”

Nga be mahiaru, be kaa, “Tke bredi
isne, nu aznu lawuru.”

39Jizosi kanu be mee kpakara be
daziri eli nu mkpuru nu mkpuru n'olu
achara budnu. 49 Be daziri eli nu mkpuru
nu mkpury, ele otu riwhu nu ele nri
isne. 41 Jizosi gweru ike bredi isne wam
nu aznu lawuru wam, le anya n'oligwe,
tu mmamma, nyawama ike bredi isne
wam, nyee ele sno apna a ma be nyee
ele wam. O keme aznu lawuru wam
n'esilawuru kpakara be. 42 Kpakara be ri,
riji ruwho. “3Ele sno apna a tutukota
ruvnuruvnu bredi nu aznu ke gwnarnu

ke jihiaru nri nu nkita lawuru. 44 Ele riri
bredi wam bu pokwu ele rukna isne.

Jizosi znernu izne n'olu mini
(Mat 14:22-33; Jon 6:15-21)

45Ngangam o mee ele sno apna a bna
n'ogbo, beru a osno kwowhe aznu os-
imini du eli Betesaida, nga o neezila
igbudu badnu wam. 46Nga o zilak-
woru be, o zne n'olu rugwu zne kpe
okpukpe. 47 N'ogbednachi, ogbo wam zi
n'esilawuru okne osimini, ya nu nsnunu
a zi n'olu eli. ¥Q whnu be hne be
zi noodoli ngokwo o¢gbo kwnornu nu
ruwhere neewhegidne be. O vakwnusi
be nu onu osisi neezne izne n'olu mini. O
pio o whe be, 49kovu nga be whnurnu a
hne o neezne izne n'olu osimini, 0 nu be
lele renwu. Be si okokoba k'agida. 0 Kpa
kpakara be whnurnu a, mkpoma la be
mini.

O kanu be, “Mkpoma si anu rikne, o
bu mawa. Anu tiiko ogwnu.” 1 O pnek-
wnusi be nu rime ogbo, ruwhere wam
whebiri. O duru kpakara be ehni k'agida.
52Be ghdyage ernu ndu-ehni gbasiri ike
bredi isne wam, mkpoma be ghdyagele
a.

Jizogsi gworu ele nriria
n'eli Genezareti

(Mat 14:34-36)

53Nga be wheru, be vadu n'eli
Genezareti kpokwnusi ogbo be. 54 Kpa
be whuyaru n'ogbo, ngangam agida
ele badnu mahiaru Jizosi. 5> Be gbazu
kpakara eli wam, panizo noovuya
n'okpata ele nriria penupe obula be
nurnu o zi. 5®Hne nu hne obula o
bnaznernu, n'eli mati, mobu eli hna ezi,
mobu n'ekwu, be dnanyita ele nriria
n'ahia, be naariasno a ma be kpatu ke
bu onu iwo aka. QO gworu kpakara ele
kpaturu onu iwo a aka.

Omen'eli ke ele mbom
(Mat 15:1-9)

Nga ele Farisi nu agwna ele zni iwu
7 ele Ju hiri nu Jeruselem vakwnusi
Jizosi, 2be whnurnu nu ele sno apna a
ji aka kpuru rune neeri wiri, ke bu aka
be kwoéla okwo. 3Ele Farisi nu kpakara
ele Ju ri wiri hne be kwéla aka nkari.
Be naabita omen'eli ke ele mbom znirni
be. 4Be hi ahia yahna, be ri nhne obula
hne be hniage ehni. O zi masi omen'eli
berere ke be nahiaru, noosno, lele kpa
be snu okiko, nu ite, nu okwu.

5Ele Farisi nu ele zni iwu ele Ju sikwa
Jizosi, “Kini kpayaru ele sno apna i za
naabita omen'eli ele mbom? Be gweru
aka be kwdkwala nkari neeri wiri.”

6 Jizosi saru be, “Azaya whnurnu owh-
nurninya gbasiri anu k'ezi, naakaa, anu
bu ele ruwhnu lawuru, lele kpa be gbaru
a n'okwukwo nso, naakaa,

‘Ele ka ji mgbele-onu etekne ngosobisinu
m,

kovu mkpoma be zi ikere nu hne me zi.

7 Be nookponu m risi eli n'etekne,

neezni nhne badnu nyernu n'iwu lele nu
0 bu iwu ke Chiokike.’

8 Anu naagharu iwu ke Chiokike, nwuk-

waru omen'eli ke badnu.”

9Jizosi kanu be, “Anu marnu ama
gharu nhne Chiokike nyernu n'iwu ma
anu bita omen'eli anu. 9Kwnornu nu
Mozizi karuy, ‘Sobisinu nda i nu nne i,’
nu ‘Nye obula ke joovu nda a mobu
nne a onu, be gbu a.” 11 Kovu anu karu
nye obula ke jaakanu nda a mobu nne
a, ‘Nhne i jeerihia n'aka m bu Kobani’
(ke bu nkesi o nyernu Chiokike) 12ige
wam anu jéekwe o menu nda a mobu
nne a nhne berere. 13 Anu neeme nhne
ka neegweru ikwu-onu Chiokike neeme
nhne etekne hite n'omen'eli ke anu,
neenyewhete a n'aka ele berere. Nu
agida nhne nu kpa anu neeme.”

Nhne neemeru badnu
(Mat 15:10-20)

14 Jizosi sukwuru igbudu badnu wam
berere kanu be, “Anu bnote nsni n'ikwu-
onu m, anu ghohia a masi. 150 z4 nhne
ke hi n'ederezi bna nu rime badnu ke
nwernu rikne meru a. Kovu nhne ke hiri
nu rime badnu whuya bu nhne neemeru
badnu.” [16Nye nwernu nsni o ji ¢ nu
nhne ¢ nurnu.]

17 Nga o gharuru agida ele badnu wam
bna nu rime oro, ele sno apna a sikwaru
a ajiji gbasiri elulu wam. 18 Q saru be,
“Ke bu nu anu nwée oghohia? Anu méaa
nu nhne ke hiri n'ederezi bna nu rime
badnu nwée rikne meru a? 19Kwnornu
nu o bndna nu rime mkpoma a, hne
0 bnarnu bu ruwho a, be nynoghala a
n'osoro.” (Ka bu ke Jizosi jiri kaa nu
kpakara wiri zi richna.)

20 Jizosi zi koriri nookwu, “Nhne
ke hiri nu rime badnu whuya bu
nhne neemeru badnu. 2! Kwnornu nu
0 bu nu rime mkpoma badnu bu hne
kpakara oriri gjo hi ngowhuya, ome
oyi, oznu buznu, ogbu badnu, 22ome
oyi ele nwernu nnwerne nu ele nwernu
nzi, anyakwu, aruru-eli, aghigho, ogba
ewhere, owho-anya, okaja, oknomokno,
iwhnirniwhno, 23 Kpakara nhne ¢jo ka hi
nu rime badnu whuya, be meru badnu.”

Okwnata ovu otu nwerinya Sirofinisa
(Mat 15:21-28)

24 Jizosi hi nu rime pii whoga, zne n'eli
zi Taya ndundu. O bna n'otu oro, ¢ piole
ele badnu mahia, kovu nu be nwée rikne
bigwa a. 25Ngangam, otu nyerinya ke
nnwo a rinya mati nwernu renwu 0jo
nurnu nhne gbasiri Jizosi, o varu dna
n'eli n'ochi a. 26 Nwerinya wam bftio nye
Ju, be murnu a nu Sirofinisa. Q riasno
a ma o chihala renwu ojo wam n'ehni
nnwo a rinya. 27 Jizosi kanu a, “Beru
osno nyejite rumu takiri wiri ruwho,

kwnornu nu ¢ bléio oma o gweru wiri
rumu takiri tuhalanu nkita.”

28Kovu o sary, “Nyenwe ai, o bubedi
rumu nkita ke zi nu mkpururu ikpechi
neeri ruvnuruvnu wiri rumu takiri.”

29 Jizosi kanu a, “Kwnornu nu nhne ka
i kwuru, la, renwu 9jo wam whogalam
n'ehni nnwo rinya.”

30Q lan'oro a, whnu nu nnwo a dnanyi
n'olu okpata, nu renwu gjo wam who-
galam masi.

Jizgsi gworu nye mgbu nu nsni inyo

31Jizosi whogaru nu ngeri Taya
gawhe  n'esilawuru  Saidoni,  hi
n'esilawuru eli Dekapolisi du Osimini
Galili. 32Be kwuyanu a otu nyenum ke
dnarnu mgbu ke nd nsni, be riasno a ma
o bikwasi a aka a. 33Jizosi kwuhala a
n'esilawuru agida badnu whoga ichne,
o yisi mkpaka a nu nsni a lawuru, gbu
onu-mini, kpatu riro a aka. 340 lelizo
anya n'oligwe, snu idne, kaa, “Efata,”
ke risi a by, “Kpume.”

35Ngangam nsni a lawuru kpumernu,
nhne knesnirni a riro tomarnu, o kwuk-
wata oka. 30Jizosi kasinu be rikne be
kanukwadia nye obula, kovu kpa o
naakanusinu be rikne bu kpa be nee-
wheke a. 370 duru kpa be hna ehni
k'agida, be naakaa, “O neeme kpakara
nhne buru gma. O mernu ele nsni inyo
nu nsni, ele mgbu kwu oka.”

Jizosi nyernu pokwu badnu eno wiri
(Mat 15:32-39)

N'ige wam nga agida ele badnu
8 gbakoru berere, be nwée masi nhne
be jeeri. Jizosi sukwu ele sno apna a,
kanu be, 2“M noodonu agida ele badnu
ka obirizi, kwnornu nu me nu be dazilam
obochi eto, be nwée nhne be jeeri. 30
buru nu me zihala be n'onu etekne, anya-
aju joovu be n'apna, agwna be hi hne zi
ikere va.”

4Ele sno apna a sikwa a, “Ndaa kpa
badnu jeeji nyeji ele badnu ka wiri
ruwho n'eli-ikpa hna?”

50 sikwa be, “Anu nwernu ike bredi
ele?”

Be kaa, “Esau.”

60 kanu agida ele badnu wam daziri
eli. O gweru ike bredi esau wam, tunu
Chiokike mmamma, ¢ nyawama be,
nyee ele sno apna a be bete neenye ele
badnuy, ele sno apna a kesiri ele badnu
wam wiri. 7 Be nwemasiri aznu mati ele
nu ele, 0 tu kwno mmamma, kaa be nyee
ele wam. 8 Be ri, ruwho ji be, be tutukota
ruvnuruvnu bredi ke gwnarnu, ekperi
nkita esau jihiaru. °Be duru pokwu eno,
Jizosi zihala be. 10Jizosi bna nu rime
ogbo, ya nu ele sno apna a, be va nu eli
Dalamanuta.

Ele Farisi pioru nhne elekema
(Mat 16:1-4)

1 Ele Farisi varu panizo neesikwa a
ajiji, noopio nhne elekema hi n'oligwe,
naakpa a iru. 120 snu idne k'agida nu
rime ovu a, kaa, “Kini kpahiaru ebiri
ka noopio nhne elekema? N'ezi me kanu
anu, o za nhne elekema be jeenye ebiri
ka.” 130 gharu be bna kwno nu rime
ogbo whe aznu osimini kiyari.

Nhne whu bredi ele Farisi nu Erodu
(Mat 16:5-12)

14Ele sno apna a chezuru o gweru
bredi, be ji otu ike bredi kpoi nu rime
ogbo. 15 Jizosi kasinu be rikne, “Anya du
anu eli, anu neeze nhne whu bredi ke ele
Farisi nu Erodu.”

16Be nootnurita n'esilawuru be,
naakaa, “Q bu kwnornu nu a jile bredi.”

17Nga Jizosi mahiaru a, o kanu be,
“Kini kpahiaru anu naakaa nu anu jile
bredi? Anu ydoghoyage? Nduu otula
anu sa? 18 Anu nwernu anya, anu wh-
nd osno? Anu nwernu nsni, anu nd
nhne? Anu gbédiyala? 1°Nga me keru

ike bredi isne n'esilawuru pokwu badnu
isne, nkita ele jihiaru nu ruvnuruvnu anu
vulizoru?”

Be kaa, “Nri nu ebo.”

20“Nga me keru esau nye pokwu
badnu eno, ruvnuruvnu nkita ele bu
nhne anu vulizoru?”

Be kaa, “Esau.”

210 kanu be, “O bu nu anu y6ogho-
hiala koriri?”

Jizosi gworu nye isni nu Betesaida

22 Jizosi nu ele sno apna a va n'eli Bete-
saida. Be kwuyanu a otu nye isni, riasno
a ma o kpatu a aka. 23 Q nwugwuru nye
isni wam n'aka, duru a zne n'aznu eli-
ohna wam. Q gbusi a onu mini n'anya,
tukwasi a aka a lawuru, o sikwa, “O zi
nhne i nopowhnu?”

240 le anya n'olu, kaa, “M noowhnu
badnuy, kovu be nu lele isisi neezne izne.”

25 Jizosi tukwasi kwno a aka a lawuru
n'anya a berere, o legidne anya, anya a
buru oma, 0 whnusnama kpakara nhne
nkari. 26 O zihala a n'oro a, kanu a, “I
lahnakwadia nu rime eli-ohna berere.”

Pita kahiaru nye Jizosi bu
(Mat 16:13-20; Luk 9:18-21)

27 Jizosi whoga, ya nu ele sno apna a
bna nu kpakara eli-ohna mati zi ndundu
Sizaria Filipai. Nga be zi n'apna, o sikwa
ele sno apna a, “Ele badnu be naakaa nu
me bu nyele?”

28Be saru a, “Agwna be naakaa Joni
Nye Wu Mini, ele ke berere naakaa
Elaija, ele ke berere kaa otu nu rime ele
owhnurninya.”

290 sikwa, “Anu n'iwhuru anu, anu
kanu nu m bu m nyele?”

Pita saru a, “Ji n'iwhuru i bu Karaisi
wam.”

300 do be aka nu nsni, kaa, “O z4 nye
anu kanu nhne gbasiri m.”

Jizosi kwuru oka gbasiri enwu a
(Mat 16:21-28; Luk 9:22-27)

31Jizosi panizo neezni be nhne,
naakaa, “Nnwo ke Badnu jaatariri agida
awhnuwhnu, ele okno badnu nu ele risi
ariohna nu ele zni iwu ele Ju jooju a,
be gbu a, nga obochi eto whemernu, o
jeehi n'enwu lizo.” 320 kwuru ka kpa
nye obula jooghohia. Pita kwuhala
a, naabnanu a. 33Nga o tuhnasnarnu
whnu ele sno apna a, ¢ bigbo Pita, kanu
a, “Zne n'aznu m, Setani, kwnornu nu i
neeche echiche lele badnu, o bio lele
Chiokike.”

340 sukwu igbudu badnu wam nu
ele sno apna a, o kanu be, “Q buru
nu nye obula joosno m n'aznu, 0 jooju
ehni a, vuru ogba a sno m. 35 Nye obula
ke noopio ¢ dohia budnu a jootuwhu
a, kovu nye obula ke jootuwhu budnu
a kwnornu m nu izi oma, o joozno-
hia a. 36 Mbnarna kini bu nhne badnu
jeenwe o buru nu o rihia kpakara
owa n'iru tuwhume budnu a? 37Kini
bu nhne badnu jeeji gbanwo budnu a?
38Nye obula ke iwhnerne m nu ikwu-
onu m jootu n'ebiri ewhere nu aruru-eli
ka, iwhnerne nye wam jootu Nnwo ke
Badnu nga o jaava n'igwugwu ke Nda a,
ya nu ele enine izi a zi nso.”

Jizosi kanu be, “Me kanu anu ezi
9 oka, agwna ele gwuzo hna jéonwu
enwu tem be whnu eli-eze Chiokike hne
o ji iknernema va.”

Onwoghari Jizosi
(Mat 17:1-13; Luk 9:28-36)

2Nga obochi isunu whemernu, Jizosi
kwuru Pita, nu Jemisi, nu Joni duru
be pnezne n'olu rugwu zi olu whoga
ichne. O nwoghari nu ruwhnu be. 3Iwo
a noonwu va-a-a ke o za nye zi n'owa
ka joosnuli iwo ki. 4Be whnurnu Flaija
nu Mozizi, be nu Jizosi nookwurita oka.
5Pita kanu Jizosi, “Nda-ai-kwu, o buru

oma a daziri hna, ngwa ma a wu oro-
eka eto, otu buru ke i, otu ke Mozizi, otu
ke Elaija.” © Ogwnu turu be ke kpayaru
0 maa nhne o nookwu.

7Erumeru oligwe varu kpusni be,
akpiri hiri nu erumeru oligwe wam
whuya, kaa, “Ka bu Nnwo m me wh-
nurnu n'anya, anu bnotenu a nsni.”
8 Kpurugadnam, nga be leru anya gbu-
rugburu, o za nye be whnurnu, okwolem
Jizosi kpoi.

9Nga be hiri n'olu rugwu wam hiehna,
o kasinu be rikne, be kanu nye obula
nhne be whnurnu, tem Nnwo ke Badnu
hi n'enwu lizo.

10Be bita nhne ka nu mkpoma be. Be
neesikwa n'esilawuru ehni be, “Kini bu
risi olizo n'enwu?” 11Be sikwa a, “Kini
kpayaru ele zni iwu ele Ju jiri kaa nu
Elaija jeebe osno va?”

12 Jizosi saru be, “Q bu n'ezi nu Elaija
jeebe osno va, bikwata kpakara nhne lele
kpa o zi nu mbom. Kini mernu be gbaru a
n'okwukwo nso gbasiri Nnwo ke Badnuy,
nu o jaata agida awhnuwhnu, be ju masi
a? 13Kovu me kanu anu nu Elaija valem,
be mee a kpa o jiri masi be, lele kpa be
gbaru a n'okwukwo nso gbasiri a,”

Jizosi gworu nnwo rukna
(Mat 17:14-21; Luk 9:37-43a)

14Nga Jizosi nu badnu eto ele sno
apna a vakwnusiri ele sno apna a ele
berere, be whnurnu igbudu badnu gbaru
be gburugburu, whnu masi ele zni iwu
ele Ju hne be noodogbuta. 1>Ngangam
o du kpa be hna ehni k'agida nga be wh-
nurnu a, be gbazne, bekwu a. 16 Jizosi
sikwa ele sno apna a, “Kini bu nhne anu
nu be ngodogbuta?”

170tu nyenum nu rime igbudu
badnu wam saru a, “Nye-zni-nhne,
m kwuyannu m ji nnwo m rukna ke
nwernu renwu dnarnu mgbu. 18 Penupe

obula o nwugwuru a, o vudna a
n'eli, o0 noogbo okoto n'onu, naata
rukwnurnu-ize, roknete ehni. M kanu
ele sno apna i ma be chihala a, kovu nu
be nwée rikne.”

19 Jizosi saru be, “Anu ebiri ke nwée
okwnata mkpoma, me nu anu jaadazi
du ngele? Me jeesinu anu ovu du ngele?
Anu kwuyanu m nnwo wam hna.”

20Be kwuyanu a nnwo rukna wam.
Nga renwu gjo wam whnurnu Jizosi,
ngangam, ¢ dosi nnwo rukna wam rikne.
O dna n'eli ngotnurni a, ¢ ngogbo okoto
n'onu. 21 Jizosi sikwa nda a, “Ndaa nga
nhne ka beteru eme a?”

O kaa, “Hite nga o bu nnwo mati.
22 Agida ige, o0 dobnarnu a nu rime bek-
wnu ma nu rime mini ma o gbu a. O buru
nu o nwernu nhne i jeemeli, donu ai ob-
irizi, yisinu ai aka.”

23 Jizosi kanu a, “I naakaa, o buru nu o
nwernu nhne me jeemeli? Kpakara nhne
jeemelinu nye nwernu okwnata ovu.”

24Ngangam, nda nnwo watakiri wam
siwama, “M kweru m, yisinu 6kwe ekwe
m aka.”

25Nga Jizosi whnurnu nu agida badnu
naagbaya, o bigbo renwu ¢jo wam kaa,
“Ji renwu ke dnarnu mgbu nu nsni inyo,
m neenye i iwu, hi nu rime a whuya, i
bnédma nu rime a berere.”

26 Renwu 0jo wam si okokoba, dosi a
rikne, hi nu rime a whuya. Nnwo wam
dna lele nye nwurnu onwu, ke kpayaru
agida badnu jiri kaa, “O nwunam we.”
27 Kovu Jizosi nwugwuru a n'aka dolizo
a, o lizo.

28 Nga Jizosi bnanyarnu n'oro, ele sno
apna a sikwa a ichne, “Kini kpayaru a
nwéne rikne chihala renwu gjo wam.”

290 kanu be, “Renwu nu lele ka
joowhoga nu nhne obula, okwolem
n'okpukpe.”””

**9:29 Agwna okwukwo kwuru: hite n'okpukpe nu ovu onu.

Jizosi kwukwnornu gka
gbasiri enwu a
(Mat 17:22,23; Luk 9:43b-45)

30Be hi nu pii whuya gawhe
n'esilawuru Galili. O kwéle nye obula
mahia hne be zi, 3lkwnornu nu o
neezni ele sno apna a nhne, naakaa, “Be
jeegweru Nnwo ke Badnu resi n'aka
ele badnuy, be joogbu a, nga obochi eto
whemernu, o jeeji n'enwu lizg.”

32Kovu nu be ghéhiala oka wam, og-
wnu kwéle be sikwa a nhne gbasiri a.

Nyele kakwo ibne a?
(Mat 18:1-5; Luk 9:46-48)

33Be vadu Kapanom, nga Jizosi
bnarnu n'oro, ¢ sikwa be, “Kini bu nhne
anu nookwu n'apna?”

34Kovu be mesnirni onu be, kwnornu
nu be noodogbuta n'apna nye kakwo
ibne a n'esilawuru be. 35 Jizosi daziri eli
sukwu ele sno apna a nri nu ebo wam.
O kanu be, “O buru nu nye obula noo-
pio o bu nye risi, 0 joobu nye ipne-azny,
nu nye neeznenu kpakara ele badnu
izi.” 36 O kwuru otu watakiri gwuzote a
n'esilawuru be, o jiri a n'aka a, kanu be,
37 “Nye obula ke jaanarnu otu nu rime
watakiri ka nu rewhna m, nanarnu m,
nye obula ke jaanarnu m k'ezi, o0 blilo me
bu nye o nanarnu k'ezi, ¢ bu nye ziyaru
m.”

Nye za neemegidne ai dagwunu ai
(Luk 9:49,50)

38 Joni kanu a, “Nye-zni-nhne, a wh-
nurnu otu badnu hne o naachihala
renwu 0jo nu rewhna i, a bnosni a,
kwnornu nu ¢ za noosno ai.”

39 Jizosi kaa, “Anu bnésni a, kwnornu
nu 0 za nye joornu ernu ndu-ehni nu
rewhna m, ke jaakaa m oka gjo ngwa
ngwa. 40 Nye z4 neemegidne ai dagwunu
ai. 41 M naakanu anu ezi oka, nye obula
ke jookwute anu otu okiko mini anu

nwo kwnornu nu anu bu ele Karaisi
jaanahiariri ogwo ernu a.”

Nhne jeeme badnu mehie
(Mat 18:6-9; Luk 17:1,2)

42“Nye obula ke jeeme otu nu rime ele
mati ka mehie, bu ele kweru nu me, o
jaakanu a mma nu be gweru okne rugwu
ogwe-wiri nyasi a n'ili, migbu a n'okne
osimini.” 43Q buru nu aka i jeeme i, i
mee mmehie, gbubime a, o jaakanu i
mma o bna nu budnu kwé okwo vuru
oru karu o nwernu aka i lawuru bna nu
bekwnu eli renwu chni echni. [44Ki bu
hne rukpurukpuru be nwi onwu, bek-
wnu be chni echni.] 450 buru masi nu
ochi i jeeme i, i mee mmehie, gbubime
a, 0 jaakanu i mma ¢ bna nu budnu
kwé okwo nu mgworo karu o nwernu
ochi lawuru i, be tubna i nu bekwnu eli
renwu. [*©Ki bu hne rukpurukpuru be
nwi onwu, bekwnu be chni echni.] 47 Q
buru masi nu anya i jeeme i, i mee mme-
hie, gwupu a, ¢ jaakanu i mma ¢ bna
n'eli-eze Chiokike nwernu otu anya karu
o nwernu anya lawuru be tubna i nu
bekwnu eli renwu. “8Ki bu hne rukpu-
rukpuru be nwi onwu, bekwnu be chni
echni.

49 “Lele kpa a ji arua mee wiri so n'onu,
o bu kpa Chiokike neeji bekwnu awh-
nuwhnu mee ele ke a buru ele agwa oma.

50“Arua buru oma, kovu arua tuwhu
oso n'onu a, be jeeji kini mee a ¢ so
n'onu? Anu nwernu arya nu rime anu ma
anu nu ibne anu ziri n'udno.”

Ogba nnam
(Mat 19:1-12; Luk 16:18)
Jizosi whoga zne n'ike eli Judiya

1 O n'aznu Osimini Jodani kiyari,
agida ele badnu jipiya kwno hne o zi.
Lele kpa o mesi, o neezni be nhne.

2Agwna ele Farisi vakwnusi a, sikwa
a, “O buru oma n'iwu nyerukna gba
nnwerne a nnam?” Be naakpa a iru.



Maki 10:3

30 sikwa be, “Kini bu nhne Mozizi ny-
ernu anu n'iwu?”

4Be kaa, “Mozizi kweruru nyerukna
gba okwukwo nnam nyee nnwerne a,
chihala a.”

SJizosi kanu be, “Kwnornu nu
mkpoma ojo anu kpayaru Mozizi
gbaru iwu ka n'okwukwo. ®Kovu hite
n'opanizo okike owa, Chiokike kpuru be
nyerukna nu nyerinya. 7 Kwnornu nu
ka, nyerukna jaagharu nda a nu nne a,
takwnusi n'ehni nnwerne a, 8be lawuru
joogho otu ano-ehni. Be bima badnu
lawuru, kovu otu ano-ehni. 2Nhne
Chiokike knekotaru, badnu tomana a.”

10Nga be bnarnu nu rime oro, ele
sno apna a sikwa a ajiji gbasiri oka
ka berere. 11Q kanu be, “Nye obula
ke jaagba nnwerne a nnam lu nnwerne
berere, neemegidne a oyi. 12 Q buru masi
nu nnwerne gha nzi a nnam, gboru nzi
berere, o neeme masi oyi.”

Jizosi goziri rumu takiri
(Mat 19:13-15; Luk 18:15-17)

13 Ele badnu nookwuyanu Jizosi rumu
takiri ma ¢ kpatu be aka, kovu ele sno
apna a bigboru ele kwuyaru be. 14Nga
Jizosi whnurnu a, o we ehni k'agida, o
kanu be, “Anu gharu rumu takiri ma be
vakwnusi m, anu bnésni be, kwnornu nu
eli-eze Chiokike bu ke ele nu kpa. 15Me
kanu anu ezi ¢oka, nye obula ke jéeg-
weru eli-eze Chiokike lele nnwo mati, o
jaabna nu rime a ria ria.” 160 kwuru be
n'aka a lawuru, tukwasi be aka a, gozi
be.

Otu nye ochichi
(Mat 19:16-30; Luk 18:18-30)

17Nga Jizosi whogaru n'apna, otu
nyenum gbakwnusi a, gbunu a mpn-
erne ochi, sikwa a, “Omamarna Nye-zni-
nhne, kini bu nhne me jeeme ma m kehia
m budnu kw6 okwo?”

18 Jizosi saru a, “Kini kpayaru i
noosukwu m nye oma? Q za nye bu nye
oma, okwolem otu badnu, bu Chiokike
kpoi. 191 maam kpakara nhne be nyernu
n'iwuy, i gbtiko badnuy, i méko oyi, i zniko
buznu, i gbdko akebne aghalaghala, i
mégbuko badnu, sobisinu nda i nu nne
i.”

20Q kanu a, “Nye-zni-nhne, kpakara

nhne ka bu nhne me bitaru hite n'ikoro
m.”
21 Jizosi leru a anya oma, kanu a, “Otu
nhne gwnarnu i jeeme, la, re kpakara
nhne i nwernu, kesi ele mboni, i jeenwe
ekwnu n'oligwe, vaa, sno m.” 22 Ruwhnu
gbaruru a n'oka wam, ¢ la, naagbaru
ruwhnu, kwnornu nu o nwernu ekwnu
k'agida.

23 Jizosi leru anya gburugburu, kanu
ele sno apna a, “Le kpa o jiri ra
ehni ele nwernu ekwnu ¢ bna n'eli-eze
Chiokike!”

240Qka wam du ele sno apna a ehni,
kovu nu Jizosi ka masinu be, “Rumu
m, le kpa o jiri ra ehni o bna n'eli-
eze Chiokike. 25Q zinu anohia kameli
ewheke o gawhe n'anya alanga karu
ele nwernu ekwnu o bna n'eli-eze
Chiokike!”

26 0 du kpakara ele sno apna a ehni
k'agida, be sikwarita ehni be, “Ndak-
wanu nye be jooznohia?”

27 Jizosi leru be anya kaa, “Hne badnu
zi be jéemeli a, kovu ¢ btio hne Chiokike
zi. Be meli kpakara nhne hne Chiokike
zi.”

28 pita panizo naakanu a, “Le, a sig-
basiri kpakara nhne a nwernu, snornui.”

29 Jizosi kanu, “Me kanu anu ezi oka,
0 za nye obula ke sigbasiri oro, mobu
rumu nwene rukna, mobu rumu nwene
rinya, mobu nne, mobu nda, mobu
rumu, mobu ekwu kwnornu m nu izi
oma, 3%ke jdanahia karu riwhu nga
riwhu n'ige ka, oro nu rumu nwene
rukna, nu rumu nwene rinya, nu nne,

nu rumu, nu ekwu, be nu mmekpehni
masi, nu budnu kwé okwo n'ige vagwu
nu ruwhnu. 3! Kovu agida ele be osno
joobu ele ipne-aznu, ele ipne-aznu joobu
ele be osno.”

Jizosi kwuru oka gbasiru
enwu a ke mgba eto

(Mat 20:17-19; Luk 18:31-34)

32Nga be zi n'apna neezne Jeruselem,
Jizosi neezne nu ruwhnu be, o du ele sno
apna a ehni, ele snogwu a n'aznu nootu
ogwnu. O kwuru kwno nri nu badnu
lawuru wam ichne, panizo naakanu be
nhne jeeme a. 33Q kanu be, “A neezne
Jeruselem, be jeegweru Nnwo ke Badnu
nyewhete n'aka ele risi ariohna nu n'aka
ele zni iwu ele Ju, be jaama a ikpe enwu,
gweru a nyee n'aka ele bio ele Ju. 34 Be
jeeme a nhne rumu, gbu a onu mini, pnia
nhne, gbu a, nga obochi eto whemernu
o jeehi n'enwu lizo.”

Aririo rumu Zebidi
(Mat 20:20-28)

35 Jemisi nu Joni rumu Zebidi, vak-
wnusi Jizosi, rio a, “Nye-zni-nhne, a ngo-
rio ma i menu ai nhne gbula a joorio i.”

36 Q sikwa be, “Kini bu nhne anu noo-
pio me menu anu?”

37Be kanu a, “Mee kpa a jaadaziri
otu n'akarikwnunga i, otu n'akarita i,
n'igwugwu i.”

38 Jizosi kanu be, “Anu madaa nhne
anu noorio. Anu joonwoli okiko ke me
noonwo? Mobu be wuli anu mini ke be
noowu m?”

39Be kanu a, “A nwernu rikne.”

Jizosi kanu be, “Okiko me noonwo
bu ke anu joonwo, mini be wuru m
bu ke be joowu anu. “0Kovu o dazi
n'akarikwnunga m nu akarita m bdo ke
m n'onyega. O bu ke ele Chiokike bik-
watannu a.”

41 Nga ele sno apna a nri ke gwnarnu
nurnu a, be wesanu Jemisi nu Joni ehni
k'agida. 42 Jizosi sukwukota be, kanu be,
“Anu magwu nu ele be gwnurnu n'ele risi
ke ele bto ele Ju neeme ele be neechi
kpa o masiri be, ele kwu be ji aka rikne
neechi ele zi nu mkpururu be. 43Kovu o
btlio kpam n'esilawuru anu. Nye pioru o
buru nye kwu n'esilawuru anu joobu nye
neeznenu anu izi. 44Nye pioru ¢ buru
nye mbom n'esilawuru anu, joobu ohi
kpakara anu. 4>Kwnornu nu Nnwo ke
Badnu vage ma be znenu a izi, kovu ma
o neeznenu ele berere izi, ma o gweru
masi budnu a nyee, ma ¢ buru nhne og-
bahia agida badnu.”

Jizosi gworu Batimosi nye isni
(Mat 20:29-34; Luk 18:35-43)

46Be vadu Jeriko, nga Jizosi
noowhoga nu Jeriko, ya nu ele sno apna
a nu agida ele badny, Batimosi nnwo
rukna Timosi nye kpuru isni dazi nu
ngeri apna noorio nhne. 47 Nga o nurnu
nu o bu Jizosi nye Nazareti neewhe, 0
panizo neesi okokoba, naakwnakwu a,
“Jizosi, Nnwo Devidi, donu m obirizi.”

48 Agida ele badnu bigboru a ma o
kpusnime onu a, kovu o siwama k'agida,
“Ji Nnwo Devidi, donu m obirizi.”
49 Jizosi gwuzoru, kaa, “Anu sukwu
a.”
Be sukwu nye isni wam, kanu a,
“Mkpoma si i rikne, lizg, o noosukwu i.”

50 Q0 chiwhume iwo a, wulizo, kwnusi
Jizosi.

51 Jizosi sikwa a, “Kini bu nhne i pioru
me menu i?”

Nye isni wam kaa, “Nyenwe ai, mee
ma m whnurnu m osno.”
52Jizosi kanu a,
mKkpoma i znohialam ji.”

Ngangam o bete ¢ whnu osno, snornu
Jizosi n'apna.

“La, okwnata

Jizosi bnaznernu Jeruselem

(Mat 21:1-11; Luk
19:28-40; Jon 12:12-19)

Nga Jizosi nu ele sno apna a

1 1 naavadu Jeruselem ndundu, n'eli
Betifagi nu Betani, be vadu nu Rugwu
Olivu, o zizne badnu lawuru nu rime
ele sno apna a. 2Q kanu be, “Anu zne
nu mgbu mati ke zi nu ruwhnu anuy,
ngangam anu naabna nu rime a, anu
joowhnu nnwo iyinya be kpogwu eriri,
ke o ziko nye daziri n'olu a, anu toma a,
toya hna.” 30 zi nye sikwaru anu, “Kini
mernu anu neeme nhne ka?” Anu kaa,
“Q zi Nyenwe ai mkpa, o jeegwehnahie
a kitna.”

4Be znernu whnu nnwo iyinya be
kpogwu n'onu-mgbo oro zi n'apna, be
topiya a. >Ele gwuzogwu pii sikwa be,
“Kini bu nhne anu neeme, ngoto nnwo
iyinya wam?”

6Be kanu be nhne Jizosi karu, be
gharu be. 7 Be toyanu Jizosi nnwo iyinya
wam, wukwasi a iwo be n'olu a, o daziri
n'olu a. 8Agida ele badnu gbata iwo
be n'apna, ele berere nkala isisi ke be
gbuhiaru n'ohia. ° Ele neezne nu ruwhnu
nu ele noosno, neesi okokoba, naakaa,
“Ozana!
Chiokike gozi nye ke naava nu rewhna

Nyenwe ai.
10Nhne be goziri ogozi bu eli-eze nda i
Devidi!

Ozana nu hne kakwo n'olu!”

11Jizosi bna nu rime Jeruselem,
bnazne Oro Nso, nga o lekworu kpakara
nhne anya, kpa o bu ogbednachi, o
whoga zne Betani, ya nu nri nu badnu
lawuru wam, ele sno apna a.

Jizosi vuru isisi be kwu figi onu
(Mat 21:18,19)

12N'ekile a, nga be hiri nu Betani
naava, wiri gwnurnu Jizosi. 13 Nga ¢ wh-
nurnu isisi figi nu hne zi ikere ke nwernu

Maki 11:23

okwukwo budnu, o zne ma o zi nhne o
joowhnu n'olu a. Nga ¢ vaduru a ehni, 0
whniina nhne obula okwolem okwukwo
budnu, kwnornu nu ¢ bdo ige mkpuru
figi. 14 Q kanu isisi figi wam, “Q za badnu
obula jeeri mkpuru hi n'olu i berere.” Ele
sno apna a nurnu a.

Nhne Jizosi mernu
n'Oro Nso Chiokike
(Mat 21:12-17; Luk
19:45-48; Jon 2:13-22)
15Be vadu Jeruselem, Jizosi bna Oro
Nso Chiokike panizo ¢ chihala ele neere,
nu ele noozu ahia n'Oro Nso Chiokike.
O kpute ikpechi kpakara ele naag-
banwo iwai ruwhnu n'eli nu ngadna ele
neere nduru. 160 kwéle badnu obula
vuru nhne gawhe Qro Nso Chiokike.
170 neezni nhne, naakaa, “Be gbaru a
n'okwukwo nso, kaa,
‘Be jookwu oro m oro okpukpe ke
kpakara mba.’
Kovu anu mernu a o buru obna ele
buznu.”
18Ele risi ariohna nu ele zni iwu ele
Ju nurnu a, pio kpa be joogbu a. Kovu
nu be turu ogwnu o mee a nhne obula,
kwnornu nu nhne o znirni duru agida ele
badnu ehni.
19N'ige ogbednachi, Jizosi whoga
n'eli-ohna Jeruselem, ya nu ele sno apna
a.

Isisi figi wam kponwurnu
(Mat 21:20-22)

20 Nga be neezne n'osisi, be whnu isisi
figi wam nu ¢ kponwunam du egwnug-
wnu a. 21 Pita chenwanya, kanu a, “Nda-
ai-kwu, le isisi figi wam i vuru onu
kponwunam.”

22 Jizosi saru be, “Anu nwe okwnata
ovu nu Chiokike. 23N'ezi me kanu,
nye obula ke jaakanu rugwu ka, ‘Lizo,
dnabna osimini,’ ke nwée mkpoma
lawuru, kovu nu o kweruru nu nhne

o kwuru jeeme, o jeemenu a kpam.
24Kam kpayaru, me naakanu anu, nhne
obula anu joorio n'okpukpe, kweru nu
anu nwehialam a, ¢ joobu masi ke
anu. 25 Berere, nga anu gwuzoru neekpe
okpukpe, anu gbarunu nye obula nhne
0jo o mernu any, ma Nda anu ke zi
n'oligwe gbarunu anu kpakara nhne gjo
anu. [26Kovu ¢ buru nu anu jaagbarunu
badny, Nda anu ke zi n'oligwe jiag-
barunu anu nhne gjo anu.”]

Rikne Jizosi
(Mat 21:23-27; Luk 20:1-8)

27Be va kwno berere nu Jeruselem.
Nga Jizosi neezneghari nu rime Qro Nso
Chiokike, ele risi ariohna nu ele zni iwu
ele Ju nu ele okno badnu vakwnusiri a.
28Be sikwa a, “Rikne kini bu nhne i ji
neeme kpakara nhne ka? Q bu nyele ny-
ernu i rikne neeme i ji neeme be?”

29 Jizosi saru be, “M jaasikwa anu otu
ajiji, anu sa m, omekwo, m jaakanu anu
rewhna rikne me ji neeme kpakara nhne
ka. 30Qwu mini Joni, o hiri n'oligwe
mobu n'aka badnu? Anu sa m.”

31Be kwu a n'esilawuru be, kaa, “OQ
buru nu a kaa, ‘O hiri n'oligwe,” o
jaasikwa ai, ‘Kini mernu anu kwéle a?’
32Kovu o buru nu a kaa, ‘O hi n'aka
badnu...”” (Be nootu ogwnu ele badnu
kwnornu nu kpakara badnu kweru nu
Joni bu nye owhnurninya n'ezi.) 33Be
saru Jizosi, “A maa.”

Jizosi kanu be, “M jaaka masinu anu
rewhna rikne me ji neeme kpakara nhne
ka.”

Elulu ele ernu ekwu vaini
(Mat 21:33-46; Luk 20:9-19)

1 2 Jizosi panizo nookwunu be oka

n'elulu, “Otu nyerukna kparu
vaini, ¢ gba a mgbugba gburugburu. O
gwu igbodo hne be zosna mkpuru isisi. O
wuru oro olu ele nse, o gweru ekwu wam
yisi n'aka ele jeelekota a, whoga zne n'eli

berere. 2Nga ige o gho mkpuru duru,
o ziznenu ele ernu ekwu wam otu ohi,
ma 0 nahja be agwna mkpuru hi n'ekwu
wam. 3 Be nwugwu a, pnia nhne, zihala a
n'aka etekne. 4 O zizne kwno ohi berere,
be liwa nye ki risi, mee kwno a nhne
iwhnerne. 5O zizne kwno nye berere, be
gbu nye ki, nu agida ele berere, be pnia
agwna nhne, gbu agwna be.

6 “Nyerukna wam nwernu otu badnu
ke gwnarny, bu nnwo ¢ whnurnu n'anya,
o zizne a n'ipne-aznuy, kaa, ‘Be joosobis-
inu nnwo m.’

7 “Kovu nu ele ernu ekwu wam kwu-
ritaru n'esilawuru be, ‘Ka bu nye jeeri
mkpe nye nwe ekwu ka, anu va ma a
gbu a, nhne mkpe a joobu ke ai.’ 8Be
nwugwu a gbu a, tuwhume a n'aznu
ekwu wam.

2“Kini bu nhne nye nwe ekwu wam
jeeme? O jaava, gbumekwo ele ekwu
wam, gweru ekwu wam nyewhete n'aka
ele berere. 19 Anu gwntina nhne be gbaru
n'okwukwo nso,

‘Akaworugwu ke ele noowu oro juru,
kiyam gholam risi nsukala oro.

11Ka bu ernu Nyenwe ai,

0 bu nhne ndu-ehni n'anya ai’?”

12Be pio kpa be joonwugwu a,
kwnornu nu be mahiaru nu be bu ele
o kwno tnu elulu ka. Kovu nu be turu
ogwnu agida ele badnu wam, be gharu
a lahna.

Otu ntu-eli
(Mat 22:15-22; Luk 20:20-26)

13Be ziznenu a agwna ele Farisi nu
ele dagwunu Erodu ma be nwugwu a
n'ikwu-onu a. 14Be vaa, kanu a, “Nye-
zni-nhne, a magwu nu i kwu ezi oka, i s6
badnu anya, kwnornu nu i 1€ badnu anya
nu ruwhnu, kovu i neezni apna Chiokike
n'ezi gka, 0 buru oma n'iwu a tu ntu nyee
Siza, sobu nu o btio oma? A tu sobu a
ta?”

15 Jizosi mahiaru ruwhnu lawuru be.
O kanu be, “Anu kwno kini naakpa m
iru? Gweyanu m otu mkpuru iwai me
ledu a anya.”

16Be gweyanu a, o sikwa be, “Nyele
nwe ruwhnu nu rewhna ka?”

Be kaa, “Siza nwe.”

17 Jizosi kanu be, “Anu nyee Siza nhne
ke Siza, nyee masi Chiokike nhne ke
Chiokike.”

O du kpakara be ehni nu hne ¢ zi.

Ajiji gbasiri olizo n'enwu
(Mat 22:23-33; Luk 20:27-40)

18 Ele Sadusi, ka bu ele karu nu olizo
n'enwu za, vakwnusi Jizosi, sikwa
a, !9“Nye-zni-nhne, Mozizi gbaru
n'okwukwo nyee ai, kaa, ‘O buru nu
nwene rukna nyerukna nwuy, ghasa
nnwerne a, kovu nu o nwée rumu,
nwene a rukna jooluru nnwerne a
muhianu nwene a rukna rumu.’ 20 Rumu
nne esau zi, ke mbom luru nnwerne
nwuma, nwée nnwo, 2! ke ebo kwuru a,
0 nwu masi, o nwée nnwo, ke eto masi
otu aka wam. 22Ele rukna esau wam
nwée nnwo, n'ipne-aznu kpakara be nu
nwerinya wam nwukparu. 23N'olizo
n'enwu, nyerinya wam o joobu nnwerne
nyele n'esilawuru be, kwnornu nu be
esau luru a nu nnwerne?”

24 Jizosi saru be, “Anu gahieru apna,
anu méaa nhne be gbaru n'okwukwo nso,
mobu rikne ke Chiokike. 25Kwnornu
nu nga be jeehi n'enwu lizg, be Id
nnwerne, be gb6 nzi, kovu nu be nu
lele ele enine izi n'oligwe. 26Nu nhne
gbasiri olizo n'enwu ke ele nwurnu
onwu, anu gwnina n'okwukwo Mozizi
wam neerne bekwnu, kpa Chiokike jiri
kanu a, ‘Mawa bu Chiokike ke Ebere-
ham, nu Chiokike ke Aziki, nu Chiokike
ke Jekopu’? 27Q btio Chiokike ke ele
nwurnu onwu, kovu Chiokike ke ele zi
budnu. Anu naagahie apna k'agida.”

Iwu ke kakwo ibne a
(Mat 22:34-40; Luk 10:25-28)

28 Otu nu rime ele zni iwu ele Ju varuy,
nu hne be neesikwarita ehni be ajiji, o
mahiaru nu Jizosi sakwaru be nkari, o
sikwa a, kaa, “Ndaa ke bu ke mbom nu
kpakara nhne be nyernu n'iwu?”

29 Jizosi saru a, kaa, “Ke mbom bu
ka, ‘Anu bnote nsni Izireli, Nyenwe
ai Chiokike ai, Nyenwe ai bu otu.
301 joowhnu Nyenwe ai bu Chiokike i
n'anya, hite nu kpakara mkpoma i, hite
nu kpakara enine i, hite nu kpakara oriri
i, hite nu kpakara iknernema i.” 31 Ke ebo
bu ka, ‘T joowhnu nye agbatibi i n'anya
lele ehni i.” O z& nhne berere be nyernu
n'iwu ke kakwo ka.”

32Nye zni iwu ele Ju wam kaa, “Owe!
Nye-zni-nhne, i kalam n'ezi nu ¢ bu
otu Chiokike, nu o z& nye berere, ok-
wolem ya, 33nu o whnu a n'anya hite
nu kpakara mkpoma i, hite nu kpakara
oghohia i, hite nu kpakara iknernema i,
nu o whnu nye agbatibi i n'anya lele ehni
i, kakwo kpakara ariohna gkporne bek-
wnu nu ariohna berere.”

34 Nga Jizosi whnurnu nu o sakwayaru
a lele nye nwernu akoniche k'ezi, ¢ kanu
a, “I zila ikere nu hne eli-eze Chiokike
zi.”

Nga ka wheru, o zima nye berere
nwernu rikne sikwa a ajiji berere.

Karaisi bu nnwo nyele?
(Mat 22:41-46; Luk 20:41-44)

35Nga Jizosi neezni nhne n'Qro Nso
Chiokike, o sikwaru, “Ndaa kpa ele zni
iwu ele Ju jiri naakaa nu Karaisi bu
Nnwo Devidi? 36Enine Nso hiri n'onu
Devidi kwu oka, kaa,
‘Nyenwe ai kannu Nyenwe m,
Daziri eli n'akarikwnunga m,
tem du nga me jaabita ele irno i
nu mkpururu ochi i lawuru.’

37Devidi n'iwhuru a noosukwu a
Nyenwe a, ndaa kpa o jeeji buru nnwo
Devidi?”

Anu zeru ele zni iwu ele Ju
(Mat 23:1-36; Luk 20:45-47)

Agida ele badnu wam jiri snarnima
nurnu ikwu-onu a. 38 Kpa Jizosi neezni
nhne, 0 kaa, “Anu zeru ele zni iwu ele
Ju, ele 0 naamasi be o wo iwo awura
ogologo naagaghari, 0 naamasi be ele
badnu neebekwu be ikwu n'ahia, 39nu o
dazi nu risi ngadna n'oro ogbako ele Ju,
ma nu ngadna kakwo mma n'ogbako iriri
anu. “9Be bu ele neeridna oro ele rinya
nzi be nwurnu, neekpe ogologo okpukpe
ma ele badnu whnu be. Be jaata awh-
nuwhnu ke kakwo.”

Nkesi ke nwerinya nzi a nwurnu
(Luk 21:1-4)

41 Jizosi daziri n'Qro Nso Chiokike
kete ruwhnu nu hne be bitaru nhne ntu,
o whnurnu agida ele badnu hne be noo-
tusi iwai nu nhne be nootubna iwai.
Agida ele kwu nootusi k'agida. 42 Otu ny-
erinya, bu womboni ke nzi a nwurnu
vary, tubna mkpuru iwai mati lawuru,
ke whuyaru iwai mati. 30 sukwu ele
sno apna a, kanu be, “Me kanu anu ezi
oka, nwerinya ka bu womboni ke nzi a
nwurnu, tusiri iwai kakwo ke kpakara
ele berere tubnarnu hne be bi jwai.
44Kpakara be masiri aka n'agida ekwnu
be nwernu gweboru tusi, kovu nu ya,
womboni wam, tusikworu kpakara nhne
o nwernu o jiri wuru.”

Be joolulu Oro Nso Chiokike
(Mat 24:1,2; Luk 21:5,6)

1 3 Nga Jizosi whuyaru n'Oro Nso

Chiokike, otu nu rime ele sno
apna a karuy, “Nye-zni-nhne, le kpa oro
ele ka nu akaworugwu be jiri wu be nu
mma.”

2 Jizosi saru a, “I whnuna kpakara oro
kwu ele ka? Otu akaworugwu jéogwuzo
n'olu ibne a hna, be jaakwnadna kpakara
be n'eli.”

Mmekpehni nu gkpakna ehni
(Mat 24:3-14; Luk 21:7-19)

3 Nga ¢ daziri eli n'olu Rugwu Olivu ke
kegwu ruwhnu n'Oro Nso Chiokike, Pita
nu Jemisi, nu Joni, nu Anduru, sikwa a
ichne, kaa, 4 “Kanu ai nga kpakara nhne
ele ka jeeme. Kini jeegesi ige nhne ka
jeemezu?”

5Jizosi kanu be, “Anya du anu eli, o
zi nye obula duhie anu. ® Kwnornu nu
agida ele badnu jaava nu rewhna m,
naakaa, ‘Mawa bu Karaisi,” be jooduwhu
agida ele badnu. “Nga anu joonu o0g-
wnu nu otnutnu ogwnu, anu tiko og-
wnu. Kpakara nhne ka jeebe osno mee,
kovu okwukwo nhne yéoduge. &Mba
jeelizo megidne mba berere, eli-eze jeel-
izo megidne eli-eze berere, eli otne
enye jaazi nu hne zi odo n'odo, okw-
nunyo jaazi. Kpakara nhne ka joonu lele
opanizo igbugbu omumu nnwo.

9“Kovu anya du anu eli hne anu zi.
Be jeegweru anu nyee n'aka ele ikpe zi
odo n'odo, be jaapnia anu nhne n'oro
ogbako ele Ju zi odo n'odo, anu joog-
wuzo nu ruwhnu ele risi nu ele eze
kwnornu nu me, ma ¢ buru nhne akebne.
10Be jeeberu osno kpo okwo izi oma nu
kpakara mba. 11 Nga be nwugwuru anu
gweya anu n'oro ikpe, anu béekwadia
osno rigbu ehni anu n'oriri nhne anu
jaakaa. Anu kwu nhne obula Chiokike
karu anu kwu ige wam, kwnornu nu
Enine Nso jookwunu anu onu anu.
12Nwene jeegweru nwene a nyee n'aka
enwuy, nda jeegweru nnwo a nyemako.
Rumu jeelizo megidne ele murnu be,
mee ma be nwu enwu. 13Kpakara ele
badnu joosno anu irno kwnornu nu me.
Kovu be jooznohia nye obula ke jaak-

nata mkpoma, dazigidne du okwukwo
kpakara nhne.

Awhnuwhnu ke ele Jeruselem jaata
(Mat 24:15-28; Luk 21:20-24)

14 “Nga anu joowhnu nhne ruru oru ke
zi nu hne o kwésile o zi, nye ngogwnu
nhne ka, ghohia, ele zi nu eli Judiya n'ige
wam gbazne n'olu rugwu. >Nye ke zi
n'olu oro, o hiednako, mobu bna nu rime
oro zne kwahala nhne zi nu rime oro
a. 16Nye zi masi n'ekwu, o ldhna aznu
zne chiri iwo a. 17 Awhnuwhnu jaazinu
ele rinya zi rime nu ele neechi nnwo
rema n'ige wam. 18 Anu kpe okpukpe o
biko n'ige okirika. 19Kwnornu nu ige
wam agida mmekpehni jaazi ke zikolele
ke nga owa ke Chiokike kpuru panizoru
du kitna, owe, o jaazi kwno berere. 20Q
buru nu Nyenwe ai méne gbochi wam zi
ichichi, o za badnu obula be jooznohiali.
Kovu kwnornu nu ele ¢ hohiaru, o mernu
obochi wam ziri ichichi.

21 “N'ige wam, ¢ buru nu badnu obula
jaakanu anu, ‘Le, Karaisi zi hna,” mobu
‘O zi piari,” anu kwéko. 22Karaisi agha-
laghala zi odo n'odo, nu ele owh-
nurninya aghalaghala zi odo n'odo
joowo iwhne, neegesi nhne elekema nu
nhne ndu-ehni zi odo n'odo, ma be
duwhu ele Chiokike hohiaru, ¢ burunu o
jeekwe omume. 23 Kovu anya du anu eli,
m bele m ¢sno kakwnonu anu kpakara
nhne nga be yéemene eme.

Nnwo ke Badnu vawa
(Mat 24:29-31; Luk 21:25-28)

24“N'ige wam, nga mmekpehni wam
whemernu,
‘Ehnam jaagba ochichiri,
enwa jéenye iwhne a,
25mbo ke oligwe jaadna,
kpakara iknernema ke zi oligwe joohnio
ohnio.’

Maki 13:37

26“N'ige wam be joowhnu Nnwo ke
Badnu hne o naava n'okne iknernema nu
igwugwu. 27 O jeezihala ele enine izi a be
hite nu ruwhere eno k'owa chikota ele ke
a Chiokike hohiaru, hite n'otu osotoma
owa du n'osotoma berere.

Mubhia nhne hite n'isisi be kwu figi

(Mat 24:32-35; Luk 21:29-33)

28“Anu muhia nhne hite n'isisi figi.
Nga nkala a zilam piali piali, nooruhia
masi okwukwo ikne, anu mahia nu
nduru-mini zi ndundu. 2°Kpam masi,
nga anu joowhnu kpakara nhne ka hne
be beteru neeme, anu mahia nu n'ige
wam zi ndundu, n'onu-mgbo. 30 Me kanu
anu ezi oka, ebiri ka jéewhe ria ria tem
kpakara nhne ka mezu. 3! Oligwe nu
owa jaagawhe, kovu kpakara ikwu-onu
m jdagawhe ria ria.

0 za nye magwu obochi wam
(Mat 24:36-44)

32“Kovu 0 z4 nye magwu obochi
wam mobu otnu-ige wam, ele enine
izi zi n'oligwe mé&a masi, Nnwo wam
maa masj. Okwolem Nda m kpoi bu nye
magwu. 33 Anya du anu eli, anu se nse,
kpe okpukpe, kwnornu nu anu mdia
nga ige jaava. 3*0Q nu lele hne badnu
neezne nhne, nga ¢ noowhoga n'oro a,
o nyewhete oro a n'aka ele ohi a, ma
be legidne a anya. O nyee kwno nye
obula nhne o joornu, nyee masi nye
ke zi n'onu-mgbo iwu o se nse. 35Kam
kpayary, anu neese nse, kwnornu nu
anu maa nga nyenwe oro jaava, mobu
n'anyasnu, mobu n'esilawuru abali,
mobu ige ochichi kwnarnu ekwna,
mobu n'osisi. 3® Anu se nse, 0 zi 0 va
kpurugadnam, whnu hne anu neezni
anyarna. 37 Nhne me naakanu anu bu
nhne me naakanu kpakara badny, anu
se nse.”

Be gbaru iznuznu o gbu Jizosi
(Mat 25:1-5; Luk 22:1,2; Jon 11:45-53)

1 4 O gwnarnu obochi lawuru o

du Iriri Ogawhe nu Iriri Bredi
Whiige Owhu. Ele risi ariohna nu ele zni
iwu ele Ju noopio apna be joonwugwu
Jizosi n'aghigho, ma be gbu a. 2Be karu,
“Kovu o joobu n'Triri ka, o zi a kpasu
ohna.”

Be teru Jizosi mono nu Betani
(Mat 26:6-13; Jon 12:1-8)

3Nga Jizosi zi nu Betani n'oro Sai-
moni nye riaru nchnichna, o dazi neeri
wiri. Otu nyerinya bnanyarnuy, nye vu
mono otute zi n'ite alabasita gburu onu
be ji eknarna nadi zi snam mee. O
liwama ite wam, wusi mono otute wam
nu risi Jizosi. 4 Agwna ele zi pii weru
ehni k'agida naakaa, “Kini kpayaru be
wuwhuru mono otute ka etekne? 5 Be zn-
ernu ere ya riwhu mkpuru iwai eto nyee
ele mboni.” Be naatamunu nwerinya
wam.

6 Jizosi kanu be, “Anu gharu a! Ndaa
nhne anu kwno neemekpa a ehni? O
rnurnu ernu oma n'ehni m. 7 Ele mboni
nu anu zi ige obula, ige obula anu pioru,
anu nwernu rikne menu be nhne oma,
kovu nu anu jéenwehia m ige obula. 80
mernu nhne o nwernu rikne o mee. O
beru osno te ehni m mono, bikwata m
n'olili m. °Me kanu anu ezi oka, hne
nu hne obula be kporu okwo izi oma
ka nu kpakara owa, be jookwuhia nhne
nwerinya ka mernu, ma o buru nhne be
jeeji neechenwanya a.”

Judasi kweruru o re Jizosi

(Mat 26:14-16; Luk 22:3-6)
10 Judasi Isikarioti, otu nu rime nri
nu badnu lawuru ele sno apna a, znek-

wnusiri ele risi ariohna, ma o gweru
Jizosi nyee n'aka be. 11 Nga be nurnu a,

be nwudnarnu, be kwe o nyee a iwai. O
bete o pio oghere o jeegweru Jizosi nyee
be.

Jizosi nu ele sno apna a
riri Iriri Qgawhe

(Mat 26:17-25; Luk
22:7-14,21-23; Jon 13:21-30)

12N'obochi mbom ke Iriri Bredi
Whige Owhu, nga be naakwa ariohna
atnurnu  Qgawhe, ele sno apna a
sikwa Jizosi, “Ndaa hne i pioru ma a
mekwatanu i ma i ri Iriri Qgawhe?”

130 zihala badnu lawuru nu rime ele
sno apna a, ¢ kanu be, “Anu zne nu rime
Jeruselem, otu nyerukna vugwu idudu
mini jaavakwnusi anuy, anu sno a. 14 Anu
snornu a zne n'oro obula o bnaznernu,
anu kanu nyenwe oro wam, ‘Nye-zni-
nhne karu, Ndaa hne oro ele izne m zi,
hne me nu ele sno apna m jeeri Iriri
Qgawhe?’ 150 jeegesi anu otu onu-oro
zi rude n'oro olu be mekwataruy, bikwata
masi. Anu mekwatanu ai pii.”

16Ele sno apna a whoga, bna nu
Jeruselem whnukpa kpakara nhne lele
kpa Jizosi karu. Be mekwata Iriri
Ogawhe.

17N'ogbednachi, Jizosi nu nri nu
badnu lawuru ele sno apna a snornu
va. 18 Nga be daziri eli neeri wiri, Jizosi
kaa, “N'ezi me kanu anu, otu badnu
n'esilawuru any, bu nye me nu a neeriko
wiri, jeere m.”

190 panizo noogbu be igbugbu n'ovu,
be neesikwa a n'otu n'otu, “O bu mawa
sa?”

200 kanu be, “Q bu otu nyenum nu
rime anu nri nu badnu lawuru, nye me
nu a noosnukota wiri n'otu agbugba wiri.
21 Nnwo ke Badnu jaala lele kpa be gbaru
an'okwukwo nso gbasiri a, kovu nu awh-
nuwhnu jaazinu nyerukna wam be jeehi
n'aka a re Nnwo ke Badnu. O buru oma
0 buru be mina nyerukna wam.”

Wiri Anyasnu Nyenwe ai

(Mat 26:26-30; Luk
22:14-20; 1 Kor 11:23-25)
22Nga be zi neeri wiri, Jizosi gweru
bredi, tunu Chiokike mmamma,
nyawama a, nyee ele sno apna a, kaa,
“Anu gweru, ka bu ano-ehni m.”

230 gweru okiko, tu mmamma o nyee
be, kpakara nwornu nu rime a. 24Q
kanu be, “Ka bu gvnarna m ke ogba-njo-
ehni be noowusi kwnornu agida badnu.
25N'ezi me kanu anu, m jéonwoma m
manya hi n'isisi vaini whuya ria ria tem
du n'obochi me joonwo a ke ikne n'eli-
eze Nda m.”

26 Nga be gwnukparu eri, be whoga
zne nu Rugwu Olivu.

Jizosi karu nu Pita joogonahoru a

(Mat 26:31-35; Luk
22:31-34; Jon 13:36-38)

27 Jizosi kanu be, “Kpakara anu jaag-
bakwo eso, kwnornu nu be gbaru a
n'okwukwo nso, kaa,

‘M joogbu nye nooznu atnurnu,
atnurnu a jaagbakeme.’

28 Kovu nga me hiri n'enwu lizo, m jeebe
anu osno zne Galili.”

29 pita kanu a, “Q burubedi nu kpakara
badnu gbakwo eso, kovu m jdagba eso.”

30 Jizosi kanu a, “N'ezi me naakanu i,
n'abali ka, nga okne ochichi ndakwnana
ekwna mgba lawuru, i joogonahoru m
mgba eto.”

31 Kovu o kwusiri rikne k'agida kaa, “O
buru nu ¢ zi mkpa nu m joosno i nwu, m
jéogonahoru i ria ria.” Kpakara be kak-
wnornu kpam.

Jizosi kperu okpukpe nu Gesemani
(Mat 26:36-46; Luk 22:39-46)
32Be vadu nu hne be kwu Gesemani,
Jizosi kanu ele sno apna a, “Anu daziri

hna, me kpe okpukpe.” 330 kwuru Pita
nu Jemisi nu Joni, 0 panizo o gbu a ig-

bugbu nu o wute a nu mkpoma. 340Q
kanu be, “O noogbu m mkpoma m ig-
bugbu k'agida du enwu, anu dazigidne
hna, se nse.”

350 znetu nu ruwhnu, dna kpu
ruwhnu n'eli kpe okpukpe, ma ige awh-
nuwhnu ka gawheru a, o buru nu o
jeekwe omume. 36 O kaa, “Papa, Nda m, i
meli nhne dum, gwemenu m okiko awh-
nuwhnu ka, kovu ¢ bilo nhne me pioru,
kovu nhne i pioru.”

37 Q0 va whnu hne be neezni anyarna, ¢
kanu Pita, “Saimoni, i neezni anyarna? I
nwée rikne se nse otu otnu-ige? 38 Anu
se nse, kpe okpukpe, o zi anu dnabna
nu rime ornurna. Enine ke badnu zi bek-
wnu, kovu nu ano-ehni zila rikne.”

390 zne kwno berere kpe okpukpe,
nookwu otu oka wam. 49 Q yahna berere
whnu ele sno apna a hne be neezni an-
yarna kwnornu nu anya be zi rinya, be
maa nhne be jaasa a.

410 va ke mgba eto, 0 kanu be, “Anu zi
koriri neezni anyarna, noozukwa inwe?
O kwna kpam, o dulam, be neegweru
Nnwo ke Badnu resi n'aka ele mmehie.
42 Anu lizo, ma a zne. Le nye neegweru
m nyee zi ndundu.”

Be nwudnernu Jizosi

(Mat 26:47-56; Luk
22:47-53; Jon 18:3-12)

43 Ngangam Jizosi kpugwu oka wam
n'onu, Judasi, otu nu rime nri nu badnu
lawuru wam ele sno apna a varuy, ya nu
agida badnu ele ji ama-ogwnu nu okpiri
hite nu hne ele risi ariohna nu ele zni iwu
ele Ju nu ele okno badnu zi va. 44 Nye
reru a nyenem be nhne elekema, kaa,
“Nye obula ke me joosnutu onu nye wam
bu ya, anu nwugwu a, duru a zne.”

45Ngangam Judasi vary, o znekwnusi
Jizosi, sukwu a, “Nye-zni-nhne.” O snutu
a onu. “0Be tukwasi Jizosi aka, nwug-
wusi a rikne. 470Otu n'ele gwuzogwu

ndundu mniohiaru ama-ogwnu a, gbu
nye izi nye risi ariohna, bihala a nsni.

48 Jizosi kanu be, “Anu kpagwu ama-
ogwnu nu okpiri whuya o nwugwu m
lele m bu m nye neemegidne iwu eli?
49Kpakara obochi me nu anu zi n'Qro
Nso Chiokike hne me neezni anu nhne,
anu nwige m, kovu kpakara nhne ka
mernu ma nhne be gbaru n'okwukwo
nso mezu.”

50 Kpakara ele sno apna Jizosi ghasaru
a gbawhu.

510tu wikoro snogwu Jizosi, nye ji
iwo abochna kpusni ehni a. Be nwugwu
a, 520 sigbasi iwo abochna a, gbaru eto
gbawhu.

Jizosi gwuzo nu ruwhnu ele eze-ikpe

(Mat 26:26,57-68; Luk 22:54,55,63-71;
Jon 18:13,14,19-24)

53Be duru Jizosi znekwnusi nye risi
ariohna, kpakara ele risi ariohna nu
ele okno badnu nu ele zni iwu ele Ju
gbakoru. >4 Pita snornu a nu hne zi ikere,
bna nu rime ederezi nye risi ariohna,
o daziri n'esilawuru ele nse, naanya
bekwnu. 5> Ele risi ariohna nu kpakara
ele eze-ikpe pioru nhne be ji gbagidne
Jizosi akebne ma be gbu a, be piohiala.
56 Agida ele badnu gbaru akebne agha-
laghala gbagidne a, kovu nu akebne be
bto otu.

57 Agwna be lizo, gba akebne agha-
laghala gbagidne a, naakaa, 58 “A nurnu
hne o kary, ‘M jaakwnadna Qro Nso
Chiokike ka be jiri aka wu, n'obochi eto
m joowu Oro Nso berere ke be jile aka
wu.”” 59 Kovu nu akebne be dnéakotala.

60 Nye risi ariohna lizoru n'esilawuru
be sikwa Jizosi, kaa, “O za nhne i naasa?
Kini bu akebne ka ele badnu ka naag-
bagidne i?”

61Kovu Jizosi kpusnirnu onu, o za
nhne o saru. Nye risi ariohna sikwa
kwno a, “O bu jiwa bu Karaisi, Nnwo
Chiokike be goziri 0gozi?”

62 Jizosi kaa, “O bu mawa, anu
joowhnu masi Nnwo ke Badnu hne o
dazi n'akarikwnunga Chiokike ke bu
Dikne, naava masi n'erumeru oligwe.”

63Nye risi ariohna dowama iwo a,
kaa, “Ndaa nhne a kwno noopio ele
akebne berere? ®4Anu nurnu okwulu
wam o kwuru kwugidne Chiokike, kini
bu echiche anu?”

Kpakara be marnu a ikpe enwu, kaa,
“O kwesiri 0 nwu enwu.”

65Agwna be panizo o gbusi a onu-
mini, nu o knesni a ruwhnu, noogbo
a aka, naakanu a, “Whnunu ai owh-
nurninya.” Ele nse donawhuru be Jizosi,
noogbo aka.

Pita gonahoru Jizosi

(Mat 26:69-75; Luk 22:56-62;
Luk 18:15-18,25-27)

66 Nga Pita zi nu ederezi, otu nnwo
oknornokno ele neeznenu nye risi
ariohna izi varu. 7 Nga ¢ whnurnu Pita
naanya bekwnu, o le a anya, kaa, “Ji
n'iwhuru i nu Jizosi nye Nazareti zi.”

68Kovu o goru kaa, “M mdiam, m
ghohiala m nhne i naakaa.” Q whoga zne
n'onu-mgbo, okne ochichi kwna ekwna.

69 Woknornokno wam whnu a, o
naakanu kwno ele gwuzo ndunduy,
“Nwerukna ka bu otu nu rime be.” 70 Pita
go kwno berere.

Nga ige mati whemernu ele gwuzo
ndundu kanu Pita berere, “N'ezi, i bu otu
nu rime be, kwnornu nu i bu nye Galili.”

710 panizo noogo ngugo, noodu risi,
naakaa, “M maam nyerukna ka anu
nookwu oka a.”

72Ngangam, okne ochichi kwnarnu
ekwna ke mgba lawuru. Pita chenwanya
ikwu-onu wam Jizosi kwunnu a, “Nga
okne ochichi ydakwnana ekwna mgba
lawuru, i joogonahoru m mgba eto.” Nga
o chenwanyarnu a, ¢ kwna ekwna.

Jizosi gwuzo nu ruwhnu Paileti

(Mat 27:1,2,11-14; Luk
23:1-5; Jon 18:28-38)

N'onu osisi, ele risi ariohna nu ele
1 5 okno badnu nu ele zni iwu ele Ju
nu kpakara ele eze-ikpe gbaru iznuznu,
be kne Jizosi eriri, duru a zne, gweru a
nyewhete n'aka Paileti. 2 Paileti sikwa a,
“I bu eze ele Ju?”

Jizosi saru a, “Owe! Ji n'iwhuru i karu
kpam.”

3 Ele risi ariohna noobno a agida nhne.
4Pajleti sikwa kwno a berere, “Q za nhne
i naasa? Le agida nhne be noobno i.”

5Kovu Jizosi sila nhne obula. Ka duru
Paileti ehni.

Be marnu Jizosi ikpe enwu

(Mat 27:15-26; Luk 23:13-25;
Jon 18:39—19:16)

®N'Iriri Qgawhe obula Paileti neesig-
basinu be otu nye ikelu, nye be rioru a.
7 Otu nye zi n'ikelu be nookwu Barabasi
nye zi n'ikelu ya nu ele lizoru lusi ele risi
ochichi ogwnu. O gburu badnu n'ogwnu
wam. 8Agida ele badnu wam panizo
noorio Paileti ma o menu be lele kpa o ji
neemenu be. 9 Paileti sikwaru be, “Anu
pioru me sigbasinu anu eze ele Ju?” 10Q
mabhiari nu ele risi ariohna kwuyannu a
Jizosi kwnornu owho-anya.

11 Kovu ele risi ariohna sigidnernu ig-
budu ele badnu wam be kaa ¢ sigbasinu
be Barabasi, ¢ btio Jizosi. 12Paileti sik-
waru berere, “O bu kini nhne anu pioru
me mee nye wam anu nookwu eze ele
Ju?”

13Be siwama
“Kpogidne a n'ogba.”

14 pajleti sikwa be, “Kini mernu? Kini
bu nhne ¢jo ke o mernu?”

Be siwama okokoba ke kakwo,
“Kpogidne a n'ogba.”

okokoba  berere,

15Kpa Paileti pioru o mee nhne jaa-
masi agida ele badnu wam, o sigbas-
inu be Barabasi. Nga o pniakworu Jizosi
nhne, o gweru a nyewhete be ma be
kpogidne a n'ogba.

Ele ogwnu kpariri Jizosi
(Mat 27:27-31; Jon 19:2,3)

16Ele ogwnu duru Jizosi bna n'obna
nye ochichi. Be sukwukota kpakara
odobiri ele ogwnu. 17Be wosi a iwo
naachna odno odno, be kpa okpu igwnu,
kpusi a nu risi. 18Be panizo neebekwu
a, naakaa, “A bekwulem ji, Eze ele Ju.”
19 Be gweru isisi neeli a nu risi, ngogbu a
onu-mini, gbu mpnerne ochi n'eli, kponu
a risi eli. 2°Nga be mekworu a nhne
rumu, be tuma a iwo odno odno wam,
wosi a kpakara iwo a. Be duru a zne ma
be kpogidne a n'ogba.

Be kpogidnernu Jizgsi n'ogba

(Mat 27:32-44; Luk
23:26-43; Jon 19:17-27)

21 Be sigidne otu nye neewhe ewhe,
kanu a, o vuru ogba a. Nye ka bu
Saimoni nye Sirini, nda Alekizanda nu
Rufosi, hne o hi n'aznu mba naabnanya
Jeruselem. 22Be duru Jizosi zne nu hne
be kwu Golugota, ke bu “Hne Okpokoro
Risi.” 23Be nyega a manya be gwaru
maa, kovu nu 0 nwona a. 24 Be kpogidne
an'ogba, ele ogwnu ke iwo a n'esilawuru
be nga be vukworu ogbanuchi ke gesiri
ke nye obula jeegwe. 2°0Q bu nu otnu-
ige tolu™™ n'gsisi nga be kpogidnernu a
n'ogba. 26 Be gbahiaru nhne be bnornu
a, “Eze ele Ju.” 27Be kpogidnernu ya
nu ele rukna lawuru nooznu buznu n'olu
ogba, otu badnu n'akarikwnunga a, nye
ke berere n'akarita a. [28 Nhne be gbaru
n'okwukwo nso mezuru ke karu, “Be
gwnukotaru ya n'ele aruru-eli.”]

T15:25 otnu-ige tolu: okwukwo ke mbom kwuru ige awa ke eto

29FEle naagawhe naakaja a, neewh-
nuwhne risi be, naakaa, “Ngwanu! Ji nye
jaakwnadna Qro Nso Chiokike, wu kwno
a n'obochi eto. 39 Znohia ehni i, hi n'olu
ogba hiedna.”

310 bu masi kpa ele risi ariohna nu ele
zni iwu ele Ju naakpari a n'esilawuru be,
naakaa, “Q znohiaru ele berere, o nwée
rikne znohia ehni a. 32 Karaisi eze Izireli,
hi n'olu ogba hiedna kitna, ma a whnu,
kweru masi.”

Ele be kpogidnernu be nu Jizosi n'olu
ogba zi masi naakpari a.

Enwu Jizosi

(Mat 27:45-56; Luk
23:44-49; Jon 19:28-30)

33Hite n'esilawuru  iwhnehnie,*
ochichiri gbasnirni kpakara eli wam du
n'otnu-ige ke eto.™ 34 N'otnu-ige ke eto,
Jizosi jiri okne nkoli siwama, “Eloi, Eloi
lama sabatani,” ke bu, “Chiokike m,
Chiokike m, kini mernu i ghasaru m?”

35Agwna ele gwuzogwu ndundu, nga
be nurnu a, be naakaa, “Bno nsni, o
noosukwu Elaija.” 36 Otu nyenum gbaru
eso, gweru manya gbaru oka rusi sponji
ke zi n'isisi nu rime a, nyee Jizosi ma
o0 nwo, kaa, “Gharu a, a lesi ma Elaija
jaava o gwedna a n'ogba.”

37 Jizosi gweru okne nkoli si okokoba,
nwebime inwe.

38Tkpe obnosni ke Qro Nso Chiokike
gbawaru ebo hite n'olu du eli. 3°Nga
nye risi ogwnu neechi otu riwhu ele og-
wnu gwuzo ndundu kela ruwhnu hne
0 zi, whnurnu kpa o jiri kna inwe,
0 kaa, “N'ezi, nyerukna ka buri Nnwo
Chiokike.”

40Fle rinya zi ikere neelekiri nhne
neeme, agwna be bu Meri Magidalini, nu
Meri nne Jemisi ke mati nu Josis, nu Sa-
lomi. 4! Ele ka snornu Jizosi nga o zi nu

Galili, ele neeznenu a izi. Nu agida ele
rinya berere ele snornu a va Jeruselem.

Be liri Jizosi

(Mat 27:57-61; Luk
23:50-56; Jon 19:38-42)

42Nga o duru ogbednachi, hne ¢ bu
obochi ojiknernu, ke bu obochi begwu
Obochi Ozukwa Inwe gsno, 43 Josefu nye
Arimatiya vary, nye bu otu nu ele ikpe,
bu masi nye be noosobisinu, nye neese
eli-eze Chiokike, nwerukna ka ji anya
rikne znekwnusi Paileti rio a iznu Jizosi.
44Q gbagwojiri Paileti anya nu Jizosi
nwunam. O sukwu nye risi ogwnu wam
sikwa a ma o nwuna. *°*Nga o mahiaru
n'onu nye risi ogwnu wam nu Jizosi
nwunam, o kweru be vute Josefu iznu a.
46 Josefu zuya ikpe marnu mma, nga o
vudnarnu iznu a, 0 whu a n'ikpe marnu
mma wam, vubna a nu rime ilili ke
be gwuhiaru nu rime rugwu. O gweru
otu rugwu kpusni onu ilili wam. 47 Meri
Magidalini, nu Meri nne Josis whnurnu
hne o liri a.
Jizosi lizoru n'enwu
(Mat 28:1-8; Luk 24:1-12; Jon 20:1-10)
Nga Obochi Ozukwa Inwe
1 6 wheru, Meri Magidalini nu
Meri nne Jemisi, nu Salomi, zuyaru
mono neesni eknarna oma zi odo
n'odo ma be zne te iznu Jizosi mono.
2N'onu osisi n'obochi mbom n'ikwezu,
be znernu n'ilili a nga ehnam waru.
3Be nookwurita n'ehni be, “Nyele
jookpumenu aji rugwu wam n'onu ilili?”
4Nga be lelizoru anya be whnurnu nu
be vumenem rugwu wam. O zi rinya
k'agida. > Be bna rime ilili whnu wikoro
dazigwu n'akarikwnunga, o wogwu
awura abochna, ogwnu turu be.

#15:33 n'esilawuru iwhnehnie: okwukwo ke mbom kwuru ige awa isunu
1115:33 otnu-ige ke eto: ogkwukwo ke mbom kwuru ige awa tolu

60 kanu be, “Ogwnu tiiko anu. Anu
noopio Jizgsi nye Nazareti, nye be
kpogidnernu n'ogba. O lizolam, o zila
hna. Le hne be bitaru a. 7 Kovu anu la,
kanu ele sno apna a nu Pita, ‘O belem
anu osno neezne Galili, anu joowhnu a
pii, lele kpa o kannu anu.”

8Be whoga, hi n'ilili wam gbahala,
ehni naama be ririri nu ogbagwoji anya
jigwu be, 0 z4 nye be kannu nhne obula,
kwnornu nu ogwnu nootu be.

Jizosi mernu Meri Magidalini
whnu a anya
(Mat 28:9,10; Jon 20:11-18)

[°Nga Jizosi hiri n'enwu lizo n'onu
osisi n'ogbochi mbom n'ikwezu, o beru
osno gesi ehni a Meri Magidalini, nye
o chihalaru renwu gjo esau nu rime a.
100 zne kanu ele nu Jizosi dazigwu nu
mbom hne be zi naagba mkpe, naak-
wna ekwna. 1! Nga be nurnu nu Jizosi
zi budnu, nu ya n'iwhuru a whnurnu a,
be kwéle. 12 Nga ka wheru, Jizosi mernu
badnu lawuru whnu a n'ozizi berere nga
be neezne aznu mba. 13Be lahna zne
kanu ele gwnarnu, be kwéle nhne be
kwuru masi. *Omekwo, Jizosi whuya

iwhne hne nri nu otu badnu wam ele sno
apna a zi neeri wiri. Q bnanu be mbna
kwnornu n'6kwe ekwe be nu mkpoma
osi rikne be, ke mernu be kwéle ikwu-
onu ele whnurnu a nga o hiri n'enwu
lizo. 150 kanu be, “Anu zne nu kpakara
owa kponu kpakara badnu okwo izi
oma. 16 Nye kweruru, be wu a mini, bu
nye be jooznohia a, nye ke kwéle, be
jaama a ikpe. 17 Nhne elekema ele ka
joosno ele kweru, be jaachihala renwu
ojo nu rewhna m, be jookwu oka nu
riro ikne zi odo n'odo. 18 Be jaachi agwo
n'aka, o0 buru nu be nwo nhne obula ke
jaakpaya enwu, 0 za nhne o jeeme be, be
jootukwasi ele nriria aka, mee ehni buru
be oma.”

Jizosi laru n'oligwe
(Luk 24:50-53; Ernu 1:9-11)

19Nga Nyenwe ai Jizosi kwukwonnu
be oka, be gwelizo a la n'oligwe, ¢ daziri
eli n'akarikwnunga Chiokike. 20 Ele sno
apna a whogaru nookpo okwo izi oma
hne gbula, Nyenwe ai noosno be, ngpornu
ernu, neegesi nu ikwu-onu Chiokike bu
ezi oka, hite n'ernu ndu-ehni zi odo n'odo
ke be noornu.]



Izi oma lele kpa

Lukwu

gbaru a n'okwukwo

Nhne gbasiri gkwukwo ka

Izi oma lele kpa Lukwu gbaru a n'okwukwo
neegesi Jizosi lele Nye Qznohia Izireli
nu Nye Oznohia ke kpakara ele badnu zi
n'owa. Lukwu gbaru nu Enine Nyenwe
ai sukwuru Jizosi ma o zni “ele mboni
izi oma.” Lukwu nye dibia snornu ele
sno apna Jizosi n'izi oma be znirni, ma
Polu nye izi Jizosi. Q sikwahiaru nhne
n'onu ele whnurnu Jizosi nga o zi n'owa.
Ka mernu o nwernu onu rikne ¢ gbanu
Tiofilosi okwukwo. Lukwu kwuru nhne
gbasiri budnu Jizosi, hite n'omumu a,
ige o bu wikoro, ernu a, enwu a, olizo
n'enwu tem du nga Jizosi laru oligwe.
Nhne zi n'ogkwukwo ka
Omumu Jizosi nu wikoro a (1:1—
2:52)
Owuwu mini Jizosi nu ornurna a
(3:1—4:13)
Ernu Jizosi nu rime Galili (4:14—
9:50)
Ernu Jizosi nu apna nga o neezne
Jeruselem (9:51—19:27)
Ernu Jizosi nu rime
(19:28—20:47)
Oka Jizosi kwuru gbasiri nhne ke
jeeme nu ruwhnu (21:1-38)
Enwu Jizosi nu olizo n'enwu a (22:1—
24:53)
Nye gbaru okwukwo ka: Lukwu nye
dibia
Risi nhne o kwno gba a: O gesi ot-
nutnu zuru ozu gbasiri budnu nu
ernu Jizosi Karaisi, obirizi a n'ehni
ele be neemegbu, nu oznohia ke ele
bto ele Ju.
1 Tiofilosi, agida ele badnu yisiri aka
be n'ogba okwukwo gbasiri nhne be
mernu n'esilawuru ai, 2lele kpa be ny-

Jeruselem

ernu ai n'aka a bita. Ele nyernu ai bu ele
hiri n'opanizo gweru anya be whnu be,
buru ele izi ikwu-onu Chiokike. 3 Q buru
oma hne me snornu kpakara nhne nkari
hite nu mbom, me gbanu i okwukwo
nu ekere nu ekere, Tiofilgsi zi igwugwu,
4mee ma i mahia nu kpakara nhne be
jiri ikwu-onu onu zni i bu nhne kwesiri
okwnata mkpoma.

Omumu Joni Nye Wu Mini

5N'ige Erodu bu eze Judiya, otu nye
okwa ariohna zi, be kwu Zakaraya, ke
hi n'oro Abija, nnwerne a bu Elizabeti
nye hi n'ebnurnu Eroni. ®Be lawuru bu
ele oma nu ruwhnu Chiokike, be naabita
kpakara nhne Nyenwe ai nyernu n'iwu,
be nwée oru. 7 Kovu nu be nwée nnwo,
kwnornu nu Elizabeti bu nyerinya rekpa
nnwo a mesnirni emesni. Be lawuru
menem okno badnu.

80tu obochi, ige ele otu Zakaraya
noornu ernu, Zakaraya zi noornu ernu
nye ariohna nu ruwhnu Chiokike, °lele
kpa ernu ariohna jiri zi, 0 dnabnarnu
nu o bu ya jookporne isensi n'Qro Nso
Nyenwe ai. 19Kpakara ele Ju neekpe
okpukpe n'ederezi ige o nookporne
isensi.

1 Enine izi Nyenwe ai mernu Za-
karaya whnu a anya hne o gwuzo
n'akarikwnunga ojo ariohna hne be
nookporne isensi. 12Nga Zakaraya wh-
nurnu a, mkpoma laru a mini, ogwnu tu-
mako a. !3Enine izi wam kanu a, “Og-
wnu tGko i, Zakaraya, Chiokike nuna m
okpukpe i. Elizabeti nnwerne i joomunu
i nnwo rukna, i jookwu rewhna a Joni.
141 joonwudna, mkpoma jooso masi i
n'onu, agida ele badnu jeenwe snarnima
kwnornu omumu a. 150 joobu nye kwu
n'anya Nyenwe ai. QO jéonwo manya
mobu nhne gbula ke bna n'anya ria ria.
Enine Nso Chiokike jeejihia nu rime a,
hite nu rime ruwho nne a. 0 jeeme
agida ele Izireli hiehnakwnusi Nyenwe

ai Chiokike be. 170 jeezne nu ruwhnu
Nyenwe ai n'enine nu rikne Elaija. O
jeeme ele nda tuhnasna mkpoma hne
rumu be zi, ma ele z4 noobno nsni bna
n'apna akoniche ele oma, o jiknernu
Nyenwe ai ele kwesiri a.”

18 Zakaraya sikwa enine izi wam,
“Ndaa nhne me jeeji mahia ka? Le,
me nu nnwerne m menem okno badnu
k'agida.”

19Enine izi wam saru a, “Mawa bu
Gebureli, nye noogwuzo nu ruwhnu
Chiokike. Chiokike ziyaru m me kanu i
oka ka nu o zni i izi oma ka. 20Le, i
jaadna mgbu, i jéenwe rikne kwu oka
tem du obochi kpakara nhne ka jeeme,
kwnornu nu i kwéle ikwu-onu m ke
jeemezu n'ige a.”

21 Ele badnu wam zi neese Zakaraya
n'ederezi, be naari nhne kpayaru o gburu
okwnu n'QOro Nso Chiokike. 22Nga o
whuyaru, o nwée rikne o kwunu be oka.
Be mahia nu o whnurnu owhnurninya
n'Qro Nso Chiokike, o neewhenu be aka,
kovu o nwée rikne kwunu be oka.

23Nga ige ernu a zuru n'QOro Nso
Chiokike, Zakaraya lahna oro a. 24Nga
nhne ka mekworu, Elizabeti nnwerne a
turu rime, o tugwa ehni a enwa isne
nu rime oro. 250 kaa, “Ka bu nhne
Nyenwe ai mennu m, o gesilem ruwhnu
oma a, ma o kwnosnama iwhnerne m
n'esilawuru ele badnu.”

Be kwuru gka gbasiri omumu Jizosi

26N'enwa isunu a,%8 Chiokike zizn-
ernu enine izi Gebureli zne n'eli Nazareti
ke zi nu Galili, 27 znekwnusi otu nnwo
oknornokno méa nyerukna be kwu Meri,
nye Josefu ke hi n'ebnurnu Devidi kweru
o lu. 28 Enine izi wam zne hne o zi, kaa,
“M bekwulem o, ji nye Nyenwe ai dag-
wunu, i bu nye owa oma.”

29 Mkpoma laru Meri mini nga o nurnu
ikwu-onu a, o0 naagbadi nu mkpoma a
okpa ibekwu ke nu kpa. 3°Kovu enine
izi wam kanu a, “Meri, ogwnu tiko i,
Chiokike menu i oru k'agida. 311 jootu
rime, muhia nnwo rukna, i jookwu a
Jizosi. 320 joobu nye kwu, be jookwu
a Nnwo Nye Kakwo Nhne Dum Olu.
Nyenwe ai Chiokike jeenye a ngadna eze
nda a, Devidi. 33 Q jaachi oro Jekopu tim
tom, eli-eze a jéokwo okwo.”

34Meri saru enine izi wam, “Ndaa
kpa be jeeme nhne ka, hne me maa
nyerukna?”

35Enine izi wam saru a, “Enine Nso
jaadnakwasi i, iknernema ke Nye Kakwo
Nhne Dum Olu jookpusni i. Be jookwu
nnwo wam zi nso ke i joomu Nnwo
Chiokike. 36 Le, Elizabeti nwene i rinya
zi rime omumu n'okno badnu a, 0 bu
nye be nookwu nnwerne nwée nnwo, ka
bu enwa isunu a. 37 Q za nhne nyirni
Chiokike.”

38 Meri saru, “Le, m bu m nnwo izi ke
Nyenwe ai, o menu m lele kpa i kwuru.”
Enine izi wam gharu a la.

Meri znernu o lekasi Elizabeti

391ge wam, Meri jiknernu wara wara
zne n'otu eli rugwu ke zi nu Judiya.
400 bna n'oro Zakaraya bekwusi El-
izabeti. 41 Nga Elizabeti nurnu ibekwu
Meri, nnwo zi a nu ruwho wulizoru olu.
Enine Nso jipiyaru Elizabeti. 420 gweru
okne nkoli kwu oka kaa, “I bu nye owa
oma n'esilawuru ele rinya, nnwo ke i
joomu bu masi nye owa oma. 43M bu m
nye ruwhnu oma nu nne ke Nyenwe m
jaava lekasi m. *Kwnornu nu kpa me
nurnu ibekwu i, nnwo zi m nu ruwho
wulizoru olu nu snarnima. 451 bu nye
owa oma kwnornu nu i kweru nhne
Nyenwe ai kwuru nu o jeemezu a.”

§81:26 Ka bu kpa Elizabeti turu rime.

Meri gwnurnu eri gjija
46 Meri kaa,

“Mkpoma m ja Nyenwe ai,

47 ovu m ngonwudna onwudna kwnornu
nu Chiokike Nye Oznohia m,

48 kwnornu nu o chenwanyarnu

nnwo izi a ovu hieru eli.

Hite nu kitna kpakara ele ebiri jookwu
m nye owa oma,

49kwnornu nu Chiokike Nye bu Dikne
mennu m nhne hna ezi,

rewhna a zi nso.

50 Chiokike ngodonu ele nootu ogwnu a
obirizi,

hite n'otu ebiri du ebiri berere.

510 ji aka dikne a mee nhne hna ezi,

o chisaru kpakara ele oknomokno nu
kpakara mmuma be.

520 gwednarnu ele eze nu ngadna eze
be,

o gwelizoru ele ovu hieru eli.

530 nyejilem ele wiri ngogwnu ruwho,

kovu o gbataru ele eze aka.

540 yinu nye izi a Izireli aka,

0 chenwanyarnu o donu a obirizi,

55ke o kweru Ebereham nu ebnurnu a
mkwna tim tom,

lele kpa o kanu ele nda ai.”

56 Meri daziri n'oro Elizabeti enwa eto,
lahna oro a.

Omumu Joni Nye Wu Mini

571ge omumu nnwo Elizabeti duru, o
muhia nnwo rukna. 58Ele agbatibi® a
nu rymu nwene a nurnu nu Nyenwe
ai donnu a obirizi k'agida, be snornu a
nwudna.

590 du n'gbochi esato, be varu ¢ kpa
nnwo wam nka. Be noopio o jita a
rewhna Zakaraya ma ¢ buru ogbo nda
a, 90 kovu nne a kary, “Oza, rewhna a bu
Joni.”

61Be kanu a, “Q za nye naaza rewhna
ka n'esilawuru ele ke i.”

62 Be whenu nda a aka, jikwa a rewhna
be jookwu nnwo wam. 63 Q kaa be nyee
a nhne ogba okwukwo, ¢ gbagwojuru be
anya nga o gbasiri, “Rewhna a bu Joni.”
64Ngangam, onu a kpumernu, riro a
toma, o bete nookwu oka, naaznarni
Chiokike. 65 Ogwnu turu kpakara ele ag-
batibi be, be wheke otnutnu ka kpakara
eli rugwu Judiya. %6 Nye obula ke nurnu
a zi neechenwu, be neesikwa, “Qkpa
badnu kini bu nhne nnwo ka joobu?”
Kwnornu nu be whnurnu nu aka Nyenwe
ai zi n'ehni a.

Zakaraya gwnurnu eri gjija

67 Enine Nso jipiyaru Zakaraya nda

Joni, 0 whnu owhnurninya, kaa,

68 “Qjija zinu Nyenwe ai, Chiokike ke
Izireli,

kwnornu nu o lekasiri ma o gbahia ele
ke a.

690 gweyaru nye dikne jooznohia ai

hite n'oro nnwo izi a Devidi,

70]ele kpa o kwuru hite n'onu ele owh-
nurninya a zi nso agida ige wheru
ewhe.

710 jooznohia ai hite n'aka kpakara ele
sno ai irno.

720 donnu ele nda ai obirizi,

o chenwanyarnu ogba-njo-ehni nso a.

730 kwesiri Ebereham nda ai mkwna
rikne,

740 dohia ai n'aka ele irno ai,

ma a kpenu ai n'énwe ogwnu,

7Sma a ziri nso nu ele mee mma nu
ruwhnu a kpakara budnu ai.

76 Ji, nnwo m mati, be jookwu i nye owh-
nurninya ke Nye Kakwo Nhne Dum
Oluy,

kwnornu nu i jeezne nu ruwhnu Nyenwe
ai neemekwatanu a apna.

771 jeeme ele ke a mahia ¢oznohia,

*1:58 agbatibi: ele ya nu a wuta ndundu

hite n'ggbarunu be mmehie be.

78 Hite n'obirizi nu ovu oma ke Chiokike
ai,

o jeeme ehnam noomukwasi ai hite
n'oligwe,

79 jwhne joomukwasi ele zi n'ochichiri

nu ele zi n'oyinyo ke enwu,

noodumako ochi ai n'apna udno.”

80 Nnwo wam nooso 0so, gbasi rikne
nu enine, o wu n'eli-ikpa tem du nga be
gesiri a ele Izireli.

Omumu Jizosi
(Mat 1:18-25)

N'ige wam, eze Siza Qgositosi yiri
2 iwu be gbasi rewhna kpakara ele wu
n'eli ele Rom neechi n'okwukwo. 2(Ka
bu ogba rewhna n'okwukwo ke mbom
nga Kwiringsi bu nye neechi Siriya.)
3Nye obula la n'eli a zne gba rewhna
n'okwukwo.

4Josefu hiri n'eli Nazareti ke zi nu
Galili zne Betilehem nu Judiya, eli
be murnu Devidi, kwnornu nu o hi
n'ebnurnu oro Devidi. 50 znernu ma be
gbasi rewhna ya nu Meri n'okwukwo,
bu nwerinya o kweru nu 0 joolu, nye zi
rime omumu. 6Nga be zi nu Betilehem,
ige Meri joomu nnwo duru. 7 Q muhia
oziri nnwo rukna a, 0 whu a n'ikpe nute
a nu rime nhne be biganu anohia wiri,
kwnornu nu o za oro zinu be n'oro ele
izne.

Ele ngoznu atnurnu nu ele enine izi

8Fle nooznu atnurnu zi n'eli wam
nu rime ohia neese atnurnu be n'abali.
9Enine izi Nyenwe ai mernu be whnu
a anya, igwugwu Nyenwe ai mukwasiri
be, ogwnu turu be k'agida. 19 Kovu enine
izi wam kanu be, “Ogwnu tiiko anu. Anu
bno nsni, m gweyanu m anu izi oma ke
snarnima ke jaazinu kpakara ele badnu.
11 Tnawa, n'eli Devidi be munnu anu Nye

Qznohia, Karaisi Nyenwe ai.t 12Ka bu
nhne anu jeeji mahia a, anu joowhnu
nnwo ikne be whuru n'ikpe nute nu rime
nhne be biganu anohia wiri.”

13 Ngangam, agida ele enine izi whu-
yaru snornu enine izi wam naaznarni
Chiokike, naakaa,
14«Qson'anya dum buru ke Chiokike nu

hne kakwo n'olu,
udno ziri n'owa n'esilawuru ele nhne be
naamasi a.”

15Nga ele enine izi wam lahnarnu
oligwe, ele ngoznu atnurnu wam kanu
ehni be, “Anu va ma a zne Betilehem
whnu nhne mernu ke Nyenwe ai kannu
ai.”

16 Be gweru eso gweru izne zne whnu
Meri nu Josefu, nu nnwo ikne wam be
nuteru nu rime nhne be biganu anohia
wiri. 17Nga be whnurnu a, be tnusa
nhne enine izi kwuru gbasiri nnwo ikne
ka. 180 duru kpakara ele nurnu nhne
ele nooznu atnurnu wam kwuru ehni.
19Kovu Meri bitaru kpakara nhne ka nu
mkpoma a, neechinwu a. 20Ele nooznu
atnurnu wam lahnarny, noogwnu eri,
naaja Chiokike kwnornu nu nhne be
nurnu, whnu masi lele kpa enine izi wam
kanu be.

Be jiri Jizosi rewhna
21 N'gbochi esato, be va o kpa nnwo
wam nka, be jita rewhna a Jizogsi, bu
rewhna enine izi wam kwuru a su be
turu rime a.

Be kwubnarnu Jizosi
Oro Nso Chiokike

221ge duru ma Josefu nu Meri mee ma
be ziri richna lele kpa Iwu Mozizi kwuru,
be kwuru nnwo wam zne Jeruselem,
chete a nu ruwhnu Nyenwe ai. 23Lele
kpa be gbaru a n'iwu Nyenwe ai, “Be
jaabitanu Nyenwe ai nnwo rukna obula

72:11 Karaisi: Karaisi bu Nye Qznohia wam Chiokike kweru mkwna o ziya.

be beru 9so mu nso.” 24 Be kwa ariohna

lele kpa iwu Nyenwe ai kwuru, “Nduru

lawuru mobu rumu weresi lawuru.”

250tu nwerukna zi nu Jeruselem, nye

rewhna a bu Simigni, nye mee mma, nye

nootu ogwnu Chiokike. Q bu nye neese

oznohia ke Izireli, Enine Nso zi n'ehni a.

26 Enine Nso kannu a nu ¢ jéonwu enwu

tem o whnu Karaisi Nyenwe ai. 27 Enine

Nso duru a zne n'QOro Nso Chiokike nga

ele murnu Jizosi varu o menu a lele

kpa Iwu Mozizi kwuru. 28 Simioni kwuru

nnwo wam n'aka a, znarni Chiokike, kaa,

29“Nyenwe m, kweru ma nnwo izi i la
n'udno,

lele kpa i kweru m mkwna,

30 kwnornu nu anya m whnunam ¢zno-
hia i,

3lke i bikwataru n'anya kpakara ele
badnu,

32jwhne ke jookpume nhne gbasiri i
nyee ele bto ele Ju,

nu igwugwu ke ele ke i Izireli.”

33Nhne be kwuru gbasiri nnwo ikne
ka duru nda a nu nne a ehni. 34Sim-
ioni gozi be, kanu Meri, nne a, “Nnwo
ka jooburu nhne jaakpahia odidna nu
olizo agida badnu n'lzireli, buru masi
nhne elekema be jookwu ¢ka megidne.
350 jookpume echiche agida ele badnu.
Kovu nhne igbugbu jooduwa mkpoma i
lele ama-ogwnu.”

36 Otu nwerinya owhnurninya zi, nye
rewhna a bu Ana, adna Fanueli, ke hi
n'ebnurnu Asa whuya. Nwerinya ka nu
nzi a wuru awha esau kpoi, 37kovu
o menem okno badnu ke gbaru nri
awha esato nu eno, 0 bu nnwerne nzi
a nwurnu onwu. O za ngowhoga n'Qro
Nso Chiokike iwhnehnie nu abali, o
zi neekpe okpukpe, noovu onu. 38Q
bnanyarnu n'ige wam, o tunu Chiokike
mmamma, kwu oka gbasiri nnwo ikne

wam, kanu kpakara ele neese gogbahia ke
Jeruselem.

Be kwuru Jizosi lahna Nazareti

39Nga Josefu nu Meri mekworu
kpakara nhne iwu Nyenwe ai kwuruy,
be lahna Galili zne eli ke be, Nazareti.
40 Watakiri wam nooso, gbasi rikne,
akoniche jihiaru nu rime a, oru
Chiokike zi masi a n'ehni.

Wikoro Jizosi zi n'Qro Nso Chiokike

41Fle murnu a neezne Jeruselem
kpakara awha n'Triri Qgawhe.¥ 42Nga
Jizosi gbaru nri nu awha lawuru, be
zne Iriri Qgawhe lele kpa be mesi.
43Nga be mekworu Iriri wam, be bete ¢
lahna oro be, kovu wikoro Jizosi daziri
nu Jeruselem, kovu ele murnu a maa.
44Be neeche nu o zi n'igbudu badnuy,
be zne izne otu obochi, be noopio a
n'esilawuru ele enyi be nu rumu nwene
be. ¥°Nga be whniina a, be hiehna nu
Jeruselem noopio a. 46 N'obochi ke eto,
be whnu a n'Oro Nso Chiokike, hne
0 dazi n'esilawuru ele zni iwu ele Ju,
noobno nsni nhne be nookwu, neesikwa
be ajiji. 47 Kpakara ele nurnu ikwu-onu
a nu ako zi nu nhne o saru be, o duru be
ehni. 48Nga ele murnu a whnurnu a, o
du be ehni, nne a kanu a, “Nnwo m, kini
kpayaru i jiri mee me nu nda i kpa? Me
nu nda i ji anya-mini noopio i.”

490 sikwa be, “Kini kpayaru anu noo-
pio m? Anu méa nu m joornu ernu Nda
m?” 50Kovu be ghdyage nhne ¢ kannu
be.

51 Jizosi snornu be la Nazareti, noob-
nonu be nsni. Kovu nne a bitaru kpakara
nhne ka nu mkpoma a. >2Jizosi nooso
n'akoniche nu dimkpa, neenwe oru nu
ruwhnu badnu nu Chiokike.

¥2:41 Iriri Ogawhe: Iriri Qgawhe bu ige ele Ju neechenwanya nga Chiokike dohiaru
be n'ohi n'aka ele Ijipiti. Okwnehala 12:1-27; Ditaronomi 16:1-8.

Ikwu-onu Joni Nye Wu Mini
(Mat 3:1-12; Mak 1:1-8; Jon 1:19-28)

N'awha ke nri nu isne ke ochichi
Taberosi Siza, nga Pontiosi Paileti

neechi Judiya, nga Erodu neechi Galili,

nwene a rukna Filipu neechi Ituria

nu Tirakonitisi, Lisanasi neechi Abilini,

2 Anasi nu Kayafasi bu ele risi ariohna,

ige wam ikwu-onu Chiokike duru Joni,

nnwo Zakaraya nsni n'eli-ikpa. 30 zne

nu kpakara eli ke zi Osimini Jodani gbu-

rugburu, nookpo okwo naakaa ele badnu

tuhnasna mkpoma ma be wu be mini, ma

Chiokike gbarunu be mmehie. 4 Lele kpa

be gbaru a n'okwukwo nso hite n'onu

Azaya nye owhnurninya, kaa,

“Akpiri otu badnu nookpo okwo n'eli-
ikpa,

anu mekwata apna Nyenwe ai,

anu mee apna a sni asni.

5Be jeemesni kpakara ngwulangwu,

be jaakwnadna kpakara rugwu nu rugwu
mati.

Kpakara apna zi mgbahirigodo jaasni
asni,

kpakara apna zi ndagwurugwu jaazi
snam.

6Kpakara ele badnu joowhnu oznohia
Chiokike.”

7 Joni kanu igbudu badnu noowhok-
wnusi a ma ¢ wu be mini, “Anu ebnurnu
agwo, nyele kannu anu gbanahoru
ovu owe ehni Chiokike ke naava?
8 Anu minya mkpuru ke neegesi nu
anu tuhnasnarnu mkpoma. Anu kaa nu
Ebereham bu nda anu. Kwnornu me
kanu anu ezi oka, Chiokike nwernu
rikne mee kpakara akaworugwu ka gho
rumu Ebereham. °Be bitalam ehnigwe
n'ikwnu kpakara isisi, isisi obula ke
minyala mkpuru oma, be joogbudna a,
tubna nu rime bekwnu.”

10Ele badnu wam sikwa a, “Kini bu
nhne a jeeme?”

1 Joni saru be, “Nye nwernu iwo
lawuru, o kesi nye nwée otu, nye nwernu
wiri, mee masi kpam.”

12Ele ona ntu varu ma Joni wu be
mini, be sikwa a, “Nye-zni-nhne, kini bu
nhne a jeeme?”

13 Joni saru be, “Anu néhia ele badnu
iwai kakwo kpa be nyernu anu iwu.”

14 Ele ogwnu sikwa a, “Kini bu nhne a
jeeme”?

O kanu be, “Anu mée ele badnu nhne
rikne, mobu bno ele badnu nhne agha-
laghala, ogwo ernu anu ji anu ruwho.”

15Ele badnu neele anya nu Joni bu
Karaisi. 16 Joni kanu be, “M ji m mini wu
anu mini, kovu nu nye kakwo m rikne
vawa, nye me kwésile o whudnahie toma
eriri okoro-ochi a lawuru. Nye wam jeeji
Enine Nso nu bekwnu wu anu mini.
17Nye nhne owhusna ikpa zi n'aka a,
0 joowhusna ikpa a nkari, chibna ikpa
a n'obna, kovu o jeeji bekwnu chni
echni kporne ruznurnuznu ikpa.” 18 Joni
ji agida ikwu-onu zi ichne ichne zni izi
oma, naariasno be tuhnasna mkpoma.

19Kovu nu Joni bigboru Eze Erodu
kwnornu Erodiasi nnwerne nwene a, nu
agida nhne o¢jo berere ke Erodu mernu.
20 Erodu tukwasiri n'olu nhne ojo ka, nga
o yisiri Joni ikelu.

Owuwu mini Jizosi
(Mat 3:13-17; Mak 1:9-11)

21 Nga Joni wukparu ele badnu mini,
0 wuru Jizosi mini masi.” Nga Jizosi
neekpe okpukpe, oligwe kpumernu.
22Fnine Nso whekwasiri a lele nduru,
otu akpiri hiri n'oligwe dna kaa, “Ji bu
Nnwo m, me whnurnu n'anya, nhne i
masiri m.”

13:21 Nhne ka mernu tutu Erodu yisiri Joni n'ikelu.

Osnusno omumu Jizosi
(Mat 1:1-17)

23Nga Jizosi gbaru nri awha eto, o
panizo ernu izi oma a, ele badnu naari
nu o0 bu nnwo Josefu,
nnwo Hili, 24 nnwo Matati,
nnwo Livai, nnwo Meliki,
nnwo Janai, nnwo Josefu,
25nnwo Matatayasi, nnwo Emosi,
nnwo Nahum, nnwo Esili,
nnwo Nagai, 26 nnwo Mati,
nnwo Matatayasi, nnwo Semeni,
nnwo Joseki, nnwo Joda,

27 nnwo Jonani, nnwo Resa,
nnwo Zerubabeli, nnwo Seateli,
nnwo Neri, 28 nnwo Meliki,
nnwo Adi, nnwo Kosam,

nnwo Elimadam, nnwo Er,

29 nnwo Josua, nnwo Eleza,
nnwo Jorim, nnwo Matati,
nnwo Livai, 39 nnwo Simioni,
nnwo Juda, nnwo Josefu,
nnwo Jonam, nnwo Eliakim,

31 nnwo Mela, nnwo Mena,
nnwo Matata, nnwo Natani,
nnwo Devidi, 32nnwo Jesi,
nnwo Obedi, nnwo Boazi,
nnwo Salimoni, nnwo Nasoni,
33 nnwo Aminadabu, nnwo Ram,
nnwo Hezironi, nnwo Perezi,
nnwo Juda, 34 nnwo Jekopu,
nnwo Aziki, nnwo Ebereham,
nnwo Tera, nnwo Naho,
35nnwo Serugi, nnwo Ru,
nnwo Pelegi, nnwo Ebe,

nnwo Sela, 3 nnwo Kainani,
nnwo Afazadi, nnwo Sem,
nnwo Noa, nnwo Lameki,

37 nnwo Metusela, nnwo Inoku,
nnwo Jaredi, nnwo Mahalaleli,
nnwo Kainani, 38 nnwo Enosi,
nnwo Seti, nnwo Adam,

nnwo Chiokike.

Ornurna Jizosi
(Mat 4:1-11; Mak 1:12,13)

Enine Nso jihiaru nu rime Jizosi nga
4 o hiri nu Osimini Jodani hiehna,
Enine Nso duru a zne n'eli-ikpa. 20
zi n'eli-ikpa nri obochi eno, Ekwensu
naarna a ornurna, o0 za nhne o riri
kpakara obochi wam, omekwo, wiri
gwnurnu a.

3Ekwensu kanu a, “Q buru nu i bu
Nnwo Chiokike, kanu akaworugwu ka o
gho bredi.”

4 Jizosi saru a, “Be gbaru a n'okwukwo
nso, kaa, ‘O buio bredi bu nhne badnu
kpoi jeeri ziri budnu.”

5Ekwensu duru a pnezne n'olu rugwu
gerisi a kpakara eli-eze k'owa n'ige mati.
6Q kanu a, “M jeenye i kpakara rikne ka
nu igwugwu be, kwnornu nu be nyernu
m be, m jeenye a nye obula masirim. 7 Q
buru nu i jookponu m risi eli, kpakara a
joobu ke i.”

8 Jizosi saru a, “Be gbaru a n'okwukwo
nso, kaa, ‘I jookponu Nyenwe i, Chiokike
irisi eli, 0 bu ya kpoi bu nye i jeekpenu.””

9FEkwensu duru a zne nu Jeruselem,
mee o gwuzoru n'olu towa Oro Nso
Chiokike, kanu a, “Q buru nu i bu Nnwo
Chiokike, gbudna ehni i n'eli hna. 19Be
gbaru a n'okwukwo nso, kaa,

‘O jeenye ele enine izi a iwu gbasiri i
ma be chekwata i nkari.
11Be jeegheru i n'aka be,
ma i gharu ¢ kpobi i ochi nu rugwu.””

12 Jizosi saru a, “Be gbakwnornu a
n'okwukwo nso, kaa, ‘I rnd Nyenwe i,
Chiokike i ornurna.”

13Nga Ekwensu rnakworu a ornurna,
o gharu a ige mati.

Jizosi panizoru ernu a
(Mat 4:12,17; Mak 1:14,15)

14 Jizosi lahna Galili nu rikne Enine
Nso, be tnusi otnutnu a kpakara ohna.

150 zni nhne kpakara n'oro ogbako ele
Ju, kpakara ele badnu naaznarni a.

Be juru Jizosi nu Nazareti
(Mat 13:53-58; Mak 6:1-6)

16 Jizosi zne nu Nazareti hne o soru,
0 bna n'oro ogbako ele Ju n'Obochi
Ozukwa Inwe ele Ju lele kpa o mesi, o
lizo ma ¢ gwnu okwukwo nso. 17 Be nyee
a okwukwo Azaya nye owhnurninya, o
kpume a whnu hne be gbaru,

18 “Enine Nso Nyenwe ai zi n'ehni m,

kwnornu nu Chiokike ai teru m mono,

o zni ele mboni izi oma.

O ziyaru m 0 kpo okwo ogbahia ele zi
n'oro ikelu,

mee ele isni whnurnu osno,

nu o dohia ele be neemegbu,

9nu o kpo okwo awha Nyenwe ai
jooznohia ele ke a.”

200 kpusni okwukwo wam nyehnata
nye neezne izi, daziri eli. Kpakara ele zi
n'oro ogbako ele Ju legidne a anya. 21 Q
panizo naakanu be, “Be mezuru nhne ok-
wukwo nso kwuru n'anya anu tna.”

22Kpakara ele badnu kwuru a oka
oma, ikwu-onu oma a duru agida be
ehni, be neesikwa, “Ka o blio nnwo
Josefu?”

23 Jizosi kanu be, “N'ezi anu joot-
nunu m elulu ka, ‘Wodibia digba ehni i,
kpakara nhne a nurnu i mernu nu n'eli
Kapanom, mee be hna n'eli i.””

24“Me kanu anu ezi oka, nye owh-
nurninya nwée oso anya n'eli a. 2°Kovu
me kanu anuy, agida ele nnwerne nzi
be nwurnu zi n'eli Izireli n'ige Elaija,
nga Chiokike mesnirni oligwe, mini zége
awha eto nu enwa isunu, ke kpahiaru
okne okwnunyo dnarnu nu kpakara eli.
26 Be ziznege Flaija znekwnusi nye obula
nu rime be, okwolem otu nnwerne nzi a
nwurnu ke zi nu Zerefati$ ke zi ndundu
Saidoni. 27 Agida ele nchnichna zi masi

n'eli Izireli n'ige Elisia nye owhnurninya,
0 za nye be mernu o ziri richna, okwolem
Nemani nye Siriya.”

28 Onuma jihiaru kpakara ele zi n'oro
ogbako ele Ju mkpoma nga be nurnu
nhne ka. 29Be lizo, chihala a n'eli be,
duru a zne n'onu rugwu hne be wuk-
wasiri eli be ma be kwnadna a n'eli.
30Kovu o hiri n'esilawuru be whoga.

Jizgsi chihalaru renwu gjo
(Mak 1:21-28)

31 Jizosi zne Kapanom n'eli Galili,
n'Qbochi Ozukwa Inwe neezni ele badnu
nhne. 32Ehni duru be nu nhne o neezni,
kwnornu nu o neezni nhne lele nye
nwernu rikne n'aka Chiokike.

330tu nwerukna ke renwu o¢jo
nwugwu zi n'oro ogbako ele Ju wam,
o gweru okne nkoli si lulo, 34 “Kini bu
nhne ai nu ji nwekogwu, Jizosi nye
Nazareti? I varyu ma i gbumekwo ai?
M maam nye i by, i bu nye nso ke
Chiokike.”

35 Jizosi bigboru a, kanu a, “Kpusni
onu i, hi nu rime a whuya.” Renwu 9jo
wam vudna a n'eli nu ruwhnu ele badnu
wam, hi nu rime a whuya, o mékasila a
nhne.

360 duru kpakara ele badnu ehni,
be neesikwarita ibne be, “Ka bu iznizni
kini? Nwerukna ka nwernu rikne o ji
nootunu renwu ojo oka, be whuya masi.”
37 Otnutnu gbasiri a gbasaru kpakara eli
zi be gburugburu.

Jizosi gworu ele badnu
(Mat 8:14-17; Mak 1:29-34)

38 Jizosi hi n'oro ogbako ele Ju wam
whuya, bna n'oro Saimoni. Nne nnwerne
Saimoni naaria ehni orne bekwnu, be
riasno Jizosi o yinu a aka. 3°0 zne
gwuzoru nu ngeri okpata a, bigbo ehni

84:26 Zerefati: Ka btio eli Izireli.

orne bekwnu wam, ¢ sigbasi a. O lizo
ngangam neeznenu be izi.

40Nga ehnam dnarnu, be kwuyanu
Jizosi kpakara ele naaria ehni igbugbu
zi odo n'odo, ¢ tukwasi be aka a otu otu,
gwo kpakara be. 4! Renwu ¢jo hi nu rime
agida ele badnu whuya, neesi lulo. “Ji bu
Nnwo Chiokike.”

Kovu Jizosi bigboru be, o kwéle be
kwu oka, kwnornu nu be magwu nu ya
bu Karaisi wam.

Jizosi znirni izi oma
n'oro ogbako ele Ju
(Mak 1:35-39)

42Nga chi boru, o zne nu hne koru
owu. Ele badnu noopio a, nga be pio-
hiaru a, be kwéle o gharu be whoga.
43Kovu Jizosi kanu be, “M jeezne n'eli
ele ke berere zni be izi oma eli-eze
Chiokike, kwnornu nu ka bu nhne
Chiokike kwno ziya m.”

440 neezni izi oma nu kpakara oro og-
bako ele Ju zi nu rime Judiya.

Ele mbom sno apna Jizosi
(Mat 4:18-22; Mak 1:16-20)

Otu obochi Jizosi gwuzo nu ngeri
Osimini Genezareti, agida ele
badnu naadnagidne a, noonu ikwu-onu
Chiokike. 20 whnu ogbo lawuru zi nu
ngeri mini, ele noogbu aznu whogaru
nu rime be noosnu igbo be. 3 Jizosi bna
n'otu ogbo ke bu keru Saimoni, kanu a o
nubna mati nu rime mini, o daziri eli nu
rime ogbo wam neezni ele badnu nhne.
4Nga o znikworu nhne, o kanu Sai-
moni, “Nubna ogbo nu rime mini wusi
igbo i, gbu aznu.”
5Saimoni saru a, “Nda-ai-kwu, a dolig-
buru ehni a n'ernu kpakara abali ka, o
zia nhne obula a gburu, kovu kwnornu
nu ikwu-onu i, m joowusi igbo.” ®Nga
be wusiri igbo, be gbu agida aznuy, ke
mernu igbo bete noodoka. 7 Be whenu
ele ibne be aka ele zi n'ogbo berere, be

va yinu be aka. Be va gbuji ogbo lawuru
wam n'aznu, be bete neemi. 8 Nga Sai-
moni Pita whnurnu nhne mernu, ¢ dna
n'eli n'ochi Jizosi kaa, “Nyenwe ai, hi nu
hne me zi whoga kwnornu nu m bu m
nye gjo.”

9 Aznu be gburu duru be ehni kK'agida.
100 bu masi kpa o duru Jemisi nu Joni
rumu Zebidi ehni, ele be nu Saimoni sno
noogbu aznu. Jizosi kanu Pita, “Ogwnu
tiko i, hite nu kitna i joobu nye jook-
wnuhia badnu.”

11 Be kwohia ogbo be n'onu mini, sig-
basi kpakara nhne snornu Jizosi.

Jizosi gworu nye nchnichna
(Mat 8:1-4; Mak 1:40-45)

12Nga Jizosi zi rime eli-ohna, otu
nwerukna naaria nchnichna vakwnusiri
a. Nga o whnurnu Jizosi, 0 dna n'eli nu
ruwhnu a, riasno, kaa, “Nyenwe ai, o
buru nu i pioru, i nwernu rikne mee m
ziri richna.”

13 Jizosi dosnima aka a, kpatu a, kaa,
“M pioru m, ziri richna.” Ngangam, nch-
nichna wam whogaru n'ehni a.

14 Jizosi doru a aka nu nsni kanu a,
“Q za nye obula i kanu, kovu la, gweru
ehni gesi i nye okwa ariohna, gweru
nhne Mozizi nyernu n'iwu kwa ariohna
ma o buru nhne akebne nyee be nu i zi
richna.”

15Kovu otnutnu a gbasaru k'agida, ke
kpayaru agida ele badnu naava ngonu
ikwu-onu a, ma ¢ gwo nriria be. 16 Agida
ige Jizosi whoga, zne hne koru owu,
neekpe okpukpe.

Jizosi gworu nye ehni a
donwurnu odonwu

(Mat 9:1-8; Mak 2:1-12)

170 du n'otu obochi, nga Jizosi neezni
nhne, ele Farisi nu ele zni iwu ele Ju
ele hi nu kpakara mgbu ke zi n'eli Galili
nu Judiya nu Jeruselem va, be dazi,
rikne Nyenwe ai zi n'ehni a, 0 ngogwo

ele nriria. 18Ele rukna vuyanu a otu
nye ngeri ehni a donwurnu odonwu,
nye dnanyi n'olu okpata, be pio kpa
be joovubna nu ruwhnu Jizosi. 19Nga
be nwée rikne du a ehni kwnornu nu
agida ele badnu wam, be pne n'olu oro,
hi nu hne be dokahalaru nhne vudna
a n'olu okpata ¢ dnanyi n'esilawuru ig-
budu badnu wam nu ruwhnu Jizosi.
20Nga Jizosi whnurnu okwnata
mkpoma be, o kaa, “Nwerukna, be
gbarunam ji kpakara mmehie i.”

21 Ele Farisi nu ele zni iwu ele Ju nee-
sikwa nu mkpoma be, “Nwerukna ka bu
nyele ke nookwulu Chiokike? Ndaa nye
nwernu rikne ¢ gbaru mmehie, hne o
bto Chiokike kpoi?”

22 Jizosi mahiaru nhne be naari nu
mkpoma be, o sikwa be, “Kini kpahiaru
anu naari oriri ka nu mkpoma anu?
23Ndaa ke zi ewheke nu o kaa, ‘Be
gbarunam ji kpakara mmehie,” sobu
0 kaa, ‘Lizo zne izne’? 2*M pioru m
anu mahia nu Nnwo ke Badnu nwernu
rikne n'owa ¢ gbaru mmehie.” QO kanu
nwerukna wam ngeri ehni a donwurnu
odonwu, “M ka m ji, lizo, vuru okpata i,
la oroi.”

25Ngangam, o lizo nu ruwhnu be, chiri
etere o dnanyi n'olu a, la n'oro a, naaz-
narni Chiokike. 26 Ehni du kpakara be,
be tu ogwnu znarni Chiokike, naakaa, “A
whnunam nhne ikne tna.”

Jizosi sukwuru Livai
(Mat 9:9-13; Mak 2:13-17)

27 Nga nhne ka mekworu, Jizosi who-
garu whnu otu nye ona ntu be kwu Livai,
hne o dazi n'oro ntu, Jizosi kanu a, “Sno
m.” 28Livai lizo, sigbasi kpakara nhne
snornu a.

29 Livai sinu Jizosi okne iriri n'oro a,
agida ele ona ntu nu ele berere snornu
be neeri wiri. 30 Ele Farisi nu ele zni iwu
ele Ju sikwa ele sno apna a, “Kini mernu

anu noosno ele ona ntu nu ele mmehie
neeri wiri?”

31 Jizosi saru be, “Mkpa dibia ziko
naakpa ele ehni buru oma, okwolem
ele nriria. 32M vdge m o sukwu ele
oma, kovu ele mmehie ma be tuhnasna
mkpoma.”

Ajiji gbasiri ovu onu
(Mat 9:14-17; Mak 2:18-22)

33Be kanu a, “Ele sno apna Joni noovu
onu neekpe okpukpe ige obula, ma ele
sno ele Farisi neeme masi kpam, kovu
ele sno apna i neeri, noonwo.”

34 Jizosi saru be, “Ele varu hne be
noolu nnwerne ikne be joovu onu hne be
nu nye noolu nnwerne ikne zi? 3°Kovu
obochi vawa, nga be jaanahoru be nye
noolu nnwerne ikne, 0 bu nga be joovu
onu n'obochi wam.”

36 Jizosi tnunu be elulu ka, “Q za
nye joodokaru mkpekele ikpe ikne
dnusni n'iwo oknani, o mene kpam, 0
joodoka ke ikne, ikpe ikne nu ke ok-
nani jaadnabna. 37 Q z{ masi nye jeeg-
weru manya ikne gbasi n'olori akpukpo
oknani, o mene kpam, manya ikne
wam jaagbawama olori akpukpo oknani,
manya nu olori akpukpo whume etekne.
38Kovu be gbasi manya ikne n'olori
akpukpo ikne. 320 z4 nye ke nwornu
manya oknani noopio ke ikne, kwnornu
nu o karu ke gknani ka mma.”

Ajiji gbasiri Obochi Ozukwa Inwe
(Mat 12:1-8; Mak 2:23-28)

O du otu Obochi Ozukwa Inwe,
Jizosi nu ele sno apna a naagawhe
n'esilawuru ekwu ikpa, ele sno apna
a bete noogho ikpa, naata, naariria a
n'aka be. 2 Agwna ele Farisi sikwa, “Kini
mernu anu neeme nhne kwésile n'iwu
n'QObochi Ozukwa Inwe?”
3Jizosi saru be, “Anu gwntina nhne
Devidi mernu nga wiri gwnurnu a, ya
nu ele sno a? 4Q bnaznernu n'oro nso



Lukwu 6:5

Chiokike, gweru bredi be bitaru nu
ruwhnu Chiokike ke ele ariohna bu ele
kwesiri o ri, ri a, nyee masi ele nu ya
sno.”

5Jizosi kanu be, “Nnwo ke Badnu bu
Nyenwe Obochi Ozukwa Inwe.”

Nwerukna aka donwurnu odonwu
(Mat 12:9-14; Mak 3:1-6)

60 du n'Obochi Ozukwa Inwe berere,
Jizosi bna n'oro ogbako ele Ju neezni
nhne, otu nwerukna aka donwurnu
odonwu zi pii. 7 Ele Farisi nu ele zni iwu
ele Ju noopio nhne be jeeji bno Jizosi
nhne, be needne a ma be joowhnu ma
0 joogwo nriria n'Qbochi Ozukwa Inwe.
8Kovu nu Jizosi mahiaru nhne be naari
nu mkpoma be. O kanu nwerukna wam
aka donwurnu odonwu, “Lizg, gwuzoru
nu ruwhnu kpakara ele badnu.” O lizo,
gwuzoru.

9Jizosi kanu be, “Me sikwa anu,
0 buru oma n'iwu o mee nhne oma
n'Obochi Ozukwa Inwe sobu o mee
nhne blio oma, ¢ znohia budnu sobu o
gbu ogbu?” 100 lezute be anya, kanu
nwerukna wam, “Dosnima aka i.” O dos-
nima aka a, aka a buru oma lele kpa o zi
nu mbom.

11 Kovu ovu weru be ehni k'agida, be
bete neesikwarita ehni be nhne be jeeme
Jizosi.

Jizosi hohiaru nri nu
badnu lawuru ele izi

(Mat 10:1-4; Mak 3:13-19)

12N'ige wam Jizosi whogaru zne nu
rugwu zne kpe okpukpe, o neekpenu
Chiokike tem chi bo. 13Nga chi boru,
o sukwukota ele sno apna a, horu nri
nu badnu lawuru nu rime be, sukwu be
ele izi. 1*Ka bu rewhna be, Saimoni,
nye o sukwuru Pita, nu Anduru nwene
a, Jemisi, Joni, Filipu, Batolomi, 15nu
Matiyu, Tomosi, Jemisi nnwo Alifayosi,
Saimoni nye zi n'esilawuru ele noonwu

bekwnu nu mkpoma, 16 nu Judasi nnwo
Jemisi, nu Judasi Isikarioti, nye reru a.

Jizosi znirni nhne gwo nriria
(Mat 4:23-25)

17Nga ya nu be hiri nu olu rugwu
hiedna, be gwuzoru n'eli etekne, agida
ele sno apna a nu agida ele badnu ele
hiri nu kpakara Judiya, nu Jeruselem ma
ele wu nu ngeri mini eli Taya nu Sai-
doni varu gbako nu hne be zi. 18 Kpakara
ele ka varu ma be nurnu ikwu-onu a,
ma Jizosi gwo be nriria be. O gworu
ele renwu gjo nwugwu. 19Kpakara ele
badnu wam noopio ma be kpatu a aka,
kwnornu nu rikne hiri n'ehni a noogwo
kpakara be nriria be.

Ovu 0so n'onu nu
nhne igbugbu ke mkpoma

(Mat 5:1-12)

20 Jizosi gwelizo anya a olu le ele sno

apna a, kaa,

“Owa oma zinu anu ele mboni,

kwnornu nu anu jeenwe
Chiokike.

21 Owa oma zinu anu ele wiri noogwnu
kitna,

kwnornu nu ruwho jeeji anu.

Owa oma zinu anu ele naakwna ekwna
kitna,

kwnornu nu be joomu rumu.

220wa oma zinu anu nga ele badnu
snornu anu irno,

nga be jaachihala anu n'ogbako be, kpari
any,

kaa nu anu bu ele gjo kwnornu Nnwo ke
Badnu.

23“Anu nwudna onwudna, anu tne

eri snarnima, ogwo ernu anu zi agida

n'oligwe. Kwnornu nu o bu kpa ele nda

be mernu ele owhnurninya.

24Kovu nu awhnuwhnu jaazinu anu ele
eze,

kwnornu nu anu rilem iru ke anu.

eli-eze

25 Awhnuwhnu jaazinu anu ele neeriji
ruwho kitna,

kwnornu nu wiri joogwnu anu.

Awhnuwhnu jaazinu anu ele noomu
rumu kitna,

kwnornu nu anu jaakwna ekwna, gba
masi mkpe.

26 Awhnuwhnu jaazinu anu nga kpakara
ele badnu naakaa anu oka oma,

0o bu kpa ele nda be mernu ele owh-
nurninya aghalaghala.

Whnu ele irno anu n'anya
(Mat 5:38-48; 7:12a)

27“Kovu me naakanu anu, anu ele
noonu ikwu-onu m, anu whnu ele irno
anu n'anya, anu menu ele snornu anu
irno nhne oma. 28 Anu gozi ele noovu
anu onu, kpenu ele neemegbu anu
okpukpe. 2° Q buru nu nye obula gboru
i aka nu nti, chetenu a berere masi. O
buru nu nye obula chinahoru i iwu olu
i, chita masi a iwo rime i. 30 Nyega nye
obula noorio i nhne, o0 buru nu nye obula
nahoru i nhne i, i kda o nyehnata i.
31Lele kpa anu pioru ma ele badnu menu
any, anu menu be kpam.

32«0 buru nu anu whnurnu ele wam
n'anya bu ele nopowhnu anu n'anya, kini
bu mbnarna anu nwernu? O bubedi
ele mmehie ngowhnu ele whnurnu be
n'anya n'anya. 33Q buru masi nu anu
neemenu ele neemenu anu nhne oma
nhne oma kpoi, kini bu mbnarna anu
nwernu? Ele mmehie neeme kpam. 340
buru nu anu gbaznisiri ele anu jaanahia
nhne n'aka be nhne kpoi, mbnarna
kini anu nwernu? Ele mmehie naag-
baznisi ele mmehie be jaanahoru nhne
n'aka be nhne. 3°Kovu anu noowhnu
ele irno anu n'anya, anu menu be nhne
oma, anu gbaznisi be nhne, 1é anya nu
anu jaanahia nhne gbula n'aka be. Ige
wam 0gwo ernu anu jaazi agida, anu
joobu rumu Nye Kakwo Nhne Dum Olu,
kwnornu nu Chiokike neemenu ele nwée

mkpoma mmamma nu ele gjo imerne
oma. 36 Anu nwe mkpoma obirizi lele
kpa Nda anu nwernu mkpoma obirizi.
O kpe ele berere ikpe
(Mat 7:1-5)

37“Anu kpé ikpe, ma Chiokike gharu
o kpe anu ikpe. Anu méa nye obula
ikpe, ma Chiokike gharu ama anu ikpe.
Anu gbarunu ele mernu anu nhne gjo,
ma Chiokike gbarunu anu masi. 38 Anu
nyega, be jeenyega masi anu. Nhne otutu
buru oma, be bniarnu aka, yuyo ke ji-
wheru ejiwhe, bu nhne Chiokike jeenye
i ke ji nu nsnunu i jéenwe rikne wvuli.
Kwnornu nu nhne anu jiri tunu nye
berere bu nhne be jeeji tunu anu.”

39 Jizosi tnunu be elulu ka, “Nye isni o
nwernu rikne noodu nye isni? Be lawuru
be jaadnabna nu rime olulu? 4°Nye sno
apna nye-zni-nhne jdakakwo nye zni a
nhne. Kovu nye obula muhiaru nhne
nkari joonu lele nye znirni a nhne.

41 “Kini kpahiaru i neele nhne mati ke
zi n'anya nwene i, kovu i za naari oriri
gbasiri igwe-isisi ke zi n'anya i? *2Ndaa
kpa i jeeji kanu nwene i, ‘Nwene, sete
me gweme nhne mati ke zi n'anya i, nga
i whntna igwe-isisi ke zi i n'anya?’ Ji
nye ruwhnu lawuru, beru gsno gweme
igwe-isisi ke zi n'anya ke i, ige wam i
joowhnusna gsno o gweme nhne mati ke
zi n'anya nwene i.

Isisi nu mkpuru a
(Mat 7:16-20; 12:33-35)

434Q za isisi oma obula ke jaami
mkpuru gjo, isisi 9jo nwée rikne mii
mkpuru oma. **Be mahia isisi hite nu
mkpuru a. Ele badnu za noogho mkpuru
figi hite n'isisi akukara, mobu mkpuru
vaini n'igwnu-ogna. 4> Badnu oma neeg-
wehia nhne buru oma hite n'ekwnu oma
ke zi nu mkpoma a. Badnu g¢jo hite
n'ekwnu ojo ke mkpoma a neegwehia

nhne gjo. Kwnornu nu onu nookwu hite
nu nhne ke zi nu mkpoma a.

Ntu-eli lawuru
(Mat 7:24-27)

46“Kini kpayaru anu noosukwu m,
‘Nyenwe ai, Nyenwe ai,” kovu anu za
neeme nhne me kwuru? 47 Nye obula
ke vakwnusiri m, nurnu ikwu-onu m,
neeme masi be, m jeegesi anu nye o
yiri. 480 yiri otu nwerukna noowu gro,
o gwubna eli nkari, tu ntu-eli a n'olu
rugwu. Nga mgba-mini eli gbaru, kwna
oro wam, o nwée rikne kwnadna oro
wam, kwnornu nu be wusiri a rikne.
49 Kovu nye obula ke nurnu ikwu-onu m
0 za neeme be, yiri otu nwerukna wuru
oro a n'olu rizna, ke gwtmigwo eli nkari,
mini-eli gba, kwna oro wam, o dna gi-
rigidim, tu ogwnu.”

Jizosi gworu nnwo izi nye risi ogwnu
(Mat 8:5-13)

Nga Jizosi kwukworu kpakara oka

ka nu nsni ele badnu wam, ¢ bna Ka-
panom. 20tu nye ogwnu neechi otu ri-
whu ele ogwnu nwernu otu nnwo izi zi
a mkpa k'agida, ke zi n'onu enwu. 3Nga
o nurnu nhne gbasiri Jizosi, o ziznenu
a ele okno badnu ele Ju, riasno a ma o
va gwo nnwo izi a. 4Nga be vakwnusiri
Jizosi, be riasnosi a rikne, “Nwerukna
ka kwesiri nye i jeemenu nhne nu kpa.
5Nwerukna ka whnurnu eli ai n'anya, o
wunnu aji oro ogbako.”

6 Jizosi snornu be zne.

Nga o zi ndundu n'oro a, nye og-
wnu wam ziznenu a ele enyi a, kanu
a, “Nyenwe ai, i dégbu ehni o va, m
kwésile m nye i va oro a. 7 Ka mernu me
gwnusige ehni m nu nye kwesiri o vak-
wnusi i. Kovu kwu oka kpoi, be joogwo
nnwo izi m. 8 Kwnornu nu m bu nye zi
n'ochichi, m nwernu m ele ka m, nu ele
me ka. Me kanu nye ka ‘Zne,’ o zne, kanu

nye berere ‘Vaa,” o va. Me kanu nnwo izi
m ‘Mee ka,” o mee a.”

9Nga Jizosi nurnu oka ka, o duru a
ehni, o tuhnasna, kanu igbudu badnu
wam sno a, “Me kanu anu ezi oka, m wh-
ntlele m gkwnata ovu hna kpa n'Izireli.”

10Ele wam o ziyaru lahna n'oro a, be
whnu nu be gwolam nnwo izi wam.

Jizosi gworu nnwo rukna
nwerinya nzi a nwurnu

11 Kpa ige mati whemernu, Jizosi zne
otu ohna be kwu Neni, ele sno apna a
nu igbudu badnu snornu a zne. 2Kpa
be naabna n'onuhna eli-ohna wam, ele
badnu vu iznu, otu nnwo nwerinya nzi a
nwurnu nwernu, agida ele eli wam sno
a. 13Nga Nyenwe ai whnurnu a, 0 donu
a obirizi, kanu a, “I kwnama ekwna.”

140 znekwnusi ele vu okpata-iznu
wam, kpatu a aka, be gwuzoru. Jizosi
kaa, “Wikoro rukna, m ka m ji, lizg.”
15 Nye wam nwurnu onwu lizo, daziri eli
nookwu oka, Jizosi kwuru a nyehnata
nne a.

l6Kpakara ele badnu tu ogwnu
naaja Chiokike. Be kaa, “Otu nye
owhnurninya hna ezi whuyalam
n'esilawuru ai, Chiokike valem o yinu
ele ke a aka.”

17 Qsusu gbasiri Jizosi gazu kpakara
Judiya nu kpakara eli zi a gburugburu.

Jizosi nu Joni Nye Wu Mini
(Mat 11:2-19)

18Fle sno apna Joni kanu a kpakara
nhne ka. O sukwu badnu lawuru nu rime
be, 19be zne sikwa Nyenwe ai, “Q bu
jiwa bu nye ke jaava, sobu a le anya nye
berere?”

20Nga be vakwnusiri Jizosi, be kaa,
“Joni Nye Wu Mini ziyaru a sikwa i, ‘O
bu jiwa bu nye ke jaava, sobu a le anya
nye berere?’”

2l1ge wam Jizosi gworu agida ele
nriria zi odo n'odo, renwu ojo hiri nu



Lukwu 7:22

rime ele badnu whuya, ele isni wh-
nurnu osno. 220 saru ele izi wam, “Anu
lahna kanu Joni kpakara nhne anu wh-
nurnu nu ke anu nurnu. Ele isni wh-
nurnu osno, ele mgworo znernu izne,
be neeme ele nchnichna ziri richna, ele
nsni inyo ngonu nhne, ele nwurnu gnwu
lizoru n'enwu, be neezni ele mboni izi
oma. 23 Chiokike joogozi nye ¢bula ke
jula m kwnornu nhne me mernu.”
24Nga ele izi Joni laru, Jizosi bete
naakanu igbudu badnu wam nhne
gbasiri Joni. “Kini bu nhne anu znernu
o whnu n'eli-ikpa? Ekere achara
ruwhere noovu? 250 bu kini nhne anu
znernu 0 whnu? Nwerukna wogwu iwo
marnu mma sa? Le, ele noowo iwo
marnu mma, ele wu budnu oriri nu
onwunwo zi n'oro ele eze. 2°M ka m,
risi kini bu nhne anu znernu ¢ whnu?
Nye owhnurninya sa? Owe! Me kanu
any, ¢ bu nye kakwo nye owhnurninya.
27Ka bu nye wam be gbaru nhne
n'okwukwo nso gbasiri a,
‘M jeezizne nye izi m nu ruwhnu i,
nye jeemekwata apna nu ruwhnu i.’
28 Me kanu anu, n'esilawuru ele ele rinya
murnu, ¢ za nye kakwo Joni, kovu nye
zikaru mati n'eli-eze Chiokike kakwo
Joni.”

29 (Nga kpakara ele badnu, ma ele ona
ntu nurnu nhne Jizosi kwuru, be kweru
nu apna Chiokike zi snam, kwnornu nu
Joni wuru be mini. 39Kovu ele Farisi nu
ele zni iwu ele Ju juru mmuma Chiokike,
kwnornu nu Joni wige be mini.)

31 Jizosi sikwa be, “Ndaa nhne me
jeeji sninu ebiri ka? Be nu lele kini?
32Be nu lele rumu takiri dazigwu n'ahia
noosukwu ibne be ikwu, kaa,

‘A kwannu anu eri,

anu tnége eri,

A gwnu eri mkpe

anu kwnage ekwna.’

33 Joni Nye Wu Mini varu, o rile wiri,
nwdge manya, anu kaa, ‘O nwernu

renwu 0jo.” 3*Nnwo ke Badnu varu,
neeri wiri, nponwo manya, anu kaa,
‘Nye ka bu nye okne wiri nu nye
nwo okne manya, enyi ele ona ntu nu
ele mmehie.” 3°Kovu nhne ele magwu
Chiokike neeme neegesi nu akoniche
Chiokike ziri ezi.”

Be teru Jizosi mono

36 Otu nye Farisi sukwuru Jizosi wiri
n'oro a, o zne n'oro nye Farisi wam daziri
n'ikpechi neeri wiri. 37 Otu nwerinya ke
wu budnu mmehie n'eli wam mahiaru
nu Jizosi neeri wiri n'oro nye Farisi, o
zne zuya mono otute zi n'ite alabasita.
38 0 gwuzoru n'aznu Jizosi naakwna ek-
wna n'ochi a, anya-mini a ngowu n'ochi
Jizosi. O gweru rukeri-ize a kwnosnama
be, snutu ochi a gnu, gweru mono otute
wam te ochi a lawuru.

39Nga nye Farisi wam sukwuru Jizosi
wiri whnurnu a, ¢ kaa nu mkpoma a,
“Q buru nu nwerukna ka bu nye owh-
nurninya, o znernu a mahia nu nwerinya
ka naakpatu aka bu nye mmehie.”

40 Jizosi saru a, “Saimoni, o nwernu
nhne me jaakanu i.”

O kaa, “Kanu m, Nye-zni-nhne.”

41 Jizosi kanu a, “Otu nwerukna ke
naagbaznisi ele badnu jwai nwernu ele
rukna lawuru ji a ggwo. Otu nyenum ji
a riwhu mkpuru iwai isne, nye berere ji
nri isne. 42 Be lawuru nwée nhne be jeeji
nookwu ogwo, o gbarunu be ggwo wam
be ji a. Nyele n'esilawuru be joowhnu a
n'anya karukwo?”

43 Saimoni saru, “M che m nu o bu nye
wam 0 gbarunu ogwo zi agida.”

Jizosi kanu a, “I kperu ikpe oma.”
44 Jizosi tuhnasna hne nwerinya wam
zi kanu Saimoni, “I whnurnu nwerinya
ka? M vary m oro i, i nyége m mini
me snu ochi m, kovu o ji anya-mini a
snu ochi m lawuru, gweru rukeri-ize a
kwnosnama be. 4°1 sniige m onu, kovu
nwerinya ka, hite n'ige me varu, zi noos-

nutu ochi m lawuru onu. 461 tége risi
m mono, kovu o wusiri mono eknarna
oma n'ochi m lawuru. 47 Kam kpayaru,
me kanu i, lele kpa be gbarunu a agida
mmehie, owhnun'anya a zi agida. Nye
be gbarunu nhne mati nwernu owh-
nun'anya zi mati.”

48 Jizosi kanu nwerinya wam, “Be
gbarunam ji mmehie i.”

49Ele nu Jizosi dazi neeri wiri nook-
wurita n'ehni be, “Nye ka bu nyele ke
naagbaru mmehie?”

50 Jizosi kanu nwerinya wam. “Qkw-
nata mkpoma i znohialam ji, la n'udno.”

Agwna ele rinya ke snornu Jizosi

Nga ka mekworu, Jizosi znernu hite
8 n'otu eli mati du n'eli agida berere
nookpo okwo izi oma eli-eze Chiokike.
Nri nu badnu lawuru wam ele izi a
sno a, 2ma agwna ele rinya be gworu
renwu o0jo nu nriria zi odo n'odo,
Meri, nye be kwu Magidalini, nye Jizosi
chihalaru renwu ¢jo esau nu rime a,
3Joana nnwerne Kuza, nye neelegidne
oro Erodu, ele rinya berere sno a bu
Suzana nu agida ele berere. Ele rinya ka
neeyinu be aka nu mkpa be hite nu nhne
hi n'aka be whuya.

Elulu nye ogha mkpuru
(Mat 13:1-9; Mak 4:1-9)

4Kpa igbudu badnu naagbako hne
Jizosi zi, hite n'agida eli-ohna, ¢ tnunu
be elulu ka.

5“0Otu nye ernu ekwu znernu agha
mkpuru. Kpa o0 naagha mkpuru, agwna
mkpuru dna nu ngeri apna, ele badnu
z0 be ochi, rumu onunu tuturu be ta.
6 Agwna be dnarnu n'olu rugwu, nga be
furu, be chnanwu kwnornu nu be nwée
mini. 7Agwna mkpuru berere dnarnu
n'esilawuru igwnu, igwnu wam sohia
kpagbu be. 8Agwna mkpuru berere
dnarnu n'eli buru oma, be so, minya

mkpuru, otu riwhu kakwo kpa be kparu
be.”

Nga o kwukworu oka ka, o kaa, “Nye
nwernu nsni o ji 0 nu nhne, o nurnu.”

Nhne o kwno tnu elulu
(Mat 13:10-17; Mak 4:10-12)

9Ele sno apna a sikwa a risi elulu ka.
10 Jizosi kanu be, “Be mernu ma anu
mahia nhne tugwaru otugwa ke eli-eze
Chiokike, kovu be jookwunu ele berere
oka n'elulu, ma,
‘Be neele anya, kovu be jdowhnu osno,
be noobno nsni, kovu be jéoghohia.’

Risi elulu nye ogha mkpuru wam
(Mat 13:18-23; Mak 4:13-20)

11 “Ka bu risi elulu wam. Mkpuru wam
bu ikwu-onu Chiokike. 12 Mkpuru ke zi
nu ngeri apna nu lele ele nurnu ikwu-
onu Chiokike, Ekwensu va gweme ikwu-
onu wam nu mkpoma be, ma be gharu
o kweru, be znohia be. 13Ele ke zi
nu rugwu nu lele ke nurnu ikwu-onu
wam gweru snarnima nwugwu a, kovu
nu be nwée egwnugwnu, be kweru ige
mati, kovu nga nhne okpa iru vary,
be dnahnala aznu. 4 Mkpuru ke dnarnu
n'esilawuru igwnu nu lele ele nurnu
ikwu-onu wam, kovu kpa be nooso, oriri
nu ekwnu nu nhne oso n'onu k'owa ka,
kpagbu be, o0 gho nhne mina mkpuru.
15Kovu ele ke dnarnu nu hne eli buru
oma bu ele ke ji mkpoma oma be nu ezi
oka, bita ikwu-onu ka nga be nurnu a, be
hite n'gsnuta mkpoma minya mkpuru.

Tonji zi olu nhne tonji
(Mak 4:21-25)

16“Q z4& nye noomusi tonji bita a nu
mKkpururu okpata, mobu kpusni a nhne,
tnunuma, o bita a n'olu nhne be bita
tonji, ma ele naabnanya oro whnurnu
iwhne a. ”Nhne obula be tugwaru
otugwa joowhuya iwhne, be jookpume
kpakara nhne be kpusnirni okpusni ma

ele badnu whnurnu be. 18 Kam kpayaru,
anya du anu eli nhne anu ngonu. Be
jeenye nye obula ke nwernu, kovu nye
nwée, be jaanahoru a o bubedi, ke o riri
nu o nwernu.”

Nne Jizosi nu rumu nne a
(Mat 12:46-50; Mak 3:31-35)

19Nne Jizosi nu rumu nne a vary ma
be whnu a anya, kovu nu be nwée rikne
zne ndundu kwnornu igbudu badnu
wam. 20 Be kanu Jizosi, “Nne i nu rumu
nne i gwuzogwu n'ederezi noopio 0
whnu i.”

21 Jizosi saru be, “Nne m nu rumu
nne m bu ele nurnu ikwu-onu Chiokike,
neeme be.”

Jizosi bigboru ruwhere osimini
(Mat 8:23-27; Mak 4:35-41)

220tu obochi Jizosi kanu ele sno apna
a, “Anu ngwa ma a whe aka osimini ki-
yari.” Be bna nu rime otu ogbo zneba.
23Kpa be neezne, Jizosi znirni anyarna.
Okne ruwhere neewhe, mini nopowubna
nu rime ogbo, ogbo noopio o mii.

24Fle sno apna a vakwnusi a, kpat-
nenya a, kaa, “Nda-ai-kwu, mini neeri
ai.”

O lizg, bigbo ruwhere wam nu abaka-
mini wam, be whebi, ohna dna bii.
25 Jizosi sikwa ele sno apna a, “Ndaa hne
okwnata mkpoma anu zi?”

Be tu ogwnu, o ji be anya, be nee-
sikwarita ibne be, “Nye ka bu nyele? O
nootunu ruwhere nu abaka-mini oka, be
bnonu a nsni.”

Jizosi gworu nye renwu gjo nwugwu
(Mat 8:28-34; Mak 5:1-20)

26 Jizosi nu ele sno apna a kworu ogbo
be zne n'eli ele Gerasa ke zi n'aznu Os-
imini Galili. 27 Nga Jizosi hiri n'ogbo
whuya, otu nye renwu Qjo nwugwu

hi n'eli wam kwnusi a. Nwerukna ka
gbulem okwnu o wé iwo, o wii n'gro, oro
a bu n'ilili. 22 Nga ¢ whnurnu Jizosi, o
si lulo dna n'eli n'ochi a, siwama n'okne
nkoli, “Kini bu me nu ji nwekogwu,
Jizosi Nnwo ke Chiokike Kakwo Nhne
Dum Olu? Bikno, i t& m awhnuwhnu.”
290 kwuru kpa kwnornu nu Jizosi ny-
ernu renwu 9jo wam iwu o hi nu rime
a whuya. Agida ige be kpagidnernu
nwerukna wam, be tu a ijigba ochi nu
aka, be neese a nse, 0 gbajikwo ijigba,
renwu gjo chibna nu hne koru owu.

30 Jizosi sikwa a, “Kini bu rewhna i?”

0 kaa, “Lijoni,”" kwnornu nu agida
renwu 0jo bnarnu nu rime a. 3! Be riasno
Jizosi o chibna be n'olulu awhnuwhnu.

320dokwnu ezni zi nu ndundu naata
wiri n'olu rugwu, renwu gjo riasno Jizosi
o kweru be zne bna nu rime ezni wam,
o karu be zne. 33Renwu ¢jo wam hiri
nu rime nwerukna wam whuya, bna
nu rime ezni wam, odokwnu ezni wam
gbadna ngwulangwu wam, dnabna nu
rime mini, rinwu nu rime mini.

34Nga ele noozu ezni wam whnurnu
nhne mernu, be gbawhu, zne tnusinu ele
zi nu rime eli-ohna ma nu ekwu. 35Ele
badnu whoga zne whnu nhne mernu, be
vakwnusi Jizosi, whnu nwerukna wam
renwu 0jo whogaru nu rime a hne o
dazi eli n'ochi Jizosi, woru iwo, echiche
a zuru ozu, ogwnu tu be. 3¢Ele wh-
nurnu nhne mernu kanu ele badnu kpa
be gworu nwerukna wam renwu ojo
nwugwu. 37 Kpakara ele wu n'eli Gerasa
gburugburu kanu Jizosi o whoga n'eli be,
kwnornu nu ogwnu nootu be. Q bna nu
rime ogbo lahna.

38 Nwerukna wam renwu gjo whogaru
nu rime a riasno a ma o snornu a la, kovu
Jizosi chihala a, kanu a, 39“La n'oro i,
kanu ele badnu nhne Chiokike mennu i.”

**8:30 Lijoni ke bu agida ele ogwnu.

Nwerukna wam la, nootnusa kpakara
n'eli-ohna nhne Jizosi mennu a.

Nnwo rinya mati nu
nwerinya ntu gvnarna

(Mat 9:18-26; Mak 5:21-43)

40Nga Jizosi lahnarny, igbudu badnu
nabnanyarnu a, kwnornu nu be neele
anya a. 1 Otu nwerukna rewhna a bu
Jariosi, nye risi oro ogbako ele Ju, vak-
wnusiri a, dna n'eli n'ochi Jizosi, riasno
a o va oro a. 20 riasno a kwnornu nu
o nwernu otu nnwo rinya kpoi, ke gbaru
nri nu awha lawuru, nye zi n'onu enwu.

Kpa Jizosi neezne n'apna, igbudu
badnu snornu a naadnagidne a. 43Otu
nwerinya ke naaria ntu ovnarna nri
nu awha lawuru, zi n'esilawuru igbudu
badnu wam, tuwhukwo kpakara nhne o
nwernu n'aka ele dibia, kovu ¢ za nye
nwernu rikne gwo a. 44Q varu n'aznu
Jizosi kpatu onu iwo a aka, ngangam,
ovnarna a gbabiri.

45 Jizosi sikwa, “Nyele kpaturu m
aka?”

Kpakara be goru. Pita kaa, “Nda-ai-
kwu, igbudu badnu ka naadnagidne i.”

46Kovu Jizosi kary, “Otu badnu
kpaturu m aka, m maam nu rikne hiri
n'ehni m whoga.”

47 Nga nwerinya wam whnurnu nu o
nwée rikne tugwa, ehni naama a ririri, o
dna n'eli n'gchi Jizgsi, kahia nu ruwhnu
igbudu badnu wam nhne mernu o jiri
kpatu iwo a aka, nu kpa be gworu a
ngangam. 48Jizosi kanu a, “Nnwo m
rinya, okwnata mkpoma i znohialam ji,
la n'udno.”

49 Kpa Jizosi kpu oka n'onu, otu badnu
hiri n'oro Jariosi va, kanu Jariosi nye
nnwo a naaria aria, “Nnwo i rinya nwu-
nam. I kpadknama Nye-zni-nhne ehni
berere.”

50Nga Jizosi nurnu a, o kanu Jariosi,
“I tiko ogwnu, kweru kpoi, be joogwo

”

a.

5INga o vaduru n'oro, o kwéle nye
obula snornu a bna nu rime oro, ok-
wolem Pita, Joni nu Jemisi, nu nda
nu nne nnwo rinya wam. 52Kpakara
ele badnu zi naakwna ekwna, naagbanu
nnwo rinya wam mkpe. Jizosi kanu be,
“Anu kwnadma ekwna, nnwo rinya ka
nwina onwu, o neezni anyarna.”

53Be mu a rumu, kwnornu nu be
magwu Nu nNnwoQ rinya wam nwurnu
onwu. >*Kovu nu Jizosi nwugwuru a
n'aka, kaa, “Nnwo, lizo.” 55Enine a
hiehnarnu, o lizo ngangam. Jizosi kanu
be, be nyee a nhne, ma o ri. >0 duru
ele murnu a ehni, kovu Jizosi kanu be,
be kdhianu nye obula nhne mernu.

Jizosi zihalaru nri nu badnu lawuru
(Mat 10:5-15; Mak 6:7-13)

Jizosi sukwukota ele izi nri nu ebo
wam n'otu, nyee be rikne nu rikne
ochichi ¢ chihala renwu ¢jo nu ¢ gwo
nriria. 20 zihala be zne kpo okwo eli-
eze Chiokike, gwo ele nriria. 30 kanu
be, “Anu ji nhne obula kpa anu neezne.
Anu ji mkpara mobu rekpa, mobu bredi,
mobu iwai, anu chi iwo lawuru. 4Qro
obula anu bnarny, anu daziri pii tem
anu whoga n'eli-ohna wam. > Q buru nu
ele badnu nabnanyana anu, anu whoga
n'eli-ohna wam, lisnama rizna ke zi
n'ochi any, ma o buru nhne akebne
megidne be.”
6Be whoga, zne hite n'otu eli zne eli
berere, ngokpo okwo izi oma, nopogwo
ele nriria kpakara ohna.

O gbagwojiri Erodu anya
(Mat 14:1-12; Mak 6:14-29)

7Nga Erodu nye neechi Galili nurnu
kpakara nhne neeme, o gbagwojiri a
anya, kwnornu nu agwna ele badnu
naakaa nu Joni hilem n'enwu lizo, 8ele
berere naakaa nu Elaija whuyaru iwhne,
ele berere naakaa nu otu nu rime ele
owhnurninya gbaka hiri n'enwu lizo.

9Erodu kaa, “M biri m Joni risi, nyele
bu nye ka me noonu nhne gbasiri a?” O
pio 0 whnu Jizosi.

Jizgsi nyernu pokwu badnu isne wiri
(Mat 14:13-21; Mak 6:30-44; Jon 6:1-14)

10Nga ele izi wam hiehnarnu, be kanu
Jizosi nhne be mernu. O kwuru be
whoga ichne, zne eli Betesaida. 11 Nga
igbudu badnu wam mabhiaru, be snornu
a. O kwubnanya be, kwunu be oka
gbasiri eli-eze Chiokike, gwo masi ele
nriria.

12N'ogbednachi nga chi neeji, nri nu
badnu lawuru wam vakwnusi Jizosi,
kanu a, “Zihala ele ka ma be zne nu rime
eli-ohna ma nu rime ekwu, zuru nhne
oriri, dnanyi n'abali a, kwnornu nu a zi
nu hne koru owu.”

13 Jizosi saru be, “Anu nyee be nhne
be jeeri.”

Be saru a, “Nhne a nwernu hna
kwolem ike bredi isne nu aznu lawuru,
okwolem ma a jeezne zuya wiri a jeenye
igbudu badnu ka.” #Pokwu ele rukna
isne zi pii.

Kovu Jizosi kanu ele sno apna a, “Anu
mee ma be daziri eli nu mkpuru nri
badnu isne, mkpuru nri badnu isne.”

15Ele sno apna a mee kpam, nye obula
daziri eli. 16 Jizosi gweru ike bredi isne
wam nu aznu lawuru wam, le anya
n'oligwe, tu mmamma, nyawama be. O
nyee be ele sno apna a, be nyee igbudu
badnu wam. 17 Kpakara be ri, riji ruwho,
ele sno apna a tutukota ruvnuruvnu ke
gwarnuy, nri nu nkita lawuru jihiaru.

Pita kahiaru nye Jizosi bu
(Mat 16:13-19; Mak 8:27-29)

180tu obochi, nga Jizosi neekpe
okpukpe ichne, ele sno apna a nu ya zi,
o sikwa be, “Ele badnu be naakaa nu me
bu nyele?”

19Be saru a, “Agwna be naakaa, Joni
Nye Wu Mini, ele berere naakaa, Elaija,

ele berere masi naakaa, otu nu rime ele
owhnurninya gbaka hiri n'enwu lizo.”
20Kovu Jizosi sikwa be, “Anu
n'iwhuru anuy, anu kanu nu m bu m
nyele?”
Pita saru a, “I bu Karaisi ke Chiokike.”

Jizogsi kwuru oka gbasiri enwu a
(Mat 16:20-28; Mak 8:30—9:1)

21 Jizosi do be aka nu nsni be kanu
nye obula. 22Q kanu be, “Nnwo ke
Badnu jaatariri agida awhnuwhnu, ele
okno badnu nu ele risi ariohna nu ele
neezni iwu ele Ju jooju a, be gbu a, nga
obochi eto whemernu, o jeehi n'enwu
lizo berere.”

230 kanu kpakara be, “Q buru nu
nye obula joosno m n'aznuy, o jooju ehni
a, vuru ogba a kpakara gbochi sno m.
24Kwnornu nu nye obula ke noopio ¢
znohia budnu a, jootuwhu a, kovu nye
obula ke jootuwhu budnu a kwnornu m,
jooznohia a. 2>Mbnarna kini bu nhne
badnu jeenwe o buru nu o rihia kpakara
owa n'iru, kovu tuwhume budnu a?
26Nye obula ke iwhnerne m nu ikwu-
onu m jootu, Nnwo ke Badnu jootu iwh-
nerne nye wam nga o jaava n'igwugwu a
nu n'igwugwu ke Nda a nu ke ele enine
izi nso. 27 N'ezi me kanu anu, agwna ele
gwuzo hna jéonwu enwu tem be whnu
eli-eze Chiokike.”

Onwoghari ke Jizosi
(Mat 17:1-8; Mak 9:2-8)

28Nga obochi esato whemernu kpa
Jizosi kwuru ikwu-onu ka, o kwuru Pita,
Joni nu Jemisi yisinu ehni a zne n'olu
rugwu kpe okpukpe. 2°Kpa o zi neekpe
okpukpe, ruwhnu a gbanwornu, iwo
naacha va-a-a, neeke eke lele amuma.
30 Ngangam, be whnu ele rukna lawuru
nu ya nookwurita oka, be bu Mozizi
nu Elaija. 31 Be whuyaru n'igwugwu, be
nu Jizosi kwu oka gbasiri enwu a ke
jeemezu nu Jeruselem. 32 Anyarna turu

Pita nu ele nu ya zi, kovu nga anya
dnornu be, be whnurnu igwugwu Jizosi
nu ele rukna lawuru be nu a gwuzo.
33Kpa be ngowhoga hne Jizosi zi, Pita
kanu a, “Nda-ai-kwu, o buru oma a
daziri hna. Ngwa ma a wu oro-eka eto
hna, otu ke i, otu ke Mozizi, otu Elaija.”
(O maa nhne o jookwu.)

34Kpa o kpu oka ka n'onu, erumeru
oligwe whuyaru kpusni be, ogwnu turu
be kpa be zi n'erumeru oligwe wam.
350tu akpiri hiri n'erumeru oligwe wam,
kaa, “Ka bu Nnwo m, nye me hohiaru,
anu bnotenu a nsni.”

36 Nga akpiri wam kwukworu, be wh-
nurnu Jizosi nsnunu a. Ele sno apna a
bitaru nhne be whnurnu nu mkpoma be,
0 za nye be kannu nhne be whnurnu ige
wam.

Jizosi gworu wikoro rukna
(Mat 17:14-18; Mak 9:14-27)

37 N'ekile a, nga be hiri nu rugwu wam
hiedna, igbudu badnu vakwnusiri Jizosi.
380tu nwerukna hiri n'igbudu badnu
wam siwama lulo, “Nye-zni-nhne, bikno
le nnwo m rukna anya, kwnornu nu o
bu otu nnwo me nwernu. 3°Renwu ¢jo
nwugwu a, o si lulo, o vudna n'eli ngodo
a, 0 ngogbo okoto n'onu, o gbu okwnu
su o sigbasi a, ma o gbu a. 40M riasno
ele sno apna i ma be chihala a, kovu be
nwée rikne.”

41 Jizosi saru be, “Anu ebiri ka nwée
okwnata mkpoma, ele mkpoma hiri
aghi, me nu anu jaadazi du ngele? Me
jeesinu anu mkpoma du ngele?” O kanu
nwerukna wam, “Kwuya nnwo i rukna
hna.”

42Nga nnwo rukna wam naava, renwu
ojo wam vudna a n'eli, dosi a rikne.
Kovu Jizosi bigboru renwu ojo wam,
gwo a, kwuhnata a nda a. 43Rikne ernu
Chiokike duru kpakara be ehni.

Jizosi kwukwnornu gka
gbasiri enwu a
(Mat 17:22,23; Mak 9:30-32)

Kpakara nhne o neeme noodu ele
badnu ehni, Jizosi kanu ele sno apna a,
44 “Anu bno nsni nhne me naakanu anu.
Be jeegweru Nnwo ke Badnu resi n'aka
ele badnu.” % Kovu be ghdyage nhne
o nookwu. O bu nhne tugwaru otugwa
n'anya be, be méa nhne ¢ bu. Ogwnu
kwéle be sikwa a nhne gbasiri a.

Nyele kakwo ibne a?
(Mat 18:1-5; Mak 9:33-37)

46Fle sno apna a bete neesigha oka
n'esilawuru be nye kakwo ibne a. 47 Nga
Jizosi mahiaru nhne zi be nu mkpoma, o
kwuru otu watakiri gwuzote a nu ngeri
a. 480 kanu be, “Nye obula ke jaa-
narnu watakiri ka nu rewhna m, na-
narnu m, nye obula ke nanarnu m, na-
narnu nye ziyaru m. Kwnornu nu nye
kakwo mati n'esilawuru any, nye wam
bu nye kakwo.”

Nye za neemegidne anu,
dagwunu anu

(Mak 9:38-40)

49 Joni kanu a, “Nda-ai-kwu, a wh-
nurnu otu badnu ke naachihala renwu
ojo nu rewhna i, a bnosni a, kwnornu nu
0 z4 noosno ai.”

50 Jizosi kaa, “Anu bnésni a, kwnornu
nu nye za neemegidne anu, dagwunu
anu.”

Otu mgbu kwéle ¢ nabnanya Jizosi

51Kpa ige noodu ¢ jaala oligwe, Jizosi
kpebilem o zne Jeruselem. 520 zihala
ele izi nu ruwhnu a, be zne otu eli Same-
ria ma be mekwatanu a nhne. >3 Kovu ele
eli wam kwéle o nabnanya a, kwnornu
nu o nu lele nu o neezne Jeruselem.
54Nga ele sno apna a Jemisi nu Joni wh-
nurnu ka, be sikwa a, “Nyenwe ai, i pioru

ma a sukwudna bekwnu n'oligwe rneg-
bukwo kpakara be?”

55Kovu nu Jizosi tuhnasnarnu, bigbo
be. 56[0 kaa, “Anu mé&a enine anu
nwernu. Nnwo ke Badnu vage ma o gbu
badnu, kovu ¢ znohia budnu badnu.”]
Be whe zne eli berere.

Nhne o joowhu ele sno apna Jizosi
(Mat 8:19-22)

57Kpa be neezne nu apna, otu
nwerukna kanu a, “M joosno i hne
obula i neezne.”

58 Jizosi kanu a, “Edu nwernu mkpewu
hne be dnanyi, onunu oligwe nwernu
alikwu hne be zukwa inwe, kovu Nnwo
ke Badnu nwée hne o jaabita risi a.”

590 kanu nye berere, “Sno m.”

Kovu nwerukna wam kaa, “Nyenwe ai,
kweru me beru osno lite nda m.”

60 Jizosi kanu a, “Gharu ele nwurnu
onwu ma be lite ele nwurnu onwu ibne
be, kovu zne kpo okwo izi oma eli-eze
Chiokike.”

61 Nye berere kwno kaa, “Nyenwe ai,
m joosno i, kovu kweru m me beru gsno
zne bekwu ele oro m ikwu ipne-aznu.”

62 Jizosi kanu a, “Q z4 nye obula ke
yisiri aka nu mfama ekwu ke ang oro
noopnughari, daziri neele anya n'azny,
kwesiri eli-eze Chiokike.”

Jizosi zihalaru nri badnu esau nu ebo

Nga ka mekworu, Jizosi hohiaru
]. Onri badnu esau nu ebo, ma o
zihala be ebo ebo nu rime eli-ohna
nu mgbu obula o jaabna. 2Q kanu be,
“Ogwe nhne ekwu zi agida, kovu nu ele
ernu zi ele nu ele. Kam kpayary, anu
rio Nyenwe ogwe nhne ekwu ma o zizne
ele ernu n'ekwu a. 3Anu zne, m neez-
izne anu lele rumu atnurnu n'esilawuru
edu. *Anu ji rekpa iwai, mobu rekpa,
mobu okoro-ochi, anu békwu nye obula
n'apna.

5“Nga anu bnarnu oro obula, anu beru
osno kaa, ‘Udno zinu oro ka.” ©Q buru
nu nye udno zi n'oro wam, udno anu
jaazinu a, o buru nu nye udno zila,
udno anu jaahiehnakwnusi anu. 7 Anu
dazigidne n'oro wam, neeri, ngonwo
nhne be jeenye anu. Ka bu kwnornu
nu nye ernu kwesiri ogwo ernu a. Anu
znéko n'oro n'gro.

8“Nga anu bnarnu eli-ohna obula ke
be nabnanyarnu any, anu ri nhne ¢bula
be jeenye anu. °Anu gwo ele nriria zi
pii, anu kanu be, ‘Eli-eze Chiokike zi
anu ndundu.’ 1°Kovu nu eli obula anu
bnarnu ke be ndbnanyana anu, anu zne
n'apna a, kaa, 11‘Q bubedi rizna eli anu
ke takwnusiri n'ochi ai, a lisnarnu a
megidne anu. Kovu anu mahia nu eli-
eze Chiokike zi ndundu.’ 12 Me kanu anu,
Chiokike joodonu eli Sodom obirizi karu
eli wam n'obochi ikpe.

Eli-ohna kwé ekwe
(Mat 11:20-24)

13 “Awhnuwhnu jaazinu i, ji Korazini.
Awhnuwhnu jaazinu i, ji Betesaida.
Kwnornu nu ernu ndu-ehni ke be rnurnu
nu rime anu, ¢ buru nu be rnu be nu
eli Taya nu eli Saidoni, be znernu otuh-
nasna mkpoma agida ige wheru ewhe,
daziri n'ikpe mkpe nu retnu. 14 Kovu be
joodonu Taya nu Saidoni obirizi n'ikpe
karu anu. 15Jiwa masi, Kapanom, be
jeegwelizo i olu du oligwe? Be jeeg-
wedna i eli, du bekwnu eli renwu.

16 “Nye noobnonu anu nsni noobnonu
m nsni, nye juru anu nooju m. Nye obula
ke juru m nooju nye ziyaru m.”

Nri badnu esau nu ebo wam hieharnu

17Nri badnu esau nu ebo wam jiri
snarnima hiehna, kaa, “Nyenwe ai, ele
renwu Qjo bnonnu ai nsni nu rewhna i.”

18 Jizosi kanu be, “M whnurnu m Ek-
wensu hne o hi n'oligwe dna lele amuma.
19M nyernu m anu rikne o zokwasi agwo

nu akpi ochi nu o megbu kpakara rikne
ke nye irno, ¢ z4 ke nwernu rikne mekasi
anu nhne ria ria. 20 Kovu mkpoma s¢ anu
n'onu kwnornu nu renwu gjo noobnonu
anu risi, kovu anu nwudna nu be gbaru
rewhna anu n'okwukwo n'oligwe.”

Jizosi nwudnarnu
(Mat 11:25-27; 13:16,17)

2l1ge wam Jizosi nwudnarnu k'agida
nu rime Enine Nso, kaa, “Meka, Nda,
Nyenwe oligwe nu owa, kwnornu nu i
bigwaru nhne ka n'anya ele ako nu ele
marnu nhne, kovu i kpumennu be rumu
takiri. Owe! Nda, meka, kwnornu nu o
buru oma kpam n'anya i.

22“Nda m yisiri kpakara nhne n'aka m.
O za& nye magwu nye Nnwo wam bu, ok-
wolem Nda. Q za nye magwu masi nye
Nda bu, okwolem Nnwo wam, nu ele
Nnwo wam pioru o kpumenu a.”

23]ge wam o tuhnasna hne ele sno
apna a zi, kanu be ichne, “Owa oma
zinu anya ke whnurnu nhne anu wh-
nurnu. 24Me kanu anu, agida ele owh-
nurninya nu ele eze pioru 0 whnu nhne
anu noowhnu kovu be whntina, nu o
nurnu nhne anu noonu, kovu nu be
nina.”

Elulu nye Sameria oma

250tu mgba, nye ogwnu iwu lizoru
naakpa Jizosi iru, sikwa a, “Nye-zni-
nhne, kini bu nhne me jeeme ma m kehia
m budnu kw6 okwo?”

26 Jizosi saru a, “Kini bu nhne be gbaru
n'iwu? Ndaa kpa i npogwnu a?”

270 sary, “I jeegweru kpakara
mkpoma i nu kpakara mkpuru ovu i,
nu kpakara iknernema i nu kpakara
echiche i whnu Nyenwe ai Chiokike
i n'anya. Whnu masi nye agbatibi i
n'anya lele ehni i.”

28 Jizosi kanu a, “I sakwahiaru a, mee
kpam, i jaazi budnu.”

29Kovu o pioru o mee ehni a nye oma,
o sikwa Jizosi, “Nyele bu nye agbatibi
m?”

30 Jizosi saru a, “Otu nwerukna hiri
nu Jeruselem neezne Jeriko, 0 dnabna
n'aka ele buznu. Be woru iwo a, li a
nhne, gbawhu, sigbasi a n'onu enwu.
31Q dnabna nu otu nye ariohna nee-
whe n'apna wam, nga ¢ whnurnu a, o
garu ngeri berere znernu hne o znezne.
32Kpam masi, otu nye Livai, nga o
vaduru hne o zi, whnu a, ¢ garu ngeri
berere znernu hne o znezne. 33Kovu
otu nye Sameria neewhe n'apna wam,
vaduru hne o zi, nga ¢ whnuru a, o
donu a obirizi. 34 O znekwnusi a, wusi a
mono nu manya, knesi enya a. O vuk-
wasi nwerukna wam n'olu ano oro a,
kwuzne a n'gro ele izne, legidne anya
nkari. 35 N'ekile a, o nyee nyenwe oro ele
izne wam iwai, kanu a, ‘Legidne a anya
nkari, me hiehna, m jookwu i nhne obula
i mewhuru nu risi.’

36 “N'esilawuru badnu eto ka, ndaa
nye i cheru gesiri nu nye wam dnab-
narnu n'aka ele buznu bu nye agbatibi
a?”

37Nye ogwnu iwu wam kaa, “Nye
wam ke donu a obirizi.”

Jizosi kanu a, “Zne, mee kpam.”

Jizgsi znernu oro Mata nu Meri

38 Nga be neezne n'apna, Jizgsi nu ele
sno apna a va otu eli-ohna, zne n'gro
Mata nye gbamanu a oro a. 39Mata
nwernu otu nwene rinya rewhna a
bu Meri, Meri znernu daziri eli n'ochi
Nyenwe ai, noonu ikwu-onu a. 4©Kovu
echiche Mata jihiaru n'ernu o nogornu,
o vakwnusi Jizosi kaa, “Nyenwe ai, 0
gbésila i nu nwene m rinya sigbasiri me
nunsnu m ngornu ernu? Kanu a ma o yis-
inu m aka.”

41 Jizosi saru a, “Mata, Mata, i naari
oriri, neemekpa ehni i ehni kwnornu
agida nhne. 42Kovu otu nhne zi mkpa.

Meri horulam nhne ke ka mma, ¢ za nye
jeenwe rikne nahoru a ya.”

Jizosi znirni nhne gbasiri okpukpe
(Mat 6:9-13; 7:7-11)

O du otu obochi Jizosi zi neekpe
1 1 okpukpe n'otu hnanum, nga o
kpekworu, otu nu ele sno apna kanu a,
“Nyenwe ai, zni ai kpa be kpe okpukpe
lele kpa Joni znirni ele sno apna a.”

20 kanu be, “Nga anu neekpe, anu

kaa,

‘Nda ai,

rewhna i buru nhne zi nso.

Eli-eze i va.™

3Nyee ai wiri tna, ke joozunu ai obochi
tna.

4 Gbarunu ai mmehie ai,

lele kpa a jaagbarunu ele mehieru ai.

I yisi ai nu rime nhne ornurna.”*¥

50 kanu be, “O buru nu otu nu
rime anu nwernu enyi, o znekwnusi a
n'esilawuru abali, kaa, ‘Enyi m, gbaznisi
m ike bredi eto. 6 Otu enyi m berere vak-
wnusiri m, m nwée m nhne me jeenye a.’

7 “Enyi a hi nu rime oro sa a, ‘I kpdkna
m ehni. M tusnilem oro, me nu rumu m
dnanyi n'okpata. M jéenwe rikne lizo nye
i nhne obula.’ 8 Me kanu anu, ¢ bu n'ezi
nu o jéelizo nye a kwnornu nu o bu enyi
a, kovu kwnornu nu iwhnerne za nootu
nye orio, o jeelizo nye a.

9 “Kpam masi, me kanu anu, anu rio,
be jeenye anuy, anu pio, anu joopiohia,
anu znu aka n'onu-mgbo, be jaagba-
manu. 19 Kwnornu nu nye obula ke noo-
rio, nooriohia, nye noopio, noopiohia,
nye nooznu aka nu mgbo be jaagbamanu
a.

11“Ndaa nye bu nda n'esilawuru anu,
nye nnwo a joorio aznuy, o nyee a agwo?

112 Mobu o rio a ekwna ochichi, o nyee
a akpi? 130 buru anu ele joogburu ehni
anu nu bujo mahiaru o nyee rumu anu
nkesi buru oma, ¢ ko buru Nda anu ke
oligwe, 0 bu nu o jéenye ele ngorio a
Enine Nso?”

Jizosi nu Belizibolu
(Mat 12:22-30; Mak 3:20-27)

14 Jizosi naachihala renwu ojo ke
dnarnu mgbu. Nga renwu 0jo wam who-
garu, nwerukna wam ke dnarnu mgbu
kwuru oka, o du kpakara ele badnu ehni.
15Kovu agwna be kaa, “O ji rikne Beliz-
ibolu nye risi ele renwu gjo naachihala
renwu gjo.” 1Ele berere naakpa a iru,
kaa, o gesi be nhne elekema hi n'oligwe.

17 Jizosi mahiaru mkpoma be, ¢ kanu
be, “Eli-eze gbula kewama megidne ehni
a, 0 jootubiri etekne, oro obula kewama
megidne ehni a, ¢ jaadna. 18 Q buru nu
Setani kewama megidne ehni a, eli-eze
a jéogwuzoli. M nookwu ka kwnornu
nu anu karu nu m ji m rikne Belizibolu
naachihala renwu o¢jo. 19Kitna, o buru
nu m ji m rikne Belizibolu naachihala
renwu 0jo, ele sno anu ji rikne nyele
naachihala be? Be joobu ele ikpe anu.
20Kovu o buru nu m ji m aka Chiokike
naachihala renwu ojo, eli-eze Chiokike
dulam anu ehni.

21“Nga nye dikne woru mgwna o0g-
wnu a, neese oro a, ekwnu a zi n'udno.
22Kovu nga nye kakwo a rikne vary,
megbu a, 0 nahoru a kpakara mgwna og-
wnu a ke o tukwasiri mkpoma, kesa ek-
wnu a.

23“Nye ddgwunu m, neemegidne m,
nye snéne m chikota nhne, ngobosa
obosa.

711:2 Agwna nhne be gbaru kwuru be mee nhne i noopio n'owa lele kpa be mee a

n'oligwe

#11:4 Agwna nhne be gbaru kwuru dohia n'aka nhne ornurna

111:11 Agwna nhne be gbaru kwuru bredi

Renwu gjo hiehnarnu
(Mat 12:43-45)

24“Nga renwu ojo hiri nu rime badnu
whoga, o zneghari n'eli chna chna chna,
noopio hne o joozukwa inwe. Q buru nu
o whntna, ¢ kaa, ‘M jaalahna n'oro me
hiri whuya.” 25Nga o vaduru, 0 whnu
nu be zasnarnu oro wam bikwata nhne
nkari. 260 jeezne chiri renwu gjo esau
ibne a ele nwernu risi rikne karu a, be
wuru nu rime nye wam. Qnodi ipne-aznu
nye wam johnasi bujo karu kpa o zi nu
mbom.”

Nye owa oma n'ezi

27Kpa Jizosi zi nookwu oka ka, otu
nwerinya siwama n'igbudu badnu wam,
“Ruwho ke vuru i nu rema ke i nwornu
bu nhne be goziri ggozi.”

28 Jizosi saru, “Ele owa oma karukwo
bu ele noonu ikwu-onu Chiokike, neeme
be.”

Nhne elekema ke Jona
(Mat 12:38-42)

29Kpa igbudu badnu wam gbakoru
hne Jizosi zi, 0 kanu be, “Ebiri gjo
ka noopio nhne elekema, o0 zad nhne
elekema be jeenye be, okwolem nhne
elekema Jona. 30Lele kpa Jona bu
nhne elekema ke ele Ninive, o0 bu
kpa Nnwo ke Badnu joobunu ebiri ka.
31Eze nyerinya Seba jeelizo ya nu ele
ebiri ka bna n'ikpe, ¢ jaama be ikpe,
kwnornu nu o hiri n'osotoma k'owa va
nurnu akoniche Solomoni. Kovu le, nhne
kakwo Solomoni zi hna. 32Ele Ninive
jeelizo, be nu ebiri ka bna n'ikpe, be
jaama be ikpe, kwnornu nu be tuhnas-
narnu mkpoma n'okpo okwo Jona. Kovu
le, nhne kakwo Jona zi hna.

Iwhne ke ehni
(Mat 5:15; 6:22,23)

33“Q z4 nye joomusi tonji bita a nu
hne tugwaru otugwa, mobu bita nu
mkpururu nkita. Tnunuma, be bita a
n'olu nhne be bita tonji, ma ele naab-
nanya oro whnurnu iwhne a. 34 Anya bu
iwhne ke ehni. O buru nu anya i buru
oma, kpakara ehni i joobu iwhne iwhne.
Kovu ¢ buru nu anya i btio oma, kpakara
ehni i jaagba ochichiri. 35 Anu ledukom
anya o zi iwhne ke zi anu n'ehni bo
gho ochichiri. 36 Ka kpayaru, o buru nu
kpakara ehni i bu iwhne iwhne, o z4
ngeri ke gbaru ochichiri, kpakara ehni i
joobu iwhne lele nga tonji npomukwasi
iiwhne a.”

Ele Farisi nu ele zni iwu ele Ju
(Mat 23:1-36; Mak 12:38-40)

37Nga Jizosi kwukworu oka ka, otu
nye Farisi sukwu a, ¢ va snornu a ri wiri,
o0 snornu a zne, o daziri n'ikpechi. 38 Nye
Farisi wam whnurnu nu Jizosi kwége
aka bete ri wiri, o du a ehni.

39Nyenwe ai kanu a, “Kitna anu ele
Farisi beru osno snu aznu okiko nu
agbugba wiri, kovu nu owho-anya nu
agwa ojo jihiaru nu rime anu. 40 Anu ele
iwhnirniwhno! Q blio otu badnu wam
mernu rime okiko nu aznu a? 4! Anu
gweru nhne zji nu rime agbugba wiri
donu ele mboni obirizi, kpakara nhne
jaazinu anu richna.

42“Awhnuwhnu zinu anu ele Farisi,
kwnornu nu anu ngokwu otu nga nu nri
ke kpakara mkporo okwukwo nwernu
eknarna oma ke ekwu, kovu anu juru
ikpe zi snam nu owhnun'anya Chiokike.
0O zi mkpa nu anu znernu eme nhne ka
nu ke berere.

43“Awhnuwhnu zinu anu, ele Farisi,
kwnornu nu anu whnurnu risi ngadna
n'oro ogbako anu n'anya, ¢ naamasi anu
ele badnu neebekwu anu ikwu n'ahia.

44«“Awhnuwhnu zinu anu, ele Farisi,
kwnornu nu anu nu lele ilili ke ele badnu
maa noozo ochi n'olu a.”

450tu nye ogwnu iwu saru Jizosi,
“Nye-zni-nhne, oka ka i nookwu naak-
pasi ai iwhnerne.”

46 Jizosi saru nye ogwnu iwu wam,
“Awhnuwhnu jaazinu anu ele ogwnu
iwu, kwnornu nu anu noovute ele
badnu ivu rinya be vuru, kovu anu
n'iwhuru anu jéegweru otu mkpaka anu
yinu be aka. 47 Awhnuwhnu zinu anuy,
kwnornu nu anu noowu ilili ele owh-
nurninya, ele nda anu oknani gburu.
48 Anu bu ele akebne nu ele kwnagid-
nernu nhne ele nda anu oknani mernu,
be gburu ele owhnurninya, anu wu ilili
be. 49 Chiokike nu nhne omuma a karu,
‘M jeeziznenu be ele owhnurninya nu
ele izi, be joogbu agwna be, be jaak-
pakna ele berere ehni.’ 50 Kam kpayaru,
ebiri ka jaata awhnuwhnu kpakara ov-
narna ele owhnurninya be gburu hite
n'opanizo owa, >lhite n'ovnarna Ebeli
du n'ovnarna Zakaraya, nye be gburu
n'iketa ojo ariohna nu hne zi nsg. Owe!
Me kanu anu, ebiri ka jookwu kpakara
ogwo ovnarna ka.

52“Awhnuwhnu zinu anu ele ogwnu
iwu, kwnornu nu anu gwemernu snambi
ke naagbama onuhna akoniche, anu
bnége, anu kwéle ele pioru o bna be
bna.”

53Nga Jizosi hiri nu pii whoga, ele
Farisi nu ele zni iwu ele Ju nookwunu
a onu rikne, neesikwa ajiji agida nhne.
54Be needne, noopio ma be joonu nhne
be jeeji bno a nhne.

O do aka nu nsni
gbasiri ruwhnu lawuru
(Mat 10:26,27)
1 2 Nga igbudu ele badnu gbakoru

hne Jizosi zi ke mernu be noozo
ibne be ochi, Jizosi beru gsno naakanu

ele sno apna a, “Anu neeze nhne whu
bredi ke ele Farisi, ke bu ruwhnu lawuru.
2Kwnornu nu be jookpume kpakara
nhne be kpusnirni okpusni, kpakara
nhne be tugwaru otugwa joowhuya
iwhne. 3 Nhne anu kwuru n'ochichiri, be
jookwuhia n'iwhnehnie, ke anu tukasiri
nu nsni nu rime oro mati, be jookwuhia
n'olu oro.

Nye anu kwesiri 0 tu ogwnu
(Mat 10:28-31)

4“Ele enyi m, me kanu anuy, anu td
ogwnu ele noogbu ano-ehni, ele nwée
rikne o mee nhne berere. SKovu me
kanu anu nye anu jootu ogwnu a, anu
tu ogwnu nye wam ke nwernu rikne
gbu ano-ehni, tubna enine nu rime bek-
wnu. Owe! Me kanu any, anu tu ogwnu
a. ®Be za neere wonzna isne mkpuru
iwai mati lawuru? Kovu Chiokike zi
neechezu otu nu ruwhnu a. 7 N'ezi, be
gwnurnu kpakara rukeri-ize ke risi anu
onu. Ogwnu td any, anu zi okne onu ahia
karu agida wonzna.

O kwuhia nu o ju Karaisi
(Mat 10:32,33; 12:32; 10:19,20)

8“Me kanu anu, nye obula ke jook-
wuhia m nu ruwhnu ele badnu, Nnwo ke
Badnu jookwuhia nye wam nu ruwhnu
ele enine izi Chiokike. 2 Kovu nye obula
ke joogonahoru m nu 0 maa nye me bu
nu ruwhnu ele badny, m joogonahoru a
nu ruwhnu ele enine izi Chiokike. 10 Nye
obula ke kwuru oka gjo megidne Nnwo
ke Badnu, be jaagbarunu a, kovu nye
obula ke kwuru kwugidne Enine Nso, be
jaagbarunu a.

11 “Nga be jookwuru anu zne n'oro 0g-
bako ele Ju, nu ruwhnu ele ochichi nu
ele risi, kpe anu ikpe, mkpoma lako anu
mini kpa anu joogoru onu anu mobu
nhne anu jookwu. 12Enine Nso jeezni
anu n'ige wam nhne anu jookwu.”

Elulu nye eze iwhnirniwhno

130tu badnu n'esilawuru igbudu
badnu wam, kanu Jizosi, “Nye-zni-nhne,
kanu nwene m rukna ma o keme mkpe
ai.”

14 Jizosi saru a, “Enyi m, nyele
mernu m nye ikpe mobu nye ke mkpe
n'esilawuru anu?” 150 kanu be, “Anya
du anu eli gbasiri kpakara owho-anya,
kwnornu nu budnu badnu hige n'agida
ekwnu o nwernu whuya.”

16 Jizosi tnunu be elulu ka, “Ekwu otu
nye eze mirni agida mkpuru. 17 Nye eze
wam naari nu mkpoma a, ‘Ndaa nhne me
jeeme? M nwée m obna hne me jaabita
mkpuru m.’

1840 kaa, ‘Ka bu nhne me jeeme,
m jaakwnadna kpakara obna m, wu
obna ikne ke zi rude, m jaabita kpakara
mkpuru m nu ekwnu m nu rime be. 19M
jaakanu ehni m, I nwernu agida ekwnu
i kpabitaru agida awha, zukwaru inwe,
ri, nwo, mkpoma so i n'onu.’

20“Kovu Chiokike kannu a, ‘Ji nye
iwhnirniwhno, be noopio budnu i n'aka
i n'abali ka. Nyele jeenwe kpakara nhne
i kpabitannu ehni?””

21“Ka bu kpa o jaazinu kpakara ele
kpabitannu ehni be ekwnu, kovu be
nwée ekwnu nu ruwhnu Chiokike.”

Anu kwnata Chiokike mkpoma
(Mat 6:25-34)

22 Jizosi kanu ele sno apna a, “Ka
bu nhne me kwno naakanu anu, anu
rigbuko ehni anu n'oriri gbasiri budnu
any, nhne anu jeeri, mobu gbasiri ehni
anu, iwo anu joowo. 23Budnu kakwo
wiri, ehni kakwo iwo. 24 Anu le rumu
onunu, be ghd mkpuru, be za neegwe
nhne n'ekwu, be nwée obna hne be
bita mkpuru, kovu Chiokike nooznu be.
Anu zi okne onu ahia karukwo rumu
onunu. 25Ndaa badnu n'esilawuru anu
ke nwernu rikne tukwasi nhne nu budnu

a hite n'origbu ehni a? 2Hne o bu
nu anu nwée rikne mee nhne mati nu
kpa, kini mernu anu naarigbu ehni anu
gbasiri nhne ke berere?

27 “Anu lekom atna kpa be nooso. Be
z& noodogbu ehni be n'ernu, be kwné
ikpe. Kovu me kanu anu, o bubedi
Solomoni n'iwhuru a nu kpakara ig-
wugwu a, yige eyi lele otu nu rime be.
280 buru nu Chiokike noowosi achara
ke zi n'ekwu iwo, bu ke zi tna, ekile be
kporne be nu bekwnu, ¢ ko buru any, o
joowosi anu iwo, anu ele gkwnata ovu
mati. 29Anu tikwasi mkpoma anu nu
nhne anu jeeri mobu nhne anu joonwo,
anu rigbu ehni anu gbasiri a. 30 Kwnornu
nu kpakara nhne ka bu nhne ele maa
Chiokike noopio, Nda anu magwu nu
kpakara nhne ka zi anu mkpa. 3! Kovu
anu pio eli-eze Chiokike, o jootukwasinu
anu kpakara nhne ka masi.

Ekwnu ke zi n'oligwe
(Mat 6:19-21)

32“Anu t4 ogwnu, ogbori atnurnu
mati, kwnornu nu o masiri Nda anu o
nyee anu eli-eze a. 33 Anu re nhne anu
nwernu kesi ele mboni. Anu mehianu
ehni anu rekpa iwai ke ka aka, anu
kpabita ekwnu n'oligwe ke kwé okwo,
hne nye buznu nwée rikne zne, akika z4
naata ekwnu zi pii. 34 Kwnornu nu hne
ekwnu anu zi bu hne mkpoma anu jaazi
masi.

Ele izi anya duru eli

35“Anu jiknernu noornu ernu, ele
tonji be noonwu onwu. 36 Lele ele neese
nyenwe be znernu iriri olulu nnwerne
ikne ma o hiehna, nga o hieru, znu aka
n'onu-mgbo, be gbamanu a oro wara
wara. 37Qwa oma zinu ele izi wam
nyenwe be joowhnu hne be neese nse
nga o hiehnarnu. Me kanu anu ezi oka, o
joosuru ajni n'ikwnu, kanu be, be daziri
eli ri wiri, ¢ buru nye izi be. 38 Qwa oma

zinu ele izi wam, ¢ buru nu nyenwe be
varu n'esilawuru abali mobu n'onu osisi,
0 joowhnu nu be zi neese nse. 3°Kovu
anu mahia nu o buru nu nye nwe oro
mahiaru otnu-ige nye buznu jaava, o
béekwele be liwa oro a. 40 Kam kpayaru,
anu neese masi nse, kwnornu nu Nnwo
ke Badnu jaava ige anu tiige anya a.”

Ohi ke kwesiri 0 kwnata mkpoma
(Mat 24:45-51)

41pita sikwa a, “Nyenwe ai, i noot-
nunu ai elulu ka, sobu kpakara badnu.”

42 Nyenwe ai saru a, “Nyele bu ohi
wam ke be kwesiri 0 kwnata mkpoma,
nye nyenwe a mernu nye risi oro a,
ma o neenye ele ohi wiri n'ige kwesiri?
43 Nye risi oro wam joobu nye owa oma
0 buru nu nyenwe a jaava whnu nu o
mernu nhne kwesiri. 44 Me kanu anu ezi
oka, nyenwe a jeeme a nye jeelekota
kpakara ekwnu a. “>Kovu o buru nu
ohi wam jaakaa nu mkpoma a, ‘Nda m
kwu gbulem okwnu,” o bete naaligbu
ele ohi rukna nu rinya, neeri, noonwo
manya, manya noogbu masi a. “6Nda
kwu ohi wam jaava n'obochi ¢ tige anya
a nu n'ige 0 maa. O joogbubi a ichichi
lawuru, mee ya nu ele kwé ekwe tako
awhnuwhnu.

47 “Nye izi ke marnu nhne nda a kwu
pioru, o jiknernune o mee a, be jaapnia
agida mbinibini. 48 Kovu nye ke mda, ke
mernu nhne kwesiri be ta a awhnuwhnu,
be jaapnia a mbinibini mati. Kwnornu
nu nye be nyernu agida nhne, bu nye be
joopio agida nhne n'aka a. Nye be ny-
ernu agida nhne o legidne anya, be joo-
pio nhne zi agida karukwo n'aka a.

Jizosi, nhne neegweya okewa
(Mat 10:34-36)
49“M varu m o gweya bekwnu n'owa,
nhne me noopio ¢ bu nu o noonwu kitna.

50M nwernu m mini be joowu m, m
joéozukwa inwe tem be mezu a. 5! Anu

cheru nu m gweyaru m udno n'owa?
Oza! Me kanu anu, m gweyaru m okewa.
52 Hite nu kitna zne nu ruwhnu, badnu
isne zi n'otu oro jeekewa, badnu eto
megidne badnu lawuru, badnu lawuru
megidne badnu eto. 53 Be jeekewa

Nda megidne nnwo a rukna,

nnwo rukna megidne nda a,

nne megidne nnwo a rinya,

nnwo rinya megidne nne a,

nne nzi megidne nnwerne nnwo a,
nnwerne nnwo megidne nne nzi a.”

Anu ghohia ige ka
(Mat 16:2,3)

54Jizosi kanu igbudu badnu wam,
“Nga anu whnurnu runwurnu oligwe
hi n'odidna ehnam, ngangam anu kaa,
‘Mini joozo,” mini zo masi. ®>Nga anu
whnurnu ruwhere ndidna hne o neewhe,
anu jaakaa, ‘O jeerne bekwnu,” o ziri
kpam. %6 Anu ele ruwhnu lawuru! Anu
magwu kpa be le owa nu ruwhnu oligwe
anya gwnu nhne 0 joobu. Kovu ndaa kpa
anu maa ige ka?”

Ji nu nye irno i mee udno
(Mat 5:25,26)

57 “Kini mernu anu mda nhne buru
oma nu omume? 8 Nga ji nu nye kwu
i neezne ikpe zi n'apna, gbali ma ji nu
a mee udno n'apna, o btila kpam, o
joopnurnu i nyee nye risi ikpe, nye risi
ikpe nyewhete i nye neelekota ele ikeluy,
0 tubna a n'oro ikelu. >°Me kanu i, i
joowhuya pii tem i kwuhnata kpakara
iwai ipne-aznu i jigwu.”

Tuhnasna mkpoma hite nu
mmehie mobu nwu enwu
1 3 Agwna ele zi nu pii kanu Jizosi
nhne gbasiri ele Galili ele Pajleti
jiri ovnarna be gwasi n'ariohna be.
2 Jizosi saru be, “Anu che nu ele Galili ka
bu ele mmehie kakwo ele Galili berere
kwnornu nu be taru awhnuwhnu kpa?

3Me kanu anu, 6za. Kovu okwolem ma
anu tuhnasnarnu mkpoma, anu joonwu
lele be. 4 Mobu anu che nu nri nu badnu
esato ele oro olu ke zi nu Sailom dnag-
buru, nu be bu ele ikpe marnu karu ele
berere ele zi nu Jeruselem? °Me kanu
anuy, ¢za. Kovu o buru nu anu tghnas-
nana mkpoma, anu joonwu lele be.”
Elulu isisi figi

6Jizosi tnunu be elulu ka, “Otu
nwerukna kpasiri figi n'ekwu a, o zne
noopio mkpuru n'olu a, kovu 0 whntina
mkpuru obula. 7Q kanu nye neelekwa
ekwu figi wam, ‘Ka bu awha eto me
naava hna noopio mkpuru n'olu isisi
figi ka, kovu m za ngowhnu mkpuru
obula. Gbudna a! Ndaa ke o noolulu eli
n'etekne?’

840 saru a, Nda-ai-kwu, ‘Gharu a otu
awha berere, m joogwu eli gburugburu
wusi a nsni ano. °Q buru nu o minya
mkpuru, o0 buru oma, kovu ¢ buru nu o
minyage mkpuru, i gbudna a.””

Jizgsi gworu nriria
n'Qbochi Ozukwa Inwe

10N'otu Qbochi Ozukwa Inwe, Jizosi
zi neezni nhne n'oro ogbako ele Ju,
11 otu nwerinya zi nu nriria nri awha nu
esato, ke kpayaru nu o gbewhu egbe-
whu, o nwée rikne gwuzoru kwem ria
ria. 12Nga Jizosi whnurnu a, o sukwu
a, kanu a, “Nwerinya, nriria i lalam.”
130 tukwasi a aka a lawuru, ngangam,
nwerinya wam gwuzoru kwem, znarni
Chiokike.

14Kovu ovu weru nye risi oro ogbako
ele Ju ehni k'agida kwnornu nu Jizosi
gworu nriria n'Qbochi Ozukwa Inwe. O
kanu ele badnu wam, “A nwernu obochi
isunu a ji noornu ernu, anu va ma be gwo
anu nriria n'gbochi ele ka, kovu ¢ btio
n'Obochi Ozukwa Inwe.”

15Nyenwe ai saru a, “Anu ele ruwhnu
lawuru, anu za nootoma ehni anu mobu

iyinya anu n'Qbochi Ozukwa Inwe zne
nyee a mini? !®Nwerinya ka ke bu
nnwo rinya Ebereham nye Ekwensu kn-
ernu eriri nri awha nu esato ka, o blio
oma be toma a eriri ka ma o nwernu
ehni a n'Obochi Ozukwa Inwe?” 17 Nga
o kwuru ka, iwhnerne tu kpakara ele
noogwuzogidne a. Kovu igbudu badnu
wam nwudnarnu kwnornu agida ernu
ndu-ehni 0 noornu.

Mkpuru mositadi nu nhne whu bredi
(Mat 13:31-33; Mak 4:30-32)

18 Jizosi sikwa be, “Eli-eze Chiokike,
o yiri lele kini? Kini bu nhne me jeeji
gbu esi a? 190 nu lele mkpuru isisi be
kwu mositadi ke badnu kpasiri n'ekwu
a. O so, gho isisi ke rumu onunu oligwe
noornu alikwu nu nkala a.”

20 Berere kwno, o kaa, “Ndaa nhne
me jeeji sninu eli-eze Chiokike? 21Q nu
lele nhne whu bredi ke nyerinya gweru
gwasi n'agida ikpa tem kpakara a whu.”

Onu-mgbo ke zi nworonwo
(Mat 7:13,14,21-23)

22 Jizosi neezne hi nu otu eli-ohna
du eli-ohna berere neezni nhne kpa o
neezne Jeruselem. 23 Otu badnu sikwa a,
“Nyenwe ai, okwole badnu ele nu ele bu
ele be jooznohia?”

Jizosi saru be, 24 “Anu yisi ehni garu
n'onu-mgbo ke zi nworonwo, me kanu
anu ezi oka, agida ele badnu joopio o
bna, kovu be jéenwe rikne bna. 2°Nga
nda kwu nwe oro lizoru gbasni oro,
anu joogwuzo n'ederezi nooznu aka,
naariasno, ‘Nda-ai-kwu, bikno, gbhamanu
ai oro.’

“Q jaasa any, ‘M méam ele anu bu
mobu hne anu hi va.’

26“Ige wam anu jaakaa, ‘A sno i ri
wiri, nwo nhne onwunwo, i znirni nhne
n'eli ai.’

27 “Kovu o jaasa anu, ‘M méam ele anu
bu mobu hne anu hi va. Anu hi hne me
zi whoga, anu ele aruru-eli.’

28“Qkwna ekwna nu ota rukwnurnu-
ize jaazi nu pii nga anu joowhnu Ebere-
ham, Aziki nu Jekopu nu kpakara ele
owhnurninya n'eli-eze Chiokike, kovu
anu buru ele be chihalaru n'ederezi.
29Fle badnu jeehi n'obosi ehnam nu
odidna ehnam, hi nu rugwu nu odidna
va, daziri eli n'iriri ke eli-eze Chiokike.
30N'ezi oka, agwna ele ipne-aznu joobu
ele be osno, agwna ele be osno joobu ele
ipne-aznu.”

Jizgsi whnurnu Jeruselem n'anya
(Mat 23:37-39)

3lI1ge wam agwna ele Farisi vak-
wnusiri Jizosi kanu a, “Hi nu hna whoga,
zne hne berere. Erodu pioga o gbu i.”

32 Jizosi saru be, “Anu zne kanu edu
wam, m jaachihala renwu gjo, gwo masi
ele nriria tna nu ekile, n'obochi ke eto,
m joornuzu ernu m. 33 Kpa o zi, m jeezn-
eriri tna nu ekile nu obochi ke sno a,
kwnornu nu o kwésile be gbu nye owh-
nurninya nu hne btdo Jeruselem.

34“Chei! Jeruselem, Jeruselem, ji ke
noogbu ele owhnurninya, ke ji aka-
worugwu noolo ele be ziyannu i. Mgba
ele kpa me pioru o chikota rumu i lele
kpa enwerne ochichi neechikota rumu a
nu mkpururu aka nkwu a lawuru, kovu
i kwéle. 35Le, be neesigbasinu anu oro
anu ma o tobiri etekne. Me kanu anu,
anu jdowhnu m berere tem du nga anu
jaakaa, ‘Chiokike gozi nye wam ke naava
nu rewhna Nyenwe ai.””

Jizosi zi n'oro nye Farisi
1 4 O du otu Obochi Ozukwa Inwe,
nga Jizosi zi n'oro otu nye Farisi
be marnu rewhna a neeri wiri, ele badnu
zi needne a. 20tu nwerukna ochi a

lawuru nu aka a zaru aza zi nu ruwhnu
a. 3Jizosi sikwa ele Farisi wam nu ele
zni iwu, “O buru oma n'iwu o gwo
nriria n'Obochi Ozukwa Inwe, sobu o
bio oma?” 4Kovu be kpusnirni onu be.
Jizosi nwugwu nwerukna wam n'aka
gwo a nriria wam, zihala a.

5 Jizosi sikwa be, “O buru nu i nwernu
nnwo rukna mobu ehni ke dnabnarnu
omi n'QObochi Ozukwa Inwe, anu jéeg-
wehia a n'Qbochi Ozukwa Inwe?” 6 Q za
nhne be saru a.

Badnu o gwedna ehni a eli
nu ovu oma

7Nga Jizosi whnurnu kpa ele be suk-
wuru noohoru risi ngadna be jaadazi, o
tnunu be elulu ka, 8“Nga badnu obula
sukwuru i ikwu iriri olulu nnwerne, i
dézi nu risi ngadna, kwnornu nu nye
nwernu igwugwu kakwo i nwernu rikne
va. 90 buru kpam, nye sukwuru anu
lawuru jaavakwnusi i, kanu i, ‘Nyee
nwerukna ka ngadna i.’ Ige wam i jeeji
iwhnerne daziri nu ngadna ke zi eli eli.
10Kovu nga be sukwuru i, daziri eli nu
ngadna ke zi eli eli. Nye wam ke suk-
wuru i jaavakwnusi i, kanu i, ‘Enyi m,
zne nu ngadna ke ka mma.” Ige wam i
jeenwe igwugwu nu ruwhnu ele varu pii.
11 Kwnornu nu be jeegwedna nye obula
ke gwelizoru ehni a olu, nye obula ke
gwednarnu ehni a eli, be jeegwelizo a.”

12 Jizosi kanu nye wam sukwuru a,
“Nga i siri wiri gsisi mobu ke anyasnu,
i sikwu ele enyi i kpoi, nu rumu nwene
i mobu ele ibne i ele eze, i mee kpam,
be jeesi wiri sukwu kwno i, ige wam be
kwulam ji ogwo. 13Kovu nga i mernu
iriri, sukwu ele mboni, nu ele oru, nu
ele mgworo nu ele isni, 14 be joogozi i. Q
bu n'ezi nu be nwée rikne kwu i ogwo,
kovu Chiokike jookwuhnata i nga ele
oma jeehi n'enwu lizg.”

Elulu okne iriri
(Mat 22:1-10)

15 Nga otu nye dazi neeri wiri nurnu a,
o kanu Jizosi, “Owa oma zinu nye jeeri
wiri n'eli-eze Chiokike.”

16 Jizosi saru a, “Otu nwerukna siri
okne iriri sukwu agida ele badnu.
17N'ige iriri wam, o zihala nye izi a,
o kanu ele be sukwuru, ‘Vaa, be mek-
wolem kpakara nhne.’

18 “Kovu kpakara be n'otu bete noo-
rio be gharu be. Nye ke mbom kaa, ‘M
zuru m eli ekwu, m jeezne lekwa a, bi-
kno gwnusi m n'ele i gharuru.’

19 “Nye berere kaa, ‘M zuru m nri ehni
be knekotaru ebo ebo, m neezne o tule
be, bikno gwnusi m n'ele i gharuru.’

20 “Nye berere kaa, ‘M luru m nnwerne
ikne, m jéenwe rikne va.’

21“Nye izi wam hiehna kanu nda a
kwu kpakara nhne ka. Ige wam ovu weru
nda nwe oro wam ehni, ¢ kanu nye izi
a, ‘Wara wara, zne nu ngeri apna nu
kpakara apna ke eli-ohna kwubnanya ele
mboni, nu ele oru nu ele isni nu ele
mgworo.’

22“Nye izi wam zne, hiehna, kaa,
‘Nda-ai-kwu, m mene m nhne i karu me
mee, kovu oghere zi koriri.’

23“Nda a kwu kanu a, ‘Zne n'apna ma
nu ekwu, kwnagidne ele badnu ma be
bnanya, ma ele badnu jihia n'oro m.’
24Me kanu i, kpakara ele wam me suk-
wuru ikwu nu mbom, ¢ za otu badnu nu
rime be ke jeeri iriri m.”

Nhne nye sno apna Jizgsi joowhnu
(Mat 10:37,38)

25 Agida ele badnu sno Jizosi neezne, o
tuhnasna kanu be, 26 “Q buru nye obula
vakwnusiri m, kovu o snéne nda a nu
nne a, NuU NOwerne a, Nu rumu a, nu
rumu nne a rukna nu rumu nne a rinya
irno, ma budnu ke a masi, ¢ jéobuli nye

sno apna m. 27 Nye obula ke viirule ogba
a sno m, jéobuli nye sno apna m.

28 “Ndaa otu badnu n'esilawuru anu ke
noopio o wu oro olu, o jéebe osno daziri
eli gwnu nhne o jeegwe a, ma o nwernu
iwai o jeeji wukwo a? 29Kwnornu nu ¢
buru nu o wa eli, kovu o nwée rikne
wukwo a, nye obula ke whnurnu a
joomu a rumu, 30kaa, ‘Nwerukna ka
panizoru o wu oro, kovu o nwée rikne
wukwo a.’

31“Mobu ndaa eze ke neezne ogwnu
megidne eze berere, ke jéebe osno daziri
eli tule ma o nwernu rikne gweru nri
pokwu ele ogwnu gwuzogidne nye chi
nri pokwu lawuru megidne a? 32Q buru
nu o nwée rikne, nga nye wam zi ikere,
o jeezizne ele izi rio nhne udno. 33 Kpam
masi, 0 z4 nye obula nu rime anu ke
joobu nye sno apna m, ¢ buru nu o
gharula kpakara nhne o nwernu.

Arua bnana iru
(Mat 5:13; Mak 9:50)

34“Arua buru oma, kovu o buru arua
tuwhu oso n'onu a, be jeeji kini mee a o
so n'onu? 350 biima oma n'eli mobu nu
mkpomkpo. Be jootuwhu a n'ederezi.

“Nye nwernu nsni o ji 0 nu nhne, o
nurnu.”

Elulu atnurnu whuru owhu
(Mat 18:12-14)

Ele ona ntu nu ele mmehie
1 5 gbakoru noonu ikwu-onu Jizosi.
2Kovu ele Farisi nu ele zni iwu ele Ju
naatamu, be kaa, “Nwerukna ka nanab-
nanya ele mmehie, ya nu be sno neeri
wiri.”

3 Jizosi tnunu be otu elulu, 4“Q buru
nu otu badnu n'esilawuru anu nwernu
otu riwhu atnurnu, otu kpawhu ori. O
jdaghasa nri tolu nu tolu ke gwnarnu
n'ohia zne pio otu ke kpawhuru ak-
pawhu tem o piohia a? ®Nga o piohiaru
a, o tukwasi a n'obe-aka a, nponwudna.

60 la oro sukwu ele enyi a nu ele agbat-
ibi a, kaa, ‘Anu snornu m nwudna, nu
m piohiaru m atnurnu m ke kpawhuru
ori.’ 7 Me kanu anu, o bu kpa snarnima
jaazi n'oligwe nu risi otu nye mmehie
ke tuhnasnarnu mkpoma, kakwo nri tolu
badnu nu tolu ele oma ke otuhnasna
mKkpoma za mkpa.

Elulu mkpuru iwai whuru owhu

8“0 buru nu nyerinya nwernu nri
mkpuru iwai, otu whunahoru a. O joo-
musi tonji, za gro a, piosi a rikne tem
o piohia a. 2 Nga o piohiaru a, o sukwu
ele enyi a nu ele agbatibi a, kaa, ‘Anu
snornu m nwudna, m piohiaru m iwai m
me tuwhuru.’ 19 Me kanu anu, o bu kpa
snarnima jaazi nu ruwhnu ele enine izi
Chiokike nu risi otu nye mmebhie ke tuh-
nasnarnu mkpoma.”

Elulu nnwo whuru owhu

11 Jizosi tnu kwno elulu berere, kaa,
“Otu nwerukna nwernu rumu rukna
lawuru. 12Ke mati kanu nda a, ‘Nda m,
kesi m mkpe ke m.” Nda a keme ekwnu
a n'esilawuru be lawuru.

13“Nga obochi ele nu ele whemernu,
nnwo ke mati chikota kpakara ekwnu a,
lizo, zne mba zi ikere, daziri pii lulukwo
kpakara ekwnu a nu budnu ojo. 14 Nga o
mewhukworu kpakara nhne o nwernu,
okne goknunyo dnarnu n'eli wam, ¢ bna
nu mkpa. 150 zne yisi ehni n'ernu n'aka
otu nye eli wam, nye wam zizne a ¢ znu
ezni n'ohia. 16Q masiri a o ri ori ezni,
kovu ¢ za nye nyernu a.

17“Nga anya dornu a nu risi, ¢ kaa,
‘Kpakara ele nda m gornu ernu nwernu
wiri be ri, nootuwhu agwna a, kovu m
zi m hna noonwu n'ogwnu wiri. 18 M
jeelizo, lahnakwnusi nda m, m jaakanu
a, Nda m, m mehielem megidne oligwe
ma ji. 19M kwésile m be kwu m nnwo i
berere, kovu me buru otu nu rime ele i

gornu ernu.’ 20 Ngam, o lizo, znekwnusi
nda a.

“Kovu nga o zi hne zi ikere, nda a wh-
nurnu a, donu a obirizi k'agida, gba eso
kwnusi a, bnagidne a, snutu a onu.

21 “Nnwo wam kanu nda a, ‘Nda m,
m mehiele m megidne oligwe ma ji. M
kwésile m be kwu m nnwo i berere.’

22“Kovu nda a kanu ele izi a, ‘Wara
wara, anu chiya iwo ke kakwo mma, anu
wosi a, gbasi a ari mkpaka n'aka a, anu
wosi a okoro-ochi n'ochi a. 23 Anu toya
nnwo ehni be znurnu ¢oznu gbu a, mee
iriri ma a nwudna. 24 Kwnornu nu nnwo
m ka nwurnu onwu, kovu o zi budnu,
o whuru owhu, be piohia a.” Be bete
noonwudna.

25“Kpa nhne ka neeme, opnarna a zi
n'ekwu. Nga o vaduru oro ndundu nu
eri nu eri be neetne, 26 0 sukwu otu nye
izi sikwa nhne be neeme. 27 Q saru a,
‘Nwene i rukna hiehnarnu, nda i gbulem
nnwo ehni be znurnu oznu, kwnornu nu
o whnurnu a n'ehni siri rikne.’

28“0Qyu weru nwene a rukna ke soru
a ehni k'agida, o kwéle o bna n'oro. Nda
a vakwnusi a, riasno a. 290 saru nda a,
‘Le, agida awha me zi ngornunu i ernu
lele ohi, o z& ige me mernu risi rikne
nu nhne i nyernu n'iwu. Kovu i nyélele
m otu nnwo owu me nu ele enyi m ri.
30Kovu nga nnwo i ka ke mewhukworu
kpakara ekwnu i, ya nu ele rinya ewhere
vary, i gbunnu a nnwo ehni be znurnu
oznu.’

31“Nda a kanu a, ‘Nnwo m, me nu ji
zi ige dum, kpakara nhne me nwernu bu
ke i. 32 A kwesiri o nwudna, kwnornu nu
nwene i rukna ka nwurnu onwu, kovu o
zi budnu, o whuru owhu, kovu be pio-
hiaru a.”

Elulu nye neelekota ekwnu

1 6 Jizogsi kanu ele sno apna a, “Otu
nye eze nwernu nye neelekota
ekwnu a, be kanu nye eze wam nu nye

neelekota ekwnu a noolulu kpakara ek-
wnu a. 20 sukwu a, sikwa a, ‘Kini bu
otnutnu ka me noonu gbasiri i? Vaa
ma a piakota kpakara nhne i noornu,
kwnornu nu i jéelekotama ekwnu m
berere.’

3“Nye neelekota wam kanu ehni a,
‘Kini bu nhne me jeeme? Nda m kwu
neegweme m n'ernu. M nwée m ikn-
ernema me jeeji rnu ernu rikne, iwhn-
erne o0 bu nye orio nootu m. 4M maam
nhne me jeeme, nga me whogaru n'ernu,
ele badnu jeekweru me bnanya oro be.’

5“0 sukwu ele jigwu nda a kwu ogwo
n'otu n'otu. Q sikwa nye mbom, ‘I ji nda
m kwu kini?’

6“Q kaa, ‘Otu riwhu obele mono.’

“Nye neelekota ekwnu wam kanu a,
‘Gweru okwukwo, daziri eli, gbasi nri
isne wara wara.’

7“0 sikwa nye ke ebo, ‘I ji nda m kwu
iwai ele?’

“Q kaa, ‘Otu pokwu otutu ikpa wheti.’

“Q kanu a, ‘Gweru okwukwo gbasi ri-
whu esato.’

8“Nda kwu nye neelekota wam ke
kparu agwa ojo znarni a, kwnornu
nu o mernu lele nye nwernu echiche.
Kwnornu nu rumu ke owa ka nwernu
echiche o mee nhne gbasiri be kakwo
rumu ke iwhne. °Me kanu anu, anu
gweru ekwnu k'owa ka mee ele badnu
enyi, nga ekwnu anu jookwome, be
kweru anu bnanya n'oro kwé okwo.”

10“Nye be kwesiri 0 kwnata mkpoma
nu nhne mati, kwesiri be kwnata a
mkpoma nu nhne hna ezi. Nye bu masi
badnu ojo nu nhne mati bu badnu o¢jo
nu nhne hna ezi. 11 Q buru nu anu bio
ele be kwnata mkpoma n'ekwnu k'owa,
nyele jeenye anu ezi ekwnu? 120Q buru
nu anu bdo ele be kwnata mkpoma
n'ekwnu nye berere, nyele jeenye anu
ekwnu ke aka anu?

13«0 z4 ohi ke nwernu rikne buru ohi
nda kwu lawuru. O buru kpam, o joosno

otu irno, whnu ke berere n'anya. Mobu
0 joosobisinu otu k'agida, ledna ibne a
anya. Anu jéobuli ohi Chiokike nu ohi
ekwnu.”

Agwna ikwu-onu Jizosi
(Mat 11:12,13; 5:31,32; Mak 10:11,12)

14Nga ele Farisi ele whnurnu iwai
n'anya nurnu ikwu-onu ka, be mu Jizosi
rumu. 15Jizosi kanu be, “Anu bu ele
noogwnu ehni anu nu anu bu ele oma
nu ruwhnu ele badnu, kovu Chiokike
magwu mkpoma anu. Nhne zi okne onu
n'anya ele badnu bu nhne ruru oru
n'anya Chiokike.

16 “Nhne be nyernu n'iwu nu ele owh-
nurninya zi tem Joni, hite n'ige wam, be
nookpo okwo izi oma eli-eze Chiokike,
nye obula neeyisi ehni ma o bna nu rime
a. 17 Q zi ewheke nu oligwe nu owa jaa-
gawhe kakwo otu nhne ke zikakworu
mati n'iwu jaadna.

18“Nye obula ke jaagba nnwerne a
nnam, lu nyerinya berere neeme oyi,
nyerukna obula ke luru nnwerne be
gbaru nnam neeme oyi.

Nye eze nu Lazarosi

19«0tu nye eze zi, ke noowo iwo
odno odno nu abochna marnu mma,
wu budnu iriri kpakara obochi. 20 Otu
nye mboni be dnanyitaru n'ogodo onu-
mgbo a, nye rewhna a bu Lazarosi, nye
enya kpuru kpakara ehni. 21 Q noogwnu
a ma be nyee a ruvnuruvnu wiri ke hi
n'ikpechi nye eze wam dna. Rumu nkita
varyu naarasna enya a.

22“Ige duru nu nye orio wam nwurnu,
ele enine izi vuru a zne hne Ebereham
zi. Nye eze wam nwu masiri, be lite a.
23Nu rime bekwnu eli renwu hne o zi
noowhnuji anya, o le anya n'olu whnu
Ebereham nu hne zi ikere nu Lazarosi zi
n'akwanko a. 2*Nye eze wam sukwu a,
‘Nda ai Ebereham, donu m obirizi, zizne
Lazarosi o rusi onu mkpaka a nu mini

meji riro m, kwnornu nu m noowhnuji
anya nu rime bekwnu ka.’

25“Kovu Ebereham saru a, ‘Nnwo m,
chenwanya nu nga i zi budnu i riru nhne
oma, kovu Lazarosi naahiaru nhne btio
oma. Kitna be naakasi a mkpoma, kovu
i npowhnuji anya. 26 Be gweme kpakara
nhne ka, be gwuru otu olulu hna ezi
n'iketa ai nu anuy, ke kpayaru ele noopio
o hi nu hna vakwnusi anu jéenwe rikne,
0 z{ masi nye nwernu rikne hi hne anu zi
vakwnusi ai.’

27“Nye eze wam saru, ‘Bikno, nda,
zizne Lazarosi oro nda m, 28 kwnornu nu
m nwernu rumu nne rukna isne, o0 do be
aka nu nsni, ma be gharu ¢ va hne owh-
nuji anya ka.’

29 “Ebereham saru a, ‘Be nwernu Moz-
izi nu ele owhnurninya, be bnonu be
nsni.’

30“Nye eze wam karu, ‘Oza, nda
Ebereham, ¢ buru nu badnu hi n'enwu
lizo znekwnusi be, be jootuhnasna
mkpoma.’

31 “Ebereham kanu a, ‘O buru nu be
joobnonu Mozizi nu ele owhnurninya
nsni, be jéotuhnasna mkpoma o bubedi
nu badnu hiri n'enwu lizo.”

Mmehie, ogkwnata mkpoma nu ernu
(Mat 18:6,7,21,22; Mak 9:42)

Jizosi kanu ele sno apna a, “Nhne
17 neeme ma badnu mee mmehie
jaavariri, kovu awhnuwhnu jaazinu nye
o jeehi n'aka a va. 2 Q jaakanu nye wam
mma o buru nu be gweru okne rugwu
ogwe-wiri nyasi a n'ili tubna n'osimini
karu o mee ma otu nu rime ele ka zi
mati mehie. 3Anu ledu anya nu nhne
anu neeme.

“O buru nu nwene i rukna mme-
hie i, bigbo a, o0 buru nu o tuhnasna
mkpoma a, gbarunu a. 4Q buru nu o
mehieru i mgba esau n'obochi, tuhnasna

masi mgba esau, kaa ‘M tuhnasnarnu m,’
gbarunu a.”

5Ele sno apna a kanu Nyenwe ai,
“Mejitenu ai gkwnata mkpoma.”

6 Jizosi saru be, “O buru nu anu
nwernu okwnata mkpoma lele mkpuru
mositadi, anu jaakanu okne isisi ka, ‘Be
whome i kpasi i n'esilawuru osimini,” o
joobnonu anu nsni.

7“Q buru nu otu badnu nu rime anu
nwernu otu nye izi ke noornu ekwu a
mobu nooznu atnurnu a, nga o hiri ekwu
hiehna, ¢ jaakanu a, ‘Vaa daziri eli, ri
wiri’? 8 Oza! Kovu o jaakanu a, ‘Mesinu
m wiri, woru iwo i, sete m me rikwo wiri,
omekwo, i ri ke i.” Be z4 naakanu nye
izi meka nu o mernu nhne be karu o mee.
100 bu kpa ¢ zinu anu, nga any mernu
kpakara nhne be karu anu mee, anu kaa,
‘A bu ele izi etekne, a rnurnu ernu ai.”

Jizosi gworu nri ele nchnichna

1INga Jizosi zi nu apna neezne
Jeruselem, o naagawhe n'esilawuru
Sameria nu Galili, 2kpa o naabna
nu rime otu eli-ohna, nri ele rukna
nchnichna kwnusiri a. Be gwuzoru nu
hne zi ikere, 13be gweru okne nkoli
siwama, “Nda-ai-kwu, Jizosi, donu ai
obirizi.”

14 Nga Jizosi whnurnu be, ¢ kaa, “Anu
zne gesi ele ariohna ehni anu.” Kpa be
neezne, be gworu be nchnichna wam.

15Nga otu nyenum nu rime be wh-
nurnu nu be gwolam a, o lahna, gweru
okne nkoli naaja Chiokike. 160 dna
n'eli n'ochi Jizosi tunu a mmamma.
Nwerukna ka bu nye Sameria.

17 Jizosi sikwa a, “Be gwola nri badnu?
Ndaa badnu tolu ele berere? 18Q zi
nye varu o tunu Chiokike mmamma, ok-
wolem nye izne ka?” 1°Jizosi kanu a,
“Lizo, la, okwnata mkpoma i dohialam
i.”

Ige eli-eze Chiokike
(Mat 24:23-28,37-41)

20 Agwna ele Farisi sikwa Jizosi nga
ige eli-eze Chiokike jaava. Jizosi saru
be, “Eli-eze Chiokike jaava lele kpa ele
badnu neele anya a. 21 Q z4 nye jaakaa,
‘Le 0 zi hna,” mobu ‘Piari,” kwnornu nu
eli-eze Chiokike zi nu rime anu.”

221ge wam Jizosi kanu ele sno apna
a, “Ige vawa nga o joogwnu anu o
whnu otu rime obochi ke Nnwo ke
Badnu, kovu anu jéowhnu a. 23Ele
badnu jaakanu anuy, ‘Le, Nnwo ke Badnu
zi pii,, mobu ‘O zi hna.” Anu sné be
zne. 2*Lele kpa amuma oligwe neehi
n'otu gsotoma oligwe mukesi n'gsotoma
berere, bu kpa obochi ke Nnwo ke Badnu
jaazi. 2>Kovu o jeeberu osno ta agida
awhnuwhnu, ebiri ka jooju a.

26 “Lele kpa o nu n'obochi Noa, o bu
kpa o joonu n'gobochi Nnwo ke Badnu.
27Fle badnu zi neeri, noonwo, noolu
nnwerne, ngogbo nzi, du n'gbochi Noa
bnaznernu nu rime ogbo, mgba-mini eli
gbukwo kpakara be.

28«0 bu masi kpam n'obochi Lotu,
kpakara be zi neeri, ngonwo, neere,
noozu ahia, naakpa mkpuru, noowu oro.
29Kovu n'obochi Lotu whogaru nu eli
Sodom, Chiokike wudnarnu bekwnu nu
rugwu bekwnu lele mini ozuzo, gbukwo
kpakara be.

30“Q bu kpa o jaazi n'obochi be
jookpume Nnwo ke Badnu. 31 N'obochi
wam, nye obula ke zi n'olu oro a, ¢
bné nu rime oro a zne kwahala nhne
a, kpam masi, nye ke zi n'ekwu ldhna
aznu kwnornu nhne obula. 32 Anu chen-
wanya nnwerne Lotu. 33Nye obula ke
noopio o znohia budnu a, jootuwhu a,
nye nootuwhu budnu a, jooznohia a.
34Me kanu anu, n'abali wam, badnu
lawuru jaadnanyi n'okpata, be gweru otu
gharu ibne a. 35Ele rinya lawuru jaazi
neegwe wiri, be gweru otu, gharu ibne

a. [36Ele rukna lawuru jaazi n'ekwu, be
gweru otu ghasa ibne a.”]

37FEle sno apna a sikwa a, “Ndaa po,
Nyenwe ai?”

Jizosi saru be, “Idele jaaziri hne gbula
iznu nwurnu onwu zi.”

Nwerinya nzi a nwurnu nu nye ikpe

Jizosi tnunu be otu elulu neezni
1 8 be kpa be kpe okpukpe kpakara
ige néegweme aka. 20 kaa, “Otu nye
ikpe zi n'otu eli, nye za& nootu ogwnu
Chiokike mobu so badnu anya. 3 Otu ny-
erinya nzi a nwurnu zj masi n'eli wam,
o neezne oro nye ikpe ka, naariasno a,
‘Bikno, kpenu m ikpe oma megidne nye
neemegbu m.’

4“0 kwéle o yinu a aka gbu ok-
wnu. Omekwo, o kanu ehni a, ‘O bu
n'ezi nu m za m nootu ogwnu Chiokike,
mobu so badnu anya. 5>Kovu kwnornu
nu nwerinya ka nzi a nwurnu naakpakna
m ehni, m jeekpenu a ikpe oma, ¢ zi
rikne gwu m kwnornu nu ¢ naava ige
obula.”

6 Nyenwe ai kaa, “Anu bno nsni nhne
nye ikpe gjo wam kwuru. 7 Chiokike, o
jooznohia ele ke a, ele o hohiaru, bu
ele naakwnakwu a iwhnehnie nu abali?
O j6ogbu okwnu o dohia be. 8 Me kanu
anu, o jooznohia be wara wara. Kovu
nga Nnwo ke Badnu jaava, ¢ joowhnu
ele kwesiri okwnata mkpoma n'owa?”

Elulu nye Farisi nu nye ona ntu

9 Jizosi tnunu ele kwnataru mkpoma
n'imerne oma be, kovu ledna ele berere
anya elulu ka. 19“Ele rukna lawuru zn-
ernu Oro Nso Chiokike zne kpe okpukpe,
otu nye Farisi nu otu nye ona ntu.
11 Nye Farisi gwuzoru ichne kpenu ehni
a okpukpe, kaa, ‘Chiokike, meka nu m
bllo m nye owho-anya, mobu nye gjo,
mobu nye neeme oyi lele ele berere.
Meka nu m biio m nye gjo lele nye ona
ntu ka. 2M noovu onu mgba lawuru

n'ikwezu, m ngokwu otu nu nri nga
kpakara nhne me nwernu.’

13 “Kovu nye ona ntu wam gwuzoru nu
hne zi ikere, o nwée rikne gwelizo a anya
le oligwe, kovu ¢ kwa aka nu mkpoma,
o wute a, kaa, ‘Chiokike, donu m me nye
mmehie obirizi.””

14 Jizosi kaa, “Me kanu anu, nye ona
ntu ka nu Chiokike mernu udno su o laru
oro a, 0 blio nye Farisi, kwnornu nu be
jeegwedna nye obula ke gwelizoru ehni
a oly, nye obula ke gwednarnu ehni a eli,
be jeegwelizo a.”

Jizosi goziri rumu takiri
(Mat 19:13-15; Mak 10:13-16)

15Agwna ele badnu nookwuyanu
Jizosi rumu takiri be ma o kpatu be
aka. Nga ele sno apna a whnurnu be, be
bnanu be mbna. 16 Kovu Jizosi sukwuru
rumu takiri vakwnusi a, kaa, “Anu
gharu rumu takiri ma be vakwnusi m,
anu bnésni be, kwnornu nu eli-eze
Chiokike bu ke ele nu kpa. 17 Me kanu
anu ezi oka, nye obula ke jéegweru
eli-eze Chiokike lele nnwo mati, o
jabna nu rime a ria ria.”

Otu nye ochichi
(Mat 19:16-30; Mak 10:17-31)

180tu nye neechi ele Ju sikwaru
Jizosi, “Nye zni-nhne oma, kini bu nhne
me jeeme ma m kehia m budnu kwd
okwo?”

19Jizosi saru a, “Kini kpayaru i
noosukwu m nye oma? O z4 nye bu nye
oma, okwolem otu badnu, bu Chiokike
kpoi. 201 maa m nhne be nyernu n'iwu, ‘I
méko oyi, i gbtiko badnu, i zntiko buznu,
i gbdko akebne aghalaghala, sobisinu
nda i nu nne i.”

21 Nye ochichi wam kaa, “M bitaru m
kpakara nhne hite n'ige me bu wikoro.”

22Nga Jizosi nurnu nhne ka, o kaa,
“I jeeme otu nhne kpoi. La, re kpakara

nhne i nwernu, kesi ele mboni, i jeenwe
ekwnu n'oligwe, vaa, sno m.”

23Nga nye ochichi wam nurnu ka, o
wuteru a k'agida, kwnornu nu o nwernu
ekwnu k'agida. 24Jizosi le a anya, kaa,
“Q bu nhne raru ehni k'agida nu ele
nwernu ekwnu o bna n'eli-eze Chiokike.
25N'ezi, 0 zinu anohia be kwu kameli
ewheke 0 gawhe n'anya alanga karu ele
nwernu ekwnu ¢ bna n'eli-eze Chiokike.”

26Fle nurnu oka ka, sikwa, “Ndak-
wanu nye be jooznohia?”

27 Jizosi saru, “Nhne raru ehni hne
badnu zi, be meli kpakara nhne hne
Chiokike zi.”

28 pita kanu a, “Le, a sigbasiri kpakara
nhne snornu i.”

29 Jizosi kanu be, “Me kanu anu ezi
oka, 0 za nye obula ke sigbasiri oro,
mobu nnwerne, mobu nwene, mobu ele
murnu a, mobu rumu, kwnornu eli-eze
Chiokike, 30ke jaanahia karukwo n'ige
ka, n'ige ke jaava, budnu kw6 okwo.”

Jizosi kwuru oka gbasiri
enwu a ke mgba eto

(Mat 20:17-19; Mak 10:32-34)

31 Jizosi kwuru nri nu badnu lawuru
wam, kanu be, “A neezne Jeruselem,
kpakara nhne ele owhnurninya gbaru
n'okwukwo gbasiri Nnwo ke Badnu
jeemezu. 32Be jeegweru a nyewhete
n'aka ele biio ele Ju. Be jeeme a nhne
rumu, nyee a mkpari, gbu a onu mini,
33pnia a nhne, gbu a. N'obochi k'eto, o
jeehi n'enwu lizo.”

34Ele sno apna a ghodyage kpakara
nhne ka. Be kpusnirni oka ka n'anya be.
Be maéa risi nhne o nookwu.

Jizgsi gworu nye orio isni
(Mat 20:29-34; Mak 10:46-52)

35Nga Jizosi naavadu Jeriko, otu nye
isni dazi nu ngeri apna noorio nhne.
36Nga o nurnu agida badnu neewhe,

o sikwa be nhne neeme. 37 Be kanu a,
“Jizosi nye Nazareti neewhe hna.”

380 siwama lulo, “Jizosi, Nnwo Dev-
idi, donu m obirizi.”

39Ele be Jizosi osno bigboru a, o
kpusni onu a, kovu, o siwama k'agida,
“Ji Nnwo Devidi, donu m obirizi.”

40 Jizosi gwuzoru, kaa, be kwuyanu a
ya. Nga o varuy, Jizosi sikwa a. 41 “Kini
bu nhne i pioru me menu i?”

Nye isni wam kaa, “Nyenwe ai, mee
ma m whnurnu m osno.”

42 Jizosi kanu a, “Whnurnu osno, okw-
nata mkpoma i gwolam ji.” 43 Ngangam,
o bete o0 whnu osno, snornu Jizosi
n'apna, naaznarni Chiokike. Kpakara ele
whnurnu a znarni Chiokike.

Jizosi nu Zakiyosi
Jizosi bnazne nu rime Jeriko,

1 9 neewhe n'esilawuru a. 20tu nye
risi ele ona ntu rewhna a bu Zakiyosi
zi pii, 0 bu nye baru aba. 30 noo-
pio kpa o joowhnu Jizosi, kovu o nwée
rikne kwnornu nu o bu nye zj ichichi
n'esilawuru igbudu badnu. 4Q gba eso
zne nu ruwhnu, pne n'olu isisi sikamo
ma o whnu Jizgsi nga o jeewhe nu apna
wam.

5Nga Jizosi duru nu piyam, o le anya
n'olu, kanu a, “Zakiyosi, hiedna wara
wara, kwnornu nu m jaadazi n'oro i tna.”
6 Zakiyosi mee wara wara hiedna, nab-
nanya a nu mkpoma 9so n'onu.

7Kpakara ele badnu whnurnu a, be
bete naatamu, kaa, “Nwerukna ka zn-
ernu ¢ buru nye izne n'oro nye mmebhie.”

8Zakiyosi lizo kanu Nyenwe ai,
“Nyenwe ai, m jeekewa kpakara
nhne me nwernu eli lawuru, kesi ele
mboni, nye obula ke me ghogburu, m
jookwuhnata a eli eno.”

9 Jizosi kanu a, “Oznohia varu n'oro ka
tna, kwnornu nu nwerukna ka bu masi
nnwo Ebereham. 10 Kwnornu nu Nnwo
ke Badnu varu o pio nu o znohia ele
whuru owhu.”

Elulu nri mkpuru iwai
be kwu minasi$

(Mat 25:14-30)

11Kpa be zi noobno nsni, Jizosi zne
nu ruwhnu tnunu be otu elulu, kwnornu
nu o zi Jeruselem ndundu, ele badnu
wam naari nu eli-eze Chiokike joowhuya
iwhne kitna. 12 Q kaa, “Otu nwerukna be
marnu rewhna a znernu mba zi ikere ma
be chni a eze su o hiehna eli a. 13Hne o
zne, o sukwu nri ele ohi a, nyee be nri
mKkpuru iwai, kanu be, ‘Anu zu ahia tem
m hiehna.’

14“Kovu ele eli wam snornu a irno, be
zizne izi kaa, ‘A chéla nwerukna ka buru
eze ai.”

15“Be chni a eze, o hiehna. O sukwu
ele ohi a ele o nyernu iwai ma ¢ mahia
mbnarna be nwehiaru nu iwai o nyernu
be.

16 “Nye ke mbom varu, kaa, ‘Nyenwe
ai, mkpuru iwai i nyernu m nwehiaru nri
mKkpuru iwai mbnarna berere.””

17«Nyenwe a kanu a, ‘I mekwaru
nkari, ohi oma. Kwnornu nu i kwesiri be
kwnata i mkpoma nu nhne mati, neechi
nri mba.”

18 “Nye ke ebo vary, kaa, ‘Nyenwe ai,
mKkpuru iwai i nwehiaru mkpuru iwai
isne berere.”

19“Nyenwe a saru a, ‘Buru nye
neelekota eli-ohna isne.’

20“Nye ke eto varu kaa, ‘Nyenwe ai,
le iwai i, m knernu m iwai i n'ikpe tug-
watanu i ya. 21 Ogwnu i turu m, kwnornu
nu i bu nye anya rikne. I neegweru nhne

$819:10 minasi: Jizosi tnurnu elulu mkpuru iwai be kwu minasi. N'ige mbom, ogwo
ernu gbochi bu otu mkpuru iwai etekne. Otu minasi hna lele otu riwhu mkpuru jwai.

blo ke i, neegwe nhne n'ekwu hne i
kpala mkpuru.’

22“Nyenwe a saru, ‘M jeeji nhne hi
n'onu i kpe i ikpe, ji ohi gjo. I magwu
nu m bu m nye anya rikne, neegweru
nhne bdo ke m, m neegwe nhne n'ekwu
me kpala mkpuru. 23Kini mernu i yisige
iwai m n'aka ele oro iwai? Kpa me
hiehnarnu, m znernu m anahoru iwai m
nu mbnarna a.’

24«Q kanu ele gwuzo ndundu, ‘Anu
nahia a iwai ki nyega nye wam ke
nwernu nri.’

25“Be kanu a, ‘Nda-ai-kwu, o nwernu
nri.’

26 “Q saru be, ‘Me kanu anu, nye obula
ke nwernu be jeenye a, o nwehnasiru,
kovu nye ke nwée, be jaanahoru a o
bubedi ke o nwernu. 27 Kitna, ele irno m
ele kwége me buru eze be, anu kwuya be
hna gbumekwo kpakara be nu ruwhnu
m.”

Jizosi bnaznernu Jeruselem

(Mat 21:1-11; Mak
11:1-11; Jon 12:12-19)

28Nga Jizosi kwukworu oka ka, o
beru be gsno neezne Jeruselem. 2°Nga
o vaduru Betifagi nu Betani nu Rugwu
Olivu o zizne ele sno apna a lawuruy,
kanu be, 30“Anu zne nu mgbu mati ke
zi nu ruwhnu anuy, kpa anu naabna, anu
joowhnu otu nnwo iyinya be kpogwu
pii, ke 0 z& nye daziri n'olu a, anu toma
a, toya hna. 31 Q buru nu badnu obula
sikwa anuy, ‘Kini mernu anu nootoma a,’
anu kanu a, ‘O zi Nyenwe ai mkpa.”

32Ele o dusiri zne whnu lele kpa Jizosi
kanu be. 33 Kpa be nootoma nnwo iyinya
wam, ele nwe a sikwa be, “Kini mernu
anu nootoma nnwo iyinya wam?”

34Be saru be, “Q zi Nyenwe ai mkpa.”

35Be toyanu a Jizosi, wukwasi iwo
be n'olu a, dazita Jizosi n'olu a. 36Kpa
Jizosi neezne, ele badnu naagbasa iwo
be n'apna.

37Nga ¢ vaduru hne apna laru Rugwu
Olivu, igbudu badnu ele sno apna
a bete noonwudna, nootunu Chiokike
mmamma n'okne nkoli kwnornu agida
ernu ndu-ehni be whnurnu.

38 Be naakaa,
“Chiokike gozi eze
ke naava nu rewhna Nyenwe ai,
Udno n'oligwe,
oznarni zinu Chiokike nu hne kakwo

n'olu.”

39Agwna ele Farisi ele sno igbudu
badnu wam kanu Jizosi, “Nye-zni-nhne,
bigbo ele sno apna i ma be kpusni onu.”

40 Jizosi saru be, “Me kanu anu, o buru
nu ele ka kpusni onu be, akaworugwu
ele ka jeesi lulo.”

Jizosi kwnanu Jeruselem ekwna

41 Jizosi vadu Jeruselem ndundu,
whnu a, kwnanu a ekwna. 420 kaa,
“0O buru nu i mahiaru obochi tna nhne
jeegweyanu anu udno, kovu anya anu
kpuru isni. 43 Obochi vawa nga ele irno
anu jaadazigidne anu, gbagidne anu
n'apna obula. 4Be joozopia anu nu
rumu takiri any, be joolulu eli ka nu
ele wu nu rime a, be jéesigbasi otu
akaworugwu n'olu ibne a hna, kwnornu
nu anu maa ige Chiokike varu ¢ znohia

”»

anu.

Nhne Jizosi mernu

n'Oro Nso Chiokike

(Mat 21:12-17; Mak
11:15-19; Jon 2:13-22)

45 Jizosi bnazne Qro Nso Chiokike,
chihala ele neere ahia pii. 46 Q kanu be,
“Be gbaru a n'okwukwo nso, kaa,

‘Oro m joobu oro okpukpe,’
kovu anu mernu a o buru obna ele
buznu.”

47 Jizosi zi neezni nhne kpakara
obochi n'Oro Nso Chiokike. Ele risi
ariohna nu ele zni iwu ele Ju nu
ele okno badnu Izireli needne kpa

be joogbu a. “8Kovu be mda nhne
be jeeme, kwnornu nu kpakara ele
berere zi koriri noobno nsni nu nhne o
nookwu.

Rikne Jizosi
(Mat 21:23-27; Mak 11:27-33)

O du otu obochi nga Jizosi zi
20 n'QOro Nso Chiokike neezni izi
oma, ele risi ariohna nu ele zni iwu ele
Ju, be nu ele okno badnu Izireli varu.
2Be kanu a, “Kanu ai rewhna rikne i ji
neeme kpakara nhne ka. Nyele nyernu i
rikne ka?”

3 Jizosi saru be, “M jaasikwa anu otu
ajiji masi, anu kanu m, 4 owu mini Joni,
o hiri n'oligwe mobu n'aka badnu va?”

5Be kwu a n'esilawuru be, kaa, “Q
buru nu a kaa, ‘O hiri n'oligwe,” o
jaasikwa ai, ‘Kini mernu anu kwéle a?””
6“Kovu a kaa nu o hi n'aka badnu,
kpakara ele badnu ka jootugbu ai aka-
worugwu, kwnornu nu be kweru nu Joni
bu nye owhnurninya.”

7Be saru a, “A mda hne o hi va.”

8 Jizosi kanu be, “M jdaka masinu anu
rewhna rikne me ji neeme kpakara nhne
ka.”

Elulu ele ernu ekwu vaini
(Mat 21:33-46; Mak 12:1-12)

9 Jizosi tnunu ele badnu elulu ka, “Otu
nyerukna kparu vaini, gweru ekwu wam
yisi n'aka ele jeelekota a, whoga gbu ok-
wnu.” 19Nga ige ¢ gho mkpuru duru, o
zizne otu nye izi o znekwnusi ele ernu
ekwu wam ma be nyee a agwna mkpuru
vaini. Kovu ele ernu ekwu wam pnia
a nhne, zila a n'aka etekne. 11O zizne
kwno nye izi berere, ele ernu ekwu wam
li a nhne, kpasi a iwhnerne, zila a n'aka
etekne. 120 zizne kwno nye izi ke eto,
be mekasi a nhne, tuwhu a n'ederezi.

13 “Ige wam nye nwe ekwu vaini wam
kary, ‘Ndaa nhne me jeeme? M jeez-

izne nnwo m me whnurnu n'anya, eleghi
anya be jooso a anya.’

14“Kovu nga ele ernu ekwu wam wh-
nurnu a, be kanu ehni be, ‘Ka bu nye
jeeri mkpe nye nwe ekwnu ka, anu va ma
a gbu a, a jeekeri mkpe a.’ 15Be tuwhu a
n'aznu ekwu wam gbu a.

“Kini bu nhne nye nwe ekwu
wam jeeme ele gjo wam? 16Q jaava
gbumekwo ele ernu ekwu ojo wam,
gweru ekwu wam nyewhete n'aka ele
berere.”

Nga ele badnu wam nurnu oka ka, be
kaa, “Chiokike kwé.”

17 Jizosi le be anya, sikwa be, “Kini bu
risi nhne be gbaru n'okwukwo nsg?
‘Akaworugwu ke ele noowu oro juru
kiyam gholam risi nsukala oro.’
18Nye obula ke  jaadnakwasi
akaworugwu ka, jaagbawa ibekala
ibekala, kovu nye obula ke akaworugwu
ka jaadnakwasi, o jeegweri a lele
retnu.”

19 Ele zni iwu ele Ju nu ele risi ariohna
pio kpa be joonwugwu Jizosi ngangam,
kwnornu nu be magwu nu o tnunnu
be elulu ka. Kovu be ngotu ogwnu ele
badnu.

Otu ntu-eli
(Mat 22:15-22; Mak 12:3-17)

20Be zizne ele naadna ndidna ele
mernu lele nu be bu ele ezi oka. Be
noopio kpa be jeeji nwugwu Jizosi hite
n'ikwu-onu a ma be gweru a nyewhete
n'aka nye ochichi. 21 Be sikwa Jizosi,
“Nye-zni-nhne, a magwu nu i kwu ezi
oka neezni nhne kwesiri, i za neele
badnu anya nu ruwhnu, kovu i neezni
apna Chiokike n'ezi oka. 22Q buru oma
a tu ntu nyee Siza sobu ¢ biio oma?”

23 Jizosi whnuru aghigho ke mkpoma
be, o kanu be, 24 “Anu gesi m otu mkpuru
iwai. Nyele nwe ruwhnu ka nu nhne be
gbakwasiri n'olu a?”

25Be saru a, “Siza nwe.”

Jizosi kanu be, “Anu nyee Siza nhne
ke Siza, nyee masi Chiokike nhne ke
Chiokike.”

26 Be nwée nhne be jeeji nwugwu a
hite n'ikwu-onu o kwuru nu ruwhnu
ohna. Osisa ¢ saru be jiri be anya, be
daziri bii.

Ajiji gbasiri olizo n'enwu
(Mat 22:23-33; Mak 12:18-27)

27 Agwna ele Sadusi, ka bu ele karu
nu olizo n'enwu zila, vakwnusiri Jizosi,
sikwa a ajiji, 28 “Nye-zni-nhne, Mozizi
gbaru n'okwukwo iwu nyee ai, ‘O buru
nu nyerukna nwurnu sigbasi nnwerne
a, hne be nwée rumu, nwene a rukna
jooluru nnwerne nwene a wam mubhi-
anu nwene a rukna rumu.’ 29 Rumu nne
esau nu ai zi, ke mbom luru nnwerne,
nwuma hne o nwée nnwo. 39Nye ke
ebo luru a, 3! nye ke eto lu a, otu aka
wam kpa rumu nne esau wam luru
nwerinya wam, kpakara be nwée nnwo,
be nwukwo. 32N'ipne-aznu nwerinya
wam nwu masi. 33Kitna, n'obochi olizo
n'enwu, nwerinya wam joobu nnwerne
nyele n'esilawuru be, kwnornu nu be
esau luru a?”

34 Jizosi saru be, “Ele badnu k'owa
ka noolu nnwerne, neekesi nzi. 3% Kovu
ele kwesiri o kehia igwe n'olizo n'enwu
ma be zi budnu n'ige ke jaava, be ld
nnwerne, be gbé nzi. 3¢ Be jonwu enwu
berere, kwnornu nu be nu lele ele enine
izi. Be bu rumu Chiokike kwnornu nu
be hiri n'enwu lizo. 37 Kovu Mozizi nee-
gesi nu ele nwurnu onwu jeehi n'enwu
lizo, hite nu nhne o gbaru n'okwukwo
gbasiri isisi mati wam neerne bekwnu. O
sukwuru Nyenwe ai ‘Chiokike ke Ebere-
ham, Chiokike ke Aziki, nu Chiokike ke
Jekopu.’ 38 Chiokike bu Chiokike ke ele
zi bu budnu, ¢ biio ke ele nwurnu onwu,
kpakara ele badnu zi budnu n'anya
Chiokike.”

39 Agwna ele zni iwu ele Ju kary,
“Nye-zni-nhne, i sakwaru nkari.” 40Q
zima nye nwernu rikne sikwa a ajiji
berere.

Karaisi bu nnwo nyele?
(Mat 22:41-46; Mak 12:35-37)

41 Jizosi kanu be, “Ndaa kpa be naakaa
nu Karaisi bu Nnwo Devidi? 42 Kwnornu
nu Devidi n'iwhuru a kwuru n'okwukwo
Eri Oma,

‘Nyenwe ai kannu Nyenwe m,

Daziri eli n'akarikwnunga m

43tem du nga me jaabita ele irno i

lele nhne i jootukwasi ochi i lawuru.’
44Devidi sukwuru a ‘Nyenwe m,’” ndaa
kpa o jeeji buru kwno nnwo a?”

Anu zeru ele zni iwu ele Ju

(Mat 23:1-36; Mak
12:38-40; Luk 11:37-54)

45Kpa kpakara ele badnu wam zi
noobno nsni, Jizosi kanu ele sno apna
a, ¥©“Anu neeze ele zni iwu ele Ju. Q
naamasi be o wo awura ogologo naa-
gaghari, o naamasi be ele badnu nee-
bekwu be ikwu n'ahia, be noohoru risi
ngadna n'oro ogbako ele Ju, ma ngadna
kakwo mma n'ogbako iriri anu. 47 Be bu
ele neeridna oro ele rinya nzi be nwurnu,
neekpe ogologo okpukpe ma ele badnu
whnurnu be. Be jaata awhnuwhnu ke
kakwo.”

Nkesi nwerinya nzi a nwurnu
(Mak 12:41-44)

Jizosi leru anya whnu ele eze
21 nootusi nhne nkesi be nu hne
be nootusi iwai n'Qro Nso Chiokike. 20
whnu otu womboni nzi a nwurnu hne
o nootusi mkpuru iwai mati lawuru.
3Jizosi kaa, “Me kanu anu ezi oka,
nwerinya ka bu womboni nzi a nwurnu
tusiri karukwo kpakara ele nootusi
iwai. 4Kpakara ele badnu ka masiri
aka n'agida ekwnu be nwernu gweboru

tusi, kovu nwerinya mboni ka tukparu
kpakara nhne o nwernu.”

Be joolulu Oro Nso Chiokike
(Mat 24:1,2; Mak 13:1-2)

5 Agwna ele sno apna a nookwu, naa-
jakiri Qro Nso Chiokike nu akaworugwu
be jiri a wu mma, ya nu nkesi be jiri
cho Oro Nso Chiokike mma. Kovu Jizosi
kaa, 6 “Kpakara nhne anu noowhnu, ige
vawa nga otu akaworugwu jéogwuzo
n'olu ibne a, be jaakwnadna kpakara be
n'eli.”

Mmekpehni nu gkpakna ehni
(Mat 24:3-14; Mak 13:3-13)

7 Be sikwa a, “Nye-zni-nhne, ndaa nga
nhne ka joobu? Kini joobu nhne jeegesi
nga nhne ka jeeme?”

8 Jizosi saru be, “Anya du anu eli,
anu kwé be duhie anu. Agida ele badnu
jaava nu rewhna m, naakaa, ‘O bu
mawa, ige valem,” kovu anu sné be.
9Nga anu joonu otnutnu ogwnu nu
omegidne, ogwnu tiko anu. Kpakara
nhne ka jeebe gsno mee, kovu okwukwo
nhne y6oduge.”

100 kanu be, “Mba jeelizo megidne
mba, eli-eze jeelizo megidne eli-eze.”
11 Okne eli otne enye jaazi nu hne zi
ichne ichne, okwnunyo nu nriria 9jo
jaazi nu hne zi ichne ichne. Nhne zi
ogwnu nu okne nhne elekema jeehi
n'oligwe va.

12“Kovu su kpakara nhne ka mee,
be joonwugwu anuy, kpakna anu ehni,
gweru anu nyee n'aka ele ikpe be kpe
anu ikpe n'oro ogbako ele Ju, be yisi anu
n'oro ikelu. Anu joogwuzo nu ruwhnu
ele eze nu ele ochichi kwnornu nu
rewhna m. 13Ka joobu oghere anu jeeji
gba akebne izi oma. 14Kovu anu béru
osno rigbu ehni anu kpa anu jeeji goru
onu anu. 15 Kwnornu nu m jeeyisi oka nu
akoniche ke ele irno anu jéenwe rikne
gwuzogidne mobu megbu anu. 16Ele

murnu anu jeegweru anu nyewhete,
rumu nne anu nu rumu nwene nu ele
enyi, be joogbu agwna anu. 17 Kpakara
ele badnu joosno anu irno kwnornu nu
me. 18Kovu otu rukeri-ize ke risi anu
jaadna n'eli mobu whu etekne. 19 Anu
gwuzosi rikne ma anu znohia budnu
anu.

Be joolulu Jeruselem
(Mat 24:15-21; Mak 13:14-19)

20“Nga anu joowhnu ele ogwnu ele
irno gbaru Jeruselem ngaramanga, anu
mahia n'olulu a zi ndundu. 2! Ige wam
ele zi nu Judiya gbazne n'olu rugwu,
ele zi n'eli-ohna whoga, ele zi n'ekwu
be 1dhna nu rime eli-ohna. 22Kwnornu
nu ka bu ige o ta awhnuwhnu ma
kpakara nhne be gbaru n'okwukwo nso
mezu. 28 Awhnuwhnu jaazinu ele rinya
zi rime nu ele neechi nnwo rema n'ige
wam. Okne awhnuwhnu jaadnakwasi eli
ka, Chiokike joonwudna ovu owe ehni
a megidne ele badnu ka. 24Be jeeg-
weru ama-ogwnu gbu agwna badnu, be
joodoru ele berere lele ele ikelu zne
kpakara mba. Ele bdo ele Ju joozodna
Jeruselem tem ige be zu.

Nnwo ke Badnu vawa
(Mat 24:29-31; Mak 13:24-27)

25“Nhne elekema jaazi n'ehnam nu
enwa nu mbg. N'owa mkpoma ola
mini jaazi n'esilawuru kpakara mba, be
jootu ogwnu abaka-mini nu ruwhere os-
imini. 26Ele badnu jootubo kwnornu
ogwnu nu nhne be noowhnu jeeme
n'owa, kwnornu nu kpakara iknernema
ke oligwe joohnio ohnio. 27Ige wam
be joowhnu Nnwo ke Badnu hne o
naava n'erumeru k'oligwe, n'iknernema
nu okne igwugwu. 28 Nga kpakara nhne
ka beteru neeme, anu lizo, gwelizo risi
anu olu kwnornu nu ige ¢9znohia anu zi
ndundu.”

Mubhia nhne hite n'isisi be kwu figi
(Mat 24:32-35; Mak 13:28-31)

29 Jizosi tnunu be elulu ka, “Anu le
isisi figi nu kpakara isisi berere. 30Nga
anu noowhnu nu be nooruhia okwukwo
budnu, anu mahia nu nduru-mini zi
ndundu. 3! Kpam masi, nga anu joowhnu
kpakara nhne ka neeme, anu mahia nu
eli-eze Chiokike zi ndundu.

32“Me kanu anu ezi oka, ebiri ka jée-
whe su kpakara nhne ka mee. 33 Oligwe
nu owa jaagawhe, kovu ikwu-onu m jaa-
gawhe ria ria.

Odo aka nu nsni

34“Anya du anu eli, anu kwé okne
nhne oriri nu nhne onwunwo nu oriri ke
budnu ka, jihia mkpoma anu, ke jeeme
obochi wam vakwnusi anu nu nga anu
tige anya a. 3>Kwnornu nu o jaavak-
wnusi kpakara ele zi n'owa lele mbita
be sninnu anohia. 3¢ Anu neese nse ige
obula, anu kpe okpukpe ma anu nwe
rikne gbanahoru kpakara nhne ka jeeme,
nu o gwuzo nu ruwhnu Nnwo ke Badnu.”

37 Jizosi zi neezni nhne kpakara
obochi n'QOro Nso Chiokike, n'ige
ogbednachi ¢ whoga zne Rugwu Olivu
zukwaru inwe nu o dnanyi tem chi bo.
38Kpakara ele badnu neezne Qro Nso
Chiokike n'onu osisi ma be nurnu nhne
0 neezni.

Be gbaru iznuznu o gbu Jizosi
(Mat 26:1-5; Mak 14:1,2; Jon 11:45-53)
2 2 Ige Iriri Bredi Whige Owhu ke

be kwu Qgawhe zi ndundu. 2Ele
risi ariohna nu ele zni iwu ele Ju noopio
oghere be jeeji gbu Jizosi, kpa be nootu
ogwnu ele badnu.
Judasi kweruru o re Jizosi
(Mat 26:14-16; Mak 14:10,11)

3Ekwensu bna nu rime Judasi nye be
kwu Isikarjoti, nye bu otu nu rime ele

sno apna a nri nu ebo wam. “Judasi
znekwnusi ele risi ariohna nu ele risi
ele neese Oro Nso Chiokike, gba iznuznu
kpa o jeenye be Jizosi. ®Ovu soru be
n'onu, be kwe o nyee a iwai. ®Judasi
kweru, o noopio kpa o jeenwe oghere o
gweru Jizosi nyee be nga ele badnu maa.

Be jiknernu o ri Iriri Qgawhe

(Mat 26:17-25; Mak
14:12-21; Jon 13:21-30)

70Q du n'obochi ke Iriri Bredi Whiige
Owhu, nga be naakwa ariohna atnurnu
Ogawhe. 8Jizosi zizne Pita nu Joni,
“Anu zne bikwatanu ai Iriri Qgawhe.”

9Be sikwa a, “Ndaa hne i pioru a bik-
wata a?”

10 Jizosi kanu be, “Kpa anu naabna
n'eli ka, anu joowhnu otu nwerukna
vugwu idudu mini, anu snornu a bna
n'oro ke o jaabna. !! Anu kanu nyenwe
oro wam, ‘Nye-zni-nhne kaa a sikwa i,
Ndaa oro ele izne hne me nu ele sno apna
m jeeri Iriri Qgawhe?’ 120 jeegesi anu
otu onu-oro zi rude n'oro olu, be mek-
watary, anu mekwata kpakara nhne.”

13Be zne whnu kpakara nhne lele
kpa Jizosi kannu be. Be mekwata Iriri
Ogawhe.

Wiri Anyasnu Nyenwe ai

(Mat 26:26-30; Mak
14:22-26; 1 Kor 11:23-25)

14Nga ige duru, Jizosi nu ele izi a
daziri neeri wiri. 150 kanu be, “N'ezi
o gwnusiri m rikne me nu anu riko
Iriri Qgawhe ka si me ta awhnuwhnu.
16 Kwnornu me kanu anu, m jéeri kwno
a berere tem o mezu n'ige eli-eze
Chiokike.”

17 Jizosi gweru okiko, tunu Chiokike
mmamma, kaa, “Anu gweru ka, keme
n'esilawuru anu. 18Kwnornu me kanu
any, m jdonwoma manya hi n'isisi vaini
whuya ria ria tem eli-eze Chiokike va.”

190 gweru bredi, tunu Chiokike
mmamma, nyawama a, nyee be, kaa,
“Ka bu ang-ehni m me nyernu kwnornu
any, anu neeme ka neechenwanya m.”

20Kpam masi, nga wiri anyasnu
wheru, o gweru okiko, kaa, “Okiko ka
bu ogba-njo-ehni ikne ke ovnarna m,
ke me wusiri kwnornu anu. 2! Kovu
anu le, nye neere m nu me dazigwu
n'ikpechi neeri wiri. 22 Nnwo ke Badnu
jaala lele kpa Chiokike kpebiri a, kovu
awhnuwhnu jaazinu nyerukna wam be
jeehi n'aka a re Nnwo ke Badnu.”

23Be neesikwarita ehni be nye jeeme
nhne ka.

Nye kakwo ibne a

24Ele sno apna a bete noodogbuta nye
kakwo n'esilawuru be. 25 Jizosi kanu be,
“Ele eze ele buo ele Ju neechi ele ke be
n'aka rikne, ele nwernu rikne hne be zi
kaa nu be bu enyi ele badnu. 26 Kovu
o kwésile o zi kpam n'esilawuru anu.
Nye kakwo ibne a n'esilawuru anu joonu
lele watakiri, nye noodu anu lele nye
izi. 27 Kwnornu nyele kakwo, nye neeri
wiri n'ikpechi sobu nye neezne izi? O
bu nye dazi eli neeri wiri. Kovu m zi m
n'esilawuru anu lele nye izi.

28“Anu dazigidnernu m n'ornurna m.
29M jeenye anu rikne o chi eli-eze lele
kpa Nda m nyernu m, 3®ma anu snornu
m ri wiri, nwo masi nu eli-eze m, daziri
nu ngadna eze neekpe ebnurnu nri nu
ebo ke Izireli ikpe.

Jizosi karu nu Pita joogonahoru a
(Mat 26:31-35; Mak
14:27-31; Jon 13:36-38)
31“Saimoni, Saimoni, le, Ekwensu
rioru 0 yo i lele kpa be yo ikpa. 32 Kovu m
kpennu m ji okpukpe, Saimoni, ma okw-
nata mkpoma i ziri kwem. Nga i tuhnas-
narnu, kwnagidne rumu nda i.”
33Kovu Pita sary, “Nyenwe ai, m jikn-
ernu m o sno i zne ikelu mobu nwuma.”

34 Jizosi saru a, “Pita, me kanu i, su
okne ochichi kwna ekwna tna, i joogo-
nahoru m mgba eto.”

Rekpa mati, rekpa nu ama-ggwnu

35 Jizosi sikwa be, “Nga me zihalaru
anu, anu jile rekpa iwai, mobu rekpa,
mobu okoro-ochi, o nwernu nhne koru
anu?”

Be saru a, “O za nhne koru ai.”

36 Q kanu be, “Kovu kitna, nye nwernu
rekpa iwai gweru a, nye nwernu rekpa
berere, gweru a, o buru nu i nwée
ama-ogwnu, re iwo olu i, zuru otu.
37Kwnornu nu be gbaru a n'okwukwo
nso, ‘Be gwnukotaru ya nu ele mme-
hie,” be jeemezu nhne ka. Owe! Nhne be
gbaru gbasiri m jeemezu.”

38Fle sno apna a kaa, “Nyenwe ai, le
ama-ogwnu lawuru.”

Jizosi kanu be, “O joozu.”

Jizosi kperu okpukpe
nu Rugwu Olivu

(Mat 26:36-46; Mak 14:32-42)

39 Jizosi whoga zne nu Rugwu Olivu
lele kpa o mesi, ele sno apna a snornu
a. “0Nga o vaduru pii, ¢ kanu be, “Anu
kpe okpukpe o zi anu dnabna nu rime or-
nurna.” 1 Q whoga zne nu ruwhnu mati,
gbu mpnerne ochi n'eli kpe okpukpe,
kaa, 42“Nda m, o buru nu ¢ masiri i,
gwemenu m okiko awhnuwhnu ka, kovu
0 btio nhne me pioru, kovu nhne i pi-
oru.” 43Enine izi hi n'oligwe varu gba
inwe. 4*Hite n'igbugbu, o kpe okpukpe
k'ezi, ruhara baru a nu lele okne okpu-
rukpu ovnarna naadnasa n'eli.

45Nga o kpe kworu okpukpe, o lah-
nakwnusi ele sno apna a, whnu nu be
neezni anyarna hite nu nhne igbugbu
nu rikne gwuru be. 46 Q sikwa be, “Kini
mernu anu neezni anyarna? Anu lizo
kpe okpukpe o zi anu dnabna nu rime
ornurna.”



Lukwu 22:47

Be nwudnernu Jizosi

(Mat 26:47-56; Mak
14:43-50; Jon 18:3-11)

47Kpa Jizosi kpu oka n'onu, Judasi,
otu nu rime ele sno apna a nri nu ebo
wam, duru igbudu ele badnu va, o znek-
wnusi Jizosi, snutu a onu. 48 Kovu Jizosi
sikwaru a. “Judasi, i ji osnutu onu neere
Nnwo ke Badnu?”

49Nga ele sno Jizosi whnurnu nhne
neeme, be kaa, “Nyenwe ai, a gweru
ama-ogwnu ai lu ogwnu sa?” 500tu
nyenum n'esilawuru be, ji ama-ogwnu
gbu, bihala nnwo izi nye risi arjohna
nsni akarikwnunga a.

51Kovu Jizosi saru be, “Ozulem!” Q
kpatu nsni nwerukna wam aka, gwo a.

52 Jizosi kanu ele risi ariohna nu ele
risi ele neese Qro Nso Chiokike nu ele
okno badnuy, ele varu o nwugwu a, “Anu
ji ama-ogwnu nu okpiri va lele nu m bu
m nye neemegidne iwu eli. >3 Me nu anu
zi kpakara obochi n'QOro Nso Chiokike,
anu nwée rikne nwugwu m. Kovu ka ige
ke anuy, ige rikne ochichiri neechi.”

Pita gonahoru Jizosi

(Mat 26:57,58,69-75; Mak
14:53,54,66-72; Jon 18:12-18,25-27)

54Kpa be nwugwu Jizosi, be duru
Jizosi zne n'gro nye risi ariohna, Pita
snornu nu be nu hne zi ikere. 5>Nga
be kpawhusiri bekwnu n'esilawuru ed-
erezi, Pita snornu be daziri eli nu ngeri
bekwnu. 360Otu nnwo oknornokno ele
neezne izi whnurnu Pita hne o zi nu
ngeri bekwnu. O legidne a anya, kaa,
“Nwerukna ka nu Jizosi sno.”

57 pita go, kaa, “Nwerinya, m mdam
nye o bu.”

581ge mati wheme, otu nwerukna wh-
nurnu a, kaa, “I bu otu nu rime be.”

Pita saru a, “Nwerukna, m biila m.”

59 Nga otu awa whemernu, nye berere
kwusi a rikne kaa, “N'ezi oka, nwerukna

ka nu ya sno, kwnornu nu o bu nye
Galili.”

60pita saru, “Nwerukna, m mdam
nhne i nookwu.” Kpa o kpu oka
n'onu, okne ochichi kwnarnu ekwna.
61Nyenwe ai tuhnasna legidne Pita
anya. Pita chenwanya ikwu-onu Nyenwe
ai kwunnu a, “Su okne ochichi kwna
ekwna tna, i joogonahoru m mgba
eto.” 62 Pita whoga ederezi kwna ekwna
mkpuru ovu k'agida.

Jizosi zi nu ruwhnu ele eze-ikpe
(Mat 26:67,68; Mak 14:65)

63Fle neese nse bete naapnia Jizosi
nhne noomu a rumu. %4Be gweru ikpe
knesi a anya, kaa, “Whnunu ai owh-
nurninya, nyele gboru i aka?” 65Be kwu
nhne berere zi ichne ichne, kpasi a
iwhnerne.

Jizosi gwuzo nu ruwhnu ele eze-ikpe

(Mat 26:59-66; Mak
14:55-64; Jon 18:19-24)

66 Nga chi boru, ele okno badnu ele
Ju, nu ele risi ariohna nu ele zni iwu
ele Ju, gbakoru n'otu, be kwuyanu be
Jizosi n'ikpe be. 67 Be kaa, “Q buru nu
i bu Karaisi, kanu ai.”

Jizosi saru be, “O buru nu me kanu
anu, anu jéekweru m. °8Q buru me
sikwa anu ajiji, anu jaasa. %9 Kovu hite
nu kitna zne nu ruwhnu, Nnwo ke Badnu
jaadazi n'akarikwnunga ke Chiokike ke
bu Dikne.”

70Be sikwa a, “Q bu jiwa bu Nnwo
Chiokike?”

O saru be, “Anu karu nu m bu m.”

71Be kaa, “A piole akebne berere, a
nurnu nhne hi n'onu a whuya.”

Jizosi gwuzo nu ruwhnu Paileti
(Mat 27:1-2,11-14; Mak
15:1-5; Jon 18:28-38)
2 3 E.le iz.nuznu ikpe ele Ju l'izo' duru
Jizosi zne nu ruwhnu Paileti, 2 be

bete noobno a nhne, be kaa, “A whnurnu
nwerukna ka hne o nooduwhu ele ke
ai, o nookwu be tikwadia ntu nye Siza,
naakaa masi nu o bu Karaisi, eze ai.”

3 Paileti sikwa a, “I bu eze ele Ju?”

Jizosi saru a, “Owe! Ji n'iwhuru i karu
kpam.”

4Paileti kanu ele risi ariohna nu ig-
budu badnu wam, “Q z4 nhne gjo me
whnurnu nu rime nwerukna ka.”

SKovu be kwusiri a rikne, “O neeg-
weya onu gharu onu n'esilawuru ele Ju
zi nu Judiya hite nu nhne o neezni. Q
panizoru a nu Galili tem o vadu hna.”

Jizosi gwuzo nu ruwhnu Erodu

6Nga Paileti nurnu a, ¢ sikwa be ma
nwerukna ka o bu nye Galili. 7Nga
0 mahiaru nu Jizosi hi n'eli ke Erodu
neechi, o ziznenu a Erodu nye zi nu
Jeruselem n'ige wam.

8Mkpoma soru Erodu n'onu k'agida
nga o whnurnu Jizosi, kwnornu nu o
noopio 0 whnu a agida ige wheru ewhe.
Hite nu nhne ¢ nurnu gbasiri a, o neele
anya nu Jizosi joornu ernu ndu-ehni nu
ruwhnu a. °Kam kpayaru, Erodu sikwa
Jizosi agida ajiji, kovu nu Jizosi sala a
oka obula. 10Ele risi ariohna nu ele zni
iwu ele Ju gwuzoru pii noobno Jizosi
agida nhne. 11 Erodu nu ele ogwnu a mee
Jizosi nhne rumu, kpasi a iwhnerne. Be
wosi a iwo marnu mma, zihnaznenu a
Paileti. 12 Paileti nu Erodu buru enyi hite
n'obochi wam, kwnornu nu be bu ele
irno nu mbom.

Be marnu Jizogsi ikpe enwu

(Mat 27:15-26; Mak 15:6-15;
Jon 18:39—19:6)

13 pajleti sukwukota ele risi ariohna
nu ele neechi echi nu kpakara ele
badnu, 140 kanu be, “Anu kwuyannu m
nwerukna ka nu o bu nye nooduhie ele
badnu, m lebnana m anya nu kpakara
nhne anu bnornu nwerukna ka nu

ruwhnu anu, o0 z4 nhne me whnurnu
bu risi nhne anu noobno a. !5>Erodu
masi whntge nhne o¢jo ¢bula nu rime
a, kwnornu nu o zihnayarnu ai ya, o
z4 nhne kwesiri enwu ke o mernu. 16 M
jaapnia nhne, gharu a, o la.” [17N'ige
Iriri Qgawhe obula, Paileti neesigbasinu
be otu nye ikelu.]

18 Kpakara igbudu badnu gweru otu
nkoli siwama, “Gbu nwerukna ka, sig-
basinu ai Barabasi.”

19(Be yisiri Barabasi n'oro ikelu
kwnornu nu o yiri aka n'ele megidnernu
nye neechi echi, o gburu badnu.)
20 paileti pioru ma o sigbasi Jizosi, o
riasno igbudu badnu wam. 21Kovu
be siwama koriri, “Kpogidne n'ogba,
kpogidne a n'ogba.”

22 Ppaileti sikwa be ke mgba eto, “Kini
mernu? Kini bu nhne ojo ke o mernu?
M whniige m nhne ¢jo ke o mernu ke
kwesiri enwu. M jaapnia nhne, sigbasi a,
ola.”

23Kovu be zi koriri neesi lulo n'okne
nkoli be kpogidne a n'ogba, be nwehiaru
nhne be neesi. 24Paileti marnu Jizosi
ikpe, o nyee be nhne be pioru. 250 sig-
basinu be nye wam zi n'oro ikelu nye
megidnernu ele neechi echi, gbu masi
badnu, nye be rioru a. O gweru Jizosi
nyewhete be.

Be kpogidnernu Jizgsi n'ogba

(Mat 27:32-44; Mak
15:21-32; Jon 19:17-27)

26Be duru Jizosi zne, n'apna be
sigidne Saimoni nye Sirini, nye hi n'aznu
mba naabnanya, be vukwasi a ogba,
ma o vuru a snornu Jizosi n'aznu.
27 Agida ele badnu snornu a, ma ele
rinya ele naakwnanu Jizgsi ekwna.
28 Jizosi tuhnasnarnu, kanu be, “Ele
rinya Jeruselem, anu kwnanu m ekwna,
kovu anu kwanu ehni anu nu rumu anu
ekwna. 29 Kwnornu nu ige vawa nga be
jaakaa, ‘Ele rinya nwée nnwo bu ele owa

oma, nu ele mige nnwo nu ele chige
rumu rema.’ 30 Ige wam,

Ele badnu jaakanu rugwu, ‘Dnagidne ai,’
nu rugwu mati ‘Kpusni ai.’

310 buru nu ele badnu mee kpa nga isisi
zi budnu, ndaa kpa ¢ joonu nga ¢ kporu
bekwnu?”

32Be kwuru ele ojo lawuru berere
ma be gbu be nu Jizosi. 33Nga be
vaduru nu hne be kwu Okpokoro Risi,
be kpogbu a, ya nu ele ¢jo wam,
otu badnu n'akarikwnunga a, nye ke
berere n'akarita a. 34 Jizosi kaa, “Nda m,
gbarunu be kwnornu nu be méa nhne be
neeme.”

Be keri iwo a n'esilawuru be, nga be
vukworu ogbanuchi. 3°Ele badnu gwu-
zoru neelekiri, ele risi ele Ju noomu a
rumu. Be kaa, “O znohiaru ele berere,
o znohia ehni a, o buru nu ¢ bu Karaisi
wam, nye Chiokike hohiaru.”

36 Ele ogwnu noomu a rumu. Be nyee
a manya gbaru oka, 37 be kaa, “Q buru
nu i bu eze ele Ju, znohia ehni i.”

38 Be gbaru nhne gbasiri a n'olu ogba
a, “Ka bu Eze ele Ju.”

390tu nyenum nu rime ele be kpogid-
nernu ya nu be, ngogo a ngugo, “Kwa
i bu Karaisi, znohia ehni i, znohia masi
ai.”

40 Nye ke berere bigbo a, kaa, “I td og-
wnu Chiokike, i zi n'otu ikpe wam. 41 A
naata awhnuwhnu kwesiri ai, kwnornu
nu a nanahia ogwo ernu ai. Kovu
nwerukna ka méne nhne gjo obula.”

42 Q kanu Jizosi, “Jizosi, chenwanya m
nga i jaava chi lele eze.”

43 Jizosi saru a, “Me kanu i ezi oka, me
nu ji jaazi tna nu Paradasi.”

Enwu Jizosi

(Mat 27:45-56; Mak
15:33-41; Jon 19:28-30)

44Hite n'esilawuru  iwhnehnie,”
ochichiri gbasnirni kpakara eli wam
du n'otnu-ige ke eto,” “Skwnornu
nu ehnam gbaru ochichiri. Ikpe ke
bnosnirni hne zi nso n'Qro Nso Chiokike
gbawaru nga lawuru. 46Jizosi gweru
okne nkoli siwama lulo, “Nda m, m
neeyisi enine m n'aka i.” Nga o kwuru
ka, o kna inwe.

47Nga nye neechi otu riwhu ele og-
wnu whnurnu nhne mernu, o znarni
Chiokike, kaa, “N'ezi, nwerukna ka
bu nye mee oma.” “8Nga ele gwuzo
neelekiri whnurnu nhne mernu, be
kwa aka nu mkpoma, whoga. 4°Kovu
kpakara ele magwu Jizosi nu ele rinya
ele snornu a hite nu Galili gwuzo nu hne
zi ikere, nopowhnu nhne neeme.

Be liri Jizosi
(Mat 27:57-61; Mak
15:42-47; Jon 19:38-42)

50 Otu nwerukna rewhna a bu Josefu,
nye bu otu nu ele ikpe, nye be nooso
anya, nye oma. >1 Q bu nye ikpe, kovu o
snége be kwekorita nu nhne be kpebiri
nu nhne be mernu, nye hi nu Arimatiya
ke zi nu Judiya, nye neese nga ige eli-eze
Chiokike jaava. 520 znekwnusi Paileti,
rio a iznu Jizosi. 3 O vudna iznu Jizosi
n'olu ogba, gweru ikpe marnu mma whu
a, lite a nu rime ilili ke zi nu rime
rugwu ke o za nye be liru nu rime a nu
mbom. 54 Q bu ¢obochi ojiknernu, Qbochi
Ozukwa Inwe ele Ju gwnarnu mati 0
panizo.

55 Ele rinya wam hi nu Galili va snornu
Josefu whnu kpa ilili a nu, nu kpa o
dnanyitaru a Jizosi. 56Be lahna oro,

*23:44 n'esilawuru iwhnehnie: okwukwo ke mbom kwuru ige awa isunu
723:44 otnu-ige ke eto: okwukwo ke mbom kwuru ige awa tolu

gwakota mono otute nwernu eknarna
oma be jeete iznu a.

Be zukwa inwe n'Obochi Ozukwa Inwe
lele kpa nhne be nyernu n'iwu kwuru.

Jizosi lizoru n'enwu
(Mat 28:1-10; Mak 16:1-8; Jon 20:1-10)
N'onu osisi n'obochi mbom

24 n'ikwezu, ele rinya wam gweru
mono otute wam be gwakotaru
ke nwernu eknarna oma, zne ilili
Jizosi. 2Be whnurnu nu be vumernu
akaworugwu be jiri kpusni onu ilili
wam. 3Be bnazne nu rime ilili, be
whnige iznu Nyenwe ai Jizosi. 4Be
gwuzoru naari nhne ka by, ngangam,
ele rukna lawuru wogwu iwo abochna
noogbu amuma gwuzoru nu ngeri be.
50gwnu turu ele rinya wam, be dna
kpu ruwhnu n'eli, kovu ele rukna wam
kanu be, “Kini kpayaru anu noopio
nye zi budnu n'esilawuru ele nwurnu
onwu? %0Q zila hna, o hilem n'enwu
lizo. Anu chenwanya nhne ¢ kannu anu
nga o zi nu Galili, “nu be jeegweru
Nnwo ke Badnu nyega ele mmehie, be
kpogidne a n'ogba, n'obochi ke eto, o
jeehi n'enwu lizo.” 8Ele rinya wam
chenwanya ikwu-onu a.

9Be hi n'ilili wam lahna, kanu nri nu
otu badnu ele sno apna a nu ele berere
nhne be whnurnu. 19Ele rinya wam bu
Meri Magidalini, nu Joana, nu Meri nne
Jemisi, be nu ele rinya berere kanu ele
izi wam oka ka. 11 Kovu be kwége nhne
ele rinya kwuru, be naari nu o bu oka
etekne. 12Pita lizo, gba eso zne n'ilili,
o whudna, whnu ikpe iznu, 0 za nhne
berere 0 whnurnu. O lahna oro naari
nhne mernu.

N'apna zne Emaosi
(Mak 16:12,13)
13N'obochi wam, ele sno apna a

lawuru neezne eli Emaosi, nhne nu lele
maili esau. 14Be nookwurita kpakara

nhne mernu. 15Kpa be neezne nookwu
nhne ka, Jizosi n'iwhuru a kpayabeturu
ndundu, snornu be neezne. 1®Be whnu
a, kovu be méaa nu o bu Jizosi.

17 Jizosi sikwa be, “Kini bu nhne anu
nootnurni kpa anu neezne?”

Be gwuzoru bii, gbaru ruwhnu. 18 Otu
nu rime be rewhna a bu Kilopasi, sikwa
a, “Okwole jiwa bu nye izne ke zi nu
Jeruselem nye méia nhne mernu obochi
ele nu ele ka wheru ewhe?”

19 Jizosi sikwa a, “Kini bu nhne ko?”

Be kaa, “Nhne gbasiri Jizosi nye
Nazareti, nwerukna ka bu nye owh-
nurninya Chiokike, o bu dikne n'ikwu-
onu ma nu ernu nu ruwhnu Chiokike
ma nu ruwhnu ele badnu. 20Ele risi
ariohna nu ele risi ai gweru a nyee ma
be kpe ikpe enwu, be kpogidne a n'ogba.
21Kovu a leru anya nu ¢ bu nye jaag-
bahia Izireli. Ke kakwo, tna bu obochi
eto a kpa nhne ka mernu. 22 Agwna ele
rinya ai nu be zi kpasiri ai ogwnu tna.
Be znernu n'ilili a n'onu osisi, 23kovu
be whnige iznu a. Be va kanu ai nu be
whnurnu owhnurninya ele enine izi, ke
kannu be nu ¢ zi budnu. 24 Agwna ele ai
nu be zi znernu ilili a, whnu masi lele
kpa ele rinya wam kwuru, kovu be wh-
nuge iznu a.”

25 Jizosi kanu be, “Anu bu ele iwh-
nirniwhno, anu z{la gnarnagnarna nu
okweru nhne kpakara ele owhnurninya
kwuru. 26Q zi mkpa nu Karaisi jaata
kpakara awhnuwhnu, bna n'igwugwu
a.” 27 Jizosi kowamanu be nhne be gbaru
n'okwukwo nso gbasiri ehni a, hite
n'okwukwo Mozizi nu ele owhnurninya.

28Kpa be vaduru eli wam be neezne,
Jizosi mee lele o neewhe ruwhnu, 29be
sigidne a, kaa, “Snornu ai daziri, obochi
zneminem.” O snornu be daziri.

30 0 snornu be daziri eli n'ikpechi wiri,
o gweru bredi, tu mmamma, nyawama
a, bete neenye be. 31 Anya be kpume, be
mahia a, kovu 0 whume n'anya be. 32 Be

kwukwarita n'ehni be, “O nu lele nu bek-
wnu neerne nu mkpoma ai nga o nook-
wunu ai oka n'apna, nookowanu ai ok-
wukwo nso.”

33Be lizo ngangam lahna Jeruselem.
Be whnu ele sno apna a nri nu otu wam,
hne be gbakogwu nu otu nu ele berere.
34Be naakaa, “O bu n'ezi, Nyenwe ai
hilem n'enwu lizo, o mernu Saimoni
whnu a anya.” 3°Badnu lawuru wam
kowanu be nhne mernu n'apna, nu kpa
be jiri mahia Nyenwe ai nga o nyawaru
bredi.

Jizosi mernu ele sno apna a
whnu a anya

(Mat 28:16-20; Mak 16:14-18; Jon
20:19-23; Ernu 1:6-8)

36Kpa be zi nookwu oka ka, Jizosi
gwuzoru n'esilawuru be, kanu be, “Udno
zinu anu.”

370gwnu turu be k'agida, be che nu
be whnurnu renwu. 38Jizosi kanu be,
“Kini mernu ogwnu nootu anu? Kini
mernu anu neenwe mkpoma lawuru nu
mkpoma anu? 3° Anu le aka m lawuru nu
ochi m lawuru. O bu mawa. Anu kpatu
m aka whnurnu, renwu nwée ano-ehni
nu okpukpu, lele kpa anu whnurnu me
nwernu.”

40Nga o kwuru ka, o gesi be aka a
lawuru nu ochi a lawuru. 41 Be nwée
rikne kweru kwnornu ovu 0so n'onu nu

otun'anya, o sikwa be, “Anu nwernu wiri
o riri hna?” 42Be nyee a otu aznu be siri
esi, 430 gweru a ri nu ruwhnu be.

440 kanu be, “Ka bu nhne me kannu
anu nga me nu anu zi. Kpakara nhne be
gbaru n'okwukwo nso gbasiri m n'iwu
Mozizi jeeme, ma ke ele owhnurninya nu
Eri Oma.”

450 kpume echiche be ma be ghohia
nhne be gbaru n'okwukwo nso. 46 Q kanu
be, “Ka bu nhne be gbaru n'okwukwo
nso, nu Karaisi jaatariri awhnuwhnu,
nu o jeehi n'enwu lizo n'obochi ke eto,
47 nu be jeeji rewhna a kpo okwo otuh-
nasna mkpoma nu rime kpakara mba,
ma Chiokike gbaru mmehie be. Be jee-
hite nu rime Jeruselem panizo nookpo
okwo. 48Anu bu ele akebne kpakara
nhne ka. 49M jeeziyanu anu nhne Nda
m kweru nu mkwna, kovu anu daziri
nu Jeruselem tem rikne ke hi n'oligwe
dnakwasi anu.”

Jizosi laru n'oligwe
(Mak 16:19,20; Ernu 1:9-11)

50 Jizosi duru be whoga zne n'eli Be-
tani, o chilizo aka lawuru olu, gozi be.
51Kpa o zi noogozi be, be gwelizo a la
n'oligwe. 52Be kponu a risi eli, lahna
Jeruselem, snarnima jihia mkpoma be.
53 Be dazigidne n'Qro Nso Chiokike nogo-
tunu Chiokike mmamma.

Izi oma lele kpa
Joni

gbaru a n'okwukwo

Nhne gbasiri gkwukwo ka

Izi oma lele kpa Joni gbaru a n'okwukwo
gwehiaru Jizosi iwhne lele Ikwu-Onu
Chiokike, nye “ghoru badnu, va wuru
n'esilawuru ai” (1:14). Lele kpa ok-
wukwo wam kwuru, be gbaru izi oma
ka ma ele badnu kweru nu Jizosi bu
Nye Oznohia wam, Nnwo Chiokike, hite
n'okwnata mkpoma nu rewhna a, be
nwehia budnu (20:31).

Joni mernu a mahija nu Jizosi bu Ikwu-
Onu Chiokike. Ernu ndu-ehni Jizosi
gesiri nu o0 bu Nye Oznohia wam
Chiokike kweru mkwna. Qkwukwo ka
gesiri nu agwna ele badnu kweru nu
Jizosi gho ele sno apna a, kovu ele berere
kwéle nu a, be buru ele neemegidne
Jizosi du n'enwu a.

Joni kwusiri nhne gbasiri nkesi budnu
kwo okwo rikne hite nu Karaisi, nookwu
nu Jizosi bu apna, ezi oka nu budnu. Nu
okwukwo Joni, a whnurnu nu nhne a
noowhnu anya kpakara gbochi lele mini,
bredi, iwhne, nye znu atnurnu nu at-
nurnu a, isisi nu mkpuru a, neegesi nhne
ke Enine.

Nhne zi n'ogkwukwo ka

Opanizo (1:1-18)

Joni Nye Wu Mini nu ele sno apna
Jizosi mbom (1:19-51)

Ernu Jizosi nu ohna (2:1—12:50)

Obochi ipne-aznu nu rime Jeruselem
(13:1—19:42)

Olizo n'enwu nu owhuya
Nyenwe ai (20:1-31)

O whuyaru iwhne nu Galili (21:1-25)

Nye gbaru okwukwo ka: Joni

iwhne

Risi nhne o kwno gba a: Ma ele badnu
kweru nu Jizosi bu Karaisi wam, ma
hite n'ogkwnata mkpoma nu rewhna
a, be nwehia budnu.

Ikwu-onu ke ghoru badnu

Nu mbom hne Ikwu-onu wam zi,
Ikwu-onu wam nu Chiokike zi nu

mbom, Ikwu-onu wam bu Chiokike. 2Ya
nu Chiokike zi nu mbom.

3Be keru kpakara nhne hite n'aka a, ¢
z4 nhne ke be keru hne o zila. 4 Tkwu-onu
wam bu risi budnu, budnu wam bu masi
iwhne ke badnu. 5Iwhne wam noomu
nu rime ochichiri, ochichiri nwée rikne
nwegidne a.*

6Chiokike ziyaru otu nyerukna
rewhna a bu Joni. 7 Joni varu lele nye
akebne ke iwhne wam, ma kpakara ele
nurnu izi a kweru n'iwhne wam. 8 Joni
blio iwhne wam, kovu o bu nye akebne
iwhne wam. °Ka bu iwhne wam n'ezi
bu ke varu n'owa, ke neenye kpakara
ele badnu iwhne.

10Tkwu-onu wam zi n'owa, o0 bu n'ezi
nu Chiokike keru owa hite nu rime a,
kovu owa méaa nye o bu. 11 Q vakwnusiri
ele ke a, kovu ele ke a nabnanyana
a. 12Kovu kpakara ele nabnanyarnu a,
kwerumako nu rewhna a, o nyernu be
rikne be buru rumu Chiokike. 13 Be muge
ele ka lele kpa be murnu ele badnu. Be
muge be hite n'echiche ke badny, mobu
hite nu nda k'owa, kovu Chiokike bu Nda
be.

14Tkwu-onu wam ghoru badnu, va
wuru n'esilawuru ai. A whnurnu ig-
wugwu a, bu igwugwu ke Nnwo Nda a
murnu kpoi, oru nu ezi ¢ka jihiaru nu
rime a.

15Joni gbaru akebne gbasiri a, si-
wama, kaa, “Ka bu nye me nookwu oka
a nu o snogwu m n'azny, kovu ¢ kakwo
m, kwnornu nu o zi su be murnu m.”

#1:5 nwée rikne nwegidne a: mobu nwée rikne ghohia a.

16Hite n'oru a zi agida, a nwernu
ngozi tukwasi nu ngozi. 17 Chiokike hiri
n'aka Mozizi nyee iwu, Chiokike nyee
masiri oru nu ezi gka hite n'aka Jizosi
Karaisi. 18Q z4 nye whnuleru Chiokike
anya. Nnwo Nda a murnu kpoi, nye bu
Chiokike, nye zi n'akwanko ke Nda a,
mernu ele badnu mahia Nda a.

Joni karu nu o bido Karaisi
(Mat 3:1-12; Mak 1:1-8; Luk 3:1-18)

19Ka bu akebne Joni gbaru nga ele
risi ele Ju zi nu Jeruselem ziznernu ele
ariohna nu ele Livai be sikwa a, “I bu
nyele?”

20 Joni saru be, o géla ego, kovu o
kwusiri a rikne, kaa, “M bila m Karaisi.”

21Be sikwa a, “I bu ko nyele? I bu
Elaija sa?”

Joni kaa, “Oza.”

Be sikwa a, “I bu Nye Owhnurninya
wam?”1

O saru be, “Oza.”

22Be kaa, “Kanu ai nye i by, ma a
mahia nhne a jaakanu ele dusiri ai. Kini
bu nhne i kwuru gbasiri ehni i?”

23 Joni saru be,

“M bu m akpiri nye nookpo okwo n'eli-
ikpa,

‘Anu mekwata apna Nyenwe ai ma o
snirni asni,’

lele kpa Azaya nye owhnurninya

kwuru.”

24Ele izi ele Farisi ziyaru, 2°sikwaru
Joni, “I btio Karaisi, mobu Elaija, mobu
Nye Owhnurninya wam, kini mernu i
noowu ele badnu mini?”

26 Joni saru be, “M ji m mini noowu
ele badnu mini, kovu otu nyenum gwuzo
n'esilawuru anu, nye anu mada. 20
snogwu m n'azny, kovu m kwésile m o
toma eriri okoro-ochi a.”

28 Kpakara nhne ka mernu nu Betani
n'obosi ehnam ke aznu Osimini Jodani
kiyari, hne Joni ngowu ele badnu mini.

Jizosi, Nnwo Atnurnu Chiokike

29N'ekile a, Joni whnurnu Jizosi hne
o naavakwnusi a, o kaa, “Anu le, ka
bu Nnwo Atnurnu ke Chiokike, nye
noovume mmehie k'owa. 30Ka bu nye
wam me nookwu oka nga me kary, ‘Otu
nyenum sno m n'azny, kovu ¢ kakwo
m, kwnornu nu o zi su be murnu m.’
31M méaam nye ¢ by, kovu m noowu ele
badnu mini ma ele Izireli mahia nye o
bu.”

32Ka bu akebne Joni gbaru, “M wh-
nurnu m Enine Nso hi n'oligwe lele
nduru dnakwasi a, daziri n'olu a. 33 Kovu
nu m maam nye o bu. Chiokike nye zi-
yaru m me wu ele badnu mini kannu
m, ‘I joowhnu Enine Nso hi n'oligwe
dnakwasi otu badnu dazigidne nu ya,
nye wam bu nye jeeji Enine Nso noowu
ele badnu mini.” 34 Me nu iwhuru m wh-
nurnu a, gha akebne nu nye ka bu Nnwo
Chiokike.”

Ele mbom sno apna Jizosi

35N'ekile a, Joni nu ele sno apna a
lawuru gwuzo. 36 Nga o whnurnu Jizosi
hne o neewhe, o kaa, “Anu le Nnwo At-
nurnu ke Chiokike.”

37 Ele sno apna a lawuru wam nurnu
a, be snornu Jizosi. 38 Jizosi tuhnasnarnu
whnu nu be noosno a n'aznu, o sikwa be,
“Kini bu nhne anu noopio?”

Be kaa, “Rabai” (ke by, Nye-zni-nhne),
“Ndaa hne i wu?”

39 Jizosi saru be, “Anu va whnurnu.”
O bu nhne nu lele otnu-ige ke eno
n'iwhnehnie,? be snornu a zne whnurnu
hne o wu, be nu a daziri kpakara gbochi
wam,.

1:21 Nye Owhnurninya wam: Gwnu Ditaronomi 18:15; Ernu Ele Izi 3:22
§1:39 Otnu-ige ke eno n'iwhnehnie: okwukwo ke mbom kwuru ige nri awa

400tu nu rime ele nurnu nhne Joni
kwuru ke snornu Jizosi bu Anduru
nwene rukna Saimoni Pita. ! Ngangam,
o piohiaru nwene a rukna, Saimoni, 0
kanu a, “A whnuna m Mezaya” (ke bu
Karaisi). 420 kwuznenu Jizosi Saimoni.

Jizosi legidne Pita anya kaa, “I bu Sai-
moni nnwo Joni, be jookwu i Kifasi,” be
tuhnasna a, Pita, ke bu rugwu.

Jizosi sukwuru Filipu nu Nataneli

43 N'ekile a, Jizosi kpebi o zne Galili, o
piohia Filipu, o kanu a, “Snornu m zne.”

44Filipu, Anduru nu Pita hi nu eli
Betesaida. 4°Filipu pohia Nataneli, o
kanu a, “A whnurnu nye wam Mozizi
nu ele owhnurninya gbaru nhne gbasiri
a n'okwukwo nso, Jizosi nye Nazareti,
nnwo Josefu.”

46 Nataneli sikwa a, “Eli Nazareti, o
nwernu nhne oma o¢bula ke jeehi n'eli
Nazareti whuya?”

Filipu saru a, “Vaa, whnurnu.”

47Nga Jizosi whnurnu Nataneli
naavakwnusi a, o kwu nhne gbasiri a,
“Ka bu nye Izireli n'ezi, nye aghigho
z{la nu rime a.”

48 Nataneli sikwa a, “Nda kpa i jiri
mahia m?”

Jizosi saru a, “M whnurnu m ji nu
mkpururu isisi figi su Filipu sukwuru i.”

49 Nataneli saru a, “Nye-zni-nhne, i bu
Nnwo Chiokike. I bu eze Izireli.”

50 Jizosi sikwa a, “I kweruru kpoi
kwnornu nu m karu m nu m whnurnu
m ji nga i zi mkpururu isisi be kwu
figi? I joowhnu nhne ke kakwo ka.” 510
kanu be, “Me kanu anu ezi oka, anu
joowhnu hne oligwe kpumernu, nu ele
enine izi Chiokike neepnezne, neehidna
n'olu Nnwo ke Badnu.”

Jizgsi mernu mini gho manya

2 N'obochi ke eto, olulu nnwerne zi
n'eli Kana n'eli Galili, nne Jizosi zi
masi pii. 2Be sukwuru Jizosi nu ele

sno apna a n'olulu nnwerne wam. 3Nga
manya be noonwo kworu, nne Jizosi
kanu a, “Be nwéma manya.”

4Jizosi saru a, “Q gbasila m, si
nwerinya. Ige m y6oduge.”

5Nne a kanu ele neezne izi, “Anu mee
nhne obula o karu anu mee.”

6Idudu mini isunu gwuzo ndundu be
jiri rugwu kpu, ke ele Ju ji noosnu nhne
lele kpa omen'eli be jiri ziri, ke otu jeeri
nri lawuru mobu nri eto galoni mini.
7 Jizosi kanu ele neezne izi, “Anu gbajite
be nu mini.” Be gbaji be mini du n'onu
be.

80 kanu be, “Anu kwuhia agwna mini
wam gweznenu nye risi ngadna iriri.”

Be gweznenu a. 20 detu mini wam
ke ghoru manya riro. Q mdaa hne
manya wam hi, kovu ele neezne izi ele
gbaru mini wam magwu. O sukwu nye
noolu nnwerne, 190 kanu a, “Nye obula
neekesi manya kakpa mma n'oziri, nga
ele izne nwokparu manya, o ke manya
ojo. Kovu i bitaru manya kakpa mma
du kitna.” 1! Ka bu ernu ndu-ehni mbom
Jizosi rnurnu. O rnurnu a nu Kana n'eli
Galili, o gesi igwugwu a, ele sno apna a
kwnata a mkpoma.

12Nga ka whemernu, Jizosi nu nne a,
nu rumu nne a, nu ele sno apna a zne
Kapanom, be daziri pii obochi ele nu ele.

Nhne Jizosi mernu

n'Oro Nso Chiokike

(Mat 21:12,13; Mak
11:15-17; Luk 19:45,46)

BIriri Qgawhe ele Ju zi ndundu,
Jizosi zne Jeruselem. 14Q whnurnu ele
neere atnurnu nu ehni nu nduru nu
ele naagbanwo iwai dazigwu n'ikpechi
n'Oro Nso Chiokike. 150 gweru eriri mee
mbinibini, chihala kpakara be, ma ehni
ma atnurnu. O kpute ikpechi kpakara ele
naagbanwo iwai ruwhnu n'eli, chisakwo
iwai be. 16 Q kanu ele neere nduru, “Anu

whoga hna, anu méma oro Nda m oro
ahia.”

17Ele sno apna a chenwanya nhne
be gbaru n'okwukwo nso, “Nhne gbasiri
Oro Nso Chiokike neerne lele bekwnu nu
rime m.”

18 Ele Ju sikwa a, “Ndaa ernu ndu-ehni
ke i joornu ke neegesi nu i nwernu rikne
mee nhne i neeme?”

19 Jizosi saru be, “Anu kwnadna Qro
Nso ka, m joowulizo a n'obochi eto dai.”

20Ele Ju saru a, “Be jiri nri awha eno
nu isunu wu Qro Nso ka, i joowu a
n'obochi eto?” 21 Kovu Jizosi kwuru oka
gbasiri ehni a lele Oro Nso Chiokike.
22Nga Jizosi hiri n'enwu lizo, ele sno
apna a chenwanya nu o kwuru oka ka,
be kweru nhne okwukwo nso kwuru nu
nhne Jizosi kwuru.

23Kpa Jizosi zi nu Jeruselem nu Iriri
Ogawhe, agida ele badnu kweru nu ya
kpa be whnurnu agida ernu ndu-ehni ¢
noornu. 24Kovu Jizosi kwéle o nyee be
ehni a, kwnornu nu ¢ magwu kpakara
badnu nkari nkari. 25Q zila mkpa nu be
kanu a nhne gbasiri nye obula, kwnornu
nu o magwu nhne zi nu mkpoma be.

Jizosi nu Nikodimosi

Otu nwerukna be kwu Nikodimosi,
3 otu nu rime ele Farisi, nye risi ele
Ju, 2vakwnusiri Jizosi n'abali. Q kaa,
“Rabai, a magwu nu i bu Nye-zni-nhne
ke Chiokike ziyaru, kwnornu nu o za
nye joornuli ernu ndu-ehni i ngornu ok-
wolem ma Chiokike dagwunu a.”

3 Jizosi saru, “Me kanu i ezi oka, o za
nye joowhnu n'eli-eze Chiokike anya, o
buru nu be mugele a berere.”"”

4Nikodimosi sikwa a, “Ndaa kpa be
joomu badnu berere nga o mernu okno
badnu? Q jaabna nu ruwho nne a berere,
be mu a?”

5 Jizosi saru a, “Me kanu i ezi oka, o
za nye jaabna n'eli-eze Chiokike ¢ buru
nu be mugele a hite nu mini nu Enine.
6Nye ke badnu etekne murnu bu ano-
ehni, nye Enine murnu bu enine. 7Q
gbdgwoji i anya nu m karu m nu be
joomuriri anu berere. 8 Ruwhere neewhe
hne o masigwu a, i noonu imerne a,
kovu i maa hne o hi mobu hne o neezne.
Nye obula ke be murnu hite n'Enine nu
kpam.”

9Nikodimosi sikwa a, “Ndaa kpa be
jeeme nhne nu kpa?”

10 Jizosi saru a, “I bu nye-zni-nhne
n'eli Izireli, kovu i méa nhne ka. 11 Me
kanu i ezi oka, a nookwu nhne a
magwu, a naagba akebne nhne ke a wh-
nurnu, kovu anu kwé o nahoru akebne
ai. 12Anu kwé nhne me kwuru gbasiri
nhne k'owa. Ndaa kpa anu jeekweru
0 buru me kanu anu nhne k'oligwe?
130 z4 badnu obula ke znernu oligwe
nu mbom, okwolem Nnwo ke Badnu
nye hiri n'oligwe hiedna. 14Lele kpa
Mozizi gwelizoru agwo n'olu isisi n'eli
chna chna chna, o bu kpa be jeegwelizo
Nnwo ke Badnu olu, 15 ma nye obula ke
kweru nu ya jeenwe budnu kw6 okwo.
16 Kwnornu nu Chiokike whnurnu owa
n'anya kpa, o gweru Nnwo 0 murnu ya
nu nsnunu a kpoi nyega, ma nye obula
ke kweru nu ya jéonwu enwu, kovu o
jeenwe budnu kwé okwo. 17 Kwnornu
nu Chiokike ziyage Nnwo a n'owa o
buru nye kpe k'owa, kovu ma o buru
Nye Oznohia k'owa. 18Be jéekpe nye
obula ke kweru nu Nnwo wam ikpe,
kovu nye obula ke kwége bu nye be
kperu ikpe, kwnornu nu o kwége nu
Nnwo Chiokike murnu ya nu nsnunu
a. 19Ka bu ikpe wam be kperu owa,
iwhne varu n'owa, ele badnu whnurnu
ochichiri n'anya karu iwhne, kwnornu
nu be noornu ernu ojo. 20 Nye obula ke

**3:3 be muigele a berere: mobu be miigele a hite n'oligwe.

noornu ernu gjo bu nye irno ke iwhne, o
jaava nu rime iwhne ¢ zi iwhne kpume
ernu ojo a. 21 Kovu nye obula ke noornu
ernu oma jaava nu rime iwhne ma iwhne
gesi nu ernu a bu nhne o rnurnu hite nu
Chiokike.”

Jizosi nu Joni Nye Wu Mini

22Nga ka mekworu, Jizosi nu ele sno
apna a znernu n'eli Judiya, ya nu be
daziri ige mati, 0 wu ele badnu mini.
23 Joni masi zi noowu mini n'Enoni ke zi
Salim ndundu, kwnornu nu agida mini zi
pii. Ele badnu neeznekwnusi a, 0 noowu
be mini. 24 (Be yéeyisige Joni n'oro ikelu
n'ige ka.) 25Agwna ele sno apna Joni
nu otu nye Ju noodogbuta nhne gbasiri
osnusnu nhne lele kpa omen'eli ele Ju
jiri ziri. 26Be vakwnusi Joni kanu a,
“Nye-zni-nhne, nwerukna wam ji nu a
zi n'aznyu Osimini Jodani kiyari, nye i
gbaru akebne gbasiri a, ¢ noowu ele
badnu mini, agida ele badnu neeznek-
wnusi a.”

27 Joni saru be, “Q za nye obula ke
jeenwe nhne ke Chiokike késile a. 28 Anu
bu ele akebne m nu m karu m, ‘M bio
m Karaisi, kovu be beru gsno ziya m nu
ruwhnu a.” 29Nye noolu nnwerne ikne
bu nye nwe nnwerne ikne, kovu enyi
nye noolu nnwerne ikne, nye noogwuzo
noobno nsni, mkpoma nooso a n'onu nu
o nurnu nkoli nye wam nogolu nnwerne
ikne. O bu kpa snarnima m jiri zu ozu
kitna. 30 Q jaazi naaba aba, kpa me jaazi
naaya eli eli.”

Nye ke hiri n'oligwe va
31 Nye wam ke hiri n'oligwe va kakwo
kpakara badny, nye hi n'owa bu nye
ke owa, o nookwu nhne ke owa. Nye
hiri n'oligwe kakwo kpakara badnu.
320 nookwu nhne o whnurnu nu nhne
o nurnu, kovu o zd nye neekweru

izi a. 33Nye obula ke jeegweru izi a
naakahia nu Chiokike bu nye ezi oka.
34Nye Chiokike ziyaru nookwu ikwu-
onu Chiokike, kwnornu nu Chiokike
nyéne a Enine a n'apna zi mati. 35Nda
whnurnu Nnwo a n'anya, gweru kpakara
nhne yisi n'aka a. 3°Nye obula ke
kweru nu Nnwo wam nwernu budnu
kwé okwo, nye obula ke z& noobnonu
Nnwo wam nsni, jéenwe budnu, kovu
ovu owe ehni Chiokike jaazi nu risi a
okwnukokwnu.

Jizosi nu nwerinya Sameria

Ele Farisi nurnu nu Jizosi neewe-

hia ele sno apna a, ngowu be mini
karu Joni, 20 bu n'ezi nu Jizosi wige
ele badnu mini, kwolem ele sno apna a.
3Nga Jizosi nurnu a, 0 whuya nu Judiya
naalahna Galili.

40 zi mkpa nu o jaagawhe n'esilawuru
eli Sameria. 50 vadu n'otu eli-ohna
Sameria be kwu Saika, ke zi ndundu otu
eli Jekopu nyernu nnwo a rukna Josefu.
6Qmi Jekopu zi pii. Inwe gwuru Jizosi
kwnornu nu izne wam, o daziri eli nu
ngeri omi wam n'iwhnehnie. "

70Otu nwerinya Sameria varu ¢ turu
mini n'omi, Jizosi kanu a, “Kesi m mini.”
8 (Ele sno apna a znernu nu rime eli-ohna
0 zu wiri.)

9 Nwerinya Sameria wam kanu a, “I bu
nye Ju, m bu m nye Sameria, ndaa kpa i
noorio m mini?” (Ele Ju nu ele Sameria
mékota nhne.)

10 Jizosi saru a, “Q buru nu i magwu
nkesi Chiokike, nu nye ke noorio i mini,
i joorio a ma o kesi i mini ke budnu.”

11 Nwerinya wam kaa, “Nda-ai-kwu, i
nwée nhne i jeeji nootu mini, omi ka miri
emi k'agida, ndaa hne i jeegwehia mini
budnu ka. 121 kakwo nda ai Jekopu nye
nyernu ai omi ka, 0 nwornu mini hi nu
rime a, ma rumu a, ma rumu anohia a?”

74:6 n'iwhnehnie: okwukwo ke mbom kwuru otnu-ige ke isunu

13 Jizosi saru a, “Nye obula ke joonwo
mini ke hi n'omi ka, akpiri jookpo a bek-
wnu berere, 14kovu nye obula ke joonwo
mini ke me jeenye a, akpiri jookpo a bek-
wnu berere. Mini ke me jeenye a joogho
risi mini ke jaagba du budnu kw6 okwo.”

15Nwerinya wam kaa, “Nda-ai-kwu,
kesi m mini ka ma akpiri gharu ¢ kpo m
bekwnu, ma m gharu m ¢ va o tu mini
n'omi ka.”

16 Jizosi kanu a, “Zne, sukwu nzi i, va
hna.”

17Nwerinya wam kaa, “M nwée m
nzi.”

Jizosi kanu a, “I kwukwaru nkari nu
i nwée nzi, 18kwnornu nu i gbolam nzi
isne, nye ke ji nu a wu kitna btio nzi i. I
kwuru ezi oka nu i nwée nzi.”

19Nwerinya wam kaa, “Nda ai-kwu,
m whnurnu nu i bu nye owhnurninya.
20Ele nda ai kporu risi eli n'olu rugwu
ka, kovu anu ele Ju karu nu hne be kwe-
siri ¢ kpo risi eli bu nu Jeruselem.”

21 Jizosi kanu a, “Nwerinya, kweru
nhne me naakanu i, ige vawa nga ele
badnu jéokponu Nda risi eli n'olu rugwu
ka mobu nu Jeruselem. 22 Anu ele Same-
ria mda nye anu nookponu risi eli, ai
ele Ju magwu nye a ngokponu risi eli,
kwnornu nu oznohia hi n'aka ele Ju va.
23Kovu ige vawa, owe, ige wam valem
masi, nga ele ngokponu Nda risi n'eli
n'ezi jookponu a risi eli n'enine nu n'ezi
oka. Ka bu ele Nda pioru kponu a risi eli.
24 Chiokike bu enine, ele nookponu a risi
eli jookporirinu a risi eli n'enine nu n'ezi
oka.”

25 Nwerinya wam kanu a, “M maam nu
Mezaya, nye be kwu Karaisi, jaava. Nga
o varuy, o jaakanu aj kpakara nhne.”

26 Jizosi kanu a, “Me nye nookwunu
i oka, bu ya.” 27 Ige wam ele sno apna
Jizosi hiehna, o jiri be anya nu ya nu ny-
erinya nookwurita gka. Kovu ¢ z4 nye
sikwaru, “Kini bu nhne i noopio?” mobu,

124

Joni 4:42

“Kini mernu i nookwunu nwerinya ka
oka?”

28 Nwerinya wam sigbasi idudu mini
a, lahna nu rime eli-ohna, kanu ele
badnu, 29“Anu va whnurnu nwerukna
ke kannu m kpakara nhne me mernu.
Nye ka ¢ jooburu Karaisi sa?” 30 Be gba-
hala nu rime eli-ohna znekwnusi Jizosi.

31Kovu ele sno apna a zi naariasno
Jizosi, kaa, “Nye-zni-nhne, ri wiri.”

32 Jizosi kanu be, “M nwernu m wiri
ke anu méa.”

33Fle sno apna a neesikwarita ehni be,
“O nwernu nye gweyannu a wiri sa?”

34 Jizosi kanu be, “Wiri m bu o bita
echiche nye ziyaru m nu ¢ rnukpa ernu
o nyernu m. 3°Anu naakaa, ‘O gw-
narnu enwa eno, anu gwe nhne n'ekwu.’
Kovu me kanu anuy, anu le anya n'ekwu,
mkpuru chnanam ma be ghoru nhne
n'ekwu. 36Nye neegwe nhne n'ekwu
nwernu ogwo ernu, 0 chibna ele badnu
lele mkpuru ma be nwehia budnu kwd
okwo. Kpam, nye ke kparu mkpuru nu
nye ke gweru nhne n'ekwu jeenwekota
snarnima. 37 Nhne be kwuru bu ezi oka,
‘Otu badnu kpasiri mkpuru, nye berere
ghoru mkpuru.’ 38M ziznernu m anu
ghoru mkpuru n'ekwu ke anu rntige ernu
nu rime a. Ele berere rnurnu ernu, anu
nwehia mbnarna n'ernu be.”

39 Agida ele Sameria ele wu nu rime
eli-ohna wam kweru nu Jizgsi kwnornu
nu nhne nwerinya wam kwuru, “Q kanu
m kpakara nhne me mernu.” 40Nga
ele Sameria vakwnusiri a, be riasno
a ma ya nu be daziri, Jizosi daziri
pii obochi lawuru. 4! Agida ele berere
kweru kwnornu nu izi oma o znirni be.

42Be kanu nwerinya wam, “A kweru
kitna, o bio nu nhne i kannu ai, kovu
kwnornu nu a nurnu nhne o kwuru, a
magwu nu nye ka bu Nye Qznohia ke
owa n'ezi.”

Jizosi gworu nnwo rukna nye risi

43Nga obochi lawuru wam whe-
mernu, 0 whoga pii zne Galili. 44 Jizosi
n'iwhuru a kary, “Nye owhnurninya
nwée igwugwu n'eli a.” 4°Nga o vaduru
eli Galili, ele zi nu Galili naakweru a
kwnornu nu be znernu Iriri Qgawhe nu
Jeruselem, be whnurnu kpakara nhne o
mernu n'Iriri Ogawhe wam.

46 Jizosi lahna nu Kana ke Galili hne
o mernu mini gho manya. Otu nye risi
ochichi ke nnwo a rukna zi n'ehni ig-
bugbu nu Kapanom. 47 Nga o nurnu nu
Jizosi hiri nu Judiya va Galili, o znek-
wnusi a, kanu a, 0 va gwo nnwo a rukna
ehni igbugbu, nye zi n'onu enwu.

48 Jizosi kanu a, “Anu jéekweru
kwekolam ma anu whnurnu ernu
ndu-ehni nu ernu rikne.”

49 Nwerukna wam kaa, “Nda-ai-kwu,
snornu m zne, 0 Zi nnwo m nwu.”

50 Jizosi kanu a, “La, nnwo i rukna zi
budnu.”

Nwerukna wam kweru nhne Jizosi
kanu a, la. 5! Nga o zi n'apna, ele izi
a kwnusi a, kanu a, “Nnwo i rukna
zi budnu.” 520 sikwa be ige ehni
buru nnwo a rukna oma, be kanu
a, “N'otnu-ige ke mbom n'iwhnehnie**
n'ekile wheru ewhe, ehni orne bekwnu
wam sigbasiri a.”

53Nda nnwo wam chenwanya nu o bu
ige wam Jizosi kannu a, “Nnwo i rukna
zi budnu.” Kam kpayary, ya nu kpakara
ele oro a kweru.

54Ka bu ernu ndu-ehni ke ebo Jizosi
rnurnu nga o hiri nu Judiya va Galili.

Ogwugwo n'Olulu Mini Betisaida
5 Nga ka whemernu, Jizosi znernu iriri

ele Ju nu Jeruselem. 20tu olulu
mini zi ngeri Onu-Mgbo Atnurnu nu
Jeruselem ke nwernu mgbemgbe oro

isne, ke ele Hiburu nookwu Betizata.
3 Agida ele nriria naadnanyi nu ngeri a,
ele isni, nu ele mgworo, nu ele ngeri
ehni be donwurnu odonwu. [Be zi neese
ma be gbary mini wam. 4Kwnornu nu
enine izi Nyenwe ai neehiedna hite n'ige
du n'ige gbaru mini wam. Nye nriria
obula ke beru osno dnabna nu rime mini
wam nga enine izi gbarukparu a, ehni
a jooburu oma hite nu nriria obula o
naaria.] ® Otu nwerukna ke naaria nriria
nri awha eto nu esato zi pii. © Nga Jizosi
whnurnu a hne ¢ dnanyi, 0 mahiaru nu
0 zi nu nriria gbu okwnu, o sikwa a, “I
pioru be gwo i nriria i?”

7Nye nriria wam saru a, “Nda-ai-
kwu, m nwée m nye jeeyisi m nu rime
olulu mini nga be gbaruru mini, kpa
me neezne, nye berere beru m 0sno
dnabna.”

8 Jizosi kanu a, “Lizo, chiri etere i, zne
izne.” 9Ngangam, be gworu nwerukna
wam. Q chiri etere a, zne izne.

Nhne ka mernu n'Qbochi Ozukwa
Inwe. 19Ka mernu ele Ju kanu nwerukna
wam Jizosi gworu nriria, “Tna bu
Obochi Ozukwa Inwe, o megidnernu
n'iwu nu i neechiri etere i.”

11 Nwerukna wam saru be, “Nwerukna
ke gworu m nriria kannu m, ‘Chiri etere
i, zne izne.”

12Be sikwa a, “Nyele bu nye ke karu ji
chiri etere i zne izne?”

13Kovu nu nwerukna wam be gworu
maa nye Jizosi by, kwnornu nu Jizosi
bnanam n'esilawuru igbudu badnu wam
whoga.

140Omekwo, Jizosi piohiaru a n'Qro
Nso Chiokike, o kanu a, “Le, be gworu
i nriria i, i méma mmehie, o zi nhne gjo
ke kakwo ka dnakwasi i.” 1> Nwerukna
wam whoga kanu ele risi ele Ju nu ¢ bu
Jizosi gworu a nriria a.

#4:52 Omu-ige ke mbom n'iwhnehnie: okwukwo ke mbom kwuru ige awa ke esau

Budnu hi nu Nnwo Chiokike

16Ele Ju bete o mekpa Jizosi ehni
kwnornu nu ¢ gworu nriria n'Qbochi
Ozukwa Inwe. 17 Jizosi kanu be, “Nda m
noornu ernu kpakara ige, 0 bu masi kpa
me noornu.” 18Tkwu-onu ka mernu ele
risi ele Ju ovu owe ehni k'agida, be noo-
piosi rikne o gbu Jizosi, 0 bio nu o lu-
luru Obochi Ozukwa Inwe be kpoi, kovu
nu o karu nu Chiokike bu Nda a, naakaa
nu ya nu Chiokike hna n'otu.

19 Jizosi kanu be, “Me kanu ezi oka, o
za nhne ke Nnwo nwernu rikne o mee
n'ehni a, kovu o neeme nhne 0 whnurnu
Nda a neeme. Kwnornu nu Nnwo ngornu
nhne Nda a noornu. 2Nda whnurnu
Nnwo a n'anya, neegesi a kpakara nhne
o neeme. O jeegesi a nhne ke kakwo
ka ke jaagbagwoji anu anya. 2!Lele
kpa Nda neeme ele nwurnu onwu hi
n'enwu lizg, nyee be budnu, o bu masi
kpa Nnwo neenye ele masiri a budnu.
22Nda za neekpe nye gbula ikpe, kovu o
yisiri kpakara ikpe n'aka Nnwo a, 23ma
kpakara ele badnu sobisinu Nnwo a lele
kpa be ngosobisinu Nda. Nye obula ke za
noosobisinu Nnwo, za noosobisinu Nda
nye ziyaru a.

24“Me kanu anu ezi oka, nye obula
ke noonu ikwu-onu m kweru nu nye
wam ke ziyaru m, nwernu budnu kwé
okwo. Be jdama a ikpe, kovu o hilem
n'enwu whe nu budnu. 2°Me kanu anu
ezi oka, ige vawa, ige wam valem masi,
nga ele nwurnu onwu joonu nkoli ke
Nnwo Chiokike, ele nurnu a jaazi budnu.
26 Kwnornu lele kpa Nda nwernu budnu
nu rime a, 0 bu masi kpa o mernu Nnwo
nwernu budnu nu rime a. 270 nyernu
Nnwo rikne o kpe ikpe, kwnornu nu o
bu Nnwo ke Badnu.

28 «“Q gbagwoji anu anya nu ige vawa,
nga ele zi n'ilili joonu nkoli a, 2° be jeehi
n'ilili lizo, ele mernu mma jeelizo n'enwu

ziri budnu, ele mmehie jeelizo n'enwu
buru ele be jaama ikpe.

30“M nwée m rikne mee nhne obula
nu rikne ke aka m. M neekpe ikpe kpa
Nda m kannu m me kpe. Ka neegesi nu
ikpe m zi snam, kwnornu nu m za neeme
nhne me pioru, kovu kwekolam nhne
nye ziyaru m pioru.

Akebne gbasiri Jizosi

31“Q buru nu me naagbanu ehni m
akebne, akebne m bio ezi. 32Kovu o zi
nye naagbanu m akebne, m magwu m nu
akebne a zi kwem. 33 Anu ziznernu ele
izi znekwnusi Joni, o kwuru nhne gbasiri
ezi oka. 34 Ka za neegesi nu m neegweru
akebne ke badnu, m nookwu nhne ka
ma anu nwehia oznohia. 35 Joni nu lele
tonji ke noonwu, ngomuke, anu kpebiri
o nwudna ige mati n'iwhne a.

36“M nwernu m nhne akebne ke
kakwo akebne Joni gbaru. M noornu
ernu ke Nda m nyernu m, ernu wam
naagbanu m akebne, neegesi nu Nda
m ziyaru m. 3’Nda m nye ziyaru m
naagbanu m akebne. Anu nilele nkoli a
mobu whnu ruwhnu a. 38 Anu z4 naabita
ikwu-onu a nu mkpoma anu, kwnornu
nu anu kwéle nu nye wam o ziyaru.
39 Anu tusa ehni nyosna nhne be gbaru
n'okwukwo nso anu, anu neeche nu anu
jeenwe budnu kwé okwo hite nu nhne be
gbaru nu rime a, be naagbanu m akebne.
40 Kovu anu kwé o vakwnusi m, ma anu
nwehia budnu kwé okwo.

41“M z4 m nanarnu oznarni hite n'aka
badnu. 42M magwu m anu, anu nwée
owhnun'anya Chiokike nu mkpoma anu.
43M ji m rewhna Nda m va, anu kwége
m, kovu o buru nu nye berere jiri
rewhna a va, anu jeegweru a. **Ndaa
kpa anu jeekwe, hne anu noopio 9znarni
ke badnuy, kovu anu nwée rikne pio oz-
narni ke hi n'aka nye ke bu Chiokike kpoi
va.

45“Anu chéko nu m joobno anu nhne
nu ruwhnu Nda m. Kovu o bu Mozizi
nye anu kwnataru mkpoma, joobno anu
nhne. 46Q buru nu anu kweruru Moz-
izi n'ezi, anu jeekweru m, kwnornu nu o
gbaru nhne gbasiri m. 47 Kovu hne anu
kwége nhne Mozizi gbaru n'okwukwo
nso, ndaa kpa anu jeekweru nhne me
nookwu?”

Jizgsi nyernu pokwu badnu isne wiri

(Mat 14:13-21; Mak
6:30-44; Luk 9:10-17)

Nga ka mekworu, Jizosi whe aznu

Osimini Galili (ka bu Osimini
Taberasi). 2Agida ele badnu snornu a,
kwnornu nu be whnurnu ernu ndu-ehni
0 rnurnu, nga o gworu ele nriria.
3Jizosi pnezne n'olu rugwu daziri eli,
ya nu ele sno apna a. 4Ige Iriri Qgawhe
ele Ju zi ndundu.

SNga Jizosi lehnataru anya whnu
agida ele badnu naavakwnusi a, ¢ kanu
Filipu, “Ndaa hne a joozuya wiri a jeenye
igbudu ele ka?” ®Ka bu ma o kpa Filipu
iru, kwnornu nu 0 magwu nhne o jeeme.

7 Filipu saru a, “O buru nu a zu bredi
riwhu mkpuru iwai lawuru, o jéezu ma
nye obula ri mati mati.” 8 Otu nu rime
ele sno apna a, Anduru, nwene rukna
Saimoni Pita, kaa, 2 “Otu wikoro mati zi
hna nye ji ike bredi bali™ isne nu aznu
mati mati lawuru. QO zad nhne kam bu
n'esilawuru igbudu ele badnu ka.”

10 Jizosi kanu be, “Anu kanu be daziri
eli.” Agida achara zi pii. Kpakara ele
badnu wam daziri eli, be hna lele pokwu
ele rukna isne. 11Jizosi gweru bredi
wam, tu mmamma, nyee kpakara ele
wam dazigwu eli. O gweru aznu wam
mee kwno kpam. Be ri, riji ruwho be.

12Nga be rikworu, Jizosi kanu ele sno
apna a, “Anu tutukota kpakara ruvnuru-
vnu ke gwnarnu, o za ke whu.” 13Be tu-

tukota kpakara ruvnuruvnu a, ke jiri nri
nu nkita lawuru hite n'ike bredi bali isne
wam ke ele badnu riri.

14Ele zi nga Jizosi rnurnu ernu ndu-
ehni ka kary, “N'ezi gka, ka bu nye owh-
nurninya wam ke jaava n'owa.” 15Nga
Jizosi whnuru nu be noopio o chni a eze
nu rikne, o hi n'esilawuru be whoga, ya
nu nsnunu a zne n'olu rugwu.

Jizgsi znernu izne n'olu mini
(Mat 14:22,33; Mak 6:45-52)

16 N'ogbednachi, ele sno apna a zne
osimini. 17 Be bna n'ogbo neewhe aznu
osimini kiyari neezne Kapanom. Jizosi
yaavage hne be zi tem du n'abali.
18 Okne ruwhere nu abaka-mini neewhe
n'olu mini. 19Ele sno apna a kwo ogbo
nhne nu lele maili eto mobu eno nga be
whnurnu Jizosi naavakwnusi be, neezne
izne n'olu mini. Be tu ogwnu k'agida.
20Kovu Jizosi kanu be, “Anu tiko og-
wnu, 0 bu mawa.” 21Be kweru a, o
bnakwnusi be nu rime ogbo, ngangam
ogbo be du n'eli wam be neezne.

Ele badnu noopio Jizogsi

22N'ekile a, agida ele badnu ele zi
n'aznu osimini kiyari mahiaru nu otu
ogbo mati zi pii whogalam vuru ele
sno apna Jizosi kpoi. Jizosi sndge be.
23Qgbo ele ke berere hiri nu Taberasi
va nu ngeri hne ele badnu wam riri
bredi, nga Nyenwe ai tukparu mmamma.
24Nga ele badnu wam whnurnu nu
Jizosi zila pii, ma ele sno apna a, be bna
n'ogbo wam zne Kapanom noopio Jizosi.

Jizosi bu Wiri ke Budnu
25Nga ele badnu wam whnurnu a
n'aznu osimini kiyari, be sikwa a, “Nye-
zni-nhne, ndaa nga i varu hna?”
26 Jizosi saru be, “Me kanu anu ezi
oka, anu noopio m kwnornu nu anu

16:9 bali Ka bu ikpa be ji neeme bredi.

rijiri ruwho nu bredi me nyernu any,
0 bto kwnornu nu anu whnurnu ernu
ndu-ehni. 27 Anu dgbu ehni anu n'ernu
kwnornu nu wiri ke nooro oro, tnunuma,
anu dogbu ehni anu n'ernu kwnornu nu
wiri ke jaazi tem du budnu kw6 okwo, ke
Nnwo ke Badnu neenye anu. Ya bu nye
Chiokike nyernu rikne o mee kpam.”

28Be sikwa Jizosi, “Kini bu nhne a
jeeme ma a rnu ernu Chiokike?”

29 Jizosi saru be, “Ka bu ernu
Chiokike, anu kweru nu nye wam o
ziyaru.”

30 Be sikwa a, “Kini bu ernu ndu-ehni i
jeeji gesi ma a whnurnu, kweru? Kini bu
nhne i jeeme? 3! Ele nda ai oknani riri
mana n'eli chna chna chna, lele kpa ok-
wukwo nso kwury, ‘O nyernu be bredi
ke hi n'oligwe va, be ri.””

32 Jizosi kanu be, “Me kanu anu ezi
oka, o btio Mozizi nyernu anu bredi ke hi
n'oligwe va, kovu Nda m neenye anu ezi
bredi ke hi n'oligwe va. 33 Kwnornu nu
bredi ke Chiokike neenye bu nye wam
ke hi n'oligwe va, bu nye neenye ele owa
budnu.”

34Be kaa, “Nda-ai-kwu, neenye ai
bredi ka kpakara ige.”

35 Jizosi kanu be, “Mawa bu bredi ke
neenye budnu, nye vakwnusiri m, wiri
joéogwnu a ria ria, nye kweru nu me,
akpiri jéokpo a bekwnu ria ria. 36M
karu m, anu whnurnu m, kovu anu
kwége. 37 Nye obula ke Nda m nyernu
m jaavakwnusi m, m jaachihala a ria
ria. 38Kwnornu nu m hiri m n'oligwe
hiedna mee echiche nye ziyaru m, o biio
o mee echiche m. 39Ka bu echiche nye
ziyaru m, me tiwhu nye obula ke o ny-
ernu m, kovu me mee ma be hi n'enwu
lizo n'obochi ipne-aznu. 49Kwnornu nu
ka bu nhne Nda m noopio, nye obula
ke joowhnu Nnwo wam, kweru nu a,
jeenwe budnu kw6 okwo, m jeeme nye
wam hi n'enwu lizo n'gbochi ipne-aznu.”

41Ele Ju bete ¢ takpo megidne a,
kwnornu nu o karu, “Mawa bu Bredi ke
hiednarnu n'oligwe.” 42Be kaa, “Nye ka
0 biio Jizosi nnwo Josefu? A magwu nda
a nu nne a, ndaa kpa ¢ naakaa nu o hi
n'oligwe hiedna?”

43Jizosi kanu be, “Anu tdkpoma
n'esilawuru ehni anu. 44 O za nye jaavak-
wnusi m okwolem ma Nda m nye
ziyaru m joodoru a vakwnusi m, m
jeeme o lizo n'enwu n'gbochi ipne-aznu.
45Ele owhnurninya gbaru a n'okwukwo
nso, ‘Chiokike jeezni kpakara ele badnu
nhne.” Nye obula ke bnoteru Nda nsni
muhia nhne n'aka a, jaavakwnusi m. 46 Q
z& nye obula ke whnuleru Nda anya nu
mbom, kwekolam nye wam ke hi hne
Chiokike zi whnurnu Nda anya. 47 Me
kanu anu ezi oka, nye obula ke kweru
nwernu budnu kwd okwo. 48 Mawa bu
wiri ke budnu. *°Ele nda anu oknani
riri mana n'eli chna chna chna, be nwu.
50 Kovu wiri ke hi n'oligwe hiedna, nye
obula ke riri a, jdonwu enwu. > Mawa
bu wiri ke zi budnu ke hi n'oligwe
hiedna. Q buru nu badnu obula ri wiri
ka, o jaazi budnu tim tom. Ano-ehni m
bu wiri ke me jeenye owa ma be ziri
budnu.”

52Ka kpayaru odogbuta whuyaru
n'esilawuru ele Ju. Be kaa, “Nwerukna
ka, o jeenye ai ang-ehni a ma a ri?”

53 Jizosi kanu be, “Me kanu anu ezi
oka, okwolem ma anu riri ano-ehni ke
Nnwo ke Badnu, nwo ovnarna a, anu
jéenwe budnu nu rime anu. >4 Nye obula
ke jeeri ano-ehni m, nwo masi ovnarna
m nwernu budnu kwé okwo. 35 Kwnornu
nu ano-ehni m bu wiri n'ezi, ovnarna m
bu masi nhne be nwo onwo n'ezi. 6 Nye
obula ke jeeri ano-ehni m, nwo gvnarna
m, wu nu rime m, m wu masi m nu rime
a. 7 Lele kpa Nda ke zi budnu ziyaru m,
m zi m budnu kwnornu nu Nda m, kpam
masi, nye obula ke jeeri ano-ehni m jaazi
budnu kwnornu me. 58 Ka bu wiri wam

ke hi n'oligwe hiedna, ¢ biio kpa nda anu
oknani riri mana be nwu. Nye obula ke
jeeri wiri ka jaazi budnu tim tom.” 59 Ka
bu nhne Jizosi kwuru nga o neezni nhne
nu oro ogbako ele Ju zi nu Kapanom.

Ikwu-onu ke budnu kwé okwo

60 Nga agida ele sno apna a nurnu oka
a, be kaa, “Ikwu-onu ka siri rikne, nyele
jeemeli a?”

61 Nga Jizosi mahiaru nu ele sno apna
a naatakpo gbasiri oka ka, o kanu be, “Ka
o mernu ovu we anu ehni sa? 92Ndaa
kpa 0 joonu nga anu joowhnu Nnwo ke
Badnu lahna hne o zi nu mbom? 3 Enine
neenye budnu, badnu etekne nwée rikne
mee nhne obula. Oka me nookwunu anu
bu enine bu masi budnu. 64 Kovu agwna
anu kwége.” Jizosi magwu hite n'oziri
ele kwé ekwe nu nye jeere a. 650 kanu
be, “Ka kpayaru me jiri kanu anu nu o za
nye jaavakwnusi m, okwolem ma Nda m
nyernu a rikne o mee kpam.”

66 Hite nu nhne Jizosi kwuru, agida ele
sno apna a lahna aznu kwnornu nu ikwu-
onu ka, be snége a berere. 7 Jizosi sikwa
nri nu badnu lawuru wam ele sno apna
a, “Anu jaalahna masi?”

68 Saimoni Pita, kaa, “Nyenwe ai, a
jaalakwnusi nyele? I nwernu ikwu-onu
ke neenye budnu kw6 okwo. ®9Kitna, a
kweru, mahia masi nu i bu nye nso ke
Chiokike.”

70 Jizosi kanu be, “Me hohiaru anu nri
nu ebo, kovu otu nyenum nu rime anu
bu ekwensu.” 71O nookwu gbasiri Ju-
dasi, nnwo Saimoni Isikarioti, kwnornu
nu Judasi jeere a, 0 bu n'ezi nu 0 bu otu
nu rime nri nu badnu lawuru wam ele
sno apna Jizosi.

Jizgsi nu rumu nne a

Nga ka mekworu, Jizosi neezneghari
7 nu rime Galili. O chéla o zne Judiya
kwnornu nu ele Ju noopio o gbu a. 2Ige
Iriri Qro Igwugwu ele Ju zi ndundu.

3Rumu nne Jizosi kanu a, “Whoga hna
zne Judiya ma ele sno apna i wh-
nurnu ernu i ngornu. 4 Nye pioru ma ele
badnu mahia nye ¢ bu rnd ernu tug-
waru otugwa. Mee ma owa whnurnu
ernu i noornu.” > Rumu nne a kwuru ka
kwnornu nu be kwéle nu ya.

6 Jizosi kanu be, “Ige m y6oduge, kovu
ige anu zi n'aka anu. 7 Ele owa jéenwe
rikne sno anu iro, kovu be snornu m irno,
kwnornu nu m naakaa nu ernu be biio
oma. 8 Anu zne n'Iriri ka, m jdava n'Iriri
ka kitna, kwnornu nu ige m ydéoduge.”
9Nga Jizosi kwukworu kpa, o dazigidne
nu Galili.

Jizosi znernu Iriri Oro Igwugwu

10Nga rumu nne a znernu Iriri wam,
Jizosi snornu be zne Iriri wam nu mg-
wugwa, ¢ blo nu ruwhnu ohna. 11 Ele
Ju zi noopio a n'Iriri wam, be neesikwa,
“Ndaa hne 9 zi?”

12Agida ele badnu nootnurita
n'esilawuru be, be naakaa, “O bu nye
oma.” Ele berere naakaa, “Oza, o
nooduwhu ele badnu.” 13Kovu ¢ z4 nye
nookwuhia nhne gbasiri a nu ruwhnu
ohna, kwnornu nu be nootu ogwnu ele
risi ele Ju.

14 N'esilawuru Iriri wam, Jizosi znernu
n'QOro Nso Chiokike bete neezni nhne.
15 Nhne o neezni jiri ele risi ele Ju anya,
be kaa, “Nwerukna ka milele nhne,
ndaa kpa o jiri mahia nhne?”

16 Jizosi saru be, “Nhne me neezni btio
ikwu-onu ke m, kovu ke nye ziyaru m.
17Nye obula ke jeeme echiche nye zi-
yaru m, nye wam jaamahia ma nhne me
neezni ma o hi n'aka Chiokike mobu o
hi n'aka ke m. 18 Nye nookwu nhne aka
ke a, noopio igwugwu ke ehni a, kovu
nye noopio igwugwu nye ziyaru a bu nye
ezi oka, aghigho zila nu rime a. 19 Q biio
Mozizi nyernu anu iwu? Kovu o z4 otu
nu rime anu ke naabita iwu. Kini mernu
anu noopio o gbu m?”

20 Ele badnu wam kaa, “I bu nye renwu
ojo nwugwu. Nyele noopio o gbu i?”

21 Jizosi kanu be, “M rnurnu m otu
ernu ndu-ehni, o ji anu anya. 22Moz-
izi nyernu anu iwu ¢ kpa rumu anu
nka (o bu n'ezi nu okpa nka hige n'aka
Mozizi, kovu o hi n'aka ele gbaka), anu
naakpa rumu anu nka n'Qbochi Ozukwa
Inwe. 23 Q buru nu anu naakpa rumu anu
nka n'Obochi Ozukwa Inwe, ma anu bita
Iwu Mozizi, ndaa kpa ovu ji neewe anu
ehni kwnornu nu m gworu m nye nriria
n'Obochi Ozukwa Inwe? 24 Anu kpé ikpe
hite nu nhne anya noowhnu, kovu anu
kpe ikpe buru oma.”

Jizosi, 0 bu ya bu Mezaya?

25 Agwna ele zi nu Jeruselem kaa, “Ka
0 btio nye be noopio o gbu? 26Le, o
nookwu oka n'ohna, 0 zad nye nookwu
nhne obula megidne a. Ele risi ai be
magwu nu nye ka bu Karaisi n'ezi?”

27Kovu nga Karaisi jaava, o za nye
jaamahia hne o jeehi va. Kovu kpakara
ai magwu hne nwerukna ka hi va.

28Kpa Jizosi neezni nhne n'Qro Nso
Chiokike, o gweru okne nkoli siwama
lulo, kaa, “Anu magwu nye me by, anu
magwu masi hne me hi va, kovu m vage
m nu rikne aka m, nye ziyaru m bu ezi
oka. Anu mda nye o bu. 22 Kovu m maam
nye o by, kwnornu m hi m hne ¢ zi va,
ya ziyaru m.”

30Be pio kpa be joonwugwu a, kovu
0 za nye tukwasiri a aka, kwnornu
nu ige a y6oduge. 31 Kovu agida ele
badnu n'esilawuru igbudu badnu wam
kweru nu ya, be kaa, “Nga Karaisi
jaava, o joornu ernu ndu-ehni kakwo ke
nwerukna ka noornu?”

Be ziznernu ele nse be nwudne Jizosi

32Fle Farisi nurnu nhne igbudu ele
badnu wam nookwu gbasiri a, be nu
ele risi ariohna zizne ele neese Oro Nso
Chiokike ma be nwugwu Jizosi. 33 Jizosi

kaa, “Me nu anu jaazi ige mati, omekwo,
m lakwnusi nye ziyaru m. 3*Anu joo-
pio m, anu jéowhnu m, kwnornu nu anu
jéenwe rikne va nhne me naala.”

35Fle risi ele Ju sikwa ehni be kaa,
“Ndaa hne o jeezne hne a jéopiohiali a?
O jeezne hne ele Ju wu n'esilawuru ele
Giriki, zni ele Giriki nhne? 3¢ Kini bu risi
nhne o nookwu? Q kary, ‘Anu joopio m,
kovu anu jéowhnu m, hne me neezne
anu jéenwe rikne va.””

Osimini ke neenye budnu

37N'okne obochi ipne-aznu ke Iriri
wam, Jizosi gwuzoru, gweru okne nkoli
siwama, kaa, “Nye obula ke akpiri
nookpo bekwnu, o vakwnusi m, nwornu
mini. 38 Lele kpa okwukwo nso kwuru,
‘Nye obula ke kweru nu me, osimini
ke mini budnu jeehi nu rime ruwho a
naagbahia.’” 39 Jizosi kwuru ka kwnornu
nu Enine Nso ke ele kweru nu ya
jaanahia. N'ige wam be ényene Enine
Nso, kwnornu nu be ényene Jizosi
igwugwu.

Okewa n'esilawuru ele badnu

40Agwna ele zi n'igbudu ele badnu
wam, nga be nurnu ikwu-onu ka, be
kaa, “N'ezi, nwerukna ka bu nye owh-
nurninya wam.”

41E]le berere kaa, “Q bu Karaisi.”

Kovu ele berere kaa, “Karaisi o jeehi
nu Galili va? 42Qkwukwo nso kwuru
nu Karaisi jeehi nu avnurnu Devidi
va, nu be joomu a nu Betilehem, eli-
ohna hne Devidi wuru.” 43Ka kpayaru
okewa n'esilawuru igbudu ele badnu
wam kwnornu nu Jizosi. 44 Agwna be pi-
oru 0 nwudne a, kovu 0 z4 nye tukwasiri
a aka.

Okwe ekwe ke ele risi ele Ju

450mekwo, ele neese OQro Nso
Chiokike lahnakwnusi ele risi ariohna

nu ele Farisi, be sikwa be, “Kini mernu
anu nwuyagele a?”

46Fle nse wam saru be, “O zi nye
kwuleru oka lele kpa nwerukna ka
kwuru.”

47 Ele Farisi sikwa be, “O duhie masila
anu sa? 48 O nwernu otu nye Farisi mobu
ele risi ele Ju ke kweru nu ya sa? 4?Ele
ka maa nhne obula gbasiri iwu, ovu onu
Chiokike zi nu risi be.”

500tu nye Farisi rewhna a bu
Nikodimosi, nye znekwnusiri Jizosi
n'abali, kanu be, 51 “Iwu ai z4 naama
badnu ikpe si 0 nina nhne hi n'onu a,
nu nhne o mernu.”

52Be saru a, “I bu masi nye Galili sa?
Lekasi nu nhne be gbaru n'okwukwo nso,
0 z& nye owhnurninya ke hi nu Galili
whuya.”

[53 Be gbasa, nye obula la n'oro a.

Nwerinya be nwugwuru n'oyi

Jizosi znernu nu Rugwu Olivu.
8 2N'onu osisi, 0 lahna n'QOro Nso
Chiokike, kpakara ele badnu gba a gbu-
rugburu, o daziri eli bete neezni be
nhne. 3Ele zni iwu ele Ju nu ele Farisi
kwuyanu a otu nwerinya be nwug-
wuru n'oyi, be gwuzote a n'esilawuru
be. 4Be kaa, “Nye-zni-nhne, a nwug-
wuru nwerinya ka hne ya nu nyerukna
dnanyi. > N'iwu ai, Mozizi karu be gweru
akaworugwu tugbu a. Kini bu nhne i
kwuru?” © Be kwuru ka naakpa a iru ma
be bno Jizosi nhne.

Kovu Jizosi whudnahie eli gweru mk-
paka a gba nhne nu rizna. 7 Be zi koriri
neesikwa a, o lizo, kanu be, “Nye obula
n'esilawuru anu ke mékolele mmehie
beru osno tu a akaworugwu.” 8 O whud-
nahie eli berere naagba nhne nu rizna.

9Nga be nurnu a, be hite nu nye okno
badnu du nu nye mati, otu otu be whoga
kwo. O gwnata Jizosi nu nwerinya wam.
10 Jizosi lizo, sikwa a, “Nwerinya, ndaa

ele noobno i nhne? Q za nye gwnarnu
ke jaama i ikpe?”

11 Nwerinya wam kaa, “O z4, su Nda-
ai-kwu.”

Jizosi kanu a, “M méage m masi m ji
ikpe, kovu la, i méma mmehie berere.”]

Jizosi, iwhne ke owa

12 Jizosi kakwnonu be, “Mawa bu
iwhne ke owa. Nye obula ke joosno m
jeenwe iwhne ke budnu, o jéezne izne
n'ochichiri.”

13Ele Farisi kaa, “I naagbanu ehni i
akebne kitna, nhne i nookwu biio ezi
oka.”

14 Jizosi saru be, “Q bubedi nu m naag-
banu ehni m akebne, nhne me nookwu
bu ezi oka, kwnornu nu m magwu m
hne me hi nu hne me neezne. 15Anu
neekpe ikpe lele badnu. M z4 m neekpe
nye obula ikpe. 1Q buru nu me kpe
ikpe, ikpe m ziri ezi kwnornu nu me nu
nsnunu m z4 n'ikpe, me nu Nda m nye
ziyaru m zi. 17 Be gbaru a n'iwu any, nu
akebne badnu lawuru gbaru bu ezi oka.
18 M gbanu m ehni m akebne, Nda m nye
ziyaru m gbakwnonu m akebne.”

19Be sikwa a, “Ndaa hne Nda i zi?”

Jizosi saru be, “Anu maa m, anu méa
masi Nda m. Q buru nu anu magwu
nye me by, anu znernu amahia Nda m.”
20 Jizgsi kwuru kpakara nhne ka nga o
neezni nhne n'Qro Nso Chiokike, nu rime
hne be naabita igbe iwai. O za nye tuk-
wasiri a aka megidne a kwnornu nu ige
a yaavage.

Anu jéezneli hne me neezne

21 Jizosi kanu be berere, “M jaala, anu
joopio m, anu joonwu nu rime mmehie
anu. Anu jéenwe rikne va hne me jaala.”

22Fle risi ele Ju kaa, “O kaa nu a
jaavali hne o naala. O joogbu ehni a sa?”

23 Jizosi kanu be, “Anu hi hna, kovu m
hi m n'olu va. Anu bu ele owa ka, kovum
btio m nye owa ka. 24 Q bu nhne me jiri

kanu anu nu anu joonwu nu rime mme-
hie anu. O buru nu anu kwége nu m bu m
nye me by, anu joonwu nu rime mmehie
anu.”

25Be sikwa a, “I bu nyele?”

Jizosi kanu be, “M bu m nye me karu
nu m bu m n'oziri. 26 M nwernu m agida
nhne me jookwu n'ikpe megidne anu.
Kovu nye ziyaru m bu ezi gka, m jaakanu
owa nhne me nurnu hite n'onu a.”

27 Be ghdyage nhne o nookwu gbasiri
Nda. 28Ka kpayaru, Jizosi kannu be,
“Nga anu jeegwelizo Nnwo ke Badnu
olu, ige wam anu jaamahja nu m bu m
nye me bu. O z& nhne ke me neeme nu
rikne aka ke m, kovu m neezni kpakara
nhne Nda m znirni m. 29Nye wam zi-
yaru m dagwunu m, ¢ gharula me nu
nsnunu m ria ria, kwnornu nu m neeme
nhne naamasi a kpakara ige.” 30 Agida
ele nurnu nhne Jizgsi kwuru kweru nu

ya.

Badnu nwernu ehni a n'ezi

31 Jizosi kanu ele Ju ele ke kweru nu
ya, “O buru nu anu dazigidne n'ikwu-
onu m, anu jooburu ele sno apna m n'ezi.
32 Anu jaamahia ezi oka, ezi oka wam
jeeme anu nwernu ehni anu.”

33Be saru Jizosi, “A bu rumu Ebere-
ham, a bikolele ohi n'aka badnu obula.
Ndaa kpa i naakaa nu a jeenwernu ehni
ai?”

34 Jizosi saru be, “Me kanu anu ezi
oka, nye obula ke neeme mmehie bu
ohi ke mmehie. 35 Qhi za naadazigidne
n'oro tim tom, kovu nnwo nwe oro ok-
wnukokwnu. 36 Q buru nu Nnwo jeeme
anu nwernu ehni any, anu jeenwernu
ehni anu n'ezi. 3’ M magwu m nu anu
bu rumu Ebereham, kovu anu noopio o
gbu m, kwnornu nu anu kwége ikwu-onu
m. 38 M naakanu anu nhne Nda m gesiri
m, kovu anu neeme nhne nda anu kannu
anu.”

39Be saru a, “Ebereham bu nda ai.”

Jizosi kanu be, “O buru nu Ebere-
ham bu nda anu n'ezi, anu joornu ernu
Ebereham rnurnu. 4 Nhne me mernu bu
0 kanu anu ezi oka me nurnu n'onu
Chiokike, anu noopio o gbu m. Ebere-
ham méne kpam. 4! Anu neeme nhne
anu nda anu mernu.”

Be kaa, “Chiokike bu Nda a nwernu
kpoi. A bto rumu oyi.”

Rumu ke Ekwensu

42 Jizosi kanu be, “Q buru nu Chiokike
bu Nda anu n'ezi, anu znernu owhnu m
n'anya, kwnornu nu m hi m hne Chiokike
zi whuya, va hna. M vage m nu rikne
aka ke m, kovu ya ziyaru m. 43Nhne
mernu anu ghdyage nhne me nookwu,
0 bu nu anu bnége nsni n'ikwu-onu m.
44 Anu bu rumu nda anu Ekwensu, anu
joornu ernu nda anu noopio. O bu nye
noogbu badnu hite n'gpanizo. O zila
n'ezi oka, kwnornu nu ezi oka za nu
rime a. Omen'eli a bu o gha aghalaghala,
kwnornu nu o bu nye aghalaghala nu
nda kpakara aghalaghala. 4>Me nook-
wunu anu ezi oka, kovu anu za neek-
weru m. 46 Nyele n'esilawuru anu jaama
m ikpe mmehie? O buru nu me kanu anu
ezi oka, kini mernu anu kwége m? 47 Nye
obula bu ke Chiokike joobno nsni ikwu-
onu Chiokike. Kovu anu jéobno nsni
kwnornu nu anu bio ele ke Chiokike.”

Jizosi nu Ebereham

48Fle Ju saru Jizosi, “A kwukwaru
nkari nga a kwuru nu i bu nye Sameria
ke renwu ¢jo nwugwu.”

49 Jizosi kanu be, “O z4 renwu 0jo
nwugwu m, kovu m neenye Nda m
igwugwu, kovu anu za neenye m ig-
wugwu. °°M za m noopio igwugwu ke
m. O nwernu nye ke noopio igwugwu m,
nye wam bu nye ikpe. 5! Me kanu anu ezi
oka, o buru nu nye ¢bula bita ikwu-onu
m, 0 joowhnu enwu anya ria ria.”

52Ele Ju kanu a, “Kitna hne a mahiaru
nu renwu ojo nwugwu i. Ebereham
nu kpakara ele owhnurninya nwurnu
enwu. [ zi hna naakaa nu nye obula ke
jaabita ikwu-onu i jdonwu onwu ria ria.
53Nda ai Ebereham nwurnu enwu. [ kak-
wole Ebereham nu ele gwhnurninya ele
nwurnu enwu. I che nu i bu di nyele?”

54 Jizosi sary, “Q buru nu me nyee ehni
m igwugwu, 0 za nhne 0 bu. Nda m nye
anu naakaa nu ¢ bu Chiokike anu neenye
m igwugwu. 550 bu n'ezi nu anu maa
nye o bu ria ria. Kovu m maam nye ¢ bu.
O buru me kaa nu m maam nye o by, m
jooburu nye aghalaghala lele anu, kovu
m magwu m nye ¢ by, m naabita ikwu-
onu a. 56 Nda anu Ebereham nwernu ovu
0so n'onu nu ¢ joowhnu obochi m, o
whnu masi a, 0 nwudnarnu.”

57 Ele Ju kanu a, “I yéoduge nri awha
isne, i whnurnu Ebereham n'ezi?”

58 Jizosi kanu be, “Me kanu anu ezi
oka, m zi m su be murnu Ebereham.”
59Be chiri akaworugwu be jootugbu a,
kovu Jizosi tugwa ehni a, hi n'Qro Nso
Chiokike whoga.

Jizosi gworu nye be murnu n'isni

Kpa Jizosi neewhe, o whnu otu
9 nyerukna be murnu n'isni. 2Ele
sno apna a sikwa a, “Nye-zni-nhne,
0 bu mmehie nyele mernu be murnu
nwerukna ka n'isni? Mmehie ke a sobu
ke ele murnu a?”

3Jizosi kaa, “Isni kpuru a biio
kwnornu nu mmehie ke a mobu ke ele
murnu a. Kovu o kpuru isni ma ernu
Chiokike whuya iwhne n'ehni a. %A
jaazi noornu ernu nye wam ziyaru m
kpa obochi gwnarnu, kwnornu nu abali
vawa, nga o za nye jeenwe rikne rnu
ernu. SKpa me ziko n'owa, mawa bu
iwhne ke owa.”

®Nga o kwukworu ka, o gbusa onu-
mini n'eli, gweru onu-mini wam me
orura, o te orura wam n'anya nwerukna

wam. 7Q kanu a, “Zne snu ruwhnu i
n'Olulu Mini Sailom” (ke bu nye be zizn-
ernu). Nwerukna wam zne, snu ruwhnu
a, hiehna noowhnu osno.

8 Ele agbatibi a nu ele whnurnu hne ¢
noorio nhne nu mbom sikwa, “Ka o btio
nwerukna wam dazi eli noorio nhne?”

9 Agwna be kaa, “Q bu ya.”

Ele berere kaa, “Oza, o yiri ya.”

Kovu nwerukna wam karu, “O bu
mawa.”

10Be sikwa a, “Ndaa kpa anya i jiri
kpume?”

110 sary, “Otu nwerukna be kwu
Jizosi mernu orura tesi n'anya m,
kanu m, ‘Zne n'Olulu Mini Sailom snu
ruwhnu,” kpa me snurnu, m whnurnu m
osno.”

12Be sikwa a, “Nda hne o zi?”

0O kaa, “M maam.”

Ele Farisi nootule ogwugwo wam

13Be kwuznenu ele Farisi nwerukna
wam kpuru isni nu mbom. 14Jizosi
mernu orura kpume anya nwerukna
wam n'QObochi Ozukwa Inwe. 15Ele
Farisi sikwa nwerukna wam berere kpa
o jiri ngpowhnu osno. Q kanu be, “O yisiri
orura n'anya, m snu ruwhnu m, kitna, m
noowhnu osno.”

16 Agwna ele Farisi kaa, “Nwerukna ka
hige nu hne Chiokike zi va, kwnornu
nu o za naabita iwu ke Obochi Ozukwa
Inwe.”

Ele berere kaa, “Ndaa kpa nye mme-
hie jeenwe rikne rnu ernu ndu-ehni ele
ka?” Ka vuyaru okewa n'esilawuru be.
17 Ele Farisi sikwa kwno nwerukna wam
berere, “Ndaa nhne i kwuru gbasiri nye
wam kpumernu anya i?”

O saru be, “O bu nye owhnurninya.”

18Kovu ele risi ele Ju kwége nu o
kpuru isni nu mbom kovu noowhnu gsno
kitna tem be sukwu ele murnu nwerukna
wam. 19 Be sikwa be, “Ka o0 bu nnwo anu,
nye anu karu nu o kpuru isni nga anu

murnu a? Ndaa kpa o jiri npowhnu gsno
kitna?”

20 Ele murnu a saru be, “Obun'ezinu o
bunnwo ai, nye a murnu n'isni. 2! Kovu a
méa kpa o jiri noowhnu gsno kitna mobu
nye kpumernu anya a. Anu sikwahia a,
0 bu okno badnu, o jookwulinu ehni a.”
22Fle murnu a kwuru ka kwnornu nu be
nootu ogwnu ele risi ele Ju. Kwnornu nu
ele risi ele Ju kwekotaru nu nye obula
ke jookwuhia nu Jizosi bu Karaisi, be
jaachihala a n'oro ogbako ele Ju. 23Ka
kpahiaru ele murnu a kary, “O bu okno
badnu, anu sikwa a.”

24Be sukwu kwno nwerukna wam be
murnu n'isni, be kanu a, “Nyee Chiokike
oznarni, a magwu nu nwerukna ka bu
nye mmehie.”

25 Nwerukna wam kaa, “M maam ma
0 bu nye mmehie, ma ¢ blilo nye mme-
hie. Kovu otu nhne bu ke me mahiaru,
m kpuru m isni nu mbom, kitna m
noowhnu osno.”

26 Be sikwa kwno a, “Kini bu nhne o
mernu i? Ndaa kpa o jiri kpume anya i?”

27Q saru be, “M kannu m anu nu
mbom, anu kwéle o bno nsni. Anu pioru
o nu a berere? Anu noopio o buru ele sno
apna a sa?”

28 Be kpasi a iwhnerne, kaa, “I bu nye
sno apna nye ka, a bu ele sno apna Moz-
izi. 22A magwu nu Chiokike kwunnu
Mozizi ¢oka, kovu nye ka, a maa hne o
hi va.”

30Nwerukna wam saru be, “Ka bu
nhne tu n'anya, anu mia hne o hi va,
kovu o kpumernu anya m. 31 A magwu
nu Chiokike z4 noobnonu ele mmehie
nsni, kovu o noobnonu ele noosobisinu
a nsni bu ele neeme nhne naamasi a.
32Ke owa panizoru, ¢ z& nye nuleru nu
o nwernu nye kpumernu anya nye be
murnu n'isni. 33 Q buru nu nwerukna ka
hige n'aka Chiokike, o jéenwe rikne mee
nhne obula.”

34Be saru a, “Be murnu i, znulizo i nu
rime mmehie. I joobu nye jeezni ai nhne
sa?” Be chihala a nu rime oro ggbako ele
Ju.

Isni ke Enine

35Nga Jizosi nurnu nu be chihalaru a,
o pohia a, kaa, “I kweru nu Nnwo ke
Badnu?”

36 Nwerukna wam sikwa Jizosi, “Nda-
ai-kwu, kanu m nye ¢ bu ma m kweru m
nu ya.”

37 Jizosi kanu a, “I whnunam a, o bu
nye nookwunu i oka kitna.”

38 Nwerukna wam kaa, “Nyenwe ai, m
kweru m.” Q kponu a risi n'eli.

39 Jizosi kaa, “M varu m n'owa o kpe
ikpe, ma ele kpuru isni whnurnu osno,
ma ele noowhnu osno kpu isni.”

40 Agwna ele Farisi zi hne ¢ zi nurnu
nhne o kwuruy, be sikwa a, “A bu ele isni
masi?”

41 Jizosi kaa, “Q buru nu anu kpuru
isni, ikpe mmehie ba mana anu, kovu
anu karu nu anu noowhnu osno, anu bu
ele ikpe mmehie marnu.”

Jizosi omamarna nye znu atnurnu

Jizosi kaa, “Me kanu anu ezi
1 O oka, nye obula ke gala nu onu-
mgbo bna n'oro atnurnu, kovu garu apna
berere bna, bu nye buznu n'ezi. 2Nye ke
garu n'onu-mgbo bna n'oro atnurnu bu
nye nooznu atnurnu. 3Nye neese onu-
mgbo jaagbanu a oro, rumu atnurnu a
nurnu nkoli a, o sukwu rumu atnurnu
a nu rewhna be, duru be whoga. 4Nga
0 chihiaru be, o beru be osno, rumu
atnurnu a snornu a n'azny, kwnornu
nu be magwu nkoli a. >Be jéosno nye
berere, kovu be jaagbawhu, kwnornu nu
be méaa nkoli nye izne.” ®Ka bu elulu
Jizosi tnunnu be, kovu be ghdyage nhne
0 naakanu be.
7 Jizosi kanu be berere, “Me kanu anu
ezi oka, mawa bu onu-mgbo ke atnurnu.

8Kpakara ele beru m ¢sno va bu ele
buznu n'ezi. Atnurnu wam bnéne be
nsni. °Mawa bu onu-mgbo. Be joozno-
hia nye obula ke jeehi nu rime m bna, ¢
jaabna nu rime, whoga kwno n'ederezi,
whnu ori ¢ jaata. 19 Nye buznu varu ma o
znu buznu, gbu ogbu, lulu nhne, kovu m
varu m ma be nwehia budnu, bu budnu
ke zuru ozu.

1 «“Mawa bu omamarna nye znu at-
nurnu. Omamarna nye znu atnurnu jikn-
ernu ¢ nwunu atnurnu a enwu. 12Nye
be gnornu ernu, nye atnurnu wam bto
ke a, jeesigbasi atnurnu gbawhu nga
0 whnurnu edu naava. Edu tagbu at-
nurnu, chikeme kwo be. 13Q gbaru eso
kwnornu nu atnurnu btio ke a, ¢ bu nye
be gnornu ernu, budnu rumu atnurnu
wam zila a mkpa.

l4“Mawa bu omamarna nye znu at-
nurnu. M maam atnurnu m, atnurnu
m magwu m masi. 1°Lele kpa Nda m
magwu m, bu kpa me magwu Nda m.
M nootusanu rumu atnurnu m budnu
m. 16 M nwernu m rumu atnurnu berere
ke za n'ogbori atnurnu ka, m jeegweya
be. Be masi joonu nkoli m, kpakara be
jooburu otu ogbori atnurnu. Be jeenwe
otu nye znu atnurnu. 17 Ka bu nhne kpa-
yaru Nda m jiri whnu m n'anya kwnornu
nu m kweru m o tubita budnu m, ma
m gwelizo a berere. 18 Q z4 nye nanahia
m budnu m. Mawa bitaru a hite nu
mkpoma m. M nwernu rikne o bita a, m
nwe masiri m rikne o gwelizo a. Ka bu
nhne Nda m nyernu m n'iwu.”

19Ka  kpayaru okewa  kwno
n'esilawuru ele Ju. 20 Agida be naakaa,
“Renwu 0jo nwugwu a, 0 bu nye era.
Kini mernu anu noobno a nsni?”

21 Kovu ele berere kaa, “Nye renwu 0jo
nwugwu, o jookwu oka kpa? Ndaa kpa
renwu Qjo jookpumeli anya nye isni?”

Okwe ekwe ke ele Ju

22N'ige Iriri Onyewhete OQro Nso
Chiokike duru nu Jeruselem, n'ige
okirika, 23 Jizosi zi n'Oro Nso Chiokike
neezne izne nu mgbemgbe oro
Solomoni. 24Ele Ju gba a gburugburu,
znekwnusi a, kaa, “I bitaru a n'ochichiri
ogologo ige, kawamanu ai o buru nu
jiwa bu Karaisi.”

25 Jizosi saru be, “M kannu m anu,
kovu anu kwége. Ernu ndu-ehni me
noornu nu rewhna Nda m naagbanu
m akebne. 26 Kovu anu kwége kwnornu
nu anu bio atnurnu ke m. 27 Atnurnu
ke m ngonu nkoli m, m maam be, be
noosno m n'aznu. 28 M neenye be budnu
kwé okwo, be joonwu ria ria. O za nye
nwernu rikne dohala be n'aka m. 29 Nda
m nye nyernu m be kakwo kpakara nhne
berere. O z4 nye nwernu rikne dohala be
n'aka Nda m. 39Me nu Nda m bu otu.”

31Ele risi ele Ju tuturu kwno aka-
worugwu be jootu a. 32 Jizosi kanu be,
“M rnurnu m agida ernu ndu-ehni nu
ruwhnu anu ke Nda m nyernu m, ndaa
ernu ke anu kwnornu nu a nootu m
akaworugwu?”

33Fle Ju saru a, “A jéotu i aka-
worugwu kwnornu nu ernu oma, kovu
kwnornu nu i kwuluru Chiokike hne i bu
badnu etekne, i neeme ehni i Chiokike.”

34 Jizosi saru be, “Okwukwo nso anu
kwuru nu Chiokike sukwuru be chi. 350
sukwuru be chi bu ele nurnu ikwu-onu
Chiokike, aghalaghala z{la nu nhne be
gbaru n'okwukwo nso. 36 Nda m hohiaru
m, bita m nso, ziya m n'owa. Ndaa kpa
me nookwulu Chiokike kwnornu nu m
karu m nu m bu m Nnwo Chiokike?
37 Anu kwé, o buru nu m z4 m noornu
ernu Nda m. 38 Kovu o buru nu m noornu
ernu Nda m, o bubedi nu anu kwéle nu
me, anu kweru n'ernu m, ma anu mahia
nu Nda m zi nu rime m, me nu rime Nda

m.” 39 Be pio 0 nwudne a berere, kovu o
hi n'aka be whogaru.

40 Jizosi lahna n'aznu Osimini Jodani
kiyari, hne Joni wuru mini nu mbom.
O daziri pii. 4! Agida ele badnu vak-
wnusi a, kaa, “Joni rntige ernu ndu-ehni,
kovu kpakara nhne Joni kwuru gbasiri
nwerukna ka bu ezi oka.” 42Agida be
kweru nu ya pii.

Enwu Lazarosi

Otu nwerukna rewhna bu
]. ]. Lazargsi, nye wu nu Betani,
dnarnu ehni igbugbu. Betani bu hne
Meri nu nwene a rinya Mata wu. 2Ka
bu Meri wam ke wusiri Jizosi mono
otute, gweru rukeri-ize a kwnosnama
ochi a, bu nye nwene a rukna Lazarosi
dnarnu ehni igbugbu. 3Rumu nne a
rinya ziznenu Jizosi izi kaa, “Nyenwe
ai, enyi i ke i whnurnu n'anya naaria
aria.”

4Nga Jizosi nurnu a, o kaa, “Ehni ig-
bugbu ka jéobu enwu Lazarosi, kovu o
jeenye Chiokike igwugwu ma be hite
nu a nyee Nnwo Chiokike igwugwu.”
5 Jizosi whnurnu Mata nu nwene a rinya
nu Lazarosi n'anya. © Kovu nga ¢ nurnu
nu Lazarosi naaria ehni igbugbu, o daziri
nu hne o zi obochi lawuru berere.

70mekwo, o kanu ele sno apna a,
“Anu va ma a lahna Judiya.”

8Fle sno apna a kanu a, “Nye-zni-
nhne, o gbiile okwnu ele Ju pioru o tu
akaworugwu, i naalahna koriri pii?”

9 Jizosi saru be, “Otu obochi nwernu
nri nu awa lawuru, nye obula ke zn-
ernu izne n'iwhnehnie joéokpobi ochi,
kwnornu nu ¢ noowhnu iwhne k'owa.
10Kovu o buru nu o zne izne n'abali, o
jookpobi ochi, kwnornu nu ¢ z{ iwhne zi
nu rime a.”

11 Nga Jizosi kwukworu kpa, o kaa,
“Lazarosi enyi ai neezni anyarna, kovu
m jeezne ma m kpatne a.”

12Ele sno apna a kaa, “Nyenwe ai, 0
buru nu o neezni anyarna, ehni jooburu
a oma.” 13Kovu nhne Jizosi nookwu bu
nu Lazargsi nwunam. Kovu be neeche nu
0 bu ozni anyarna etekne.

14 Jizosi kawhnomenu be, “Lazarosi
nwunam. 1>Mkpoma nooso m n'onu
kwnornu any, nu m zila m hne o
nwurnu, ma anu kweru. Anu lizo ma a
znekwnusi a.”

16 Tomosi, nye be kwu Didimosi (ke bu
ejima) kanu ele sno apna a ibne a, “Anu
lizo ma a snornu a zne, ma a snornu a
nwu enwu.”

Jizosi, olizo n'enwu nu budnu

17Nga Jizosi vaduru, ¢ whnurnu nu
be lilem Lazarosi obochi eno wheru
ewhe. 18Betani dila maili lawuru hite
nu Jeruselem. 12 Agida ele Ju varu o kasi
Mata nu Meri mkpoma kwnornu enwu
nwene be rukna. 20Nga Mata nurnu nu
Jizosi vawa, 0 whoga znekwnusi a, kovu
Meri daziri n'oro.

2l Mata kanu Jizosi, “Nyenwe ai, 0
buru nu i zi hna, nwene m rukna bd o
nwuna. 22Kovu m maam nu nhne obula
i rioru n'aka Chiokike, o jeenye i ya.”

23 Jizosi kanu a, “Nwene i rukna jeel-
izo berere.”

24Mata sa a, “M maam nu o jeelizo
berere n'gbochi ipne-aznu.”

25Jizosi kanu a, “Mawa bu olizo
n'enwu nu budnu. Nye obula ke kweru
nu me, o burubedi nu 0 nwurnu onwu, 0
jaazi budnu. 26 Berere kwno, nye obula
ke zi budnu kweru nu me jéonwu
enwu tim tom. Mata, i kweru nhne me
nookwu?”

27Mata saru, “Owe! Nyenwe ai, m
kweru m nu ji bu Karaisi, Nnwo Chiokike
ke varu n'owa.”

Jizosi kwnarnu ekwna

28Nga Mata kwukworu ka, ¢ lahna,
sukwu Meri nwene a rinya ichne kanu

a, “Nye-zni-nhne zi hna, o noosukwu i.”
29Nga Meri nurnu ka, o lizo wara wara
ma o kwnusi Jizosi. 30 Jizosi ydavaduge
nu rime eli-ohna, o zi koriri nu hne Mata
kwnusiri a. 3! Ele Ju be nu Meri zi n'oro
naakasi a mkpoma, snornu a nga be wh-
nurnu nu o lizoru wara wara whoga. Be
neeche nu o neezne akwna ekwna n'ilili.

32Nga Meri duru hne Jizosi zi, whnu
a, o dna n'eli n'ochi a, kaa, “Nyenwe ai,
0 buru nu i zi hna, nwene m rukna bé o
nwuna.”

330 meturu Jizosi nu mkpoma nga o
whnurnu Meri nu ele Ju sno a naakwna
ekwna, o gbu a igbugbu nu mkpoma.
340 sikwa be, “Ndaa hne anu vubiri a?”

Be kaa, “Nyenwe ai, va whnurnu.”

35 Jizosi kwnarnu ekwna.

36 Ele Ju kaa, “Le, 0 whnurnu a n'anya
k'agida.”

37 Kovu agwna be kaa, “O kpumernu
anya nwerukna kpuru isni, 0 bu nu o
jéenwe rikne mee Lazarogsi gharu o nwu
enwu?”

Jizosi mernu Lazarosi hi n'enwu lizo

380 gbu kwno Jizosi igbugbu nu
mkpoma, o zne n'ilili be gwuru nu rime
rugwu, be jiri rugwu kpusni onu a.
39 Jizosi kaa, “Anu gweme rugwu ka.”

Mata, nwene rinya nwerukna wam
nwurnu onwu kaa, “Nyenwe ai, 0 jeenwe
eknarna gjo, kwnornu nu tna bu gbochi
eno be liri a.”

40 Jizosi kaa, “Me kannu i nu i
joowhnu igwugwu Chiokike o buru nu
i jeekweru kpoi?”

41Be vume rugwu wam. Jizosi lelizo
anya n'oly, kaa, “Nda m, meka, kwnornu
nu i bnonem me nsni. 42M magwu m
nu i noobnonu m nsni ige gbula, kovu
kwnornu nu ele ka zi hna m nookwu a
ma be kweru nu ji ziyaru m.”

43Nga o kwukworu ka, o gweru
okne nkoli siwama, “Lazarogsi, whuya.”
44 Nwerukna wam nwurnu onwu whuya,

nye be ji ikpe iznu whu a aka lawuru nu
ochi lawuru, nu ikpe be jiri whu ruwhnu
a. Jizosi kanu be, “Anu toma a, ma ¢ la.”

Be gbaru iznuznu o gbu Jizosi
(Mat 25:1-5; Mak 14:1,2; Luk 22:1,2)

45 Agida ele Ju ele varu elekwa Meri
whnurnu nhne Jizosi mernu, kweru nu
ya. ¥Kovu agwna be lahna kanu ele
Farisi nhne Jizosi mernu. 47 Ele Farisi nu
ele risi ariohna kwu ikwu kaa, “Ndaa
nhne a neeme? Nwerukna ka noornu
agida ernu ndu-ehni. “8Q buru nu a
gharu a, o neezne nu ruwhnu, kpakara
ele badnu jeekweru nu ya. Ele Rom jaava
lulu eli ai ma Qro Nso ai.”

49 Otu nyenum n'esilawuru be, rewhna
a bu Kayafasi, nye bu nye risi ariohna
n'awha wam, kaa, “Anu maa nhne ria
ria. 500 buru oma nu otu badnu nwuhi-
anu kpakara badnu enwu, ma kpakara
mba gharu o whu etekne.”

51 N'ezi goka, o kwtige nhne ka hite nu
mkpoma a, kovu lele nye risi ariohna
n'awha wam, ¢ whnurnu owhnurninya
nu Jizosi joonwuhianu ele Ju enwu. 520
blo ele Ju kpoi, kovu kwnornu kpakara
rumu Chiokike be chisaru nu kpakara
owa, chikota be ma be buru otu. 53 Hite
n'obochi wam ele risi ele Ju bete ¢ gba
iznuznu kpa be joogbu Jizosi.

54Kam kpayary, Jizosi zima neezne
izne nu ruwhnu ohna n'esilawuru ele Ju,
kovu o whoga zne hne zi ndundu n'eli-
ikpa, bna n'otu eli be kwu Ifirem, ya nu
ele sno apna a daziri pii.

551ge Iriri Ogawhe ele Ju zi ndundu,
agida ele Ju zne Jeruselem, zne o bita
ehni be nso su o du Iriri Ogawhe be.
56 Be noopio Jizosi, be gbako n'Oro Nso
Chiokike, be neesikwa ibne be, “Ndaa
nhne bu echiche anu? Q bu nu o jaava
Iriri ka sa?” 57Ele risi ariohna nu ele
Farisi nyernu iwu, kaa, nye obula ke
magwu hne Jizosi zi kanu be ma be
nwudne a.

Be teru Jizosi mono nu Betani
(Mat 26:6-13; Mak 14:3-9)

O gwnarnu obochi isunu Iriri
1 2 Ogawhe ele Ju du. Jizosi znernu
Betani hne Lazarosi nwerukna wam o
mernu o hi n'enwu lizo. 2Be sinu Jizosi
wiri anyasnu, Mata neezne izi, Lazarosi
bu otu nu ele Jizosi dazi neeri wiri.
SMeri gweru otu olori mono otute zi
gburu onu be jiri nadi zi snam mee, ke
nwernu eknarna oma wusi n'ochi Jizosi,
gweru rukeri-ize a kwnosnama a. Ek-
narna mono wam jihia rime oro.

40tu nu rime ele sno apna Jizosi be
kwu Judasi Isikarioti, nye jeere Jizosi,
kaa, ° “Kini mernu be réle mono otute ka
riwhu mkpuru iwai eto, kesi ele mboni?”

6Q bdo nu nhne gbasiri ele mboni
neemetu a nu mkpoma mernu o jiri kwu
kpa. Kovu kwnornu nu o bu nye buznu,
ya neeji rekpa iwai be, neeri nhne zi a
nu rime.

7 Jizosi saru a, “Gharu nwerinya ka, o
bitaru ka kwnornu obochi be jeeli m. 8 Ji
nu ele mboni zi kpakara ige, me nu ji
jaazi kpakara ige.”

Be gbaru iznuznu o gbu Lazarosi

9 Agida ele Ju nurnu nu Jizosi zi nu
Betani, be va, o0 blio kwnornu Jizosi
kpoi, kovu ma be whnurnu Lazargsi nye
Jizosi mernu o hi n'enwu lizo. 19Ele
risi ariohna ma mmuma kpa be joogbu
Lazarosi masi. 11 Agida ele Ju gharuru
ele risi ele Ju kweru nu Jizosi kwnornu
Lazarosi.

Jizosi bnaznernu Jeruselem
(Mat 21:1-11; Mak
11:1-11; Luk 19:28-40)

12N'obochi ke sno a, agida ele badnu
ele varu Iriri Qgawhe nurnu nu Jizosi

vawa Jeruselem. 13Be gburu igwugwu

bukwu whoga zne kwnusi a, neesi lulo,

“Ozana! 8Chiokike gozi nye naava nu
rewhna Nyenwe ai,

Chiokike gozi eze Izireli.”

14 Jizosi pohia otu nnwo iyinya daziri
n'olu a, lele kpa okwukwo nso kwuru,
1541 tiko ogwnu, ji adna Zayoni,

Le, eze i gba nnwo iyinya naava.”

16Ele sno apna a ghdyage n'ige
wam, kovu nga Jizosi hiri n'enwu lizo
n'igwugwu, be chenwanya nhne ok-
wukwo nso kwuru gbasiri a nu be mernu
a nhne ka.

17 Agida ele badnu wam whnurnu nga
Jizosi sukwuhiaru Lazarosi n'ilili, mee
ma o hi n'enwu lizo. Be kahiaru nhne
mernu. 8Ka kpayaru agida ele badnu
znekwnusi a, kwnornu nu be nurnu nu
o rnurnu ernu ndu-ehni ka. 19Ele Farisi
kanu ibne be, “Le, 0 z4 nhne a neemeli,
kpakara gwa sno a n'aznu.”

Agwna ele Giriki noopio Jizosi

20 Agwna ele Giriki znernu Jeruselem
n'ige Iriri wam zne kponu Chiokike risi
eli. 21 Be vakwnusi Filipu nye Betesaida
nu eli Galili, kaa, “Nda-ai-kwu, a noopio
o whnu Jizosi.” 22Filipu zne kanu An-
duru, be lawuru zne kanu Jizosi.

23 Jizosi saru be, “Ige wam valem ma
be nyee Nnwo ke Badnu igwugwu. 24 M
kanu anu ezi oka, otu mkpuru ikpa zi
etekne nga be kpésila a nu rime n'eli.
Nga be kpasiri a, 0 nwuma, fuhia, mii
agida ike ikpa berere. 2°Nye obula ke
noowhnu budnu a n'anya jootuwhu a,
kovu nye sno budnu a irno n'owa ka
jaabita a du budnu kw6 okwo. 26 Nye
obula ke noornunu m ernu joosno m
n'aznu. Hne me zi nnwo izi m jaazi pii.
Nda m joosobisinu nnwo izi m.

§812:13 Ozana n'ikwu-onu ele Hiburu, ke bu “Znohia!”

Jizosi kwuru oka gbasiri enwu a

27 “Kitna mkpoma m naala mini. Ndaa
nhne me jaakaa? M jaakaa, ‘Nda m, i
kwéko ige ka va’? Kovu ka bu risi nhne
me kwnornu va. 28 Nda m, nyee rewhna
iigwugwu.”

Otu nkoli hiri n'oligwe dna, kaa, “M
nyene m a igwugwu, m jeenye kwno a
igwugwu berere.”

29Igbudu ele badnu wam gwuzo pii
kaa, “Egbe oligwe gbaru.” Ele berere
kaa, “Enine izi kwunnu a oka.”

30Kovu Jizosi karu, “O biio kwnornu
me nhne nkoli ka kwuru oka, o bu
kwnornu anu. 3! Kitna bu ige be jeekpe
owa ka ikpe, kitna be jeechihala nye risi
ke owa ka. 32Kovu me, o buru nu be
gwelizo m olu n'owa, m joodoru kpakara
badnu nyee ehni m.” 330 kwuru ka ma
o gesi okpa enwu ¢ joonwu.

34Igbudu ele badnuy wam kaa, “A
nurnu hite n'iwu ai nu Karaisi jaazi tim
tom. Ndaa kpa i naakaa nu be gwelizo
Nnwo ke Badnu olu? Nyele bu Nnwo ke
badnu?”

35 Jizosi kanu be, “Anu jeenwe iwhne
ige mati, anu zne izne nu rime a, 0
zi ochichiri vakwnusi anu. Kwnornu nu
nye neezne izne n'ochichiri maa nhne
o neezne. 3% Anu tukwasi ovu n'iwhne
kitna anu nwernu a, ma anu buru rumu
ke iwhne.” Nga Jizosi kwukworu oka ka,
0 whoga, tugwa ehni a.

Okwe ekwe ke ele Ju

37 Q bu n'ezi nu Jizosi rnurnu kpakara
ernu ndu-ehni ka n'anya be, be kwéruge
nu ya. 3 Ka bu ma nhne Azaya nye owh-
nurninya kwuru mezu,

“Nyenwe ai, nyele kweru izi a ziri,
ndaa nye Nyenwe ai kpumennu aka
dikne a?”

39 Kwnornu nu be kwéle, Azaya kwuru
nu hne berere,

40 “Chiokike mernu be kpu isni,

mee mkpoma be buru nhne nwurnu
onwu,
ma be gharu o ji anya be whnu osno,
gweru mkpoma be ghohia, ma be
tuhnasna,
ma m gwo m be.”
41Ka bu nhne Azaya kwuru kwnornu
nu o0 whnurnu igwugwu Jizosi, o kwu
oka gbasiri a.
42N'ige wam agida ele risi ele Ju
kweru nu Jizosi, kovu kwnornu nu
ele Farisi, be nwée rikne kwuhia nhne
gbasiri a, o0 zi be chihala be n'oro og-
bako ele Ju. 43 Be mernu kpa, kwnornu
nu be whnurnu oznarni ke badnu n'anya
kakwo oznarni ke Chiokike.

Ikwu-onu Jizosi jeekpe ikpe

44 Jizosi gweru okne nkoli siwama,
kaa, “Nye obula ke kweru nu me, o
kwéruge nu me kpoi, kovu ma nu nye
ziyaru m. 45 Nye obula ke neele m anya
joowhnu nye ziyaru m. M varu m
n'owa lele iwhne, ma nye obula ke jeek-
weru nu me jaadazigidne n'ochichiri.

47“Nye obula ke joonu ikwu-onu
m, kovu z& naabita be, m jéekpe a
ikpe, kwnornu nu m vage m o kpe
owa ikpe, kovu o znohia owa. 48 Nye
ke zusaru m, za naabita ikwu-onu m
nwernu nye jeekpe a ikpe. Ikwu-onu me
kwuru jeekpe a ikpe n'obochi ipne-aznu.
49Kwnornu ny m kwige m oka ke m,
kovu Nda m nye ziyaru m nyernu m iwu
nhne me jaakaa, nu nhne me jookwu.
50M magwu m nhne o nyernu n'iwu bu
budnu kw6 okwo. Nhne me kwuru bu
nhne Nda m karu me kwu.”

Jizosi snurnu ochi ele sno apna a

1 3 N'obochi ke boru obochi Iriri
Ogawhe, Jizosi magwu nu ige o
jaaghasa owa ka lakwnusi Nda a dulam.
O whnurnu ele ka ele zi n'owa n'anya. Q
whnurnu be n'anya du ipne-aznu.

2Kpa be neeri wiri anyasnu, Ekwensu
yisiri a nu mkpoma Judasi Isikarioti
nnwo Saimoni o re Jizosi. 3Jizosi
magwu nu Nda a yisilem kpakara nhne
n'aka a, nu o hi hne Chiokike zi va, o
naalahnakwnusi Chiokike. 4O lizo n'olu
wiri, wopu iwo olu a, gweru akata kne
n'ikwnu a. >Q wusi mini nu rime ag-
bugba, bete noosnu ochi ele sno apna a,
gweru akata o kne n'ikwnu nookwnosna
be.

60 va hne Saimoni Pita zi, Pita sikwa
a, “Nyenwe ai, i joosnu ochi m?”

7 Jizosi saru a, “I mda nhne me neeme
kitna, kovu omekwo, i jaamahia.”

8 pita kaa, “I jéosnu ochi m ria ria.”

Jizosi saru a, “Q buru nu m snige m
ochi i, me nu ji nwéko nhne obula.”

9 Pita saru a, “Q buru kpam, i snt ochi
m kpoi, kovu snu ma aka m lawuru ma
risi m.”

10 Jizosi saru a, “Nye hniarnu ehni zi
richna kpam kpam, o kwésile ¢ snu ehni
a berere, okwolem o snu ochi a. Kpakara
anu zi richna, kovu o btio kpakara anu.”
11 Kwnornu nu Jizosi magwu nye jeere
a, bu nhne o kwno kaa nu kpakara be zi
richna, okwolem otu badnu kpoi nye zila
richna.

12Nga o snukparu be ochi, o woru
iwo olu a berere daziri eli nu hne o zi
nu mbom. O sikwa be, “Anu ghohiaru
nhne me mennu anu? 13 Anu noosukwu
m Nye-zni-nhne, nu Nyenwe anu, ¢ bu
ezi oka, kwnornu nu ¢ nhne me bu.
14Kitna, me bu Nyenwe anu nu Nye-
zni-nhne snurnu ochi anu, anu kwesiri o
snurita ochi ibne anu. 15M gesiri m anu
nhne atu ma anu mee kpa me mernu.
16Me kanu anu ezi oka, o za ohi ke
kakwo nyenwe a, 0 za nnwo izi ke kakwo
nye dusiri a izi. 17 Mkpoma jooso anu
n'onu, 0 buru nu anu mahiaru nhne Kka,
neeme be.

18“M z4 m nookwu kwnornu kpakara
anu. M magwu m ele me hohiaru, kovu

nhne okwukwo nso kwuru jeemezuriri,
‘Nye riri wiri m lizoru megidne m.” 1M
naakanu anu ezi oka kitna si o mee, ma
nga o jeeme anu kweru nu m bu m ya.
20Me kanu anu ezi oka, nye obula ke
jaanabnanya nye me ziznernu, nabnan-
yarnu m, nye nabnanyarnu m, nabnan-
yarnu nye ziyaru m.”

Jizosi kwuru oka gbasiri o rure a

(Mat 26:20-25; Mak
14:17-21; Luk 22:21-23)

2INga Jizosi kwuru ka, o gbu a ig-
bugbu nu mkpoma k'agida, o kaa, “Me
kanu anu ezi oka, otu badnu n'esilawuru
anu jeere m.”

22Fle sno apna a lehnata ehni be anya.
Be méa nye o naakaa. 23Otu nye sno
apna a Jizosi whnurnu n'anya ke dazi
Jizosi ndundu n'ehni. 24Saimoni Pita
kanu a, “Sikwahia a nye o bu.”

25Nye sno apna wam dnabnernu nu
mkpoma Jizosi sikwa a, “Nyenwe ai, 0
bu nyele?”

26 Jizosi saru a, “Q bu nye me jeerusi
bredi ka nu rime wiri nyee.” O gweru otu
ibekala bredi, rusi a nu wiri nyee Judasi,
nnwo Saimoni Isikarioti. 27 Ngangam Ju-
dasi gweruru bredi wam, Ekwensu bna
nu rime a. Jizosi kanu a, “O zi nhne i
neeme, mee a wara wara.” 26Q za nye
zi pii neeri wiri mahiaru nhne Jizosi
nookwu. 2Hne o bu Judasi vugwu
rekpa iwai, agwna ele sno apna Jizosi
neeche nu Jizosi kannu a o zne zuya
nhne be jeeri n'Iriri wam, mobu o kesi ele
mboni jwai. 30 Judasi narnu bredi wam,
o0 whoga ngangam. Ka neeme n'abali.

Iwu ikne

3INga Judasi whogaru, Jizosi kaa,
“Kitna, be jeenye Nnwo ke Badnu ig-
wugwu, be jeenye masi Chiokike ig-
wugwu nu rime a. 32Q buru nu be nyee
Chiokike igwugwu nu rime a, Chiokike

jeenye Nnwo a igwugwu n'iwhuru a. O
jeeme a kitna.

33“Rumu m, me nu anu jdazi gbu
okwnu. Anu joopio m, kovu me kanu
anu nhne me kannu ele risi ele Ju, anu
jéenwe rikne va hne me neezne.

34“M neenye anu iwu ikne, anu whnu
ibne anu n'anya. Lele kpa me whnurnu
anu n'anya, anu ji ogwo o whnu ibne anu
n'anya. 35Kpakara ele badnu jaamahia
nu anu bu ele sno apna m, o0 buru nu anu
whnu ibne anu n'anya.”

Jizgsi kwuru nu Pita joogonahoru a

(Mat 26:31-35; Mak
14:27-31; Luk 22:31-34)

36 Saimoni Pita sikwa a, “Nyenwe ai, i
zne hnele?”

Jizosi saru a, “Anu jéenwe rikne sno
m hne me neezne kitna, kovu omekwo,
anu joosno m.”

37pita sikwa a, “Kini mernu me
jéenwe rikne sno i kitna? M joonwunu
i enwu.”

38 Jizosi saru a, “I joonwu kwnornu
m n'ezi? Me kanu i ezi oka, su okne
ochichi kwna ekwna, i joogonahoru m
mgba eto.”

Jizosi bu apna
“Mkpoma ldkwadia anu mini.
1 4 Anu kweru nu Chiokike, anu
kweru masi nu me. 2 Agida oro jiri n'oro
Nda m, m naala zne mekwatanu anu on-
odi. O buru o blio kpam, m znernu m
okanu anu. 3 Me zne mekwatanu anu on-
odi, m jeehiehna, kwuru anu yisi n'ehni
m, ma me nu anu daziri n'otu hnanum.
4 Anu magwu apna hne me neezne.”
5Tomosi kanu a, “Nyenwe ai, a maa
hne i neezne, ndaa kpa a jaamahia apna
a?”

6 Jizosi saru a, “Mawa bu apna nu ezi
oka nu budnu. O z4 nye jeezne hne Nda
m zi okwokolam ma o hiri nu me. 7Q
buru nui magwu m n'ezi, i jaamahja Nda

m masi. Hite kitna anu magwu Nda m,
anu whnuna a anya.”

8 Filipu kaa, “Nyenwe ai, gesi ai Nda i,
0 joozunu ai.”

9 Jizosi saru a, “Filipu, me nu anu zi
ogologo ige ka, i maa nye me bu? Nye
obula ke whnurnu m, whnunam Nda m.
Ndaa kpa i naakaa, ‘Gesi ai Nda.” 100
buru nu i kwége sa nu m zi m nu rime
Nda m, Nda m zi nu rime m? Ikwu-onu
me nookwu btio ke m. Nda m ke zi nu
rime m noornu ernu a. 11 Anu kweru
nga me kary nu m zi m nu rime Nda
m, Nda m zi nu rime m. O buru nu o
z4 nhne berere, anu kweru kwnornu nu
ernu ele ka. 12Me kanu anu ezi oka, nye
obula ke kweru nu me joornu ernu me
noornu. Owe! O joornu ernu ke kakwo
ka kwnornu nu m naalakwnusi Nda m.
13Kpakara nhne anu joorio nu rewhna
m, m jeeme a, ma be nyee Nda igwugwu
hite nu Nnwo a. 14 Nhne obula anu rioru
nu rewhna m, m jeeme a.

Jizosi kweru mkwna Enine Nso

15«Q buru nu anu whnurnu m n'anya,
anu jaabita nhne me nyernu n'iwu. 16 M
jaariasno Nda m, o jeenye anu Nye
Okasi Mkpoma berere, nye jaadazinu
anu tim tom. 17Q bu Enine ezi oka,
ke owa jaanahiali, kwnornu nu ele
zi n'owa nwée rikne whnu a mobu
mahia a. Kovu anu magwu a, kwnornu
nu o wu nu rime anu, o jaadazigid-
nenu anu. 18 M jaagharu anu etekne, m
jeehiehnakwnusi anu. 12Ige mati owa
jéowhnu m, kovu anu joowhnu m. M zi
m budnu, kam kpayaru anu jaazi masi
budnu. 2°N'obochi wam, anu jaamahia
nu m zi m nu rime Nda m, anu nu rime
m, lele kpa me zi nu rime anu.

21“Nye o¢bula ke jaabita nhne me ny-
ernu n'iwu, bu nye whnurnu m n'anya.
Nye whnurnu m n'anya bu nye Nda
m joowhnu n'anya, m joowhnu masi a
n'anya, gweru ehni m gesi a.”

22Judasi (¢ btio Isikarioti) kaa,
“Nyenwe ai, ndaa kpa i jeegesi ai ehni i,
o biio ele owa?”

23 Jizosi saru a, “Nye obula ke wh-
nurnu m n'anya, jaabita ikwu-onu m.
Nda m joowhnu a n'anya, me nu Nda
m jaavakwnusi a, ai nu ya joowu. 24 Nye
obula ke whntiige m n'anya, jdabita ikwu-
onu m. Ikwu-onu ke anu nurnu biio ke
m. Be hi n'aka Nda m, nye ziyaru m.

25“M naakanu anu ka kpa me nu anu
zi. 2Kovu Nye Okasi Mkpoma wam,
Enine Nsg, nye Nda m jeeziyanu anu
nu rewhna m, jeezni anu kpakara nhne.
O jeeme anu chenwanya kpakara nhne
me znirni anu. 27 M neesigbasinu anu
udno, m neenye anu udno m, ¢ bio lele
kpa owa neenye bu kpa me neenye anu.
Mkpoma ldkwadia anu mini. Anu tiko
ogwnu.

28 “Anu nurnu kpa me karu nu m jaala,
kovu m jeehiehnakwnusi anu. Q buru nu
anu whnurnu m n'anya, anu znernu on-
wudna, kwnornu nu m naalakwnusi Nda
m, kwnornu nu Nda m kakwo m. 2°M
kannu m anu kitna hne o yéemege, ma
nga o jeeme anu kweru. 30M jaakanu
anu agida oka berere, kwnornu nu nye
neechi owa ka vawa. Kovu o nwée rikne
hne me zi. 3 Kovu owa jaamahia nu m
whnurnu Nda m n'anya, bu nhne kpa-
yaru me neeme kpakara nhne lele kpa o
nyernu m iwu. Anu va ma a whoga hna.

Isisi vaini nu nkala a

“Mawa bu isisi vaini n'ezi, Nda m
1 5 bu nye ernu ekwu. 2Nkala obula
ke mige mkpuru nu rime m, o gbukwama
a. O kwnasna nkala obula ke naami
mkpuru ma ¢ minya agida mkpuru, ma
o ziri richna. 3 Anu zi richna hite n'ikwu-
onu me kwuru. 4 Anu dazigidne nu rime
m, me nu rime anu. QO zi nkala ke
nwernu rikne mii mkpuru n'ehni a, ok-
wolem ma o zi n'isisi, otu aka wam, anu

nwée rikne mii mkpuru, okwolem ma
anu dazigidnernu nu rime m.

5“Mawa bu isisi vaini, anuwa bu
nkala a. Nye obula ke jaadazigidne nu
rime m, me nu rime a, jaami agida
mkpuru, kwnornu nu anu nwée rikne
meli nhne obula hne me zila. ®Nye
obula ke dazigidnene nu rime m, be
jootuwhu a lele nkala ke mige mkpuru.
O kponwu, ele badnu chikota kporne a
nu bekwnu. 7Q buru nu anu dazigidne
nu rime m, ikwu-onu m dazigidne nu
rime any, anu joorio nhne gbula zi anu
mkpa, 0 jooburu ke anu. 8Ka bu nhne
neenye Nda m igwugwu, anu minya
agida mkpuru, ke jeegesi nu anu bu ele
sno apna m.

9 “Lele kpa Nda m whnurnu m n'anya,
bu kpa me whnurnu anu n'anya. Anu
dazigidne n'owhnun'anya m. 1°Q buru
anu bita nhne me nyernu n'iwu, anu
jaadazigidne n'owhnun'anya m, lele kpa
me bitaru nhne Nda m nyernu n'iwuy,
m dazigidne n'owhnun'anya a. 'M
naakanu anu nhne ka ma ovu 9so n'onu
m ziri nu rime any, ma ovu 0so n'onu
anu zu ozu. '2Ka bu nhne me nyernu
n'iwu, anu whnurita ibne anu n'anya lele
kpa me whnurnu anu n'anya. 30 za
owhnun'anya ke kakwo ka, nu badnu
tuwhuru budnu a kwnornu ele enyi a.
14Anu bu ele enyi m, o buru nu anu
mee nhne me nyernu n'iwu. 1M z4 m
noosukwu anu ele izi berere, kwnornu
nu nnwo izi maa nhne nyenwe a neeme.
Kovu m sukwuru m anu ele enyi m,
kwnornu nu kpakara nhne me nurnu
n'onu Nda m bu nhne me kannu anu. 16Q
bto anu hohiaru m, kovu me hohiaru
anu, bita anu ichne, ma anu zne minya
mkpuru, ma mkpuru anu dazigidne. Ka
jeeme, nhne obula anu joorio Nda m nu
rewhna m, o jeenye anu. 17 Ka bu nhne
me nyernu n'iwu, anu whnurita ibne anu
n'anya.

Owa snornu ele sno apna Jizosi irno

1840 buru n'owa sno anu irno, anu
chenwanya nu o beru osno sno m irno.
190 buru nu anu bu ke owa, owa
joowhnu anu n'anya lele nhne ke a. Kovu
m hohiaru m anu hite n'owa, anu bto ke
owa, ka kpayaru owa snornu anu irno.
20 Anu chenwanya nhne me kannu anu,
O z4 ohi ke kakwo nyenwe a. Q buru nu
be kpaknarnu m ehni, be jaakpakna anu
ehni masi. O buru nu be bitaru ikwu-
onu m, be jaabita ke anu. 21 Be jeeme
anu kpakara nhne ka kwnornu nu anu
kweru nu rewhna m, be maa nye ziyaru
m. 220 buru nu m vage m kwunu be oka,
ikpe mmehie baamana be. Kitna be jeeji
kini gohoru ehni be hite nu mmehie?
23Nye obula ke snornu m irno, snornu
Nda m irno. 24Q buru nu m rniige m
ernu n'esilawuru be ke ¢ za nye berere
rnurnu, ikpe mmehie bdamana be. Kitna
be whnurnu nhne me rnurnu, be sno me
nu Nda m irno. 25Ka bu ma nhne be
gbaru n'okwukwo nso mezu, ‘Be snornu
m irno hne o za nhne me mernu be.’

26 “Nga Nye Okasi Mkpoma wam varuy,
Enine ke ezi oka, Nye me jeeziya hite nu
hne Nda m zi, nye hi hne Nda m zi va,
0 jaagbanu m akebne. 27 Anu joobu masi
ele akebne m kwnornu nu me nu anu zi
hite n'gpanizo.

“M kannu m anu kpakara nhne ka
1 6 0 zi anu dnahnala hite n'okwnata
ovu anu. 2Be jaachihala anu n'oro og-
bako ele Ju, ige vawa nga nye obula
ke gburu anu jeeche nu o noornu ernu
Chiokike. 3Be jeeme anu nhne nu kpa
kwnornu nu be mida Nda m mobu me.
4M kannu m anu nhne ele ka, ma nga
be jeeme anu chenwanya nu m kannu
m anu nhne gbasiri be. M kage m be nu
mbom kwnornu nu me nu anu zi.

Ernu ke Enine Nso

5“Kitna, m naalahna hne nye ziyaru m
zi. Kovu 0 za nye n'esilawuru anu nee-
sikwa m, ‘Ndaa hne i neezne?’ ®Kitna
me kannu any, o noogbu anu igbugbu nu
mkpoma. 7 Kovu me kanu anu ezi oka, o
kanu anu mma me lahna, kwnornu nu
0 buru m lage m, Nye Okasi Mkpoma
wam jaavakwnusi anu. Kovu me la, m
jeeziyanu anu ya. 8Nga o varu, o jaa-
banu owa mbna kwnornu mmehie, nu
ome mma nu ikpe. °Q jaabanu owa
mbna gbasiri mmehie, kwnornu nu be
kwége nu me, 10gbasiri ome mma,
kwnornu nu m naalakwnusi Nda m, anu
joowhnuma m anya berere, ! gbasiri
ikpe, kwnornu nu ikpe hieru nye risi
neechi owa ka.

12«Agida nhne zi ke me jaakanu anu,
kovu anu jéenwe rikne vuru be kitna.
13Kovu nga Enine ezi oka wam varuy,
o jooduru anu bna nu kpakara ezi oka.
O jéokwu nhne aka ke a, kovu kpakara
nhne o joonu bu nhne ¢ jaakanu anu. Q
jaakanu anu nhne ke jaava nu ruwhnu.
140 jeenye m igwugwu kwnornu o
jeegweru nhne me kwuru kanu anu.
15Kpakara nhne Nda m nwernu bu ke m.
O bu nhne me jiri kaa nu Enine Nso jeeg-
weru nhne ke m kanu anu.

Nhne igbugbu nu snarnima

16 “Ige mati anu jéowhnu m berere,
omekwo, ige mati anu joowhnu m.”

17 Agwna ele sno apna a neesikwarita
ibne be, “Kini bu risi nhne ka? O karu,
‘Ige mati anu jdowhnu m, ige mati anu
joowhnu m,” berere, ‘M naalakwnusi
Nda m.” 18Be neesikwarita ibne be,
“Kini bu ige mati? A maa nhne o nookwu
oka a.”

19Jizosi whnurnu nu be noopio ©
sikwa a, ¢ kanu be, “M karu m ige mati
anu jdowhnu m, omekwo, ige mati anu
joowhnu m. Q bu nhne anu neesikwarita

n'esilawuru anu? 20 Me kanu anu ezi oka,
anu jaakwna ekwna, gba mkpe, kovu
owa joonwudna. Anu jeenwe nhne ig-
bugbu, kovu nhne igbugbu anu joogho
ovu ¢so n'onu. 21 Nga nyerinya noomu
nnwo, o zi nu nhne igbugbu kwnornu
nu rime neeme a, kovu nga ¢ mudnarnu
nnwo, o chezu kpakara nhne igbugbu
a, kwnornu snarnima nu 0 murnu nnwo
ikne n'owa. 22Kpam masi, anu nwernu
nhne igbugbu kitna, kovu m joowhnu
anu anya berere, anu jeenwe snarnima,
0 z4a nye jeenwe rikne nahoru anu ovu
o0so n'onu anu. 23 N'obochi wam, anu j6o-
rio m nhne obula, me kanu anu ezi oka,
Nda m jeenye anu nhne gbula anu joo-
rio a nu rewhna m. 24 Tem du kitna, o z&
nhne obula anu rioru nu rewhna m. Anu
rio, anu jenwehia, ma ovu 0so n'onu anu
Zu ozu.

Mmeri megidne owa

25“M ji m elulu kwunu anu oka,
ige vawa nga me jéokwunu anu oka
n'elulu berere. M jookwunu anu oka zi
snam nhne gbasiri Nda m. 26 N'obochi
wam, anu joorio nhne nu rewhna m, m
jdakaa nu m joorio Nda m nu risi anu.
27 Kwnornu nu Nda m n'iwhuru a wh-
nurnu anu n'anya, kwnornu nu anu wh-
nurnu m n'anya, anu kweru nu m hi m
hne Chiokike zi va. 2 M hi m hne Nda m
zi va bna n'owa, kitna, m neesigbasi gwa
naalahna hne Nda m zi.”

29Fle sno apna a kaa, “Kitna, i nook-
wunu aj oka dnornu ai anya, i z4 nookwu
n'elulu. 3°Kitna a magwu nu i magwu
kpakara nhne. O z& mkpa nu nye obula
sikwa i ajiji. Ka mernu a kweru nu i hi
hne Chiokike zi va.”

31 Jizosi saru be, “Anu kweru kitna?
32]ge vawa, ige wam valem, nga be
jeechisa kpakara anu, nye gobula n'oro ke
a. Anu jeesigbasi me nu nsnunu m, kovu
m za m nu nsnunu m, kwnornu nu me
nu Nda m zi.

33“M kannu m anu nhne ka ma anu
nwe udno nu rime m. N'owa anu jeenwe
mmekpehni, kovu mkpoma si anu rikne,
m megbulem owa.”

Jizosi kpennu ele sno apna a okpukpe

Nga Jizosi kwukworu oka ele ka,
1 7 o lelizo anya n'oligwe, kaa,

“Nda m, ige wam valem, nyee Nnwo i
igwugwu, ma Nnwo i nyee i igwugwu. 21
nyernu a iknernema nu hne kpakara ele
badnu zi, ma o kesi kpakara ele ke i ny-
ernu a budnu kw6 okwo. 3Ka bu budnu
kwé okwo, ma ele badnu mabhia i, i bu
otu Chiokike ke bu ezi, nu Jizosi Karaisi
nye i ziyaru. 4M nyernu m i igwugwu
n'owa hite n'ornukpa ernu i nyernu m me
rnu. SKitna Nda m, nyee m igwugwu nu
ruwhnu i, bu igwugwu ke me nwernu su
i kpuru owa.

6“M mernu ele badnu mahia rewhna i
bu ele i nyernu m hite n'owa. Be bu ele
ke i. Ji nyernu m be. Be bitaru ikwu-onu
i. 7Kitna, be magwu nu kpakara nhne i
nyernu m hi n'aka i va. #M nyernu m
be ikwu-onu ke i nyernu m. Be gweru
a, be magwu n'ezi nu m hi m hne i zi
whuya, be kweru nu ji ziyaru m. °M
neekpenu be okpukpe. M z4 m neekpenu
owa okpukpe, kovu ele wam i nyernu
m, kwnornu nu be bu ke i. 19Kpakara
nhne me nwernu bu ke i, kpakara nhne
i nwernu bu ke m masi, be bu igwugwu
m. 11M zima m n'owa berere, kovu be
zi n'owa, m naavakwnusi i, Nda zi nso,
bikwata be hite nu rikne ke rewhna i,
rewhna ke i nyernu m, ma be ziri n'otu
lele kpa a zi n'otu. 12Nga me nu be zi, m
bitaru m be nu rewhna i, bu rewhna ke i
nyernu m, m segidnernu m be. O z4a nye
whuru owhu nu rime be, okwokolam
nye wam whuzne owhuzne, ma nhne be
gbaru n'okwukwo nso mezu.

13“M naavakwnusi i kitna, m nookwu
nhne ka n'owa ma be nwernu ovu 0so
n'onu m, ma ovu 0so n'onu be zu ozu.

14M nyernu m be ikwu-onu i, owa
snornu be irno kwnornu nu be btio ke
owa, lele kpa me btio ke owa. 15M z4
m naakaa ji gweme be n'owa. Kovu m
noorio i ma i bita be zoma n'aka nye 9jo
wam. 16 Be biio ke owa, lele kpa me biio
ke owa. 17Bita be nso hite n'ezi oka i,
ikwu-onu i bu ezi oka. 8Lele kpa i zi-
yaru m n'owa, bu kpa me neezizne be
n'owa. 1M kwnornu be bita ehni m nso,
ma be bita be nso n'ezi oka.

20 “M za m neekpenu be okpukpe kpoi,
kovu m neekpekotanu ele jeekweru nu
me hite n'ikwu-onu be. 21 M neekpe ma
kpakara be ziri n'otu, Nda m, lele kpa i
zi nu rime m, me nu rime i. Kpakara be
ziri n'otu ma owa kweru nu ji ziyaru m.
22M nyernu m be igwugwu ke i nyernu
m, ma be ziri n'otu lele kpa a zi n'otu.
23Me ziri nu rime be, ji nu rime m, ma
be zu ozu n'ozi n'otu, ma owa mahia nu
ji ziyaru m, nu i whnurnu be n'anya lele
kpa i whnurnu m n'anya.

24“Nda m, ji nyernu m be, m noopio
be daziri hne me zi, ma be whnu ig-
wugwu m, ka bu igwugwu ke i nyernu
m kwnornu nu i whnurnu m n'anya si i
kpuru owa.

25“Nda ke mee mma, owa mda nye i
by, kovu m magwu m nye i by, ele ka
magwu masi nu ji ziyaru m. 26 M mernu
m be mahia i, m jaazi neeme kpam ma
owhnun'anya ke i whnurnu m ziri nu
rime be, ma me nu be buru otu.”

Be nwudnernu Jizosi

(Mat 26:47-56; Mak
14:43-50; Luk 22:47-53)
1 8 Nga Jizosi kpekworu okpukpe ka,
ya nu ele sno apna a whoga whe
mini Kidironi. Be bna n'otu ekwu ke zi
pii.
2Judasi nye reru a magwu pii,
kwnornu nu Jizosi nu ele sno apna
a neezne pii ige obula. 3Judasi chiri
ele ogwnu nu ele neese Oro Nso

Chiokike, ele ele risi ariohna nu ele
Farisi ziznernu, be vu tonji nu owa, nu
mgwna Qgwnu.

4Kpa Jizosi magwu kpakara nhne
jaadnakwasi a, o znekwnusi be, sikwa
be, “Anu noopio nyele?”

5Be kaa, “Jizosi, nye Nazareti.”

Jizosi kaa, “O bu mawa.” Judasi nye
reru a nu be gwuzo. ®Nga Jizosi kary,
“0 bu mawa,” Be lahna aznu, dna n'eli.

7 Jizosi sikwa kwno be, “Ndaa nye anu
noopio?”

Be kaa, “Jizosi, nye Nazareti.”

8 Jizosi kanu be, “M kannu m anu nu
me bu ya. O buru nu anu noopio m, anu
gharu ele ka ma be la.” Ka bu ma nhne
o kwuru mezu, “Kpakara ele i nyernu m,
0 za otu ke me tuwhuru.”

10 Saimoni Pita ji ama-ogwnu, 0 mnio-
hia a, gbu nye izi nye risi ariohna, bi-
hala a nsni akarikwnunga. Rewhna nye
izi wam bu Makosi.

1 Jizosi kanu Pita, “Mniohnasi ama-
ogwnu i n'obo a. O bu nu m jéonwo
okiko awhnuwhnu Nda m nyernu m me
nwo?”

Jizosi gwuzo nu ruwhnu Anasi

(Mat 26:57,58; Mak
14:53,54; Luk 22:54)

12Ele ogwnu nu nye risi be, nu ele
neese Qro Nso Chiokike nwudne Jizosi,
be kne a eriri. 13Be beru osno gwezne
a nu ruwhnu Anasi, nda nnwerne
Kayafasi, nye risi ariohna n'awha wam.
140 bu Kayafasi nye kannu ele Ju nu ¢
buru oma otu badnu nwuhianu kpakara
be enwu.

Pita gonahoru Jizosi

(Mat 26:69,70; Mak
14:66-68; Luk 22:55-57)

15Saimoni Pita nu nye sno apna
Jizosi ke berere snornu Jizosi. Nye risi
ariohna magwu nye sno apna a ka,
o snornu Jizosi bna n'ederezi nye risi

ariohna. 1°Kovu Pita daziri nu ngeri
mgbo n'ederezi, nye sno apna wam ke
nye risi ariohna magwu zne kanu nnwo
rinya zi n'onu-mgbo, o kwubnanya Pita.

17Nnwo rinya zi n'onu-mgbo kanu
Pita, “I bu otu nu rime ele sno apna
nwerukna ka.”

Pita saru, “M biila m.”

181yi nootu, ele izi nu ele neese nhne
kpawhusi bekwnu, be gwuzoru gburug-
buru bekwnu wam naakwna iyi. Pita
gwuzo masi n'esilawuru be, naakwna iyi.

Nye risi ariohna neesikwa Jizosi ajiji

(Mat 26:59-66; Mak
14:55-64; Luk 22:66-71)

19Nye risi ariohna sikwa Jizosi ajiji
gbasiri ele sno apna a, nu nhne o neezni.

20 Jizosi saru a, “M kwuru m oka
nu ogbo ohna, kpakara nhne me znirni
bu n'oro ogbako ele Ju nu n'Qro Nso
Chiokike hne kpakara ele Ju naagbako.
O za nhne me kwuru nu mgwugwa.
211 sikwa m ajiji, sikwa ele nurnu nhne
me kwuru. Be magwu masi nhne me
kwuru.”

22Nga Jizosi kwuru ka, otu nye neese
nhne gbo a aka, kaa, “Kini mernu i nook-
wunu nye risi ariohna oka kpa?”

23 Jizosi saru a, “O buru nu m kwuru m
nhne blio oma, gba akebne nhne 9jo me
kwuru. Kovu o buru nu m kwuru m ezi
oka, kini mernu i gboru m aka?” 24 Anasi
zizne a ke Kayafasi nye risi ariohna, hne
o kne koriri eriri.

Pita gonahoru Jizgsi berere

(Mat 26:71-75; Mak
14:69-72; Luk 22:58-62)

25Kpa Saimoni Pita gwuzo naakwna
iyi, be sikwa a, “I btio otu nu rime ele
sno apna a sa?”

Pita go, kaa, “M bila m.”

26 Otu nu rime ele izi nye risi ariohna
nwene nwerukna wam Pita bihalaru nsni
a, gwelizo onu, sikwa a, “Q btio ji nye me

whnurnu n'ekwu wam?” 27 Berere kwno,
Pita go, ngangam, okne ochichi kwna
ekwna.

Jizosi gwuzo nu ruwhnu Paijleti

(Mat 27:1,2,11-14; Mak
15:1-5; Luk 23:1-5)

28Be hi n'oro Kayafasi kwuru Jizosi
zne n'obna nye ochichi, n'onu osisi. Ele
Ju bnana nu rime n'gbna kwnornu nu be
noopio o bita ehni be richna ma be nwe
rikne ri Iriri Qgawhe. 29Paileti whok-
wnusi be n'ederezi sikwa be, “Ndaa nhne
anu noobno nwerukna ka?”

30Be saru a, “O buru nu o biio nye
aghorome, a znéne okwuyanu i ya.”

31 paileti kaa, “Anu kwuru a kpe a ikpe
lele kpa iwu anu kwuru.”

Be kaa, “A nwée rikne gbu nye gobula.”
32Ka bu ma nhne Jizosi kwuru mezu ke
gbasiri okpa enwu o joonwu. 33 Paileti
lahna n'obna, sikwa Jizosi, “I bu eze ele
Ju?”

34 Jizosi sikwa a, “Ki o bu echiche i,
sobu ele berere kannu nhne gbasiri m?”

35 Ppaileti sa a, “M bu nye Ju? Q bu ele
ke i nu ele risi ariohna be kwuyannu m
ji. I mernu kini?”

36 Jizosi kaa, “Eli-eze m bio ke owa
ka. O buru nu o bu ke owa ka, ele izi
m znernu olu ogwnu ma ele risi ele Ju
gharu o gweru m nyee n'aka be. O z4,
eli-eze m btlio ke owa ka.”

37 paileti sikwa a, “Ke bu nu i bu eze?”

Jizosi saru a, “Jiwa karu nu m bu m
eze. Ka bu risi nhne be kwnornu mu m
nu nhne me kwnornu va nu rime owa,
ma m gbanu m ezi oka akebne. Nye
obula ke zi n'ezi oka noobnonu m nsni.”

38 paileti sikwa a, “Kini bu ezi oka?”

Be marnu Jizosi ikpe enwu
(Mat 27:15-31; Mak
15:6-20; Luk 23:13-25)
Paileti whokwnusi kwno ele risi ele Ju
n'ederezi kanu be, “O z4 nhne ¢jo me

whnurnu nu rime nwerukna ka ria ria.
390 bu omen'eli anu me sigbasinu anu
otu nye ikelu n'ige Iriri OQgawhe. Anu pi-
oru me sigbasinu anu eze ele Ju?”

40Kpakara be siwama, “Oza, o btio
nwerukna ka, sigbasinu aj Barabasi.”
(Barabasi bu nye buznu.)

Paileti kwuru Jizosi pnia nhne.

1 9 2Ele ogwnu kpa okpu igwnu
kpusi a nu risi, be wosi a iwo odno odno.
3Be znekwnusi a, kaa, “A bekwulem ji,
Eze ele Ju.” Be gbo aka nu ruwhnu.

4Paileti lahna kwno hne ele risi ele Ju
zi, 0 kanu be, “Anu le, m jookwuyanu
anu ya, ma anu marnu nu ¢ za nhne
0jo me whnurnu nu rime a.” 5Jizosi
woru iwo odno odno nu okpu igwnu
whuya ederezi, Paileti kanu be, “Anu le
nwerukna wam.”

6Nga ele risi ariohna nu ele neese Qro
Nso Chiokike whnurnu a, be siwama,
“Kpogidne a n'ogba, kpogidne n'ogba.”

Paileti kanu be, “Anu kwuru a
kpogidne a n'ogba n'aka anu. Kovu me
kanu anu, o z4 nhne ojo me whnurnu
nu rime a.”

7 Ele risi ele Ju kwusi rikne, “A nwernu
iwu, iwu ai kwuru nu o kwesiri enwu
kwnornu nu o kanu nu o bu Nnwo
Chiokike.”

8Nga Paileti nurnu ka, o tu ogwnu
k'agida. © Q lahna kwno n'obna, o sikwa
Jizosi, “Ndaa hne i hi va?” Kovu Jizosi
séala a oka obula. 10 Paileti kanu a, “I z&
naasa m oka, o0 bu nu i mda nu m nwernu
m rikne o sigbasi i mobu o kpogidne i
n'ogba?”

1 Jizosi kaa, “I béenwene rikne
megidne m ¢ buru nu be nyéne i rikne
hite n'oligwe, nye kwuru m nyee n'aka i
nwe mmehie ke kakwo.”

12Nga Paileti nurnu ka, o gbali o sig-
basi Jizosi. Kovu ele risi ele Ju si glo, “O
buru nu i sigbasi a, i blo enyi Siza. Nye

obula ke neeme ehni a eze neemegidne
Siza.”

13Nga Paileti nurnu nhne ka, o
kwuhala Jizosi ederezi, daziri eli nu
ngadna nu hne be jiri akaworugwu mee,
be kwu n'onu Hiburu Gabata. 14 Nhne ka
mernu n'iwhnehnie, n'otnu-ige ke nri nu
ebo” n'obochi ojiknernu Qgawhe.

Paileti kanu be “Anu le eze anu.”

I5Be siwama, “Gwepu a, gwepu a,
kpogidne a n'ogba.”

Paileti sikwa be, “Me kpogidne eze
anu n'ogba?”

Ele risi ariohna saru a, “A nwée eze
berere kwolem Siza.”

16 pajleti nyewhete be Jizosi, ma be
kpogidne a n'ogba.

Be kpogidnernu Jizgsi n'ogba

(Mat 27:32-44; Mak
15:21-32; Luk 23:26-43)

Ele ogwnu kwuru Jizosi. 17 Jizosi vuru
ogba a, 0 whoga zne hne be kwu Hne
Okpokoro Risi (ke bu n'onu Hiburu
Golugota.) 18 Be kpogidne a n'ogba pii,
ya nu ele rukna lawuru berere, otu
badnu n'akarikwnunga a, nye ke berere
n'akarita a. Jizosi ziri n'esilawuru be.

19Pajleti gbasiri nhne be joogwnu
tukwasi a n'olu ogba a, “Jizosi, nye
Nazareti, Eze ele Ju.” 20Agida ele Ju
gwnurnu a, kwnornu nu hne be kpogid-
nernu Jizosi n'ogba z{la ikere nu rime eli-
ohna. Be gbaru nhne ggwnugwnu wam
n'onu Hiburu, Latini nu Giriki. 2! Ele risi
ariohna ele Ju kanu Paileti, “I gbasi ‘Eze
ele Ju,” kovu gbasi, ‘Nwerukna ka karu
nu o bu eze ele Ju.”

22Ppaileti saru be, “Nhne me gbaru
dazim kpa me gbaru a.”

23Nga ele ogwnu kpogidnernu Jizosi
n'ogba, be gweru kpakara iwo a keri
n'esilawuru be, keme be nga eno, be

“19:14 Otnu-ige ke nri nu ebo: okwukwo ke mbom kwuru ige awa ke isunu

gweru a otu otu. Be chiri iwo olu a ke be
déwala odowa be duru hi n'olu du n'eli.
24Be kaa, “A jéodowa iwo ka, kovu a
joovu ogbanuchi ma a mahia nye jeenwe
a.” Ka bu ma nhne be gbaru n'okwukwo
nso mezu, ke kwuru,
“Be keriri kpakara iwo m n'esilawuru be,
be ji iwo m vu ogbanuchi.”
Ka bu nhne ele ggwnu wam mernu.
25FEle gwuzo ndundu nu hne ogba
wam zi bu nne Jizosi nu nwene rinya
nne a, nu Meri nnwerne Kilopasi, nu
Meri Magidalini. 26 Nga Jizosi whnurnu
nne a nu nye sno apna a wam ¢ wh-
nurnu n'anya, o kanu nne a, “Nwerinya,
le nnwo i.” 27Q kanu nye sno apna a
wam, “Le nne i.” Hite n'ige wam, nye sno
apna a wam kwuru a la n'oro a.

Enwu Jizosi

(Mat 27:45-56; Mak
15:33-41; Luk 23:44-49)

28Kpa Jizosi magwu nu be mezulem
kpakara nhne, o mee ma nhne be gbaru
n'okwukwo nso mezu, o kaa, “Akpiri
nookpo m bekwnu.” 29 Otu idudu manya
gbaru oka zi pii, be rusi sponji nu rime
a, knesi a nu nkala hisopu, gwelizo nu
mgbele-onu Jizosi. 39 Kpa Jizosi nwornu
manya wam, o kaa, “Okwolem.” Q piaya
risi a nwuma.

Be duru Jizosi ara nu ikpurutu

31 Nhne ka mernu n'obochi ojiknernu,
ke bu obochi ke sno Qbochi Ozukwa
Inwe. Q masila ele risi ele Ju o sig-
basi iznu be n'olu ogba n'Qbochi Ozukwa
Inwe kwnornu nu o bu okne obochi. Be
riasno Paileti ma be gbaji kpakara be
ochi ma be vudna iznu be n'olu ogba.
32Fle ogwnu wam zne gbaji ochi nye ke
mbom nu nye ke berere ele be kpogid-
nernu be nu Jizosi n'ogba. 33Kovu nga
be vaduru hne Jizogsi zi, be whnurnu
nu ¢ nwunam, be gbéjile ochi a. 34 Otu
nye ogwnu gweru ara du Jizosi nu ikpu-

rutu, ngangam, ovnarna nu mini gbahia.
35Nye wam ke whnurnu nhne ka gbaru
akebne, akebne a bu ezi gka. O magwu
nu o nookwu ezi gka ma anu kweru.
36 Kpakara nhne ka mernu ma nhne be
gbaru n'okwukwo nso mezu, “Be jaag-
baji otu okpukpu a.” 37 Nhne be gbaru
n'okwukwo nso ke berere kwuru, “Ele
badnu jeele anya nye wam be duru ara.”

Be liri Jizosi

(Mat 27:57-61; Mak
15:42-47; Luk 23:50-56)

38 Omekwo, Josefu nye Arimatiya, zne
rio Paileti ma o vuru iznu Jizosi. Josefu
bu nye sno apna Jizosi nu mgwugwa,
kwnornu nu o nootu ogwnu ele Ju.
Paileti kweru, ¢ va vuru iznu a whoga.
39Nikodimosi nye znekwnusiri Jizosi
n'abali, snornu Josefu, o gweya mono
nwernu eknarna oma be gwaru nhne be
kwu maa nu alosi, zi agida. 4°Ele rukna
lawuru ka vuru iznu Jizosi, whu a n'ikpe
marnu mma nu mono wam, kwnornu nu
kpam bu kpa ele Ju neeme iznu si be li.
41 O0tu ekwu zi ndundu hne be kpogburu
Jizosi, otu ilili be gwuru ikne zi nu rime
ekwu wam, 0 za nye be liru nu rime a
nu mbom. *2Kwnornu nu o bu obochi
ojiknernu Obochi Ozukwa Inwe ele Ju,
ilili wam zi masi ndundu, be lite Jizosi
nu rime a.

Ilili ke 0 zad nye zi a

(Mat 28:1-8; Mak 16:1-8; Luk 24:1-12)

N'onu osisi n'obochi mbom
20 n'ikwezu, o gba koriri ochichiri,
Meri Magidalini znernu ilili wam whnu
nu be vumenem rugwu be jiri kpusni
onu ilili wam. 2Q gba eso znekwnusi
Saimoni Pita nu nye sno apna a wam
Jizosi whnurnu n'anya. Q kanu be, “Be
vumenem iznu Nyenwe aj n'ilili, a maa
hne be bitaru a.”

3Pita nu nye sno apna a wam whoga,
neezne n'ilili. 4 Be lawuru bete agba eso,

kovu nye sno apna a kiyari gbawhe Pita,
beru Pita osno gbadu ilili. >0 whud-
nahie eli whnu ikpe marnu mma wam,
kovu o bnige nu rime. ®Saimoni Pita
va, bna nu rime ilili. O whnurnu ikpe
marnu mma wam dazi etekne, 7 n'ikpe be
jiri whu risi Jizosi, ya nu ikpe be piako-
taru be n'otu ichne. 8Nye sno apna a
wam ke beru osno va, bna nu rime ilili,
o whnurnu, kweru masi. 2 (Be ghdyage
nhne be gbaru n'okwukwo nsg, nu o
jeehi n'enwu lizo.) 19 Ele sno apna a wam
lahna.

Jizosi gesiri Meri Magidalini ehni a
(Mat 28:9,10; Mak 16:9-11)

11 Kovu Meri gwuzoru n'ederezi ilili
wam naakwna ekwna. Kpa o naakwa ek-
wna, o whudnahie le anya nu rime ilili
wam. 12Q whnu ele enine izi lawuru
wogwu iwo abochna dazi eli nu hne iznu
Jizosi zi nu mbom, otu nu risi a, otu
n'ochi a.

13Be sikwa a, “Nwerinya, kini neeme
i ekwna?”

O kaa, “Be vumenem Nyenwe m, m
méam hne be vubiri a.” 14 Nga o kwuru
ka, o tuhnasna whnu Jizosi, kovu ¢ maa
nu o bu Jizosi.

15 Jizosi sikwa a, “Nwerinya, Kini
neeme i ekwna? Ndaa nye i noopio?”

Meri che nu ¢ bu nye ernu ekwnu,
0 kaa, “Nda-ai-kwu, ¢ buru nu o bu ji
vumernu a, kanu hne i vubiri a, m jeezne
vuru a.”

16 Jizosi sukwu a, “Meri.”

Meri tuhnasna, kete a ruwhnu, si-
wama n'onu Hiburu, “Raboni!” (ke bu
Nye-zni-nhne).

17 Jizosi kanu a, “I kpdkwadia m aka,
kwnornu nu m ydalakwnuznege m Nda
m. Kovu znekwnusi rumu nda m, kanu
be m naalakwnusi Nda m nu Nda anu,
nu Chiokike m nu Chiokike anu.”

18 Meri Magidalini zne kanu ele sno
apna a nu 0 whnurnu Nyenwe ai, nu ka
bu nhne o kanu a.

Jizosi gesiri ele sno apna a ehni a

(Mat 28:16-20; Mak
16:14-18; Luk 24:36-49)

19 N'ogbednachi, n'9bochi mbom wam
n'ikwezu, ele sno apna a gbakoru n'otu
oro tugidne ehni be onuhna, kwnornu be
nootu ogwnu ele risi ele Ju. Jizosi varu
gwuzoru n'esilawuru be, kaa, “Udno
zinu anu.” 20Nga o kwuru ka, o gesi be
aka a lawuru nu ikpurutu a. Mkpoma so
ele sno apna a n'onu kpa be whnurnu
Nyenwe ai.

21 Jizosi kaa kwno berere, “Udno zinu
anuy, lele kpa Nda m ziyaru m, o bu kpa
me neezni anu.” 22Nga o kwuru ka, o
nwesi be inwe, kaa, “Anu nahoru Enine
Nso. 23 Q buru nu anu gbarunu ele badnu
mmehie be, be jaagbarunu be mmehie
be, kovu ¢ buru nu anu jaagbarunu be,
be jaagbarunu be.”

Jizosi nu Tomosi

240tu nu nri nu badnu lawuru wam
sno apna Jizosi, nye rewhna a bu To-
mosi, nye be kwu Didimosi nu be zila
nga Jizosi varu. 25Ele sno apna a ele
berere kanu a, “A whnurnu Nyenwe ai.”

Tomosi kanu be, “Okwolem ma m wh-
nurnu m anunu ituru nu aka a lawuru, m
yisi mkpaka aka m nu rime be, yisi aka
m n'ikpurutu a, m jéekweru.”

26N'ikwezu a, ele sno apna Jizosi
gbakogwu kwno n'otu oro, tugidne ehni
onuhna, Tomosi nu be zi masi. Be tus-
nirni oro, kovu Jizosi varu gwuzoru
n'esilawuru be, kaa, “Udno zinu anu.”
27 Q kanu Tomosi, “Yisi aka i hna, le aka
m lawuru, dnosnima aka i yisi n'ikpurutu
m, i nwéma mkpoma lawuru, kweru.”

28Tomosi saru a, “Nyenwe m nu
Chiokike m.”

29 Jizosi kanu a, “I kweruru kwnornu
nu i whnurnu m, ngozi zinu ele whntge,
kovu be kweru.”

Risi gkwukwo ka

30 Jizosi rnurnu agida ernu ndu-ehni
berere nu ruwhnu ele sno apna a ke
be gbédge n'okwukwo ka. 3'Kovu be
gbaru ka ma anu kweru nu Jizosi bu
Karaisi wam, Nnwo Chiokike, ma hite
n'okwnata mkpoma nu rewhna a, anu
jeenwe budnu.

Jizosi gesiri ele sno apna a esau ehni a

Omekwo, Jizosi gesiri ele sno
2 1 apna a ehni a n'apna berere,
nu ngeri Osimini Taberasi. 2Saimoni
Pita, Tomosi nye be kwu Didimosi, nu
Nataneli nye Kana ke Galili, nu rumu
rukna Zebidi, nu ele sno apna a lawuru
berere zi. 3 Saimoni Pita kaa, “M neezne
o gbu aznu.”

Be kanu a, “A joosno i zne.” Kpakara
be zne bna n'otu ogbo, kovu ¢ za nhne
be gburu kpakara abali wam.

4N'onu osisi, Jizosi gwuzoru n'onu
mini, kovu ele sno apna a maa nu ¢ bu
Jizosi.

50 sikwa be, “Rumu takiri, ¢ zi aznu
anu gbuhiaru?”

Be sa a, “Oza.”

6Jizosi kanu be, “Anu wusi igbo
anu n'akarikwnunga ogbo, anu joowhnu
aznu.” Be wusi igbo be, be nwée rikne
doli igho wam kwnornu nu be gburu
agida aznu.

7Nye sno apna wam Jizosi whnurnu
n'anya kanu Pita, “O bu Nyenwe ai.”
Kpa Saimoni Pita nurnu nu ¢ bu Nyenwe
ai, o jeru ikpe a (kwnornu nu ¢ gba
eto) dnabna mini. 8Ele sno apna a ele
berere kworu ogbo, doru igbo wam aznu
jiri va mkpomkpo eli. Be z4 ikere nu
mkpomkpo eli, nhne hne lele riwhu rula
eto. 9 Nga be duru mkpomkpo eli, be wh-

nurnu esekere bekwnu nu aznu nu zi
n'olu a nu bredi zi pii.

10 Jizosi kanu be, “Anu gweya agwna
aznu anu gburu.”

1 Saimoni Pita zne doru igbo wam
nu mkpomkpo eli, aznu okpotokpo jiri
a, otu riwhu nu nri isne nu eto, Igbo
wam ddkala, o bu n'ezi nu aznu zi agida.
12 Jizosi kanu be, “Anu va ri wiri.” O za
nye sno apna a ke nwernu rikne o nyipo-
hia sikwa a, “I bu nyele?” Be magwunu o
bu Nyenwe ai. 13 Jizgsi gweru bredi wam
nyee be, ya nu aznu. 14Ka mernu mgba
eto Jizosi gesiri ele sno apna a ehni a kpa
o hi n'enwu lizo.

Jizosi nu Pita

15Nga be rikworu wiri, Jizosi kanu
Saimoni Pita, “Saimoni nnwo Joni, i wh-
nurnu m n'anya kakwo nhne ele ka?”

0O sa a, “Owe, Nyenwe ai, i magwu nu
m whnurnu m ji n'anya.”

Jizosi kanu a, “Nyee atnurnu m wiri.”

16 Jizosi kanu a ke mgba lawuru, “Sai-
moni, nnwo Joni, i whnurnu m n'anya
n'ezi oka?”

0O sa a, “Owe, Nyenwe ai, i magwu nu
m whnurnu m ji n'anya.”

Jizosi kanu a, “Nooznu atnurnu m.”

17 Jizosi kanu a ke mgba eto, “Sai-
moni, nnwo Joni, i whnurnu m n'anya?”

O gbu Pita igbugbu nu Jizgsi kannu
ke mgba eto, “I whnurnu m n'anya?” O
kaa, Nyenwe ai, i magwu kpakara nhne,
i magwu nu m whnurnu m ji n'anya.

Jizosi kanu a, “Nyee atnurnu m wiri.
18 Me kanu i ezi oka, nga i bu wikoro,
i noosnu ajni n'ikwnu i zne hne obula
0 masiri i. Kovu, nga i jeeme okno
badnu, i joodosni aka i, nye berere snusi
i ajni, kwuru i zne hne masila i.” 19 Jizosi
kwuru ka ma o gesi kpa Pita joonwu
enwu, ma o nyee Chiokike igwugwu.
Jizosi kanu a, “Sno m.”

Jizosi nu nye sno apna a ke berere

20 pita tuhnasna whnu nye sno apna
a wam, nye Jizosi whnurnu n'anya,
nye dnabnernu Jizosi nga be neeri wiri
anyasnu wam, sikwa a, “Nyenwe ai,
nyele jeere i?” 21 Nga Pita whnurnu a,
o kanu Jizosi, “Nyenwe ai, ndaa nhne i
kwuru gbasiri nwerukna ka?”

22 Jizosi saru a, “Q buru nu m pioru
m o ziri budnu tem m va, ¢ gbaésila i,
sno m.” 23 Be tnusa a n'esilawuru ele sno
apna Jizosi nu nye sno apna a ka jdonwu
enwu. Kovu Jizosi kadla nu o jéonwu

151

Joni 21:25

enwu, kovu o kary, “O buru nu m pioru
m o ziri budnu tem m va, ¢ gbasila i.”

24Ya bu nye sno apna a ke kwuru
kpakara nhne ka, nye gba masiri a
n'okwukwo, a magwu nu nhne ¢ gbaru
bu ezi oka.

Okwukwo

25Agida nhne ele berere ke Jizosi
mernu, 0 buru nu be gba kpakara be
n'okwukwo, m che m nu kpakara owa
n'iwhuru a jéenwe rikne vuli kpakara ok-
wukwo be jaagba.

Ernu Ele Izi

Nhne gbasiri gkwukwo ka

Ernu Ele Izi sno izi oma lele kpa Lukwu
gbaru n'okwukwo n'aznu. Risi gka a bu
o gesi kpa ele sno apna Jizosi panizoru
ernu izi oma be. Enine Nso duru be gbasa
Izi QOma gbasiri Jizosi hite nu Jeruselem,
nu kpakara Judiya nu Sameria, tem du
n'osotoma owa (1:8). Nye gbaru ok-
wukwo ka mernu ma ele noogwnu a
mahia nu ele Chiokike (Kirisiteni) btio
otu ele ngodo ochichi ke neemegidne
ochichi ele Rom.

Be kewaru okwukwo ka nga eto,
ke neegesi kpa be kporu okwo Izi
Oma gbasiri Jizosi nu opanizo og-
bako Chiokike. (1) Opanizo otu ele
Chiokike nu Jeruselem nga Jizosi lah-
narnu oligwe. (2) Ogbasa izi oma nu
kpakara eli Palesitini. (3) Qgbasa izi oma
du kpakara owa, du Rom.

Otu nhne zi okne mkpa nu Ernu Ele Izi
bu ernu Enine Nso, nye nyernu be rikne
n'obochi Pentikosi, nye zi koriri naagba
ogbako Chiokike inwe nu ele risi a. Qk-
wukwo Ernu Ele Izi neegesi iknernema
ikwu-onu Chiokike nu budnu ele kweru
nu omekorita ele ogbako Chiokike.

Nhne zi n'okwukwo ka

Ojiknernu ¢ gba akebne (1:1-26)

Nhne Jizgsi nyernu n'iwu ipne-aznu
nu mkwna (1:1-14)

Nye gweruru onodi Judasi (1:15-26)

Akebne be gbaru nu Jeruselem (2:1—
8:3)

Akebne nu rime Judiya nu Sameria
(8:4—12:25)

Ernu Polu (13:1—28:31)

Ogaghari neezni izi oma ke mbom
(13:1—14:28)

Ogbo ke zi nu Jeruselem (15:1-35)

Ogaghari neezni izi oma ke ebo
(15:36—18:22)

Ernu Ele Izi 1:11

Ogaghari neezni izi oma ke eto
(18:23—21:16)

Polu nye ikelu nu Jeruselem, Sizeria
nu Rom (21:17—28:31)

Jizosi kweru mkwna Enine Nso

Tiofilosi, n'okwukwo mbom ke me
1 gbary, m gbaru m kpakara nhne
Jizosi mernu nu nhne o znirni hite n'ige
0 panizoru ernu a, 2tem du n'obochi be
gweruru a la n'oligwe. Si ¢ laru oligwe,
o nyernu ele rukna wam ¢ hohiaru iwu
hite nu rikne ke Enine Nso. 3Nga o tak-
woru awhnuwhnu, o gesiri ele izi wam
0 hohiaru ehni a, nyee be agida nhne
mesiri a rikne nu o zi budnu. Be wh-
nurnu a, ya nu be kwu oka gbasiri eli-
eze Chiokike nri obochi eno. 4Nga be
gbakoru n'otu, o nyernu be iwu ka, “Anu
hiko nu Jeruselem whoga, kovu anu seru
nkesi ke Nda m kweru mkwna, ke anu
nurnu nhne me kwuru gbasiri a. ® Joni
jiri mini wu ele badnu mini, kovu be jeeji
Enine Nso ngowu anu mini nga ¢obochi
ele nu ele whemernu.”

Jizosi laru oligwe
(Mak 16:19-20; Luk 24:50-53)

6Nga ele izi wam gbakoru n'otu, be
sikwa Jizosi, “Nyenwe ai, i jeegweru
ochichi ka nyehnata ele Izireli kitna?”

7 Jizosi kanu be, “Nda m ji iknernema
a bita ige nu obochi, o kwésige anu
mahia a. 8Kovu nu anu jaanahia rikne
nga Enine Nso wam dnakwasiri anu, anu
joobu ele akebne m nu rime Jeruselem,
ma nu kpakara Judiya, nu Sameria nu
hne owa sotoru.” 9 Nga o kwukworu oka
ka, kpa be neele a anya, be gwelizo a la
n'oligwe, erumeru gweme a n'anya be.

10Kpa be zi neelegidne anya n'oligwe
kpa o naala, ele rukna lawuru wogwu
iwo abochna gwuzoru n'esilawuru be.
11Be kaa, “Ele rukna Galili, ndaa kpa
anu gwuzo neele anya n'oligwe? Jizosi
ka, nye be gweruru la oligwe, jaava

berere lele kpa anu whnurnu a la
oligwe.”

Matayasi gweruru onodi Judasi

12Fle izi wam lahna Jeruselem hite
nu Rugwu Olivu, nhne nu lele izne
otu Qbochi Ozukwa Inwe. 13Be zne
Jeruselem, bna nu rime oro olu hne
be wu. Pita, Joni, Jemisi, nu An-
duru, Filipu nu Tomosi, Batolomi nu
Matiyu, Jemisi nnwo Alifayosi, Saimoni
nye zi n'esilawuru ele noonwu bekwnu
nu mkpoma nu Judasi nnwo Jemisi.
14Kpakara be zi n'otu neekpe okpukpe
ige obula, be nu ele rinya wam nu Meri
nne Jizosi nu rumu nne a.

15N'obochi wam, Pita gwuzoru
n'esilawuru ele sno apna Jizosi, be
bu otu riwhu nu nri lawuru. 100
kaa, “Rumu nda m, nhne be gbaru
n'okwukwo nso ke Enine Nso kwuru
hite n'onu Devidi gbasiri Judasi nye
duru ele nwugwuru Jizosi, jeemezu.
17 Judasi bu otu badnu nu rime ai, be
hohiaru a ma o kehia igwe n'ernu ai.”
18 (Judasi bu nye ji iwai be kwuru a
n'ernu aruru-eli a zu otu eli, o dna, kpu
ruwhnu n'eli, kpakara nhne zi a nu
ruwho wuhia. 1°Kpakara ele wu nu
Jeruselem nurnu a, be kwu eli wam
n'ikwu-onu be, Akelidama, ke bu Eli
Ovnarna.)

20 “Kwnornu nu be gbaru n'okwukwo
Eri Oma,
‘Oro a daziri etekne,
0 z& nye wu nu rime a.’
Be gba kwno a nu nhne berere,
‘Nye berere gweru onodi ernu a.’
21Kitna, o zi mkpa a horu otu nyerukna
n'esilawuru ele sno ai n'ige Nyenwe ai
Jizosi snornu ai whoga, bnanya masi
n'esilawuru ai, 22hite n'owu mini Joni
du nga Jizosi laru n'oligwe. Nye wam
jooburu nye joosno ai gba akebne nu
Jizosi hiri n'enwu lizo.”

23Be hohia ele rukna lawuru, Josefu
nye be kwu Basabasi nye rewhna a
berere bu Jositosi nu Matayasi. 24Be
kpe okpukpe kaa, “Nyenwe ai, ji nye
magwu mkpoma kpakara ele badnu, bi-
kno, Nyenwe ai, gesi ai nye i hohiaru
n'esilawuru ele rukna lawuru ka, 25nye
jeegweru onodi ernu nye izi ke Judasi
ghasaru zne hne o kwesiri.” 26Be vu
ogbanuchi, ogbanuchi wam dnakwasi
Matayasi, be gwnusi a n'esilawuru ele izi
nri nu otu wam.

Enine Nso varu n'obochi Pentikosi

Nga obochi Pentikosi zuru, kpakara
be gbakoru n'otu oro. 2Ngangam,
imerne ke nu lele okne ruwhere hiri
n'oligwe va, jipiya kpakara oro wam
be zi. 3Be whnurnu nhne nu lele riro
bekwnu ke daziri n'olu risi be otu
otu. *Enine Nso mejihiaru be, be bete
nookwu oka nu riro ele berere lele kpa
Enine Nso wam nyernu be iknernema o
kwu oka.
5Agwna ele Ju ele nootu ogwnu
Chiokike wu nu Jeruselem, ele hi nu
kpakara mba ke zi nu mkpururu oligwe
va. ®Nga be nurnu mkpakpo ka, be
gbako, o turu be n'anya kwnornu nu be
nurnu kpa ele sno apna Jizosi nookwu
oka nye obula nu ikwu-onu ke a. 7 Ehni
nwurnu be, be kaa, “Kpakara ele ka
nookwu oka, be bio ele Galili sa? 8 Ndaa
kpa a noonu be nookwu oka n'ikwu-onu
be jiri mu ai? 9Ele Patia, nu Midia, ele
Elam, ele hi nu Mesopotemia, Judiya nu
Kapadosia, nu ele hi nu Pontosi nu Esia,
10ele hi nu Firigia nu Pamfilia, ele hi nu
Ijipiti nu ele hi agwna eli Libiya ke zi
Sirini ndundu, nu agwna ele hi nu Rom,
11ma ele Ju ma ele bnarnu okpukpe ele
Ju, ele Kiriti nu ele Arabu, a nurnu kpa
be nookwu oka n'ikwu-onu ai gbasiri
ernu ndu-ehni Chiokike.” 12Q gbagwo-
jiri be anya, kpakara be neesikwa, “Ka
bu kini?”

13Kovu ele berere mernu be nhne mk-
pari, be kaa, “Manya noogbu ele ka.”

Pita kwunnu igbudu badnu oka

14 pita gwuzoru ya nu nri badnu nu otu
wam bete nookwunu ele badnu wam oka
n'okne nkoli, kaa,

“Ele Ju ibne m nu kpakara anu ele
wu nu Jeruselem, anu bnote nsni nu
nhne me nookwu gbasiri nhne anu wh-
nurnu. 15Q z4 manya noogbu ele rukna
ka lele kpa anu cheru, ¢ bu otnu-ige tolu
ke osisi.T 16 Kovu ka bu nhne nye owh-
nurninya Juweli kwuru oka gbasiri a,

17 Chiokike karu kpa,

‘Ka bu nhne me jeeme n'obochi ipne-
aznuy,

m joowukwasi Enine m n'ehni kpakara
ele badnu,

rumu anu ele rukna nu ele rinya jookpo
okwo ikwu-onu Chiokike,

rumu ikoro anu joowhnu owhnurninya,

ele okno badnu anu jooro mboro.

18 M joowukwasi ele izi m rukna nu rinya
Enine m n'obochi wam,

be joowhnu owhnurninya.

19M jeegesi ernu ndu-ehni n'oligwe

nu nhne elekema n'owa nu mkpururu
oligwe,

ovnarna nu bekwnu nu okne runwurnu
bekwnu.

20 Ehnam jaagba ochichiri,

enwa jaachna ihie ihie lele gvnarna,

ka jeeme si okne gbochi ke zi igwugwu
ke Nyenwe ai va.

21 Be jooznohia nye ¢bula ke noosukwu
rewhna Nyenwe aij.’

22“Ele Izireli, anu bnote nsni n'oka
ka, Chiokike jiri kpakara ernu ndu-
ehni nu nhne tu n'anya nu elekema
ka n'esilawuru anu gesi nu ya ziyaru
Jizosi nye Nazareti. Kpakara anu magwu
kpam. 23 Chiokike marnu ama kweru be
gweru a nyega anu, anu gweru a nyee

n'aka ele maa Chiokike, be kpogidne
a n'ogba, gbu a. 24Kovu nu Chiokike
mernu o hi n'enwu lizo, gweme nhne ig-
bugbu ke enwu kwnornu nu enwu nwée
rikne nwugwu a. 25Ka bu nhne Devidi
kwuru gbasiri a,
‘M whnurnu m Nyenwe ai nu ruwhnu m
kpakara ige.
O zi n'akarikwnunga m,
ovu jdala m mini.
26 Ka kpayaru ovu soru m n'onu, riro m
nwudnarnu k'agida,
ano-ehni m jaazi budnu n'olile anya.
27 Kwnornu nu i jéesigbasi mkpuru ovu
m n'ilili,
i jéekwe nye nso ke i ro oro.
281 gesiri m apna ke budnu,
ruwhnu i mernu snarnima jihia mkpoma
m.’
29“Rumu nda m, m nookwunu anu
oka n'anya rikne nhne gbasiri nda ai ok-
nani bu Devidi, 0 nwurnu enwu, be li a,
ilili a zi hna du tna. 390 bu nye owh-
nurninya, ¢ magwu nu Chiokike kwe-
siri a mkwna rikne nu ¢ jeeme otu nye
hi nu avnurnu a daziri nu ngadna eze
a. 31 Q whnurnu nu hne zi nu ruwhnu,
o kwu oka gbasiri olizo n'enwu Karaisi,
Chiokike jéesigbasi a n'ilili, ang-ehni a
joéoro oro. 32 Chiokike mernu Jizosi ka hi
n'enwu lizo. A bu ele akebne ezi oka ka.
33Be gwelizoru a olu n'akarikwnunga
Chiokike, o nahiaru n'aka Nda a mkwna
ke Enine Nso bu ke o wukwasiri ai, ke
anu whnurnu, nurnu masi. 34 Devidi lage
olu nu rime oligwe, kovu o kwuru,
‘Nyenwe ai kannu Nyenwe m,
Daziri eli n'akarikwnunga m,
35tem du nga me jaabita ele irno i
lele nhne i jootukwasi ochi i lawuru.’
36“Kam kpayaru, kpakara ele Izireli,
anu mahia n'ezi oka nu o bu Jizosi
ka, nye anu kpogidnernu n'ogba bu nye
Chiokike mernu Nyenwe ai nu Karaisi.”

72:15 otnu-ige tolu ke osisi: okwukwo ke mbom kwuru ige awa ke eto



Ernu Ele Izi 2:37

37Nga be nurnu ka, o gburu be ig-
bugbu k'agida nu mkpoma, be kanu Pita
nu ele izi berere, “Rumu nda ai, kini bu
nhne a jeeme?”

38pita kanu be, “Nye obula hi nu
mmehie a tuhnasna, ma be wu anu mini
nu rewhna Jizosi Karaisi, ma Chiokike
gbarunu anu mmehie anu. Ige wam anu
jeenwehia nkesi Chiokike ke bu Enine
Nso. 39Kwnornu nu mkwna Chiokike
ka zinu any, nu rumu any, nu kpakara
ele zi ikere, ele Nyenwe ai Chiokike
joosukwu.”

40Ppita ji agida ikwu-onu berere do be
aka nu nsni, kaa, “Anu gweme ehni anu
awhnuwhnu ke ebiri gjo ka.” 41 Be wuru
ele kweru izi oma ka mini. Be tukwasinu
be pokwu badnu eto n'otu obochi.

Mmekota ke ele kweru ekwe

42Be dazigidne nu iznizni ele izi,
snornu be mekota nhne, ri wiri nu
neekpe okpukpe. 43Ele izi wam rnurnu
agida ernu ndu-ehni nu elekema ke
mernu ogwnu tu ele badnu. 44Kpakara
ele kweru ekwe dazikota n'otu, neek-
eri nhne n'otu. 45Be re ekwu be nu ek-
wnu be nwernu, keme iwai n'esilawuru
be lele kpa mkpa kparu nye obula.
46 Be dazigidne n'otu n'Qro Nso Chiokike
kpakara obochi. Be neezne n'oro nu
oro, gweru mkpoma zi richna neeri wiri
n'otu nu ovu oso n'onu. 47 Be naaznarni
Chiokike, neenwe ruwhnu oma nu hne
ele badnu zi. Nyenwe ai ngotukwasinu
be ele badnu n'obochi n'obochi ele be
jooznohia.

Pita gworu nye mgworo
Otu obochi, Pita nu Joni znernu
Oro Nso Chiokike n'otnu-ige ke eto
n'iwhnehnie,* ke bu ige okpukpe. 20tu
nyerukna ke dnarnu mgworo hite nga
be murnu a, ele badnu nookwuru a zne

n'Ogodo Onuhna Marnu Mma ke OQro
Nso Chiokike kpakara obochi, ma o rio
nhne n'aka ele naabna Oro Nso Chiokike.
3Nga o whnurnu Pita nu Joni hne be
naabna Oro Nso Chiokike, o rio be nhne.
4Pita nu Joni legidne a anya, Pita kaa,
“Le ai anya.” ® Nyerukna wam legidne be
anya ma ¢ jaanahia nhne n'aka be.

6Pita kaa, “M nwée m siliva mobu
golu, kovu m jeenye i nhne me
nwernu, nu rewhna Jizosi Karaisi nye
Nazareti, lizo, zne izne.” 7 Q nwugwuru
a n'akarikwnunga a, dolizo a oly,
ngangam, ochi nyerukna wam nu
ekenkele-ochi a lawuru nwehia rikne.
80Q wulizo olu, gwuzoru, bete neezne
izne. O snornu be bna n'Oro Nso
Chiokike, neezne izne, noowulizo olu,
naaznarni Chiokike. °Kpakara igbudu
ele badnu wam whnurnu a hne o neezne
izne, naaznarni Chiokike. 1°Be mahia
nu o bu nye orio wam naadazi n'Ogodo
Onuhna Marnu Mma. O duru be ehni,
tu be n'anya k'agida nu nhne mernu.

Pita znirni izi oma n'Qro Nso Chiokike

11 Kpa nye mgworo wam nwugwuru
Pita nu Joni n'aka, ogwnu turu kpakara
ele badnu wam, be gbako nu mgbemgbe
oro Solomoni. 12Nga Pita whnurnu be,
o kanu be, “Ele Izireli, ndaa kpa nhne
ka noodu anu ehni, anu neele ai anya
lele nu a ji rikne aka ai mobu ozi nso
ai mee nyerukna ka zne izne. 13 Chiokike
ke Ebereham, nu ke Aziki, nu ke Jekopu,
Chiokike ke ele nda ai oknani, nyernu
Nnwo a Jizosi igwugwu. Ya bu nye anu
reru, anu gonahoru a nu ruwhnu Paileti,
0 bu n'ezi nu Paileti kweru o sigbasi a.
14 Anu gonahoru nye nso nu nye mee
mma, gweru nye noogbu badnu. 1> Anu
gburu nye nwe budnu. Kovu Chiokike
mernu o hi n'enwu lizo, a bu ele akebne
a. 16Anu le nwerukna ka anu magwu,

3:1 otnu-ige ke eto n'iwhnehnie: ogkwukwo ke mbom kwuru ige awa ke tolu

0 bu okwnata ovu nu rewhna Jizosi
nyernu a rikne. Q bu rewhna Jizosi
nu okwnata ovu nu rewhna a nyernu
nwerukna ka ogwugwo zuru ozu, kpa
anu whnurnu.

17 “Kitna, rumu nda m, m maam nu
nhne anu nu ele risi anu mernu Jizosi bu
nu anu mdaa ama. 18Kovu nu Chiokike
hiri n'onu kpakara ele owhnurninya
agida ige wheru ewhe kwu nu Karaisi
jaata awhnuwhnu, o mezuru nhne o
kwuru. 1°Anu tuhnasna, kete ruwhnu
hne Chiokike zi, ma o kwnosnama
kpakara mmehie anu, 2°ma anu nwe-
hia rikne ikne hite nu ruwhnu Chiokike,
ma o ziyanu anu Jizosi bu Karaisi nye o
hohiannu anu. 2! Q jaadazi n'oligwe tem
ige Chiokike jeeme kpakara nhne ziri
ikne, lele kpa o kweru mkwna agida ige
wheru ewhe hite n'onu ele owhnurninya
a zi nso. 22Kwnornu nu Mozizi karu,
‘Nyenwe ai Chiokike anu jeeziyanu anu
nye owhnurninya lele me, hite nu ele ke
any, anu joobno nsni nu kpakara nhne
o jaakanu anu. 23Nye obula ke j6obno
nsni nu nhne nye owhnurninya wam
kwuru, be jeekewahala a n'esilawuru ele
ke Chiokike.’

24“N'ezi oka, kpakara ele
owhnurninya hite nu Sameli nu ele sno
a n'aznu kwuru nhne gbasiri obochi ele
ka. 25Kpakara mkwna Chiokike hite
n'onu ele owhnurninya a zinu anu, anu
nwernu igwe nu ogba-njo-ehni Chiokike
gbaru ya nu ele nda anuy, lele kpa o
kannu Ebereham, ‘M joogozi kpakara
ele zi n'owa hite avnurnu i’ 26Nga
Chiokike gwelizoru Nnwo a Jizosi, o
beru osno ziyanu anu ya, ma o gozi
any, ma anu hi nu rime apna ¢jo anu
yahna.”

Pita nu Joni zi nu ruwhnu ele eze-ikpe

Kpa Pita nu Joni zi nookwunu ele
badnu oka n'QOro Nso Chiokike, ele
ariohna nu nye risi ele neese Qro Nso

156

Ernu Ele 1zi 4:16

Chiokike nu ele Sadusi vakwnusiri be.
20vu weru be ehni nu ele izi lawuru
wam neezni ele badnu nu Jizosi hiri
n'enwu lizg, ke neegesi nu ele nwurnu
onwu jeehi n'enwu lizo berere. 3Be
nwudne be, yisi be ikelu tem chi bo,
kwnornu nu obochi zneminem. 4Kovu
agida ele nurnu izi oma be kweruru, onu
ogwnugwnu be bu pokwu badnu isne.

5N'ekile a, ele risi ele Ju nu ele okno
badnu nu ele zni iwu ele Ju gbakoru
nu Jeruselem, Sbe nu nye risi ariohna
Anasi, nu Kayafasi, nu Joni nu Alek-
izanda, nu ele oro nye risi ariohna.
7 Be kwuya Pita nu Joni gwuzote be nu
ruwhnu be, be sikwa be, “Ndaa rikne
mobu rewhna nyele hne anu jiri neeme
nhne ka?”

8 Enine Nso jipihiaru nu rime Pita, ¢
kaa, “Ele risi nu ele okno badnu Izireli,
9anu neesikwa ai ajiji tna kwnornu nu
nhne oma ke be mennu nye mgworo
ka nu kpa be jiri gwo a. 19Kpakara
anu ma kpakara ele Izireli mahia, nu
nyerukna ka gwuzo hna nu ruwhnu anu
n'ehni zuru ozu, bu nye be gworu hite
nu rikne ke zi nu rewhna Jizosi Karaisi
nye Nazareti. Anu kpogidnernu a n'ogba,
kovu Chiokike mernu o hi n'enwu lizo.
11ya bu
‘akaworugwu ke anu ele noowu oro juru,
kiyam gholam risi nsukala oro.’

12«0znohia zi nu rewhna a kpoi.
Kwnornu nu o zi rewhna berere nu
mkpururu oligwe be nyernu ke badnu
jeenwe oznohia.”

130nu rikne Pita nu Joni duru ele risi
ikpe ehni. Be mahiaru nu be bu ele o
za nhne be by, ele miige okwukwo. Be
mahiaru kwno nu be nu Jizosi ziri. 140
za nhne be nwernu rikne kwu kwnornu
nu be whnurnu nyerukna wam be gworu
gwuzo nu ngeri Pita nu Joni. 15Be kanu
be whoga n'oro ikpe, be gba iznuznu
n'esilawuru be. 1Be kaa, “Ndaa nhne
a jeeme ele rukna ka. Kpakara ele wu

nu Jeruselem magwu nu be rnurnu okne
ernu ndu-ehni ka, a nwée rikne gona-
horu a. 17Kovu a jéekwe be gbasa ot-
nutnu ka n'esilawuru ele badnu, a do
be aka nu nsni be kwii oka berere nu
rewhna Jizosi.”

18 Be sukwu ele rukna wam, kanu be,
be kwiima oka ria ria mobu zni nhne
nu rewhna Jizosi. 19Kovu Pita nu Joni
saru be, “Anu tule a ma ¢ buru oma nu
anya Chiokike, a bnonu anu nsni sgbu
a bnonu Chiokike nsni. 20 Kwnornu nu a
nwée rikne gharu o kwu nhne a whnurnu
nu nhne a nurnu.”

21Ele ikpe wam dosi be aka nu nsni
rikne, sigbasi be la. Be nwée nhne be
jeeji ta be awhnuwhnu kwnornu nu
ele badnu naaznarni Chiokike nu nhne
mernu. 22 Nyerukna be gworu ernu ndu-
ehni ka wheru nri awha eno.

Ele Karaisi kperu okpukpe

23Nga be sigbasiri be, Pita nu Joni
lakwnusi ele ke be, kanu be nhne
ele risi ariohna nu ele okno badnu
kwuru. 24Nga be nurnu a, be yisi
onu n'otu kwnakwu Chiokike n'okpukpe,
kaa, “Nyenwe ai Chiokike, nye keru
oligwe nu owa, nu okne osimini, nu
kpakara nhne zi nu rime be. 251 jiri Enine
Nso kwu oka hite n'onu ohi i Devidi, nda
ai oknani, kaa,
‘Kini vuteru ele btio ele Ju onuma
kini mernu ele badnu naagba iznuznu

etekne?

26 Ele eze k'owa ka gwuzoru
be nu ele neechi echi, gba iznuznu
megidne Nyenwe ai
megidne nye ke a o teru mono.’’
27N'ezi oka, Erodu nu Pontiosi Paileti
gbakoru n'otu n'eli ka, be nu ele bio ele
Ju nu ele Izireli, megidne Nnwo nso i
Jizosi, nye i teru mono. 28 Be gbakoru ma
be mee nhne i jiri rikne i nu echiche i kaa

nu o bu nhne be jeeme. 29 Nyenwe ai, bi-
kno, le be naakpasi ai ogwnu, nyega ai
ele izi i, onu rikne a jeeji zni izi oma i.
30 Dosnihala aka i nu ogwo ehni igbugbu
nu ornu elekema nu ernu ndu-ehni hite
nu rewhna ohi i zi nso Jizosi.”

3INga be kperu okpukpe, hne be
zi neekpe okpukpe znurnu biri biri.
Enine Nso dnakwasi kpakara be, be bete
nookwu ikwu-onu Chiokike n'onu rikne.

Ele kweru neekeri kpakara nhne n'otu

32Kpakara ele kweru ekwe bu otu nu
echiche be ma nu mkpoma be. O z4 nye
kanu nhne o nwernu bu ke a, kovu be
neekeri kpakara nhne be nwernu. 33 Ele
izi wam ji onu rikne naagba akebne olizo
n'enwu Nyenwe aj Jizosi. Chiokike tuk-
wasinu be agida oru. 34Q z4 nye obula
n'esilawuru be nhne kogwu. Ele nwernu
eli mobu oro re be, gweya iwai be reru
a, 35be nyee a ele izi, ele izi keme iwai
wam lele kpa mkpa kparu nye obula.

36 Josefu, nye Livai be murnu nu Sai-
porosi, nye ele izi jiri Banabasi, ke bu
“Nnwo osnuta mkpoma,” 370 re eli o
nwernu, gweya iwai a bita a n'ochi ele
izi.

Ananayasi nu Safira

Kovu otu nyerukna rewhna a bu

Ananayasi, ya nu nnwerne a Safira,
reru ekwu be. 2Ya nu nnwerne a kweko-
taru o bita agwna iwai, o gweya ke gw-
narnu bita n'ochi ele izi. 3Pita kanu a,
“Ananayasi, ndaa kpa Ekwensu jihiaru
mkpoma i, mee i i ghanu Enine Nso
aghalaghala, i bitaru agwna iwai i reru
ekwu. 4 Jiwa nwe ekwu su i reru a. Nga
ireru a, iwai wam zi n'aka i o mee kpa o
jiri masi i. Ndaa kpa i jiri ri oriri o mee
nhne nu kpa? I ghanu Chiokike agha-
laghala, o biio badnu.”

14:26 nye ke a o teru mono: Ke bu Mezaya, Karaisi.



Ernu Ele Izi 5:5

5Nga Ananayasi nurnu oka ka, o dna
n'eli, nwuma. Ogwnu turu kpakara ele
nurnu nhne mernu. ®Rumu ikoro ele
rukna va whu a n'ikpe, vuru iznu a zne,
lite a.

7Nga nhne nu lele awa eto wheru,
nnwerne a vary, kovu o maa nhne
mernu. 8 Pita sikwa a, “Kanu m, ka o bu
onu iwai anu reru eli wam?”

O kaa, “Owe, 0 bu onu ahia a.”

9Pita kanu a, “Kini mernu ji nu nzi
i kwekotaru o rna Enine Chiokike or-
nurna? Ele rukna ele liri nzi i gwuzo
n'onu-mgbo kitna, be joovuru i zne.”

10Ngangam, o dna n'eli n'ochi a,
nwuma. Be vuru a whoga, lite a nu ngeri
nzi a. 11 Kpakara ggbako Chiokike nu ele
berere ke nurnu a turu ogwnu k'agida.

Ele izi wam gworu ele nriria

12Ele izi rnurnu agida ernu ndu-ehni
nu ernu elekema n'esilawuru ele badnu.
Kpakara ele kweru naagbako nu mgbe-
mgbe oro Solomoni. 130 z4 nye berere
nwernu rikne sno be, 0 bu n'ezi nu
ele badnu naakaa be oka oma. 14Kovu
agida ele badnu snornu ele kweru ekwe,
ele rukna nu ele rinya. 15Ka mernu be
kwuya ele naaria ehni igbugbu, dnanyita
be nu ngeri apna n'olu okpata be nu etere
be, ma kpa Pita naagawhe enine a metu
agwna be. 16Igbudu ele badnu hi n'eli
gbaru Jeruselem gburugburu va kwuya
ele ke be naari ehni igbugbu, ma ele
renwu 0jo nwugwu, be gworu kpakara
be.

Be kpaknarnu ele izi ehni

171ge wam okwno-awuwa jihiaru nye
risi ariohna nu ele nu ya sno, bu ele otu
Sadusi, mkpoma. 8Be nwudne ele izi,
yisi be ikelu nu ruwhnu ohna. 19Kovu
enine izi Nyenwe ai varu n'abali, gba-
manu be onuhna ikelu, kwuhia be. 200
kanu be, “Anu zne gwuzoru n'Qro Nso

Chiokike, kanu ele badnu kpakara izi ke
budnu ikne ka.”

21 Ele izi wam zne n'Oro Nso Chiokike
ke chi boru neezni ele badnu nhne.

Nga nye risi ariohna nu ele nu ya
sno vary, be sukwukota ele eze-ikpe nu
kpakara ele risi Izireli, zizne izi ma be
kwuhianu be ele izi wam. 22 Ele be zizn-
ernu oro ikelu, whnige be n'oro ikelu.
Be lahna kanu ele dusiri be, 22“Nga a
duru oro ikelu, oro turu otu, kpakara ele
nse neese onuhna, kovu nga a gbamarnu
oro, 0 z4 nye zi nu rime oro.” 24 Nga nye
risi ele neese Oro Nso Chiokike nu ele risi
ariohna nurnu a, o gbagwojiri be anya.

25]ge wam otu badnu va, kanu be.
“Anu le, ele rukna wam anu yisiri n'ikelu
zi n'Oro Nso Chiokike neezni ele badnu
nhne.” 26Nye risi ele neese Qro Nso
Chiokike nu ele ya nu be neese Oro Nso
zne kwuya ele izi wam, be méne be nhne
rikne kwnornu nu be nootu ogwnu ele
badnu jootu be akaworugwu.

27Be kwuya ele izi wam gwuzote be
nu ruwhnu ele eze-ikpe. Nye risi ariohna
sikwa be, 28kaa, “A doru anu aka nu
nsni anu zni nhne nu rewhna Jizosi.
Anu mernu kpakara eli Jeruselem jihia
n'iznizni anuy, anu noovukwasi ai enwu
ovnarna Nyerukna ka.”

29pita nu ele izi saru be, “A kwe-
siri o bnonu Chiokike nsni karu badnu.
30 Chiokike ke ele nda ai mernu Jizosi hi
n'enwu lizg, bu nye anu gburuy, kpogidne
a n'olu ogba. 31 Chiokike gwelizoru a
olu n'akarikwnunga a ma o buru Nye
Risi nu Nye Oznohia, ma ele Izireli tuh-
nasna, ma Chiokike gbarunu be mmehie
be. 32A bu ele akebne nhne ele ka, ma
Enine Nso, ke bu nkesi Chiokike nyernu
ele noobnonu a nsni.”

33Nga be nurnu oka ka, ovu weru
be ehni k'agida, be kpebi o gbu ele
izi wam. 34 Kovu otu nye Farisi rewhna
a bu Gamalieli, nye zni iwu ele Ju,
nye ele badnu nogoso anya, gwuzoru

n'esilawuru ele ikpe, kaa ele izi wam
whoga n'ederezi. 350 kanu ele ikpe
wam, “Ele Izireli, anya du anu eli nhne
anu noopio o mee ele rukna ka. 36 N'ige
wheru ewhe, Tadiyosi whuyaru neeme
ehni a nu ¢ bu nye zi rikne, riwhu
badnu eno snornu a. Be gburu a, kpakara
ele snornu a gbasary, otu a nwurnu.
37 Omekwo, Judasi nye Galili whuyaru
n'ige be gwnurnu ele badnu, o doru
agida ele badnuy, be gburu a masi,
kpakara ele snornu a gbasaru. 38Kitna
me kanu anuy, anu mée nhne obula
megidne ele rukna ka. Anu sigbasi be. O
buru nu nhne ka bu ernu aka ke badnu,
0 joowhu. 3Kovu ¢ buru nu o hi n'aka
Chiokike, anu nwée rikne megbu be.
Anu joowhnu nu anu noolusi Chiokike
ogwnu.”

Be kweru nhne o kwuru bu ezi oka.
40Be sukwu ele izi wam, pnia be nhne,
kanu be kwiima oka berere nu rewhna
Jizosi, be sigbasi be, be la. 4! Ele izi wam
whoga nu ruwhnu ele ikpe, ovu ngoso
be n'onu kwnornu nu Chiokike gwnusiri
be ele kwesiri o0 ta awhnuwhnu kwnornu
nu rewhna Jizosi. 42 Kpakara obochi be
zi n'Qro Nso Chiokike, neezne n'oro n'gro
ele badnu nookpo okwo izi oma nu Jizosi
bu Karaisi.

Ele ernu esau

N'ige wam, nga onu ogwnugwnu ele

kweru ekwe zi naaba aba, odogbuta
whuyaru n'esilawuru ele Ju nookwu
Giriki nu ele Ju nookwu Hiburu. Ele
Ju Giriki kanu be lewhuru ele rinya be
nzi be nwurnu anya nu wiri be neeke
n'obochi n'obochi. 2Fle izi nri nu ebo
wam sukwu kpakara ele sno apna Jizosi
n'otu, kaa, “O btGio oma a gharu nhne
gbasiri ikwu-onu Chiokike neeke wiri.
3Kitna, rumu nda ai, anu hohia ele rukna
esau n'esilawuru anu ele nwernu agwa
oma, ele Enine Chiokike nu akoniche

jihiaru, ma a yisi be nu nhne gbasiri
nhne ka. 4Kovu aila jeegweru ehni ai
yisi n'okpukpe nu okpo okwo ikwu-onu
Chiokike.”

5Kpakara be kweru nhne ele izi wam
kwuru. Be hohia Sitivini, nyerukna ke
okwnata ovu nu Enine Nso jihiaru, nu
Filipu nu Porokorosi, Nikano, Timoni,
Pamenasi nu Nikolasi, nye Antioku nye
bnarnu okpukpe ele Ju. ® Be gwuzote be
nu ruwhnu ele izi, be kpe okpukpe tuk-
wasi be aka.

7Ikwu-onu Chiokike neezne nu
ruwhnu. Onu ogwnugwnu ele sno apna
Jizosi nu rime Jeruselem zi koriri naaba
aba. Agida ele okwa ariohna kwnata
Chiokike mkpoma.

Be nwudnernu Sitivini

8 Sitivini bu nwerukna Chiokike goziri
ke nwernu rikne ¢ rnu ernu ndu-ehni
nu nhne elekema n'esilawuru ele badnu.
9Kovu nu agwna ele zi n'oro ogbako ele
Ju, ele be kwu Ele Nwernu Ehni be, nu
ele Ju hiri nu Sirini nu Alekizandaria,
lizoru megidne a. Be nu ele Ju hi nu Sil-
isia nu Esia nu Sitivini bete neesigha oka.
10Kovu nu be nwée rikne megidne Enine
nu akoniche ke Sitivini ji nookwu oka.
11 Be gno ele badnu be kaa, “A nurnu hne
0 nookwulu Mozizi nu Chiokike.”

12Ele ka kpakne ele badnu, be lizo, be
nu ele okno badnu nu ele zni iwu, vak-
wnusi Sitivini, nwudne a, kwuzne a nu
ruwhnu ele eze-ikpe. 13 Be kwuya agwna
ele jaagba akebne aghalaghala megidne
a. Be kaa, “Nwerukna ka ziko nookwu
oka megidne Oro Nso nu Iwu Moz-
izi. 14 A nurnu hne ¢ naakaa nu Jizosi
nye Nazareti ka jaakwnadna Oro Nso
Chiokike ka, gbanwo kpakara omen'eli
ai ke Mozizi nyernu aj.”

15 Kpakara ele eze-ikpe legidne Sitivini
anya, be whnu nu ruwhnu a nu lele
ruwhnu enine izi.

Ikwu-onu Sitivini

Nye risi ariohna sikwa Sitivini,
7 “Nhne ka be nookwu megidne i, o bu
n'ezi?”

2Sitivini saru be, “Rumu nda m, nu ele
nda, anu bnote nsni. Chiokike ke zi ig-
wugwu mernu Ebereham, nda ai gknani,
whnu a anya nga o zi n'eli Mesopotemia,
su o znernu wuru nu Harani. 3Q kanu a,
‘Sigbasi ezi-nu-oro i nu eli i, zne n'eli ke
me jeegesi i.’

4“Q sigbasi eli Kalidia zne wuru nu
Harani. Nga nda Ebereham nwurnu,
Chiokike mernu o bnanya n'eli ka, hne
anu wu kitna. ®N'ige wam Chiokike
nyéne Ebereham agwna eli ka ma o
buru ke a, o bubedi otu renu ochi, kovu
Chiokike kweru a mkwna nu o jeenye
a eli ka, ma o buru ke a nu ebnurnu
ele joosno a n'aznu. Nga Chiokike kweru
mkwna ka, Ebereham nwée rumu. ®Ka
bu nhne Chiokike kannu a, ‘Rumu i
joowu n'eli berere, hne be jooburu ele
ohi, be jeeme be nhne gjo riwhu awha
eno.’ 7 Kovu Chiokike karu, ‘M jeekpe ele
wam be joobunu o¢hi ikpe, omekwo, be
jeehi n'eli wam whuya, be jookponu m
risi eli nu hna.” 8 Chiokike mernu ogba-
njo-ehni gkpa nka ziri n'esilawuru ya nu
Ebereham. Ebereham kparu Aziki nnwo
a nka nga o gbaru obochi esato kpa be
murnu a, Aziki kpa Jekopu nka, Jekopu
kpa nri nu rumu a lawuru ele nda ai ok-
nani nka.

9“Ele nda ai oknani kwnosiri nwene
be Josefu awuwa, be rezne a Ijipiti lele
ohi, kovu Chiokike dagwunu a, 10 dohia
a nu kpakara mkpa a. Nga Josefu gwuzo
nu ruwhnu Fero, eze Ijipiti, Chiokike ny-
ernu a ruwhnu oma nu akoniche. Fero
mernu a nye risi ochichi kpakara Ijipiti
nu kpakara oro eze.

11«N'ige wam oknunyo dnarnu nu
kpakara eli Ijipiti nu Kenani, ke vu-
yaru agida awhnuwhnu. Ele nda ai ok-

160

Ernu Ele 1zi 7:29

nani nwée wiri. 12Nga Jekopu nurnu nu
wiri zi nu [jipiti, o zizne ele nda ai ok-
nani pii nu mbom. 13Nga be znernu ke
mgba lawuru, Josefu mernu rumu nne
a mahia a, Fero mahia masi ezi-nu-oro
Josefu. 14#Nga ka mekworu, Josefu ziz-
nenu Jekopu nda a izi, kanu a, o kwuru
kpakara ezi-nu-oro a va Ijipiti, be bu nri
badnu esau nu isne. !5 Jekopu zne Ijip-
iti hne ya nu ele nda ai oknani zi nwu.
16 Be vuru iznu be zne Sekem hne be liri
be n'ilili ke Ebereham zunahoru avnurnu
Hamo n'iwai.

17“Nga ige Chiokike jeemezu mkwna
o kweru Ebereham duru, onu ogwnug-
wnu ele ke ai zi nu Jjipiti zilam agida.
18 N'ipne-aznuy, eze berere ke maa Josefu
bete neechi Ijipiti. 1°Q mernu ele nda ai
oknani nhne rikne, gho be aghigho, mee
be tuwhu rumu be, ma be nwuma.

20“Q bu n'ige ke nu kpa bu nga be
murnu Mozizi, nnwo marnu mma nu
ole anya, be legidne anya n'oro nda a
enwa eto. 21 Nga be ghasaru a n'ederezi,
adna Fero kwuru a, znulizo a lele nnwo
a rukna. 22Be znirni a kpakara nhne
omumu nu ako ele Ijipiti, Mozizi buru
dikne n'ikwu-onu nu dimkpa nu rikne.

23“Nga Mozizi gbaru nri awha eno, o
kpebi o zne lekasi rumu nda a, ele Izireli.
240 whnu hne otu nye Ijipiti neemegbu
nye Izireli, o zne megwnahianu nye
Izireli, gbu nye Ijipiti. 250 che nu ele
ke a jooghohia nu Chiokike jeehi n'aka
a dohia be, kovu be ghoéhiage. 26 Ke chi
a boru, 0 whnurnu rumu Izireli lawuru
noolu ogwnu, o zne bno be, ¢ kaa, ‘Le,
anu bu rumu nwene, kini mernu anu
noolu ogwnu?’

27 “Kovu nye ke mejoru nwene a kw-
nahala Mozizi, sikwa a, ‘Nyele mernu i
nye risi nu nye ikpe ai? 281 noopio o
gbu m lele kpa i gburu nye Ijipiti n'ekile
sa?’ 29Nga Mozizi nurnu ka, o gbawhu,
zne wuru nu Midia lele nye izne, hne o
murnu rumu rukna lawuru.

30“Nga nri awha eno whemernu,
enine izi Chiokike mernu 0 whnu a anya
nu riro bekwnu isisi mati n'eli-ikpa zi
Rugwu Saina ndundu. 3! Nhne Mozizi
whnurnu a jiri anya, o znedu isisi mati
wam ndundu, ¢ nurnu nkoli Nyenwe
ai, 32‘Mawa bu Chiokike ele nda i ok-
nani, Chiokike ke Ebereham, nu Aziki nu
Jekopu.” Mozizi turu ogwnu k'agida, o
nwée rikne legidne anya. 33 Nyenwe ai
kanu a, ‘Tuma okoro-ochi i, kwnornu nu
hne i gwuzo bu eli nso. 34 M leru m anya,
whnu awhnuwhnu ele ke m n'ljipiti. M
nurnu m ¢osnu-idne be, m hiednana m ma
m znohia m be. Kitna, va, m jeezizne i
Ljipiti.’

35¢Ka bu Mozizi wam be juru kaa,
‘Nyele mernu i nye risi nu nye ikpe ai?’
Ya bu nye Chiokike ziznernu lele nye risi
nu nye oznohia, hite nu oyi aka enine izi
wam ke mernu ¢ whnu a anya n'isisi mati
wam neerne bekwnu. 3¢ O duhia be hite
nu [jipiti hne o rnurnu ernu ndu-ehni nu
nhne elekema, ma n'Okne Osimini Ihie,
ma nu eli-ikpa nri awha eno.

37«0 bu Mozizi kannu ele
Izireli, ‘Chiokike jeeziyanu anu nye
owhnurninya lele me, hite nu ele ke
anu.’ 38Q bu Mozizi ka bu nye zi
n'esilawuru agida ele wam n'eli-ikpa, ya
nu ele nda ai oknani, ma enine izi wam
nye kwunnu a oka nu Rugwu Saina.
O nahiaru ikwu-onu ke zi budnu ke
Chiokike, ma o nyewhete ai ya n'aka.

39“Kovu ele nda ai oknani bndgele
a nsni, be kwnahala a n'otu nko, nu
be jaalahna Ijipiti. “°Be kanu Eroni,
‘Menu ai rumu chi berere ke joodu ai.
A maa nhne mernu Mozizi wam nye
kwuhiaru ai n'Tjipiti.” 4! Nga wam be mee
chi lele nnwo ehni, kwanu a ariohna,
kwu ikwu iriri, kwnornu nu nhne be jiri
aka be kpu. 42 Kovu Chiokike dasinnu be
azny, nyewhete be ma be kpenu mbo ke
oligwe, lele kpa be gbaru a n'okwukwo
ele owhnurninya,

‘Ele Izireli, anu kwannu m ariohna nu
nhne nkesi

nri awha eno n'eli-ikpa?

43 Anu vulizoru oro Moloku

anu vulizo mbo Refani,

ke bu chi anu kpuru, kponu be risi eli.

M jeezihala anu whe Babiloni.’

44“Ele nda ai oknani vu Oro-Eka
ruwhnu Chiokike n'eli-ikpa. Be wuru a
lele kpa Chiokike kannu Mozizi wu a,
lele odi ke be gesiri Mozizi. 4> Omekwo,
ele nda ai oknani ele nahoru Oro-Eka
wam n'aka ele nda be, vuru a zne be nu
Josua, nahoru ele mba wam eli be, bu ele
Chiokike chihalaru nu ruwhnu be. Qro-
Fka wam zi tem du ige Devidi. 46 Dev-
idi nahiaru ruwhnu oma n'aka Chiokike,
o rio Chiokike ¢ gharu a ma o wutenu
Chiokike Jekopu oro. 47 Kovu Solomoni
bu nye wunnu a oro wam.

48 “Kovu Nye Kakwo Nhne Dum Olu z4
noowu n'gro badnu wuru, lele kpa nye
owhnurninya kwuru,

49 ‘Ka bu nhne Nyenwe ai kwuru,
Oligwe bu ngadna eze m,
owa bu nhne otukwasi ochi m lawuru,
Ndaa okpa oro ke anu joowunu m?
Ndaa hne me jeezukwa inwe?
50 O bdo me keru kpakara nhne ka?’
51“Anu ele risi rikne nu ele ke be
kpage nka nu mkpoma, anu mesirni nsni
anu. Anu noogwuzigidne Enine Nso, lele
kpa ele nda anu oknani mernu. 52Ndaa
nyenum n'esilawuru ele owhnurninya ke
ele nda anu kpéknana ehni? Be gburu ele
izi Chiokike ele kwuru n'ige wheru ewhe
nu nye mee mma jaava, kovu anu reru a,
gbu a. 53 Anu nahoru iwu Chiokike hite
n'aka ele enine izi, kovu anu bitagele a.”

Be turu Sitivini akaworugwu

54Kpa ele eze-ikpe bnornu nsni nhne
Sitivini nookwu, onuma jihiaru be
mkpoma, be ta rukwnurnu-ize megidne
a n'ovu owe ehni. 55 Enine Nso jipi-
yaru Sitivini, o lelizo anya n'oligwe

whnu igwugwu Chiokike, nu Jizosi hne
o gwuzo n'akarikwnunga Chiokike. 56 Q
kaa, “Anu le, m whnurnu m hne oligwe
kpumernu, nu Nnwo ke Badnu hne o
gwuzo n'akarikwnunga Chiokike.”

57Be siwama lulo, gweru aka kpus-
nime nsni be, kpakara be gbagidne a.
58Be tohala a n'aznu eli-ohna, gweru
akaworugwu logbu a. Ele akebne chibita
iwo be n'ochi otu nnwo ikoro rewhna
bu Solu. 59 Be logbu Sitivini, 0 kwnakwu
Nyenwe ai, kaa, “Nyenwe ai Jizosi,
narnu enine m.” 900 gwute mpnerne
ochi, gweru okne nkoli siwama lulo,
“Nyenwe ai, bikno, i gwni mmehie ka
nu risi be.” Nga o kwuru kpa, 0 nwuma.
8 Solu bniasiri aka n'enwu Sitivini.

Solu kpaknarnu
ogbako Chiokike ehni

N'obochi wam, be bete naakpakna
ogbako Chiokike ke zi nu Jeruselem
ehni, kpakara ele kweru ekwe gbasa
nu rime kpakara eli Judiya nu Same-
ria, okwolem ele izi bu ele gwnarnu
nu Jeruselem. 2 Agwna ele nootu ogwnu
Chiokike zne vuru iznu Sitivini lite, be
kwnanu a ekwna k'agida. 3Kovu Solu
gbali o lulu ogbako Chiokike, o neezne
hite n'oro du n'oro, pnuhia ele rukna nu
ele rinya bu ele kweru ekwe tubna be
n'oro ikelu.

Filipu znirni izi oma nu Sameria.

4Kpa kpakara ele kweru nu Nyenwe
ai gbasary, be zne neezni izi gma kpa
be neezne. > Filipu zne n'eli Sameria kpo
okwo izi oma Karaisi pii. ® Nga ele badnu
nurnu nhne Filipu nookwu ya nu ernu
ndu-ehni o0 noornu, be bnotenu a nsni.
7 Renwu ojo hiri nu rime agida ele badnu
neesi okokoba, be gworu agida ele ngeri
ehni be donwurnu odonwu nu ele mg-
woro. 8 Okne snarnima dnarnu nu rime
Sameria.

90tu nwerukna rewhna a bu Sai-
moni wu nu eli wam, nye mernu anya
ji ele Sameria hite n'ernu aghigho. O
karu nu o bu nye siri rikne. 10 Kpakara
ele wu n'eli wam noosobisinu a, hite
nu nye mati du nu nye zi n'olu. Be
naakaa, “Nwerukna ka bu okne ikn-
ernema Chiokike.” 1! Ernu aghigho a bu
nhne o jiri mee anya ji be gbu ok-
wnu. 2Kovu nga be kweru izi oma Fil-
ipu znirni gbasiri eli-eze Chiokike nu
rewhna Jizosi Karaisi, be wu be mini,
ma ele rukna ma ele rinya. 13 Saimoni
masj kweruru, nga be wuru a mini, 0
dazitasi Filipu ndundu, ernu elekema nu
ernu ndu-ehni ¢ whnurnu jiri a anya.

14Ele izi ele zi nu Jeruselem nurnu
nu ele Sameria kweruru ikwu-onu
Chiokike, be zizne Pita nu Joni pii.
15Nga be vaduru, be kpenu be okpukpe
ma be nahoru Enine Nso¢. 16 Kwnornu
nu Enine Nso ydadnakwasila nye obula
n'esilawuru be. Be wuru be mini nu
rewhna Nyenwe ai Jizosi kpoi. 17 Pita
nu Joni tukwasi be aka nu risi, be nahia
Enine Nso.

18 Nga Saimoni whnurnu nu be nyernu
be Enine Nso hite n'otukwasi be aka, o
nyee Pita nu Joni iwai, 1?kaa, “Anu nyee
m rikne ka masj ma nye obula ke me
tukwasiri aka m lawuru, ¢ nahia Enine
Nso.”

20 pita kanu a, “Ji nu iwai i whu n'ohia,
kwnornu nu i cheru nu i joozuhiali nkesi
Chiokike n'iwai. 21T nwée igwe nu ernu
ai, kwnornu nu mkpoma i zila snam
n'anya Chiokike. 22 Tuhnasna hite nu
mmuma ojo i, kpe okpukpe, ma Nyenwe
ai gbarunu i. 23 Kwnornu nu m whnurnu
m nu agida okwno-awuwa jiri nu rime
mkpoma i, i bu nye ikelu ke mmehie.”

24Saimoni kanu Pita nu Joni, “Anu
kpenu m okpukpe nu ruwhnu Nyenwe
ai ma nhne anu kwuru gharu a dnakwasi
m.”

25Nga be gbaru ama, kpo okwo izi
oma Nyenwe ai, Pita nu Joni lahna
Jeruselem. Nu apna kpa be naala be zni
izi oma nu eli-ohna zi nu Sameria.

Filipu nu nye chi-iwai

26 Enine izi Nyenwe ai kanu Filipu,
“Lizg, zne apna ke zi nu eli eli ke
laru Jeruselem zne Gaza apna eli chna
chna chna.” 27Filipu lizo, zne. Otu
nwerukna Itiopia bu okiri badnu lazne
eli a. Nwerukna ka bu nye zi mkpa
n'eli Itiopia, ¢ bu ochi-iwai eze nyerinya
Itiopia nye rewhna bu Kandasi. O zn-
ernu o kpenu Chiokike nu Jeruselem.
280 dazi nu rime ogbo-eli a, noog-
wnu ogkwukwo Azaya nye owhnurninya.
29Fnine Nso kanu Filipu, “Zne ndundu
daziri n'ehni ogbo-eli wam.”

30Filipu gba eso zne, nu kpa o noog-
wnu hite n'ogkwukwo Azaya nye owh-
nurninya, ¢ sikwa a, “I ngoghohia nhne
i noogwnu?”

310 kaa, “Ndaa kpa me jeeji
nooghohia, okwolem ma o nwernu
nye jookowanu m?” O sukwu Filipu, o
pnekwnusi a, daziri eli nu rime ogbo-eli
a. 32Nhne be gbaru n'okwukwo nso o
noogwnu bu ka,

“Q nu lele atnurnu be duru zne o gbu
ogbu

lele nnwo atnurnu ke dnarnu mgbu nu
ruwhnu ele nooko a rijni,

o kwiile oka.

33Be gwednarnu a n'eli, be gonahoru a
n'ikpe zi snam,

O z4 nye jookwuli nhne gbasiri rumu a,

kwnornu nu be gwemernu budnu a
n'owa.”

34Nwerukna wam sikwa Filipu, “Bi-
kno, kanu m, ndaa nye nye owhnurninya
ka nookwu nhne gbasiri a? Q bu ehni a
sobu nye berere?”

35Filipu bete nookwu oka, hite nu
nhne be gbaru n'okwukwo nso ka, zni izi
oma gbasiri Jizosi. 36 Kpa be neezne, be

vadu hne mini zi, okiri badnu wam kaa,
“Le mini, kini jeeme be gharu 0 wu m
mini?”

[37 Filipu kaa, “Be nwernu rikne wu i
mini, ¢ buru nu i jiri kpakara mkpoma
i kweru.” O kaa, “M kweru m nu Jizosi
Karaisi bu Nnwo Chiokike.”]

38 Nwerukna wam kanu ogbo-eli a
kwnusi, Filipu nu okiri badnu wam bna
nu rime mini, 0 wu a mini. 3°Nga be
hiri nu mini whuya, Enine Nyenwe ai
vuhala Filipu. Okiri badnu wam whniina
a berere, kovu, o la n'eli a nu ovu 9so
n'onu. 40Filipu whnu ehni a nu Azotosi.
O zne nu kpakara eli ngokpo okwo izi
oma tem o vadu Sizaria.

Otuhnasna mkpoma Solu
(Emu 22:6-16; 26:12-18)

Solu zi koriri neemegidne ele noosno
9 apna Nyenwe ai, naakpasi be ogwnu
o gbu be. O znekwnusi nye risi ariohna,
2nahoru a okwukwo o jeenye kpakara
oro ogbako ele Ju zi nu Damasikosi, 0
buru nu o0 joowhnu nye obula ke noosno
apna Nyenwe ai pii, ma o nwudne be,
rukna nu rinya, ma o pnurnu be va
Jeruselem.

3Kpa o neezne, ¢ gwnarnu mati 0
du Damasikosi, ngangam, okne iwhne
hiri n'oligwe mukwasi a gburugburu. 4Q
dna n'eli, 0 nurnu otu akpiri naakanu a,
“Solu, Solu, kini mernu i naakpakna m
ehni.”

50 sikwa, “I bu nyele, Nyenwe ai?”

Akpiri wam kaa, “Mawa bu Jizosi, nye
i naakpakna ehni. ®Kovu lizo, bna nu
rime eli-ohna, hne be jaakanu nhne i
jeemeriri.”

7 Ele rukna be nu Solu sno nwée rikne
kwu oka, be nurnu akpiri wam, kovu
0 z& nye be whnurnu. 8Solu lizo n'eli,
kpume anya a, kovu o nwée rikne whnu
nhne obula. Be duru a n'aka bna nu rime
Damasikosi. °Q whntina osno obochi
eto, o rile wiri, 0 nwéna mini.

100tu nye sno apna Nyenwe aj zi nu
Damasikosi, nye rewhna a bu Ananayasi,
0 whnurnu owhnurninya, hne Nyenwe
ai sukwuru a, “Ananayasi.”

O naakwe, “Le m, Nyenwe aj.”

1 Nyenwe ai kanu a, “Jiknernu, zne
n'apna be kwu Zirikwem, nu oro Ju-
dasi, sikwa otu nye be kwu Solu, nye
Tasosi. O neekpe okpukpe. 12 Q whnurnu
owhnurninya otu nwerukna rewhna a bu
Ananayasi, varu tukwasi a aka a lawuru
nu risi ma o0 whnurnu osno berere.”

13 Ananayasi kaa, “Nyenwe ai, agida
ele badnu kannu m nhne gbasiri
nwerukna ka, nu kpakara nhne ojo o
mernu ele ke i nu Jeruselem. 140 jiri
rikne ele risi ariohna va Damasikosi ma
o nwudne kpakara ele naakwnakwu
rewhna i.”

15Nyenwe ai kanu a, “Zne, kwnornu
nu m hohiaru m a ma o znenu m izi, o
jeeme ele btio ele Ju nu ele eze mahia
rewhna m ma ele Izireli. 16M jeegesi a
kpakara awhnuwhnu o jaata kwnornu
rewhna m.”

17 Ananayasi zne, bna n'oro wam, tuk-
wasi aka a lawuru nu risi Solu, kaa,
“Nwene rukna Solu, Nyenwe ai Jizosi,
nye mernu ma i whnu a anya n'apna nga
i naava, ziyaru m ma i whnurnu osno
berere, ma Enine Nso jihia nu rime i.”
18 Ngangam, nhne nu lele rukporo aznu
dnahnala n'anya a, o bete ¢ whnu osno,
o lizo, be wu a mini. 19Nga o riri wiri,
rikne bna a n'ehni.

Solu znirni izi oma nu Damasikosi

O daziri gbochi ele nu ele ya nu ele sno
apna Jizosi nu rime Damasikosi. 20 Q bna
kpakara oro ogbako ele Ju bete neezni
izi oma gbasiri Jizosi, nu ¢ bu Nnwo
Chiokike. 210 jiri kpakara ele nurnu a
anya, be neesikwa, “Ka o blio nwerukna
wam noogbu kpakara ele naakwnakwu
rewhna ka nu Jeruselem? O blio ma
0 pnurnu be zne nyee ele risi arjohna

bu nhne o kwnornu va hna?” 22Kovu
Solu gwuzosiri rikne neezni izi oma,
neegesi nu Jizosi bu Karaisi n'ezi oka,
ke gbagwojiri ele Ju zi nu Damasikosi
anya. 22Nga agida obochi whemernu,
ele Ju gba iznuznu o gbu a. 24Kovu Solu
mahiaru mmuma be. Ele Ju zi neese onu-
mgbo iwhnehnie nu abali ma be gbu a.
25Kovu ele noosno a jiri abali znuhala a
nu rime nkita n'iketa mkpo.

Solu nu rime Jeruselem

26 Solu zne Jeruselem, o gbali ma o
snornu ele sno apna Jizosi, kovu ogwnu
turu be, kwnornu nu be kwéhiala nu o
bu nye sno apna Jizosi. 27 Banabasi varu
kwuru a kwuznenu ele sno apna Jizosi,
0 kowanu be kpa Solu whnurnu Nyenwe
ai n'apna, nu Nyenwe aj kwunnu a oka.
O kanu be kpa Solu znirni izi oma n'anya
rikne nu Damasikosi. 28Be nu Solu
daziri, o zne nu rime kpakara Jeruselem,
gweru anya rikne ngokpo okwo izi oma
nu rewhna Nyenwe ai. 22Ya nu ele Ju
nookwu Giriki noodogbuta, be pio o gbu
a. 30Nga rumu nda nurnu nhne gbasiri
a, be kwuru Solu zne Sizaria, zizne a
Tasosi.

31 Kpakara ogbako Chiokike ke zi nu
Judiya nu Galili nu Sameria zukwaru
inwe n'udno. Enine Nso mernu be gwu-
zosi rikne, ba aba, kpa be noowu budnu
nootu ogwnu Nyenwe ai.

Pita nu rime Lida nu Jopa

32Kpa Pita neezneghari kpakara ohna
neelekasi rumu Chiokike, o zne lekasi
ele zi nu Lida. 33 Q whnu otu nwerukna
rewhna a bu Eniasi, nye ngeri ehni
a donwurnu odonwu, nye zi n'olu ok-
pata awha esato. 34 Pita kanu a, “Eniasi,
Jizosi Karaisi mernu i ehni si rikne, lizo,
gbakwata okpata i.” Ngangam, o lizo.
35Kpakara ele wu nu Lida nu Saroni wh-
nurnu a, tuhnasna hne Nyenwe ai zi.

36 Otu nwerinya rewhna a bu Tabita
(ke bu Dokasi), nye sno apna Jizosi, zi
nu Jopa. O bu nye neeme nhne oma ige
obula, neeyinu ele mboni aka. 37 N'ige
wam o ria ehni igbugbu, nwuma. Be hnia
ehni a dobita n'oro olu. 38 Nga ele sno
apna Jizosi nurnu nu Pita zi nu Lida,
Jopa zila ikere nu Lida, be zizne ele
rukna lawuru, riasno a, kaa, “Bikno, va
wara wara.” 39Pita jiknernu, snornu be
zne. Nga o vaduru be kwuzne a n'oro
olu. Kpakara ele rinya nzi be nwurnu zi
naakwna ekwna, neegesi a kpakara iwo
Dokasi dunnu be nga ya nu be zi.

40Ppita chihala kpakara be ederezi,
gwu mkpnerne-ochi n'eli, kpe okpukpe,
o tuhnasna hne iznu wam zi, kaa,
“Tabita, 1izo.” O sama anya a, nga o
whnurnu Pita, ¢ daziri eli. 41 Pita yis-
inu a aka, o gwuzoru. O sukwu ele
kweru ekwe nu ele rinya nzi be nwurnu,
gesi be ya nu budnu. 42Qtnutnu gbasiri
nhne ka gbasa nu kpakara Jopa, agida
ele badnu kweru nu Nyenwe ai. 43Pita
daziri agida obochi nu rime Jopa n'oro
otu nye noornu ernu akpukpo ano be
kwu Saimoni.

Pita nu Koneliosi

Otu nwerukna rewhna a bu Kone-
1 O liosi zi nu Sizaria, nye risi ele og-
wnu Rom be kwu Otu ele Itali. 2Q bu nye
nootu ogwnu Chiokike, ya nu kpakara
ele oro a neekpenu Chiokike. O neey-
inu ele mboni Ju aka, neekpe okpukpe
nyee Chiokike kpakara ige. 3 Otu obochi,
n'otnu-ige ke eto n'iwhnehnie¥ o wh-
nurnu enine izi Chiokike n'owhnurninya
hne o vakwnusiri a, kaa, “Koneliosi.”
4Nga o leru anya, ogwnu turu a, o kaa,
“Q kini, Nyenwe ai?”
Enine izi kaa, “Chiokike nurnu
okpukpe i, o chenwanyarnu ernu oyinu

ele mboni aka i. ®Kitna, zizne ele badnu
be zne Jopa, be sukwu otu nwerukna
rewhna a bu Saimoni Pita. ©Q zi n'oro
otu nwerukna rewhna a bu Saimoni nye
ernu akpukpo ano, nye oro a zi nu ngeri
osimini.”

7Nga enine izi wam ya nu a nookwu
oka lahnarnu, Koneliosi sukwu ele izi a
lawuru, nu otu nye ogwnu ke bu otu
nu rime ele izi a, nye ngotu ogwnu
Chiokike. 8 Q kanu be nhne mernu, zizne
be Jopa.

9N'ekile a, kpa be naavadu Jopa
ndundu, Pita zne n'olu oro n'iwhnehnie™
zne kpe okpukpe. 19Nga wiri gwnurnu
a, o pio nhne o jeeri, be zi neesi wiri,
0 whnurnu owhnurninya. ! Q whnurnu
hne oligwe kpumernu, nu nhne nu lele
etere be dodnarnu nu nkala eno a du eli.
12Kpakara anohia obula ma agwo, ma
onunu oligwe zi nu rime a. 13 Otu akpiri
kanu a, “Pita, lizo, gbu, ri.”

l4Kovu Pita saru, “Oza, Nyenwe ai,
kwnornu nu m rilele m nhne obula ruru
oru, mobu ke zila richna.”

15 Akpiri wam kwu ke mgba lawuru,
“Nhne obula Chiokike karu nu o zi
richna, i kwila nhne zila richna.”

16 Nhne ka mernu mgba eto, kpakara
be lahna nu rime oligwe. 17 Kpa Pita zi
naagbadi risi owhnurninya ka, ele rukna
wam Koneliosi ziyaru mahiaru oro Sai-
moni, be gwuzoru n'ogodo onuhna. 18 Be
jikwa, “O bu hna hne Saimoni Pita zi?”

19 Nga Pita zi koriri naagbadi risi owh-
nurninya ka, Enine Nso kanu a, “Le, ele
rukna eto noopio i. 20 Jiknernu ehni i,
snornu be zne, i sigha oka o sno be zne,
kwnornu mawa ziyaru be.”

21 pita hiedna n'olu oro, kanu be, “Me
bu nye anu noopio. Ndaa nhne anu
kwnornu va?”

§10:3 otnu-ige ke eto n'iwhnehnie: okwukwo ke mbom kwuru ige awa ke tolu

22Be kaa, “Koneliosi nye risi neechi
ele ogwnu ziyaru ai, 0 bu nye mee mma
nu nye nootu ogwnu Chiokike. Kpakara
ele Junooso a anya k'agida. Otu enine izi
Chiokike kannu a o sukwu i n'gro a, ma
o nurnu nhne i jookwu.” 23Pita kwub-
nanya be oro, be dnanyi chi bo. N'gsisi a,
Pita nu agwna rumu nda ele zi nu Jopa
snornu be zne.

Pita zji n'oro Koneliosi

24N'ekile a, o vadu Sizaria, hne Kone-
liosi nu rumu nwene a nu ele enyi
a o sukwuru zi neese a. 25Kpa Pita
naabna n'gro, Koneliosi kwnusi a, dna
n'eli n'ochi a, kponu a risi eli. 26 Kovu
Pita tolizo a, kanu a, “Lizo, kwnornu nu
m bu m badnu etekne.”

27 Pita nookwunu Koneliosi oka, be
bna nu rime oro, 0 owhnu agida ele
badnu gbakoru. 26Q kanu be, “Hite
n'iwu ai, anu magwu nu nye Ju nwée
rikne meko nhne ya nu nye bdo nye Ju
mobu zne oro be. Kovu nu Chiokike karu
me kwi badnu nhne zila richna mobu
nhne ruru oru. 2°Nga anu sukwuru m,
m nwée m rikne sikwa ajiji. Kitna, ndaa
nhne mernu anu jiri sukwu m.”

30Koneliosi kaa, “QObochi eno wheru
ewhe, m zi m neekpe okpukpe n'otnu-
ige ke eto n'iwhnehnie.’™ Ngangam, otu
nwerukna wogwu iwo naacha va-a-a,
gwuzoru nu ruwhnu m. 31 Q kaa, ‘Kone-
liosi, Chiokike nurnu okpukpe i, o chen-
wanyarnu ernu oyinu ele mboni aka i.
32Zizne ele badnu Jopa be sukwu otu
nyerukna rewhna a bu Saimoni Pita,
0 bu nye izne n'oro Saimoni nye ernu
akpukpo ano, nye wu nu ngeri osimini.’
33M ziyannu ji izi wara wara, i mekwaru
nkari va. Kitna, kpakara ai zi nu ruwhnu
Chiokike, neese o nurnu kpakara nhne
Nyenwe ai nyernu n'iwu ji kanu ai.”

Ikwu-onu Pita n'gro Koneliosi

34Pita bete o kwu oka, kaa, “M
mahiaru m kitna n'ezi oka nu Chiokike
z4 neele badnu anya nu ruwhnu. 3% Kovu
Chiokike nookwubnanya nye obula ke
nootu ogwnu a, nye neeme mma hite nu
mba obula. 36 Anu magwu izi Chiokike
ziznenu ele Izireli, nookpo okwo izi
oma udno hite nu Jizosi Karaisi, nye bu
Nyenwe kpakara badnu. 37 Any magwu
nhne mernu nu kpakara Judiya hite nu
Galili, kpa Joni znikworu izi oma owu
mini. 3% Anu magwu masi nhne gbasiri
Jizosi nye Nazareti, kpa Chiokike ny-
ernu a Enine Nso nu rikne. O zneghariri
nu rime kpakara eli neeme nhne oma,
noogwo kpakara ele renwu gjo nwugwu,
kwnornu nu Chiokike dagwunu a.

39“A bu ele akebne kpakara nhne o
mernu n'eli ele Ju ma nu rime Jeruselem.
Be kpogidne a n'ogba, gbu a. 4°Kovu
Chiokike mernu ma o hi n'enwu lizo
n'obochi ke eto, mee ma o whuya iwhne.
410 btio kpakara ele badnu whnurnu
a, kovu o bu aiwa ele akebne Chiokike
hohiaru. Ai nu a snornu ri wiri, nwo mini
nga o hiri n'enwu lizo. 420 nyee ai iwu
a zne zni izi oma ka nyee ele badny,
a gba akebne nu o bu ya nye Chiokike
hohiaru ¢ buru nye ikpe kpakara ele zi
budnu nu ele nwurnu onwu. 43 Kpakara
ele owhnurninya gbaru nhne gbasiri a,
nu kpakara ele jeekweru nu ya, be jaag-
barunu be mmehie be hite nu rikne ke zi
nu rewhna a.”

Ele bio ele Ju nahiaru Enine Nso

44Kpa Pita zi nookwu oka, Enine Nso
dnakwasiri kpakara ele noobno nsni nu
izi oma. 4°Q gbagwojiri ele Ju kweru
ekwe ele snornu Pita hi nu Jopa va anya,
nu Chiokike wukwasiri ele btio ele Ju

Enine Nso. 46 Be nurnu kpa be naaznarni
Chiokike n'ikwu-onu zi odo n'odo.

Pita kaa, 47 “Ele ka nahiaru Enine Nso
lele ai, o zi nye joobnosni 0 wu be mini?”
480 nyee iwu be wu be mini nu rewhna
Jizosi Karaisi. Be riasno Pita ma ya nu be
daziri obochi ele nu ele.

Pita kowaru nhne o mernu

Ele izi nu rumu nda zi nu kpakara

]. 1 Judiya nurnu nu ele bido ele Ju
nahiaru ikwu-onu Chiokike. 2Nga Pita
znernu Jeruselem, ele be kparu nka lizo
kwugidne Pita, 3kaa, “I znernu n'oro ele
be kpége nka, ji nu be riko wiri.”

4Pita kanu be nhne mernu hite n'oziri
du okwukwo, °“Kpa me zi neekpe
okpukpe nu eli Jopa, m whnurnu m
owhnurninya, m whnurnu nhne nu lele
etere be dodnarnu nu ngeri eno a hite
n'oligwe, 0 kwusi hne me zi. M lebna
anya n'olu a, m whnu nu rime a anohia,
nu okne anohia ¢jo, nu agwo nu onunu
oligwe. 7 M nurnu m otu akpiri naakanu
m, ‘Lizo, Pita, gbu, ri.’

8“Kovu m karu m, ‘Oza, Nyenwe ai,
0 za nhne obula ruru oru mobu ke zfla
richna bnaleru m onu.’

9“Akpiri wam kwu ke mgba lawuru,
kaa, ‘Nhne obula Chiokike karu nu o
zi richna, i kwidla nhne zila richna.’
10Nhne ka mernu mgba eto, omekwo,
kpakara be lahnarnu oligwe.

11“N'ige wam, ele rukna eto ele be
ziyannu m hite nu Sizaria vaduru nu oro
wam me zi. 12Enine Nso kanu m me
sigha oka, kovu me snornu be zne. Rumu
nda m isunu ka hiri nu Jopa snornu m
zne Sizaria, kpakara ai bna n'oro Kone-
liosi. 130 kanu ai kpa 0 whnurnu enine
izi gwuzo n'oro a, ke kannu a, ‘Zizne ele
badnu zne Jopa, be sukwu otu nwerukna
rewhna a bu Saimoni Pita. 14 Q jaakanu
i oka ke be jooznohia ji nu ezi-nu-gro
i’ 15Kpa me panizornu nookwunu be
oka, Enine Nso dnakwasiri be lele kpa

0 dnakwasiri ai n'oziri. 1 M chenwanya
ikwu-onu Nyenwe ai kwuru, ‘Joni jiri
mini wu ele badnu mini, kovu be jeeji
Enine Nso noowu anu mini.’ 17 Chiokike
nyernu be nkesi wam o nyernu ai kpa a
kweru nu Nyenwe ai Jizosi Karaisi. M bu
nyele ke me joobnosnili Chiokike?”

18 Nga be nurnu nhne ka, be kpusni
onu be, be znarni Chiokike, kaa,
“Chiokike nyernu ele blio ele Ju obirizi
otuhnasna mkpoma ma be ziri budnu.”

Ogbako ke zi n'Antioku

19Kitna, okne okpakna ehni wam ke
whuyaru kwnornu enwu Sitivini mernu
ele kweru ekwe gbasa du Fonisia nu
Saiporosi nu Antioku. Be neezni ele Ju
kpoi izi oma. 20Kovu agwna ele kweru
ekwe, ele rukna hiri nu Saiporosi nu
Sirini znernu Antioku, be nu ele bilio
ele Ju nookwu oka, nookpo okwo izi
oma gbasiri Nyenwe ai Jizosi. 2!Ikn-
ernema Nyenwe ai sno be, agida ele
badnu kweru, tuhnasna hne Nyenwe ai
Zi.

220tnutnu ka duru ogbako ke zi
nu Jeruselem nsni, be zizne Banabasi
Antioku. 23Nga o varuy, whnu ernu
Chiokike n'esilawuru ele ke a, mkpoma
soru a n'onu, ¢ kanu be yisi ehni gweru
kpakara mkpoma be tukwasi nu Nyenwe
ai. 24Banabasi bu omamarna badnu ke
nwernu Enine Nso nu otukwasi ovu.
Agida ele badnu kweruru nu Nyenwe ai.

25Banabasi zne o pio Solu nu Tasosi.
26Nga o piohiaru a, o kwuya a An-
tioku. Be lawuru zi neezni agida ele
badnu nhne nu Antioku otu awha. Be
sukwuru ele sno apna Jizosi “Kirisiteni”
oziri n'Antioku.

27 N'ige wam, agwna ele owhnurninya
hiri nu Jeruselem zne Antioku. 28 Otu
nyenum nu rime be nye rewhna a bu
Agabosi, gwuzoru nu rikne Enine Nso
whnu owhnurninya nu okne oknunyo
jaazi nu kpakara owa. (Qknunyo ka

dnarnu nga Kalaudiosi neechi.) 2°Ele
sno apna Jizosi kpebi nu nye obula jeez-
izne nhne kpa o nwernu rikne yisinu
rumu nda ele zi nu Judiya aka. 3°Ka bu
nhne be mernu, be bita iwai gweznenu
ele risi ogbako hite n'aka Banabasi nu
Solu.

Erodu gburu Jemisi, tu Pita ikelu

1 2 N'ige ka Eze Erodu panizoru o

kpakna agwna ele zi n'ogbako
Chiokike ehni. 20 gweru ama-ogwnu
gbu Jemisi nwene rukna Joni. 3Nga o
whnurnu nu ¢ soru ele Ju ovu n'onu, o
zne nu ruwhnu nwudne Pita. (Ka mernu
n'ige Iriri Bredi Whiige Qwhu.) 4Nga o
nwudnernu Pita, o yisi a n'oro ikeluy,
o gweru a nyewhete n'aka otu ele og-
wnu eno eno. Erodu neese o gwehia
a n'ikpe ohna nga Iriri Qgawhe whe-
mernu. ° Pita zi n'oro ikelu, kovu ogbako
Chiokike neekpesi okpukpe rikne gbasiri
a nu ruwhnu Chiokike.

Pita whuyaru n'oro ikelu

6N'abali ke joobo obochi Erodu jeeg-
weya nu ruwhnu ele ohna, Pita zi
neezni anyarna n'esilawuru ele ogwnu
lawuru ele neese a. Be turu a ijigba
lawuru, ele neese nhne gwuzo n'onu-
mgbo. 7 Ngangam, enine izi Nyenwe ai
varu gwuzoru, iwhne mukwasi nu rime
oro ikelu. Enine izi wam kpatu Pita
aka nu ngeri ehni, o0 kanu a, “Lizo
wara wara.” [jigba dnahnala n'aka Pita.
8 Enine izi wam kaa, “Suru ajni i, woru
okoro-ochi i.” Pita mee kpam, enine izi
wam kanu a, “Woru iwo i, snornu m.”
9 Pita snornu a whoga n'oro ikelu. O maa
nu hne enine izi wam neeme bu nhne zi
ire. O che nu ¢ npowhnu owhnurninya.
10Be whe ele nse ke mbom, nu ke ebo,
be va nu ke ipne-aznu ke bu onu-mgbo
rugwe bnarnu nu rime eli-ohna. Qnu-
mgbo wam gbama n'aka a. Be whoga, be

neezne n'otu apna, ngangam, enine izi
wam ghasa Pita.

11 pjta mahia ehni a, o kaa, “Kitna, m
maam nu o bu n'ezi nu Nyenwe ai zi-
yaru enine izi a, dohia m n'aka Erodu,
dohia m nu kpakara nhne ele Ju neele
anya a.” 12Nga ¢ mahiaru nhne ka, o
zne nu oro Meri nne Joni Maki. Agida
ele badnu gbakoru pii neekpe okpukpe.
13 pita znu aka nu onu-mgbo, otu nnwo
rinya rewhna a bu Roda zne ¢ nakwe a.
14Nga ¢ mahiaru nkoli a, ovu 9so n'onu
mernu o nwée rikne gbama oro, o gba
eso zne kanu be nu Pita gwuzogwu nu
onuhna.

15Be kanu a, “Anya biio i oma.” Kovu
o kwusi a rikne, be kanu a, “O bu enine
a.”

16Kovu Pita zi koriri nooznu aka
n'onu-mgbo. Nga be gbamarnu oro,
whnu a, ¢ gbagwojiri be anya. 170
whenu be aka be kpusnime onu be. O
kanu be kpa Nyenwe ai gwehiaru a n'oro
ikelu. QO kanu be, “Anu kanu Jemisi nu
rumu nda m ele berere.” O whoga zne
hne berere.

18 N'osisi, 0 mernu ele neese nhne anya
aghari k'agida nhne mernu Pita. 19 Erodu
kaa be pio a, kovu be nwée rikne pi-
ohia a, o0 kaa be sikwa ele neese nhne
ajiji, o nyee iwu be gbu kpakara be.
Omekwo, Erodu hiri nu Judiya zne nu
Sizaria daziri ige mati.

Enwu Erodu

20Ele Taya nu Saidoni mernu Erodu
ovu owe ehni, be ziri n'otu zne ¢ whnu
a, be mee ma Bilatosi nye neelekwa
oro eze gbagwasinu be. Be zne riasno
Erodu ma udno ziri, kwnornu nu eli
be neenwehia nhne oriri hite n'eli a.
21 N'obochi be hohiaru, Erodu woru iwo
eze a daziri nu ngadna eze a, kwunu ele
badnu wam oka. 22 Be siwama lulo, kaa,
“Q btio badnu nookwu oka ka, kovu o bu
otu chi.” 23Ngangam, enine izi Nyenwe

ai lidna Erodu kwnornu nu o nyéne
Chiokike igwugwu. Rukpurukpuru ri a,
0 nwuma.

24Tkwu-onu Chiokike neezne nu
ruwhnu, naagbasa, nooso oso. 25Nga
Banabasi nu Solu rnukworu ernu be, be
hi nu Jeruselem hiehna kwuru Joni
Maki. #

Be zihalaru Banabasi nu Solu

N'ogbako Chiokike ke zi nu An-
1 3 tioku, ele neezni nhne nu ele
owhnurninya zi, Banabasi, Simioni nye
be kwu Naija, Lusosi nye Sirini nu Mane,
nye ya nu Eze Erodu soru, nu Solu. 2Kpa
be zi neekpenu Nyenwe ai, noovu onu,
Enine Nso kaa, “Anu kewamanu m Ba-
nabasi nu Solu, ma be zne rnu ernu me
kwnornu sukwu be.” 3Nga be vukworu
onu, kpe okpukpe, be tukwasi be aka nu
risi, zihala be.

Nu rime Saipurosi

4Kpa Enine Nso zihalaru Banabasi nu
Solu, be zne Selusia, hite nu pii zne Sai-
porosi. °Nga be duru Salamisi, be kpo
okwo ikwu-onu Chiokike nu rime oro
ogbako ele Ju, be nu Joni Maki nye
izi be. ®Be zne n'eli ohia esilawuru tem
be du eli-ohna Pafosi, be whnu otu nye
ernu aghigho rewhna a bu Ba-jizosi, nye
Ju kwuru ehni a nye owhnurninya. 7 Q
bu enyi nye neechi eli ohia esilawuru
wam nye rewhna a bu Sajosi Polosi, nye
nwernu akoniche. Nye ochichi wam suk-
wuru Banabasi nu Solu nu ruwhnu a ma
o nurnu ikwu-onu Chiokike. 8 Kovu nye
ernu aghigho ka, Elimasi (ke bu rewhna
a nu ikwu-onu Giriki), pioru ¢ kwnama
nye neechi eli wam ma ¢ gharu o kweru
nu Jizosi. 2Solu, nye rewhna bu Polu,
nye Enine Nso jihiaru a nu rime, lek-
wasiri a anya, 10kaa, “Ji nnwo Ekwensu,

nye irno kpakara nhne buru oma. Ji nye
kpakara ernu aghigho nu aruru-eli jiri nu
rime. I jéesigbasi 0 gbanwo apna ziri ezi
ke Nyenwe ai? 11 Kitna, le, aka Chiokike
zi n'olu risi megidne i, i jookpu isni, i
joowhnu iwhne ke obochi ige mati.”

Ngangam, Elimasi whnurnu nhne nu
noopio nye joodu a n'aka. 12Nye neechi
eli wam kweru nga o whnurnu nhne
mernu, iznizni ikwu-onu Chiokike jiri a
anya.

Nu rime Antioku ke Pesidia

13Polu nu ele nu ya sno kworu ogbo
hiri nu Pafosi zne Pega nu rime Pam-
filia, kovu Joni Maki gharuru be, lahna
Jeruselem. 4 Be hi nu Pega va nu An-
tioku ke Pisidia nu Obochi Ozukwa
Inwe, be bna nu rime oro ogbako ele Ju
daziri eli. 15Nga be gwnurnu hite n'Twu
Mozizi nu nhne ele owhnurninya gbaru,
ele risi oro ogbako zi be izi, “Rumu nda
ai, 0 jaamasi ai 0 buru nu anu ji izi okw-
nata ovu anu jeezni ele ka.”

16pgolu gwuzoru, whenu be aka,
bete nookwu oka, “Ele Izireli ibne m,
nu kpakara ele eli berere neekpenu
Chiokike, anu bnote m nsni. 17 Chiokike
ke ele Izireli hohiaru ele nda ai oknani,
mee be okne mba nu ige be zi n'eli
Ijipiti, Chiokike hiri n'eli Ijipiti kwuhia
be n'aka rikne. 18 Q nagidnernu be nri
awha eno n'eli-ikpa. 1°0 luluru mba
esau ke eli Kenani, gweru eli be nyee
ele ke a ma o buru ke be. 20Kpakara
nhne ka mernu nhne nu lele riwhu
awha eno nu nri isne.

“Omekwo, o nyee be ele ikpe, tem o
du ige Sameli nye owhnurninya. 21 Nga
be pioru eze, Chiokike nyernu be Solu
nnwo Kisi, ke hi n'avnurnu Benjamini,
buru eze nri awha eno. 22Nga o gwe-

#¥12:25 be hi nu Jeruselem hiehna kwuru Joni Maki Qkwukwo berere kwuru, be lahna

Jeruselem, be nu Joni Maki.

mernu a, Chiokike mernu Devidi eze be,
ka bu nhne Chiokike kwuru gbasiri a,
‘M whnurnu m Devidi nnwo Jesi, nye nu
lele mkpoma m, nye jeeme kpakara nhne
me pioru o mee.’

23“Hite n'avnurnu nwerukna Kka,
Chiokike gwelizoru Nye Qznohia Jizosi,
nyee Izireli lele kpa o kweru mkwna.
24Sj Jizosi panizoru ernu a, Joni beru
osno kpo okwo ma kpakara ele Izireli
tuhnasna mkpoma ma be wu be mini.
25Kpa Joni noornukpa ernu a, o kaa,
‘Anu neeche nu m bu m nyele? M
bllo m nye wam anu neele anya a.
Kovu 0 naava n'aznu m, m kwésige m
owhudnahie toma eriri okoro-ochi a
lawuru.’

26 “Rumu nda m, ele avnurnu Ebere-
ham nu kpakara ele eli berere ele
neekpenu Chiokike, izi oznohia ka
bu nhne be neezni ai. 27Ele wu nu
Jeruselem nu ele risi be mia nu ya
bu Nye Oznohia, be ghéhiage ikwu-onu
ele owhnurninya be noogwnu kpakara
Obochi Ozukwa Inwe. Kovu be mernu
nhne ele owhnurninya kwuru mezu nga
be kperu a ikpe enwu. 280 bu ezi nu
be nwée nhne be ji ma a ikpe enwu,
be kaa Paileti gbu a. 2 Nga be mezuru
kpakara nhne be kwuru n'okwukwo nso
gbasiri a, be vudna n'olu ogba, lite a.
30 Kovu Chiokike mernu o hi n'enwu lizo.
310 mernu ele snornu a hi nu Galili
va Jeruselem whnu a anya. Be bu ele
akebne nyee ele Izireli.

32“A neezni anu izi oma Chiokike
kweru ele nda ai oknani mkwna.
33 Chiokike mezunnu ai rumu be mkwna
wam, hite nu ome Jizosi hi n'enwu lizo.
Lele kpa be gbaru Eri Oma ke ebo,
‘Jiwa bu Nnwo m,

m murnu m ji tna.’

34“Nhne Chiokike kwuru gbasiri ome
ma o hi n'enwu lizo, o jéoro oro, bu ka,
‘M jeenye i ngozi zi nso ke kwesiri gkw-

nata ovu me kweru Devidi mkwna.’

350 kwuru nu hne berere,
‘I jéekwe ma nye nso ke i ro oro.’

36 “Devidi mernu nhne Chiokike pioru
o mee n'ige ke a, o nwy, be lite a nu
ngeri ilili ele ke a, o ro. 37 Kovu nye wam
Chiokike mernu o hi n'enwu lizo rége
oro.

38 “Rumu nda m, anu mahia nu o bu
hite nu Jizosi hne a nookpo okwo og-
baru mmehie. 39Hite nu ya, kpakara
ele kweru jeenwernu ehni be hite nu
kpakara mmehie. Ka bu nhne Iwu Moz-
izi nwée rikne mee. 40 Anya du anu eli, o
zi nhne ele owhnurninya kwuru be mezu
n'ehni anuy,
41‘Le, anu ele onu ojo,

0 ji anu anya, anu nwu enwu,
kwnornu nu nhne me joornu n'gbochi
any,
bu nhne anu jéekweru,
0 bubedi nu nye berere kanu anu.
42Kpa Polu nu Banabasi noowhoga
n'oro ogbako, be kanu be va n'Obochi
Ozukwa Inwe berere kwunu be oka.
43Nga ogbako gbasaruy, agida ele Ju nu
ele bnarnu okpukpe ele Ju snornu Polu
nu Banabasi. Be nookwunu be gka ma be
dazigidne n'oru ke Chiokike.
44N'Obochi Ozukwa Inwe berere,
kpakara ele zi n'eli wam znernu o
nurnu ikwu-onu Nyenwe ai. 4°Nga
ele Ju whnurnu igbudu badnu wam,
owho-anya jihia n'ovu be, be kwu oka
megidne nhne Polu kwuru, kpasi a
iwhnerne.

46Kovu Polu nu Banabasi jiri anya
rikne kwu oka, kaa, “O zi mkpa nu a
znernu ebe osno kwunu anu ikwu-onu
Chiokike, kovu hne anu juru a, gwnu
ehni anu ele kwésile budnu kw6 okwo,
a jaagharu anu, znekwnusi ele btio ele
Ju. 47 Kwnornu nu ka bu nhne Nyenwe
ai nyernu n'iwu,

‘M ziznernu m anu ma anu buru iwhne
ke ele bio ele Ju,

L

ma anu buru apna ¢znohia mmehie ke
kpakara owa.”

48Nga ele bio ele Ju nurnu nhne
ka, mkpoma soru be n'onu k'agida, be
znarni izi oma Nyenwe ai, ele be hohiaru
kwnornu budnu kwé okwo kweru.

49Tkwu-onu Nyenwe ai gbasaru nu
kpakara eli. 5°Kovu ele Ju kpasu ele
risi nu rime eli nu ele rinya kwu ele
eli berere ele neekpenu Chiokike, be
bete o0 kpakna Polu nu Banabasi ehni,
be chihala be n'eli be. 5! Ele izi wam
lisnama rizna ochi be megidne be, zne
Aikoniom. 52Ele sno apna Jizosi zi nu
Antioku nwudna k'agida, Enine Nso jihia
be.

Nu rime Aikoniom

Nu rime Aikoniom, Polu nu Ban-
1 4 abasi znernu nu rime oro ogbako
ele Ju lele kpa be mesi, be kwu ikwu-onu
Chiokike nu rikne ke mernu agida ele Ju
nu ele bio ele Ju gho ele kweru ekwe.
2Kovu ele Ju ele kwé ekwe kpasuru ovu
owe ehni ele blio ele Ju megidne rumu
nda ai. 3Polu nu Banabasi daziri pii
gbu okwnu, be kwusi nhne gbasiri oru
Nyenwe ai rikne. Nyenwe ai mesiri ernu
izi oma be rikne hite n'ernu ndu-ehni nu
ernu elekema ke be noornu. 4Kovu ele
eli wam kewaruy, agwna be danu ele Ju,
ele berere dagwunu ele izi wam. > Ele Ju
nu ele btio ele Ju gba iznuznu, be nu ele
risi be mee be nhne rikne, o tu be aka-
worugwu nu o gbu ele izi wam. ® Kpa ele
izi wam nurnu a, be gbazne Lisitira nu
Debi, eli ele Laikonia, nu eli ke gbaru a
gburugburu, 7 hne be zi neezni izi oma.

Nu rime Lisitira nu Debi
80tu nwerukna zi nu Lisitira nye
dnarnu mgworo n'ochi lawuru, o bu nye
mgworo kpa be murnu a, o znékolele
izne. 90 dazi noobno nsni nhne Polu
nookwu, Polu le a anya whnu nu o
nwernu otukwasi ovu be ji 0 gwo a.

10 polu gweru okne nkoli si okokoba kaa,
“Lizo n'ochi i lawuru.” Nwerukna wam
gbu ewuru, bete neezne izne.

11Nga agida ele badnu wam wh-
nurnu nhne Polu mernu, be bete esi
okokoba n'ikwu-onu ele Laikonia, kaa,
“Chi ai gholam badnu va lekasi ai.” 12 Be
jita Banabasi Zusi, be jita Polu Hemisi
kwnornu nu o bu onu nookwu oka.
I3Nye naakwa ariohna Zusi ke oro a
zi nu ruwhnu eli-ohna gweya ehni nu
igwugwere n'onuhna. Ya nu agida ele
badnu wam noopio 0 kwanu ele izi wam
ariohna.

14Nga Polu nu Banabasi nurnu nhne
be noopio o mee, be dowa iwo be, gba
eso bna n'esilawuru agida ele badnu
wam, neesi okokoba, 15“Ele nwe m,
ndaa nhne anu kwno neeme nhne ka? A
bu badnu etekne lele anu. A varu o kpo
okwo izi oma ma anu hi nu kpakara nhne
ka bnana iru whuya, tuhnasnakwnusi ke
Chiokike zi budnu, nye mernu oligwe
nu owa nu okne osimini nu kpakara
nhne zi nu rime be. 16 N'ige wheru ewhe,
Chiokike gharuru kpakara ele badnu ma
be zne n'apna ke be, 17 kovu, Chiokike
mernu ehni a whuya iwhne hite nu nhne
oma o neeme, 0 neenye any mini ozuzo
hite n'oligwe, nu mkpuru n'ige o kwesiri,
0 neenye anu wiri, mee snarnima jihia
mkpoma anu.” 18Q bu n'ezi nu ele izi
wam kwuru oka kpa, o bu nhne raru ehni
o mee be gharu o kwanu be ariohna.

19 Agwna ele Ju hiri nu Antioku ke Pi-
sidia nu Aikoniom va, be doru igbudu
ele badnu wam yisi n'ehni be, be tu Polu
akaworugwu, dohala a nu rime eli be, be
neeche nu ¢ nwunam. 20 Kovu kpa rumu
nda gbaru a gburugburuy, o lizo lahna nu
rime eli-ohna, ke chi boru ya nu Ban-
abasi zne Debi.

Be lahna Antioku nu rime Siriya

21Polu nu Banabasi zne zni izi oma
nu Debi, be nwehia agida ele sno apna

Jizosi. Be lahna Lisitira, hite pii zne
Aikoniom, zne Antioku nu rime Pi-
sidia. 22 Be mee ele kweru ekwe gwuzosi
rikne, kasi be mkpoma ma be dazigidne
n'okwnata ovu, be kaa, “A jeehi nu
rime agida awhnuwhnu bna n'eli-eze
Chiokike.” 23 Nu rime ogbako Chiokike
obula, Polu nu Banabasi hohia ele okno
badny, hite nu okpukpe nu ovu onu
chete be nu ruwhnu Nyenwe ai, nye be
kwnataru mkpoma. 2*Nga be znezuru
eli Pisidia, be va nu Pamfilia. 25 Be kpo
okwo izi oma nu rime Pega, hite pii
zne Atalia. 26Be hite n'Atalia kworu
ogbo lahna Antioku, hne be gweru be
nyewhete n'oru ke Chiokike nu ernu
be rnukworu' kitna. 27 Nga be vaduru
nu rime Antioku, be sukwukota ele og-
bako Chiokike kanu be kpakara nhne
Chiokike jiri be rny, nu kpa o gbamanu
ele bio ele Ju onuhna ma be kweru.
28Be nu ele kweru ekwe daziri pii gbu
okwnu.

Ogbako ke zi nu Jeruselem

1 5 Agwna ele rukna hiri nu Judiya
va Antioku bete neezni rumu
nda, kaa, “Be nwée rikne znohia anu ok-
wolem ma be kparu anu nka, lele kpa
Iwu Mozizi kwuru.” 2Polu nu Banabasi
nu be noodogbuta gbasiri nhne ka, be
kwekota nu Polu nu Banabasi nu ag-
wna ele zi nu Antioku jeezne Jeruselem
whnu ele izi Karaisi nu ele okno badnu
gbasiri nhne ka. 3Ele ogbako Chiokike
zizne be, be zne nu rime Fonisia nu
Sameria, be kwuhia kpa ele bio ele
Ju tuhnasnakwnusiri Chiokike. Otnutnu
ka mernu kpakara rumu nda nwudna
k'agida. 4 Nga be vaduru Jeruselem, og-
bako Chiokike, nu ele izi nu ele okno
badnu nabnanyarnu be, be kanu be
kpakara nhne Chiokike jiri be mee.

5Kovu agwna ele kweru ekwe ele otu
ele Farisi gwuzoru, kaa, “Be jaakpariri
be nka, kanu be bita Iwu Mozizi.”

6 Ele izi nu ele okno badnu zne iznuznu
ma be lebna anya nhne gbasiri oka
ka. 7Nga be kwuru agida oka gbu ok-
wnu, Pita gwuzoru, kaa, “Rumu nda m,
anu magwu kpa n'ige wheru ewhe kpa
Chiokike hohiaru m n'esilawuru anu,
zne zni ele btio ele Ju izi oma ma
be nurnu, kweru masi. 8 Chiokike nye
marnu mkpoma kpakara badnu, gbaru
akebne gbasiri be. O nyernu be Enine
Nso lele kpa o nyernu ai. 2 Q kpage ike
n'esilawuru ai nu be, o snusnarnu ovu
be kwnornu nu be kweruru. 19Kini kpa-
yaru anu jaakpa Chiokike iru kitna hite
n'otukwasi ele kweru ekwe ivu ke ai
nu ele nda ai oknani nwée rikne wvuli.
11 Oza, a kweruru, be znohia ai hite n'oru
Nyenwe ai Jizosi lele be masi.”

12Kpakara be daziri bii kpa be noobno
nsni nhne Banabasi nu Polu nookwu
gbasiri kpakara ernu ndu-ehni Chiokike
hiri n'aka be rnu n'esilawuru ele bto ele
Ju. 13Nga be kwukworu, Jemisi gwelizo
onu kaa, “Rumu nda m, anu bnote m
nsni n'onu. 14 Saimoni karu kpa Chiokike
hiri nu mbom gesi ele btio ele Ju ruwhnu
oma a, o mernu agwna be buru ele ke
a. 15Ikwu-onu ele owhnurninya nu nhne
ka dnakotaru n'otu, lele kpa okwukwo
nso kwuru,

16 ‘Nyenwe ai
jaalahna,

m jeegwulizo oro Devidi dnarnu adna,

m jeegweme mkpomkpo oro a, wulizo a,

m jeeme a o gwuzosi rikne berere.

17M jeeme ka ma kpakara ele badnu pio
Nyenwe ai,

kpakara ele btio ele Ju ele me sukwuru
ma be buru ke m.

Ka bu nhne Nyenwe ai nye mernu
kpakara nhne kwuru.

kary, Omekwo, m

114:26 Gwnu Ernu Ele Izi 13:1,2.

180 bu nye mernu ele badnu mahia
kpakara nhne hite nu mbom.””

19 Jemisi nookwuzne, “Echiche m bu
ka, a kpakna ele biio ele Ju ehni, bu
ele tuhnasnakwnusiri Chiokike. 20 Kovu
a gbanu be okwukwo, kanu be, be ri
wiri obula zila richna be kwaru ariohna
nyee renwu, be méko oyi, be riko ano
obula be higburu ehigbu, be riko ov-
narna. 2! Kwnornu nu be ngogwnu Iwu
Mozizi agida ige wheru ewhe n'oro og-
bako be nu kpakara Obochi Ozukwa
Inwe, be nookpo okwo ikwu-onu Mozizi
nu kpakara eli.”

Ele izi gbanu ele bio
ele Ju ele okwukwo

22Fle izi nu ele okno badnu, be nu
kpakara gogbako Chiokike, kpebi ¢ hohia
agwna ele badnu n'esilawuru be zizne
be Antioku, be nu Polu nu Banabasi. Be
hohia Judasi, nye be kwu Basabasi, nu
Sailasi, ele rukna lawuru berere ele rumu
nda nooso anya. 23 Be gba okwukwo izi
ka zizne be,

“Aiwa ele izi Karaisi nu ele okno
badnu, rumu nda anu, neebekwu
kpakara rumu nda ele btio ele Ju wu
nu rime Antjoku, Siriya nu Silisia. A
bekwulem anu.

24A nurnu nu agwna ele rukna
n'esilawuru ai varu kpakna anu
ehni, mee ovu la anu mini hite
nu nhne be kwuru, be niina nhne
ka n'onu ai gbasiri a. 22A gbaru
iznuznu n'otu, a kwekorita o ziyanu
anu ele izi a hohiaru, be nu ele enyi
ai a whnurnu n'anya, Banabasi nu
Polu, 26ele gweru budnu be nyee
nu nhne oze budnu kwnornu nu
n'ernu Nyenwe ai Jizosi Karaisi. 27 A
ziyannu anu Judasi nu Sailasi, ele
jaakanu anu nu ruwhnu nu ruwhnu
nhne a gbaru n'okwukwo. 28 Ai nu
Enine Nso kwekotaru, a tdkwasi ivu
berere, be gweme kpakara nhne ka

zi mkpa. 22 Anu riko wiri obula be
kwaru ariohna nyee renwu, anu riko
ovnarna, anu riko ano obula be
higburu ehigbu, anu méko oyi. O
jooburunu anu oma ¢ buru anu mee
kpam. Anu dazikwaru nkari.”
30Be zizne ele izi wam Antioku, nga
be duru Antioku, be sukwukota kpakara
ele kweru ekwe nyega be okwukwo izi
wam. 31 Nga ele badnu wam gwnurnu
okwukwo izi wam, ovu soru be n'onu
k'agida kwnornu nu izi okwnagidne
wam. 32 Judasi nu Sailasi, ele bu masi
ele owhnurninya, kwu oka gbu okwnu
naagba be inwe. 33 Be daziri ige mati, be
zihnala be n'udno znekwnusi ele ziyaru
be. [34Kovu o masiri Sailasi o daziri pii.]
35Polu nu Banabasi daziri ige mati nu
Antioku be nu agida ele berere, be zne
kpo okwo ikwu-onu Nyenwe ai.

Polu nu Banabasi kewaru

360mekwo, Polu kanu Banabasi,
“Ngwa ma a lahna, lekasi rumu nda ai
nu kpakara eli-ohna hne a znirni izi
oma Nyenwe ai, whnu kpa be naagbali.”
37 Banabasi pioru ma be nu Joni Maki
snornu zne. 38Kovu Polu kwége o
snornu be, kwnornu a dazigidnege
n'ernu wam, kovu ¢ ghasaru be nu
Pamfilia. 3°Be dogbuta ka k'agida, be
kewa ehni be. Banabasi kwuru Maki
kwowhe mini zne Saiporosi. “40Polu
horu Sailasi, rumu nda gweru be yisi
n'oru ke Nyenwe ai, be whoga. 410
gawhe Siriya nu Silisia naagba kpakara
ogbako Chiokike inwe.

Timoti snornu Polu nu Sailasi zne

Polu zne Debi nu Lisitira. Otu nye
1 6 sno apna Jizosi zi pii, nye rewhna
a bu Timoti, nne a bu nyerinya Ju ke
kweru ekwe, kovu nda a bu nye Giriki.
2Kpakara rumu nda ele zi nu Lisitira
nu Aikoniom nookwu Timoti oka oma.
3Polu pioru o kwuru Timoti zne, o0 kpa

a nka. O mernu ka kwnornu nu kpakara
ele Ju wu n'eli ka maam nu nda a btio
nye Ju. 4Kpa be neezne hite n'otu eli-
ohna du n'eli-ohna berere, be nyee ele
kweru ekwe iwu ke ele izi nu ele okno
badnu zi nu Jeruselem nyernu, kanu be
be bita kpakara iwu ka. ®Kpakara og-
bako Chiokike gwuzosi rikne n'gkwnata
ovu, naabahnasi n'obochi n'obochi.

Polu whnurnu owhnurninya
nu Torasi

6Be gawhe n'esilawuru eli Firigia nu
Galasia, kwnornu nu Enine Nso kwéle be
kpo okwo izi oma nu eli Esia. 7 Nga be
duru n'ike eli Misia, be pio o zne eli Bi-
tinia, kovu Enine Jizosi kwéle be. 8 Kam
kpayaru be jiri zne Misia nu Torasi.
9Polu whnu owhnurninya n'abali hne
o whnurnu otu nwerukna Masidonia,
gwuzo nu ruwhnu a naariasno a, “Bikno,
va Masidonia yisinu ai aka.” 19Kpa Polu
whnurnu owhnurninya ka, ngangam a
jiknernu o zne Masidonia, kwnornu nu a
kweru nu Chiokike sukwuru ai kpo okwo
izi oma pii.

Lidiya nu ele oro a

1A kworu ogbo hite nu Torasi otu
ngam zne Samotirasi, n'ekile a zne
Niapolisi. 12A hite nu pii zne Filipai,
eli ele Rom neechi ke bu risi ochichi
eli Masidonia. A daziri gbochi ele nu
ele n'eli wam. 13N'Obochi Ozukwa Inwe
a whoga n'eli-ohna zne ngeri osimini,
hne a leru anya nu a joowhnu hne be
kpe okpukpe. A daziri eli bete o kwunu
ele rinya ele gbakoru pii oka. 14Otu
nye bnoteru nsni bu Lidiya nye hi nu
Taitira, nye neere iwo odno odno. O bu
nwerinya neekpenu Chiokike, Nyenwe
ai kpume mkpoma a, o bno nsni nhne
Polu nookwu. 15Nga be wuru a mini ya
nu kpakara ele oro a, o sukwu ai, kaa,
“Q buru nu anu kweru nu m bu m nye

kweru nu Nyenwe ai, anu va daziri n'oro
m.” O kwnagidne ai.

Polu nu Sailasi n'oro ikelu

160tu obochi kpa a neezne hne
okpukpe, otu ohi rinya nye renwu
ojo nwugwu zuru ai, nye nookwu
nhne jeeme n'ige zi nu ruwhnu. O
naakpanu ele nwe a agida iwai hite
n'owhnurninya. 17 Nnwo rinya ka snornu
ai nu Polu neesi okokoba, kaa, “Ele
rukna ka bu ele izi Chiokike ke Kakwo
Nhne Dum Olu. Be neegesi anu apna anu
jeenwe oznohia.” 18 Ka bu nhne o neeme
agida obochi, tem ovu we Polu ehni, o
tuhnasna kanu renwu gjo wam, “M ji m
rewhna Jizosi Karaisi nyee i iwu, hi nu
rime a whuya.” Renwu gjo wam hi nu
rime a whuya ngangam.

19Nga ele nwe a whnurnu nu apna be
neeji naakpa iwai mesnirni, be pnurnu
Polu nu Sailasi zne n'esilawuru ahia
n'aka ele neechi eli-ohna. 20 Be gwuzote
be nu ruwhnu ele risi, kaa, “Ele rukna
ka bu ele Ju, be neegweya mkpakpo nu
rime eli-ohna ai. 2! Be neezni omen'eli ke
megidnernu iwu ai ele Rom, ke a nwée
rikne bitali mobu mee nhne be neezni.”

22 Agida badnu wam yisi aka megidne
be, ele risi dowa iwo Polu nu Sailasi,
nyee iwu be pnia be nhne. 23Nga be
pniakworu be nhne k'agida, be tubna be
nu rime oro ikelu, kanu nye risi oro ikelu
o legidne be anya nkari. 24 Nga nye risi
oro ikelu nurnu iwu ka, o tubna be nu
rime rime oro ikelu, tusi ochi be nu rime

igwe isisi.
25N'esilawuru abali Polu nu Sailasi
bete neekpe okpukpe, noogwnunu

Chiokike eri oznarni, ele ikelu berere
noobnonu be nsni. 26Ngangam, eli
tnernu enye, ke mernu ntu-eli oro ikelu
mernu imerne. Ngangam, kpakara
onuhna gbamarnu, ijigha dnahnala
n'ehni kpakara ele ikelu. 27 Nye risi oro
ikelu wam tnenyarnu n'anyarna, nga o

whnurnu kpakara oro ikelu gbamarnu,
o che nu kpakara ele ikelu gbawhulem,
0 mnjornu ama-ogwnu a ma o gbu ehni
a. 28 Kovu Polu siwama okokoba, kaa, “I
mékasi ehni i nhne, kpakara ai zi hna.”

29Nye nye risi oro ikelu wam kaa be
nyee a tonji, 0 gbabna rime oro ikeluy,
o marnu rururu dna n'eli n'ochi Polu nu
Sailasi. 390 kwuhia be, sikwa be, “Ele
nwe m, kini bu nhne me jeeme ma be
znohia m?”

31 Be kaa, “Kweru nu Nyenwe ai Jizosi,
be jooznohia ji nu ele oro i.” 32 Be kwunu
a izi oma Nyenwe ai, ya nu kpakara ele zi
n'oro a. 33N'ige abali wam, nye risi oro
ikelu wam kwuru be, snu enya be, otu
ngam be wu ya nu ele oro a mini. 34 Nye
risi oro ikelu wam kwuru Polu nu Sailasi
la n'oro a, nyee be wiri, mkpoma soru a
n'onu, ya nu ele oro a, kwnornu nu be
kweruru nu Chiokike.

35N'¢gsisi, ele risi eli-ohna zizne ele
badnu be sigbasi ele rukna wam la.
36 Nye risi oro ikelu wam kanu Polu, “Ele
risi nyernu iwu ji nu Sailasi la. Anu la
n'udno.”

37 Kovu Polu kanu ele wam be duyaru,
“Be magele ai ikpe nhne ¢jo obula, be
pnia ai nhne n'ahia, hne a bu ele Rom. Be
tubna ai n'oro ikelu. Kitna, be neesigbasi
ai nu mgwugwa? Oza! Ele ochichi ele
risi eli-ohna jaava hna, gbahia ai n'oro
ikelu.”

38Fle wam znernu kanu ele risi eli-
ohna nhne Polu kwuru. Nga be nurnu nu
be bu ele Rom, ogwnu turu be. 39 Be zne
riasno be, gbahia be n'oro ikelu, kanu be
whoga nu rime eli be. 40 Polu nu Sailasi
whoga n'oro ikelu, zne n'oro Lidiya. Be
nu rumu nda whnuy, be kwunu be ikwu-
onu osnuta mkpoma, gharu be, la.

Nu rime Tesalonika

1 Be gawhe nu rime Amfipolisi nu
7 Apolonia, be vadu Tesalonika,
hne be whnurnu oro ogbako ele Ju.

2Lele kpa omen'eli Polu zi, o zne n'oro
ogbako ele Ju, n'Obochi Ozukwa Inwe
obochi eto, ya nu ele badnu kwurita gka
nhne zi n'okwukwo nso. 3Q kowanu be,
gesi be nu Karaisi jaata awhnuwhnu,
omekwo, o hi n'enwu lizo. Polu kanu
be, “Jizosi nye me nookpo okwo a, bu
Karaisi wam.” 4 Agwna be kweru, snornu
Polu nu Sailasi, ma agida ele bio ele Ju
neekpenu Chiokike nu agida ele rinya be
marnu rewhna be.

5Kovu ele Ju kwnornu awuwa,
chikota agwna ele ¢jo zi n'ahia, be lizo
megidne be. Okne mkpakpo dna n'eli
wam. Be zne n'gro Jasoni ma be pnuhia
Polu nu Sailasi nyee ele wam. ®Kovu
kpa be whnige be, be pnurnu Jasoni
nu rumu nda berere zne nu ruwhnu ele
risi eli, neesi okokoba, kaa, “Ele rukna
ka noovuya mkpaghasi kpakara ohna
valem eli ai. 7 Jasoni bikwataru be n'oro
a. Be za naabita iwu Siza, be naakaa eze
berere zi, nye be nookwu Jizosi.” 8 Be ji
ikwu-onu nu kpa mee okne mkpakpo
dna n'eli-ohna ma n'esilawuru ele risi
eli. 9Ele risi eli mee Jasoni nu ele ya nu
be sno kwu iwu, be sigbasi be la.

Nu rime Beria

10Nga chi jiri, rumu nda zihala Polu
nu Sailasi zne Beria. Nga be duru, be zne
n'oro ogbako ele Ju. 11Ele zi nu Beria
nwernu ovu oma karu ele zi nu Tesa-
lonika. Mkpoma be jiknernu o bno nsni
n'ikwu-onu ka, be nyosna rime gkwukwo
nso kpakara obochi ma be whnu nhne
Polu nookwu o bu ezi oka. 12Agida ele
Ju kweru, ma agida ele bdo ele Ju, ka
bu ele rinya be marnu rewhna be, nu ele
rukna, kweru masi.

13Kovu nga ele Ju ele zi nu Tesa-
lonika nurnu nu Polu nookpo okwo izi
oma Chiokike nu rime Beria, be va
kpakne ovu ele badnu megidne Polu.
14 Ngangam, rumu nda zihala Polu zne
ngeri osimini, kovu Sailasi nu Timoti

dazigidne nu Beria. !5 Ele rukna sno Polu
snornu a du Atensi. Polu kanu be, be
kanu Sailasi nu Timoti kwnusi a wara
wara. Ele rukna lahna Beria.

Nu rime Atensi

16 Kpa Polu neese ma Sailasi nu Tim-
oti vakwnusi a n'Atensi, o gburu a ig-
bugbu kpa o whnurnu nu kpakara ele
eli wam neekpenu renwu zi odo n'odo.
17Ya nu be kwurita oka n'oro ogbako
ele Ju, ma ele Ju ma ele bto Ju ele
neekpenu Chiokike. Ya nu kpakara ele
0o whnurnu nu rime ahia kpakara gbochi
nookwurita oka. 18 Agwna ele zni nhne
be kwu ele Epikuri nu ele Sitoiki nu
Polu noodogbuta, ele ka kaa, “Ndaa
nhne nye iwhnirniwhno ka nookwu?”
Ele berere kaa, “O nookwu nhne gbasiri
chi ikne.” Be kwuru ka kwnornu nu Polu
nookpo okwo izi oma gbasiri Jizosi nu
kpa o hiri n'enwu lizo. 1° Be kwuru Polu
zne n'ogbo ele Ariopagosi, kaa, “A pi-
oru ¢ mahia nhne gbasiri iznizni ikne
i nookwu. 20 Agwna nhne i nookwu bu
nhne ikne nu nsni ai, a pioru 0 mahia
risi oka ka.” 2! (Kpakara ele Atensi nu
ele eli berere wu nu Atensi nootuwhu ige
be noobno nsni nu otnutnu ikne obula
varu.)

22polu gwuzoru nu ruwhnu ogbako
ele Ariopagosi, kaa, “Ele rukna Atensi, m
whnurnu m nu anu nwernu ovu okpukpe
n'apna obula. 23 Kpa me neezne izne nu
rime eli any, m whnurnu m nhne zi odo
n'odo anu neekpenu, m whnurnu m masi
otu ojo ariohna be gbasiri nhne n'olu
a, ‘Nyee Chi ke a méa.” Nye wam anu
neekpenu, o bu n'ezi nu anu maa, bu nye
me nookwu oka gbasiri a. 24 Chiokike ke
keru owa nu kpakara nhne zi nu rime a,
bu Nyenwe oligwe nu owa, o wii n'oro
okpukpe ke ele badnu jiri aka be wu.
25Nhne badnu mernu nyee a zila mkpa,
hne ¢ bu ya neenye badnu budnu nu
inwe nu kpakara nhne. 26 Hite nu otu

176

Ernu Ele 1zi 18:4

badnu o keru kpakara mba zi n'owa, mee
be wuru nu kpakara owa. O jiri aka a kpa
ike ige kwesiri nu hne ele badnu joowu
n'owa. 270 mernu ka ma ele badnu pio
a, dna ndidna gbasiri, pohia a. Kovu
Chiokike zila ikere hne a zi. 28 Lele kpa
otu badnu kwuru, ‘A zi budnu, neezne
izne nu rime a.” Agwna ele nkari ok-
wukwo anu karuy, ‘A bu rumu a masi.’

29“Hne a bu rumu Chiokike, a chéko
nu Chiokike nu lele nhne obula be
pniornu opnio lele golu mobu siliva,
mobu akaworugwu ke badnu jiri nkari
aka a nu akoniche a pnio. 30 Chiokike le-
whuru ige badnu méa nhne anya, kovu,
kitna, o nyernu iwu kpakara ele badnu
hi nu nhne gjo be whuya. 3! Kwnornu
nu o bitaru otu obochi o jeeji ikpe zi
snam kpe kpakara owa ikpe, hite n'aka
otu badnu o hohiaru. O mernu ka whuya
iwhne kwnornu nu o mernu o hi n'enwu
lizo.”

32Nga be nurnu Polu kwuru nhne
gbasiri olizo n'enwu, agwna be mee a
nhne rumu, kovu agwna be kaa, “A pioru
o nurnu nhne ka n'onu i berere.” 33 Polu
whoga nu rime ogbako be. 34 Agwna ele
rukna snornu Polu kweru, n'esilawuru be
bu Dionisiosi nye otu ele Ariopagosi. Otu
nwerinya rewhna a bu Damarisi nu ele
berere kweru masi.

Nu rime Korinti

Nga ka wheru, Polu whoga nu
1 8 Atensi zne Korinti. 20 whnurnu
otu nye Ju, rewhna a bu Akwila,
nye be murnu nu Pontosi, nye hiri
n'Ttali va, ya nu nnwerne a Prisila,
kwnornu Kalaudiosi nye neechi nyernu
iwu kpakara ele Ju whoga nu rime Rom.
Polu zne o0 whnu be. 3Ya nu be wuru, o
snornu be rnu ernu ome tenti, kwnornu
nu be nwernu otu aka ernu. 4 O nookwu
oka n'gro ogbako ele Ju kpakara Qbochi
Ozukwa Inwe, naakanu ele Ju nu ele
Giriki oka.

5Nga Sailasi nu Timoti hiri nu Masi-
donia va, Polu gweru kpakara ige yisi
nu okpo okwo izi gma, naagba ama nu
Jizosi bu Karaisi nyee ele Ju. ®Nga be
lizoru megidne Polu, kpari a, o lisnama
iwo a kanu be, “Ovnarna anu dazim nu
risi any, aka m zi richna. Hite kitna, m
jeeznekwnusi eli ele bto ele Ju.”

7Q gharu be, zne wuru n'oro otu nye
bio nye Ju neekpenu Chiokike, rewhna
a bu Taitosi Jositosi, nye oro a n'gro
ogbako ele Ju gba. 8Nye risi oro og-
bako ele Ju wam, nye rewhna a bu
Kirisiposi, kweru nu Nyenwe ai, ya nu
ele oro a, nu agida ele berere nu rime
Korinti nurnu izi oma, kweru, be wu
be mini. °Polu whnurnu owhnurninya
n'otu abali, Nyenwe ai kanu a, “Ogwnu
tiko i, nookpo okwo, i kptisni onu i. 19M
dagwunu m ji, 0 z4 nye jeenwe rikne
mekasi i nhne, m nwernu m agida ele
badnu n'eli ka.” 11 Polu daziri n'eli wam
otu awha n'enwa isunu, neezni ele badnu
ikwu-onu Chiokike.

12Nga Galio bu nye neechi Akaya, ele
Ju gbakoru n'otu mee mkpakpo megidne
Polu, be kwuru a zne n'oro ikpe. 13Be
kaa, “Nwerukna ka neezni ele badnu kpa
be jeekpenu Chiokike ke megidnernu
iwu ai.”

14Ppolu noopio o kwu oka nga Galio
kanu ele Ju, “O buru nu ka bu nhne
0jo ke megidnernu iwu eli, m joobnonu
anu nsni. 15Kovu hne ¢ bu nhne gbasiri
rewhna, n'oka ke iwu anu, anu lebna
anya nu rime a, m jéenwe rikne kpe ikpe
gbasiri a.” 16Q chihala be n'oro ikpe.
17 Be nwudne Sositenisi, nye risi oro og-
bako ele Ju, li a nhne nu ruwhnu oro
ikpe. Kovu o gbaésila Galio ria ria.

Polu lahnarnu Antioku nu rime Siriya

18 Polu nu rumu nda daziri nu Korinti
agida obochi, 0 whoga, Prisila nu Ak-
wila snornu a zne Siriya. Q ko rukeri-
ize a nu Kenkiria, kwnornu mkwna o

kweru ige wheru ewhe. 19 Be du Efesosi,
Polu ghasa Prisila nu Akwila. Q bna nu
rime oro ogbako ele Ju, ya nu ele Ju
kwurita oka. 20Be kanu a, o daziri gbu
okwnu, kovu o kwéle. 21 Nga ¢ naala,
o kanu be, “O buru o masi Chiokike,
m jeehiehnakwnusi anu.” Q kworu ogbo
whoga nu Efesosi. 22Nga o duru Sizaria,
o zne Jeruselem bekwu ogbako Karaisi,
hite pii zne Antioku. 23 Q daziri ige mati
pii, 0 whoga zne nu rime Galasia nu Fi-
rigia, naagba kpakara ele kweru ekwe
inwe.

Polu nu rime Efesosi

240tu nye Ju rewhna a bu Apolosi,
nye be murnu nu Alekizandaria varu
Efesosi, 0 bu nye nkarj oka, nye marnu
nhne be gbaru n'okwukwo nso nkari.
25Be znurnu a n'apna ke Nyenwe ai. O
ji onwunwu bekwnu mkpoma zni nhne
gbasiri Jizosi nu kpa o kwesiri, kovu
o magwu nhne gbasiri owu mini Joni
kpoi. 26 O bete nookwu oka n'anya rikne
n'oro ogbako ele Ju. Nga Prisila nu Ak-
wila nurnu a, be kwuru a la n'oro be,
znikwata a n'apna Chiokike nkari.

27 Apolosi kpebi o zne Akaya, rumu
nda ele zi n'Efesosi gba okwukwo ma
rumu nda ele zi n'Akaya nabnanya a.
Nga o duru, o znekwnusi ele kwehiaru
hite n'oru Chiokike, o yinu be aka.
28 Hite n'anya rikne ke oka a, o mernu ele
Ju kpusni onu n'ohna, o mernu be mahia
hite n'okwukwo nso nu Jizosi bu Karaisi.

Polu nu rime Efesosi

Kpa Apolosi zi nu Korinti,

1 9 Polu gawheru nu rime eli vadu
Efesosi. O whnurnu agwna ele sno apna
Jizosi pii. 20 sikwa be, “Anu nahiala
Enine Nso kpa anu kweruru?”

Be kaa, “A nuna ria ria ma ¢ zi nhne
be nookwu Enine Nso.”

3 Polu sikwa be, “Nda kpa be wuru anu
mini?”

Be kaa, “Hite n'owuwu mini Joni.”

4Polu kaa, “Joni wuru ele tuhnas-
narnu nu nhne ¢jo be mini, o kanu ele
Izireli be kweru nu nye naava n'aznu a,
nye wam bu Jizosi.” ® Nga be nurnu a, be
wu be mini nu rewhna Nyenwe ai Jizosi.
6Polu tukwasi be aka nu risi, Enine Nso
dnakwasi be, be kwu oka nu riro ikne,
kwusa izi oma Chiokike. 7 Be hna lele ele
nri ele rukna lawuru.

8Polu zne n'oro ogbako ele Ju, enwa
eto ya nu be noodogbuta, o jiri anya
rikne kwu oka gbali ¢ kanu ele Ju nhne
gbasiri eli-eze Chiokike. ?Kovu agwna
be mernu risi rikne, be kwéle o kweru,
be kwu oka gjo megidne apna Nyenwe
ai nu ruwhnu agida ele badnu. Polu
gharu be, kwuru ele sno apna Jizosi, ya
nu be nookwurita oka kpakara obochi
n'oro omumu okwukwo Tairanosi. 10Be
mernu nhne ka awha lawuru ke mernu
kpakara ele wu n'eli Esia nurnu ikwu-
onu Nyenwe ai, ma ele Ju nu ele bto ele
Ju.

11 Chiokike rnurnu ernu elekema zi
n'ichne hite n'aka Polu. 12Hite n'ehni
a be neegwepiya wepe nu nkiti nhne
gweznenu ele nriria zi odo n'odo ji, be
gwo be, renwu ojo hi n'ehni be whoga.

13Agwna ele Ju ele naagaghari
neechihala renwu ¢jo pio o ji rewhna
Jizosi mee kpam. Be kanu renwu gjo,
“M neenye i iwu nu rewhna Jizosi
nye Polu nookpo okwo a.” 4Rumu
rukna esau otu nye Ju, nye risi arjohna
rewhna a bu Sikeva, mernu kpa. 15 Kovu
renwu 0jo wam kanu be, “M maam
Jizosi, m maam Polu, kovu anu bu
ele kele?” 16Nwerukna wam renwu
0jo wam wu nu rime a bna be, megbu
kpakara be, mekasi be ehni. Be hi nu
rime oro wam vuru oru, gbaru eto
gbawhu.

17Kpakara ele Ju nu ele bdo ele
Ju wu nu Efesosi nurnu nhne ka, og-
wnu tu kpakara be. Be sobisinu rewhna

Nyenwe ai Jizosi k'agida. 18 Agida ele
kweru ekwe varu kwuhia nhne be
mernu nu ruwhnu ele badnu. 19 Agida
ele amusu vuyaru kpakara okwukwo
be, kpo be bekwnu nu ruwhnu ele
badnu. Be gwnukota onu ahia be, pokwu
mkpuru jwai siliva isne. 20 Kpam ikwu-
onu Chiokike gbasary, ji iknernema
gwuzosi rikne.

21 Nga nhne ka mekworu, Polu kpebi
0 gawhe Masidonia nu Akaya zne
Jeruselem. Q kaa, “Me znekwo, m jeezne
Rom.” 220 zizne ele neeyinu a aka izi,
Timoti nu Erasitosi, zne Masidonia. O
daziri ige mati n'eli Esia.

Eli ghara ghara n'Efesosi

230kne eli ghara ghara dnarnu
n'Efesosi kwnornu n'apna Nyenwe aij.
240tu nye nookpu siliva, nye rewhna a
bu Demetirisi, nye nookpu oro igbudu
Diana, chi ele Efesgsi, nye mernu ele
ernu a nwe mbnarna k'agida. 250
sukwukota ele ernu a nu kpakara ele
nu ya nwernu otu aka ernu, ¢ kanu be,
“Anu magwu nu a neenwehia agida iwai
hite n'ernu ai. 26 Anu noowhnu, noonu
nhne badnu ka be kwu Polu neeme. Q
karu nu chi be jiri aka kpu btio chi ria
ria. O mernu agida ele badnu kweru
oka a, nu hna n'Efesosi ma nu kpakara
eli Esia. 27 Q biio nu ernu ai joowhu dai,
kovu ogwnu nootu ai nu oro okne chi ai
Diana jooburu nhne etekne, igwugwu
a whu, bu chi ke kpakara ele Esia nu
kpakara owa nookponu risi eli.”

28Nga agida ele badnu wam nurnu
a, onuma jihia be mkpoma, be bete
neesi okokoba, “Diana ele Efesosi bu
dikne.” 29 Mkpakpo wam gbasa kpakara
eli-ohna. Agida ele badnu wam nwudne
Gayosi nu Arisitakosi, ele rukna Masido-
nia be nu Polu sno neezne izi, pnurnu be
zne ogbakoro eli-ohna. 39 Polu pioru ma
o zne nu ruwhnu ele badnu wam, kovu
ele kweru ekwe kwéle a. 31 Agwna ele

neechi echi ele enyi Polu zi izi, naariasno
a, o gésiko ehni a n'ggbakoro.

32 Kovu nu mkpakpo zi nu rime oro og-
bako wam, agwna badnu neesi otu nhne,
ele berere neesi nhne berere, ele kakwo
n'esilawuru be méa nhne be kwnornu
gbako. 33 Agwna be kaa nu Alekizanda
bu nye risi mkpakpo wam, ele Ju gwu-
zote a nu ruwhnu ohna. Alekizanda
whenu be aka ma o nwernu rikne kwu
oka, ma ¢ gohoru onu nu ruwhnu ele
badnu.

34Kovu nga be mahiaru nu ¢ bu
nye Ju, be si okokoba n'otu onu lele
awa lawuru, kaa, “Diana ele Efesosi
bu dikne.” 3>N'ipne-azny, nye gba ok-
wukwo eli-ohna mee be daziri bii, o kaa,
“Ele rukna Efesosi, ele badnu magwu nu
eli Efesosi bitaru oro Diana nu igbudu a
ke hiri n'olu dna. 3¢ Badnu nwée rikne
gonahoru nhne ka. Anu daziri bii, anu
mée nhne btio oma. 37 Anu kwuyaru ele
rukna ka hna, o bu n'ezi nu be zniige
buznu n'oro Diana, mobu kpari chi ai.
380 buru nu Demetirisi nu ele ernu a
noobno nye obula nhne, gbochi ikpe zi,
ele risi ikpe zimako, be kpe ehni be ikpe
nu ruwhnu ele ikpe. 3°Q zi nhne berere
anu pioru, be jookwu a n'oro ogbako
ikpe lele kpa iwu kwuru. 40 Kwnornu nu
ogwnu nootu ai nu be jaakaa nu a mernu
mkpakpo nu nhne mernu tna. A nwée
rikne kowali risi mkpakpo ka mobu kaa
nhne vuyaru a.” 4! Nga o kwukworu kpa,
0 gbasa ogbako wam.

Polu znernu Masidonia nu Girisi

Nga mkpakpo wam biri, Polu
2 O sukwukota ele kweru ekwe n'otu,
kwunu be oka osnuta mkpoma, ¢ kanu
be, be dazikwaru nkari, o whoga zne
Masidonia. 20 zne nu rime kpakara eli
wam nookwu agida ikwu-onu osnuta
mkpoma tem o vadu Girisi. 3Q daziri
pii enwa eto. Ele Ju naagba iznuznu

nhne be jeeme a kpa o pioru o zne
Siriya, o kpebi o lahna hite nu Masi-
donia. 4Sopata nnwo Pirosi nye Beria
snornu a zne, ma Arisitakosi nu Sekun-
dosi hi nu Tesalonika, Gayosi hi nu Debi,
Taikikosi nu Tirofimosi ele hi n'Esia, nu
Timoti. >Ele ka beru osno neese ai nu
Torasi. ®Nga Iriri Bredi Whige Owhu
whemernu, a hi nu Filipai kworu ogbo
zne ke obochi isne wheru du Torasi. A
daziri otu ikwezu.

Polu znernu Torasi

7N'obochi mbom n'ikwezu, kpakara
ai gbakoru ma a ri wiri n'otu, Polu
bete nookwunu ele badnu oka tem du
n'esilawuru abali, hne o bu nu o naala
n'osisi. 8 Agida tonji noonwu n'oro olu
hne a zi n'ogbako. °Otu nnwo ikoro
rukna rewhna a bu Yutikosi dazigwu eli
n'olu mgbo-wekpeke. O bete neezni an-
yarna kpa Polu zi koriri nookwu oka,
o hi n'olu oro ke ikwnu eto dna n'eli
n'anyarna. Be vulizo a, kovu ¢ nwunam.
10 polu gbadna eli, dnagidne a, bnagidne
a, 0 kaa, “Ogwnu ttko anu, o zi budnu.”
110 lahna nu rime oro olu, nyawa bredi,
ri, kpa o kwukworu gka gbu okwnu tem
ehnam wasi, o la. 12Be kwula nnwo
ikoro rukna wam oro nu budnu, be snuta
be ovu k'agida.

Hite nu Torasi zne Miletosi

13A bna ogbo kworu zne Asosi, hne
a jookwuru Polu n'ggbo. O kannu ai a
mee kpam, o jeeji ochi zne pii. 14Kpa
o kwnusiri ai nu Asosi, a vuru a n'ogbo
zne Mitelini. 1>N'ekile a, a hi nu pii
kworu ogbo zne nhne zji Kiosi ndundu.
N'obochi ke sno a, a du Samosi n'gbochi
ke berere, a du Miletosi. 16 Polu kpebiri
0 kworu ogbo whe Efesgsi ma o gharu
o tuwhu ige n'Esia. Q zi a wara wara o
du Jeruselem, o buru nu o jeekwe o mee
n'obochi Pentikosi.

Polu kwunnu ele okno badnu
Efesosi oka

17Polu zizne izi hite nu Miletosi zne
Efesosi kanu ele okno badnu ogbako
whnu a. 18Nga be vaduru, ¢ kanu be,
“Anu magwu kpa me tuwhuru ige me nu
anu zi, hite n'obochi me varu eli Esia.
19M ji m ovu hieru eli nu anya-mini ek-
wna rnu ernu lele nnwo izi Chiokike,
0 bu n'ezi nu ele Ju ji mmuma ojo be
kpakna m ehni. 20 Anu magwu nu o za
nhne ke jaabnanu anu iru ke me tug-
wannu anu kpa me neezni anu izi oma,
kovu m znirni m nhne nu ruwhnu ohna
nu hite n'oro anu zi ichne ichne. 2! Ma
ele Ju ma ele btio ele Ju, m doru m
anu aka nu nsni, ma anu hi nu nhne gjo
anu tuhnasnakwnusi Chiokike, kweru
nu Nyenwe ai Jizosi. 22Hite n'obno
nsni nhne Enine Nso kwuru, m jeezne
Jeruselem, m mdam nhne jaadnakwasi
m pii. 23Kovu m magwu m nu rime
kpakara eli-ohna, Enine Nso doru m aka
nu nsni, nu ikelu nu okpagbu neese m.
24Kovu nu kpakara nhne ka z4 naakpa
m, m z& m ngogwnu budnu m nu nhne
zi mkpa, ma m rnukwo m ernu Nyenwe
ai Jizosi nyernu m me rnu. Ernu wam bu
0 kpo okwo izi oma oru Chiokike.

25“M zneghariri m n'esilawuru anu zni
izi oma eli-eze Chiokike. M magwu m
nu anu jéowhnu m anya berere. 26 Me
kanu anu tna, nu o za nye ikpe ovnarna
a jaama m. 27 Kwnornu nu ¢ za nhne
bu echiche Chiokike ke me bitaru, gharu
o kanu anu. 28 Anya du anu eli n'ehni
any, anu legidne rumu atnurnu Chiokike
ke Enine Nso yisiri n'aka anu. Anu znu
rumu atnurnu ogbako Chiokike jiri Qv-
narna Nnwo a zuru. 2M magwu m nu
me la, edu wanohia jaava n'esilawuru
any, be jéodonu rumu atnurnu wam ob-
irizi. 30Ige vawa nga ele zi n'esilawuru
anu joolulu ezi gka wam ma be duwhu
ele kweru ekwe, mee be snornu be.

31 Anya du anu eli, anu chenwanya nu m
ji m agida anya-mini ekwna iwhnehnie
nu abali neezni anu nhne awha eto.

32«Kitna, m neeyisi anu n'aka
Chiokike nu ezi gka ke ikwu-onu oru a,
ke nwernu rikne o wulizo anu olu lele
oro, nyee anu ngozi nhne okehia ke a
n'esilawuru ele o bitaru nso. 33 M nwége
m owho-anya nu hne siliva mobu golu
mobu iwo nye obula zi. 3* Anu magwu
nu aka m lawuru rnuhiaru kpakara
nhne ke zi m mkpa, nu ke me nu ele
sno m. 35M gesiri m anu nu hite n'ernu
aka ai, a jeeyisinu ele za rikne aka. Anu
chenwanya ikwu-onu Nyenwe ai, ‘Owa
oma zinu nye neekesi nhne kakwo nye
nanahoru nhne.”

36Nga Polu kwukworu oka ka, ya
nu be gwute mpnerne ochi n'eli kpe
okpukpe. 37Kpakara be naakwna ek-
wna kpa be bnakwnusiri a, snutu a onu
ipne-aznu. 38Ehni nwurnu be n'ikwu-
onu wam o kwuru nu be jdowhnu a anya
berere, Kpakara be snornu a zne, o0 bna
n'ogbo.

Polu znernu Jeruselem

Nga ai nu be gbasary, a kworu
2]. ogbo zne Kosi otu ruwhnu,
n'ekile a, a du Rodisi, hite pii a zne
Patara. 2A whnurnu otu ogbo neezne
Fonisia, a bna ogbo kworu whoga.
3Nga a duru hne a ngowhnu Saiporosi,
a gharu a n'akarita zne Siriya. A hiedna
nu Taya hne ogbo wam noovume ivu
a. *A whnurnu agwna ele kweru ekwe
pii, ai nu be daziri otu ikwezu. Hite
nu rikne Enine Chiokike, be kanu Polu
o znéko Jeruselem. °Kovu nga ige ai
zuru, a whoga. Kpakara be nu nnwerne
be, nu rumu be snornu ai whoga
n'eli-ohna. Kpakara ai gwute mpnerne
ochi nu ngeri osimini kpe okpukpe.
6 A bekwurita ehni ai, a bna n'ogbo, be
lahna oro.

7 A kworu ogbo ai hite nu Taya zne
Pitolimasi, a zne bekwu rumu nda ai, ai
nu be daziri otu obochi. 8 N'obochi ke
sno a, a vadu Sizaria. A bna n'oro otu
nye nookpo okwo izi oma Chiokike, nye
rewhna a bu Filipu, a daziri n'oro a. Fil-
ipu bu otu nu rime ele izi esau wam be
hohiaru nu Jeruselem. $59 Filipu nwernu
rumu oknornokno eno ydogbola izi ele
nookpo okwo izi oma Chiokike.

10Kpa a dazi n'oro a agida obochi, otu
nye owhnurninya be kwu Agabosi hiri
nu Judiya va. 11Q vakwnusi ai, gweru
ajni Polu, kne ehni a ochi n'aka, o kaa,
“Ka bu nhne Enine Nso kwuru, ‘O bu
kpa be ele Ju jeekne nye nwe ajni ka nu
Jeruselem, gweru a nyewhete a n'aka ele
bio ele Ju.”

12Nga a nurnu a, ai nu ele eli wam
riasno Polu o znékwadia Jeruselem.
13 Polu kaa, “Ndaa kpa anu naakwna ek-
wna neeme ma inwe gwu mkpoma m?
Be jéekne m eriri kpoi nu Jeruselem,
kovu m kwelem o nwu enwu kwnornu
rewhna Nyenwe ai Jizosi.” 14 Kpa a nwée
rikne mee ¢ gbanwo ovu a, a gweme aka
ai, kaa, “Chiokike mee nhne bu echiche
a.”

15Nga a daziri ige mati pii, a jikn-
ernu o zne Jeruselem. 16 Agwna ele sno
apna Jizosi ele zi nu Sizaria snornu ai,
be duru ai zne n'oro otu nyerukna nye
be kwu Masoni, nye Saiporosi, nye sno
apna Jizosi gbu okwnu, a daziri nu n'oro
a.

Polu vaduru Jeruselem

17Nga a vaduru Jeruselem, rumu nda
ai kwubnanya ai nkari nkari. 18Ke chi
boru, ai nu Polu snornu zne ¢ whnu
Jemisi, kpakara ele okno badnu ogbako
Chiokike zi masi pii. 1°Polu bekwu be,
kanu be otu otu kpakara nhne Chiokike

mernu n'esilawuru ele btio ele Ju hite
n'ernu izi oma a.

20 Kpa be nurnu a, be znarni Chiokike.
Be kanu Polu, “Nwene ai, agida pokwu
ele Ju kweru ekwe, be zi koriri neerne
bekwnu nu mkpoma be, naabita Iwu
Mozizi. 21 Agwna ele badnu kannu be
nu i neezni kpakara Ju ele wu n'eli ele
berere be sigbasi Iwu Mozizi, nu i neezni
be kpa rumu be nka, be sné6 omen'eli
ele Ju. 22Be joonu nu i vary, ndaa kpa
a jeeme? 23Bikno mee nhne a karu ji
mee. Ele rukna eno zi n'esilawuru ai,
ele kweru mkwna, 24 snornu be zne mee
mmemem obita ehni be richna, kwu
ogwo nhne be mewhuru, ma be nwernu
rikne koma risi be. Kpakara badnu jeeji
ka mahia nu nhne be kwuru gbasiri i
blo ezi oka, nu ji n'iwhuru i naabita
Iwu Mozizi. 25Kovu ele bto ele Ju ele
kweru ekwe, a ziznenu be okwukwo izi,
kanu be nhne a kpebiri, be riko wiri
be kwaru ariohna nyee renwu, mobu
ovnarna, mobu ang obula be higburu
ehigbu, be méko oyi.”

26 polu kwuru ele rukna wam, n'ekile
a, ya nu be mernu mmemem obita ehni
be richna. Q bna n'Oro Nso Chiokike,
kanu ele badnu obochi be jeemezu ¢ bita
ehni be richna, kwa masi ariohna nu risi
kpakara be.

Be nwudnernu Polu n'Qro Nso

270 gwnarnu mati obochi esau obita
ehni be richna zute, agwna ele Ju hiri
n'Esia whnurnu Polu n'Oro Nso. Be
kpakne igbudu badnu wam, be nwudne
Polu. 28 Be siwama okokoba, “Ele Izireli,
anu yisi aka, ka bu nwerukna wam naa-
gaghari kpakara ohna neezni ele badnu
nhne megidne ele Izireli, megidne Iwu
Mozizi, ma Qro Nso ka. Kitna, o kwub-
narnu ele biio ele Ju n'QOro Nso, meru
hna zi nso.” 2°Ka bu kwnornu nu be wh-

§821:8 Ernu Ele Izi 6:1-6

nurnu Tirofimosi nye Efesosi hne ya nu
Polu sno nu rime eli-ohna, be che nu
Polu kwubnarnu a Qro Nso.

30 Okne mkpakpo dna nu kpakara eli-
ohna, ele badnu gbakota n'otu, nwudne
Polu, dohala a nu rime Qro Nso, gbasni
mgbo. 3lIgbudu badnu wam pioru o
gbu Poluy, kovu izi duru nye risi ele og-
wnu Rom nsni nu kpakara Jeruselem
neeme mkpakpo. 32Ngangam, nye risi
ogwnu ele Rom chiri ele neechi otu ri-
whu ele ogwnu nu ele ogwnu be, gbazne
n'esilawuru igbudu badnu wam. Nga be
whnurnu a, ya nu ele ogwnu a, be sigbasi
0 li Polu nhne.

33Nye risi ogwnu wam znekwnusi
Polu nwudne a, nyee iwu be tu a ijigba
lawuru. Q sikwa be, “Nyele bu nwerukna
ka, kini bu nhne o mernu?” 34 Agwna
ele zi n'igbudu badnu wam neesi otu
nhne, ele berere neesi nhne berere. Okne
mkpakpo dnarnu ke mernu nye risi og-
wnu wam nwée rikne mahia risi nhne
mernu. Q kanu ele ogwnu be kwubna
Polu rime hne ele ogwnu wu. 3°Ya nu
be snornu du mgbamgba ochi oro,” ele
ogwnu wam kwuru a, o zi ele badnu
wam mekasi nhne kwnornu ovnarna
chnarnu be n'anya. 36Be gbasnornu a,
neesi okokoba, “Gbu nwerukna ka.”

Polu goruru onu a

37Kpa be nookwubna Polu nu rime
hne ele ogwnu wu, o kanu nye risi og-
wnu, “Me kanu i oka sa?”

Nye risi ogwnu wam sikwa a, “I
jeenwe rikne kwu Giriki? 381 bdo nye
Ijipiti wam nye n'ige wheru ewhe vuyaru
omegidne, nye duru pokwu badnu eno
ele ogbu badnu bna n'eli-ikpa?”

39 Polu kaa, “M bu m nye Ju, be murnu
m nu Tasosi nu eli Silisia, m bu m nye eli
ke zi okne mkpa. Bikno, me kwunu ele
badnu ka oka.”

40Nye risi ogwnu wam nyee a rikne,
Polu gwuzoru nu olu mgbamgba ochi
oro, whenu ele badnu wam aka. Nga be
daziri bii, Polu kwunu be oka ikwu-onu
ele Hiburu.
O kaa, “Ele rukna, rumu nda, nu
22 ele nda, bikno, anu bno nsni kpa
me noogoru onu m nu ruwhnu anu.”
2Nga be nurnu kpa o nookwu oka n'onu
ele Hiburu, be daziri bii k'agida, Polu
zne nu ruwhnu kaa, 3“M bu m nye Ju,
be murnu m nu Tasosi n'eli Silisia, kovu
m soru m hna nu rime Jeruselem, lele
nnwo okwukwo ke Gamalieli znukwaru
nkari n'iwu ele nda ai, m ji m mkpoma
orne bekwnu rnunu Chiokike ernu lele
kpa anu zi tna. *M kpaknarnu m ele
sno apna ka ehni du n'enwu. M nwud-
nernu m ele rukna nu ele rinya tubna be
n'oro ikelu. ® Nye risi ariohna nu kpakara
ele eze-ikpe magwu nu m nookwu ezi
oka. M naahiaru m n'aka be okwukwo
izi be gbaznennu rumu nda ele Ju zi nu
Damasikosi, m neezne pii ma m nwudne
m ele badnuy, tu be ijigba, pnurnu be va
Jeruselem ma be ta be awhnuwhnu.

Polu kwuru nhne gbasiri otuhnasna a
(Emnu 9:1-19; 26:12-18)

6“Kpa me neezne, ¢ gwnarnu mati
m du Damasikosi, n'iwhnehnie, nu ibiri,
okne iwhne hiri n'oligwe mukwasi m.
7M dna n'eli, otu akpiri kannu m, ‘Solu,
Solu, kini mernu i naakpakna m ehni?’

8“M sikwa, ‘I bu nyele, Nyenwe ai?’

“Q kaa, ‘M bu m Jizosi nye Nazareti,
nye i naakpakna ehni.’ °Ele rukna me
nu be sno whnurnu iwhne wam, kovu be
ntge akpiri nye nookwunu m oka. 19M
sikwa, ‘Ndaa nhne me jeeme, Nyenwe
ai?’

“Nyenwe ai kaa, ‘Lizg, zne nu rime
Damasikosi, be jaakanu i kpakara nhne
Chiokike karu ji mee.” 1lIsni kpuru

*21:35 mgbamgba ochi oro: Ka bu hne be pne neezne oro olu.

m kwnornu okne iwhne wam, ele me
nu be sno toru m n'aka, duru m zne
Damasikosi.

12«0ty nye rewhna a bu Ananayasi,
nye nootu ogwnu Chiokike lele kpa iwu
ai kwuru, nye kpakara ele Ju wu nu
Damasikosi nooso anya, 13¢ vakwnusi
m, gwuzoru n'ehni m, kaa, ‘Nnwo nda
Solu, whnurnu osno,” ngangam, m wh-
nurnu m osno, le a anya.

14«0 kaa, ‘Chiokike ke ele nda ai,
hohiaru i ma i mahia echiche a, ma
i whnu Nye Izi a ke mee mma, ma i
nurnu kpa o nookwunu i oka n'akpiri ke
a. 151 joobu nye akebne a, ma i kanu
ele badnu nhne i whnurnu nu nhne i
nurnu. 16Kitna, i ddzima, lizo, ma be wu
i mini, ma be snusnama mmehie i hite
n'okpokwu rewhna a.’

Polu, nye izi ele bto ele Ju

17«M lahna nu rime Jeruselem, kpa
me neekpe okpukpe n'Oro Nso, m wh-
nurnu m owhnurninya. 18M whnurnu
m Nyenwe ai, o kaa, ‘Lizg, wara wara,
whoga nu rime Jeruselem, kwnornu be
jéekwe akebne i gbasiri m.’

19«M kaa, ‘Nyenwe ai, be magwu nu
m znernu m n'otu oro ogbako ele Ju
du n'oro ogbako, nwudne ele kweru nu
rewhna i, li be nhne yisi be n'ikelu.
20Nga be gburu Sitivini nye akebne i,
m gwuzo m yisi aka n'enwu a, m legid-
nernu m iwo ele gburu a.’

21“Q kaa, ‘Whoga, kwnornu m jeez-
izne i hne zi ikere, nu eli ele biio ele Ju.”

Polu bu nye Rom

22Fle badnu wam bnonu a nsni tem
Polu kwu ka, be bete neesi okokoba
n'okne nkoli, kaa, “Gweme nwerukna
ka n'owa, o kwésile o zi budnu.” 23Be
neesi okokoba, neewhe iwo be n'olu risi
be, noobolizo ruznurnuznu. 24 Nye risi
ogwnu wam nyee ele ogwnu a iwu be
kwubna Polu rime hne ele ogwnu wu,

be pnia a nhne ma be mahia nhne ele Ju
kwno neesi okokoba megidne a. 25Kpa
be knernu a eriri ma be pnia nhne, Polu
kanu nye wam neechi otu riwhu ele og-
wnu gwuzo pii, “O kwesiri n'iwu o pnia
nye Rom nhne, nye be kpége ikpe nhne
0jo o mernu?”

26Nga nye ogwnu wam nurnu a, o
znekwnusi nye risi ogwnu kanu a, “Anya
du eli nhne i neeme, nwerukna ka bu nye
Rom.”

27Nye risi ogwnu wam znekwnusi
Polu sikwa a, “Kanu m, i bu nye Rom?”

Polu kaa, “Owe.”

28 Nye risi ogwnu wam kaa, “M kwuru
m agida iwai si me ghoru nye Rom.”

Polu kaa, “M bu m nye be murnu lele
nye Rom.”

29 Ngangam, ele rukna wam noopio ¢
sikwa Polu ajiji sigbasi a, ogwnu turu
nye risi ogwnu nga o nurnu nu Polu bu
nye Rom, nu o turu a ijigba.

Polu nu ruwhnu ele eze-ikpe

30 Nye risi ogwnu pioru ¢ mahia nhne
bu ezi oka ele Ju kwno noobno Polu
nhne, ke chi boru, o toma Polu ijigba,
kanu ele risi ariohna nu kpakara ele eze-
ikpe be gbako. O kwupiya Polu, gwuzote
a nu ruwhnu be.

23 Polu lebna anya n'esilawuru ele
eze-ikpe wam, kaa, “Rumu nda
m, ovu m zi snam nu ruwhnu Chiokike
kpakara budnu m du tna.” 2Nye risi
ariohna be kwu Ananayasi kanu ele
gwuzo Polu ndundu be gbo Polu aka
n'onu. 3Polu kanu a, “Chiokike joogbo
i aka, ji mkpo be teru nznu. I dazi eli
neekpe m ikpe lele kpa iwu kwuru, i
noolulu iwu naakaa be gbo m aka.”

4Ele rukna gwuzo Polu ndundu kaa, “I
naakaja nye risi ariohna Chiokike?”

5Polu saru be, “Rumu nda m, m miam
nu o bu nye risi ariohna Chiokike. Be
gbaru a n'okwukwo nso, kaa, ‘I kwt
nhne gjo megidne nye risi ele ke i.”

6Nga Polu whnurnu nu agwna ele eze-
ikpe wam bu ele Sadusi, ele berere bu
ele Farisi, o siwama, “Rumu nda m, m
bu m nye Farisi, ele nda m oknani bu
ele Farisi. Be kwuyaru m n'ikpe hna
kwnornu gkwnata mkpoma me nwernu
n'olizo n'enwu ke budnu.” 7 Kpa o kwuru
ka, ele Farisi nu ele Sadusi bete noo-
dugbuta, ogbako iznuznu ikpe wam
kewa. 8 (Kwnornu nu ele Sadusi karu nu
ele nwurnu onwu jéelizo n'enwu, enine
izi zila, nu enine zila masi, kovu ele
Farisi kweru nu eto wam zi.) ° Qgbugbo
naala olu k'agida, agwna ele zni iwu
ele otu Farisi gwuzoru kwusi oka rikne,
kaa, “O z& nhne gjo a whnurnu nu rime
nwerukna ka, o buru nu enine mobu
enine izi kwunu a oka.” 10Qdogbuta
wam laru olu k'agida ke mernu ogwnu
turu nye risi ogwnu nu be joodogbu
Polu. O nyee ele ogwnu a iwu be zne
n'esilawuru be gweme Polu, kwubna a
nu rime hne ele ogwnu wu.

11 N'abali ke sno a, Nyenwe ai gwu-
zoru n'ehni Polu, kaa, “Ogwnu tiko i,
kpa i gbaru akebne m hna nu Jeruselem,
bu kpa i jaagba akebne m nu Rom masi.”

Be gbaru iznuznu o gbu Polu

12N'gsisi, ele Ju gbakoru n'otu gba
iznuznu. Be duru risi nu be jéeri wiri
mobu nwo nhne obula tem be gbu Polu.
13 Be kakwo nri ele rukna eno ele snornu
gba iznuznu be gbu Polu. 4Be znek-
wnusi ele risi ariohna nu ele okno badnu,
kaa, “A duru risi n'otu nu a jéeri nhne
obula tem a gbu Polu. 5Kitna, bikno, ji
nu ele eze-ikpe ziznenu nye risi ogwnu
ele Rom izi, ma o kwuhia Polu, anu mee
lele nu anu jaasikwahia nhne bu risi oka.
A joogbu a su o vadu hna.”

16Nnwo rukna nwene rinya Polu
nurnu iznuznu wam, o zne bna nu rime
hne be bitaru Polu, kanu a. 17Polu

sukwu otu nye ogwnu neechi otu riwhu
ele ogwnu, kanu a, “Kwuru nnwo ikoro
ka znekwnusi nye risi ogwnu, o nwernu
nhne o jaakanu a.”

18 Nye ogwnu wam kwuru a, duzne a
nu hne nye risi ogwnu zi, kaa, “Polu nye
ikelu sukwuru m, kaa me kwuya nnwo
ikoro ka hne i zi, kwnornu nu o nwernu
nhne o jaakanu i.”

19Nye risi ogwnu wam toru a n'aka
whoga, sikwa a, “Kini bu nhne i jaakanu
m?”

20 kaa, “Ele risi ele Ju kwekotaru
nu be jaakanu i kwuhianu be Polu nu
ruwhnu ele eze-ikpe ekile, be noogho
aghigho, nu ele ikpe jaasikwahia nhne
bu risi oka gbasiri a. 21 Kovu i bné be
nsni, kwnornu nu nhne nu lele nri ele
rukna eno jootugwa neese a. Be duru risi
nu be jéeri wiri mobu nwo mini tem be
gbu Polu. Be jiknernu o mee kpam, be
neese nhne i jeekpebi.”

22Nye risi ogwnu wam kaa, “Q za nye
i kanu nu i tnusinu m.” O zihala nnwo
ikoro wam.

Be ziznernu Polu znekwnusi Felikisi

23 Nye risi ogwnu wam sukwu ele og-
wnu a lawuru neechi otu riwhu ele og-
wnu, kanu be, “Anu jiknernu riwhu ele
ogwnu lawuru o zne Sizaria, nu ele gba
iyinya nri esau, ele ama-ogwnu riwhu
lawuru, be jiknernu o zne n'otnu-ige ke
tolu n'abali.” 24 Anu gweya iyinya Polu
jaagba, anu kwuzne a n'udno ke nye
ochichi Felikisi.”

25Nye risi ogwnu wam gba okwukwo
izi nu kpa,

26 Hite n'aka Kalaudiosi Lisiasi,
nyee Nye zi Ogwnu, nye ochichi Fe-
likisi, m bekwulem ji.

27 Ele Ju nwudnernu nwerukna ka
noopio o gbu a, m nurnu m nu o bu
nye Rom, m chiri ele ogwnu dohia

723:23 otnu-ige tolu n'abali: okwukwo ke mbom kwuru ige awa ke eto n'abali

a n'aka be. 28M pioru m ¢ mahia
nhne be noobno a, m kwuru a zne
nu ruwhnu ele eze-ikpe be. 2 M wh-
nurnu m nu o za nhne o mernu be
jeeji noogbu a mobu tu a ikelu, nhne
be noobno a bu nhne gbasiri iwu be.
30Nga be kannu m nu agwa ele Ju
naagba iznuznu megidne a, m kpebi

o ziyanu i ya. M kanu ele noobno a

nhne be va gwnu iwu be megidne a

nu ruwhnu i.

31 Ele ogwnu wam mee kpa be nyernu
be iwu. Be kwuru Polu n'abali wam zne
Antipatirisi. 32N'ekile a, ele ogwnu ji
ochi hiehna oro, be sigbasi ele gba iyinya
ma be kwuru Polu zne. 33Be kwuru a
zne Sizaria, nyee nye ochichi okwukwo
izi wam, nyewhete a Polu masi. 34 Nye
ochichi wam gwnu okwukwo izi wam, o
sikwa Polu eli o hi. Nga o0 whnurnu nu
o hi nu Silisia, 3% 0 kaa, “M joonu onu i
nga ele noobno i nhne varu.” O nyee iwu
be bita Polu n'gbna Erodu hne be jeese a
nse.

Polu nu ruwhnu Felikisi

Nga obochi isne whemernu, nye
24 risi ariohna Ananayasi nu agwna
ele okno badnu nu otu nye ngogwnu
iwu be kwu Tetulasi znernu Sizaria.
Be gwuzo nu ruwhnu Felikisi, gwnuhia
nhne be noobno Polu. 2Be sukwu Polu,
Tetulasi bete noobno Polu nhne nu
ruwhnu Felikisi, kaa, “Nye zi Ogwnu,
hite n'ochichi i nu akoniche i, a nwernu
udno gbu okwnu, i mernu agida nhne
oma n'eli ai. 3 A nakweru ka, n'ige obula
nu kpakara ohna ai hite n'otu mmamma
a nootunu i. *M chioge m o tuwhu ige
i, m naariasno i, i gweru ovu oma i bno
nsni nu nhne a nookwu ige mati.

5¢A whnurnu nwerukna ka nu o
bu nye naakpakna ele badnu ehni, o
noovuya mkpakpo n'esilawuru ele Ju
nu kpakara owa, o bu nye risi otu nye
Nazareti. ©O pioru o meru Qro Nso ai,

a nwudne a. [A pioru o kpe a ikpe lele
kpa iwu ai kwuru. 7 Kovu nye risi ogwnu
Lisiasi varu gweru anya rikne dohoru
a n'esilawuru ai. 8Lisiasi nyee iwu ele
noobno nhne va nu ruwhnu i.] Q buru
nu i sikwa a ajiji, i jaamahia hite n'onu
a kpakara nhne a noobno a.”

9 Kpakara ele Ju yisi onu noobno Polu
nhne nu o bu ezi gka nhne Lisiasi kwuru.

Polu goru onu a nu ruwhnu Felikisi

10Nye ochichi wam whenu Polu aka,
o kwu oka. Polu kaa, “M magwu m
nu i bu nye ikpe eli ka agida awha.
Mkpoma nooso m n'onu 0 goru onu m
nu ruwhnu i. 11T jeenwe rikne pohia nu
0 kakwole nri obochi nu ebo me znernu
nu Jeruselem o kpo risi eli. 12Ele Ju wh-
nige me nu nye obula noodogbuta nu
rime Qro Nso, be whnige hne me naak-
pakne mkpoma ele badnu mobu n'gro
ogbako mobu nu hne berere nu rime
eli-ohna. 13Be nwée rikne kahia nhne
be kwno noobno m nhne. 14Kovu m
nookwu ka nu ruwhnu i, m neekpenu
Chiokike ke ele nda ai hite nu osno apna
be karu nu o btio ezi apna. M kweru m
nu kpakara nhne be gbaru n'Twu Moz-
izi nu okwukwo ele owhnurninya. 1> M
nwernu m otu olile anya nu Chiokike
kpa ele ka nwernu, nu ele mee mma
ma ele ¢jo jeehi n'enwu lizo. 16 Kwnornu
nu m nwernu m olile anya ka, m naak-
pakna ehni m ehni ma m nwernu m
ovu zi snam nu ruwhnu Chiokike ma nu
ruwhnu badnu ige obula.

17 «Agida awha m zila m nu Jeruselem,
m va gweyanu ele ke m jwai, kwa
masi ariohna. 18 Kpa me neeme ka n'Qro
Nso, be whnurnu m kpa me mezuru
mmemem obita ehni m richna, be wh-
nige m hne me nu ele badnu zi, 0 za
mkpakpo me naakpakne. 19 Kovu agwna
ele Ju hi n'Esia va zi pii, be n'iwhuru be
kwesiri 0 zi hna nu ruwhnu i bno m nhne
0 buru nu o nwernu nhne be ji megidne

m. 20Mobu ele rukna ka zi hna kahia
nhne gjo be piohiaru nu rime m nga me
gwuzoru nu ruwhnu ele eze-ikpe, 2! ok-
wolem otu nhne me kwuru nga me gwu-
zoru nu ruwhnu be, ‘Anu neekpe m ikpe
tna nu ruwhnu anu kwnornu nu m kweru
m nu ele nwurnu onwu jeelizo n'enwu
bna nu budnu.”

22Felikisi nye magwu nhne gbasiri
apna ka, mesni ikpe, kaa, “M jaawa ikpe
nga nye risi ogwnu Lisiasi vary.” 230
kanu nye ogwnu wam neechi otu riwhu
ele ogwnu o legidne Polu anya, kovu o
nyee a oghere, kweru ele enyi a znenu a
izi.

Polu nu ruwhnu Felikisi nu Durusila

24Nga obochi ele wheru, Felikisi nu
nnwerne a Durusila nyerinya Ju varu. O
dusi be sukwu Polu ma o bno nsni kpa
o jookwu nhne gbasiri okwnata ovu nu
Karaisi Jizosi. 25 Kpa Polu nookwu nhne
gbasiri ome mma, badnu ojikwaru ehni
a, nu ikpe ke jaava, ogwnu turu Felik-
isi, 0 kaa, “Bikno, la kitna, m joosukwu i
nga me nwernu oghere.” 260 leru anya
nu Polu jeenye a jwai, o noosukwu a ige
obula ya nu a nookwurita oka.

27Kpa awha lawuru whemernu,
Pokiosi Fesitosi gweru onodi Felikisi
lele nye ochichi. Felikisi mernu ma
mkpoma so ele Ju n'onu, o sigbasi koriri
Polu n'oro ikelu.

Polu kweru o zne nu ruwhnu Siza

Kpa Fesitosi varuy, ke obochi eto
25 whemernu, o hi nu Sizaria zne
Jeruselem. 2Ele risi ariohna nu ele risi
ele Ju bno Polu nhne nu ruwhnu Fes-
itosi. Be riasno a 3 o0 menu be nhne oma,
o mee ma Polu va Jeruselem. Be kwuru
kpa kwnornu nu be gbalam iznuznu o
gbu a n'apna. 4Fesitosi kaa, “Polu zi
n'ikelu nu Sizaria, m jaalahna pii ige
mati. > FEle risi anu snornu m zne Sizaria

bno nwerukna ka nhne o buru nu o
mernu nhne gjo.”

6 Fesitosi dazi obochi esato mobu nri
berere, lahna Sizaria. N'obochi ke sno a,
o daziri nu ngadna ikpe, kaa be kwuya
Polu. 7Nga Polu varu, ele Ju hi nu
Jeruselem varu gwuzoru a ndundu, bete
noobno a agida nhne tu ogwnu be nwée
rikne gwuzote nkari.

8 Polu goru onu a, “O z4 nhne ojo me
mernu megidne iwu ele Ju, mobu Oro
Nso Chiokike mobu Siza.”

9 Fesitosi ma o mee nhne jooso ele Ju
n'onu, ¢ sikwa Polu, “O jaamasi i o zne
Jeruselem ma m kpe ji ikpe nu nhne be
noobno i nu ruwhnu m pii?”

10Polu kaa, “M gwuzo m nu ruwhnu
oro ikpe Siza, hne be kwesiri o kpe m
ikpe. O za nhne ¢jo me mernu ele Ju ke
ji n'iwhuru i magwu. 11 Q buru nu m lu-
luru m iwu, mobu mee nhne me kwesiri
enwu, m kwerulem ¢ nwu enwu. Kovu
nu nhne be noobno m bto ezi oka, o z4
nye jeenwe rikne kwuru m nyee be, m
jeezne nu ruwhnu Siza.”

12Fesitosi nu ele neezni a ezni gba
iznuznu, o kaa, “I karu nu i jeezne nu
ruwhnu Siza, i jeezne nu ruwhnu Siza.”

Polu nu ruwhnu Agiripa nu Benisi

13Kpa obochi ele nu ele wheru, Eze
Agiripa nu nwene a rinya Benisi varu
Sizaria va o bekwu Fesitosi. 14Kpa be
daziri agida obochi, Fesitosi kanu eze
nhne gbasiri Polu, “O zi otu nwerukna
Felikisi sigbasiri n'ikelu hna. 1>Nga me
znernu Jeruselem, ele risi ariohna ele Ju
nu ele okno badnu bnornu Polu nhne,
kaa, me kpe a ikpe enwu. 19Kovu m
kannu m be nu ele Rom zi neekpe
nye obula ikpe enwu hna be béle osno
mee ya nu ele noobno a nhne wh-
nuta ruwhnu nu ruwhnu, ma o nwernu
oghere goru onu a. 17Nga be varu
hna, m gbtigele m okwnu, ke chi boru
m daziri nu oro ikpe, kaa be kwuya

nwerukna wam. 18Ele noobno a nhne
nwée rikne bno a nhne ¢jo obula me
neeche be joobno a. 1°Kovu be nu Polu
noodogbuta nhne gbasiri okwa Chiokike
be, nu otu nwerukna rewhna a bu Jizosi,
nye nwurnu onwu, kovu Polu naakaa nu
0 zi budnu. 2M mé4am nhne me jeeme
dna ndidna gbasiri oka ka, m sikwa Polu
ma o jaamasi a o zne Jeruselem, ma m
kpe m a ikpe kwnornu nhne be noobno
a. 21 Kovu Polu karu be bita a n'ikelu ma
Siza kpe a ikpe. M nyee iwu be bita a
n'ikelu tem m zizne a ke Siza.”

22 Agiripa kanu Fesitosi, “M jeeji nsni
m nurnu nwerukna ka.”

Fesitosi kaa, “I joonu a n'ekile.”

Polu nu ruwhnu Eze Agiripa

23 N'ekile a, Agiripa nu Benisi jiri okne
tne eri nu dudugna bnanya oro ogbako,
ma ele risi ele ogwnu nu ele risi eli.
Fesitosi kaa be kwuya Polu, be kwuya
Polu. 24Fesitosi kaa, “Eze Agiripa, nu
kpakara ele ai nu be zi hna, anu wh-
nurnu nwerukna ka nye kpakara ele Ju
zi hna nu Jeruselem dnarnu ikpo gbasiri
a nu ruwhnu m. Be siwama okokoba nu
o kwésile o zi budnu neezne nu ruwhnu.
25Kovu nu m piohiala m nhne o mernu
ke kwesiri be ji kpe a ikpe enwu. O kaa
nu o jeezne nu ruwhnu Siza, m kaa nu m
jeezizne a. 26 Kovu m nwée m risi nhne
me jaagbaznenu Siza okwukwo gbasiri
a. O bu nhne mernu me kwuhiaru a nu
ruwhnu anuy, ke kakwo nu ruwhnu i,
Eze Agiripa, ma a dna ndidna oka ka, m
jeenwe risi nhne me jaagba n'okwukwo.
27 Kwnornu nu m kwésile m o zizne nye
ikelu hne me nwée rikne kahia risi nhne
be noobno a.”

Polu noogoru onu nu ruwhnu Agiripa
2 6 Agiripa kanu Polu, “Ka bu oghere
i nwernu i jookwu onu i.”

Polu dnosnima aka a, goru onu a,
2“Fze Agiripa, m gwnurnu m ehni m

nye ruwhnu oma nu m joogoru onu
m nu ruwhnu i tna, hite nu kpakara
nhne ele Ju noobno m. 3Ke kakwo,
kwnornu nu i magwu kpakara omen'eli
ele Ju nu nhne a kwno noodogbuta, m
naariasno, bikno, nwe ndidi, bnote m
nsni n'onu. 4Kpakara ele Ju magwu kpa
budnu m zi hite nga me bu nnwo ikoro.
Be magwu hite nu mbom kpa me wuru
kpakara budnu m nu rime eli m ma
nu Jeruselem. >Be magwu, o buru be
jeekwe agba akebne, nu hite nu mbom
m bu m nye otu siri rikne nu okpukpe
ai, m bu m nye Farisi. ®Kitna, m gwu-
zogwu m n'ikpe kwnornu nu m nwernu
m olile anya nu mkwna Chiokike kweru
ele nda ai. 7Ka bu mkwna ke Chiokike
kweru kpakara nri avnurnu nu ebo ke
ai, kpa be neekpenu Chiokike iwhnehnie
nu abali. O bu kwnornu okwnata ovu ka,
Eze Agiripa, nhne ele Ju kwno noobno
m nhne. 8 Ndaa kpa anu nwée rikne kwe
nu Chiokike neeme ele nwurnu onwu hi
n'enwu lizo?

9“Me n'iwhuru m cheru nu m jeenwe
rikne mee nhne megidne rewhna Jizosi
nye Nazareti. 190 bu nhne me mernu
nu Jeruselem. M nahiaru m rikne n'aka
ele risi arjohna yisi agida ele Chiokike
n'ikelu, nga be noogbu be, m yisiri m aka
m megidne be. 11 Agida ige m znernu m
hite n'otu oro ogbako ele Ju du berere
ta be awhnuwhnu, mee ma be gonahoru
rewhna Jizosi, m vuru okne onuma ke
mernu m zne n'eli ele berere kpakna be
ehni.

Otuhnasna mkpoma Polu
(Ermu 9:1-19; 22:6-16)

12“Ka bu nhne me kwno neezne
Damasikosi nu rikne nu iwu ele
risi ariohna. 13N'apna n'esilawuru
iwhnehnie, Eze, m whnurnu m okne
iwhne kpakpa iwhne ehnam hiri

n'oligwe mukwasi me nu ele nu me sno.
14Kpakara ai dna n'eli, m nurnu m otu

nkoli kanu m n'onu ele Hiburu, ‘Soluy,
Solu, ndaa nhne i kwno naakpakna m
ehni, i nwée rikne gba ochi n'igwnu.’

15 «M sikwa, ‘I bu nyele, Nyenwe ai?’

“Nyenwe ai kaa, ‘M bu m Jizosi nye i
naakpakna ehni. 16 Lizo, gwuzoru n'ochi
i lawuru. M mernu m ma i whnu m
anya, ma m hohia m ji buru nye izi m,
i jaakanu ele berere nhne i whnurnu
tna, nu nhne me jeegesi i nu ruwhnu.
17M joodohia i n'aka ele Izireli ma n'aka
ele btio ele Ju ele me jeezizne i. 18M
jeezizne i ma i kpume anya be, mee
be hi n'ochichiri bna n'iwhne, hite nu
rikne Ekwensu tuhnasna hne Chiokike
zi. Ngam, Chiokike jaagbarunu be mme-
hie be, ma be nwehia oghere n'esilawuru
ele Chiokike bitaru nso hite n'okwnata
ovu nu me.’

Polu tnurnu otnutnu ernu a

19“Fze Agiripa, m méne m risi rikne
n'owhnurninya wam hiri n'oligwe va.
20Hite nu rime Damasikosi, Jeruselem
nu kpakara Judiya, du ele btio ele Ju,
m kporu m okwo be hi nu nhne gjo be
tuhnasna, vakwnusi Chiokike, mee nhne
neegesi nu be hiri nu mmehie be whuya.
21Ka bu nhne mernu ele Ju nwugwuru
m n'Qro Nso, ma be gbu m. 22Kovu
Chiokike yinu m aka du tna, m gwuzo
m hna naagba akebne nyee ele ezi nu ele
mati. Nhne me nookwu bu nhne ele owh-
nurninya nu Mozizi kwuru jeeme. 23 Be
karu nu Karaisi jaatariri awhnuwhnu,
kovu o joobu nye mbom jeehi n'enwu
lizo, gesi ele Ju iwhne ke oznohia ma ele
bto ele Ju.”

24Kpa Polu zi noogoru onu a kpa, Fe-
sitosi gweru okne nkoli si okokoba, kaa,
“Polu, era naachna i, okne omumu ok-
wukwo i neeme era naagba i.”

25Polu kaa, “Q z4 era naagba m, Fe-
sitosi Nye zi Ogwnu. Nhne me nookwu
bu ezi oka nu oka nye anya dnornu.
26Eze, i magwu kpakara nhne me ji m

onu nookwu. M magwu m nu i magwu
kpakara be, kwnornu nu o za nhne
be mernu nu hne zi mgwugwa. 27 Eze
Agiripa, i kwegwu nu nhne ele owh-
nurninya kwuru? M magwu m nu i
kwegwu.”

28 Agiripa kanu Polu, “N'ige mati ka, i
nwernu rikne mee m buru nye kweru nu
Karaisi?”

29Polu saru a, “N'ige mati mobu ke
kwu, okpukpe m hne Chiokike zi bu ma
ji nu kpakara ele noobno m nsni tna buru
nhne me by, ¢ btio n'ijigba ka.”

30Eze nu nye ochichi nu Benisi nu
kpakara ele nu be dazi lizo. 3! Be whoga,
zne nookwu n'esilawuru be, be kaa, “O
za nhne ¢jo nwerukna ka mernu be jeeji
gbu a mobu tu a ikelu.” 32 Agiripa kanu
Fesitosi, “O buru nu nwerukna ka kwtile
nu o jeezne nu ruwhnu Siza, be znernu
sigbasi a, o la.”

Polu kworu ogbo zne Rom

Nga be kpebiri nu a jeezne Itali,
27 be gweru Polu nu agwna ele ikelu
berere yisi n'aka otu nye neechi otu ri-
whu ele ogwnu rewhna a bu Jiliosi, nye
ogwnu ele otu Qgositosi. 2A bna ogbo
hite n'Adiramitium ma a zne n'apna eli
Esia, a kworu ogbo zne. Arisitakosi nye
Tesalonika n'eli Masidonia snornu ai.
3Ke chi boru, a du Saidoni. Hite n'ovu
oma, Jiliosi sigbasi Polu o zne whnu ele
enyi a, be nyee nhne zi a mkpa. %A hite
nu pii zne, kovu ruwhere neewhegidne
ai, a kworu ogbo whe aznu eli ohia es-
ilawuru Saiporosi. > A kwowhe osimini
Silisia nu Pamfilia, vadu Mira nu rime
Lisia. ®Nye neechi ele ogwnu whnurnu
otu ogbo hi nu Alekizandaria ke neezne
Itali, o yisi ai n'ogbo wam. 7 A kworu
wohnernerne agida obochi, hite nu nhne
osi rikne a vadu n'eli Sinidusi, ruwhere
kwéle a zne nu ruwhnu, a kworu ogbo
whe aznu eli Kiriti whe Salimone. 8A
nookwo ogbo nu ngeri eli. Hite nu nhne

osi rikne a du hne be kwu “Onu Mini
Udno,” ke z4 ikere nu eli-ohna Lasia.

9Kpa a tuwhuru agida ige, a whnurnu
nu 0 kwo ogbo kitna nu lele nhne aghom,
kwnornu nu Qbochi Okpusni Mmehie*
gawhelem. Polu zni be ezni, 10 “Ele nwe
m, m whnurnu m nu izne mini ai ka
hite kitna jooburu nhne aghom, ivu nu
ogbo joolulu, ma budnu ele badnu.”
11Kovu nye neechi ele ogwnu gnernu
nsni nhne nye ngpokwo ogbo nu nye nwe
ogbo kwuru karu nhne Polu kwuru. 12 Eli
ngeri osimini wam bdo oma ¢ daziri
n'ige okirika, agida ele kakwo kweru
be kwoma ogbo bna osimini ma be zne
Fonikisi. Hna bu onu mini n'eli Kiriti
ke keteru ruwhnu nu nkala lawuru nu
odidna ehnam.

Abaka-mini osimini

13 Ruwhere mati hite nu eli eli bete
neewhe, ele rukna wam neeche nu be
jeeme kpa be kwuru, be dolizo nkno
ogbo kworu ogbo neezne nu ngeri Kiriti.
140 gbile okwnu ruwhere siri rikne be
kwu rugwu obosi ehnam bete ewhe hite
n'eli ohia esilawuru wam. 15O whek-
wasi ogbo wam, a nwée rikne knek-
wali ogbo wam, a sigbasi a ma ruwhere
vuru a neezne. A kworu ogba whe
aznu eli ohia esilawuru mati be kwu
Kauda. O raru ehni o vubna ogbo mati
ai nu rime ogbo ai. 17 Nga be vuru ogbo
mati wam, be gweru eriri knegidne ogbo
ai gburugburu. Be nogotu ogwnu o zi
be dnabna nu rime rizna roto nu ngeri
Libiya, be gwedna bala ogbo, sigbasi
ogbo ma ruwhere vuru a neezne. 18 Okne
abaka-mini bete ewhe, ke chi boru be
bete nootuwhu ivu zi n'ogbo nu rime
mini. 19 N'obochi ke sno a, be gweru aka
be tubna nhne be ji ngokwo ogbo osi-
mini. 20 Agida obochi, a whnina ehnam

mobu mbo, ruwhere zi koriri neewh-
esi rikne. A nwéma ntukwasi ovu nu o
nwernu nye be jooznohia.

21Ele rukna wam dazi agida obochi,
rile wiri, Polu gwuzoru nu ruwhnu
be, kaa, “Ele nwe m, anu bnéne nsni
nhne me kwuru, a znékele okwohala
ogbo hite nu Kiriti, a znékele owhu
mwhu kpakara nhne ka. 22Kitna, anu
nwe ovu siri rikne, 0 zad nye obula
n'esilawuru anu jootuwhu budnu a, ok-
wolem ogbo joowhu. 23Kwnornu nu
enine izi Chiokike nye nwe m, nu nye
me neekpenu gwuzoru nu ngeri m abali
tna. 2*Q kaa, ‘Polu, ogwnu ti i, i joog-
wuzoriri nu ruwhnu Siza, Chiokike hite
n'oru a nyenem ji kpakara budnu ele ji
nu be zi n'ogbo.’ 2°Ele nwe m, anu nwe
ovu siri rikne, kwnornu nu m kwnatarnu
m Chiokike mkpoma nu o jeeme kpa o
kanu m. 26Kovu a jaakpotasi n'otu eli
ohia esilawuru n'osimini.”

Ogbo wam kpuru

27N'obochi ke nri nu eno n'abali,
abaka-mini noovughari ai nu osimini
Adiratiki. N'esilawuru abali ele ngokwo
ogbo neeche nu a zi ndundu ngeri eli.
28Be gwedna eriri whnu nu mini zi
otu riwhu nu nri lawuru rula eli eli,
ige mati be tu kwno a berere whnu
nu o bu nri tolu. 2Be nootu og-
wnu n'ogbo ai jookpotasi nu rugwu,
be gwedna nkno eno hite n'aznu ogbo,
neekpe okpukpe ma iwhne whuya. 30 Ele
nookwo ogbo noopio ma be gbawhu
n'ogbo, be gwedna ogbo mati nu mini
noogho aghigho lele be neezne bita nkno
nu ruwhnu ogbo. 31 Kovu Polu kanu nye
neechi ele opgwnu nu ele ogwnu, “O buru
ele nookwo ogbo dézila nu rime ogbo, be
jooznohia anu.” 32 Ele ogwnu wam gbubi

¥27:9 Obochi Okpusni Mmehie mobu owhaji-eli Qkwukwo ke mbom kwuru obochi ovu

onu

eriri knegwu ogbo mati wam, sigbasi a,
o wheru zne.

33Kpa chi noobo, Polu riasno be ri
wiri, “Anu neese ka bu nri obochi
nu eno, anu rile nhne obula kpakara
ige ka. 34Bikno, anu ri wiri, o zi
mKkpa ma anu ziri budnu, otu rukeri-ize
anu jdadnahala nu risi anu.” 35Kpa o
kwukworu ka, Polu gweru bredi, tunu
Chiokike mmamma nu ruwhnu kpakara
be, nyawa a, bete neeri. 3¢ Be yisi ehni,
nye obula n'esilawuru be ri wiri. 37 A
zi riwhu badnu lawuru nu nri esau nu
isunu nu rime ogbo. 38 Kpa be rikworu
wiri, be tubna kpakara ikpa zi n'ogbo ma
ogbo ziri ewheke n'olu mini.

39 Nga chi boru, ele nookwo ogbo maa
eli ka, kovu be whnurnu otu onu mini
rizna rizna, be kaa, o buru o jeekwe
omume be jookwo ogbo n'olu rizna. 40 Be
gbuhala nkno, sigbasi 0 dnabna nu rime
osimini, be kneme eriri kne nhne be
jeeji o kwo ogbo. Be gwelizo bala nu
ruwhnu ¢gbo, ma ruwhere whekwasi a
nu ruwhnu, be neezne nu mkpomkpo
eli. 41Qgbo dnakwasi olu rizna, mii
nu rizna, ruwhnu ogbo takwnusi nwée
rikne whuya, aznu a gbaja mpekele
mpekele hite n'abaka-mini. 42 Ele ogwnu
pioru ma be gbu kpakara ele ikelu, o
zi otu badnu gwu mini gbawhu. 43 Kovu
nye neechi ele ogwnu pioru ¢ bita Polu
budnu, kwéle be mee kpam. Kovu ¢ kanu
kpakara ele rukna wam ele marnu o
gwu mini be dnabna mini, beru gsno
gwuru mini zne mkpomkpo eli. 44Q
kanu ele berere snornu be, knernu aka
n'isisi mobu mpekele ogbo, kpakara ai
mernu kpa du olu eli.

N'eli Malita
2 8 Nga a duru n'eli n'udno, a nurnu
nu eli ohia esilawuru wam be
kwu a Malita. 2Ele nwe eli wam gesiri
ai ovu oma k'agida, kpa mini noozo, iyi

nootu, be kpawhusi bekwnu kwnornu ai.
3Polu chikota nkala isisi nootubna be
nu rime bekwnu, otu okpu-eli bekwnu
chihiaru gbakwnusi Polu n'aka. “Ele
nwe eli whnurnu hne agwo wam gbak-
wnusiri Polu n'aka, be kwu n'ehni be,
“Nwerukna ka bu nye noogbu badnu, o
bu n'ezi nu o0 whuyaru nu rime ogbo,
nhne ojo a noosno a.” >Kovu Polu
kpabna agwo wam nu rime bekwnu. O
z4 nhne mernu a. ® Be neese, neele anya
nu o jaaza, mobu dna n'eli nwuma. Be se
gbu okwnu, ¢ z4 nhne btio oma be wh-
nurnu, be gbanwo mkpoma be kaa, “Q
bu chi.”

7Hne zila ikere bu agida eli nye risi
eli wam be kwu Pubiligsi. O kwubnan-
yarnu ai nkari, obochi eto a zi n'oro lele
ele izne. 8 Nda Pubiliosi dnanyi eli naaria
ehni igbugbu ogori nu ruwho owuwu.
Polu zne nu rime oro hne o zi, kpenu a
okpukpe, tukwasi a aka a lawuru, gwo
a. 9Nga ka mernu, kpakara ele berere
n'eli wam naaria ehni igbugbu vary,
Polu gwo kpakara be. 10 Be nyee ai agida
nkesi, nga a bnarnu ogbo panizo izne
mini ai, be nyee ai agida nhne zi ai mkpa.

Hite nu Malita du Rom

11 Ke enwa eto wheru, a kworu ogbo hi
nu Alekizandaria be kwu “Rumu Ejima.”
QOgbo ka daziri hna n'okirika. 12 A vadu
eli Sirakosi daziri pii obochi eto. 13 Hite
nu pii, a kworu ogbo zne eli Regium, ke
chi a boru, ruwhere bete neewhe hite
nu eli eli, n'ogbochi lawuru a vadu eli
Puteoli. 14 A whnurnu agwna rumu nda,
be riasno ai daziri otu ikwezu pii. Ka bu
kpa a jiri vadu Rom. 15> Rumu nda ele zi
nu Rom nurnu nhne gbasiri ai, be va hne
zi ikere lele Ahia Apiusi nu Qro Eto Ele
Izne, kwnusi ai. Nga Polu whnurnu be, o
tunu Chiokike mmamma, mesi mkpoma
rikne.

Polu nu rime Rom

16 Nga a vaduru Rom, be kweru Polu
wuru ke a ichne ya nu nye ogwnu neese
a.

17Kpa obochi eto wheru, Polu suk-
wukota ele risi Ju ikwu. Nga be gbakoru,
o kanu be, “Rumu nda m, o bu n'ezi nu
0 z4 nhne gjo me mernu megidne ele
ke ai mobu omen'eli a nahiaru n'aka ele
nda ai, be mernu m nye ikelu nu rime
Jeruselem, gweru m nyewhete n'aka ele
Rom. 18Be sikwaru m ajiji, be pioru o
sigbasi m kwnornu nu be whnurnu nu o
z4 nhne gjo me mernu ke kwesiri enwu.
19Nga ele Ju kwéle, be mernu m, m kaa
nu m jeezne nu ruwhnu Siza, ¢ bu n'ezi
nu o za nhne me noobno ele ke m. 200
bu nhne me kwno pio ma me nu anu
kwurita goka, kwnornu be turu m ijigba
ka kwnornu nu nhne wam kpakara ele
Izireli neele anya a.”

21Be saru Polu, “O z4 okwukwo izi
obula a whnurnu hite nu Judiya gbasiri
i, 0 za rumu nda ai vuyaru otnutnu mobu
oka gjo obula gbasiri i. 22Kovu a joonu
nhne i jookwu, kwnornu nu kpakara ele
badnu nookwu oka megidne otu wam i
noosno.”

23Be nu Polu yi igba, agida be varu
n'obochi wam hne Polu zi. Hite n'gsisi
du abali o znirni be izi oma eli-eze
Chiokike. O gbali ma be jeekweru nhne
gbasiri Jizosi. Polu kanu be kpakara

nhne be gbaru n'Twu Mozizi nu nhne
ele owhnurninya gbaru n'okwukwo nso.
24 Agwna be kweru ikwu-onu a, kovu
ele berere kwéle. 25 Kpa be naala, okewa
ziri n'esilawuru be, Polu kwuru otu nhne
ka, “Enine Nso kwuru nkari hite n'onu
Azaya nye owhnurninya nyee ele nda
any,

26 ‘Zne kanu ele ka,

Anu jaazi noonu kpoi, kovu anu
joéoghohia.
Anu jaazi neele anya, kovu anu jdowhnu

osno.
27 Kwnornu ovu ele ka zi rinya,
nsni nynornu be,

anya be kpuru isni,

0 zi be whnu n'anya be,

nsni be nurnu,

echiche be ghohia, be tuhnasna
mkpoma,
m gwo ehni igbugbu be.””

28polu kwukwo oka a, kaa, “Anu
mahia nu oznohia Chiokike bu nhne be
gweznenu ele bio ele Ju. Be joobno
nsni.” [2°Kpa Polu kwukworu oka,
ele Ju la, noodogbuta n'anya rikne
n'esilawuru ehni be.]

30 Awha lawuru Polu wuru n'oro ke a,
nookwu ogwo oro, nanabnanya kpakara
ele naavakwnusi a. 31 Q kpo okwo izi
oma eli-eze Chiokike, zni nhne gbasiri
Nyenwe ai Jizgsi Karaisi hite n'onu
rikne, 0 z4 nye noobnosni a.

Okwukwo izi Polu

gbaznennu

Ele Rom
Nhne gbasiri okwukwo izi ka

Okwukwo izi Polu gbaznennu ele Rom
bu ma be jiknernu o nabnanya Polu
nu Rom. Echiche a bu ma ¢ rnu ernu
n'esilawuru be ige mati, hite n'oyi aka
be, o zne Sipeni. Qkwukwo izi ele
Rom neegesi kpa Chiokike ngogwnu ele
badnu ele ikpe ména, mee ya nu be ziri
n'udno. Chiokike mernu ele badnu nu a
ziri n'udno hite n'ogkwnata mkpoma ke
zi nu Jizosi Karaisi. Nye Karaisi obula
nwernu udno kwnornu nu Chiokike
mernu badnu nwernu ehni a, whoga nu
rikne ke mmehie nu enwu. Polu kwuru
nu ele Ju nu ele btio ele Ju nwernu igwe
n'oru Chiokike hite nu Jizosi Karaisi.

Nhne zi n'okwukwo ka

Opanizo (1:1-17)

Oznohia hite nu mmehie zi mkpa
(1:18—3:20)

Apna Chiokike kwnornu oznohia
(3:21—4:25)

Budnu ikne nu rime Karaisi (5:1—
8:39)

Izireli zi nu mmuma Chiokike (9:1—
11:36)

Agwa nye Karaisi (12:1—15:13)

Okwukwo nu obekwu ikwu (15:14—
16:27)
1 Mawa Polu, nye izi Karaisi Jizosi,

nye Chiokike sukwuru, ma m buru m

nye izi Jizosi, hohia masi a ma m buru m
nye zni izi oma a, naagba okwukwo izi
ka. 2Ka bu izi oma Chiokike kweru mk-
wna ogologo ige wheru ewhe hite n'onu
ele owhnurninya, lele kpa be gbaru a
n'okwukwo nso. 3Izi oma ka gbasiri
Nnwo a, Nyenwe ai Jizgsi Karaisi, nye
ghoru badnuy, be mu a n'avnurnu Dev-
idi. 4 Chiokike gesiri nu Jizosi Karaisi bu

Ele Rom 1:16

Nnwo a, nga o mernu o hi n'enwu lizo
hite nu rikne ke Enine Nso. > Hite n'aka
a, Chiokike nyernu ai oru o buru ele izi
kwnornu Karaisi, ma a sukwu kpakara
mba ma be kweru nu ya, bno a masi
nsni. ®Kpakara anu ele zi nu Rom, zi
n'esilawuru ele Chiokike sukwuru ma be
buru ke Jizosi Karaisi. 7 M naagbanu anu
ele zi nu Rom okwukwo, ele Chiokike
whnurnu n'anya, sukwu ma be buru ele
ke a,

Oru nu udno ke Chiokike Nda ai nu
Nyenwe ai Jizosi Karaisi dazinu anu.

Okpukpe otu mmamma

8Ke mbom, m nootunu Chiokike
mmamma hite nu Jizosi Karaisi
kwnornu anu, nu okwnata mkpoma
anu gazuru owa. ° Chiokike, nye me ji
kpakara mkpoma m naakwanuy, hite
n'okpo okwo izi oma Nnwo a, bu nye
akebne m, nu m neechenwanya anu ige
obula. 19Ige obula me neekpe okpukpe,
m noorio Chiokike ma hite n'echiche
oma a, o nyee m oghere me va lekasi
anu.

11 Kwnornu nu m pioru m ¢ whnu anu
anya ma me nu anu keri ngozi ke enine,
ke jeeme anu gwuzosi rikne. 12Ke bu me
va, a kasirita ehni ai ovu, okwnata ovu m
jaakasi anu ovu, gkwnata anu jaakasi m
ovu. 13Rumu nda m, m pioru anu mahia
nu agida ige, m pioru m o va lekasi anu,
kovu m nwée m rikne du kitna. M pi-
oru m o rihia mkpuru ovu n'esilawuru
anu lele kpa me rihiaru mkpuru ovu
n'esilawuru ele btio ele Ju. 14Kwnornu
nu m ji m kpakara ele badnu ogwo okpo
okwo izi gma, ma ele Giriki, ma ele bto
ele Giriki, ele nwernu ako, ma ele nwée
ako. 15Ke bu nu ¢ zi m mkpa o zni anu
ele zi nu Rom izi oma.

Iknernema ke izi oma

16 Twhnerne izi oma ka z4 nootu m, 0
bu rikne Chiokike du oznohia kpakara

ele kweru, ele Ju ke mbom, nu ele
btio ele Ju. 17 Kwnornu nu ome mma
ke Chiokike whuyaru iwhne n'izi oma,
hite n'okwnata ovu du okwnata ovu, lele
kpa be gbaru a n'okwukwo nso, “Nye
mee mma jeehi nu okwnata ovu a ziri
budnu.”

Onuma Chiokike megidne badnu

18 Kwnornu nu ovu owe ehni Chiokike
hiri n'oligwe whuya iwhne megidne
kpakara ele mdaa Chiokike, ele hi nu
risi rikne aruru-eli be naakpagidne ezi
oka. 19Chiokike neewe ehni megidne
be, kwnornu nu nhne be kwesiri o
mabhia gbasiri Chiokike whuyaru iwhne.
O bu Chiokike n'iwhuru a gesiri be ehni
a. 20Hite n'okike owa, nhne be whnu
anya gbasiri Chiokike, nu rikne a zi ok-
wnukokwnu, nu oyiyi a zi nso bu ke
badnu whnurnu anya, be whnurnu be nu
kpakara nhne Chiokike keru, ke bu nu
badnu nwée nhne o ji gonahoru ehni a.

21Be marnu Chiokike, kovu be
nyéne a igwugwu kwesiri a, be
ti mmamma, kovu echiche be bu
nhne etekne, mkpoma iwhnirniwhno
be jihiaru n'ochichiri. 22Be kaa nu
be bu ele nwernu akoniche, be bu
ele iwhnirniwhno. 23Tnunuma be
jaakwanu Chiokike ke nwd onwu, be
nookpo risi eli nyee nhne be pniornu
opnio lele badnu ke noonwu onwu, nu
onunu, nu anghia nu agwo.

24 Chiokike gweru be nyewhete n'aka
nhne zila richna hite nu ome nhne ovu
ojo be pioru, be gweru ehni be mee
nhne tu iwhnerne n'esilawuru ehni be.
25Be gweru aghalaghala gbanwo ezi oka
Chiokike, be ngokpo risi eli nyee nhne
be keru eke tnunuma nye keru nhne
n'iwhuru a, nye nwe oznarni ogkwnukok-
wnu. Amim.

26 Kam kpayary, Chiokike nyernu be
n'aka ome nhne tu iwhnerne. Ele rinya
gharu o mee nhne lele kpa omen'eli

omekorita nyerukna nu nyerinya zi, be
be neemekorita. 27 Kpam masi, ele rukna
sigbasiri 0 dnanyi ele rinya, be naad-
nanyitaru ehni be. Be neeme nhne tu
iwhnerne n'esilawuru be, be naata awh-
nuwhnu nhne gjo be mernu.

28 Kpa be kwéle o marnu Chiokike nu
mkpoma be, Chiokike nyewhete be n'aka
ovu ruru oru, ma be mee nhne be kwésile
o mee. 29Aruru-eli zi odo nu odo ji-
hiaru mkpoma be, mmehie, owho-anya,
okne nhne gjo, ntaknarnama ovu, ogbu
badnu, olu ogwnu, aghigho, nu osno
irno, ozno izno. 39Ele naakaja ehni be,
be snornu Chiokike irno, ele s§ anya, ele
noolu onu, ele neechehia apna ikne kpa
be jeeme nhne o¢jo, ele zd noobnonu ele
murnu be nsni, 3! ele nwée oghohia, ele
za naabita ogba-njo-ehni, ele nwée ovu
oma, ele za noodonu ele berere obirizi.
32Be magwu nu iwu Chiokike kwuru nu
ele neeme nhne ojo ka joonwu enwu,
0 bllo nu be neeme nhne ele ka kpoi,
kovu be naadasinu ele neeme nhne ele
ka n'ikwnu.

Ikpe zi snam ke Chiokike

Ji badnu, i nwée rikne gonahoru
2 ehni i, ji nye neekpe nye berere ikpe,
kwnornu nu hne i zi neekpe nye berere
ikpe bu hne ikpe zi naama i, kwnornu
nu i neeme otu nhne wam. 2A magwu
nu Chiokike neekpe ikpe zi snam nu
risi ele neeme kpakara nhne ka. 3Ji
badnu etekne ke neeme nhne ke i kwno
neekpe ele berere ikpe, i che nu i jaag-
banahoru ikpe Chiokike sa? 4Mobu i
neeledna okne ovu oma Chiokike anya,
nu onabnanya a, nu ogologo osnuta
ovu a? N'ezi, Chiokike neemenu i nhne
oma ka ma o dubna i nu otuhnasna
ovu. >Kovu hite nu ovu rikne nu ovu
kwé obniaji i, i naabitanu ehni i awh-
nuwhnu ke kakwo n'obochi ovu owe
ehni Chiokike nu okpume ikpe a zi snam.
6 Chiokike jookwu nye obula ogwo lele

kpa ernu a jiri zi. 7Ele gwuzosi rikne
neeme nhne oma, noopio igwugwu nu
osobisi, nu nkoli budnu, Chiokike jeenye
be budnu kwé okwo. 8Kovu, ele noo-
pio nhne ke aka be, ele kwéle ezi oka,
ele noosno nhne ojo, Chiokike joowuk-
wasi be ovu owe ehni a nu onuma a.
90kne awhnuwhnu nu nhne igbugbu
jaazinu kpakara ele neeme nhne ojo, ke
mbom ele Ju, ma ele btio ele Ju. 19Kovu
igwugwu, osobisinu nu udno jaazinu
nye obula neeme nhne oma, ke mbom
ele Ju, nu ele bio ele Ju. ! Kwnornu
nu Chiokike z4 neele badnu anya nu
ruwhnu.

12Kpakara ele mernu mmehie hne be
nwée Iwu Mozizi joonwu hne Iwu zila,
ele mehieru hne Iwu zi, Iwu jeekpe be
ikpe. 130 btio ele noonu Iwu bu ele
zi snam nu ruwhnu Chiokike, kovu ele
neeme nhne Iwu kwuru. 14Nga ele biio
ele Ju ele nwée Iwu hiri n'ovu be mee
nhne Iwu kwuru, kam bunu be Iwu, o
bu n'ezi nu be nwée Iwu. 5Budnu be
neegesi nu be gbagwu Iwu n'ovu be,
ovu be naagbanu be akebne, noobno be
nhne, mobu noogomanu be. 16 Ka joobu
n'obochi Chiokike jeekpe nhne tugwaru
otugwa ke badnu ikpe, hite n'aka Karaisi
Jizosi lele kpa izi oma me neezni kwuru.

Ele Ju nu Iwu

171 noosukwu ehni i nye Ju, nootuk-
wasi ovu n'Twuy, neeji Chiokike naanya
risi. 18] magwu echiche a, i nahoru
nhne ke kakwo mma, kwnornu nu i
muhiaru a n'iwu. 191 kwnataru ovu nu
i bu nye noodu nye isni, iwhne ele
zi n'ochichiri, 2°nye neezni ele iwh-
nirniwhno nhne, nye neezni rumu takiri
nhne, nye nwegwu akoniche zuru ozuy,
nu ezi oka. 21 Ji nye neezni ele berere
nhne, i zni ehni i nhne sa? I neezni o z4
nye znu buznu, ji n'iwhuru i znt buznu
sa? 22] kaa, “Q z& nye mee Qyi,” jiwa,
i mée oyi sa? I snornu chi berere irno,

kovu i zndG buznu nu ruwhnu renwu?
23Ji nye ji iwu Chiokike noolu onu, ¢
bu i z4 neeme Chiokike nhne iwhnerne
hite n'olulu iwu a? 24 Lele kpa be gbaru a
n'okwukwo nso, “Ele bto ele Ju naakaja
rewhna Chiokike kwnornu anu ele Ju.”
250 buru nu i bita iwu, okpa nka i bu
nhne, kovu ¢ buru nu i bitage iwu, okpa
nka i bu nhne etekne. 26 Q buru nu ele
blo ele Ju be kpage nka, bita Iwu, be
jeegweru be lele ele be kparu nka. 27 Nye
be kpéage nka n'anog-ehni kovu o bitaru
Iwu jaama i ikpe, ji nye nwegwu Iwu be
gbaru n'okwukwo nu nye be kparu nka,
kovu i z4 naabita Iwu. 28 Badnu bio nye
Ju n'ano-ehni kpoi, okpa nka bdo masi
ke ano-ehni kpoi. 29 Nye Ju n'ezi bu nye
Ju n'ovu. Qkpa nka bu ke be kparu n'ovu
hite n'enine Chiokike, 0 btio n'Twu be
gbaru n'okwukwo. Oznarni badnu wam
hige n'aka badnu, kovu n'aka Chiokike.

Chiokike kwesiri 0 kwnata ovu

3 Kini bu nhne ele Ju nwernu kakwo
ele bto ele Ju? O zi mbnarna zi nu
okpa nka? 20we! K'agida n'apna obula.
Ke mbom, Chiokike nyernu ele Ju ikwu-
onu a. 3Q buru nu agwna be nwée ok-
wnata ovu? O jeeme Chiokike buru nye
kwésile o tukwasi ovu? 4Qza ria ria!
Chiokike jooburiri nye ezi oka, o0 bubedi
nu kpakara badnu jooburu ele agha-
laghala. Lele kpa okwukwo nso kwuru,

“Ma i gesi nu i bu nye nookwu ezi oka,

Ikpe jaama i nga be neekpe i ikpe.”

50 buru nu a mernu nhne btio oma, ke
jeegesi ome mma Chiokike ke zi snam,
kini bu nhne a jookwu? Nu Chiokike
mernu nhne ¢jo nu ¢ ta ai awhnuwhnu
nu ovu owe ehni sa? (M nookwu lele
badnu etekne.) 6 Oza ria ria! O buru nu
Chiokike biio nye mee mma, ndaa kpa
o jeeji kpe owa ikpe? 7 Q buru nu agha-
laghala m jeenye Chiokike igwugwu hite
nu ome ezi oka a whuya iwhne, ndaa kpa
be jaama m ikpe lele nye mmehie? 8Q



Ele Rom 3:9

buru nu anu neeche kpam, anu jaakaa,
“Ngwa ma a mee nhne ¢jo ma nhne buru
oma va”? Agwna ele badnu nyernu m
mkpari, noobno m nu ka bu nhne me
neezni ele badnu. Be jaama be ikpe lele
kpa o kwesiri.

Nye mee mma za

9Ndaa, a ka ele btio ele Ju mma? Oza

ria ria. M karu m nu ele Ju ma ele bto ele

Ju n'otu zi nu mkpururu mmebhie. 19Lele

kpa okwukwo nso kwuruy,

“Q za nye bu nye mee mma, o bubedi
otu.

110 z4 nye nwernu akoniche,

0 z4 nye noopio Chiokike.

12Kpakara ele badnu dasinnu Chiokike
aznuy,

0 z& iru be bnarnu,

0 z& nye neeme nhne oma

o bubedi otu.

13 0Onu be nu lele ilili gberu anya,

riro be nookwu oka aghigho,

oka gjo lele njulu agwo neehi nu mgbele-
onu be whuya.

14 Ovu onu nu okne onu gjo jihiaru be nu
mkpoma.

150Qchi be zi snarna snarna n'owusa
ovnarna.

16 Olulu nhne nu nhne anya-mini noosno
be n'apna be.

17 Be maa apna udno.

18 Ogwnu Chiokike z4 be n'anya.”

19Kitna a magwu nu kpakara nhne

Iwu kwuru zinu ele zi nu mkpururu Iwu,

ma be kpusni kpakara onu ele badnuy,

ma kpakara owa bna n'ikpe Chiokike.

20 Kwnornu nu ¢ z4 nye mee mma n'anya

Chiokike hite nu ome nhne Iwu kwuruy,

kovu Iwu neeme ele badnu mahia nu be

mehieru.

Ome mma hite n'okwnata mkpoma

21 Kovu ome mma Chiokike whuyaru
iwhne hne Iwu zila, o bu ezi oka nu Iwu
nu ele owhnurninya naagbanu a akebne.

22 0me mma Chiokike ka hiri n'okwnata
ovu nu Jizosi Karaisi zinu kpakara ele
kwehiaru, kwnornu nu okpa ike zila nu
rime a ria ria. 2 Kwnornu nu kpakara
ele badnu mehieru, be nwée rikne du ig-
wugwu Chiokike. 24Kovu nkesi ke oru
Chiokike mernu kpakara badnu buru ele
ikpe mamana hite n'ogbahia ai ke hi
n'aka Karaisi Jizosi. 2° Chiokike nyernu a
lele nkesi owhaji-eli hite n'okwnata ovu,
ka bu ma Chiokike gesi ome mma a.
N'ige wheru ewhe Chiokike jiri ogologo
osnuta ovu lewhuru mmehie ke badnu
anya. 26 O mernu kam ma o gesi ikpe a zi
snam n'ige ka, ma ¢ buru nye mee mma
nga o0 neegweru badnu lele nye ikpe ma-
mana hite n'okwnata ovu nu Jizosi.

27 Q buru kpam, ndaa hne mpako zi? Q
z{la! Kini kpayaru a? O bu nu hite n'obita
nhne Iwu kwuru? Oza! Kovu a kwnataru
ovu. 28 A nookwusi a rikne nu be neeg-
weru badnu lele nye ikpe mdmana hite
n'okwnata ovu, o bdo hite n'ernu ke
Iwu. 29 Chiokike, 0 bu Chiokike ke ele
Ju kpoi? O biio Chiokike ke ele bio ele
Ju sa? Owe! O bu ya. 39Hne o bu otu
Chiokike, 0 joogwnu ele be kparu nka
lele ele ikpe mamana hite n'okwnata ovu
be, nu ele be kpala nka hite n'okwnata
ovu be. 31 A jaakaa nu ka neegesi n'Twu
bnage nu nhne hite n'okwnata ovu ka?
Oza ria ria, kovu a neeme Iwu gwuzosi
rikne.

Okwnata ovu Ebereham

Ndaa nhne a jaakaa gbasiri Ebere-

ham nda ai? Kini bu nhne o pio-
hiaru? 20Q buru nu be hiri n'ernu Ebere-
ham gwnusi a nu nye mee mma, o zn-
ernu anyaa risi nu ka. Kovu o nwée rikne
mee oknomokno nu ruwhnu Chiokike.
3 QOkwukwo nso kwuru kini? “Ebereham
kweruru Chiokike, Chiokike gwnusinu a
nu o bu nye mee mma.” 4 Nye be kwuru
ogwo ernu a, ogwo ernu a bila nkesi,
kovu nhne o rnyhiaru n'ernu. 5 Kovu nye

rntige ernu, ke kwnataru Chiokike, nye
noogwnu ele gjo lele ele ikpe ména ovu,
Chiokike ji okwnata ovu a gwnu a nye
mee mma. °Ka bu nhne Devidi kwuru
gbasiri nye owa oma, nye Chiokike hige
n'ernu a gwnu nu nye mee mma,
7“Nye owa oma bu nye Chiokike
gbarunu mmehie,
nye be kpusnirni aruru-eli a.
8 Nye owa oma bu nye Chiokike z4 noog-
wnu mmehie a megidne a.”

9Ngozi ka, o zinu ele be kparu
nka kpoi sa? Oza, ma ele be kpaila
nka. Kwnornu nu a karu nu Ebereham
kweruru Chiokike, Chiokike gwnusinu a
nu o bu nye mee mma. 19 Ndaa hne nhne
ka mernu? O nga be kparu a nka, su o
bu nga be kpéla a nka? Q bu nga be
kpéla nka. 11 Be kparu a nka ma ¢ buru
nhne elekema ke ome mma nu o kw-
nataru Chiokike ovu nga be kpéla a nka,
ma o buru nda kpakara ele kweru, ma
be gwnusi be n'ele mee mma, ¢ bu n'ezi
nu be kpéala be nka. 120 bu masi nda
ele be kparu nka, o btla nu be kparu be
nka kpoi, kovu nu be noowu budnu ok-
wnata ovu lele nda ai Ebereham wuru su
be kparu a nka.

Mkwna Chiokike

13Mkwna Chiokike kweru Ebereham
nu avnurnu a nu be jeekehia owa btio
hite n'gbita Iwu, kovu ome mma ke hiri
n'okwnata. 14 Q buru nu ele zi nu mkpu-
ruru Iwu jeekehia mkwna wam, okwnata
ovu bu nhne etekne, mkwna Chiokike
kweru bnéna iru. 15Iwu neegweya ovu
owe ehni Chiokike. Hne Iwu zila, ¢ za
nye jaadna Iwu.

16Mkwna wam  hiri n'okwnata
mkpoma. O mernu o hite n'oru gwuzoru
kwem nu rime kpakara rumu Ebereham.
O bto ele zi nTwu kpoi, kovu ma ele
sno okwnata ovu Ebereham, kwnornu
nu o bu nda kpakara ai. 17 Lele kpa be
gbaru a n'okwukwo nsg, “M mernu m

ji nda agida mba.” O bu nda ai n'anya
Chiokike, nye o0 kwnataru ovu, Chiokike
ke naakpatne nye nwurnu onwu, nye
neeme nhne zigele a whuya iwhne.

18Nga olile anya zila a, Ebereham
kwnataru ovu, ¢ buru nda agida mba,
lele kpa okwukwo nso kwuru, “Mkpuru
i jaazi agida kpa.” 1°Qkwnata ovu a
dnage adna, nga ¢ whnurnu nu ano-
ehni a bu nhne nwurnu onwu, hne
0 bu otu riwhu awha, nu rekpa-nnwo
Sera nwurnu onwu. 29Kovu okwnata
ovu a dnage adna hite nu dkwe ekwe
mobu onwe mkpoma lawuru gbasiri
nhne Chiokike kweru a mkwna, okwnata
ovu a mernu o gwuzosi rikne naaznarni
Chiokike. 2! Ovu siri a rikne nu Chiokike
nwernu rikne o mezu nhne o kweru mk-
wna. 22 Kam kpayaru, “Chiokike gwnus-
inu a nu o0 bu nye mee mma.” 23Nu be
gwnusiri a nu nye mee mma, bio nhne
ke zinu a kpoi. 2*0Q zi masinu ai ele
be joogwnusi n'ele mee mma, ele kweru
nu nye wam mernu Jizgosi Nyenwe ai
hi n'enwu lizo. 2°Be nyernu a ma o
nwu kwnornu mmehie ai, o hiri n'enwu
lizo ma Chiokike gwnusi ai lele ele ikpe
mémana.

Snarnima nu udno

Kitna, hne Chiokike gwnurnu ai lele
5 ele ikpe ména hite n'okwnata ovu,
a nwernu udno nu Chiokike hite n'aka
Nyenwe ai Jizosi Karaisi. 2Jizosi bu
nye a hiri n'aka a, hite n'okwnata ovu
gwuzoru n'oru Chiokike. A ngonwudna
onwudna nu a nwernu olile anya nu
a jeekehia igwugwu Chiokike. 3Q biio
kam kpoi, a ngonwudna nu rime awh-
nuwhnu, kwnornu nu awhnuwhnu neeg-
weya osnuta ovu, 4osnuta ovu neeg-
weya agwa oma, agwa oma gweya olile
anya. ° Olile anya ai jéobu nhne etekne,
kwnornu nu Chiokike wukwasiri ai owh-
nun'anya a n'ovu ai hite n'Enine Nso, ke
o kesiri ai.

6Kwnornu nu nga a nwée rikne,
Karaisi nwurnu kwnornu ai ele 9jo méaa
Chiokike. 70O bu nhne siri rikne nu
badnu jookwno nye oma nwu enwu.
Kovu badnu eleghi anya jeenwe rikne
kwnornu nye mee mma nwu. $Kovu
Chiokike gesiri ai owhnun'anya a ke bu
nu Karaisi kwnornu ai nwuma kpa a zi
koriri nu rime mmehie.

9Be hiri n'ovnarna a gwnu ai lele
ele ikpe ména, o jooznohia ai n'ovu
owe ehni Chiokike. 10 Kwnornu nu a bu
ele irno Chiokike nu mbom, kovu ai
nu Chiokike mernu udno hite n'enwu
Nnwo a. Kitna, a bu ele enyi Chiokike,
0 jooznohia a hite nu budnu Nnwo
a. 11Q biio kam kpoi, kovu a noon-
wudna onwudna nu rime Chiokike hite
nu Nyenwe ai Jizosi Karaisi, nye mernu
ai nu Chiokike ziri n'udno.

Adam nu Karaisi

121ele kpa mmehie hiri n'aka otu
badnu bna nu rime gwa, mmehie vuyaru
enwu, enwu wam zuru kpakara owa,
kwnornu nu kpakara badnu mehieru.
13 Mmehie zi n'owa su be nyernu Iwu,
kovu mmehie zfla ire nga Iwu zila a.
14Enwu hiteru n'Adam du n'ige Mozizi
neechi kpakara badnu, ma ele méhiele
lele kpa Adam mehieru. Adam bu nye bi-
tala nhne Chiokike nyernu n'iwu.

Adam bu oyiyi nye wam jaava. 15 Kovu
nkesi wam ntina lele mmehie. Kwnornu
0 buru nu agida badnu nwurnu hite
nu mmehie otu badnu, oru nu nkesi
Chiokike zi agida kakwo, ke gazuru
kpakara ele badnu hite n'oru otu nye
wam bu Jizosi Karaisi. 16 Nkesi Chiokike
zi ichne nu hne mmehie otu badnu zi.
Ikpe snornu otu mmehie wam ke vu-
yaru omuma ikpe, kovu nkesi wam sno
agida mmehie ke vuyaru ogwnusi badnu
lele nye ikpe mamana. 17 Mmehie otu
badnu ka, Adam, mernu enwu neechi
owa, kovu kpakara ele nahiaru nkesi oru

zi agida ke Chiokike nu ome mma a,
jeemegbu mmehie nu enwu hite nu otu
badnu wam ke bu Jizosi Karaisi.

180we! Otu mmehie Adam vuyaru
omuma ikpe nu risi kpakara ele badnu,
kovu, otu ernu ome mma Karaisi mernu
ele badnu buru ele ikpe mamana n'anya
Chiokike, ke nyernu be budnu. 1° Hite nu
risi rikne otu badnu kpakara ele badnu
ghoru ele mmehie, otu aka wam masi,
obno nsni otu badnu jeeme kpakara ele
badnu buru ele mee mma.

20 Twu varu ma nhne ojo zi agida, kovu
hne mmehie zi agida, oru Chiokike baru
aba k'agida. 21 Hne mmehie neechi hite
n'enwu, oru Chiokike neechi hite n'ome
mma ke noodubna nu budnu kwé okwo
hite nu Jizosi Karaisi Nyenwe ai.

Nwu nu mmehie,
ziri budnu nu Karaisi

Kini bu nhne a jaakaa? O bu ma a
6 zi koriri nu neeme mmehie ma oru
Chiokike ba oba? 2 Oza ria ria! Ndaa kpa
ai ele nwurnu onwu nu rime mmehie
jaazi koriri budnu nu rime a? 3Q bu
nu anu méa sa, be wuru ai mini ma ai
nu Karaisi Jizosi buru otu, nu be wuru
ai mini ma ai nu Karaisi buru masi otu
n'enwu a? 4 Hite nu mini be wuru ai, be
likotaru ai nu Karaisi n'enwu a, ma a nu
lele Karaisi nga o hiri n'enwu lizo hite
n'igwugwu ke Nda, a joowu budnu ikne.

5Kwnornu nu ¢ buru nu ai nu a bu otu
n'enwu a, kpam masi, aj nu a jooburu
otu n'olizo n'enwu a. ® A magwu nu ehni
oknani ai bu ke be kpogidnernu ya nu
Karaisi n'olu ogba a, ma be lulu ehni
mmehie, ma a gharu o buru ohi ke
mmehie. 7 Kwnornu nga badnu nwurnu,
mmehie nwéma iknernema n'ehni a
berere. 8Q buru a snornu Karaisi nwu
enwu, a kweru nu a joosno a ziri budnu.
9 A magwu nu Chiokike mernu Karaisi
hi n'enwu lizg, ¢ jéonwu kwno berere,
enwu nwéma iknernema hne o zi berere.

10Enwu o nwurnu, 0 nwurnu kwnornu
mmehie otu mgba, o zi budnu kitna, o
zinu Chiokike budnu.

1 Kpam masi, anu gwnu ehni anu
lele ele nwurnu onwu kwnornu mmehie,
kovu ele zi budnu nyee Chiokike hite
nu Karaisi Jizosi. 12Anu kwé mmehie
neechi ano-ehni any, neeme anu noobno
nsni nhne ojo anog-ehni noopio. 13 Anu
kwéko o gweru ehni anu nyee mmehie
ma ¢ buru nhne ernu ke risi rikne. Kovu
anu gweru ehni anu nyee Chiokike, lele
ele hiri n'enwu bna nu budnu, anu gweru
kpakara ehni anu nyee ma be buru nhne
ernu ke nhne oma. 14 Kwnornu nu mme-
hie z& neechi any, anu z{la nu mkpururu
Iwu, kovu nu mkpururu oru ke Chiokike.

Ele ohi ke ome mma

15Kini bu ka? A jaazi neeme mmehie
kwnornu nu a z& nu mkpururu Iwu, kovu
mkpururu oru ke Chiokike? Oza ria ria.
16 Anu magwu nu nye anu noobno nsni
nhne o nookwu, anu bu ele ohi nye anu
noobno nsni. Anu bu ohi ke mmehie ke
noodubna n'enwu, mobu ohi obno nsni
ke noodubna n'ome mma. 17 Kovu 0z-
narni zinu Chiokike, kwnornu nu mbom
anu bu ohi ke mmehie, kovu anu bnornu
nsni hite nu mkpoma anu bna n'ezi oka
wam anu nahiaru. 18 Be dohiaru anu nu
mmehie anu, ma anu buru ohi ke ome
mma.

19M nookwu lele badnu, kwnornu nu
anu za& rikne. Nu mbom, anu gweru
ehni anu nyee nhne z{la richna nu risi
rikne o mee nhne ojo, kpam masi, anu
gweru ehni anu buru ohi ome mma
bna n'ernu zi nso. 20Nga anu bu ohi ke
mmehie, anu nwée igwe n'ome mma.
21Ndaa mbnarna anu nwehiaru hite
nhne kam nootu iwhnerne? Risi kpakara
nhne kam, bu enwu. 22Kovu kitna, be
dohiaru anu nu rime mmehie, anu buru
ele ohi ke Chiokike, mbnarna anu jeen-
wehia jeeme anu ziri nsg ke joodubna nu

198

Ele Rom 7:10

budnu kw6 okwo. 23 Kwnornu nu ogwo
ernu mmehie bu enwu, kovu nkesi ke
Chiokike bu budnu kwé okwo hite nu
Karaisi Jizgsi Nyenwe ai.

Nhne atu ke olulu nzi nu nnwerne

Rumu nda m, m nookwunu anu oka
7 lele ele magwu Iwu, anu magwu nu
Iwu jigwu badnu hne nye wam zj budnu.
2Nyerinya nwernu nzi zi n'iwu nga nzi
a zi budnu, kovu o buru nzi a nwy, o
zima iwu jigwu a lele nye zi nu nzi. 3Ka
neegesi, 0 buru nu nzi a zi budnu, ny-
erinya wam gbo nzi berere, be jookwu
a nye neeme 0yi. Kovu o buru nu nzi a
nwurnu onwu, iwu jigele a, ¢ buru nu o
gboru nzi berere. O méne oyi.
4Rumu nda m, otu aka wam, bu kpa
0 zinu anu. Anu nwurnu onwu n'Twu
hite n'ehni Karaisi. Anu bu ke nye wam
hiri n'enwu lizo, ma anu buru mgwna
ernu ke bnarnu iru n'aka Chiokike. > Nga
a zi budnu n'ang-ehni, nhne ojo ke
Iwu Mozizi vuyaru bu nhne a noosno,
kpakara nhne a mernu dubnarnu ai
n'enwu. ® Kovu kitna, a nwernunem ehni
ai n'Twu, kwnornu nu a agburulam n'iwu
wam jigwu ai, a kpenu Chiokike n'apna
ikne ke Enine, o0 biio n'apna oknani ke
Iwu be gbaru n'okwukwo.

Iwu nu mmehie

7 Kini bu nhne a jookwu? Iwu wam ¢
bu mmebhie sa? Oza ria ria. Kovu iwu
mernu m mahija mmehie. M znégele m
amahia nhne bu a owho-anya ¢ buru
n'Twu kwile, “I nwéko owho-anya.”
8 Kovu mmehie hite nu nhne be nyernu
n'iwu nwehiaru oghere o kpakne owho-
anya zi ichne ichne. Kwnornu nu mme-
hie nwurnu onwu hne iwu zila. °M zi m
budnu hne iwu zila, kovu nga nhne be
nyernu n'iwu vary, mmehie ziri budnu
nu rime m, m nwuma. 19 Nhne be nyernu
n'iwu ke kwesiri o gweya budnu, vuyanu
m enwu.

11 Mmehie hite nu nhne be nyernu
n'iwu duwhuru m, hite nhne be nyernu
n'iwu, gbu m. 12Iwu wam zi nso, nhne be
nyernu n'Twu zi masi nso, o zi kwem, o
buru oma. 13Ka o neegesi nu nhne buru
oma vuyanu m enwu? Oza ria ria. O bu
mmehie ke kpayaru a. Mmehie gweruru
nhne buru gma mee a o vuyanu m enwu,
ma mmehie whuya iwhne nu 0 bu mme-
hie n'ezi. Hite nu nhne be nyernu n'iwu
be jeegesi nu mmehie blio oma ria ria.

14A magwu nu Iwu bu nhne enine.
Kovu m bu m badnu etekne, nye be reru
lele ohi ke mmehie. 15M méam nhne
me neeme, kwnornu nu nhne me noo-
pio o mee, m nwée m rikne mee a,
kovu nhne me piole o mee, bu nhne me
neeme. 16 Nga me neeme nhne me piole
o mee, ka neegesi nu Iwu wam buru
oma. 17 Kovu o blio me neeme nhne ka,
kovu 0 bu mmehie ke wu nurime m. 18M
magwu m nu ¢ za nhne gma o¢bula zi nu
rime m (ke bu n'ano-ehni m). Kwnornu
nu o naamasi m o mee nhne buru oma,
kovu m nwée m rikne o mee a. 19M mée
m nhne oma me pioru o mee, kovu nhne
btio oma me piole o mee, bu nhne me
neeme. 20Q buru nu me mee nhne me
piole o mee, ka neegesi nu ¢ btio me bu
nye neeme a, kovu ¢ bu mmehie wam ke
wu nu rime m.

21M magwu m nu iwu noornu ernu,
nga me pioru o mee nhne buru oma,
nhne ¢jo zi nu ruwhnu m. 22Nu rime
enine m, m noopio iwu Chiokike.
23Kovu m noowhnu iwu berere noornu
ernu nu rime m, iwu ke noolusi iwu ke
ovu ogwnu. O neeme m buru ohi iwu
ke mmehie ke noornu ernu nu ano-ehni
m. 24M bu m badnu ke ngowhnuji anya.
Nyele joodohia m n'ang-ehni ke enwu
ka? 25A nootunu Chiokike mmamma
hite nu Nyenwe ai Jizosi Karaisi.

Hite n'echiche m, m bu m ohi ke iwu
ke Chiokike, kovu, ano-ehni m bu ohi
iwu ke mmehie.

Budnu hite n'Enine

Kitna, o0 za ikpe naama ele zi nu
8 rime Karaisi Jizosi. 92Kwnornu nu
iwu ke Enine ke neegweya budnu nu
Karaisi Jizosi, mernu m whoga n'ohi
iwu ke mmehie nu enwu. 3Nhne Iwu
nwée rikne meli kwnornu nu ang-ehni
badnu zila rikne, Chiokike mernu a, o
ziyaru Nnwo a lele badnu ke mmehie
ma o buru ariohna mmehie. Hite nu
ya 0 ma budnu mmehie ke badnu ikpe.
4 Chiokike mernu ka ma nhne ziri ezi ke
Iwu zu ozu nu rime ai ele noowu budnu
lele kpa Enine noopio, o0 btio kpa ano-
ehni noopio. °Ele noowu budnu n'ano-
ehni neeme nhne anog-ehni noopio, ele
noowu budnu n'Enine neeme nhne Enine
noopio. ®Nye ano-ehni neechi nwurnu
onwu, kovu nye Enine neechi nwernu
budnu nu udno. 7 Kwnornu nu nye ano-
ehni neechi bu nye irno Chiokike, o
nwée rikne bita iwu Chiokike, n'ezi,
o jéenwe rikne bita a. 8Ele ano-ehni
neechi jéenwe rikne mee nhne jooso
Chiokike n'onu.

9 Ano-ehni z4 neechi anu, kovu Enine,
0 buru nu Enine Chiokike wu nu rime
anu. Nye obula ke nwée Enine Karaisi,
btio ke Karaisi. 190 buru nu Karaisi zi
nu rime anu, o bu n'ezi nu ano-ehni anu
nwurnu onwu kwnornu mmehie, kovu
enine anu zi budnu kwnornu ome mma.
110 buru nu Enine Chiokike ke mernu
Jizosi hi n'enwu lizo wuru nu rime anuy,
nye wam ke mernu Karaisi hi n'enwu
lizo jeeme ano-ehni anu ziri budnu hite
n'Enine a ke wu nu rime anu.

12Kam kpayaru, rumu nda m, a jigwu
ogwo o wu budnu ai, o bto kpa ano-

8:1 Agwna okwukwo oknani kwuru: ele zd noowu budnu lele kpa mmehie pioru,

kovu lele kpa enine noopio.

ehni noopio. 13Kwnornu nu ¢ buru nu
anu wu lele kpa ano-ehni anu noopio,
anu joonwu enwu, kovu ¢ buru nu anu
jeehi n'enine gbu kpakara ernu ojo ke
ano-ehni, anu jaazi budnu. 14Kpakara
ele Enine Nso Chiokike neechi bu rumu
Chiokike. 15 Kwnornu nu Enine Chiokike
nyernu anu méne anu ele ohi, ke neeme
anu buru ele ogwnu. Kovu Enine neeme
anu buru rumu Chiokike, anu jeenwe
rikne kwnakwu a, “Papa, Nda m.”
16 Enine Nso Chiokike naagbanu enine ai
akebne nu a bu rumu Chiokike. 17 Q buru
nu a bu rumu Chiokike, a bu ele neeke-
hia mkpe, ele neekehia mkpe Chiokike,
ele be nu Karaisi neekerikota mkpe. O
buru a snornu a ta awhnuwhnu, a joosno
a kehia igwugwu a masi.

Igwugwu ke zi nu ruwhnu

18M whnurnu m nu awhnuwhnu ke
ige ka bu nhne a jéeji tusinu igwugwu ke
be jookpumenu ai. 19Kpakara nhne be
keru eke ji olile anya siri rikne neese nga
be jeegesi rumu Chiokike. 20 Kwnornu
nu nhne be keru eke ghoru nhne etekne,
0 btGo nu rikne aka ke be, kovu kpa
Chiokike mernu be, be zi koriri neele
anya, 21 nu nhne be keru eke jeenwernu
ehni be whoga n'ehni oro oro, kehia igwe
nu o nwernu ehni zi igwugwu ke be bi-
tannu rumu Chiokike.

22 A magwu du kitna nu kpakara nhne
be keru eke noosnu idne lele nye rime
omumu nnwo neeme. 23Kovu ¢ biio
nhne be keru eke kpoi, ma ai masi ele
nwernu Enine ke bu nkesi mbom ke
Chiokike, a noosnu idne nu rime ovu ai,
neese nga Chiokike jeeme a buru rumu a,
ma o gbahia ano-ehni ai. 24 Kwnornu be
znohiaru aij hite n'olile anya, kovu o buru
awhnu nhne a neele anya a, o bima olile
anyan'ezi. Q z& nye neele anya nhne ke o
whnugwu anya. 25Kovu o buru a neele
anya nhne a za ngowhnu anya, a jeeji
nkasi ovu neese a.

26 Kpam masi, Enine Nso neeyinu ai
aka, o bu ezi nu a za rikne. Kwnornu
nu a maa kpa a jeekpe okpukpe, kovu
Enine Nso Chiokike neekpehianu ai, hite
n'osnu idne ke onu jéokwuli. 27 Kwnornu
nu Chiokike nye noonyosna mkpoma
badnu magwu echiche Enine, ¢ bu Enine
Nso noorio aririo nu risi ele nso lele kpa
echiche Chiokike jiri zi.

A kakwo ele mmeri

28A magwu nu Chiokike neeme
kpakara nhne noornuko ernu oma
n'otu kwnornu ele whnurnu Chiokike
n'anya, ele o sukwuru ma be mee
echiche a. 2°Kwnornu nu ele Chiokike
mahiamarnu, ¢ bitaru be ichne, ma be
nu lele Nnwo a, ma Nnwo wam buru
Opnarna n'esilawuru agida rumu nda.
30Ele Chiokike bitaru ichne, o sukwuru
be, ele o sukwuru, o mee be ele ikpe
mémana, ele o mernu ikpe ele médmana,
o mernu be kehia igwugwu a.

3INdaa nhne a jookwu nu kpakara
nhne ka? O buru nu Chiokike dasi ai
n'ikwnu, nyele jeemegidne ai? 32Nye
wam ke bitala Nnwo a, kovu kesi ai
ya, ndaa kpa o jéenye ai kpakara nhne?
33Nyele joobno ele Chiokike hohiaru
nhne? O bu Chiokike bu nye neeme ele
badnu ele ikpe mamana. 34 Nyele bu nye
naama ai ikpe? Q bto Karaisi Jizosi,
nye nwurnu enwu, nye hiri n'enwu
lizo, daziri n'akarikwnunga Chiokike
noorionu ai aririo. 3°Nyele jeekewa ai
n'owhnun'anya ke Karaisi? QO bu mkpa,
sobu nhne osi rikne sa, sobu okne ok-
pagbu, sobu oknunyo, sobu ogba-eto,
sobu aghom, sobu ama-ogwnu? 36Lele
kpa be gbaru a n'okwukwo nso,
“Kwnornu anu, enwu neeche ai aka nu

ruwhnu kpakara obochi,
be noopnughari ai lele atnurnu be
noogbu ogbu.”

37(Oza! A nwernu omeri nu kpakara

nhne ka hite nu nye wam ke whnurnu

ai n'anya. 3®Kwnornu nu m magwu
m nu enwu mobu budnu, mobu enine
izi, mobu renwu gjo, mobu nhne ke zi
kitna, mobu nhne ke jaava, mobu rikne
obula, 3°mobu olu mobu nhne zi nu
rime eli, mobu nhne berere be keru eke,
jéenwe rikne kewama ai n'owhnun'anya
ke Chiokike ke zi nu rime Karaisi Jizosi.

Chiokike nu ele ke ¢ hohoruru

M nookwu ezi oka nu rime Karaisi,
9 0 bio aghalaghala, Enine Nso naag-
banu ovu m akebne nu m zad m
naagha aghalaghala. 2 Anya-mini zi m
nu mkpoma, nhne igbugbu zi m nu
mkpoma kpakara ige. 3Q jaamasi m, o
buru nu Chiokike vuru m onu, kewama
m nu hne Karaisi zi, kwnornu rumu nda
m, ele eli m, 4 ele Izireli. Chiokike mernu
be buru rumu a, o okpumennu be ig-
wugwu a, ya nu be gbaru njo-ehni, o ny-
ernu be Iwu, be nwernu okpukpe oma,
nu kpakara mkwna Chiokike, Sbe bu
avnurnu kwu ele nda oknani, Karaisi
hiri n'avnhurnu be va n'ano-ehni. Oz-
narni zinu Chiokike ke neechi kpakara
nhne okwnukokwnu. Amim. ¢ Q btio nu
Chiokike mézule ikwu-onu a, kwnornu
nu o btdo kpakara ele hi n'avnurnu Izireli
bu rumu Izireli n'ezi. 7 Kpakara be btio
rumu Ebereham n'ezi, 0 bubedi nu be
hi n'avnurnu Ebereham. Kwnornu nu
okwukwo nso kwuru, “Kovu be joog-
wnu rumu i hite n'Aziki.” 8Ka bu nu o
biio rumu be murnu n'ano-ehni bu rumu
Chiokike, kovu ele be murnu lele kpa
Chiokike kweru Ebereham nu mkwna bu
rumu a n'ezi. 2 Kwnornu nu ka bu nhne
mkwna wam kwuru, “N'ige be karu aka,
m jeehiehna, Sera joomu nnwo rukna.”

10 0 buio ka kpoi, rumu Ribeka nwernu
otu nda, ke bu nda oknani ai Aziki.
11 Sy ¢ murnu rumu ejima rukna lawuru
wam, nga be mége nhne oma mobu ke
0jo, ma nhne Chiokike kwuru gwuzosi
rikne, 12 o biio hite n'ernu kovu kwnornu

nu o sukwu ikwu a, Chiokike kannu
Ribeka, “Nye ke okno badnu jeeznenu
nye ke mati izi.” 13 Lele kpa be gbaru a
n'okwukwo nso, “M whnurnu m Jekopu
n'anya, sno Iso irno.”

14Ndaa nhne a jookwu? Q bu nu
Chiokike bu nye ndala sa? Oza ria ria.
15Kwnornu nu o kannu Mozizi,
“M joodonu nye me joodonu obirizi,

obirizi,

mee masinu nye masiri m oru.”

16Ka neegesi nu o bio hite nu nhne
badnu noopio mobu nhne be noornu,
kovu o bu obirizi Chiokike. 17 Kwnornu
nu okwukwo nso kannu Fero, “Ka bu
nhne me kwno gwuzote i, ma m gesi m
iknernema m n'ehni i, ma kpakara owa
mahia rewhna m.” 18 Chiokike noodonu
nye masiri a obirizi, neemenu nye o
pioru ma o knesni mkpoma, knesni
mkpoma a.

Ikpe nu obirizi Chiokike

190tu badnu jaakanu m, “Ndaa kpa
Chiokike naama ai ikpe? Nyele nwernu
rikne o gwuzogidne echiche a?” 20Ji
badnu etekne, i bu nyele naasa Chiokike
oka? Nhne be kpuru okpu o jaasikwa nye
kpuru a ajiji, “I kwno kini kpu m kpa?”
210 bu nye nookpu ite o nwée rikne
n'ehni otu orura wam kpu ite lawuru, otu
bna n'ernu zi okne mkpa, ke berere be ji
a rnu ernu kpakara ige?

220 zi Chiokike n'aka o gesi ikpe nu
iknernema a, kovu, o zi kwno a n'aka
o gesi ogologo osnuta ovu n'ehni ele o
neekpe ikpe, bu ele ¢ bitaru ma ¢ la be
n'iyi. 23 Q zi masi n'aka a 0 wukwasi ok-
wnamarna igwugwu a nu budnu ele o
bitannu obirizi a. 24 Kwnornu nu a bu
ele o sukwuru, o biio hite n'avnurnu ele
Ju kpoi, kovu ma hite n'eli ele bto ele
Ju. 25Ka bu nhne o kwuru n'okwukwo
Hosiya,

“M jookwu be ele ke m, ele wam btio ele
ke m,



Ele Rom 9:26

ele wam me whnige n'anya, m jookwu
be ele me whnurnu n'anya.
26 Q joobu nu hne be zi kaa,
nu be bto ele ke m,
joobu hne be jookwu be rumu Chiokike
ke zi budnu.”
27“Azaya siri okokoba gbasiri rumu
Izireli, kaa,
O bu n'ezi nu rumu Izireli nu lele rizna
ke ngeri osimini,
ele be jooznohia jaazi mati k'agida.
28 Kwnornu nu Jihova jeekpebi ikpe owa
wara wara n'ome mma.”
291ele kpa Azaya kwuru nu mbom,
“Q buru nu Chiokike ke Meli Nhne Dum
dénu ai obirizi ghasanu ai agwna rumu,
a znernu onu lele Sodom,
a znernu onu lele Gomora.”

Ele Izireli kwéle o0 nabnarnu izi oma

30Ndaa nhne a jookwu? Q bu nu ele
btio ele Ju ele z& noosno ome mma
Chiokike, nwehiaru ome mma ke hi
n'okwnata mkpoma? 3! Kovu ele Izireli,
noosno iwu ome mma nwée nhne iwu
ome mma karu, be piohiala a. 32Kini
kpayaru ka? Kwnornu nu be jige otuk-
wasi ovu pio a, kovu lele nu o bu
n'ernu. Be dna n'olu rugwu nookpobi
ochi. 33Lele kpa be gbaru a n'ogkwukwo
nso, kaa,
“Le, m bitaru m otu akaworugwu nu

rime Zayoni
ke jeeme ele badnu kpobi ochi,
rugwu ke jeeme be dna.
Kovu nye obula ke tukwasiri a mkpoma,
be jéekwe iwhnerne tu a.”
Rumu nda m, nhne noogwnu m

1 O nu mkpoma, m neekpe masinu
Chiokike gbasiri ele ke m bu Izireli,
bu ma be znohia be. 2M jaagbanu
be akebne nu be nwegwu mkpoma o
kpenu Chiokike, kovu be nwée ogho-
hia. 3 Kwnornu nu be mda ome mma ke
Chiokike, be bete noogwuzote ome mma
ke be, be bitala ehni be nu mkpururu

ome mma Chiokike. 4Karaisi bu mbi-
mambi Iwu, nye obula ke tukwasiri a
mkpoma, jeenwehia ome mma.

Oznohia zinu kpakara badnu

5Ka bu nhne Mozizi kwuru gbasiri
ome mma ke hi n'Twu, “Nye obula ke bi-
taru Iwu jaazi budnu nu rime be.” ® Kovu
ome mma ke hiri n'otukwasi mkpoma
karu kpa, “I kwiikko nu mkpoma i, ‘Nyele
jeezne oligwe?’ (zne gwedna Karaisi).
7 Mobu, ‘Nyele jeezne nu rime eli?’ (zne
gwelizo Karaisi n'enwu).” 8Kovu ndaa
nhne o kwuru? “Ikwu-onu wam zi i
ndundu, o zi n'onu i ma n'ovu i.” Kam
bu ikwu-onu otukwasi ovu ke a ngokpo
okwo. 20Q buru nu i jeeji onu i kwuhia
nu Jizosi bu Nyenwe ai, gweru mkpoma
i kweru nu Chiokike mernu o hi n'enwu
lizo, be jooznohia i. 19Kwnornu nu
badnu ji ovu a kweru, be gwnusi a nu
nye ikpe ména, o ji onu a kwuhia, o
nwehia oznohia. ! Qkwukwo nso kwuru
kpa, “Iwhnerne za nootu ele kwnataru a
ovu.” 120 za nhne zi ichne hne nye Ju nu
nye btio nye Ju zi. Chiokike bu Nyenwe
kpakara badnu, noowukwasi ngozi a
nu risi ele naakwnakwu a. 13 Kwnornu
nu be jooznohia kpakara ele noosukwu
rewhna Nyenwe ai.

14Kovu ndaa kpa be joosukwu a, o
buru nu be kwéle nu ya? Ndaa kpa
be jeekweru, o buru nu be niina nhne
gbasiri a sa? Mobu ndaa kpa be joonu,
hne o za nye nookpo okwo izi oma?
15Ndaa kpa be jookpo okwo hne o za
nye ziznernu be? Lele kpa be gbaru a
n'okwukwo nso, kaa, “Le kpa ochi be
marnu mma bu ele neezni izi oma.”
16 Kovu, o btio kpakara be kweru izi oma
wam, kwnornu nu Azaya kary, “Nyenwe
ai, nyele kweru izi a ziri?” 17 Ka neegesi
nu okwnata mkpoma jeehi nu onurnu izi
oma va, onurnu jeehi n'okpo okwo izi
oma Karaisi. 18 Kovu m neesikwa, o bu



Ele Rom 10:19

ezi nu be ndna izi oma wam? Be nurnu
a. Lele kpa okwukwo nso kwuru,

“Nkoli be gazuru kpakara owa,
ikwu-onu be duru hne owa sotoru.”

19 M neesikwa kwno, o bu nu ele Izireli
méaa? Mozizi n'iwhuru a beru osno kaa,
“M jeeji ele mba ¢ zad nhne be bu mee

anu nwe anya-kwu,
m jeeji mba ke nwée akoniche kpasu anu
iwe.”

20 Azaya kwusiri a rikne kaa,

“Ele z& noopio m, piohiaru m,
m mernu m ele za neesikwa ajiji gbasiri
m whnu m anya.”

21 Ka bu nhne o kwuru gbasiri Izireli,

“Kpakara obochi, m gbasaru m aka m
lawuru o kwubnanya
ele risi rikne nu ele za noobno nsni.”

Chiokike ghéasala ele ke a

M sikwa kwno, o bu nu
]. 1 Chiokike ghasaru ele ke a sa?
Oza! Ma n'iwhuru m bu nye Izireli,
ke avnurnu Ebereham, eriri ruwho
Benjamini. 2Chiokike ghésala ele ke a
0 mahjamarnu nu mbom. Anu magwu
nhne okwukwo nso kwuru nu hne
Elaijja naariasno Chiokike megidne
Izireli, 3“Nyenwe ai, be gburu ele
owhnurninya i, be kwnadna ojo arjohna
i, me nu nsnunu m gwnarnu, be noopio
o gbu m.” #Kini bu nhne Chiokike
kannuy a? “M bitannu m ehni m pokwu
ele rukna esau, ele kpdénna Bali risi
eli.” SKpam masi, n'ige ka, Chiokike,
hite n'oru a hohiaru ele ke gwnarnu.
6 Kwnornu nu o bu oru a, o btio n'ernu,
0 buru nu o bu hite n'ernu, oru bima
oru.
7Kini kwno? Ele Izireli piohiala nhne
be noopio, kovu ele wam o hohiaru pi-
ohiaru a, ovu kporu ele berere bekwnu.
8Lele kpa be gbaru n'okwukwo nso, kaa,
“Chiokike nyernu be enine
iwhnirniwhno
be nwernu anya, kovu be whnt osno,

be nwernu nsni, kovu be ni nhne,
du tna.”
9 Devidi karuy,
“Iriri be gho mbita nu nhne joogbu be,
be dna n'olu a, ta awhnuwhnu.
101sni kpu be, be whnii ¢sno,
ivu rinya nyigbu be okwnukokwnu.”

Oznohia ele bto ele Ju

1M neesikwa, ele Izireli be dnarnu
ma be la n'iyi sa? Oza ria ria. Kwnornu
nu mmehie be, ele biio ele Ju nwehiaru
oznohia, ke jeeme ele Izireli nwe anya-
kwu. 120 buru nu mmehie be mernu
kpakara owa nwe ngozi, be dnarnu
mboni ma ele bio ele Ju nwehia ngozi,
kpakara owa jeenwe agida ngozi nga be
jeekweru nu Karaisi.

13M nookwunu anu oka kitna ele biio
ele Ju. Hne me bu nye izi ele bdo ele
Ju, m jeeji ernu m kpa nganga. 14 Nyele
ma, m nwernu rikne mee ele eli m
nwe anya-kwu, ma m nwernu m rikne
znohia agwna be. 1°Kwnornu nu nga
Chiokike ghasaru be, kpakara owa nu
Chiokike mernu udno. Kini jeeme nga
Chiokike jookwubnanya be? O joobu
nu ele nwurnu onwu jaazi budnu. 160
buru nu mpekele bredi mbom be ny-
ernu Chiokike zi nso, kpakara ke gw-
narnu zi nsg. O buru nu egwnugwnu
isisi zi nso, kpakara nkala a zi masi nso.
170 buru nu be o gbukwahalaru agwna
nkala olivu, be gweru anu bu nkala olivu
ohia nyakwnusi a, anu neeri nhne oma
ke hi n'isisi olivu wam. 3 Anu ménu
nkala wam oknomokno, chenwanya nu
o blilo anu vu egwnugwnu, kovu eg-
wnugwnu vugwu anu. 19 Kovu kwu kpa,
“Be gbukwahalaru nkala isisi gweru ai
nyakwnusi.” 20 Owe! Be gbukwahalaru
be kwnornu nu be kwé ekwe, kovu, anu
gwuzo kwnornu nu anu tukwasiri ovu.
Anu vilizo ehni anu olu, thunuma, anu
tu ogwnu. 2! Kwnornu nu ¢ buru nu
Chiokike gharula o ta nkala isisi olivu ke

ruhiaru awhnuwhnu, ¢ jdagharu o ta anu
awhnuwhnu.

22Le mkpoma oma nu nhne rikne
ke Chiokike, nu o mesiri ele dnarnu
adna rikne, kovu o donu anu obirizi, o
buru nu anu jaadazigidne nu mkpoma
oma a. Q buru nu anu jaadazigidne
nu mkpoma a, o joogbukwahala anu.
230 buru nu ele Ju jeehi n'6kwe ekwe
be whuya, Chiokike jaanyakwnusi be
berere, kwnornu nu Chiokike nwernu
rikne o nyakwnusi be. 24 Anu bu nkala
isisi olivu ohia, ke Chiokike nyakwnusiri
n'ehni isisi olivu be znurnu oznu, lele
kpa o kwésile. O buru nu Chiokike
mernu kpa, anu mahia nu o nwernu
rikne nyakwnuhnasi nkala isisi olivu be
znurnu oznu n'ehni isisi olivu kam be zi.

Obirizi Chiokike zinu kpakara badnu

25Rumu nda m, o nwernu nhne omimi
me noopio anu mahia, ma anu gharu
eche nu anu bu ele ako n'anya anu.
Nhne omimi kam bu nu risi rikne rumu
Izireli jaazi okwnukokwnu. Kovu o jaazi
tem onu ogwnugwnu ele biio ele Ju
ele jaavakwnusi Chiokike zute. 26 Kpam
masi, be jooznohia kpakara ele Izireli,
lele kpa be gbaru a n'okwukwo nso,
“Nye Oznohia jeehi nu Zayoni va,
o joovume kpakara mmehie

Jekopu.

27 Me nu be jaagba njo-ehni,
nga me vumernu mmehie be.”

28Fle Ju bu ele irno izi oma. Ka bu
mbnarna ke anu ele biio ele Ju. Kovu
be bu ele ¢ hohiaru, whnu be n'anya
kwnornu ele nda be oknani. 29 Chiokike
za naagbanwo echiche a n'ehni ele o
hohiaru, gozi masi. 30 Hne anu ele biio
ele Ju zi, anu bnége Chiokike nsni
nu mbom, kovu kitna, anu nwernu
obirizi Chiokike kwnornu ele Ju ele
bnége nsni. 3! Kpam masi, anu nwehiaru
obirizi Chiokike mernu ele Ju bnédge
Chiokike nsni ma be nwehia masi ob-

rumu

irizi Chiokike. 32Kwnornu nu Chiokike
mernu kpakara ele badnu buru ele risi
rikne ma be nwehia obirizi a.

Oznarni zinu Chiokike

33A! Le kpa ekwnu nu akoniche nu
nhne omuma Chiokike hna omimi.
Kpa a nwée rikne nyosna a echiche a,
badnu nwée rikne piohiali apna a.
34“Nyele magwu mkpoma Nyenwe ai?
Nyele nwernu rikne zni a ezni?”
35“Nyele nyeleru Chiokike nhne,
ma Chiokike kwu a ogwo?”

36Ya keru kpakara nhne, kpakara
nhne ke zi bu ke a, ya nwe kpakara nhne.
Oznarni zinu a gkwnukokwnu. Amim.

Budnu nye ernu Chiokike

Rumu nda m, kam kpayary, m
1 2 ji m obirizi Chiokike naariasno
any, anu gweru ehni anu yisi n'aka
Chiokike lele ariohna zi budnu, zi nso, ke
nooso Chiokike n'onu, bu ke anu kwannu
Chiokike n'ezi. 2Anu niko lele ele owa
ka, kovu Chiokike gbanwo echiche anu
ma o ziri ikne ikne, ma anu mahia nhne
bu echiche Chiokike, echiche oma a, ke
nooso a n'onu, ke zuru ozu. 3Kwnornu
nu oru Chiokike nyernu m, me kanu any,
0 za nye vulizo ehni a olu n'oriri a karu
kpa o kwesiri, kovu anya dno anu nu risi
n'okpe ehni anu ikpe. Anu gweru okw-
nata ovu Chiokike tusinnu anu kpe ehni
anu ikpe. 4 Lele kpa a nwernu agida nhne
ke zi ehni, ke obula nwernu ernu ke a.
5Kpam masi, 0 bu n'ezi nu a zi agida, a
bu otu nu rime Karaisi, be knekotaru ai
n'otu lele nhne zi odo nu odo n'otu ano-
ehni. 6 Nye obula nwernu nkesi ke a lele
kpa oru Chiokike nyernu a. QO buru nu
nkesi otu badnu bu whnu owhnurninya,
nye wam gweru otukwasi ovu mee a.
70 buru nu nkesi a bu o zne izi, o zne
a, o0 buru o zni nhne, o zni nhne. 8Q
buru ¢ gba ele badnu inwe, o mee kpam.
Nye neekesi ele berere nhne, o mee a nu

mkpoma oma, nye noodu ele badnuy, o
rnusi ernu a rikne. Nye noodo obirizi, o
gweru mkpoma oma mee a.

Iznizni gbasiru owhnun'anya

9Qwhnun'anya kwesiri o zi snam.
Anu sno nhne gjo irno, anu knekwaru
nhne oma aka rikne. 19 Anu gweru owh-
nun'anya rumu nda whnu ibne anu
n'anya nu rime Karaisi, anu sobisinu ibne
anu karu ehni anu. 11 Anu bio ele ime
mgwu, anu rnusi ernu rikne, anu gweru
mkpoma zi snam neeznenu Nyenwe ai
izi. 12Anu nwudna n'olile anya, anu
snuta mkpoma nu rime okpagbu, neekpe
okpukpe kpakara ige. 13 Anu nu ele nwée
nhne kerita ekwnu anu, anu lekota ele
izne.

14 Anu noogozi ele naakpagbu anu,
anu noogozi, anu viko be onu. 1> Anu
snornu ele nponwudna onwudna, nwud-
nahoru, anu snornu ele naagba mkpe,
gba mkpe. 1Nhne gbasiri ele berere
metu anu nu mkpoma. Anu biko ele
oknomokno, anu snornu ele ovu duru eli
meko nhne. Anu bto ele ako n'anya anu.

17 Anu jiko nhne ¢jo kwu nye mernu
anu nhne ojo ogwo. Anu mee nhne
buru oma n'anya ele badnu. 8 Anu nu
kpakara ele badnu ziri n'udno, o buru nu
o kwe omume, kpa anu nwernu rikne.
19FEle me whnurnu n'anya, anu még-
wnarny, kovu gharu onuma Chiokike
rnu ernu a, kwnornu nu okwukwo nso
kwuru, nu Nyenwe ai kwuru, “Mawa
nwe mmegwnahia, m jeemegwnarnu.”

20Kovu lele nhne okwukwo nso
kwuru,

“Q buru nu wiri ngogwnu nye irno i,
nyee a wiri,

0 buru nu akpiri nookpo a bekwnu,
kwute a mini, o nwornu,

kpam, i naaghakwasi esekere bekwnu
n'olu risi a.”

21 Anu kwé nhne ojo megbu anu, kovu

anu gweru nhne oma megbu nhne gjo.

Mkpururu ele ochichi

Nye obula bita ehni a nu mkpu-
1 3 ruru ochichi, kwnornu nu o za
ele neechi ochichi ke Chiokike bi-
tala, Chiokike bitaru kpakara ele neechi
ochichi. 2Nye obula ke neemegidne
ochichi neemegidne nhne Chiokike bi-
taru, nye mernu kpam jeegweyanu ehni
a ikpe. 3Ele neeme nhne oma za nootu
ogwnu ele ochichi, kovu ele neeme nhne
0jo jootu ogwnu. I pioru ogwnu ele
neechi echi gharu o tu i? Mee nhne buru
oma, be jaaznarni i. 4Kwnornu nu o
bu nnwo izi Chiokike neeme nhne oma.
Kovu ¢ buru nu i mee nhne 0jo, ogwnu
a tu i, kwnornu nu o vile ama-ogwnu a
etekne. Q bu nnwo izi Chiokike, neemeg-
wnahianu a ovu owe ehni a n'ehni
ele neeme nhne ojo. ®>Kam kpayary, i
joobno nsni ele ochichi, o btio kwnornu
nu ovu owe ehni Chiokike kpoi, kovu
kwnornu nu mkpoma i.  Ke bu anu jootu
ntu-eli, kwnornu nu ele ochichi bu rumu
izi Chiokike noornu ernu zinu be, ele
ji kpakara ige be neechi ochichi. 7 Anu
kwu ogwo anu ji be, tu ntu-eli o buru
anu ji ogwo ntu-eli, tu ntu ahia o buru
nu anu ji ogwo ntu ahia, so nye kwesiri
anya, bisinu nye kwesiri.

Whnu ibne anu n'anya

8 Anu ji nye obula ogwo, kovu anu
whnurita ehni anu n'anya. Nye obula
ke noowhnu badnu ibne a n'anya
mezuru Iwu. ?Iwu wam, “I méko oyi, i
gbtko badnu, i zniko buznu, i nwéko
owho-anya.” Ka nu kpakara iwu berere
jikogwu aka n'otu iwu ka, “Whnu nye ag-
batibi i n'anya lele ehni i.” 19 Nye obula
ke whnurnu nye agbatibi a n'anya jéeme
a nhne ojo. Owhnun'anya bu o mezu
kpakara Iwu.

11 Anu mee kpa, anu magwu nhne
ige ka bu. Ka bu ige anu jeetnenya
n'anyarna, kwnornu nu oznohia ai zi

ndundu kitna karu nga a kweru nu
mbom. 12 Chi jiminem, chi gbubo zi masi
ndundu, a gharu ernu ochichiri, woru
mgwna ogwnu ke iwhne. 13Ngwa ma a
kpa agwa lele ele zi n'iwhne ke obochi,
0 blio ele okne iriri nu ele era manya
naagba, o bio nu nhne rune nu nhne
tu iwhnerne, o bdo olu ogwnu, nu anya-
kwu. 14Kovu anu woru Nyenwe ai Jizosi
Karaisi lele iwo, anu nyée ano-ehni anu
oghere o mee nhne ¢jo ke ngogwnu a.

Anu kpé rumu nda anu ikpe
Anu kwubnanya nye za rikne nu
1 4 okwnata ovu, kovu anu nu a
dégbuta kwnornu nhne o kweru. 2Qk-
wnata ovu otu badnu kweru a, o ri
kpakara nhne, kovu nye berere, okw-
nata ovu a za rikne, neeri okwukwo ohia
kpoi. 3Nye ke neeri kpakara nhne 1édna
nye z4 neeri anya, nye za neeri kpakara
nhne kpé nye neeri kpakara nhne ikpe
kwnornu nu Chiokike nakweruru a. 41
bu nyele ke neekpe ohi nye berere ikpe?
O bu nyenwe a jaakaa ma ¢ mekwahiaru
mobu o mékwahiala. O jeemekwahia,
kwnornu nu Nyenwe ai jeeme a o gwu-
zoru kwem.
50tu badnu kanu otu obochi zi mkpa
k'agida n'esilawuru ¢bochi berere, nye
berere jaakaa nu kpakara obochi bu otu.
Echiche nye obula ji a ruwho. ®Nye
karu nu otu obochi zi mkpa k'agida
neeme a noosobisinu Nyenwe ai, nye
neeri nhne ¢obula noosobisinu Nyenwe
ai, kwnornu nu o nootunu Chiokike
mmamma nu wiri wam. Nye za neeri ag-
wna nhne noosobisinu Nyenwe ai, ngo-
tunu Chiokike mmamma. 7 Q z4 nye zinu
ehni a budnu kpoi, 0 z4 nye noonwunu
ehni a enwu. 80 buru nu a zi budnu, a
zinu Nyenwe ai budnu, a nwurnu enwu,
a nwunu Nyenwe ai, ma a zi budnu ma
a nwurnu gnwu, a bu ke Nyenwe ai.
9Kwnornu nu Karaisi nwurnu, hi
n'enwu lizo ma o buru Nyenwe ele zi

budnu nu ele nwurnu onwu. 10Jiwa, i
kwno kini neekpe nnwo nda i ikpe? I
kwno kini neeledna nnwo nda i anya?
Kpakara ai joogwuzo nu ruwhnu ngadna
ikpe Chiokike. 11Lele kpa be gbaru a
n'okwukwo nso,
“Nyenwe ai kwuru kpa, ‘Kpa me zi
budnu
kpakara mpnerne ochi joogbunu m n'eli,
kpakara riro jookwupiya nu mawa bu
Chiokike.”

12Kpakara ai n'otu n'otu jaakahia nhne a
mernu nu ruwhnu Chiokike.

13A gharu o kpe ehni ai ikpe,
tnunuma, i bita nhne jookpo nnwo nda
i ochi, mobu nhne jeeme ¢ dna. *M
magwu m nu hite nu mmekorita ke me
nu Nyenwe ai Jizosi, 0 za nhne ke zila
richna, o buru nu badnu kaa nu otu wiri
zila richna, o zila richna hne o zi. 150
buru nu nhne i riri jeemekasi nnwo nda
i ehni, i z4 neezne izne n'owhnun'anya.
I kwéko nhne i riri lulu nye Karaisi
kwnornu nwu enwu. 161 kwéko be kaa
nu nhne oma i bu nhne ¢jo. 17 Kwnornu
nu eli-eze Chiokike blio nhne oriri
nu onwunwo, kovu o bu ome mma,
udno nu snarnima nu rime Enine Nso.
18 Kwnornu nu nye neeznenu Karaisi izi
kpa neeme nhne nooso Chiokike n'onu
ma nu ruwhnu ele badnu. 1 Ngwa ma
a neeme nhne jeegweya udno, nu ke
joowuli ai olu lele oro. 20T kwné wiri
lulu ernu aka Chiokike. Kpakara wiri zi
richna, kovu o btio oma o ri nhne jeeme
badnu dna. 21 Q buru oma i gharu o ri
wiri, mobu nwo manya, mobu mee nhne
obula ke jeeme nnwo nda i dna.

22Kpakara nhne i kweru nu rime nhne
ele ka, dazinum ji nu Chiokike. Nye ikpe
mage nu nhne o kweru bu nye owa oma.
23 Kovu ¢ buru nu mkpoma badnu marnu
a ikpe nu nhne o riri, Chiokike jaama a
ikpe ma o ri a, kwnornu nu ¢ kwnétala
mkpoma nu nhne o neeme. Nhne obula
ke hige n'okwnata mkpoma bu mmehie.

Mee nhne jooso ele berere n'onu

Ai ele zi rikne nu okwnata
]. 5 mkpoma kwesiri o vuru ekperi
ele za rikne. O btio neeme nhne ngoso
ai n'onu. 2Nye obula menu badnu ibne
a nhne buru oma, ke jooso a n'onu, ma
o wulizo a olu lele oro. 3Kwnornu nu
Karaisi méne nhne jooso ehni a n'onu,
lele kpa be gbaru a n'okwukwo nso,
“Nhne iwhnerne ele naakpasi i iwhnerne
dnakwasiri m.” 4 Kpakara nhne be gbaru
n'okwukwo nso n'obochi wheru ewhe
zinu ai, neezni ai nhne, ma a nwernu
olile anya hite n'ndidi nu ogba inwe ke
okwukwo nso nyernu ai.
5> Chiokike ke neenye ndidi nu ogba
inwe mee anu nwernu enine Qziri n'otu
kpa anu noosno Karaisi Jizosi, ®ma
kpakara anu n'otu jeegweru otu onu
znarni Chiokike nu Nda Nyenwe ai Jizosi
Karaisi.
7 Anu kwubnanya ibne anu lele kpa
Karaisi kwubnanyarnu anu ma anu
znarni Chiokike. 8 M naakanu nu Karaisi
ghoru nnwo izi ele Ju ma o gesi ezi
oka Chiokike, mezu mkwna o kweru nda
be oknani, “ma ele bio ele Ju nyee
Chiokike igwugwu kwnornu obirizi a,
lele kpa be gbaru a n'okwukwo nso,
“Ka bu nhne me kwno znarni i
n'esilawuru ele btio ele Ju,

m joogwnunu rewhna i eri.”

10Q kaa, berere,

“Anu snornu rumu Chiokike nwudna,
anu ele buo ele Ju.”

110 kaa, berere,

“Anu ja Nyenwe ai, kpakara ele bto ele
Ju,

kpakara ele
oznarni.”

12Berere kwno, Azaya karu,

“Otu Badnu jeehi n'ebnurnu Jesi va,

o jeelizo chi kpakara mbam,

ele btio ele Ju jeelekwasi a anya.”

badnu gwnunu a eri

13Kitna, Chiokike ke olile anya
gweru ovu 0so nu udno mejite okwnata
mkpoma anu nu rime a, ma olile anya
anu nooso o0so hite nu rikne Enine Nso.

Polu nye izi ele bio ele Ju

14Rumu nda m, m magwu m nu nhne
oma zi nu mkpoma anu. Anu magwu
kpakara nhne ka nkari nkari, ke jeeme
anu nwernu rikne neeznitaru ehni anu
nhne. 15M ji m anya siri rikne gbanu
anu okwukwo, ma anu chenwanya ag-
wna nhne, kwnornu nu oru Chiokike ny-
ernu m. !6Chiokike mernu m nye izi
Karaisi Jizosi, nye ngornunu ele bto ele
Ju ernu, nye naakwa ariohna, ngokpo
okwo izi oma Chiokike, ma ele bto ele
Ju buru nhne ariohna Chiokike jeeg-
weru, ke Enine Nso bitaru nso.

17 Kam kpayaruy, m ji m ernu m naanya
risi nu rime Karaisi Jizosi nhne gbasiri
Chiokike. 18 M jéokwu nhne berere karu
nhne Karaisi mernu hite n'aka m, o duru
ele blio ele Ju be buru ele noobnonu
Chiokike nsni hite n'ikwu-onu m nu ernu
m. 19 Hite nu rikne nhne ogba akebne nu
ernu ndu-ehni ke Enine Chiokike hite nu
Jeruselem du Ilirikom, m nookpo okwo
izi oma gbasiri Karaisi n'apna zuru ozu.

20 O bu nhne zi nu mkpoma m o zni izi
oma hne be nina nhne gbasiri Karaisi,
ma m gharu m o wu oro n'olu ntu-eli
oro nye berere. 21 Lele kpa be gbaru a
n'okwukwo nso,

“Ele be kannu be nhne gbasiri a
joowhnurnu,
ele nina nhne gbasiri a jooghohia.”
22Kam kpayary, be kwéle me vak-
wnusi anu.

Polu marnyu mmuma o zne Rom

23Kovu kitna, 0 z4 nhne me joornu nu
kpakara eli ka, 0 noogwnu m o whnu anu
anya agida awha ka. 2*M jeeme kpam
kitna, m joowhnu anu kpa me neezne
Sipeni. Anu jeeyinu m aka n'izne m, ma

me nu anu dazikwole ige mati. 2°>Kovu
kitna, m neezne Jeruselem kwnornu ele
ke Chiokike zi pii. 26Kwnornu nu o
masiri ogbako Chiokike ke zi nu Masi-
donia nu Akaya o gweya nhne be jeekesi
ele mboni zi n'esilawuru rumu Chiokike
ke zi nu Jeruselem. 27 Q masiri be o yinu
be aka, kovu ezi oka zi a bu ka, o bu
ernu zinu be o yinu ele mboni wam aka,
kwnornu nu ele Ju nu ele blio ele Ju
neekerita ngozi ke enine, ele btio ele Ju
kwesiri o kesi ele Ju ngozi ke ekwnu be.
28Nga me rnukparu ernu ka, nyega be
nhne be tuhiaru, m joowhnu anu nga me
neezne Sipeni. 2 M magwu m nu nga me
jaava, m jeeji agida ngozi Karaisi va.

30 M naariasno anu, rumu nda m, hite
nu Nyenwe ai Jizosi Karaisi nu owh-
nun'anya ke Enine Nso, anu snornu
m kpesi okpukpe rikne nu ruwhnu
Chiokike kwnornu nhne me noowhnu.
31Any kpe okpukpe ma be dohia m
n'aka ele kwé ekwe zi nu Judiya,
ma ele Chiokike zi nu Jeruselem nab-
narnu ernu m n'esilawuru be, 32 ma hite
n'echiche Chiokike, m jeeji snarnima
vakwnusi any, ma me nu anu dazirikota
nu mkpoma oma. 33 Chiokike ke udno
dazinu kpakara anu. Amim.

Obekwu ikwu Polu

M neegesi anu nwene ai rinya
]. 6 Febi, ke noornunu ogbako
Chiokike ke zi nu Kenkiria ernu. 2Anu
bikno nabnanya a nu rewhna Nyenwe
ai lele kpa rumu Chiokike kwesiri, anu
yisinu a aka nu nhne obula zi mkpa,
kwnornu nu ¢ bu nye ovu oma neeyinu
agida ele berere aka ma me masi.
3Anu bekwu Prisila nu Akwila, ele
ernu ibne m, ele me nu be sno noornunu
Karaisi Jizosi ernu. 4Be gweru budnu
be bita nu nhne oze budnu nu risi m,
m nootnu be mmamma, 0 btio me nu
nsnunu m kpoi, kovu kpakara ogbako
Chiokike zi n'eli ele blio ele Ju nootu

masinu be mmamma. ® Anu bekwu og-
bako Chiokike zi n'oro be. Anu bekwu
enyi m me whnurnu n'anya Epenetusi,
nye mbom ke hi n'Esia kweru nu Karaisi.

6Anu bekwu Meri nye rnunu anu
agida ernu.

7 Anu bekwu Andoronikusi nu Juniasi,
ele Ju ibne m me nu be zi n'ikelu, be bu
ele badnu marnu nkari nkari n'esilawuru
ele izi, be beru m osno mahia Karaisi.

8 Any bekwu Ampilatusi, nye me wh-
nurnu n'anya nu rime Nyenwe ai.  Anu
bekwu Uribanusi nye ernu ibne ai n'ernu
Karaisi, nu Sitakisi enyi oma m.

10 Anu bekwu Apelesi nye be kparu
iru, o whe nu Karaisi.

Anu bekwu ezi-nu-oro Arisitobulosi.

11 Anu bekwu Erodioni nye Ju ibne m.
Anu bekwu ele ezi-nu-oro Nakisosi, ele
zi nu rime Nyenwe ai.

12 Anu bekwu Terifena nu Terifosa ele
ernu nu rime Nyenwe ai, nu nye me wh-
nurnu n'anya bu Pesisi nye ernu nu rime
Nyenwe ai.

13Anu bekwu Rufosi, nye ernu
Nyenwe ai hohiaru. Anu bekwu nne a,
nye bu masi nne m.

14 Anu bekwu Asikiritosi, Filegoni,
Hemisi, Patirobasi, Hemasi nu kpakara
rumu nda anu nu be zi.

15 Anu bekwu Filologosi nu Julia, nu
Nerusi nu nwene a rinya, nu Olimpasi
nu kpakara rumu Chiokike be nu be zi.
16 Anu gweru obekwu ikwu nso ke rumu
nda bekwurita ehni anu. Kpakara og-
bako Chiokike neebekwu anu.

Ezni ipne-aznu Polu

17Rumu nda m, anu bikno, anya du
anu eli gbasiri ele neegweya okewa nu
naakpahie gkwnata ovu ele badnu anya,
ele neezni nhne ke neemegidne iznizni
anu nahiaru. Anu neeze be. 18 Kwnornu
nu ele nu kpam z4 noornunu Karaisi
ernu, kovu ruwho be. Hite n'onu biri biri
be nu oka so n'onu, be nooduwhu ele

zi snam nu mkpoma. 19Kpakara ohna
nurnu obno nsni any, ke mernu mkpoma
so m n'onu k'agida kwnornu anu. Kovu m
pioru m anu buru ele nwernu akoniche
hne nhne oma zi, ele ikpe mana hne
nhne gjo zi.

20N'ige mati Chiokike ke udno joo-
zogbu Ekwensu nu mkpururu ochi anu.
Oru ke Nyenwe ai Jizosi dazinu anu.

21 Timoti nye ernu ibne m neebekwu
anu, ya nu Lusosi, nu Jasoni nu Sosipata
ele Ju ibne m.

22 Mawa, Tetiosi, nye gbaru okwukwo
ka neebekwu anu nu rime Nyenwe ai.

23 Gayosi nye me zi n'oro a, nye og-
bako Chiokike zi n'oro a, neebekwu anu.
Ochi-iwai ohna bu Erasitosi nu nwene ai

rukna Kwatusi neebekwu anu. [24 Oru ke
Nyenwe ai Jizosi Karaisi dazinu kpakara
anu. Amim.]

25Qznarni zinu Chiokike nye nwernu
rikne mee anu gwuzoru lele kpa izi
oma me neezni kwuru, nu okpo okwo
Jizosi Karaisi, lele kpa okpume nhne
gwnarnu agwna ke zi omimi ogologo
ige wheru ewhe. 26Kovu be kpumernu
a hite nu nhne ele owhnurninya gbaru
n'okwukwo hite n'iwu Chiokike zi ok-
wnukokwnu. O mernu kpakara mbam
mahia, ma be kweru bnonu a nsni. 27 Qz-
narni zinu Chiokike nye nu nsnunu a bu
nye ako hite nu Jizosi Karaisi gkwnukok-
wnu. Amim.

Okwukwo izi
ke Mbom

Polu gbaznennu

Ele Korinti

Nhne gbasiri opkwukwo izi ka

Okwukwo izi Polu gbaznennu ele Korinti
ke mbom neelebna anya nu budnu nu
okwnata mkpoma ke nye Karaisi. O
nookwu oka gbasiri mkpa ke zi nu og-
bako Chiokike ke zi nu Korinti ke Polu
miteru. Nu ige wam, Korinti bu eli-ohna
ke zi mkpa n'eli Girisi, ke bu risi ochichi
eli Rom n'odoru-eli wam. Ele eli ka bu
ele be marnu rewhna be n'ahia, ele mk-
pako, nu ele agwa 0jo, ele nookponu chi
zi ichne ichne risi eli.

Polu nookwu gbasiri okewa nu agwa
ojo ke zi nu rime ogbako Chiokike pii.
O kwuru nhne gbasiri budnu ogbako
Chiokike nu okpukpe, olizo n'enwu,
olulu nzi nu nnwerne. O kwuru nu Izi
Oma nwernu osisa kpakara ajiji ele ka.

Nu risi 13, Polu gesiri nu owhnun'anya
bu ngozi ke kakwo mma Chiokike ny-
ernu ele badnu.

Nhne zi n'okwukwo izi ka

Opanizo (1:1-9)

Okewa nu rime ogbako (1:10—4:21)

Agwa oma nu budnu ezi-nu-oro (5:1—

7:40)

Ele Karaisi nu ele naakwa renwu
(8:1—11:1)

Budnu ogbako nu okpukpe Chiokike
(11:2—14:40)

Olizo n'enwu Karaisi nu ke ele kweru
ekwe (15:1-58)
Nkesi ele Karaisi nye ele zi nu Judiya
(16:1-4)
Mmuma Polu nu okwukwo (16:5-24)
1 Mawa, Polu, nye Chiokike sukwuru
hite n'echiche ma ¢ buru nye izi
Karaisi Jizosi nu nnwo nda ai Sositenisi,

2naagbaznenu any, ogbako Chiokike ke
zi nu Korinti okwukwo. Anu bu ele
Chiokike sukwuru ma anu be buru ele
ke a zi nso nu Karaisi Jizosi, anu
nu kpakara ele zi nu hne obula be
nookpokwu rewhna Nyenwe ai Jizosi
Karaisi, Nyenwe be nu Nyenwe ai.
30ru nu udno ke Chiokike Nda ai nu
Nyenwe ai Jizosi Karaisi dazinu anu.

Otu mmamma

4M nootunu Chiokike m mmamma ige
obula nu risi any, o nyernu anu oru
hite nu Karaisi Jizosi. > O mernu anu ba
aba nu rime Karaisi nu kpakara nhne,
ma nu ikwu-onu nu nhne omuma anu.
61zi gbasiri Karaisi gwuzosiri rikne nu
rime anu. 7 Kam kpayaru, o z4 nkesi ke
enine kogwu anu kpa anu neese ige be
jookpume Nyenwe ai Jizosi Karaisi. 80
jeeme anu gwuzoru kwem du osoto, ma
anu buru ele nwée oru n'obochi Nyenwe
ai Jizosi Karaisi. °Chiokike, nye suk-
wuru anu ma anu nu Nnwo a Jizosi
Karaisi Nyenwe ai nwekota nhne, bu nye
kwesiri okwnata ovu.

Okewa nu rime gogbako Chiokike

0ORymu nda m, m ji m rewhna
Nyenwe ai Jizosi Karaisi naariasno anu,
anu bikno, anu kwekorita n'otu nhne anu
nookwu, okewa zoma n'esilawuru anu.
Anu ziri n'otu n'echiche ma nu nhne anu
neeme. 1Rumu nda m, agwna ele hi
n'ezi-nu-oro Kilo kannu m kpa o dnornu
m anya, nu okno oka zi n'esilawuru anu.
12Ka bu nhne me naakaa, otu badnu
naakaa, “M bu m ke Polu,” nye berere
kaa, “M bu m ke Apolosi,” nye berere
kwno kaa, “M bu m ke Pita,” nye berere
masi kaa, “M bu m ke Karaisi.”

13Be kewaru Karaisi sa? Be kpogid-
nernu Polu n'olu ogba kwnornu anu? Be
wuru anu mini nu rewhna Polu sa? 14M
nootunu Chiokike mmamma nu o za nye
me wuru mini kwekolam Kirisiposi nu

Gayosi. 150 z4 nye jaakaa si nu me
wuru a mini nu rewhna m. 16 (Owe, m
wuru m ezi-nu-oro Stefanasi mini, be
gweme kpam, m maam ma m wuru m
nye berere mini.) 17 Karaisi ziyage m me
wu mini, kovu o zni izi oma. Q bio
hite n'ikwu-onu ke akoniche badnu, o
zi enwu Karaisi n'olu ogba buru nhne
etekne.

Karaisi bu akoniche
nu iknernema Chiokike

18 Kwnornu nu izi gbasiri ogba bu
nhne etekne hne ele noonwu onwu
zi, kovu hne ele be nooznohia zi, o
bu iknernema Chiokike. 19Be gbaru a
n'okwukwo nso, kaa,

“M joolulu akoniche ke ele ako,
tuwhu oghohia ke ele marnu nhne.”
20Ndaa hne nye ako zi? Ndaa hne
nye okne okwukwo zi? Ndaa hne nye
agirigo ke owa ka zi? Chiokike mernu
akoniche ke owa buru nhne iwhnirni-
whno. 21Kwnornu nu hite n'akoniche
Chiokike o kwéle owa mahia nye o
bu hite n'akoniche ke owa. O soru
Chiokike n'onu o hite n'iwhnirniwhno ke
okpo okwo izi oma znohia ele kweru
ekwe. 22Ele Ju noopio nhne elekema,
ele Giriki noopio akoniche. 23Kovu a
nookpo okwo nu be kpogidnernu Karaisi
n'olu ogba, ke bunu ele Ju rugwu okpobi
ochi, hne ele bto ele Ju zi, 0 bu nhne
iwhnirniwhno. 24 Kovu hne ele Chiokike
sukwuru zi, ele Ju ma ele bio ele
Ju, Karaisi bu iknernema Chiokike nu
akoniche Chiokike. 25 Kwnornu nu iwh-
nirniwhno Chiokike kakwo akoniche ke
badnu, rikne ogwugwu Chiokike kakwo
iknernema ke badnu.

26 Rumu nda m, anu chenwanya nhne
anu bu su Chiokike sukwuru anu. Agida
anu bu ele owa karu nu be nwée
akoniche, agida anu bu ele owa maéa,
agida anu bu ele hige ezi-nu-oro eze
whuya. 27 Kovu Chiokike hohiaru nhne

iwhnirniwhno ke owa ma iwhnerne tu
ele ako. Chiokike hohiaru nhne ele owa
karu nu o zila rikne ma iwhnerne tu
ele zi rikne. 28 Chiokike hohiaru nhne
ele owa lednarnu anya nu nhne z4 nhne
0 bu, mee nhne ke be kwuru nhne
buru nhne etekne. 220 mernu ka ma
badnu obula gharu o mee oknomokno
nu ruwhnu Chiokike. 30 Chiokike mernu
anu nu Karaisi Jizosi buru otu, nye
burunu ai akoniche nu rime Chiokike. Ya
bu ome mma ai nu 9zi nso ai nu ogbahia
ai. 3 Lele kpa be gbaru a n'okwukwo
nso, “Nye obula ke jeeme oknomokno,
o mee oknomokno nu nhne Nyenwe ai
rnurnu.”

Izi oma gbasiri Karaisi nu ogba a

Rumu nda m, nga me vakwnusiri
2 any, m jile m okne oka mobu
akoniche ke badnu va kpo okwo nhne
tugwaru otugwa ke Chiokike. 2 Kwnornu
nu m piole m ¢ marnu nhne obula
kpa me nu anu zi, kwekolam nhne
gbasiri Jizosi Karaisi, nye be kpogid-
nernu n'ogba. 3M ji m §za rikne nu og-
wnu nu ehni oznu biri biri va. 4 Nhne me
znirni nu izi m blo hite nu nkari oka ke
akoniche ke badnu, kovu o gesi Enine nu
iknernema a n'esilawuru anu, >ma anu
buru ele kweru ekwe, 0 blilo kwnornu nu
akoniche ke badnu, kovu n'iknernema
Chiokike.

Akoniche Chiokike

6Kovu n'esilawuru ele sozuru osozu
bu hne a nookwu oka akoniche, o blio
akoniche ke owa ka, mobu ke ele neechi
owa ka. Ige mati, o0 za nhne be joobu. 7 A
nookwu nhne gbasiri akoniche Chiokike
ke tugwaru otugwa, ke Chiokike hohiaru
kwnornu igwugwu ai tutu su owa pani-
zoru. 8Ele ochichi ke owa ka maa
akoniche ka. Kwnornu nu o buru nu be
marnu a, be b kpogidene Nyenwe ig-

wugwu n'olu ogba. ®Kovu kpa be gbaru
a n'okwukwo nso,
“Anya whniilele,
nsni nilele,
0 bnadna n'ovu badnu ria ria,
nhne Chiokike bitannu ele whnurnu a
n'anya.”

10Kovu Chiokike hiri n'Enine a
kpumenu ai nhne o tugwaru otugwa,
kwnornu nu Enine noonyosna kpakara
nhne, ma nhne miri emi ke Chiokike.
110 z4 nye magwu echiche ke mkpoma
badnuy, o kwolem enine ke zi nu rime
badnu. Kpam masi, 0 za badnu ke
magwu echiche Chiokike, okwolem
Enine Chiokike magwu kpakara nhne
gbasiri Chiokike. 12A néhiage enine
ke owa ka, kovu a nahiaru Enine
Chiokike ziyaru ma a mahia kpakara
nhne Chiokike hiri n'ovu oma a kesi ai.
13Ka bu nhne a nookwu, o biio hite nu
nhne ke badnu znirni ai nu akoniche
ke badnu, kovu nhne Enine znirni ai.
A nookowa ezi oka ke enine hne ele
nwernu Enine Chiokike zi. 14Badnu ke
nwée Enine Chiokike nwée rikne kweru
nhne hi n'Enine Chiokike va, kwnornu
nu be bunu a nhne iwhnirniwhno, o
nwée rikne nahia be kwnornu nu Enine
Chiokike nookowanu ele nwernu Enine.
15Badnu ke nwernu Enine Chiokike
neekpe kpakara nhne ikpe, kovu o z4
nye jeekpe a ikpe. 1©Lele kpa be gbaru
a n'okwukwo nso,
“Nyele magwu echiche Nyenwe ai,
ma nye wam zni a ezni?”
Kovu a nwernu echiche ke Karaisi.

Ele ernu Chiokike

Rumu nda m, m nwée m rikne

kwunu anu oka lele ele nwernu
Enine, kovu m nookwunu anu oka lele
badnu etekne, lele rumu takiri nu rime
Karaisi. 2M jeeji mini-rema nooznu anu,
0 blio wiri siri rikne, kwnornu nu anu
jéenwe rikne ri be. Tem du kitna, anu

nwée rikne ri wiri siri rikne. 3Anu zi
koriri n'ano-ehni, kwnornu nu okwno-
awuwa nu okno oka zi n'esilawuru anu,
ka o z& neegesi nu anu zi n'ang-ehni?
Anu neeme lele badnu etekne. 4Otu
badnu naakaa, “M bu m ke Polu.” Nye
berere kaa, “M bu m ke Apolosi.” Anu
z4 neeme lele badnu etekne?

5Nyele bu Polu? Nyele bu Apolosi? A
bu ele ernu, ele anu hiri n'aka be kweru.
Nye obula ngornu ernu ke Nyenwe ai ny-
ernu a. ® Mawa kpasiri mkpuru, Apolosi
wusi a mini. Kovu Chiokike mernu
mKkpuru wam so o0so. 7 Nye wam kpasiri
mkpuru nu nye wam wusiri a mini bu
nhne etekne. Chiokike zi mkpa kwnornu
nu 0 bu ya mernu mkpuru wam so 0so.
8 Nye wam kpasiri mkpuru nu nye wam
wusiri a mini bu otu. Nye obula jaa-
narnu ogwo ernu a lele kpa ernu a hna.
9Kwnornu nu ai nu Chiokike noornuko
ernu n'otu, anu bu ekwu Chiokike. Anu
bu oro Chiokike noowu.

10Hite nu oru Chiokike nyernu m, m
noornu ernu lele nye nka-owu oro. M
turu m ntu-eli oro, nye berere noowuk-
wasi oro n'olu a. Kovu anya du nye
noowu oro n'olu a eli. ! Kwnornu nu
0 z4a ntu-eli berere badnu jeenwe rikne
tu, kakwo ke Chiokike turu, ke bu Jizosi
Karaisi. 12Q buru nu badnu obula jeeji
golu, mobu siliva, mobu akaworugwu zi
okne onu ahia, mobu isisi, mobu ruhiara,
mobu isisi ikpa wukwasi oro n'olu ntu-eli
ka, 13ernu a joowhuya iwhne, kwnornu
nu obochi Karaisi jookpume a. Be jeeji
bekwnu kpa ernu nye obula iru, bek-
wnu jeegesi nhne nye obula jiri wu oro
a. 140 buru nhne badnu jiri wu oro
n'olu ntu-eli wam gwuzogidne bekwnu,
0 jaanahia ogwo ernu. 1> Kovu ¢ buru nu
bekwnu rne ernu a, nhne whuru a, kovu
be jooznohia a, kovu lele nye hi nu bek-
wnu whuya. 16 Anu méa nu anu bu Qro
Nso Chiokike, nu Enine Chiokike wu nu
rime anu? 17 Q buru nye obula lulu Qro

Nso Chiokike, Chiokike joolulu a. Qro
Nso Chiokike zi nso, anu bu Qro Nso a.

18 Q za nye duhie ehni a, 0 buru nu nye
obula neeche nu o nwernu ako nu nhne
ke owa ka, 9 gho nye iwhnirniwhno ma ¢
buru nye nwernu akoniche. 1° Kwnornu
nu akoniche ke owa ka bu nhne iwh-
nirniwhno n'anya Chiokike. Lele kpa be
gbaru a n'okwukwo nso, “O jidnernu ele
ako n'aghigho be.” 20Be gba kwno a
n'okwukwo nso, kaa, “Nyenwe ai magwu
echiche ele ako nu o bu nhne etekne.”
210 z{ badnu ke ji nhne badnu etekne
nwernu rikne mee nyaa risi. Kwnornu nu
kpakara nhne bu ke anu, 22Polu mobu
Apolosi, mobu Pita, owa ka, budnu nu
enwu, nhne zi kitna mobu ke zi nu
ruwhnu, kpakara be bu ke anu, 23 anu bu
ke Karaisi, Karaisi bu ke Chiokike.

Ele izi Karaisi

Ele badnu kwesiri 0 gwnu ai lele
4 ele izi Karaisi, ele Chiokike nyernu
nhne tugwaru otugwa ke ezi gka a n'aka.
2Nhne be pioru n'aka nye neelegidne
nhne obula bu be whnu a nu o bu
nye kwesiri okwnata ovu. 3Nhne anu
nookwu gbasiri m z4 m mkpa, mobu
ikpe nye berere neekpe m, m jéekpe
ehni m ikpe. 4Ovu m zi snam, kovu ka
z& neegesi nu m bu m nye ikpe ména.
Nyenwe ai bu nye neekpe m ikpe. > Kam
kpayary, anu kpé nhne ¢bula ikpe hne
ige yo6oduge, seru tem Nyenwe ai va,
o jeeme kpakara nhne tugwaru otugwa
n'ochichiri whuya iwhne. O jaakahia
kpakara nhne zi n'ovu badnu. Ige wam
nye obula jaanahia oznarni a n'aka
Chiokike.

6Rumu nda m, m gweru m kpakara
nhne ka tusinu ehni m nu ehni Apolosi
kwnornu any, ma anu jiri ai muhia nhne
ele badnu nookwu, “Q z4 nye mee nhne
be gbage n'okwukwo.” Q za nye ji otu
badnu nyaa risi megidne ibne a. 7 Nyele
mernu i, i ziri ichne hne ele berere zi?

Kini bu nhne i nwernu ke be késige i?
O buru nu nhne i nwernu bu nkesi, ndaa
kpai jeeji a nyaa risi lele nu o biio nkesi?

8 Kitna, ruwho jihiaru anu. Anu balam
aba. Anu gholam eze, 90 bu n'ezi a blio
ele eze. O jaama mma ¢ buru nu anu
bu ele eze, ma a snornu anu buru masi
eze. °M che m nu Chiokike beteru ai ele
izi azny, lele ele be joogbu ogbu, nhne
olekiri nyee owa, ma hne ele enine izi
nu hne ele badnu zi. 19A bu ele iwh-
nirniwhno kwnornu Karaisi, kovu anu
bu ele nwernu ako nu Karaisi. A nwée
rikne, kovu anu nwernu rikne. Be led-
narnu ai anya, kovu anu nwernu ig-
wugwu. 11 Tem du kitna, wiri noogwnu
ai, akpiri nookpo ai bekwnu, a gba eto,
be mejoru ai, a nwée hne a bita risi.
12 A noodogbu ehni ai n'ernu, a ji aka ai
noornu nhne a neeri. Be noovu ai onu,
a noogozi, nga be kpagburu ai, a snuta
ovu. 13 Nga be kpajaru ai, a ji ovu oma sa
oka. A nu lele nhne mkpomkpo ke owa
ka, tem du kitna, ele owa kwtige ai nhne
obula.

14M z4 m naagba okwukwo ka ma
iwhnerne tu any, kovu ma m zni m anu
ezni lele rumu ke m me whnurnu n'anya.
15 Kwnornu nu ¢ buru nu anu nwernu nri
pokwu ele noodu anu nu rime Karaisi,
anu nwernu otu nda. M bu m nda anu
nu rime Karaisi Jizosi kwnornu nu m
gweyanu m anu izi oma. 16 M naariasno
anu snornu renu ochi m. 7Kam kpa-
yary, me neeziyanu anu Timoti. Q bu
nnwo m me whnurnu n'anya ke kwesiri
be kwnata a ovu nu rime Nyenwe ai.
O jeechenwanyanu anu kpa me noowu
budnu m nu rime Karaisi Jizosi, kpa me
neezni nu rime kpakara ogbako Chiokike
ke zi nu hne obula.

18 Agwna anu bu ele oknomokno, anu
neeche nu m jaava lekwa anu. 1° Q buru
nu Nyenwe ai kweru, m jaava kwnusi
anu wara wara, m jaamahia nhne ele
oknomokno wam jeeme. Q biio nhne



1 Ele Korinti 4:20

be jookwu kpoi, ma rikne be nwernu
masi. 2Kwnornu nu eli-eze Chiokike
blio n'agida ikwu-onu kpoi, kovu ikn-
ernema. 2! Ndaa nhne anu pioru? Me
gweru mbinibini va, su ¢ bu ovu owh-
nun'anya nu enine zi wohnernerne?

Anu gweme nnwo nda ke zila richna

M noonu nu ome oyi zj n'esilawuru
5 any, ke zila n'esilawuru ele méaa
Chiokike, nu badnu nookwuru nnwerne
nda a. 2Ndaa kpa anu neeme oknomo-
kno nu kpa? Anu kwesiri 0 kwna ek-
wna, nwe ovu Qjo, anu kwesiri o chihala
nyerukna ke mernu nhne ka n'esilawuru
anu. 30 bu n'ezi m zi m ikere hne anu zi
n'ano-ehni, kovu me nu anu zi n'enine,
m marnu m nye mernu nhne ojo ka
ikpe lele nu me nu anu zi. *Kpa anu
gbakoru nu rewhna Nyenwe ai Jizosi, m
joosno anu gbako n'enine, rikne Nyenwe
ai Jizosi jaadazinu ai masi. ® Anu gweru
nye wam yisi n'aka Ekwensu ma o
lulu ano-ehni a, ma be znohia enine a
n'obochi Nyenwe ai.

6 Anu méma oknomokno, kwnornu nu
nhne whu bredi mati neeme kpakara
bredi whu owhu. 7 Anu gweme mmehie
ke nu lele nhne whu bredi oknani ma
anu ziri richna. Nga wam, anu joonu
lele bredi ikne ke nwée nhne whu bredi,
lele kpa anu kwesiri. Kwnornu nu be jiri
Karaisi Nnwo Atnurnu Qgawhe ai kwanu
ai ariohna. 8Ngwa ma a bita Iriri ka, o
bio hite nu nhne whu bredi ke mmehie
oknani nu risi rikne, kovu bredi ke nwée
nhne whu bredi nu rime a, bredi ke zi
richna ke nwernu ezi oka nu rime a.

9M gbannu m anu okwukwo, anu
nu ele neeme oyi mékota nhne. 19M
zd& m nookwu gbasiri ele neeme oyi
k'owa, ele owho-anya nu ele buznu nu
ele naakwa renwu. Q buru kpam, anu
joowhoga n'owa. ! Kovu m naagbanu
anu kitna, naakaa, anu nu nye obula ke
kwuru ehni a nnwo nda, kovu o neeme

oyi, ke nwernu owho-anya, nye naakwa
renwu, mobu nye naakaja badnuy, nye
okne manya, mobu nye buznu mékota
nhne. Anu nu nye wam dazikota eli ri
wiri.

120 z4 m mkpa me kpe ele zi n'ederezi
ikpe. O blio anu kwesiri o kpe ele zi
n'esilawuru anu ikpe? 13 Chiokike jeekpe
ele zi n'ederezi ikpe. Lele kpa okwukwo
nso kwuruy, “Anu chihala badnu gjo wam
n'esilawuru anu.”

O kwuru badnu zne oro ikpe

O buru nu otu badnu nwernu nhne

megidne nnwo nda, i ga ola gbha
nnwo nda i okwukwo n'gro ikpe, ele maa
Chiokike kpe be ikpe, tnunuma, o jook-
wuru a zne n'esilawuru rumu Chiokike?
2Anu méa nu rumu Chiokike jeekpe
owa ikpe sa? O buru nu anu jeekpe
owa ikpe, anu nwée rikne kpe ikpe oka
mati n'esilawuru anu? 3Q bu nu anu
maa nu a jeekpe ele enine izi ikpe? O
ko buru nhne ke budnu ka. 4Q buru
nu oka dnarnu ke gbasiri budnu ka,
kini mernu anu neekwe ele zi n'ederezi
kpe anu ikpe? Ele ikpe ka bu ele nwée
0so anya n'ggbako Chiokike. > Iwhnerne
tu anu. M kweru m nu otu badnu ke
nwernu akoniche zi n'esilawuru any, nye
jeenwe rikne kpe ikpe n'esilawuru rumu
nda. ®Tnunuma, otu nnwo nda jook-
wuru nnwo nda berere zne n'oro ikpe ma
ele kwé ekwe kpe be ikpe.

7 Anu naagbarita ehni anu okwukwo
n'oro ikpe, ka neegesi nu anu dnarnu
adna. O jaaka mma nu i bu nye be
mejoru? Q jdaka mma nu nhne whu-
nahoru i? 8 Tnunuma, anu neeme ibne
nhne gjo, anu znunahoru nnwo nda anu
nhne. °0Q bu nu anu méda nu ele gjo
jéekehia eli-eze Chiokike? Anu diawhu
ehni anuy, ele naagba ewhere, mobu ele
naakwa renwu, mobu ele neeme 0oyi,
ele rukna naadnanyi ele rukna ibne be,
10mobu ele buznu, mobu ele owho-

anya, mobu ele okne manya, mobu ele
naakaja badnu, mobu ele ngoghogbu ele
badnu jéekehia eli-eze Chiokike. 1! Ag-
wna anu nu kpam nu mbom. Kovu be
snumarnu mmehie anu, be gweru anu
nyewhete n'aka Chiokike. Be mernu anu
nu Chiokike ziri n'udno hite nu rewhna
Nyenwe ai Jizosi Karaisi nu Enine ke
Chiokike ai.

Kwasinu Chiokike igwugwu

124M nwernu m rikne mee kpakara
nhne.” Kovu o blio kpakara nhne naabna
mbnarna. “M nwernu m rikne mee
kpakara nhne.” Kovu m jéobu ohi nhne
obula. 13“Wiri zinu ruwho, ruwho zi
masinu wiri.” Kovu Chiokike joolulu
kpakara be. Be jéeji ehni badnu neeme
oyi, kovu kpenu Nyenwe ai, Nyenwe
ai jeeme ehni badnu nwehia nhne zi
mkpa. 14 Chiokike nye mernu Nyenwe
ai hi n'enwu lizo, o jeeme masi ano-
ehni ai hi n'enwu lizo hite n'iknernema
a. 150 bu nu anu maa nu ehni anu bu
nhne zi n'ehni Karaisi? M jeegweru nhne
zi n'ehni Karaisi mee be buru nhne zi
n'ehni nyerinya ewhere? Oza ria ria. 16Q
bu nu anu méa nu nye gweru ehni a
yisi n'ehni nye ewhere, ya nu a gholam
otu ano-ehni? Kwnornu nu okwukwo
nso kwuru, “Be lawuru jooburu otu ano-
ehni.” 17 Kovu nye gweru ehni a yisi nu
Nyenwe ai, ya nu Nyenwe ai gholam otu
n'enine.

18 Anu gbanahoru ome oyi. Kpakara
mmehie berere badnu mernu zi n'olu
ehni, kovu nye neeme oyi megidnernu
ehni a mmehie. 10 bu nu anu maéa
nu ehni anu bu Oro Nso ke Enine Nso,
nye wu nu rime anu, ke Chiokike ny-
ernu anu? Anu nwée ehni anu, Chiokike
nwe anu. 200 jiri onu ahia gbahia anu.
Anu gweru ehni anu kwasinu Chiokike
igwugwu.

Ajiji gbasiri olulu nzi nu nnwerne
Nhne gbasiri nhne anu gbaru

7 n'okwukwo, “OQ buru oma nu
nyerukna nu nyerinya dndnyi lele nzi
nu nnwerne.” 2Kovu kwnornu nu agida
ele neeme oyi zi n'esilawuru any, o
buru oma nyerukna obula luru nnwerne
ke aka a, nu nyerinya gboru nzi ke aka
a. 3Nyerukna obula mee nhne kwesiri
a lele nzi hne nnwerne a zi, nyerinya
obula mee nhne kwesiri a lele nnwerne
hne nzi a zi. 4 Nnwerne nwée rikne hne
ehni a zi, kovu nzi nwernu, kpam masi
nzi nwée rikne hne ehni a zi, kovu
nnwerne a nwernu. °Anu goénahoru
ehni anu ehni anu, okwolem ma o bu
ige mati kpa anu kwekotaru, ma anu
vu onu nu kpe okpukpe. Omekwo, anu
ziri n'otu berere ma Ekwensu gharu o
rna anu ornurna, kwnornu nu anu nwée
rikne jikwaru ehni anu. Ka bu rikne
me neenye anu, o btio iwu. 7 N'ezi oka,
0 jaamasi m nu kpakara badnu jaadazi
lele me. Kovu nye ¢obula nwernu nkesi
ke Chiokike kesiri, otu nyenum kpa,
nye berere nkesi berere.

8Kitna, m naakanu ele liige nnwerne
mobu ele gbdge nzi, mobu ele rinya
nzi be nwurnu, ¢ jaaka mma anu daziri
etekne, lele kpa me daziri. ®Kovu o buru
nu anu jéenwe rikne jikwaru ehni any,
anu luru nnwerne mobu gboru nzi. O ka
mma ¢ luru nnwerne mobu gboru nzi,
tnunuma ehni anu jeerne bekwnu.

10Ele nwernu nzi mobu nnwerne, m
neenye anu iwu Nyenwe ai, o0 bio ke
m. Nnwerne gbidkwadia nzi a nnam.
11 Kovu, o mee kpam, o jaadaziri etekne
mobu ¢ lahna ke nzi a, nzi gbakwadia
nnwerne a nnam.

12M naakanu ele ke gwnarnu, o btio
Nyenwe ai, 0 buru nu nye Karaisi obula
nwernu nnwerne ke kwé ekwe, kovu
o kweru ya nu a wugidne, o gbala a
nnam. 13Q buru nu nyerinya Karaisi

obula nwernu nzi ke kwé ekwe, kovu
nzi a kweru ma be wugidne n'otu, o
gbéla a nnam. 14 Kwnornu nu Chiokike
nabnanyarnu nzi ke kwé ekwe kwnornu
nnwerne a ke kweru ekwe. Chiokike
naabanyarnu nnwerne ke kwé ekwe
kwnornu nzi a ke kweru ekwe. QO buru
nu o bilio kpam, rumu takiri anu jooburu
ele zila richna, kovu be zi nso kitna.

15Kovu o buru nu o masiri nye ke kwé
ekwe o gba nnam, o mee kpam. O zi
iwu ke ji nye Karaisi, nzi mobu nnwerne,
n'onodi nu kpa. Chiokike sukwuru ai ma
a wuru n'udno. 16 Ndaa kpa i jiri mahia,
ji nnwerne ke kweru ekwe, nu i jéozno-
hia nzi i? Mobu ji nzi ke kweru ekwe,
ndaa kpa i jiri mahia nu i jooznohia
nnwerne i?

Daziri n'onodi Chiokike sukwuru i

17Kovu nye obula daziri n'onodi o zi
nga Chiokike sukwuru a, bu ke Chiokike
nyernu a. Ka bu nhne me neezni nu rime
kpakara ogbako Chiokike. 18 Q buru nu
nye be kparu nka nurnu ikwu Chiokike,
o gwépuko nhne atu okpa nka a. Q buru
masi nu nye be kpage nka nurnu ikwu
Chiokike, be kpala a nka. 1°Qkpa nka
nu be kpage nka za nhne ¢ by, nhne zi
mkpa bu obita iwu Chiokike. 20 Badnu
obula daziri n'onodi o zi nga Chiokike
sukwuru a. 211 zi n'ohi nga Chiokike suk-
wuru i? O mékpa i ehni, kovu o buru
nu i nwernu oghere 0 whoga n'ohi, mee
kpam. 22Kwnornu nu nye bu ohi nga
Nyenwe aj sukwuru a bu nye nwernu
ehni a nu rime Nyenwe ai. Kpam masi,
badnu ke nwernu ehni a nga Nyenwe
ai sukwuru bu ohi Karaisi. 23 Chiokike
ji onu ahia gbahia anuy, anu ghdko ohi
ke badnu. 2 Rumu nda m, badnu obula
daziri n'anya Chiokike n'onodi ¢ zi nga
Chiokike sukwuru a.

Ele nwée nzi mobu nnwerne

25Nhne gbasiri ele rinya maa
nyerukna, mobu ele rukna méa
nyerinya, m nwée m nhne Nyenwe
ai nyernu n'iwu, kovu m neenye anu
nhne bu echiche m, nye hite n'obirizi
ke Nyenwe ai m kwesiri m otukwasi
ovu. 26Mkpa karilam n'owa kitna, m
che m nu o buru oma ¢ buru nu badnu
daziri kpa o zi. 27Q buru nu i nwernu
nnwerne? | ghésala a. I nwée nnwerne
sa? I liko nnwerne. 286Q buru nu i
luru nnwerne o za mmehie i mernu. Q
buru nyerinya maa nyerukna gbo nzi,
0 za nhne gjo o bu. Kovu ele nwernu
nnwerne mobu nzi jeenwe agida mkpa
n'owa ka, m noopio o dohia anu nu
nhne ka.

29 Rumu nda m, nhne me nookwu bu
ka, ige wam zi ndundu, hite kitna ele
nwernu nnwerne ziri lele nu be nwée
nnwerne, 30 ele naakwna ekwna lele nu
be za n'anya-mini, ele npomu rumu lele
nu ovu za nooso be n'onu, ele noozu
ahia lele nu o z4 nhne be zuhiaru, 31 ele
ji nhne owa ka lele nu o za be mkpa.
Kwnornu nu owa ka n'onodi a jaagawhe.

32M noopio ma nhne obula gharu o
kpakna anu ehni. Nyerukna obula ke
nwée nnwerne neeche echiche gbasiri
ernu Nyenwe ai, kwnornu nu o pi-
oru 0 mee nhne jaamasi Nyenwe ai.
33Kovu nyerukna ke nwernu nnwerne
neeche echiche gbasiri nhne ke owa ka,
kwnornu nu o pioru o mee nhne jaamasi
nnwerne a, 3*ke noodoghari a n'apna
lawuru. Nyerinya ke nwée nzi mobu ke
maa nyerukna neeche echiche gbasiri
ernu Nyenwe ai, kwnornu nu o pioru o
gweru ehni a nu enine a nyee Nyenwe
ai. Kovu nyerinya ke nwernu nzi neeche
echiche gbasiri nhne ke owa ka, kpa o
jeeme nhne jaamasi nzi a. 35> M nookwu
nhne ka ma o bnanu anu iru. M z4 m
noobnosni anu. Kovu m pioru m ma anu

mee nhne buru oma nu ke kwesiri ek-
wesi, ma anu gweru kpakara ehni anu
yisi n'ernu Nyenwe ai, gharu o le anya
n'aznu.

36Nhne ke gbasiri ele kwekotaru
olulu, o buru nu badnu obula whnurnu
nu o za naakpakwa agwa nkari hne ny-
erinya o kweru o lu zi, o buru n'awha
neezne, 0 luru a, be mége mmehie.
37 Kovu hne badnu kpebiri n'ovu a, ¢ za
nye naamagidne a nu ¢ jéolu nnwerne, o
nwernu rikne gharu ¢ lu nnwerne wam,
o mernu nhne kwesiri. 38 Nye ke luru
nnwerne mernu nhne oma, kovu nye ke
lGge ria ria mekakworu nu nhne oma.

39 Nyerinya gboru nzi zi n'iwu kpa nzi
a zi budnu, kovu hne nzi a nwurnu, o
za iwu ji a ma ¢ gboru nzi berere. Kovu
0 joobu nye magwu Nyenwe ai. 40Kovu
n'echiche m, ovu jooso a n'onu o buru o
daziri etekne. M che m nu m nwernu m
Enine Chiokike.

Wiri be jiri kwanu renwu ariohna
Nhne ke gbasiri wiri be jiri kwanu
8 renwu ariohna, ¢ bu n'ezi nuy,
“Kpakara ai nwernu nhne omuma.”
Kovu nhne omuma neegweya badnu
vulizo ehni a olu. Owhnun'anya
noowulizo badnu olu lele oro. 20 buru
nu badnu obula neeche nu ¢ magwu
nhne, 0 méa kpa o kwesiri 0 mahia.
3Kovu Chiokike magwu ele whnurnu a
n'anya.
4Nhne gbasiri wiri be jiri kwanu
renwu ariohna, a magwu nu o za nhne
renwu ke owa ka bu, kwnornu nu chi
berere zd, okwolem Chiokike kpoi. >Q
bubedi nu agida nhne be nookwu “chi”
zi n'oligwe mobu n'owa, ¢ bu n'ezi nu be
zi agida “chi” nu “nyenwe,” ®kovu hne
a zi, otu Chiokike kpoi nye bu Nda. O
keru kpakara nhne, a zinu a budnu. Otu
Nyenwe ai Jizosi Karaisi zi, nye be hiri
n'aka a ke kpakara nhne, nye a zi budnu
n'aka a.

7Kovu ¢ bio kpakara badnu magwu
ezi oka ka. Agwna badnu yiri risi nu
renwu du kitna, nga be riri wiri ki,
be neeche nu be ji a kwanu renwu
ariohna. Echiche ovu be za rikne, wiri
be riri kparu be. 8 Kovu wiri jéeme ai nu
Chiokike ziri ndundu. A rile wiri, o za
nhne o neegweme n'ehni ai, a ri wiri 0
za nhne o neeyisi ehni ai.

9Kam kpayaru, anya du anu eli, i
kwékwadia oghere i nwernu nu ome kpa
0 masiri i mee ele za rikne n'okwnata
ovu dnabna nu mmehie. 19 Q buru nu otu
badnu ke mkpoma sile rikne whnurnu
i hne i dazi eli neeri wiri n'oro renwu,
kwnornu nu i nwernu “nhne omuma,”
o jéenye a mkpoma siri rikne o ri nhne
be jiri kwanu renwu ariohna? 11 Nnwo
nda wam z4 rikne, nye Karaisi kwnornu
nu a nwuma, joowhu etekne kwnornu
nu nhne omuma i. 12 Kpam, anu mehieru
nnwo nda anu wam z4 rikne, lulu ovu a,
anu mehielem Karaisi masi. 13 Q buru nu
wiri me jeeri jeeme nnwo nda m mme-
hie, m jéeri okpna ria ria kpa me zi
budnu, o zi me mee nnwo nda m dnabna
nu rime mmehie.

Rikne nu ernu ke nye izi

O bu nu m nwée m ehni sa? Me
blo nye izi sa? Me whnige Jizosi
Nyenwe ai anya? Anu bGo nhne me
rnuhiaru n'ernu Nyenwe ai? 20Q buru nu
ele berere whnige m lele nye izi, anu
magwu nu m bu m nye izi. Anu bu nhne
atu ke neegesi nu m bu m nye izi Nyenwe
ai.
3Nhne me naakanu ele nookwulu m
bu ka, “a nwée rikne ri wiri mobu
nwo mini n'ernu ai sa? >A nwée rikne
mee nhne ele izi berere neeme? A nwée
rikne luru otu nnwo rinya Karaisi lele
nnwerne, o snornu ai zne izi lele ele izi
ele berere nu rumu nne Nyenwe ai nu
Pita? ® Okwokola me nu Banabasi kwe-
siri o rnu ernu si a ri wiri?

7Ndaa nye ogwnu ke noolu ogwnu
hite n'iwai ke hi nu rekpa a whuya? Ndaa
nye joornu ekwu, ma o jéeri mkpuru
hi nu rime ekwu a? Ndaa nye nooznu
atnurnu ma ¢ za noonwo mini-rema
atnurnu a? 8Me nookwu lele badnu
etekne sa? O bdo nhne Iwu ai kwuru sa?
9Kwnornu nu be gbaru n'okwukwo Iwu
Mozizi, “I knésni onu ehni ke noozosna
ikpa.” Chiokike o nookwu nhne gbasiri
ehni kpoi? 100 kwuru nhne ka kwnornu
ai. Be gbaru a n'okwukwo kwnornu ai,
nu nye nootu onu-eli nu nye noozosna
mkpuru nwernu okwnata ovu nu be jeeri
mkpuru hiri n'ekwu. 11 A kpasiri mkpuru
ke enine nu rime any, ¢ btio nhne kwe-
siri nu a jooghoru mkpuru etekne n'ehni
anu? 120 buru nu ele berere nwernu
rikne kpa hne anu zi, ¢ bu ayila jéenwe
rikne karukwo hne anu zi?

Kovu a mége kpam, a nwernu ndidi nu
kpakara nhne, o zi a bita nhne ¢okpobi
ochi n'apna izi oma Karaisi. 13Q bu nu
anu maa nu ele noornu ernu n'Oro Nso
neeri nhne hi n'Qro Nso whuya? O bu nu
anu maa masi nu ele ngornu ernu n'ojo
ariohna neeri agwna nhne be jiri kwa
ariohna? 14 Kpam masi, Chiokike nyernu
iwu nu ele neezni izi oma be ri wiri hiri
n'izi oma whuya.

15Kovu m mége m kpam. M z4 m
naagba okwukwo ka ma m nwernu rikne
mee kpam. Kwnornu nu o jaakanu m
mma me beru gosno nwuma enwu tna,
0 z& nye mee igwugwu m nhne etekne.
16 M nwée m rikne nyaa risi nu m neezni
izi oma. Mkpa naakpa m bu o zni izi
oma. Owe! Qvu onu zinu m ¢ buru nu
m znige m izi oma. 17 Q bu me gweru
mKkpoma m zni izi oma ka, m nwernu
m ogwo ernu, kovu o buru nu jige m
mkpoma m zni izi oma, m noornu ernu
Chiokike yisiri m n'aka. 18 Q buru kpam,
kini bu ogwo ernu m? Q bu oghere o zni
izi oma gharu ¢ whnu onu ahia, gharu

o gweru rikne me nwernu n'izi oma mee
nhne.

190 bu n'ezi nu m biio m ohi nye
obula, m nwernu m ehni, kovu m mernu
m ehni ohi kpakara badnu ma m rihia m
agida badnu n'iru. 20 Hne ele Ju zi, m bu
m nye Ju ma m rihia m ele Ju. Hne ele
zi nu mkpururu iwu zi, m ziri lele nu m
zi m nu mkpururu iwu (o bu n'ezi nu m
z& m nu mkpururu iwu), ma m rihia m
be n'iru. 21 Hne ele za nu mkpururu iwu,
m ziri lele nye za nu mkpururu iwu (o
bu n'ezi nu m 1éwhule m iwu Chiokike
anya, m zi nu mkpururu iwu Karaisi),
ma m rihia m be n'iru. 22 N'esilawuru ele
z4 rikne n'okwnata ovu, m nu m lele be,
ma m rihia m be n'iru. M bu m kpakara
nhne hne ele badnu zi, m neeme kpa
me nwernu rikne, ma m rihia m agwna
be n'iru. 23M neeme kpakara nhne ka
kwnornu izi oma, ma m kehia m igwe
nu ngozi a.

24 N'ezi oka, anu magwu nu ele naagba
eso naagba eso n'otu, kovu otu badnu
kpoi naagbahia nhne eso. Anu gba eso,
ma anu gbahia nhne n'eso.

25Nye obula ke naagba eso jooknek-
waru ehni a nkari, ma be kpusi a okpu
o gbahiaru n'eso ke jaazi okwnukokwnu,
kovu a naagba eso ma a nwehia okpu-eze
ke jaazi okwnukokwnu. 26Ka kpahiaru
m z& m naagba eso lele nye o z4 nhne
o vu nu mkpoma, m z4 m noolo ig-
bakwu lele nye noolo ruwhere igbakwu.
27M naata ehni m awhnuwhnu ma m
nwernu m rikne neechi a, o zi me znikpa
ele berere izi oma, m buru nye kwésile
okpu-eze wam.

O do aka nu nsni gbasiri gkwa renwu

Rumu nda m, m pioru m anu
1 O mahia, nhne mernu ele nda ai
oknani ele snornu Mozizi kpa be zi nu
mkpururu erumeru, kpakara be gawheru
Osimini Thie. 2Be wuru be mini nu rime
erumeru nu osimini ke neegesi nu be

sno Mozizi. 3Kpakara be riri otu wiri
enine wam. 4Kpakara be nwornu otu
mini enine wam, kwnornu nu be nwornu
mini enine ke hiri nu rugwu wam snornu
be, rugwu wam bu Karaisi. ®Kovu nhne
gbasiri agwna be s¢ge Chiokike ovu
n'onu, iznu be wusaru n'eli-ikpa wam.

6 Kpakara nhne ka bunnu ai nhne atu
ke noodo ai aka nu nsni. Nhne ojo
gwntko aij lele kpa o gwnurnu be. 7 Anu
kwdéko renwu lele kpa agwna be kwaru,
lele kpa okwukwo nso kwuru, “Ele wam
daziri eli ri nhne, nwo nhne onwunwo,
be lizo tne eri.” 8 A méko oyi, lele kpa
agwna be mernu, nri pokwu lawuru nu
pokwu eto nwu otu obochi. A kpéako
Nyenwe aj iru, lele kpa agwna be mernu,
agwo tagbu be. 10 Anu tdmu, lele kpa ag-
wna be tamurnu, enine izi ke enwu gbu
be.

11 Kpakara nhne ka mernu be nu lele
nhne aty, be gba be n'ogkwukwo nso, ma
be buru nhne jeezni ai ezni, ai ele zi
budnu n'okwukwo owa ka. 12Nye obula
ke neeche nu o gwuzogwu kwem, ledu
anya, 0 zi o dna. 13Q zad ornurna ke
vakwnusiri anu ke vdkwnusilele badnu.
Kovu Chiokike kwesiri be kwnata a ovu,
o jéekwe ornurna ke anu nwée rikne
gwuzoli vakwnusi anu. Kovu nga be
naarna anu ornurna, Chiokike jeenye
anu rikne o gwuzo, gbhamanu anu apna
anu jeeji whuya nu rime a.

14 Nhne atu ele ka neegesi, ele me wh-
nurnu n'anya, ma anu ghanahoru okwa
renwu. 15M nookwunu anu oka lele
ele nwernu akoniche, anu tulekom nhne
me nookwu. 16 Okiko Iriri Nso wam ke
a nootunu Chiokike mmamma, ¢ bio
ovnarna Karaisi nhne a neekeri nga a
noonwo nhne hi n'okiko wam? Bredi
wam a naanyawa, a zd neekeri ano-
ehni Karaisi nga a neeri bredi wam?
17 Kwnornu nu otu bredi zinu kpakara ai.
O bu n'ezi nu a zi agida, kovu a bu otu
ano-ehni, a neeri otu bredi wam.

18 Anu tule ele Izireli, ele neeri nhne be
jiri kwa ariohna, neekerikota nhne n'otu
n'ojo ariohna Chiokike. 19 Ndaa nhne me
nookwu? O bu nu renwu mobu wiri be
kwanu renwu ariohna bu nhne obula?
209za! Nhne me naakaa bu nu nhne
ele naakwanu renwu kwaru ariohna bu
nhne be kwannu ele renwu ojo. QO bto
Chiokike. M chioge m anu nu ele renwu
0jo neekeri nhne n'otu. 21 Anu jéenwe
rikne nwo okiko Nyenwe ai, nwo kwno
okiko ele renwu gjo. Anu jéenwe rikne
ri wiri n'ikpechi Nyenwe ai, ri kwno
n'ikpechi renwu ogjo. 22Anu noopio o
mee Nyenwe ai kwno awuwa? A nwernu
iknernema karu a sa?

23“A nwernu rikne mee kpakara
nhne,” kovu o biio kpakara nhne buru
oma. “A nwernu rikne mee kpakara
nhne,” kovu o blio kpakara nhne
noowulizo badnu olu lele oro. 240Q z&
nye lebna anya nu nhne ke a, kovu nu
nhne oma ke jeenyinu ele berere aka.

25 Anu ri nhne obula be neere n'ahia,
anu sikwa ajiji kwnornu mkpuru ovu
anu. 26 Qkwukwo nso kwuru, “Chiokike
nwe owa nu kpakara nhne zi nu rime a.”

270 buru nu nye kwé ekwe sukwuru
anu ma anu ri wiri, 0 masi anu o zne,
anu ri nhne obula o bitaru nu ruwhnu
any, anu sikwa ajiji obula kwnornu
mkpuru ovu anu. 28Kovu ¢ buru nu
otu badnu kanu anuy, “Be jiri wiri ka
kwanu renwu ariohna,” anu riko wiri
wam kwnornu nu nye wam kannu anu
kpam, ma kwnornu masi mkpuru ovu.
290 bdo kwnornu mkpuru ovu anu,
kovu mkpuru ovu nye berere wam. Ndaa
kpa rikne me nwernu o mee nhne jiri
gbasi mkpuru ovu nye berere? 30 Q buru
nu me ri wiri tunu Chiokike mmamma,
kini mernu nye berere jaama m ikpe nu
wiri me turu mmamma?

31Kovu, nhne obula anu neeme, anu
neeri wiri mobu anu noonwo mini, anu
mee kpakara nhne kwnornu igwugwu

Chiokike. 32 Anu méko nye obula dna,
mobu nye Ju mobu nye bdo nye Ju,
mobu ogbako Chiokike, 33lele kpa me
naagbali o mee kpakara nhne jaamasi
kpakara badnu. M zi4 m neeche nhne
gbasiri nhne oma ke m, kovu nhne goma
agida badnu ma be znohia be.

1 1 Anu snornu m lele kpa me noosno

Karaisi.

Okpukpe nu ogbako Chiokike

2M naaja anu mma kwnornu nu anu
neechenwanya m, naabita kpakara
nhne me znirni anu. 3Kitna, m pioru m
anu ghohia nu Karaisi bu risi nyerukna
obula, nzi bu risi nnwerne, Chiokike
bu risi Karaisi. 4Nyerukna obula ke
neekpe okpukpe mobu nookpo okwo
izi oma Chiokike kpusnime risi a, bu
nhne iwhnerne nyee Karaisi. ®> Nyerinya
obula ke neekpe okpukpe mobu ngokpo
okwo izi oma Chiokike, gbesa risi a
anya, neeme risi a nhne iwhnerne, ¢ nu
lele o kopuru rukeri-ize risi a. ©Q buru
nu nyerinya kptsnige risi a, 0 koma
rukeri-ize a. Kovu o bu nhne iwhnerne
nu nyerinya jooko rukeri-ize a, o kpusi
risi a. 7 Nyerukna kptsni risi a kwnornu
nu o bu oyiyi ke neegesi igwugwu
Chiokike. Kovu nyerinya neegesi
igwugwu ke nyerukna. &Kwnornu
nu Chiokike hige nu nyerinya kpu
nyerukna, kovu hiri nu nyerukna kpu
nyerinya. 2 Q kplige nyerukna kwnornu
nyerinya, kovu o kpuru nyerinya
kwnornu nyerukna. 19Kam kpayary,
kwnornu ele enine izi, nyerinya kwesiri
o kpusni risi a, ke neegesi 0 zi nu
mkpururu nzi a.

11 1ele kpa budnu nu rime Nyenwe ai
zi, nyerinya zi nyerukna mkpa, nyerukna
zi masi nyerinya mkpa. 12 Kwnornu kpa
be kpuru nyerinya hite nu nyerukna,
kpam masi, nyerinya murnu nyerukna.
Kpakara nhne hi n'aka Chiokike va.
13 Anu kpekom ma ¢ buru oma nu ny-

erinya jeekpe okpukpe gbesa risi a anya.
14Iwu okike kwuru nu nyerukna ke
nwernu ogologo rukeri-ize bunu a nhne
iwhnerne. 15Kovu o buru nu nyerinya
ke nwernu ogologo rukeri-ize, o bu ig-
wugwu a, kwnornu nu rukeri-ize a bu
nhne Chiokike nyernu, o jeeji nookpusni
risi a. 16 Kovu ¢ buru nu nye obula kwége
kpam, nhne me jaakaa by, ai mobu
ogbako Chiokike nwée omen'eli berere
karu kpam.

Wiri Anyasnu Nyenwe ai

(Mat 26:26-29; Mak
14:22-25; Luk 22:14-20)

17 Gbasiri nhne ke a nookwu kitna,
m jaaja anu mma. Nhne anu neeme nu
rime ogbako anu bu nhne gjo, o bio
oma ria ria. 18Ke mbom, be kannu m
nu agida okewa zi n'esilawuru any, m
neekweru agwna a. 120 dnornu m anya
nu okewa jaaziri n'esilawuru anu ma nye
zi snam whuya iwhne. 20 Nga anu vako-
taru n'otu, anu vage o ri Wiri Anyasnu
Nyenwe ai. 21 Kpa anu neeri, nye obula
neeri, ¢ za nye neese ibne a. Kam kpa-
yaru wiri ngogwnu agwna badnu nga
manya noogbu ele berere. 22 Anu nwée
oro, hne anu jeeri wiri, nwo manya? Anu
neeledna ogbako Chiokike anya, kpasi
ele nwée nhne iwhnerne? Ndaa nhne
anu pioru me kwu gbasiri nhne ka? Me
ja anu mma sa? Oza! M jaaja anu mma
ria ria.

23M nahiaru m nhne me znirni anu
n'aka Nyenwe ai Jizosi. N'abali wam be
reru a, Nyenwe ai Jizosi gweruru bredi,
24tunu Chiokike mmamma, nyawa a,
kaa, “Ka bu ano-ehni m ke zinu any, anu
neeme ka neechenwanya m.” 25Kpam
masi, nga wiri anyasnu whemernu, o
gweru okiko, kaa, “Ka bu okiko ogba-
njo-ehni ikne ke ovnarna m. Nga obula
anu noonwo a, anu neeme ka neechen-
wanya m.” 26Kpa anu neeri bredi Kka,

noonwo okiko ka, anu nookwusa enwu
Nyenwe ai tem o va.

27 Ka neegesi nu ¢ buru nu nye obula
ri bredi Nyenwe ai mobu nwo nhne hi
n'okiko, kpa o kwésige, ikpe ano-ehni
Nyenwe ai nu ovnarna a naama a. 28 Nye
obula beru gsno nyosnama ehni a su o ri
bredi wam mobu nwo nhne hi n'okiko
wam. 2 Kwnornu nu nye obula ke jeeri
mobu nwo nhne hi n'okiko wam hne o
méa ang-ehni Nyenwe ai, neeri, nponwo
ikpe nu risi a. 3Kam kpayaru, agida
anu zi nu nriria, agida anu za rikne, ele
berere nwunam. 3! Q buru a beru osno
nyosnama ehni ai, Chiokike jéekpe ai
ikpe. 32Kovu Nyenwe ai neekpe ai ikpe,
naata ai awhnuwhnu, ma a gharu o sno
ele zi n'owa buru ele ikpe marnu.

33 Rumu nda m, nga anu gbakoru n'otu
neeri wiri Nyenwe ai, anu sete ibne anu.
340 buru nu wiri noogwnu nye obula, o
ri wiri n'oro a, ¢ zi ikpe Chiokike ma anu
kpa anu gbakoru n'otu.

M jeemekwata nhne ke berere nga me
varu.

Nkesi ke Enine Nso

Rumu nda m, nhne gbasiri nkesi
]. 2 zi odo n'odo ke Enine Nso, m pi-
oru m anu mahia nhne gbasiri be. 2 Anu
magwu nu nga anu bu ele naakwa renwu
ke dnarnu mgbu, be duru anu hie apna.
35M neeme ma anu mahia nu o z4 nye
Enine Nso Chiokike noodu jeenwe rikne
kaa, “Kosna Jizgsi.” Q zd nye jeenwe
rikne kaa nu, “Jizosi bu Nyenwe ai,” ok-
wokolam ma Enine Nso hiri n'onu a kwu
kpam.

4 Agida nkesi enine zi odo n'odo, kovu
otu Enine Nso. ®>Agida apna be jeezne
izi, kovu otu Nyenwe ai. ®Agida ernu
zi odo n'odo, kovu otu Chiokike wam
neenye rikne be jeeji noornu ernu.

7 Enine Nso nyernu badnu obula nkesi
ma o buru mbnarna kpakara badnu. 80
nyernu otu badnu izi akoniche, nyee nye

berere izi oghohia nhne hite n'otu Enine
wam. 2 Otu Enine wam nyee nye berere
okwnata ovu, o nyee nye berere rikne o
gwo nriria. 19 Enine wam masi nyee otu
badnu rikne o rnu ernu ndu-ehni, nyee
nye berere rikne o kpo okwo izi oma,
nyee nye berere rikne 0 mahia nhne zi
ichne nu hne enine zi ichne ichne, nyee
nye berere rikne o kwu oka nu riro zi
ichne ichne, nyee nye berere rikne o tuh-
nasna ikwu-onu. 1! Kovu o bu otu Enine
wam ngornu kpakara nhne, o neenye
badnu obula nkesi zi odo n'odo lele kpa
o0 jiri masi a.

12Ehni badnu bu otu. Kovu o nwernu
agida nhne zi odo n'odo ke knekotaru
a n'otu. Q bu masi kpa o zi n'ano-ehni
Karaisi. 13 Kwnornu nu be jiri otu Enine
wu ai mini bna n'otu ano-ehni. A bu ele
Ju, ma a bu ele btio ele Ju, ohi mobu nye
bio ohi, be mernu a nwo otu Enine wam.

140 btio otu nhne zi n'ehni badnu,
be zi agida. !>Q buru nu ochi jaakaa,
“Kwnornu nu m bila m aka, m bidla m
nhne zi n'ehni,” ki jéeme a o gharu o
buru nhne zi n'ehni badnu. 16 Q buru nu
nsni kaa, “Kwnornu nu m bidla m anya,
m bidla m nhne zi n'ehni,” ki jéeme a
0 gharu o buru nhne zi n'ehni badnu.
17,0 buru nu kpakara ehni bu anya anya,
ndaa kpa o joonu nhne? Q buru nu
kpakara ehni bu nsni nsni, ndaa kpa o
joonu eknarna nhne? 8 Kovu Chiokike
yisiri kpakara nhne zi n'ehni badnu lele
kpa o jiri masi a. 1°Q buru nu kpakara
be bu otu nhne, ndaa hne ehni jaazi?
20Kitna, agida nhne zi n'otu ehni badnu.

21 Kam kpayaru, anya jdakanu aka, “I
z& m mkpa.” Mobu risi kanu ochi, “I z4
m mkpa.” 22N'ezi, a jéenwe rikne gwu-
zoli o0 buru nu nhne ke zi n'ehni ke a
neeche nu be z4 rikne zila. 23 Nhne ke
zi n'ehni ai ke a neeche nu be nwée ig-
wugwu, bu ke a neeledu anya gbasiri be,
ele ke tu iwhnerne bu ele ke a ji iwo
nookpusni. 24#Ngeri ehni ai ke marnu

mma a z4 neeledu a anya. Chiokike
n'iwhuru a yisiri ehni ai n'otu, o nyernu
nhne zi n'ehni ke nwée igwugwu, ig-
wugwu ke kakwo. 25 Okewa kwésile o zi
n'ehni, kovu kpakara nhne zi odo n'odo
n'ehni magwu nhne gbasiri ibne be. 26 Q
buru n'otu nhne zi n'ehni nopowhnu awh-
nuwhnu, kpakara ele ke berere sno a
whnu awhnuwhnu. O buru be znarni
otu, kpakara be sno a nwe ovu 0so n'onu.

27 Kpakara anu bu ehni Karaisi, anu
n'otu n'otu bu nhne zi n'ehni Karaisi.
28 Chiokike bitaru kpakara nhne kpa o
kwesiri n'ogbako a. Q bitaru ke mbom,
ele izi, ke ebo, ele nookpo okwo, ke
eto, ele zni nhne, ele noornu ernu ndu-
ehni sno be, nu ele nwernu nkesi ogwo
nriria, mobu ele neeyinu ele berere aka,
ele neechi echi, nu ele nookwu oka nu
riro zi odo n'odo. 2° Kpakara be bto ele
izi, kpakara be btio ele ngokpo okwo,
mobu ele neezni nhne. Q bdo kpakara
be nwernu rikne rnu ernu ndu-ehni,
30 mobu gwo nriria zi odo n'odo, mobu
kwu oka nu riro zi odo n'odo, mobu
o tuhnasna ikwu-onu. 3! Kovu nkesi ke
kakwo mma gwnu anu lele wiri.

Kovu me gesi anu apna ke kakwo
mma.

Owhnun'anya

O buru m nwernu m rikne kwu
1 3 oka nu riro ele badnu nu ke
enine izi, kovu m nwée m owhnun'anya,
oka m jooburu ogbugbo etekne mobu
igele waru-awa. 20Q buru m nwernu m
nkesi ke okpo okwo izi oma, nu oghohia
kpakara nhne zj omimi, nu kpakara nhne
omuma, 0 buru nu m nwernu m kpakara
okwnata ovu ke joovume rugwu, kovu
m nwée m owhnun'anya, ¢ z4 nhne me
bu. 3 Q buru me nyee ele mboni kpakara
nhne me nwernu, mobu nyee ehni m
be gba bekwnu, kovu m nwée m owh-
nun'anya, 0 za ogwo ernu me jeekehia.

40Qwhnun'anya nwernu osnuta ovu,
nu ovu oma. Owhnun'anya kwné
awuwa, o mée oknomokno, o kpa
nganga. °Qwhnun'anya mée nhne bio
oma n'anya. O pio nhne ke aka ke a,
o nwée ovu owe ehni. Qwhnun'anya
zd noogwnu nhne Qjo be mernu a.
6 Qwhnun'anya za noonwudna nu nhne
ojo, kovu ezi oka neeme ovu 0so a
n'onu. 7 Inwe za ngogwu owhnun'anya.
O neekweru kpakara nhne, o nwernu
olile anya nu kpakara nhne, o needi
kpakara nhne.

8Qwhnun'anya zi okwnukokwnu.
Okpo okwo jeebi, riro zi odo n'odo
jookwusi. O buru oghohia, be jaagawhe.
9Qghohia ai nu okpo okwo ai zii ozu.
10Nga nhne ke zuru ozu varu, nhne
ke zlige ozu jaagawhe. 11Nga me bu
watakiri, m nookwu oka lele watakiri,
m naari oriri lele watakiri, m ghohiaru
m nhne lele watakiri, kovu nga me
sozuru nu badny, m gweme kpakara
agwa watakiri n'ehni m. 12Kwnornu
nu kitna, a ngowhnu nhne nu nyno
ke nootu ewheke, kovu nga wam a
joowhnu ruwhnu nu ruwhnu. Kitna,
m maam agwna nhne, nga wam m
jaamakwo kpakara nhne lele kpa
Chiokike magwu m.

13Kitna, nhne eto ka zi, okwnata ovu,
olile anya, nu owhnun'anya. Kovu owh-
nun'anya kakwo kpakara be.

Okpo okwo nu riro ikne

Anu snornu apna owhnun'anya,
]. 4 nkesi ke Enine noogwnu anu lele
wiri, ke kakwo ibne a, nkesi ke okpo
okwo izi oma. 2 Nye nookwu oka nu riro
zi ichne ichne za nookwunu badnu, kovu
Chiokike. Kwnornu nu ¢ za nye ngogho-
hia nhne o nookwu, nhne o nookwu
bu nhne tugwaru otugwa hite nu rikne
Enine. 3 Kovu nye nookpo okwo izi oma
nookwunu ele badnu oka, noowulizo ele
badnu olu lele oro, neezni nhne, naakasi

mkpoma. 4Badnu ke nookwu oka nu
riro zi ichne ichne noowulizo ehni a olu
lele oro, kovu nye ngokpo okwo izi oma
noowulizo ogbako Chiokike olu lele oro.

50 jaamasi m ¢ buru nu kpakara anu
jookwu oka nu riro zi ichne ichne. Kovu
0 ka mma, o buru nu kpakara anu kpo
okwo izi oma Chiokike. Kwnornu nu nye
nookpo okwo izi oma Chiokike zi okne
onu ahia kakwo nye nookwu oka nu
riro ichne ichne, okwolem ma ¢ zi nye
jootuhnasnanu ogbako Chiokike nhne o
nookwu, ma be wulizo ogbako Chiokike
olu lele oro. QO buru me vakwnusi anu
nookwu oka nu riro ichne ichne, mb-
narna kini nhne anu jeenwe n'aka m,
okwolem ma m nookwu nhne Chiokike
kpumennu m mobu nhne omuma mobu
okpo okwo izi oma mobu zni nhne?

7 Nhne ke nwée budnu lele opi mobu
obo, 0 z& nye jaamahia nhne ¢ noogwnu
n'eri 0 buru nu be gbtgele a kpa o buru
oma. 80 buru nu nye noogbu okwodu
gbugele a nkari, 0 za nye jeejiknernu o
zne ogwnu. ?Kpam masi, 0 buru nu i
kwikwala oka nkari, o0 za nye jooghohia
nhne i nookwu, o buru nu i kwu oka nu
riro zi ichne ichne. Ruwhere joovu oka i.
100 bu n'ezi n'agida ikwu-onu zi n'owa.
O z4 ke nwée nhne o naakasi. 1! QO buru
nu m ghéhiage m nhne badnu nookwu,
m bunu m nye wam nye eli berere, nye
wam masi bunu m nye eli berere. 120
bu masi kpa o zinu anu. Hne nkesi ke
Enine ngogwnu anuy, anu gbali nwehia
masij nkesi ke jeewulizg ogbako Chiokike
olu lele oro.

13Nye nookwu oka nu riro zi ichne
ichne, kpe okpukpe ma ¢ tuhnasna ikwu-
onu a. 140 buru me kpe okpukpe kpa
nu riro zi ichne ichne, enine m neekpe,
kovu echiche m nwée igwe nu rime a.
15Ndaa nhne me jeeme? M jeeji enine
m nu echiche m kpe okpukpe, m jeeji
masi enine m nu echiche m gwnu eri.
16Kpa i naaznarni Chiokike nu rime

enine, nye izne ke zi nu rime ogbako
jéenwe rikne kwe Amim, kwnornu nu
o maa nhne i nookwu. 17] nootunu
Chiokike mmamma nkari nkari, kovu
nhne i neeme z4 noowulizg nye wam olu
lele oro.

18M nootunu Chiokike mmamma
kwnornu nu m nookwu oka nu riro zi
ichne ichne kakwo kpakara anu. 1°Kovu
nu rime ogbako Chiokike, o buru oma
me kwu mkpuru oka isne ke ele badnu
jooghohia, zni be nhne, karu o kwu nri
pokwu oka o za nye jooghohia.

20 Rumu nda m, anu ghd rumu takiri
nu n'oriri anuy, kovu anu buru rumu
takiri nu hne mmehie zi, anu buru
dimkpa nu oghohia anu. 21 Be gbaru a
n'okwukwo nso, kaa,

“M jeeji ikwu-onu ele eli berere,
kwunu ele ka oka,

m jeeji masi mgbele-onu ele eli berere
kwunu ele ka oka,

kovu be kwéle o bnonu m nsni.”

Ka bu nhne Nyenwe ai kwuru.

22Riro zi ichne ichne bu nhne elekema
ele kwé ekwe, o blio ke ele kweru ekwe.
Okpo okwo izi oma Chiokike bu ke ele
kweru ekwe, o btio ke ele kwé ekwe. 230
buru nu kpakara ogbako Chiokike gbako
n'otu, kpakara anu nookwu oka nu riro
zi ichne ichne, o buru ele izne mobu ele
kwé ekwe va n'esilawuru anu, be jaakaa
nu kpakara anu bu ele era? 24Kovu o
buru kpakara anu ngokpo okwo izi gma
Chiokike, nye kwé ekwe mobu nye izne
va n'esilawuru anu, be jootu a mmehie
a n'anya, kpakara nhne o nurnu jaama
a ikpe. 25Nhne tugwaru otugwa ke zi
n'ovu a joowhnuya iwhne. Q jaadna kpo
risi eli nyee Chiokike, kwuhia, “N'ezi oka
nu Chiokike zi n'esilawuru anu.”

Okpenu Chiokike n'ahiri n'ahiri
26 Rumu nda m, nhne me nookwu bu

ka, nga anu gbakoru n'otu, anu ji og-
wnu eri, anu ji iznizni, nye berere jigwu

nhne be kpumennu a, nye berere ji riro
zi ichne ichne, nye berere ngotuhnasna
nhne be nookwu. Kpakara nhne bu ma
be wulizo ogbako Chiokike olu lele oro.
270 buru nye obula kwu o¢ka nu riro
zi ichne ichne, be jaazi badnu lawuruy,
mobu ke kakwo eto. Otu kwukwo, ibne
a kwu, otu badnu tyhnasna nhne be
nookwu. 22Q buru nu o zd nye joo-
tuhnasna nhne be nookwu, nye wam
nookwu nu riro zi ichne ichne daziri
bii, nye wam kwunu ehni a oka, kwu
masinu Chiokike oka. 2°Badnu lawuru
mobu eto kpo okwo izi oma Chiokike,
ele berere tule nhne be neezni. 3% Kovu
0 buru nu otu dazigwu eli nu rime og-
bako nwehiaru izi n'aka Chiokike, nye
nookwu oka daziri bii. 31 Kpakara anu
jeenwe rikne kpo okwo izi oma Chiokike
otu n'otu, ma kpakara anu muhia nhne,
kpakara anu nwehia nkasi ovu. 32Enine
nye nookpo okwo noobnonu nye ngokpo
okwo nsni. 33 Kwnornu nu Chiokike biio
nye eyiriya, kovu nye udno.

Lele kpa ¢ zi nu kpakara ogbako
Chiokike, 34ele rinya daziri bii nu rime
ogbako Chiokike. Be kwt oka, be btio
ele risi lele kpa Iwu kwuru. 3°Q buru nu
be pioru o0 mahia nhne obula, be sikwa
nzi be n'oro. O bu nhne iwhnerne nu
nyerinya jookwu oka nu rime ogbako
Chiokike.

36Kini masi? Ikwu-onu Chiokike
opanizoru nhne anu zi sa? Mobu o bu
anu kpoi bu ele o vakwnusiri? 370
buru nu nye obula neeche nu ¢ bu
nye nookpo okwo izi oma, mobu nye
nwernu nkesi enine, nye wam marnu nu
nhne me naagbanu anu n'okwukwo bu
nhne Nyenwe ai nyernu n'iwu. 38Nye
bnége nsni nu nhne ka, anu bnénu a
nsni.

39Rumu nda m, kam kpayaru, okpo
okwo izi oma Chiokike ngogwnu anu
lele wiri, anu bnésni ele nookwu oka nu
riro ichne ichne. 40 Anu gweru ovu duru

eli mee kpakara nhne kwesiri n'apna
buru oma, ma n'ahiri n'ahiri.

Olizo n'enwu Karaisi

Kitna, rumu nda m, m neechen-
1 5 wanyanu anu izi oma wam me
znirni anuy, ke anu nahiaru, bu ke anu
gwuzogwu n'olu a. 2Chiokike znohiaru
anu hite n'izi oma ka, o0 buru nu anu bita
nhne me znirni anu, okwolem ma anu
kweru n'etekne.
3M nyernu m anu nhne me nahiaru,
ke zi okne mkpa, nu Karaisi nwurnu
kwnornu mmehie ai, lele kpa be gbaru
a n'okwukwo nso. *Be liri a, Chiokike
mernu o hi n'enwu lizo n'obochi ke eto,
lele kpa be gbaru a n'okwukwo nso.
50 mernu Pita whnu a anya, omekwo,
ele izi nri nu ebo wam whnu a anya.
6 Omekwo, o mernu nhne nu lele ele
kakwo riwhu badnu isne whnu a anya
otu mgba, ele bu rumu nda ai. Ag-
wna be zi budnu du tna, kovu agwna
be dnarnu n'anyarna enwu. 7 Omekwo,
Jemisi whnu a anya, nu kpakara ele izi.
8N'ipne-azny, 0 mernu m m whnu
a anya, me nye be murnu lele nnwo
k4 aka. °M bu m nye zikakworu mati
n'esilawuru ele izi, m kwésile m be
sukwu m nye izi, kwnornu nu m mek-
paru m ogbako Chiokike ehni. 19Kovu
hite n'oru Chiokike, m bu m nhne me
bu. Oru o nyernu m biio n'etekne. Kovu
m doligburu m ehni m n'ernu kakwo
kpakara ele izi, o0 bu n'ezi nu ¢ btio me
noornu, kovu oru Chiokike ngornu ernu
nu rime m. ! Kam kpayaru, o0 bu me,
mobu be, a znirni izi oma, kam bu nhne
anu kweru.

Olizo n'enwu ele nwurnu enwu
120 buru nu izi oma ai bu nu Karaisi
hiri n'enwu lizg, ndaa kpa agwna anu
naakaa nu ele nwurnu onwu za neelizo
n'enwu? 130 buru nu ele nwurnu onwu
za neelizo n'enwu, o neegesi nu Karaisi

hige n'enwu lizo. 1*Q buru nu Karaisi
hige n'enwu lizo, izi oma a znirni anu bu
nhne etekne, okwnata ovu anu bu masi
nhne etekne. 15> Tukwasi n'olu a, a bu ele
akebne aghalaghala megidne Chiokike,
a naagba akebne megidne Chiokike nu o
mernu Karaisi hi n'enwu lizo, nye o méne
o hi n'enwu lizo, o buru nu ele nwurnu
onwu jéelizo n'enwu. '®Kwnornu nu
0 buru nu ele nwurnu onwu jéelizo
n'enwu, Karaisi hige n'enwu lizo. 170
buru nu Karaisi hige n'enwu lizo, okw-
nata ovu anu bu nhne etekne, anu zi
koriri nu mmehie anu. 18 Kam neegesi nu
ele dnarnu n'anyarna enwu bu ele kweru
nu Karaisi whuru etekne. 190 buru nu
okwokolam nu budnu ka a zi bu hne a
nwernu okwnata ovu nu Karaisi, a bu ele
be kwesiri ¢ donu obirizi kakwo kpakara
ele wu n'owa.

20N'ezi oka, Chiokike mernu Karaisi
hi n'enwu lizg, bu mkpuru mbom ke
ele nwurnu onwu. 21Kpa enwu hiri
n'aka badnu va, kpam masi, olizo
n'enwu hiri n'aka badnu va. 22 Kwnornu
nu kpakara badnu nwurnu enwu nu
rime Adam, kpam masi, Chiokike jeeme
kpakara badnu ziri budnu nu rime
Karaisi. 23Kovu nye obula n'ige ke a,
Karaisi bu mkpuru mbom, omekwo,
kpakara ele kweru nu Karaisi nga o
jaava. 24Omekwo, okwukwo kpakara
nhne jaava, nga Karaisi lugburu kpakara
rikne, nu ele neechi echi, nu kpakara
iknernema, o jeenyewhete Chiokike Nda
eli-eze a. 2> Kwnornu o jaachi tem ¢ bita
kpakara ele irno nu mkpururu ochi a.
26 Nye irno ipne-aznu o joolulu bu enwu.
27Kwnornu nu okwukwo nso kwuru,
“Chiokike bitaru kpakara nhne nu mkpu-
ruru ochi a.” A magwu nu Chiokike z4
n'esilawuru kpakara nhne ka, nye bi-
taru kpakara nhne nu mkpururu Karaisi.
28 Nga kpakara nhne daziri nu mkpururu
Karaisi, Karaisi jaadazi nu mkpururu nye
wam bitaru kpakara nhne nu mkpururu

a, ma Chiokike buru nye neechi kpakara
nhne.

29 O buru nu ele nwurnu onwu z4 neel-
izo n'enwu, mbnarna kini bu nhne ele
be noowu mini kwnornu ele nwurnu
onwu jeenwe? Kini kpayaru be noowu
be mini kwnornu ele nwurnu onwu?
30Ndaa nhne mernu a neeze budnu ige
obula? 3'M zi m n'onu enwu kpakara
obochi. Rumu nda m, m nookwu ka
kwnornu nu m ji m anu naanya risi, anu
zi nu rime Karaisi Jizosi Nyenwe ai. 320
buru lele badnu etekne me nu anohia gjo
luru ogwnu nu Efesosi, ndaa nhne me
jeenwehia? O buru nu ele nwurnu onwu
z4 neelizo n'enwu,

“Ngwa ma a ri, nwo tna,

kwnornu ekile a joonwu.”

33 Anu kwé be duwhu anu. “Ele enyi ojo
noolulu agwa oma.” 3* Anya dno anu nu
risi, anu mée mmehie. Agwna anu méaa
Chiokike. M nookwu ka ma iwhnerne tu
anu.

Ano-ehni a jeenwe

35Kovu agwna anu jaakaa, “Ndaa kpa
ele nwurnu onwu jeelizo? Ndaa ano-
ehni be jeenwe?” 36Ji nye iwhnirni-
whno. Nga i kpasiri mkpuru n'eli, o jéofu
okwolem ma o beru osno nwu. 37 Nhne i
kpasiri n'eli bu mkpuru etekne, mkpuru
ikpa, mobu mkpuru berere, ¢ bto isisi.
38 Chiokike jeenye mkpuru wam ehni ke
masiri a. O neenye mkpuru obula ehni
ke a. 39 Kpakara ano-ehni btio otu, badnu
nwernu anoQ-ehni, anghia nwernu ano-
ehni ke berere, onunu nwernu ano-ehni
ke berere, aznu ano-ehni berere. 49 Ano-
ehni ke oligwe zi, ano-ehni ke owa zi
masi, oma mma ke oligwe zi, oma mma
ke owa zi masi. 4 Mma ke ehnam zi
ichne, enwa nwernu oma mma ke a,
mma ke mbo zi ichne, mma ke mbo zi
odo n'odo.

42Kpam masi bu kpa olizo n'enwu zi,
ano-ehni ke be kpasiri n'enwu nwernu

rikne ro oro, nga Chiokike gwelizoru a,
0 jéoro oro. 43Be kpasiri a n'iwhnerne,
Chiokike gwelizo a n'igwugwu, be
kpasiri a n'inwe ogwugwu, Chiokike
gwelizo a n'iknernema. **Be kpasiri
a ano-ehni etekne, Chiokike gwelizo
a n'ano-ehni ke enine. Ano-ehni ke
etekne zi, ano-ehni ke enine zi masi.
4 Kwnornu be gbaru n'okwukwo nso,
“Adam badnu mbom bu badnu ke zi
budnu.” Kovu Adam ke ipne-aznu bu
Enine ke neenye budnu. 46 Ano-ehni ke
enine bége osno, kovu ang-ehni etekne,
omekwo, ke enine sno a. 7 Adam ke
mbom bu rizna ke owa, Adam ke ebo
hi n'oligwe va. 48Lele badnu be jiri
rizna kpu, bu kpa ele ke rizna bu, ele
ke oligwe nu lele nye wam hi n'oligwe
va. ¥9Lele kpa a vuru oyiyi ke badnu ke
rizna, kpam masi bu kpa a joovuru ke
oligwe lele badnu wam hi n'oligwe va.

50Rumu nda m, ka bu nhne me
nookwu, kwnornu ano-ehni nu ovnarna
jéekehia eli-eze Chiokike. Nhne joonwu
onwu jéekehia nhne jéonwu onwu. > Le,
me kanu anu nhne miri emi, o bto
kpakara ai joonwu enwu, kovu be jaag-
banwo kpakara ai, >2n'ige mati, n'otu
nsnabi anya, nga okwodu ipne-aznu
dnarnu. Kwnornu nu be joogbu okwodu,
ele nwurnu onwu jeelizo rége oro, be
jaagbanwo ai. 53 Kwnornu nu ano-ehni
ke jooro oro jooworu ang-ehni ke jéoro
oro, ang-ehni ke joonwu enwu jooworu
ano-ehni ke jéonwu enwu. >4 Nga ano-
ehni ke jooro oro wokparu ano-ehni ke
jooro oro, anog-ehni ke joonwu onwu
woru ang-ehni ke jéonwu onwu, nhne
be gbaru n'okwukwo nso jeemezu, “Be
megburu enwu.”
55 “Enwu, ndaa hne mmeri i zi?
Enwu, ndaa hne nhne ogbugba i zi?”

56 Nhne ogbugba enwu bu mmehie,
iknernema mmehie bu iwu. 57 Kovu a
nootunu Chiokike mmamma nye neenye

ai mmeri hite nu Nyenwe ai Jizosi
Karaisi.

58Rumu nda m, ele me whnurnu
n'anya, anu gwuzosi rikne, anu kwéko
be whome anu, anu gweru kpakara
mkpoma anu ngornu ernu Nyenwe aj ige
obula, hne anu magwu nu ernu anu nu
rime Nyenwe ai jbowhu etekne.

Otu iwai ke rumu Chiokike

Gbasiri iwai be jootunu rumu
1 6 Chiokike ke zi nu Judiya, anu
mee kpa me kannu ogbako Chiokike ke
zi nu Galasia. 2N'obochi mbom ke ik-
wezu, nye obula bita jwai ichne lele kpa
o nwernu, o bitakwata a nkari ma anu
zéma o tu iwai nga me jaava. 3Nga me
varu m jaagba okwukwo izi nyee ele anu
hohiaru, m zizne be gwezne nkesi anu nu
Jeruselem. 4O buru nu o buru oma, me
nu be joosno zne.

Oriasno Polu

5Nga me zne zuru Masidonia, m
jaavakwnusi anuy, kwnornu m jeezne
Masidonia. ® Me nu anu jaadazi ige mati
mobu tem okirika whe, ma anu yinu m
aka m zne hne obula me jeezne. 7 M piole
m ¢ whnu anu ige mati, kovu m pioru m
me nu anu daziri gbu okwnu, ¢ buru nu
Chiokike kwe. 8 Kovu m jaadazi hna nu
Efesosi du obochi Pentikosi. Kwnornu
nu be gbamannu m okne onuhna ernu
izi oma hna, kovu agida ele neemegidne
m zi masi.

100 buru nu Timoti va, anu kwéko
ogwnu tu a kpa o zi n'esilawuru anu,
kwnornu nu o noornu ernu Nyenwe ai
lele me. 11 Q z4 nye ledna a anya, anu
yinu a aka ma o lizo izne a n'udno, vak-
wnusi m. M neele anya ya nu rumu nda
ai.

12Nhne gbasiri nwene ai rukna
Apolosi, m riasnornu m a agida ige ma
ya nu rumu nda ai va lekasi anu, kovu



1 Ele Korinti 16:13

o jiknene o va kitna. Q jaava nga o
nwehijaru oghere.

13 Anu sama anya anu, anu gwuzosi
rikne n'okwnata ovu, ovu si anu rikne,
anu gho ele dikne. ¥ Anu gweru owh-
nun'anya rnu kpakara ernu anu.

15 Anu magwu nu ele oro Stefanasi bu
ele mbom ghoru ele Karaisi nu Akaya. Be
ji kpakara nhne be nwernu noornu ele
Chiokike ernu. M naariasno anu, 16 anu
bita ehni anu nu mkpururu ele nu kpa
nu nye obula ke ji mkpoma be snornu
be noornu ernu. 7Ovu soru m n'onu
nga Stefanasi nu Fotunatosi nu Akaikosi
varu, be mesirni owu anu ke koru m.

18 Be vulizoru ovu m nu ovu anu masi.
Ele nu kpa kwesiri be hnata be ama.

19 Ogbako Chiokike ke zi nu Esia nee-
bekwu anu. Akwila nu Prisila nu ogbako
Chiokike zi n'oro be ji rewhna Nyenwe ai
neebekwu anu k'agida. 20 Kpakara rumu
nda ele zi hna neebekwu anu. Anu bek-
wurita ibne anu lele rumu nda.

2IMawa, Polu, ji aka m naagba
obekwu ikwu ka.

22Be vu nye obula ke whntige Nyenwe
ai n'anya onu. Nyenwe ai, vaa.

23 0ru ke Nyenwe ai Jizosi dazinu anu.

24Qwhnun'anya m nu rime Karaisi
Jizosi dazinu kpakara anu.

Okwukwo izi
ke Ebo

Polu gbaznennu

Ele Korinti

Nhne gbasiri opkwukwo izi ka

Okwukwo izi Polu gbaznennu ele Korinti
ke ebo bu ke Polu gbaru nga ogbako
Chiokike ke zi nu Korinti nu Polu zi nu
mkpa. Agwa ele zi nu rime ogbako wam
bnornu Polu nhne, kovu Polu noopio ma
ya nu be mee udno.

Nu rime nhne mbom Polu gbaru
n'okwukwo, o nookwu oka nhne gbasiri
ogbako Chiokike ke zi nu Korinti,
nookowa nu mkpoma nooso a n'onu
k'agida kwnornu nu be tuhnasnarnu
mkpoma. Q naariasno ogbako Chiokike
gbali gweru mkpoma be gweya nhne be
jeekesi ele Karaisi zi nu Judiya. Nu ipne-
aznu, Polu ngogoru onu a lele pmamarna
nye izi Karaisi, megidne agwa ele kwuru
ehni be omamarna ele izi. Be naakaa nu
Polu bu nye izi aghalaghala.

Nhne zi n'okwukwo ka

Opanizo (1:1-11)

Polu nu ogbako Chiokike zi nu Korinti
(1:12—7:16)

Nkesi be nyernu ogbako Chiokike zi
nu Judiya (8:1—9:15)

Polu goru onu a lele nye izi (10:1—
13:10)

Obekwu ikwu ipne-aznu (13:11-14)
Mawa Polu, nye izi Jizosi Karaisi lele
kpa o masiri Chiokike, nu nnwo nda

ai Timoti, gbaznenu ogbako Karaisi ke
zi nu Korinti nu kpakara ele ke Chiokike
zi nu kpakara Akaya okwukwo. 2 Oru nu
udno ke Chiokike Nda ai nu Nyenwe ai
Jizosi Karaisi dazinu anu.

Polu nootunu Chiokike mmamma

3Qznarni zinu Chiokike bu Nda
Nyenwe ai Jizosi Karaisi, Nda ke obirizi,
Chiokike ke nkasi ovu, 4nye naakasi ai
ovu nu rime kpakara awhnuwhnu ai,
ma a nwernu rikne kasi ele berere zi
n'awhnuwhnu obula ovu hite n'okasi
ovu a nwehiaru n'aka Chiokike. 5Lele
kpa a snornu Karaisi tako agida
awhnuwhnu a, ¢ bu masi kpa Karaisi
naakasi ai ovu k'agida. ©Q buru nu a zi
nu mkpa, 0 bu ma be snuta ovu anu,
znohia masi anu. Qkasi ai ovu bu nkasi
ovu anu masi, okasi ovu wam noornusi
ernu rikne neegwehia ndidi nu rime
awhnuwhnu wam a ngowhnuzu. 7 Olile
anya ai nu hne anu zi, zi chim chim,
kwnornu nu a maam nu kpa anu sno ai
ta awhnuwhnu anu joosno masi aj nwe
nkasi ovu.

8 A pioru anu mahia nhne dnakwasiri
ai n'Esia, nhne zi ogwnu ke dnakwasiri
ai kakwo ai rikne, a nwéma olile anya
budnu. 2 A neeche nu be joogbu ai. Kovu
ka gesiri ai nu a kwésile o tukwasi ehni
ai mkpoma, kovu a tukwasiri Chiokike
ovu, nye neeme nye nwurnu onwu hi
n'enwu lizo. 190 dohiaru ai n'aka enwu
tu ogwnu, noodohia ai koriri, a kw-
nataru ovu nu hne o zi nu o jaazi koriri
noodohia ai, 'kpa anu zi neekpenu
ai okpukpe. Agida ele badnu jootunu
Chiokike mmamma kwnornu nu ruwhnu
oma o jeenye ai, 0 jaaza okpukpe agida
ele badnu.

Polu gbanwornu mmuma a

12Ka bu nhne a ji naanya risi, nhne
mkpoma ai naagba akebne, a wuru
budnu zi snam, zi masi nso ke hi n'aka
Chiokike. O biio kpa akoniche ke badnu
pioru, kovu hite n'oru ke Chiokike, a
wuru budnu ai nu rime owa, ke kakwo
nu hne anu zi. 13A gbala okwukwo
nhne anu jéogwnuli mobu joéoghohiali,

kovu nhne anu jooghohiali. M neele
anya nu anu jooghohiazu a, 4lele kpa
anu ghohiaru ai mati, ma a kpa nganga
kwnornu anu, anu kpa masi nganga
kwnornu ai n'obochi Nyenwe ai.

15Ka bu olile anya me vu nu mkpoma
nu mbom kpa me marnu mmuma o va,
ma anu nwehia ngozi okpukpu lawuru.
16 M marnu m mmuma o vakwnusi anu
kpa me neezne Masidonia nu nga me
jeehi Masidonia hiehna. Anu znernu ey-
inu m aka m zne Judiya. 17 Nga me
neeme ka, m mernu m a ewheke ewheke
sa? M marnu m mmuma kwnornu nhne
ano-ehni m pioru, o kaa, “Owe, owe” nu
“Oza, 6za”?

18 Kovu kpa Chiokike bu nye ezi oka,
izi me znirni anu bdo izi “Owe” nu
“Oza.” 9Kwnornu nu Jizosi Karaisi
Nnwo Chiokike nye Sailasi nu Timoti
nu me gbasaru n'esilawuru anu bto
nye “Owe” nu “Oza.” Kovu kpakara
nhne bu “Owe” hne o zi. 20Jizosi
neeji “Owe” neemezu kpakara mkwna
Chiokike kweru. Hite nu rime Jizosi a
naakaa, “Amim” neenye Chiokike ig-
wugwu. 21 Q bu Chiokike nye neeme ai
nu anu gwuzosi rikne nu rime Karaisi,
Chiokike jiri aka a hohia ai, 22nye
bniasiri aka nyenwe nu risi ai, nye ke-
siri ai Enine Nso nu rime mkpoma ai
neemesi nhne ¢ bitannu ai rikne.

23M noosukwu Chiokike nye akebne
m, 0 magwu mkpoma m, nhne mernu
me vala Korinti bu m gharu o bigbo
anu. 2* A z4 neeme ehni ai lele nu o bu
ai nwe any, ele naakanu anu nhne anu
jeekweru. Tnunuma, ai nu anu ngornuko
ernu ma ovu so anu n'onu. Anu gwuzoru
kwem n'okwnata mkpoma anu.

Ka bu nhne me kpebiri nu mkpoma
m, m jdavakwnusi anu berere mee
nhne joogbu anu igbugbu. 20 buru me
mee nhne gbu anu igbugbu, nyele jeeme
ovu so m n'onu? Okwolem nye wam
me mernu nhne gbu a igbugbu. 3Kam

kpayary, me gbannu anu okwukwo nu
mbom, ¢ zi nga me vary, ele wam kwe-
siri 0 mee ovu so m n'onu mee m nhne
gbu m igbugbu. Kwnornu nu m maam
nu anu joosno m nwudna. 4M zi m
n'awhnuwhnu k'agida kpa me ji igbugbu
mkpoma nu agida anya-mini gbanu anu
okwukwo, ¢ btio ma o gbu anu igbugbu,
kovu o gesi nu m whnurnu m anu n'anya
k'agida.

Ogbarunu nye mmehie

50 buru nu nye obula mernu nhne
igbugbu, o méne me kpoi, kovu nhne
gburu kpakara anu igbugbu mati, me
kwii k'agida. ® Awhnuwhnu nye wam
taru n'aka agida ele badnu zulem. 7 Bi-
kno, anu gbarunu a, kasi a mkpoma,
o zi igbugbu a nyigbu a, mee mkpoma
dna mba. 8 Anu mee a ma o mahia nu
anu whnurnu a n'anya n'ezi. 9Ka bu
nhne me kwno gbanu anu okwukwo,
ma m mahia m ma anu gwuzosiri rikne,
noobno nsni kpakara nhne me kannu
anu. 190 buru nu anu gbarunu badnu
nhne o mernu, m gbarulam masi. M
gbarulam, ¢ buru nu o zi nhne obula ke
zi nu ¢ gbarunu, ka bu nhne me mennu
anu nu ruwhnu Karaisi, 11 ma Ekwensu
gharu o megbu ai, kwnornu nu a magwu
kpakara aghigho a.

Mkpoma ola mini Polu nu Torasi

12Nga me vaduru Torasi o zni izi oma
Karaisi, Nyenwe ai gbamannu m onu-
mgbo izi oma. 13Kovu nu enine m kwé
ozukwa inwe kwnornu nu m whndna m
nnwo nda m Taitosi, m ghasaru m be zne
Masidonia.

Omegbu hite nu Karaisi

14Kovu Chiokike nwe kpakara
mmamma, nye mernu a snornu Karaisi
tne eri omeri a. O ji ai mee ele
badnu mahia Karaisi, nhne ke nu lele
eknarna oma ke noozute penupe obula.

I5Kwnornu nu a bu nhne eknarna
oma Karaisi ke neeznekwnusi Chiokike
n'esilawuru ele be nooznohia nu ele
noowhu owhu. 1®Nu hne ele noowhu
owhu zi, a bu eknarna enwu, hne ele
be nooznohia zi, a bu eknarna budnu.
Nyele joornuli ernu ka hna rikne kpa?
17 A bio ele ji izi oma Chiokike noozu
ahia lele agida ele berere, kovu a bu ele
ezi, nookwu ezi gka Karaisi nu ruwhnu
Chiokike lele ele Chiokike ziyaru.

Ele ernu ogba-njo-ehni ikne
A naanya risi nu rime ehni ai berere
3 sa? A neeme lele ele berere, noo-
pio okwukwo o kahia nhne a bu ke a
jeenye anu, mobu ke hi n'aka anu? 2 Anu
n'iwhuru anu bu okwukwo izi ai, be
gbaru anu nu mkpoma ai ke ele badnu
magwu, noogwnu masi. 3 Ka neegesi nu
anu bu okwukwo izi ke Karaisi ke hi
n'aka aj. Be jile nki gba a n'olu rugwu,
kovu be ji Enine Chiokike zi budnu gbasi
anu n'ang-ehni ke mkpoma.
4Ka bu okne otukwasi ovu ai nu
Chiokike hite nu Karaisi. 5Q bto nu
a nwernu rikne nu rime ai ke a kwe-
siri 0 rnu ernu ka, kovu ozu ozu ai hi
n'aka Chiokike va. ¢ Chiokike mernu ai
a buru ele zuru ozu n'ernu ogba-njo-
ehni ikne, o btio ke mkpuru okwukwo,
kovu ke enine, kwnornu nu mkpuru
okwukwo neegweya enwu, kovu enine
neenye budnu.

Igwugwu ke ogba-njo-ehni ikne

70 buru nu ernu ke enwu be gbak-
wasiri n'olu rugwu vuru igwugwu va, ke
mernu rumu Izireli nwée rikne legidne
Mozizi anya nu ruwhnu, o0 bu n'ezi nu ig-
wugwu a jaagawhe, 8 ndaa kpa igwugwu
ke ernu Enine jaahna? ° Q buru nu ernu
ke noovuya enwu nwernu igwugwu,
le kpa ernu ke neegweya ome mma
jaahna n'igwugwu karukwo. !0N'ezi,
nhne ke nwernu igwugwu nwéma ig-

230

2 Ele Korinti 4:5

wugwu kwnornu nu nhne ke kakwo
n'igwugwu whuyaru iwhne. 11 Q buru nu
nhne ke jaazi ige mati vu igwugwu, le
kpa nhne ke jaazi gkwnukokwnu jaahna
n'igwugwu karukwo.

12Kwnornu nu a nwernu olile anya ke
nu kpa, a nwernu onu rikne nookwu oka.
13 A ni lele Mozizi nye jiri ikpe kpusni
ruwhnu a ma ele Izireli gharu o whnu
okwukwo ogbu marna marna ke naa-
gawhe agawhe. 14 Mkpoma be zi koriri
n'ochichiri, tem du tna. Ikpe wam be jiri
kpusni zj koriri nga be nopogwnu ogba-
njo-ehni gknani. Be kpiimene ikpe wam,
Karaisi kpoi nwernu rikne o kpume a.
15Dy tna, ige obula be ngogwnu Iwu
Mozizi, ikpe wam nookpusni mkpoma
be. 1Kovu ige obula nye obula znek-
wnusiri Nyenwe ai, be jeegweme ikpe
wam. 17 Nyenwe ai bu Enine, hne obula
Enine Nyenwe ai zi, badnu jeenwernu
ehni a. 18Kovu kpakara ai, ji ruwhnu
be jile ikpe kpusni neele igwugwu ke
Nyenwe ai lele nhne a ngowhnu nu
nyno, a naagbanwo hite n'otu igwugwu
bna n'igwugwu berere. Enine Nyenwe ai
neeme nhne ka.

Ekwnu ke zi nu rime ite rizna

Kam kpayaruy, hne Chiokike nyernu
4 ai ernu ka hite n'obirizi a, a jéekwe
inwe gwu ai. 2Tnunuma, a sigbasiri
kpakara nhne ke tugwaru otugwa ke tu
iwhnerne. A z4 noogho aghigho mobu
mee ikwu-onu Chiokike aghalaghala. A
gwuzo nu ruwhnu Chiokike nookwu ezi
oka, neegesi ele badnu nu a bu ele
ezi oka. 3Q buru nu be tugwaru izi
oma a nookpo okwo a otugwa, o bu
n'anya ele noowhu owhu. 4Chi ke owa
ka mernu mkpoma ele ke kwé ekwe gba
ochichiri. O mernu be whniina iwhne ke
izi oma noomukwasi be, bu izi oma ig-
wugwu Karaisi, nye bu oyiyi ke Chiokike
n'ezi. > Kwnornu nu a z4 nookponu ehni
ai okwo, kovu a nookpo okwo Jizosi

Karaisi bu Nyenwe ai, ai n'iwhuru aj bu
ele izi anu kwnornu Karaisi. ® Chiokike
wam ke karu, “Iwhne mu n'ochichiri,”
bu otu Chiokike wam ke mernu iwhne
a mukwasi nu mkpoma ai, ma a muhia
igwugwu Chiokike ke a noowhnu nu
ruwhnu Karaisi.

7A nwernu ekwnu ka nu rime ite
rizna, ke neegesi nu rikne ke kakwo
rikne hi nu Chiokike, 0 btio nu rime
ai. 8 Be naakpakna ai ehni n'apna obula,
kovu inwe z4 noogwu ai, a neenwe
mkpoma lawuru, kovu inwe za ngogwu
ai. 2Ele irno naakpakna ai ehni, kovu
Chiokike ghésala ai etekne. Be mekasi
ai ehni, kovu a nwina. 19A vu n'ehni ai
enwu Jizosi ige obula, ma budnu Jizosi
whuya iwhne nu rime ai. 11Ai ele zi
budnu zi n'onu enwu ige obula kwnornu
Jizosi, ma budnu a whuya iwhne n'ano-
ehni ai ke nponwu onwu. 12Kam kpa-
yary, enwu noornu ernu nu rime ai, kovu
budnu zi nu rime anu.

13Be gbaru n'okwukwo nso, kaa, “M
kwuru m oka kwnornu nu m kweru
m.” A ji otu enine okwnata ovu wam
kwu oka kwnornu nu a kweru ekwe.
14 A magwu nu Chiokike wam ke mernu
Jizosi hi n'enwu lizg, jeeme a snornu
Jizosi hi n'enwu lizo masi, mee ai nu anu
gwuzoru nu ruwhnu a. 15>Kpakara nhne
ka bu kwnornu any, ma oru ke naabanu
anu oba dunu agida ele badny, ma be
tunu Chiokike mmamma k'agida, neenye
a igwugwu.

16 Kam kpayaru, inwe z& noogwu ai,
0 bu n'ezi nu a naata ehni n'ang-ehni
ai, kovu badnu ke enine ai zi ikne
ikne hite n'obochi du n'obochi. 17 Awh-
nuwhnu mati ka a naata neegweyanu
ai okne igwugwu ke zi okwnukokwnu
ke kakwo kpakara awhnuwhnu. 18 A za
neele anya nhne a ngpowhnu anya, kovu
nhne a whnt anya. Kwnornu nu nhne a
noowhnu anya zj ige mati, kovu nhne a
za noowhnu anya zi gkwnukokwnu.

Oro ai n'oligwe

A magwu nu o buru nu oro-eka

ke owa ka, ke bu ehni ai dnarnuy,
Chiokike wunnu ai oro berere n'oligwe
ke jaadazigidne, ke be jile aka badnu
wu, ke jaazi tim tom. 2Kam kpayaru, a
noosnu idne k'agida, 0 ngoogwu ai ma
a wuru nu rime oro ai ke zi n'oligwe,
Sma a woru a lele iwo, a jéobu ele gba
eto. “Hne a zi koriri n'ano-ehni ka, a zi
noosnu idne nu rime awhnuwhnu, o bio
nu a pioru ¢ whoga n'ano-ehni ka, kovu
ma be wosi ai ano-ehni ke oligwe, ma
Chiokike gbanwo ano-ehni ai ke ngonwu
onwu nu ano-ehni ke zi okwnukokwnu.
5 Chiokike n'iwhuru a kpuru ai ma a jikn-
ernu 9o gbanwo ka, o nyernu ai Enine a
ma o buru nhne neemesi kpakara nhne
jaava rikne.

6 Kam kpayaru, mkpoma siri ai rikne
ige obula. A mahiaru nu nga a zi
n'oro ai n'ano-ehni, a zila hne Chiokike
zi. 7Kwnornu nu a noowu budnu hite
n'okwnata mkpoma, 0 btio nu nhne anya
noowhnu. 8 Mkpoma siri ai rikne, o jaa-
masi ai a whoga n'ano-ehni ka, wuru
hne Nyenwe ai zi. °Ke kakwo, a pioru
o mee nhne jaamasi Chiokike, ma a wu
hne Nyenwe ai zi, mobu a zi n'owa ka.
10 Kwnornu nu kpakara ai joogwuzo nu
ruwhnu ngadna ikpe Karaisi, ma nye
obula nahoru ogwo ernu kpakara nhne a
rnurnu nga a zi budnu, mobu nhne gma
mobu nhne biio oma.

Badnu nu Chiokike ziri n'udno

1Hne a mahiaru o tu ogwnu
Chiokike, a naariasno ele badnu be
vakwnusi Chiokike. Chiokike mazuru
ai, m neele anya nu anu mazuru ai masi
n'echiche anu. '2A z4d naaja ehni ai
n'anya anu berere, kovu a neenye anu
oghere ma anu gweru ai nyaa risi, ma
anu mahia nhne anu jaasa ele ji nhne
be noowhnu nu ruwhnu badnu naanya

risi kakwo nhne zi nu mkpoma badnu.
13 Anu neeche nu a bu ele era naagba?
O bu kwnornu Chiokike. Kovu o buru
nu a bu ele anya dnornu, o0 bu kwnornu
anu. 1*Owhnun'anya Karaisi neeme a
mee kpa a neeme. A magwu nu otu
badnu nwuhianu kpakara badnu enwu,
ka gesiri nu kpakara badnu snornu a
n'enwu. 150 nwuhianu kpakara badnu
enwu, ma ele zi budnu gharu o wunu
ehni be budnu, kovu wunu Nyenwe ai
nye nwuhianu be enwu, ke hiri n'enwu
lizo masi.

16 A z4 neele badnu anya nu ruwhnu
lele kpa ele berere neele, 0 bu n'ezi nu o
bu kpa a leru Karaisi nu mbom. Kovu a
z4 neeme kpam kitna. 17 Q buru nu nye
obula zi nu rime Karaisi, 0 bu nye be
kpughariri ikne, nhne oknani whelem,
be gholam nhne ikne. 18 Kpakara nhne
ka hi n'aka Chiokike va, nye hiteru nu
Karaisi mee ma ai nu ya ziri n'udno, nyee
masi ai ernu ma a mee ya nu ele badnu
ziri n'udno. 19 Chiokike hiteru nu Karaisi
neeme ma ya nu kpakara ele badnu
ziri n'udno. Chiokike z& ngogwnu mme-
hie be megidne be. O nyernu ai ernu a
mee ya nu ele badnu ziri n'udno. 20A
bu ele naadnasni anya Karaisi, Chiokike
zi nu rime ai naariasno. A ji Karaisi
naariasno any, anu mee ma anu nu
Chiokike ziri n'udno. 2!Karaisi méne
mmehie, kovu Chiokike mernu a o buru
mmehie kwnornu ai, ma a hite nu rime
a kehia igwe nu ome mma ke Chiokike.

Lele ele be nu Chiokike sno noornu
6 ernu, a naariasno anu kwé oru
Chiokike anu nahiaru buru nhne etekne.
2Ka bu nhne Chiokike kwuru,

“M nurnu m anu n'ige o gesi anu ruwhnu
oma,
m yinu m anu aka n'obochi oznohia.”

Anu bno nsni, kitna bu ige 0 nahoru
ruwhnu oma Chiokike, kitna bu gbochi
oznohia. 3A piole badnu obula piohia
nhne ojo n'ernu ai, kpayaru a kwéle o

bita nhne jookpobi badnu ochi n'ogodo
apna.

4Kovu nu kpakara nhne a neeme, a
neegesi ehni ai lele ele ernu Chiokike
hite n'gosnuta mkpoma nu rime awh-
nuwhnu, nu nhne siri rikne, nu nhne ig-
bugbu, ®ma oli nhne, ma nu oro ikelu,
nu mkpakpo, nu ernu rikne, ma nu oka
anyarna abali, ma nu ogwnu wiri, ®ma
nu 0zi richna, ma nu nhne gmuma, nu
ndidi, ma nu ovu oma, hite n'Enine Nso,
n'ezi oka owhnun'anya, 7 hite n'okwu ezi
oka nu rikne Chiokike, ya nu mgwna
ogwnu ke ome mma nu akarikwnunga
ma nu akarita. 8 A nwernu oson'anya ag-
wna ige, agwna ige be ledna ai anya, ag-
wna ige ele badnu kpari ai, agwna ige be
znarni ai. Be neeme aj ele aghalaghala,
kovu a bu ele kwu ezi oka. °A bu ele
be méa, kovu kpakara ele badnu magwu
ai. A nu lele ele ngpowu onwu, kovu
a zi koriri budnu, awhnuwhnu a naata
nwée rikne gbu ai. 19A bu ele mkpoma
sé n'onu, kovu a nwernu snarnima, ele
mboni, kovu neeme ele berere ele eze.
0O z& nhne a nwernu, kovu kpakara nhne
bu ke ai.

1Anu ele Korinti, a kpumernu
mkpoma ai kwunu anu ezi oka. 12Anu
kpusnirni mkpoma anu megidne ai, o
btio ai megidne anu. 13 Anu menu ai kpa
a mennu anu, m nookwu lele nu anu bu
rumu m, anu kpume mkpoma anu.

Odo aka nu nsni gbasiri ele kwé ekwe

14 Anu nu ele kwé ekwe knékota ehni
anu n'otu. Kini bu nhne ome mma
nu aruru-eli nwekoru? Ndaa ozi n'otu
ke iwhne n'ochichiri nwekoru? > Mobu
ndaa nhne Karaisi nu Ekwensu neekeko?
Kini bu nhne nye Karaisi nu nye kwé
ekwe nwekoru n'otu? 1®Ndaa okw-
erikota ke Qro Nso Chiokike nu renwu
nwernu? Kwnornu nu a bu Oro Nso
Chiokike ke zi budnu, lele kpa Chiokike
kwuru,

“M joosno be wuruy, zne izne n'esilawuru
be.

M joobu Chiokike be,

be joobu ele ke m.”

17Kam kpayaru, “Anu hi nu rime be
whuya, ziri ichne,

anu kpatu nhne zila richna aka,

m jaanabnanya anuy,” ka bu nhne

Nyenwe ai kwuru.

18 “M jooburu Nda anu,

anu jooburu rumu m rukna nu rumu m
rinya.

Ka bu nhne Nyenwe ai ke Meli Nhne

Dum kwuru.”

Ele me whnurnu n'anya, hne a
7 nwernu kpakara mkwna ka, a mee
ehni ai ma a ziri richna ma n'ano-ehni
ma nu rime enine, whoga nu kpakara
nhne ke neemeru emeru, ma a ziri nso
kpam kpam noowu budnu ke nootu og-
wnu Chiokike.

Ovu oso n'onu Polu

2 Anu gweru ai kwnornu nu ¢ za badnu
obula a mejoru, mobu lulu, mobu megbu
n'apna obula. 3 Nhne me kwno nookwu
ka btio ma ikpe ma any, lele kpa me
kwuru nu mbom, anu zi ai mkpa nu
mkpoma, ma a snornu anu ziri budnu
mobu a snornu anu nwu enwu. 4M tuk-
wasiri m anu mkpoma k'agida, m ji m
anu noolu onu. Anu mernu mkpoma
neesi m rikne, mkpoma nooso m n'onu
nu rime awhnuwhnu.

5Nga a vaduru Masidonia, a nwée
ozukwa inwe n'ano-ehni, be kpaknarnu
ai ehni n'apna ¢bula, ogwnu n'ederezi,
ogwnu nu mkpoma. ¢ Kovu Chiokike ke
naakasi ele inwe gwuru mkpoma kasiri
ai mkpoma nga Taitosi varu. 7Q bio
kwnornu nu Taitosi varu kpoi, kovu
nkasi mkpoma anu nyernu a. O kannu
ai nhne gbasiri obirizi any, nu nhne ig-
bugbu nu nhne gbasiri m meturu anu nu
mkpoma. Ka mernu mkpoma so m n'onu
k'agida.

233

2 Ele Korinti 8:1

80 burubedi nu okwukwo izi me
gbaru vuteru anu nhne igbugbu, m
nwée m mkpoma lawuru nu me gbaru
a. Nu mbom, o mernu m mkpoma
lawuru, nga me whnurnu nu okwukwo
me gbaru vuteru anu nhne igbugbu ige
mati. 9Kitna, mkpoma nooso m n'onu,
0 btio nu m vuteru anu nhne igbugbu,
kovu kwnornu nu nhne igbugbu anu
mernu anu tuhnasna mkpoma. Chiokike
jiri nhne igbugbu anu rnu ernu, ka
neegesi nu 0 za nhne 0jo a mernu
anu. 19Kwnornu nu nhne igbugbu ke
Chiokike noodubna badnu o tuhnasna
mkpoma du oznohia, ka nwée mkpoma
lawuru. Kovu nhne igbugbu ke owa
noodubna n'enwu. ! Anu le kpa nhne
igbugbu ke Chiokike kpahiaru anu jikn-
ernu o goru onu anu. Nhne ka kpahiaru
ovu owe ehni, o ji anu anya, o neerne
anu lele bekwnu, o meturu anu nu
mkpoma, anu jiknernu ¢ ta nye mme-
hie awhnuwhnu. Anu gesiri ehni anu lele
ele ikpe ména. 12 Q bu n'ezi nu me gbaru
okwukwo izi wam, ¢ bdo kwnornu nye
mernu nhne ¢jo mobu nye o mejoru.
Kovu m gbaru m ma anu mahia nu
ruwhnu Chiokike kpa anu noobnonu ai
nsni. 13 Ka mernu mkpoma si ai rikne.

O bto nu mkpoma siri ai rikne kpoi,
Taitosi mernu mkpoma so ai n'onu, kpa
anu mernu a ¢ nwudna nga o vakwnusiri
anu. 1M ji m anu noolu onu nu ruwhnu
a. Anu kpéasila m iwhnerne. A nookwunu
anu ezi oka ige obula, kpam masi, a jiri
Taitosi luu onu nu ruwhnu anu, anu wh-
nurnu nu o bu ezi oka. 15 Ka mernu owh-
nun'anya o nwernu hne anu zi si rikne,
nga o neechenwanya anu noobno nsni,
kpa anu jiri ogwnu nu oznu biri biri nab-
nanya a. 16 Mkpoma nooso m n'onu nu m
nwernu rikne tukwasi anu mkpoma.

Nkesi ke nye Karaisi

Rumu nda m, a pioru ma anu
mahia nhne Chiokike jiri oru a rnu

n'ogbako Chiokike ke zi nu Masidonia.
20 bu n'ezi nu be gawheru agida ok-
pagbu, kovu okne mkpoma o¢so n'onu
mernu be gweya agida nkesi, 0 bu n'ezi
nu be bu ele owa nyirni. 3M naagbanu
be akebne nu be nyernu kpa be nwernu
rikne, n'ezi, kakwo kpa be nwernu rikne,
hite nu mkpoma be. 4 Be riasnosi ai rikne
ma be nwernu oghere yisi aka be n'oyinu
ele Chiokike ke zi nu Judiya aka. °Be
mernu nhne a tdla anya a, be beru gsno
gweru ehni be nyega Nyenwe ai, nyee
kwno ai hite n'echiche Chiokike. ® Kam
kpayary, a riasno Taitosi nye panizoru
ernu ka, rnurnu a zne nu ruwhnu mee
anu rnuzu ernu owhnun'anya ka. 7 Anu
nwernu kpakara nhne, okwnata ovu, nu
ikwu-onu, nu nhne omuma, nu ezi oka
zuru ozu nu owhnun'anya anu nwernu
hne a zi. Anu buru masi ele zuru ozu nu
oru ke nkesi.

8M z4 m neenye anu iwu. Kovu m
kannu m anu kpa ele berere nwernu
mkpoma o kesi be nhne, ma m mahia
m ezi oka ke owhnun'anya anu hite nu
nhne anu jeenye be. © Anu magwu oru
ke Nyenwe ai Jizosi Karaisi, 0 bu n'ezi
nu o bu nye eze, kovu o mernu ehni a
womboni kwnornu any, ma o mee anu
buru ele eze hite n'odna mboni a.

10 Ka bu ezni me neezni anu, ¢ jooburu
oma o buru nu anu rnuzne ernu anu
panizoru otu awha wheru ewhe. Anu
bu ele mbom panizoru ernu wam, ma
ele mbom jiknernu o rnu a. ! Anu zne
nu ruwhnu noornu a, rnukwo a masi.
Anu ziri gnarnagnarna nu o rnukwo ernu
wam hite nu nhne anu nwernu, lele kpa
0 zi nga anu marnu mmuma a. 12 Q buru
nu anu nwernu mkpoma nkesi, Chiokike
jaanarnu nkesi anu hite nu nhne anu
nwernu, 0 blio hite nu nhne anu nwée.

13 A z4 nookwu ma ele berere nwedna
inwe ozukwa inwe, anu buru ele zi nu
mkpa, kovu ma nye obula hnata n'otu.
14Kitna, agida nhne anu nwernu anu

jeenye be nu mkpa be. Ige berere, be

jeenwe nhne be jeenye anu nu mkpa

anu, ma nye obula hnata n'otu. 1°Lele

kpa be gbaru a n'okwukwo nso,

“Nye chikataru agida nwée kakwo

nye wam ke chikataru mati, ke o
chikataru zunnu a.”

Be ziznernu Taitosi Korinti

16 M nootunu Chiokike mmamma nye
yisiri nu mkpoma Taitosi, nhne gbasiri
anu lele kpa o zi nu mkpoma m. 170
kweruru, o bo kwnornu nu a kannu
a, kovu o jiknernu hite nu mkpoma a
o va. 18 A neeziya ya nu otu nnwo nda
ke nwernu igwugwu nu kpakara ogbako
Chiokike n'okpo okwo izi oma. 9 Tuk-
wasi nu ka, ogbako Chiokike hohiaru
a ma o snornu ai vuru nkesi ka zne
Judiya. Ernu ka neenye Nyenwe ai ig-
wugwu, neegesi nu a nwernu mkpoma
o yisi aka n'ernu ka. 20 A neeze ehni ai ¢
zi badnu obula ma ai ikpe kpa a neeke
agida nkesi. 21 A naagbali 0 mee nhne
kwesiri ekwesi, 0 blio n'anya Chiokike
kpoi, kovu ma n'anya ele badnu.

22A neeziya otu nnwo nda berere
yisinu be, bu nye a kparu iru agida
ige, whnu nu a nwernu rikne kwnata a
mkpoma. Nu olu ka, kitna, o jiknernu o
yinu anu aka, ke kakwo kpa o tukwasiri
anu mkpoma. 23Nhne gbasiri Taitosi, o
bu nye me nu a ngornu ernu, neeny-
inu anu aka. Rumu nda ele ya nu be
sno bu ele dnasni anya ogbako Chiokike,
be bu igwugwu Karaisi. 24 Anu gesi be
owhnun'anya anu ma kpakara ogbako
Chiokike whnu nhne kpayaru a jiri anu
luu onu n'ezi.

O yinu ele Karaisi aka
O z& mkpa nu me jaagbanu anu ok-
wukwo gbasiri o yinu ele Chiokike
ele zi nu Judiya aka. 2M maam nu anu
jiknernu o yinu be aka, m ji m anu lunu
ele zi nu Masidonia onu. M kanu m be nu

rumu nda aj ele zi nu Akaya jiknernu o
yi aka hite n'awha ke wheru ewhe. Nga
be nurnu nu anu jiknernu o kesi nhne,
mkpoma be kwnalizoru o mee kpam.
3Kovu m neeziya rumu nda ka, ma onu a
jiri anu luu gharu o bu nhne etekne. Lele
kpa me kwuru, anu bita nhne nkesi anu,
40 zi ele Masidonia snornu m va whnu
nu anu jiknernune, ¢ joobunu ai nhne
iwhnerne, ke kakwo iwhnerne jootu anu
k'agida. ® Kam kpayary, me riasno rumu
nda ele ka be beru osno va, ma be whnu
anu jaabita nkesi anu kweru mkwna su
me va. Ka jeegesi nu anu nyernu hite nu
mkpoma anu, ¢ bio nu be kwnagidnernu
anu.

6Anu chenwanya nu nye Kkpasiri
mkpuru mati jooghohia mkpuru mati,
nye wam ke kpasiri agida mkpuru
jooghohia agida mkpuru. 7Nye obula
nyee lele kpa o kpebiri nu mkpoma a,
0 btio nu mkpoma lawuru kwnornu nu
be karu be nyee. Chiokike whnurnu nye
wam jiri mkpoma oma a nyee n'anya.
8 Chiokike nwernu rikne o nyee anu
karukwo kpa o zi anu mkpa, ma anu
nwernu nhne kpakara ige, nu karukwo
kpa anu jeeji o mee nhne buru oma.
9Lele kpa be gbaru a n'okwukwo nso,
kaa,

“O neenye ele mboni k'agida,
ome mma a jaazi okwnukokwnu.”

10 Chiokike, nye neenye nye ernu
ekwu mkpuru okpukpa nu wiri ele
badnu jeeri, jeeme kpakara mkpuru anu
so oso, minya agida mkpuru hite nu
nkesi anu nyernu hite nu mkpoma oma
anu. ! O jeeme anu ba agida nu kpakara
nhne, ma anu buru ele jeekesi ele badnu
nhne ige obula, ke jeeme ele badnu tunu
Chiokike mmamma kwnornu anu.

12Ernu oma ka anu noornu za neeme
ele Chiokike riji ruwho kpoi, kovu
o neeme ele badnu nootunu Chiokike
mmamma k'agida. 13 Lele kpa ernu oma
ka neegesi nu anu bu ele ezi oka, ele

badnu jaaznarni Chiokike kwnornu nu
anu noobno nsni izi oma Karaisi ke
anu kwuhiaru, anu neeji mkpoma oma
neekesi be nu ele berere nhne. 14Be
jeeji mkpoma owhnun'anya be kpenu
anu okpukpe kwnornu oru Chiokike ke
zi agida hne anu zi. 1°>Ngwa ma a tunu
Chiokike mmamma kwnornu nkesi a ke
onu jéokowali.

Polu goru onu ernu a

Mawa Polu, naariasno anu, me
]. O nye be karu nu m bu m nye mési
rikne nga me zi nu ruwhnu any, kovu
nye nwernu anya rikne hne anu zila.
M ji m ozi wohnernerne nu mkpoma
oma Karaisi, naariasno anu, anu bikno,
2anu mée m, m buru nye anya rikne
hne anu zi nga me vary, kwnornu nu m
nwernu m rikne nwe anya rikne n'ehni
ele nookwu nu a noowu budnu lele
kpa ele owa noowu. 3Q bu n'ezi nu a
zi n'owa, kovu a za noolu ogwnu lele
kpa ele owa noolu. 4 Kwnornu nu mg-
wna ogwnu ai bto ke badnuy, kovu o zi
rikne nu Chiokike ke naakwnadna hne
be wusiri rikne. A naakwnadna kpakara
agirigo °nu kpakara nhne ke noovulizo
ehni a olu megidne omahia Chiokike, a
noodoru kpakara echiche n'ogwnu mee
be bnonu Karaisi nsni. ®Nga anu ghoru
ele bnozuru nsni, a jeejiknernu o ta
kpakara nye obula ke z& noobno nsni
awhnuwhnu.

7 Anu neele kpakara nhne anya n'olu
kpoi. O zi nye obula n'esilawuru anu ke
neeche nu ¢ bu nye Karaisi? Nye wam
che kwno echiche, kwnornu nu a bu ele
Karaisi lele nye wam. 8Q burubedi nu
me gweru rikne Nyenwe ai nyernu ai
mee oknomokno k'agida, iwhnerne jéotu
m. Nyenwe ai nyernu ai rikne o wulizo
anu olu lele oro, o0 btGo rikne o kw-
nadna anu akwnadna. °M piole m o ji
okwukwo izi me gbannu anu kpasi anu
ogwnu. 19 Otu badnu jaakaa, “QOkwukwo

Polu naagba siri rikne, ngotu ogwnu,
kovu, nga ai nu a ziri, o nwée rikne,
ikwu-onu a bu nhne etekne.” 11Nye
wam mahia nu ¢ za nhne zi ichne nu
nhne a gbaru n'okwukwo nga a zi ikere
nu nhne a jeeme nga ai nu anu zi.
12Kwnornu nu a z4 noogwnu ehni ai
n'esilawuru ele ji ehni be nogotu nhne
zi olu k'agida. Ele ji ehni be nootunu
n'ehni be, neekpe ehni be ikpe n'iwu
ke be nyernu, bu ele nwée akoniche.
13Kovu nu oknomokno ai zi neewhe
hne a nwernu rikne, oknomokno ai bu
n'ernu Chiokike nyernu ai, bu ke duru
nu hne anu zi. 14Hne o bu nu ernu ai zi
n'esilawuru anuy, a gdwhele a. A vuru izi
oma Karaisi vakwnusi anu. 15 A z4 neeji
ernu ele berere rnurnu naanya risi. Ernu
kam wheru hne Chiokike nyernu. Kovu
a neele anya nu okwnata mkpoma anu
jooso 0so, ma a nwe rikne rnu agida ernu
n'esilawuru anu du hne Chiokike nyernu
ai. 16 Nga wam, a jeenwe rikne kpo okwo
izi oma nu mba berere whe anu. Kovu a
jéeji ernu ele berere rnurnu nyaa risi.

17 Lele kpa okwukwo nso kwuru, “Nye
obula ke jeeme oknomokno, o mee
oknomokno nu nhne Nyenwe ai rnurnu.”
18 Kwnornu nu nye naaja ehni a mma bu
nhne etekne, kovu nye wam Nyenwe ai
naaja mma bu nhne.

Polu nu ele izi aghalaghala

O jaamasi m o buru nu anu
]. 1 jeenwe rikne nagidne iwhnirni-
whno m, bikno, anu gweru m. 2Mkpoma
m zi nu hne anu zi lele Chiokike, anu
nu lele nyerinya méa nyerukna zi snam
me kweru o nisi otu badnu, ke bu
Karaisi. 3Kovu ogwnu nootu m nu be
joolulu mkpoma anuy, lele kpa agwo
wam jiri aghigho rnawhu Ivu, mee anu
gharu o gweru kpakara mkpoma anu
kpenu Karaisi. 4 Kwnornu nu anu jiri eso
nahoru nye wam ke znirni anu Jizosi
berere btlio Jizosi ke a znirni anu, nu

enine berere nu izi oma berere ke biio
ke a znirni anu.

5Kovu o btio nu m zi m mati kakwo
ele izi ka anu kaa nu be ka m mma.
6 Nyele ma, m maam kpa be kwu oka so
n'onu, kovu m magwu m nhne, a mernu
ka whuya iwhne hne anu zi ige obula ma
nu onodi obula.

7M nage m anu nhne obula nga
me znirni anu izi oma Chiokike, m
gwednarnu m ehni m eli ma anu buru
ele be gwelizoru olu. Ki ¢ bu nhne gjo
me mernu sa? 8M nahiaru m ogbako
Chiokike berere nhne me jiri noornu
ernu n'esilawuru anu. ° Ige me nu anu zi,
m kpaknage m anu ehni nu iwai nga me
zi nu mkpa, rumu nda ele hi nu Masi-
donia va gweyaru kpakara nhne zi m
mkpa. Lele kpa me neeme, m jéobu ivu
nyee anu tna mobu ekile. 19Hite n'ezi
oka Karaisi ke zi nu rime m, o z4 badnu
obula ke zi n'Akaya jeenwe rikne kpusni
onu m, kpa me naanya risi. 1! Ndaa nhne
me jiri kwu kpa? Me whntige anu n'anya
sa? Chiokike magwu nu m whnurnu m
anu n'anya.

12 M jaazi koriri neeme kpa me neeme,
ma ele izi ka gharu o nwe oghere be
noopio gweru luu onu, kaa nu be nu ai
neeme otu nhne. 13Be bu ele izi agha-
laghala, be btio ezi, be ji ernu be naagha
ogha, ma be nu lele ele izi Karaisi n'ezi.
140 ji anu anya, Setani n'iwhuru a gban-
wornu ehni a lele enine izi ke iwhne.
150 btio okne nhne o buru nu ele ernu
a gbanwornu ehni be ma be nu lele ele
ernu ome mma. Be jeeji aka ernu be kwu
be ogwo ernu.

Awhnuwhnu Polu lele nye izi Karaisi

16 M nookwu kwno a berere, ¢ z4 nye
kwu m nye iwhnirniwhno. Q buru nu o
bu nhne me by, anu gweru m kpam, ma
m gweru m nhne mati luu onu. 17 Nhne
me nookwu kitna btio nhne Nyenwe
ai pioru me kwu, ke gbasiri olu onu



2 Ele Korinti 11:18

ka, m nookwu lele nye iwhnirniwhno.
18 Agida ele badnu noolu onu lele kpa
ele badnu noolu, m jeeme kpam. 19 Any
bu ele ji ovu 9so n'onu nagidne ele iwh-
nirniwhno, o0 bu n'ezi nu anu bu ele
nwernu akoniche. 20 Anu nagidnernu ele
mernu anu lele ohi, nahoru anu nhne,
kwnaghari anu, gwuzote ehni a, gbo anu
aka nu nti. 21 Ka nootu m iwhnerne nu a
nwée rikne mee anu kpam.

Kovu ¢ buru nu nye obula luu onu
nhne obula, m jeeme masi kpam. M
nookwu lele nye iwhnirniwhno. 22Be
bu ele Hiburu? M bu m masi. Be bu
ele Izireli? M bu m masi. Be bu ele
hi n'avnurnu Ebereham? M bu m masi.
23Be bu ele ernu Karaisi? Era naagba
m sa? M bu m nye ernu Karaisi kakwo
be. M noornu ernu kakwo be. M lala m
ikelu agida ige kakwo be, be pniarnu m
nhne k'agida kakwo be, agida ige o gw-
narnu mati m nwu. 24 Mgba isne ele Ju
pniarnu m nri eto nu tolu onu mbinib-
ini. 25Ele Rom liri m isisi mgba eto,
be turu m akaworugwu otu mgba, ogbo
me zi nu rime a kpuru mgba eto, m
daziri m nu rime mini iwhnehnie nu
abali. 26Kpa me neezne izne ige obula,
m neeze budnu nu rime mini, ma n'aka
ele buznu, m neeze budnu n'aka ele
Ju ma n'aka ele biio ele Ju. Nhne oze
budnu nu rime eli-ohna, ma nu rime eli-
ikpa, neeze budnu n'okne abaji, neeze
budnu n'aka rumu nda aghalaghala. 27 M
noornu ernu, noodoli ndoli, ma n'oka
anyarna abali, ma wiri ogwnugwnu nu
akpiri okpo bekwnu, m dazila m agida
ige nwée wiri o riri, ma nu iyi otutu,
m nwée m iwo o kpusni eto. 28Be
gweme kpakara nhne ka, nhne naakpa m
kpakara obochi bu nhne gbasiri ggbako
Chiokike. 2 Ndaa nye rikne gwuru ke
rikne gwilam? Ndaa nye dnabnarnu nu
mmehie ke mkpoma ladla m mini, neerne
m bekwnu?

300 buru nhne be luu onu, m jeeji
kpakara nhne neegesi nu m bu nye nwée
rikne noolu onu. 3! Chiokike nu Nda
Nyenwe ai Jizosi, nye nwe oznarni ok-
wnukokwnu, magwu nu m nookwu ezi
oka. 32Nga me zi nu Damasikosi, nye
neechi eli, nye zi nu mkpururu Eze Are-
tasi, bitaru ele neese onu-mgbo eli-ohna,
be nwudne m. 33Kovu be yisiri m nu
rime nkita garu n'onunu zi nu mkpo eli-
ohna kwuhala m n'eli a, ¢ bu kpa me jiri
gbawhunahoru a.

Owhnurninya Polu

M joolu onu, o bu n'ezi nu o
1 2 z& nhne zi nu rime a. Kovu m
jookwu oka gbasiri nhne me whnurnu
nu nhne Nyenwe ai kpumennu m. 2M
maam otu nye Karaisi nri nu awha
eno wheru ewhe, nye be gwelizoru zne
oligwe k'eto. (O buru nu ¢ bu n'ano-
ehni mobu o blo n'ang-ehni, m miam,
Chiokike kpoi ma. 3 Berere, m mdam ma
0o bu n'ano-ehni ma ¢ biio n'ano-ehni,
Chiokike kpoi ma.) Nhne me magwu bu
nu * be gwelizoru badnu ka zne Paradasi.
O nurnu nhne ke be jaagbali n'okwukwo,
nhne onu badnu jéenwe rikne kwu. °®M
jeeji nyerukna ka noolu onu, m jéeji ehni
m noolu onu, okwolem nhne neegesi nu
m bu m nye nwée rikne. ®Q buru nu
me luu onu m jéobu nye iwhnirniwhno,
kwnornu nu m nookwu ezi oka. Kovu
m joéolu onu, o jaamasi m badnu gbula
gweru m kakwo kpa o gweruru m hite
nu nhne o whnurnu me mernu nu ke
o0 nurnu me kwuru. 7Lele kpa ¢ bio
oma me vulizo ehni m olu kwnornu okne
nhne me whnurnu, be nyernu m nhne
igbugbu n'ehni m. Q bu nye izi ke Se-
tani, ma ¢ kpakna m ehni ma m gharu
m o luu onu. 8M rioru m Nyenwe ai
nhne gbasiri a mgba eto, ma o gweme
a n'ehni m. °Ka bu nhne o saru m, “Oru
m zunnem ji, iknernema m zuru ozu nga
i nwée rikne.” Kam kpayaru, mkpoma

nooso m n'onu me luu onu nu m nwée
m rikne, ma rikne Karaisi whuya iwhne
nu rime m. 19Kam kpayaru, m bu m nye
nwée rikne. Ele badnu naakpasi m iwhn-
erne, be ta m awhnuwhnu, be kpagburu
m. Kpakara nhne igbugbu me gawheru
kwnornu Karaisi jiri m ruwho. Nga me
nwée rikne, iknernema zi m n'ehni.

Ele Korinti meturu Polu nu mkpoma

11 Any mernu m mee lele nye iwh-
nirniwhno. Anu bu ele kwesiri o kwu
nhne oma gbasiri m, kwnornu nu ele izi
anu wam, ke anu kaa nu be ka m mma,
béle m osno. O bu n'ezi nu 0 z4 nhne
me bu. 12Kwnornu n'ezi, nhne neegesi
nhne nye izi whuyaru iwhne n'esilawuru
anu. Be bu ernu elekema, nu ernu ndu-
ehni nu ernu rikne zi odo nu odo me jiri
ndidi rnu. 13Ndaa nhne me mernu og-
bako Chiokike ele berere ke me méne
hne anu zi? O bu nu m kwéle m ¢ buru
nhne ivu rinya hne anu zi? Anu gbarunu
m nhne ojo ka.

14Ka joobu mgba eto me jiknernu o
vakwnusi anu. M jéoburu ivu rinya hne
anu zi. Anu zi m mkpa, o btio nhne anu
nwernu. O blio rumu naakpabitanu ele
murnu be ekwnu, kovu ele nda nu nne
naakpabitanu rumu be ekwnu. 1°Q jaa-
masi m o nyega anu nhne me nwernu.
Owe! M jeenye iwhuru m nu risi anu ma
m yisinu m anu aka. Ka o jeeme anu bé
whnu m n'anya, lele kpa me whnurnu
anu n'anya k'agida? 16 Anu jeekweru, nu
m blio m ivu rinya nyee anu. Hne me
bu nye aghigho, m ji m aghigho nwudne
anu. 17 Ndaa? Ele me ziyannu anuy, m jiri
be nahoru anu nhne sa? 18M riasnornu
m Taitosi o va, ya nu nye Karaisi berere,
anu jaakaa nu Taijtosi nahoru anu nhne?
Me nu ya a jile otu enine mee nhne lele
nu a bu otu badnu?

19Anu neeche nu a noopio o goru
ehni ai nu hne anu zi? Oza! A nookwu
oka nu ruwhnu Chiokike lele ele Karaisi,

kpakara nhne a neeme bu ma anu
buru ele zi kwem lele ele a whnurnu
n'anya. 20 Ogwnu nootu m nu me vadu
n'esilawuru any, m joowhnu nu anu zi
ichne, ke btio nhne me leru anya a. Anu
joowhnu masi nu m zi m ichne, ke bto
nhne anu leru anya a. Ogwnu nootu
m nu m joowhnu oknorno nu okwno-
awuwa, mkpoma bekwnu nu okewa,
onu-9jo, izno, oknomokno nu mkpakpo.
21 0gwnu nootu m nu me va berere nu
Chiokike m jeegwedna m eli nu ruwhnu
anu, m jaakwa ekwna kwnornu agida
ele mernu mmehie ke kwéle o tuhnasna,
hite nu nhne z4 richna be mernu, ke bu
ome Qyi n'apna tu iwhnerne.

Odo aka nu nsni ipne-aznu

Ka joobu mgba eto me naava
1 3 lekasi anu. “Kpakara nhne be
bnornu badnuy, jeenweriri ele akebne
lawuru mobu eto,” lele kpa okwukwo
nso kwuru. 2Lele kpa me kannu anu nga
me varu ke mgba lawuru, ele mehieru
n'ige wheru ewhe, nu kpakara ele berere,
m nookwu a berere kpa me zj ikere, me
va kwno, kpakara be jaata awhnuwhnu
mmehie be. 3Hne anu noopio nhne ke
neegesi nu Karaisi ji m nookwu oka,
0 blio nye nwée rikne n'esilawuru anu
kovu o jeegesi iknernema a hne anu
zi. *Q bu n'ezi nu be gburu a n'énwe
rikne, kovu o zi budnu hite nu ikn-
ernema Chiokike. A bu ele nwée rikne nu
rime Karaisi, kovu hne anu zi a joosno a
ziri budnu n'iknernema Chiokike.
5Anu nyosnama ehni anu lekasi ma
anu zj koriri budnu n'ogkwnata mkpoma.
O bu nu anu méa Karaisi Jizosi wu
nu rime anu? Okwolem ma anu dnarnu
adna. ®M kweru m nu anu jaamahia nu
a blio ele dnarnu adna. 7 A naariasno
Chiokike, anu mée nhne gjo. O bllo ma
ele badnu kaa nu a bu ele oma, kovu ma
anu mee nhne ke kwesiri, 0 bubedi nu
a nu lele ele dnarnu adna. 8A jéenwe

rikne mee nhne megidne ezi oka, kovu
dasinu ezi oka n'ikwnu. ® Mkpoma nooso
ai n'onu nga a nwée rikne, kovu nu anu
nwernu rikne. A neekpe ma anu buru ele
zuru ozu. 19Kam kpayaru, me naagbanu
anu okwukwo ka kpa me zi ikere, ma o
buru me va, m jéeme anu nhne rikne hite
n'iknernema Nyenwe ai nyernu m, rikne
o wulizo anu olu lele oro, o0 btio o0 kw-
nadna anu akwnadna.

Obekwu ikwu ipne-aznu

11 N'ipne-aznu, rumu nda m, anu
dazikwaru nkari. Anu gbali du ozuzu.

Anu bno nsni nu nhne me noorio anu,
anu buru ele nwernu otu mkpoma, anu
wuru n'udno. Chiokike ke owhnun'anya
nu udno dazigidnenu anu.

12 Anu bekwurita ibne anu lele rumu
nda. 13Kpakara ele nso Chiokike nee-
bekwu anu. 14Oru ke Nyenwe ai Jizosi
Karaisi, owhnun'anya ke Chiokike, nu
owugidne ke Enine Nso dazinu kpakara
anu.

Okwukwo izi Polu

gbaznennu

Ele Galasia
Nhne gbasiri okwukwo izi ka

Hite n'opanizo okwukwo izi Polu gbaz-
nennu ogbako Chiokike ke zi nu Gala-
sia, o mernu be mahia nhne lawuru ke
zi mkpa. Ke mbom, bu ma be mahia nu
0 bu ezi nye izi Karaisi, ke ebo bu nu
izi oma 0 nookpo okwo a bu ezi oka. Ka
bu kwnornu nu agida ele badnu naakaa
nu Polu bu nye izi aghalaghala nu nye
nookpo okwo izi oma aghalaghala.

Polu bu nye izi Karaisi n'ezi oka, nye
Nyenwe ai nyernu ernu o zni ele bto ele
Ju izi oma. Polu kannu Pita nu ¢ bu nye
ruwhnu lawuru, kwnornu nu o kwémana
o snornu ele bdo ele Ju ele za naabita
Iwu Mozizi ri wiri nga 0 whnurnu ele hi
nu Jeruselem va.

Polu kwusiri a rikne nu okwolem hite
n'okwnata mkpoma nhne Chiokike jeeji
znohia badnu. Ka whuyaru iwhne nu
budnu Ebereham, nye nahiaru mkwna
Chiokike hite n'okwnata mkpoma.

Nhne zi n'okwukwo izi ka

Ezi nye izi nu ezi izi oma (1:1-10)

Chiokike hohiaru Polu lele nye izi
Karaisi (1:11-24)

Polu naagbanu izi oma akebne (2:1-
21)

Oznohia kwolem hite
mkpoma (3:1—4:31)

Ele Enine Nso nu owhnun'anya noodu
(5:1—6:10)

Odo aka nu nsni ipne-aznu (6:11-18)
Mawa, Polu, nye izi Karaisi ke
hige n'aka badnu mobu nu rikne

ke badnuy, kovu hite nu Jizosi Karaisi
nu Chiokike Nda, nye mernu Jizosi
hi n'enwu lizo, 2nu kpakara rumu
nda ele me nu be zi naagbaznenu

n'okwnata

kpakara ogbako Chiokike ke zi nu Gala-
sia okwukwo.

30ru nu udno ke Chiokike Nda ai
nu ke hi n'aka Nyenwe ai Jizosi Karaisi
dazinu anu. “Karaisi gweru budnu a
nyee kwnornu mmehie ai ma ¢ dohia ai
n'ige ojo ka lele kpa echiche Chiokike
Nda ai pioru. ®Qznarni zinu a ok-
wnukokwnu. Amim.

Izi oma berere zila

6 Q gbagwojiri m anya nu anu ghasaru
nye wam sukwuru anu bna n'oru ke
Karaisi, zne izi oma berere. 7 N'ezi, izi
oma berere zila, kovu agwna ele badnu
naakpahie anu anya, noopio ¢ gbanwo
izi oma Karaisi. 8 Kovu o buru ai mobu
enine izi hi n'oligwe va zni anu izi oma
berere ke biio ke a znirni anu, Chiokike
vu a onu okwnukokwnu. °Lele kpa a
kwuru nu mbom, m nookwu kwno a
berere, 0 buru nu nye obula zni anu
izi oma ke zi ichne nu ke anu nahiaru,
Chiokike vu a onu okwnukokwnu.

10Ka o neegesi nu m noopio ruwhnu
oma ke badnu, biio ke Chiokike? M noo-
pio nhne jaamasi badnu sa? Q buru nu m
noopio ruwhnu oma ke badny, m jéobu
nye izi Karaisi.

Chiokike sukwuru Polu

11 Me kanu anu, rumu nda m, izi oma
me nookpo okwo a bio nhne hi n'aka
badnu. !2M néhiage m a n'aka badnuy,
0 blo badnu znirni m a, kovu Jizosi
Karaisi kpumernu a nyee m.

13Anu nurnu kpa me wuru budnu
nu mbom n'okpukpe ele Ju, nu kpa
me kpaknarnu ogbako Chiokike ehni
k'agida, gbali ma o whu. 1#M be m
ele Ju ibne m osno ele me nu be bu
ebiri n'okpukpe ele Ju, m ji m kpakara
mkpoma yisi n'omen'eli ele nda ai ok-
nani. 15Kovu Chiokike bitaru m ichne
hite nu ruwho nne m, o sukwuru m hite
n'oru a. Nga o masiri a, 1 0 kpumennu m

Nnwo a, ma m nwernu m rikne zni ele
bio ele Ju izi oma gbasiri a. Ige wam,
m znége ma me nu badnu obula tnu ot-
nutnu gbasiri a. 17 M znége m Jeruselem
zne 0 whnu ele be m o¢sno buru ele
izi, kovu m znernu m Arebia, m lahna
Damasikosi.

18Nga awha eto whemernu, m zn-
ernu m Jeruselem zne mahia Pita, me
nu a daziri nri nu obochi isne. 19M wh-
nige m nye izi berere okwolem Jemisi
nwene Nyenwe ai Jizosi. 20Nhne me
gbannu anu n'okwukwo bu ezi oka,
Chiokike magwu nu ¢ btio aghalaghala.
21 Omekwo, m zne n'eli ke zi nu rime
Siriya nu Silisia. 22Q z4 nye Karaisi ke
zi nu ogbako Chiokike ke zi nu Judiya
magwu nye me bu ruwhnu nu ruwhnu.
23Kovu nu be nurnu otnutnu, “Nye wam
ke naakpakna ai ehni neezni izi oma ok-
wnata mkpoma wam ¢ gbaliri 0 mee ma
o whu nu mbom.” 24 Be znarni Chiokike
kwnornu m.

Ele izi berere nabnanyarnu Polu

Nga nri nu awha eno whemernu,
m lahna m Jeruselem, me nu Ba-
nabasi, m kwuru Taitosi zne. 2M zn-
ernu m kwnornu nu Chiokike kpumennu
m me zne. N'iznuznu ke me nu ele risi
gbaru ichne, m kowaru m izi oma me
znirni ele bto ele Ju, 0 zi ernu me rnurnu
mobu ke me noornu kitna bo bu nhne
etekne. 3 Taitosi nye me nu a sno, ¢ bu
n'ezi nu ¢ bu nye Giriki, be kwnagidnene
a o kpa nka. 4 Agwna rumu nda agha-
laghala gbebnarnu va o nyosna kpa a jiri
nwernu ehni ai nu rime Karaisi Jizosi, be
pioru ma a buru ¢hi iwu ele Ju. ® A nyége
be oghere ria ria ma a bitannu anu ezi
oka ke izi oma chim chim.
6Agwna ele nu lele be bu ele risi.
Nhne obula be bu z& m mkpa, kwnornu
nu Chiokike 1é badnu anya nu ruwhnu
n'ikpe. O za nhne ele ka tukwasiri nu
izi me znirni. 7Kovu be whnurnu nu

Chiokike nyernu m izi oma me zni ele
bio ele Ju, lele kpa o nyernu Pita ernu
o zni ele Ju izi oma. 8 Chiokike wam ke
noornu ernu n'izi oma Pita znirni ele Ju
lele nye izi, bu masi nye noornu ernu
n'izi oma me znirni ele bio ele Ju lele
nye izi. °Nga Jemisi nu Pita nu Joni, ele
nu lele ele risi whnurnu nu Chiokike ny-
ernu m ernu ka zi ichne, be gbasiri me nu
Banabasi akarikwnunga ke neegesi nu a
bu otu. Be kweru a zne zni ele biio ele
Ju izi oma, be zne zni ele Ju izi oma.
10 Nhne be noorio kpoi bu, a chenwanya
ele mboni, ki bu nhne me mernu wara
wara.

Polu bigboru Pita n'Antioku

11 Nga Pita vaduru Antioku, m big-
boru m a nu ruwhnu ohna kwnornu nu
0 dnahieru. 12Su ele Jemisi ziyaru va,
Pita nu ele btio ele Ju neeriko wiri. Kovu
nga be vaduru, o kwéle o sno be ri wiri,
kwnornu nu ogwnu ele be kparu nka
turu a. 13Ele Ju ke gwnarnu snornu a
kpa ichne ichne kwnornu nu ruwhnu
lawuru a, ke kpayaru Banabasi sno be nu
ruwhnu lawuru be.

14Nga me whnurnu nu be méne lele
ezi oka ke izi oma, m kanu Pita nu
ruwhnu kpakara be, “I bu nye Ju, kovu i
noowu budnu lele ele biio ele Ju, 0 blio
lele nye Ju. Ndaa kpa i naakwnagidne
ele bto ele Ju be snornu omen'eli ele
Ju?”

Oznohia bu hite n'oru

15N'ezi, a bu ele Ju hite n'omumu ai, a
btio ele mmehie lele kpa be nookwu ele
btio ele Ju. 1®Kovu a magwu nu badnu
nu Chiokike mernu udno hite n'okwnata
mkpoma nu Jizosi Karaisi, 0 bllo n'ome
nhne iwu kwuru. A kweru nu Karaisi
Jizosi ma ai nu Chiokike ziri n'udno hite
n'okwnata mkpoma nu Karaisi. Q btio
n'ome nhne iwu kwuru, kwnornu nu o za

nye obula bu nye oma hite n'ome nhne
iwu kwuru.

170 buru nu nga a noopio ma ai nu
Karaisi ziri n'udno, a whnu ehni ai nu
a bu ele mmehie lele ele berere, ka
o neegesi nu Karaisi naadasi mmehie
n'ikwnu? Chiokike kwé. 13Q buru nu
me panizo noowu nhne me kwnadnarnu
akwnadna, ka neegesi nu m bu m nye
noolulu iwu. 1°Kwnornu nu hite n'iwu
m nwurnu enwu hne iwu zi, ma m ziri
m budnu nu rime Chiokike. 20 Be gweru
m yisinu Karaisi kpogidne ai n'olu ogba
a, m za& m budnu ke m, kovu Karaisi wu
nu rime m. Budnu ke me zi n'ang-ehni
bu ke me zi n'okwnata mkpoma ke Nnwo
Chiokike, nye whnurnu m n'anya gweru
budnu a nyee kwnornu m. 2! M zd m
neelewhu oru Chiokike anya, kwnornu
nu o0 buru nu ome mma bu hite n'iwu,
enwu Karaisi nwurnu bu nhne etekne.

Iwu mobu gkwnata mkpoma

Anu ele Galasia iwhnirniwhno, nyele

kpahieru anu anya? Nu ruwhnu anu
bu hne me gesiri anu nu be kpogburu
Jizosi Karaisi n'ogba. 2M pioru m o
mahia otu nhne n'aka anu. Anu nahiaru
Enine Nso hite n'ome nhne iwu kwuru,
sobu hite n'okweru nhne anu nurnu?
3Anu bu ele iwhnirniwhno kpa? Anu
panizoru n'Enine ke Chiokike, anu naag-
bali o wu budnu kitna hite nu rikne
ke aka anu? 4 Kpakara awhnuwhnu anu
taru o bu nhne etekne? N'ezi, 0 bu
kwnornu nu nhne etekne? > Chiokike
nyernu anu Enine a, rnu ernu ndu-
ehni n'esilawuru anu. Q bu kwnornu nu
anu mernu nhne iwu kwuru sobu nu
anu kweru nhne anu nurnu? ®Lele kpa
Ebereham “kweruru Chiokike, Chiokike
gwnusinu a nu o0 bu nye mee mma.”
7Anu mahia nu kpakara ele nwernu
okwnata mkpoma bu rumu Ebereham.
8 Qkwukwo nso kwuru nu hne zi nu
ruwhnu nu Chiokike jeeme ma ya nu

ele bto ele Ju ziri n'udno hite n'okwnata
mkpoma, znirni Ebereham izi oma, kaa,
“Hite nu rime i, m joogozi kpakara mba
ke owa.” 9 A whnurnu nu Chiokike ngo-
gozi kpakara ele ke jeekweru lele kpa
Chiokike goziri Ebereham, nye kweru nu
ya.

100vu onu zinu kpakara ele neeche
nu Chiokike joogwnu be lele ele ikpe
ména kwnornu nu be naabita Iwu. Be
gbaru a n'okwukwo nso, kaa, “Ovu onu
zinu kpakara ele za naabita kpakara
nhne be gbaru n'Iwu, neeme masi be.”
110 dnornu ai anya nu o za nye
ya nu Chiokike zi n'udno hite n'Twu,
kwnornu nu ogkwukwo nso kwuru, “Nye
mee mma jeehi n'okwnata mkpoma a
ziri budnu.” 2Kovu Iwu knége aka
n'okwnata mkpoma, lele kpa okwukwo
nso kwuru, “Nye neeme kpakara nhne
ka jaazi budnu nu rime be.” 13Karaisi
gbahiaru ai hite n'aka ovu onu ke iwu, o
ghonu ai ovu onu. Qkwukwo nso kwuruy,
“Be vuru nye obula be kpokwnusiri n'olu
isisi onu.” 14 Karaisi mernu ka ma ngozi
wam Chiokike kweru Ebereham mkwna
buru ke ele biio ele Ju hite nu Karaisi
Jizosi, ma a hite n'okwnata mkpoma
nahoru mkwna Enine Chiokike.

Iwu nu mkwna

I5Rumu nda m, m jeeji nhne anya
noowhnu noogbu esni. O z4 nye nwernu
rikne o lulu njo-ehni badnu lawuru
gbary, mobu tukwasi nhne n'olu a.
16Kitna, Chiokike kweru Ebereham nu
nnwo a mkwna wam. Qkwukwo nso
kwige agida rumu, kovu “nnwo i,” ke bu
otu badnu, nye bu Karaisi. !” Nhne me
nookwu bu ka, iwu wam ke be nyernu
riwhu awha eno nu nri eto kpa mkwna
Chiokike kweru Ebereham whemernu,
nwée rikne lulu mkwna Chiokike kweru
mobu mee a ¢ gharu o zi ire. 18 Kwnornu
nu o buru nu nhne okehia ka kno aka
n'iwu, 0 bima mkwna, kovu Chiokike

kwnornu n'oru a, o nyernu a Ebereham
hite nu mkwna.

19Kini bu nhne be kwno nyee iwu?
Be nyernu a kwnornu odnahie ke badnu
tem du nga Nnwo wam jaava bu nye mk-
wna wam nootu aka. Chiokike nyernu
iwu hite n'aka ele enine izi, o nyee a nye
ibno. 20 Nye ibno z4 mkpa hne otu badnu
zi, Chiokike bu otu.

21Ka o neegesi nu iwu megidnernu
mkwna Chiokike? Oza ria ria! Kwnornu
nu o buru nu be nyernu iwu ke jeenye
budnu, ome mma jooburu hite n'iwu.
22 Kovu okwukwo nso kwuru nu kpakara
owa bu ohi mmehie, ma nhne Chiokike
kweru mkwna o nyee hite n'okwnata
mkpoma nu Jizosi Karaisi buru ke ele
kweru ekwe.

23Tutu su okwnata mkpoma varu, a
bu ele ikelu ke iwu, be gbagidnernu ai
onuhna du nga be kpumernu ¢okwnata
mkpoma. 24 Iwu wam bu nye neelegidne
ai anya, kwuru aj vakwnusi Karaisi, ma
ai nu Chiokike ziri n'udno hite n'okwnata
mkpoma. 25 Kpa okwnata mkpoma varu,
a zima nu mkpururu nye neelegidne ai
anya, ke bu iwu.

A bu rumu Chiokike

26 Kpakara anu bu rumu Chiokike hite
n'okwnata mkpoma nu Karaisi Jizosi.
27Kpakara anu ele be wuru mini bna
nu Karaisi jooworu budnu ikne Karaisi
lele iwo. 28Q z4 nhne zi ichne nu hne
nye Ju nu nye Giriki zi, mobu hne ohi
nu nye btio ohi zi, mobu hne nyerukna
nu nyerinya zi. Kpakara anu bu otu nu
rime Karaisi Jizosi. 2°Q buru nu anu bu
ele Karaisi, anu bu rumu Ebereham, ele
jeekehia mkwna wam Chiokike kweru
Ebereham.

Nhne me nookwu bu koriri ka, nye
4 obula ke jeeri mkpe nda a hne o bu
watakiri, 0 z& nhne zj ichne hne ya nu
nye ohi zi, o bu n'ezi nu ya nwe kpakara
nhne. 2Ele berere jaazi neelegidne a

243

Ele Galasia 4:17

anya, neezni a nhne, tem du ige nda
a karu. 3Kpam masi, nga a bu rumu
takiri, a bu ohi renwu gjo mati mati ke
owa. 4Kovu nga ige duru, Chiokike zi-
yaru Nnwo a, nye nyerinya murnu nu
mkpururu Iwu Mozizi, > ma o gbahia ele
zi nu mkpururu iwu, ma a buru rumu
Chiokike. ® Kwnornu nu anu bu rumu a,
Chiokike ziyaru Enine Nnwo a nu rime
mkpoma ai, Enine ke naakwna, “Papa,
Nda m.” 7 Kam kpayaru i bima ohi, kovu
nnwo, hne i bu nnwo, Chiokike mernu i
buru nye jeeri mkpe a.

Nhne meturu Polu nu mkpoma

8Nu mbom, nga anu mda Chiokike,
anu bu ohi nhne btio chi. °Kovu kitna,
anu magwu Chiokike, mobu Chiokike
magwu anu. Ndaa kpa anu jaalah-
nakwnusi renwu ¢jo matj mati ke nwée
rikne, 0 z4 nhne be ji be neeme?
Kini kpayaru anu jooburu kwno ohi
be berere? 1°Kini kpayaru anu naabita
obochi zi ichne, ma enwa, ma ige nu
awha? 11 Ogwnu anu nootu m. O joobu
nu ernu m nu risi anu bu nhne etekne sa?

12Rumu nda m, m naariasno anu, anu
nu lele me, m nu m lele anu ele bto ele
Ju. O za nhne ojo obula anu mernu m
nga me znirni anu izi oma nu mbom.
13 Anu chenwanya o bu ehni igbugbu
mernu me daziri zni anu izi gma nu
mbom. 14 Q bu n'ezi nu ehni igbugbu m
bunnu anu nhne ornurna, anu 1édnage
m anya mobu zusa m. Kovu anu kwub-
nanyarnu m lele nu m bu m enine izi
Chiokike, lele nu m bu m Karaisi Jizosi
n'iwhuru a. 15Kini mernu ovu 0so n'onu
ke anu nwernu nu mbom? M jaagbanu
anu akebne, o0 buru nu o kweru o mee,
anu znernu ahnahia mkpuru anya anu
lawuru chita m be. 1M ghola nye irno
anu kwnornu nu m kannu m anu ezi oka
sa?

17 Kpakara ele neegesi nu nhne gbasiri
anu neemetu be nu mkpoma, be za

neeme a kwnornu nhne oma anu. Nhne
be noopio bu ma be gweme anu hne a zi,
ma anu menu be kpa be neemenu anu.
180 buru oma o gweru mkpoma anu
neeme nhne buru oma ige obula, o btio
nga me nu anu zi kpoi. 19 Rumu takiri m,
ele rime neeme m kwnornu be lele kpa
rime neeme nyerinya noomu nnwo. M zi
m nu nhne igbugbu ka tem oyiyi Karaisi
ziri nu rime anu. 20Q kanu m mma o
buru nu me nu anu zi kitna, m znernu m
amahija kpa me znernu gbita onu kwunu
anu oka. Kwnornu nu mkpoma naala m
mini hne anu zi.

Haga nu Sera

21 Anu kanu m, anu ele noopio ¢ zi
nu mkpururu iwu, anu maa nhne iwu
wam kwuru? 22Kwnornu nu be gbaru
a n'okwukwo nso, kaa nu Ebereham
nwernu rumu rukna lawuru, nnwerne
ohi murnu otu, nnwerne ke bto ohi
murnu ke berere. 22Nnwo ke nnwerne
ohi murnu bu ke 0 murnu kpa be murnu
ele berere. Kovu nnwo ke nnwerne ke
bto ohi murnu bu nnwo Chiokike kweru
mkwna a.

24Ka bu nhne oma atu, ele rinya
lawuru ka bu ogba-njo-ehni lawuru. Otu
bu Haga, ke hi nu rugwu Saina, nye
rumu a bu ele ohi. 25 Haga nu lele rugwu
Saina ke zi nu Arebia, 0 nu kwno lele
eli Jeruselem tna, ke ya nu kpakara
rumu a bu ohi nu mkpururu iwu. 26 Kovu
Jeruselem ke zi n'olu biio ohi, o0 bu nne
ai. 27 Kwnornu nu be gbaru a n'okwukwo
nso, kaa,

“Nwudna, ji nyerinya ke nwée nnwo,

ji nye mdge nnwo,

gweru okne nkoli siwama lulo, mkpoma
so i n'onu,

ji nye rime nnwo mélele,

kwnornu nu nyerinya ke be ghasaru
jeenwe agida rumu,

kakwo nyerinya ke nwernu nzi.”

28Kitna, rumu nda m, lele Aziki, anu
bu rumu Chiokike kweru nu mkwna.
29N'ige wam, nnwo wam be murnu lele
kpa be murnu ele berere kpaknarnu
nnwo wam be murnu hite nu rikne Enine
ehni. O zi koriri kpam kitna.

30Kovu kini bu nhne okwukwo nso
kwuru? “Chihala ohi nyerinya wam nu
nnwo a, kwnornu nu nnwo nnwerne ohi
nu nnwo nnwerne ke bdo ohi jéeri otu
mkpe.” 31 Ke bu ny, rumu nda m, a biio
rumu nnwerne ohi, kovu a bu rumu
nnwerne ke btio ohi.

A nwernu ehni ai nu rime Karaisi

Karaisi mernu a nwernu ehni ai.
Kam kpayaru, anu gwuzosi rikne,
anu kwé anu buru kwno ohi berere.

2 Anu bnote nsni, mawa Polu naakanu
any, anu kwé be kpa anu nka, kwnornu
nu anu mee kpam, o0 z& mbnarna Karaisi
bnannu anu ria ria. 3Me kwu kwno a
berere, nye obula ke kweru be kpa a nka
jaabitariri kpakara iwu. 4 Anu ele noo-
pio be nu Chiokike ziri n'udno hite n'iwu,
anu kewahalaru ehni anu hne Karaisi zi.
Anu zima n'oru Chiokike. > Kovu a neele
anya nu ai nu Chiokike jaazi n'udno
hite n'okwnata ovu. Ka bu nhne a neese
hite n'Enine. ® Kwnornu nu rime Karaisi
Jizosi, 0 za nhne zi ichne nu okpa nka
nu okpége nka, kovu okwnata ovu ai ke
noornu ernu n'owhnun'anya bu nhne zi
mkpa.

7Anu neemekwa nkari nu mbom,
nyele kpahieru anu anya, kaa, anu bné
nsni nhne ezi oka nookwu? 8Nhne nu
kpa hige n'aka nye wam sukwuru anu.
9“Nhne whu bredi mati neeme kpakara
bredi whu owhu.” 1M tukwasiri m
Nyenwe ai mkpoma nu anu jéekwe anya
hie any, anu mee nhne berere. Kovu nye
obula ke naakpakna anu ehni jeeri nhne
0 kpasiri, nye o masiri a ¢ buru. 11 Rumu
nda m, o buru nu m zi koriri m neezni
nu okpa nka zi mkpa, kini kpayaru be

naakpakna m ehni? Q buru nu m zi m
nookwu nu okpa nka zi mkpa, izi gbasiri
ogba Karaisi jooburu rugwu okpobi ochi.
120 jaamasi m o buru nu ele wam naak-
pakna anu ehni joowhoga, mee ehni be
okiri badnu.

13 Rumu nda m, Chiokike sukwuru anu
buru ele nwernu ehni be. Kovu anu
kwékwadia o nwernu ehni anu mee, anu
mee nhne ano-ehni anu noopio. Kovu
anu gweru owhnun'anya znenu ibne anu
izi. 14Kpakara nhne be nyernu n'iwu
chikotaru risi n'otu nhne ka, “I joowhnu
nye agbatibi i n'anya, lele ehni i.” 150
buru nu anu jaazi naatagbu, noodoka
ibne anu, anya du anu eli 0 zi anu
gbukwo ehni anu.

Anu kweru Enine neechi anu

16Nhne me naakaa bu ka, anu wuru
budnu n'Enine, anu jéemezu nhne ano-
ehni noopio. 17 Kwnornu nu nhne ano-
ehni noopio neemegidne nhne Enine
Chiokike noopio. Nhne Enine Chiokike
noopio neemegidne nhne ano-ehni noo-
pio. Be neemegidne ibne be, anu gharu
o mee nhne anu noopio. 18 Kovu, o buru
nu Enine noodu anuy, anu z& nu mkpu-
ruru iwu.

19Ernu ke ano-ehni whuyaru iwhne,
ke bu, ome oyi, ogba ikoro, nhne zila
richna, 20 gkwa renwu nu amusu, irno,
olu ogwnu, okpa ichne ichne, okwno-
awuwa, onuma, aka-nchni, obna otu,
21 owho-anya, okne manya, okne otne
eri, nu nhne nu kpa. Ka bu nhne me
noodo anu aka nu nsni kitna, lele kpa me
doru anu nu mbom, kaa nu ele neeme
nhne nu kpa, jéekehia igwe n'eli-eze
Chiokike.

22Kovu mkpuru ke Enine neegweya
bu owhnun'anya, snarnima, udno, ndidi,
ovu oma, oburu oma, okwesi gkwnata
mkpoma, 230zi wohnernerne, badnu
nwukwaru ehni a, 0 zd iwu ke megid-
nernu nhne nu kpa. 2*Ele ke Karaisi

Jizosi bu ele gweru ano-ehni be nu nhne
noogwnu be kpogidne n'olu ogba. 250
buru nu a zj budnu nu rime Enine, ngwa
ma a zne izne nu rime Enine. 26 Ngwa
ma a gharu oknomokno, gharu naakpasu
ibne ai ovu owe ehni, gharu enwe owho-
anya hne ibne ai zi.

A vurita ivu ibne ai

Rumu nda m, o buru nu badnu
6 obula mee mmehie, anu ele gwu-
zosiri rikne nu rime enine gweru wohn-
ernerne znikwata a nkari. Anya du masi
anu eli, o zi anu dnabna n'ornurna. 2 Anu
vurita ivu ibne anu. QO buru nu anu
neeme kpam, anu jeemezu iwu Karaisi.
3 Q buru nu badnu obula neeche nu o bu
nhne nga ¢ za nhne o by, o nooduwhu
ehni a. 4 Nye obula tule ernu a, ige wam,
o jeenwe rikne mee oknomokno n'ernu
a. O z& nye ji ernu a tu n'ernu nye
berere, ®kwnornu nu nye obula joornu
ernu zinu a.

6Nye obula be znirni izi oma ke
Karaisi whnu nu ya nu nye znirni a nhne
kehiaru nhne buru oma.

7 Anu diwhu ehni anu. Kwnornu nu 0
za nye jookpoli Chiokike mgbai. Mkpuru
obula badnu kpasiri bu nhne ¢ jooghoru.
8 Nye obula ke kparu mkpuru n'ano-ehni
a, jeehite n'ano-ehni a ghoru enwu, kovu
nye kparu mkpuru n'Enine, jeehi n'Enine
a ghoru budnu kw6 okwo lele mkpuru.

9Anu kwéko rikne gwu anu n'ome
nhne buru oma, kwnornu nu ige vawa
nga a jooghoru mkpuru, o buru nu rikne
gwlge ai. 1°Kam kpayaru, lele kpa a
nwernu oghere, a ziri neemenu kpakara
ele badnu nhne buru oma, ke kakwo, ele
zi n'ezi-nu-oro ke okwnata mkpoma.

Odo aka nu nsni ipne-aznu

11 Kitna, m ji m aka m naagba ok-
wukwo izi. Le kpa mkpuru okwukwo me
naagba hna ezi.

12Fle neeme oknomokno n'ano-ehni
bu ele naakaa be kpa anu nka. Ka bu
ma be gharu o kpakna be ehni kwnornu
enwu n'ogba Karaisi. 130 bubedi be ele
be kparu nka z& naabita iwu. Be noopio
be kpa anu nka ma be mee oknomokno
nu nhne zi n'ano-ehni anu. 14 Chiokike
kwéko me mee oknomokno hne ¢ biio
n'ogba Nyenwe aj Jizosi Karaisi, nye be
kwnornu ehni a kpogidne owa n'ogba
hne me zi, kpogidne masi m n'ogba hne

owa zi. '>Kwnornu nu okpa nka nu
okpage nka blio nhne. Nhne bu nhne
bu budnu ikne. 1 Udno nu obirizi zinu
kpakara ele noosno iwu ka nu budnu be,
be nu kpakara ele bu Izireli ke Chiokike.

17Hite kitna zne ruwhnu, ¢ za nye
kpakna m ehni berere, kwnornu nu m vu
m n'ehni m enya ke neegesi nu m bu m
nye izi Jizosi.

18Rumu nda m, oru ke Nyenwe ai
Jizosi Karaisi dazinu enine anu. Amim.

Okwukwo izi Polu

gbaznennu

Ele Efesosi
Nhne gbasiri okwukwo izi ka

Nu Okwukwo izi Polu gbaznennu ele
Efesosi, 0 naakanu ogbako Chiokike nhne
gbasiri olile anya be nwernu. Risi ikwu-
onu Polu bu nu Karaisi nwurnu enwu
n'olu ogba ma o znohia ai hite nu
mmehie. Kovu nu Chiokike mernu o hi
n'enwu lizo, ¢ daziri eli n'akarikwnunga
Chiokike n'oligwe, hne o zi neechi owa.
O jeechi masi owa ke vazne nu ruwhnu.

Karaisi mernu ele Ju nu ele btio ele
Ju buru otu, kwnornu nu 0 kwnadnarnu
mkpo irno ke kewaru be (2:14). Ka nee-
gesi nu Chiokike jeehite n'Enine a mee
mkpoma ele Karaisi buru otu, mee be
ziri n'udno n'esilawuru be, (4:3), ma ele
Karaisi buru otu. Ka bu nhne zi mkpa
n'okwukwo izi, ka mernu Polu gbaru a
k'agida neegesi nu ¢ buru oma ma ele
Karaisi ziri n'otu. A nwernu otu Nyenwe
ai, okwnata mkpoma ai bu otu, owuwu
mini ai bu otu, ke neeme ele Karaisi gho
otu ano-ehni.

Nhne zi n'okwukwo izi ka

Obekwu ikwu (1:1-2)

Karaisi nu ogbako a (1:3—3:21)

Budnu ikne hite nu Karaisi (4:1—6:20)

Ibekwu ipne-aznu (6:21-24)

Obekwu ikwu

Mawa, Polu, nye izi Karaisi Jizosi
hite n'echiche Chiokike, naagbaz-
nenu ele Chiokike ke zi n'Efesosi ok-
wukwo, ele kwnagwu mkpoma nu
Karaisi Jizosi.
20ru nu udno ke hi n'aka Chiokike
Nda ai nu Nyenwe ai Jizosi Karaisi
dazinu anu.

Ngozi ke enine

3 A nootunu Chiokike nu Nda Nyenwe
ai Jizosi Karaisi mmamma, nye jiri
kpakara ngozi ke oligwe kesi ai n'enine
nu rime Karaisi. 4 Chiokike beru osno
horukwo ai ma a buru ele ke a kwnornu
Karaisi, su o kpuru owa, ma a buru ele zi
nso, ele nwée oru nu ruwhnu a kwnornu
owhnun'anya a. > O beru osno horu ai, o
kwubnanya aj lele rumu a hite nu Jizosi
Karaisi lele kpa o jiri masi a.  Ngwa ma
a ja Chiokike kwnornu agida oru a ke
o nyernu ai etekne hite nu Nnwo a o
whnurnu n'anya. 7 Chiokike gbahiaru ai
hite n'ovnarna Karaisi wusiri, nu o gbaru
mmehie ai kwnornu n'oru a zi agida,
8bu ke o nyernu ai n'ogkwnamarna, ya
nu akoniche nu oghohia a. ° Chiokike
mernu a mahia nhne miri emi ke echiche
a lele kpa o jiri masi a hite nu Karaisi. O
marnu mmuma 190 mezu echiche a ka
nga ige a duru. Ka bu ma o gwebnanya
kpakara nhne zi n'oligwe n'owa n'otu nu
mKkpururu risi Karaisi.

11 Chiokike horukwo ai ma a buru ele
ke a nu rime Karaisi, hne o beru ¢sno
kpebi kpakara nhne lele kpa echiche a
jiri zi. 12 Chiokike mernu ka ma a znarni
a kwnornu igwugwu a. A bu ele mbom
neele anya Karaisi. 13 Anu bu masi ele
Karaisi nga anu nurnu ezi oka wam, ke
bu izi oma ke ¢oznohia anu. Anu kweru
nhne anu nurnu, Chiokike hniasiri anu
iri Enine Nso nu anu bu ke a lele kpa o
kweru mkwna. 14Enine Nso wam zi nu
rime ai, a maam nu Chiokike jeenyeriri
ai kpakara nhne buru oma nga Chiokike
jaagbahiakwo ele ke a. N'ige wam, a
jaaznarni Chiokike kwnornu igwugwu a.

Okpukpe Polu
15Kam kpayaru, nga me nurnu nhne
gbasiri okwnata mkpoma anu nu
Nyenwe ai Jizosi, ya nu owhnun'anya
anu nwernu hne rumu Chiokike

zi, *m gwépugam aka nu o tunu
Chiokike mmamma nu risi anu. M zi m
neekpenu anu okpukpe kpakara ige.
17M naariasno Chiokike ke Nyenwe ai
Jizosi Karaisi, Nda ke igwugwu, o mee
anu nwehia enine akoniche, kpumenu
anu ehni a ma anu mahia a nkari nkari.
18M noorio masi ma Chiokike kpume
anya ke ovu any, ma anu ghohia olile
anya o nyernu ele o sukwuru, nu ekwnu
ngozi zi igwugwu o kweru ele ke a
nu mkwna. 1M noorio masi ma anu
mahia iknernema a ke nwée atu bu ke o
nyernu aj ele kweru nu Karaisi. O bu
okne iknernema ka 20ke Chiokike jiri
mee Karaisi hi n'enwu lizo, mee ¢ daziri
eli n'akarikwnunga Chiokike n'oligwe,
21 hne kakwo kpakara ochichi nu rikne
nu iknernema nu ele nwe. Rewhna
a kakwo kpakara nhne ke nwernu
rewhna, ¢ blio n'ige ka kpoi, kovu n'ige
ke jaava. 22Chiokike bitaru kpakara
nhne nu mkpururu ochi Karaisi, mee a
0 buru risi kpakara nhne ma ogbako
Chiokike naahia ngozi. 23Qgbako
Chiokike bu ehni Karaisi, Karaisi jihiaru
n'ogbako Chiokike. Karaisi bu nye
mezuru kpakara nhne n'apna gbula.

Hite n'enwu bna nu budnu

Nu mbom, anu nu lele ele nwurnu
2 onwu, ele be kewamarnu hne
Chiokike zi kwnornu nu anu bnoéne
nsni, mee nhne gjo. 2N'ige wam anu
wuru budnu o¢jo lele ele zi n'owa.
Anu snornu badnu gjo wam ke neechi
kpakara renwu ojo n'owa. Setani bu
renwu Qjo wam ke noornu ernu nu
mkpoma ele zd noobnonu Chiokike
nsni kitna. 3Kpakara ai wuru budnu
n'esilawuru be n'ige wheru ewhe lele
kpa nhne ngogwnu ano-ehni ai. A
snornu ele berere mezu nhne echiche
ojo ai pioru, kam kpayaruy, a buru ele ke
ovu owe ehni Chiokike dnakwasiri.

4Kovu Chiokike bu nye obirizi k'agida.
Owhnun'anya a zi agida hne a zi. >Q bu
n'ezi nu a bu ele nwurnu onwu nu rime
mmehie, kovu Chiokike mernu ai nu
Karaisi ziri budnu nga o mernu Karaisi
hi n'enwu lizo. Chiokike znohiaru anu
kwnornu nu oru a. ® Chiokike mernu a
snornu Karaisi hi n'enwu lizo. O mee
ai nu Karaisi Jizosi daziri eli nu hne
kakwo n'oligwe. 7 Chiokike mernu ka ma
kpakara ele badnu mahia n'ige vazne nu
ruwhnu ekwnu ke oru a ke nwée atu ke
o jiri ovu oma a gesi ai nu rime Karaisi
Jizosi. 8 Kwnornu nu Chiokike jiri oru
a znohia anu hite n'okwnata mkpoma
nu Karaisi. Q btio kwnornu nhne obula
ke anu mernu. Qznohia anu bu nkesi hi
n'aka Chiokike. 2 O btio ernu oma obula
anu rnurnu, 0 za nye ji a mee oknomo-
kno. 19 A bu ernu aka Chiokike. Q kpuru
ai ma ai nu Karaisi Jizosi ziri n'otu rnu
ernu oma Chiokike beru gsno kwabitanu
ai.

A bu otu nu Karaisi

11 Anu chenwanya nu mbom anu ele
biio ele Ju hite nu omumu anu. Anu
bu ele ke ele Ju be kparu nka neeledna
anya, nookwu anu ele be kpage nka.
Okpa nka bu ke be jiri aka kpa n'ano-
ehni. 12N'ige wam, be kewamarnu anu
hne Karaisi zi, anu bdo ele Izireli,
ke kpayary, anu nwée igwe nu mk-
wna Chiokike kweru o znohia Izireli.
Anu wuru budnu n'owa ka lele ele
nwée olile anya, anu méa Chiokike nu
mbom. 3Anu bu ele be kewamarnu
hne Chiokike zi nu mbom, kovu kitna,
Chiokike mernu anu nu Karaisi ziri n'otu,
mee masi anu va nu ruwhnu a hite
n'ovnarna Karaisi wusiri kwnornu anu.

14 Karaisi mernu udno ziri n'esilawuru
ele Ju nu ele btio ele Ju nga o mernu
ele Ju nu ele bto ele Ju otu badnu. O
mernu ka nga o jiri ang-ehni a kwnadna
mKkpo irno ke kewamarnu ele Ju nu ele

btio ele Ju. 1>Karaisi luluru iwu ele Ju
hite n'enwu a ma o gweru ele Ju nu
ele blio Ju ele kweru mee otu badnu
ikne, mee ma udno ziri n'esilawuru be.
16 Karajsi mernu ele Ju nu ele biio ele
Ju nu Chiokike ziri n'udno hite n'enwu
o nwurnu n'olu ogba, mee be buru otu
badnu. Ka gwemernu irno n'esilawuru
ele Ju nu ele btio ele Ju. 17 Karaisi varu
zni anu izi oma udno, anu ele bio ele
Ju nu ai ele Ju masi. 18 Hite nu Karaisi,
kpakara ai nwernu oghere o znekwnusi
Chiokike Nda ai hite n'otu Enine.

19Kam kpayaru, anu ele biio ele Ju
bima ele izne, kovu anu gholam rumu
Chiokike nu ele ezi-nu-oro Chiokike.
20 0 wukwasiri anu lele oro n'olu ntu-eli
ele izi nu ele owhnurninya, hne Karaisi
Jizosi n'iwhuru a bu risi nsukala oro.
2lya bu ngalaba jigwu oro n'otu, oro
wam noosopiya buru Oro Nso be bitaru
nso nyee Nyenwe ai. 22 Be wukotaru anu
n'otu nu rime Karaisi, ma anu buru Oro
Nso hne Enine Chiokike wu.

Polu nye ernu ele btio ele Ju

Kam kpayary, mawa Polu, m bu
m nye ikelu kwnornu Karaisi Jizosi
nu kwnornu risi anu ele blio ele Ju
neekpenu Chiokike. 2N'ezi, anu nurnu
nhne gbasiri kpa Chiokike nyernu m
ernu o mee anu ele btio ele Ju mahia oru
a. 3 Chiokike mernu m mahia nhne miri
emi ke badnu maa nu mbom, lele kpa me
gbaru a n'okwukwo mati nu mbom.
4Nga anu gwnurnu ka anu joowhnu
nu Chiokike mernu m ghohia nhne miri
emi gbasiri Karaisi. ® N'ige wheru ewhe,
Chiokike kptimene ele badnu nhne Kka,
kovu kitna Enine Chiokike kpumennu a
ele izi nu ele owhnurninya ele o hohiaru.
6 Nhne miri emi wam bu anu ele biio ele
Ju ele kweru nu ele Ju ele kweru ghoru
otu ano-ehni. Anu joosno masi ele Ju
kehia nhne Chiokike kweru be nu mk-

wna hite nu Karaisi Jizosi kwnornu nu
izi oma.

7 Chiokike nyernu m ernu ke o zni izi
oma ka kwnornu ovu oma a. O mernu
ka hite nu rikne a noornu ernu nu rime
m. 80 bu n'ezi nu m kwésile m, kovu
Chiokike nyernu m oru a n'esilawuru ele
ke a, o zni anu ele btio ele Ju izi oma ke
okne nhne gbasiri Karaisi ke ele badnu
nwée rikne ghohiali. °O nyee kwno m
ernu o mee kpa ele badnu jaamahia kpa
o0 jeeme nhne miri emi ka. Chiokike nye
keru kpakara nhne kpusnirni nhne miri
emi ka n'anya ele badnu agida ige wheru
ewhe. 10Echiche a bu ma kpakara rikne
ke neechi echi n'oligwe mahia akoniche
Chiokike ke hna ezi hite n'ggbako a.

11 Ka bu nhne Chiokike vu nu mkpoma
su 0 kpuru owa. Kitna, o mezuru a hite
nu Karaisi Jizosi Nyenwe ai. '2Ai nu
Karaisi bu otu, a kweru nu ya, kam kpa-
yary, a nwernu mkpoma siri rikne o zne
nu ruwhnu Chiokike, énwe ogwnu. 13M
naariasno anu, anu bikno kwé rikne gwu
anu kwnornu awhnuwhnu me naatanu
any, ke jeegweyanu anu igwugwu.

Karaisi whnurnu ai n'anya

14Kam kpayary, me gwu mpnerne
ochi kpenu Chiokike Nda, °nye jiri
kpakara ezi-nu-oro ke zi n'oligwe nu owa
rewhna be. 1®M noorio Chiokike ma o
hite n'ekwnu ke ngozi a, nyee anu ikn-
ernema hite n'Enine a ma mkpoma anu
si rikne, 17ma Karaisi hite n'okwnata
ovu wuru nu rime mkpoma anu, ma anu
gba egwnugwnu, gwuzoru chim chim
n'owhnun'anya a. 18M noorio masi ma
anu nu kpakara ele Chiokike mahia owh-
nun'anya Karaisi nwernu hne a zi, kpa
0 hna nu rude, nu ogologo a, nu kpa o
hna n'olu, nu omimi a, 1°ma anu mahia
owhnun'anya ka ke kakwo nhne badnu
etekne nwernu rikne ghohiali. M noo-
rio ma Chiokike mejihia anu nu kpakara
nhne Chiokike bu.

20 A ja Chiokike, nye nwernu rikne o
mee kakwo kpa a nwernu rikne rio mobu
ri hite nu iknernema a ke noornu ernu nu
rime ai. 2! Ngwa ma ai ogbako Chiokike
ele o mernu ai nu Karaisi Jizosi buru
otuy, ja Chiokike hite n'otu ebiri du n'ebiri
berere, owa kwnurnu owa. Amim.

A bu otu nu rime Karaisi

Mawa, nye ikelu kwnornu Nyenwe
4 ai, naariasno any, anu wu budnu
kwesiri ikwu Chiokike sukwuru anu.
2Nhne ¢bula anu neeme, anu gweru ovu
hieru eli nu ozi wohnernerne nu ndidi
naabnanya ibne anu kwnornu anu wh-
nurnu ehni anu n'anya. 3 Anu gbali o bita
ozi n'otu ke Enine hite noowu n'udno
n'esilawuru anu. 4Ele Chiokike bu otu
ano-ehni, a nahiaru otu Enine, lele kpa
Chiokike sukwuru anu n'otu olile anya.
5A nwernu otu Nyenwe ai, okwnata
mkpoma ai bu otu, owuwu mini ai
bu otu. A neekpenu otu Chiokike bu
Nda kpakara badnu, nye neechi kpakara
badny, o noornu ernu hite nu kpakara
badnuy, nye zi nu rime kpakara badnu.

7 Karaisi nyernu nye obula nu rime ai
rikne ¢ rnu ernu lele kpa o kpebiri a.
81ele kpa be gbaru a n'okwukwo nso,
“Nga o laru olu,

0 doru agida ele irno a n'ohi, be snornu

a n'aznuy,

o nyee ele badnu nkesi.”

9Kini bu n'okwukwo nso kwuru nu o
laru n'olu? QO bu nu Karaisi beru osno
hiedna n'owa ka. 1°Nye wam hied-
narnu n'owa bu masi nye laru hne
kakwo n'olu n'oligwe, ma o jihia kpakara
nhne. ! Karaisi bu nye wam, nye ny-
ernu ele badnu rikne o rnu ernu, mernu
agwna badnu ele izi, ele berere ele
owhnurninya, ele berere ele naagaghari
nookpo okwo izi oma, ele berere ele
nooznu atnurnu nu ele neezni nhne. 120
mernu ka ma o jiknernu ele Chiokike ma
be rnunu a ernu, ma ogbako Chiokike

nooso, gwuzosi rikne, 13tem a du n'ozi
n'otu ke okwnata ovu, nu 0 mahia Nnwo
Chiokike, ma a buru ele sozuru nu
badnu, ele duru nu nhne otutu ke zuru
ozu nu rime Karaisi.

14Ige wam a joobuma rumu takiri.
Ele aghigho nu ele nooduwhu ele badnu
jéegweru iznizni aghalaghala obula
ruwhere noovughari duwhu ai, lele kpa
abaka-mini nu ruwhere noovughari
ogbo n'olu mini. !> Tnunuma, a gweru
owhnun'anya nookwu ezi oka, ma a
nooso lele Karaisi Nyenwe ai nu nhne
obula. 6Karaisi neeknekota ele ke a
n'otu, lele kpa ruknani jikotaru kpakara
nhne zi n'ehni badnu n'otu. QO buru
nhne obula zi n'ehni noornu ernu a,
kpakara ehni jooburu nhne gwuzosiri
rikne n'owhnun'anya.

Budnu ikne nu rime Karaisi

17Kam kpayaruy, m ji m rewhna
Nyenwe ai noodo anu aka nu nsni, anu
wlma budnu lele ele maa Chiokike,
hite n'ori oriri ke nwée mbnarna.
18Ele ka nwée rikne o ghohia nhne
gbasiri Chiokike. Be kewamarnu be
hne Chiokike zi kwnornu nu be maa
Chiokike, be bu ele risi rikne. 19 Iwhn-
erne o mee nhne blo oma t be. Be bu
ele neeme nhne ojo ke gwnurnu be, ma
be neeme nhne s ize n'anya lele kpa o
noogwnusi be rikne.

20Kovu ki btio nhne anu muhiaru
gbasiri Karaisi. 21 N'ezi, anu nurnu nhne
gbasiri a, be znirni anu ezi oka zi nu
Jizosi. 22Be znirni anu sigbasi budnu
oknani wam anu noowu. Badnu ok-
nani wam neeji kpakara nhne ngogwnu
anu nooduwhu any, noolulu masi budnu
anu. 23Kitna, anu gharu Chiokike ma ¢
gbanwo echiche anu. 2* Anu wuru budnu
ikne ke Chiokike nyernu any, ma anu
buru ele ke Chiokike, ele mee mma, ele
Zi masi nso n'ezi.

25Kam kpayaru, anu ghama agha-
laghala, nye obula kwunu ibne a ezi
oka, kwnornu nu a nu lele nhne zi
n'otu ehni. 26Q buru nu ovu we anu
ehni, anu méko mmehie, anu kwéko ovu
owe ehni anu daziri tem ehnam dna.
27 Anu nyéko Ekwensu oghere nu budnu
anu o rnawhu anu. 28 Nye buznu znima
buznu, o gweru aka a rnu ernu kwesiri
ma o yinu ele zi nu mkpa aka.

29 Anu kwé oka bio oma hi n'onu
anu whuya, kovu anu kwu oka buru
oma ke jeeme badnu gwuzosi rikne
n'okwnata mkpoma a. Ige obula, anu
kwu nhne buru oma nu nsni ele badnu
ma be wulizo be olu lele oro. 30Anu
mée Enine Nso Chiokike ovu owe ehni,
bu ke Chiokike jiri hniasi anu iri nu
anu bu ke a tem du n'ige anu jeenwer-
nukwo ehni anu. 3! Anu gweme kpakara
mkpoma nlulu, nu onuma, nu ovu owe
ehni, ya nu olu ogwnu nu okaja nu
irno mkpoma. 32Kovu anu nwe ovu
oma, whnu ibne anu n'anya, naagbarunu
ibne anu lele kpa Chiokike gbarunu anu
kwnornu Karaisi.

Lele rumu Chiokike whnurnu
5 n'anya, anu wu budnu lele Chiokike.
2Anu wuru budnu owhnun'anya, lele
kpa Karaisi whnurnu ai n'anya, gweru
budnu a kwanu Chiokike ariohna ke
nwernu eknarna gma kwnornu ai.

3Anu kwé be whnu ewhere, mobu
nhne zila richna, mobu anya-kwu
n'esilawuru anu. Nhne ele ka kwésile
ele Chiokike zi nso. 4 Anu kwii oka tu
iwhnerne, mobu oka iwhnirniwhno,
mobu oka bnina nu nhne, ke kwésile,
tnunuma, anu tunu Chiokike mmamma.
5Kwnornu nu anu magwu nu ¢ za nye
naagba ewhere, mobu nye zila richna,
mobu nye anya-kwu, ke nu lele okwa
renwu, nwernu igwe nu nhne oma ke
eli-eze Karaisi nu Chiokike.

6 Anu kwéko badnu obula gweru oka
etekne rnawhu anu. Chiokike jaata ele za

noobnonu a nsni awhnuwhnu kwnornu
nu nhne nu kpa. 7 Kam kpayaru, anu nu
ele nu kpa méko nhne.

8 Anu zi n'ochichiri nu mbom, kovu
kitna anu bnarnu n'iwhne Nyenwe ai,
anu wu budnu kwesiri ele zi n'iwhne.
9Fle zi n'iwhne naami mkpuru oma
ke ovu oma, ome mma nu ezi oka.
10 Any piohia, neeme masi nhne jaak-
pasu Nyenwe ai ovu ¢so n'onu. ! Anu
sné ernu ochichiri ke nwernu mkpuru
bnage nu nhne keko nhne, kovu anu
bigbo be, ma nhne gjo be mernu whuya
iwhne. 12Kwnornu nu o nootu iwh-
nerne o kwu nhne ele z& noobnonu
Chiokike nsni neeme nu mgwugwa.
13Kovu iwhne jeeme kpakara nhne
whuya iwhne. 14 Kwnornu nhne obula ke
iwhne kpumernu bima nhne zi nu mg-
wugwa. Kam kpayaruy, be kary,
“Tnenya, ji nye neezni anyarna,
ji nye nu lele nye nwurnu onwu, lizo,
Karaisi joomukwasi i iwhne a.”

15Anya du anu eli kpa anu noowu
budnu anu. Anu wid budnu lele ele
iwhnirniwhno, kovu lele ele nwernu
akoniche. 1©Anu gweru oghere obula
anu nwernu rnu ernu oma, kwnornu
nu ele badnu noornu ernu ojo k'agida
n'ige ka. 17 Anu bio ele iwhnirniwhno,
tnunuma, anu yisi ehni piohia, neeme
masi nhne Nyenwe aj pioru. 18 Anu nwé
manya ke naabna n'anya, ke joolulu
budnu anu. Tnunuma, anu gharu Enine
Chiokike ma o mejihia ovu anu. 1° Anu
gweru eri oma, eri oznarni nu eri
mkpoma 0so n'onu kanu ibne anu oka,
gweru kpakara mkpoma anu gwnunu
Nyenwe ai eri, 20nootunu Chiokike
bu Nda mmamma ige obula kwnornu
kpakara nhne nu rewhna Nyenwe ai
Jizosi Karaisi. 2! Ele Chiokike bita ehni
be nu mkpururu ibne anu kwnornu nu
anu noosobisinu Nyenwe aj Karaisi.

Nzi nu nnwerne

22Ele bu nnwerne anu bita ehni anu
nu mkpururu nzi anu lele nu anu bi-
taru ehni anu nu mkpururu Nyenwe ai.
23Kwnornu nu nzi bu risi nnwerne lele
kpa Karaisi bu risi ogbako Chiokike. Qg-
bako Chiokike nu lele ano-ehni Karaisi.
Karaisi bu Nye Qznohia ogbako a. 24 Lele
kpa ogbako Chiokike zi nu mkpururu
Karaisi, kpam masi, nnwerne obula bita
ehni a nu mkpururu nzi a nu kpakara
nhne.

25Ele bu nzi, anu whnu nnwerne anu
n'anya lele kpa Karaisi whnurnu ogbako
a n'anya nwu kwnornu a, 2°ma o mee a
0 ziri nso, o gweruru ikwu-onu Chiokike
nu mini snu a, mee a, o ziri richna.
27 Karaisi mernu ka ma o chetenu og-
bako wam n'ehni a, lele nhne zj ig-
wugwu, nwée rune, mobu ruwhnu doliri
odili, mobu nhne gjo berere, tnunuma,
ogbako ke zi nso, ke nwée otna. 28 Kpam
masi, nzi kwesiri ¢ whnu nnwerne a
n'anya lele kpa ¢ whnurnu ehni a. Nye
obula ke whnurnu nnwerne a n'anya wh-
nurnu ehni a n'anya. 2° Q z4 badnu obula
ke snornu ehni a irno, kovu o nooznu,
neelekwa ehni a anya nkari. O bu masi
kpa Karaisi neelekwa ogbako Chiokike,
30a bu nhne zi n'ehni Karaisi. 3! Kam
kpayary, nyerukna jaagharu nda a nu
nne a, takwnusi n'ehni nnwerne a, be
lawuru gho otu badnu. 32Ka bu nhne
miri emi k'agida, kovu m nookwu gbasiri
Karaisi nu ogbako Chiokike. 33 Nyerukna
obula n'esilawuru any, whnu nu o wh-
nurnu nnwerne a n'anya lele kpa o wh-
nurnu ehni a, nnwerne masi, whnu nu o
nQoso nzi a anya.

Rumu takiri nu ele murnu be

Rumu takiri, anu noobnonu ele
murnu anu nsnji lele kpa Nyenwe ai
pioru, kwnornu nu ¢ buru oma o mee
kpam. 2Lele kpa be gbaru a n'okwukwo

nso, “Sobisinu nda i nu nne i.” Ke bu
nhne mbom ke Chiokike nyernu n'iwu ke
nwernu mkwna. 31 mee kpam, nhne jaa-
gakwanu i nkari, ma i ziri budnu ogologo
n'owa. 4Ele bu nda, anu mée nhne jaak-
pasu rumu anu ovu owe ehni. Tnunuma,
anu gweru ikwu-onu Chiokike nooznu,
neezni be.

Ele ohi nu ele nwe be

5Ele ohi, anu noobnonu ele nwe anu
nsni, anu so be anya, nootu ogwnu be.
Anu gweru mkpoma anu neeme a lele
anu neemenu a Karaisi. ® Anu bnonu be
nsni, 0 btio ke anya ngoowhnu kpoi lele
ele neeme nhne naamasi badnu, kovu
noobnonu be nsni lele ele ohi Karaisi,
ele neeme nhne Chiokike pioru hite nu
mkpoma anu. 7Anu gweru ovu oma
noornu ernu lele nu anu bu ohi Nyenwe
ai, bio ke badnu. 8 Kwnornu nu anu
magwu nu Nyenwe ai jookwu nye obula
0gwo ernu oma a, ma ohi mobu nye btio
ohi.

9Kpam masi, anu ele nwe ohi, anu
mee masi ele ohi anu kpam. Anu kpasi
be ogwnu, hne anu mahiaru nu Nyenwe
anu nu be zi n'oligwe. O z4 neele badnu
anya nu ruwhnu.

Mgwna ogwnu Chiokike

10Ka bu oka ipne-aznu m, anu gbasi
rikne nu Nyenwe ai nu okne iknernema
ke a. 11 Anu woru kpakara mgwna og-
wnu Chiokike nyernu anu, ma anu
nwernu rikne o gwuzogidne kpakara
nhne ke Ekwensu neeziya. 12Kwnornu
nu a za noolu ogwnu megidne ele badnu
etekne. Kovu a noolu ogwnu megidne
kpakara ele ochichi, megidne kpakara
rikne, megidne kpakara ele nwe owa
ke ochichiri ka, megidne ele renwu gjo
ke zi n'olu. 13Kam kpayaru, anu woru
kpakara mgwna ogwnu Chiokike ny-
ernu anu ma anu nwernu rikne o gwuzo

n'obochi gjo, nga anu mezuru kpakara
nhne, o gwuzoru chim chim.

14Anu jiknernu o lu ogwnu, anu
suru ezi oka n'ikwnu anu ke nu lele
ajni. Anu woru ome mma ke nu lele
mbno nu mkpoma anu. 15Anu gweru
masi ojiknernu ¢ kpo okwo izi oma
ke udno woru n'ochi lele okoro-ochi.
16 Tukwasi n'olu ka, anu gweru okwnata
mkpoma nu Chiokike ke nu lele ekpeke
anu jeeji mesni kpakara mkpakwu bek-
wnu ke Ekwensu naagba megidne anu.
17 Anu kpuru oznohia nu risi anu ke
nu lele okpu-ogwnu. Anu gweru ama-
ogwnu ke Enine neenye, ama-ogwnu
wam bu ikwu-onu Chiokike. 18 Anu
neekpe okpukpe lele kpa Enine noodu
anu ige obula n'gnodi gbula. Anu neese
nse kpa anu neekpe okpukpe, anu gwu-
zosi rikne kpa anu neekpenu kpakara ele
Chiokike okpukpe.

19 Anu neekpenu m okpukpe masi ma
Chiokike nyee m ikwu-onu ke me kwe-

siri o kwu ige gbula me kpumernu onu
m, ma m gweru onu rikne mee ele badnu
mahia nhne miri emi ke izi oma, 29ke
me bu nye izi a n'gro ikelu. Anu kpenu
m okpukpe ma m kpo m okwo izi gma
énwe ogwnu lele kpa me kwesiri.

Obekwu ikwu ipne-aznu

21 Tajkikosi bu nnwo nda ai a whnurnu
n'anya nye be kwesiri 9 kwnata mkpoma
n'ernu Nyenwe ai jaakanu anu kpakara
nhne gbasiri m, ma anu mahia kpa me
nu, nu nhne me neeme. 22 Ka bu nhne me
kwno neeziyanu anu ya, ma anu mahia
kpa a nu, ma ¢ kasi anu mkpoma.

23Udno ke Chiokike Nda ai nu
Nyenwe ai Jizosi Karaisi dazinu ele
kweru nu Karaisi, o mee anu whnu
ibne anu n'anya kpa anu naakwnata
mkpoma nu Karaisi. 24 Oru ke Chiokike
dazinu kpakara ele whnurnu Nyenwe ai
Jizosi Karaisi n'anya n'ezi.

Okwukwo izi Polu

gbaznennu

Ele Filipai
Nhne gbasiri okwukwo izi ka

Polu gbaru okwukwo izi ka nga o zi
n'ikelu nootunu ogbako Chiokike ke zi
nu Filipai mmamma kwnornu nkesi nu
okpukpe be. Qgbako Chiokike ke zi nu
Filipai bu ogbako mbom Polu miteru
n'eli ele Iropu. O kannu ele Karaisi zi nu
Filipai nu be kwesiri o ta awhnuwhnu
lele kpa Karaisi taru, nu kpa Polu naata
awhnuwhnu ige wam. Q buru kpam, ele
Filipai gweru a lele ngozi be nahiaru
hite n'okwnata mkpoma be nwernu nu
Karaisi.

Agwna ele zi nu Filipai nookwu nu
ele badnu kwesiri o bita Iwu Mozizi, o
btGo kpam, nu be nwée oznohia. Polu
kanu be neeze ele nu lele nkita (3:2-11).
Snarnima nu ovu ¢so n'onu jihiaru ok-
wukwo izi ka, kwnornu nu Polu muhiaru
kpa o gweru onodi obula 0 whnurnu
ehni a mee nhne buru oma. Ovu soru a
n'onu k'agida kpa o chenwanyarnu ovu
oma ogbako Chiokike zi nu Filipai gesiri
a. Polu kaa nu ele ke Chiokike kwesiri
o wu n'udno, neeche echiche lele kpa
Karaisi neeche.

Nhne zi n'okwukwo izi ka

Obekwu ikwu nu okpukpe (1:1-11)

Nhne budnu bunu Polu (1:12-30)

Nhne atu ke Karaisi (2:1-18)

Nhne gbasiri Timoti nu Epafroditusi
(2:19-30)

Ele Chiokike nabnanyarnu (3:1—4:9)

Polu nootnu ele Filipai mmamma
(4:10-20)

Obekwu ikwu ipne-aznu (4:21-23)
Polu nu Timoti, ele izi Jizosi
Karaisi, naagbaznenu kpakara rumu

Chiokike ke zi nu Karaisi Jizosi ele wu
nu Filipai, be nu ele neelekota be, nu

ele ernu okwukwo. 20ru nu udno ke
hi n'aka Chiokike Nda ai nu Nyenwe ai
Jizosi Karaisi dazinu anu.

Okpukpe nu otu mmamma

3M nootunu Chiokike mmamma ige
obula me chenwanyarnu anu. 4M ji
m snarnima neekpenu kpakara anu
okpukpe ige obula ®>kwnornu nu me nu
anu bu ele ernu n'izi oma hite n'obochi
mbom tem du kitna. 6 M kwnataru m ovu
nu ka, nu nye wam ke panizoru ernu
oma nu rime anuy, joornuzu ernu wam
tem du n'obochi Karaisi Jizosi jaava.

70 kwesiri me vuru nhne ka nu
mkpoma gbasiri any, hne anu zi nu
ovu m, ma m zi m n'ikelu, ma m zi
naagbanu izi oma akebne, mobu naak-
wnagidne a, kpakara anu neekehia igwe
n'oru Chiokike nyernu m. & Chiokike bu
nye akebne m, kpa 0 noogwnu m o0 whnu
anu anya hite n'owhnun'anya Karaisi
Jizosi.

9Ka bu okpukpe m, ma owhnun'anya
anu n'ehni ibne anu naaba aba, hite
nhne omuma nu oghohia, 1®ma anu
nwernu rikne ¢ mahia nhne ke kakwo
mma, ma anu ziri snam, nwée otna tem
du n'obochi Karaisi jaava. 1! Mkpuru ke
ome mma ke hi nu Jizosi Karaisi va jihia
nu rime any, ma igwugwu nu oznarni
buru ke Chiokike.

Ikelu Polu mernu izi oma gbasa

12Rumu nda m, m pioru ma anu mahia
nu nhne obula ke dnakwasiri m, mernu
izi oma gbasa. 13 Kpakara ele nse zi n'oro
eze nu kpakara ele berere mahiaru nu
m zi m n'ikelu kwnornu Karaisi. 14 Ikelu
be turu m mernu ele kakwo n'esilawuru
rumu nda ai nu Nyenwe ai nwe onu
rikne o kwu ikwu-onu Chiokike n'ovu
siri rikne, be nwée ogwnu.

150 bu n'ezi nu agwna be nookpo
okwo izi oma n'owho-anya nu
omegidne, kovu ele berere nookpo

okwo izi oma Karaisi kwnornu ovu
oma. 10Ele ipne-aznu neeme kpam
n'owhnun'anya, kwnornu nu be magwu
nu m zi m hna kwnornu izi oma.
17Ele ke mbom nookpo okwo Karaisi
kwnornu nhne be jeerihia nu rime a, o
blio n'ezi oka, ma be mee nhne joogbu
m igbugbu kpa me zi n'ikelu. 8Kini
mee? Ma be kporu okwo izi oma n'ezi
oka mobu n'aghigho, nhne zi mkpa bu
be nookpo okwo Karaisi. Ka bu risi
nhne me kwno noonwudna.

M jaazikoriri nponwudna. 1M maam
nu kpa anu neekpenu m okpukpe,
hite n'oyi aka ke Enine Jizosi Karaisi,
kpakara nhne dnakwasiri m jooburu
nhne jeeme m whuya n'ikelu. 20Ka bu
nu olile anya m siri rikne, nu iwhnerne
jéotu m n'apna obula, kovu m jeenwe
ovu siri rikne ma kitna ma ige obula nu
be jeegwelizo Karaisi olu n'ehni m, hite
nu budnu mobu n'enwu. 2! Kwnornu nu
kpa me zi budnu, m bu m ke Karaisi,
me nwu, 0 bu mbnarna. 22Q buru me
ziri budnu n'ano-ehni, ¢ jooburu ernu ke
jaami mkpuru. Ndaa ke me jeegweru?
M méaam ke ka mma. 23Nhne lawuru
ka zi noodoka m, 0 nopogwnu m me la
ma me nu Karaisi daziri, bu ke kakwo
mma. 24 Kovu o zi mkpa me daziri budnu
kwnornu anu. 25Ka dnornu m anya, m
magwu m nu m jaadaziri, me nu anu
jaazigidne, ma anu so 0so, nwe snarnima
n'okwnata ovu anu. 26 Ka bu me nu anu
ziri, ovu 0so n'onu anu nu rime Karaisi
jaazi agida kwnornu m.

27 Nhne nu nhne obula mene, anu wu
budnu ke kwesiri izi oma Karaisi. Me
va 0 whnu anu mobu m vage m, mobu
m nurnu m nhne gbasiri anu hne me
zi, m jaamahia nu anu gwuzosiri rikne
n'otu enine, noolu ogwnu lele otu badnu
kwnornu okwnata ovu ke izi oma. 28 Anu
kwé ele neemegidne anu kpasi anu og-
wnu n'apna obula. Ka joobu nhne jee-
gesi be nu Chiokike joolulu be, kovu

Chiokike jooznohia anu. 29 Kwnornu nu
Chiokike nyernu anu oghere, 0 btio o
kweru nu Karaisi kpoi, kovu ¢ tanu a
awhnuwhnu. 39 Me nu anu noolu otu og-
wnu. Anu whnurnu kpa me luru ogwnu
wam n'ige wheru ewhe, kitna anu noonu
nu m zj koriri m naagba otna.

Badnu ogwedna ehni a eli

O buru nu ogba inwe zinu ai nu
Karaisi, 0 buru nu osnuta mkpoma
hite n'owhnun'anya a, o buru nu
omekorita zi n'Enine Nso, o buru nu
ovu oma obula nu obirizi, 2anu mee
ma ovu 0SO n'onu m zu 0zu, anu nwe
otu echiche, otu owhnun'anya, anu ziri
n'otu enine nu echiche. 3 Q z4 nye obula
mee nhne kwnornu nhne o jeenwehia
mobu ovu gjo, kovu hite nu badnu
ogwedna ehni eli, nye obula kweru nu
nye berere ka a mma. 4Q za nye obula
ke lebna anya nu nhne ke a kpoi, kovu
nu nhne gbasiri ele berere.
5Nye obula nwe ovu ke Karaisi Jizosi.
6Nye, o bu n'ezi nu o bu Chiokike
méne a lele nhne anya rikne nu ya nu
Chiokike hna.
7 Q sigbasiri kpakara nhne o nwernu,
o gweru onodi ke nnwo izi,
be mee a lele badnu etekne.
8 Q whuya iwhne lele badnu etekne,
o gwedna ehni a eli,
o bno nsni du n'enwu,
bu enwu ke olu ogba.
9Kam kpayaru, Chiokike jiri gwelizo a
olu kakwo kpakara nhne,
nyega a rewhna ke kakwo kpakara
rewhna,
10ke bu nu rewhna Jizosi kpakara mpn-
erne ochi joogbu,
nhne ke zi n'oligwe, ma n'owa, ma nu
mkpururu owa,
kpakara riro jookwuhia nu Jizosi
Karaisi bu Nyenwe ai,
ma be nyee Chiokike Nda igwugwu.

Noonwu lele mbo

12Kam kpayaru, ele me whnurnu
n'anya, anu noobno nsni lele kpa anu
neeme, 0 bio nu ruwhnu m kpoi, ke
kakwo, nga me zila ndundu. Anu gweru
ogwnu nu oznu biri biri rnuhia ¢znohia
anu. 13Kwnornu nu ¢ bu Chiokike nye
noornu ernu nu rime anu, nye neeme
anu kweru hite nu mkpoma anu, neeme
nhne lele kpa echiche a jiri zi.

14Kpa anu neeme kpakara nhne, anu
gweme otamu nu agirigo, 1°ma anu
buru ele nwée otna, ele zi snam, rumu
Chiokike ele nwée oru nu rime ebiri ele
ojo ka hiri aghi, hne anu noonwu lele
mbo n'owa. 16 Anu jikwaru ikwu-onu ke
budnu ka aka rikne, ma m gweru m anu
mee oknomokno n'obochi Karaisi, ke jee-
gesi nu m gbage m eso etekne, mobu 0
dogbu ehni m n'ernu btio nhne etekne.
170 bubedi nu be joowusi ovnarna
budnu m lele arijohna manya n'omezu
ariohna, lele kpa ernu okwnata ovu anu
bu ariohna anu kwannu Chiokike, ovu
Nnooso m n'onu, M SNO M anu noon-
wudna. 8 Anu n'iwhuru anu snornu m
nwe ovu 0so n'onu nu onwudna.

Nhne gbasiri Timoti nu Epafroditusi

19M neele anya nu Nyenwe ai jeekwe
me ziyanu anu Timoti ige mati, ma ovu
SO m n'onu nga me joonu izi gbasiri anu.
20 M nwée m nye berere nu lele ya, nye
nhne gbasiri anu neemetu nu mkpoma
n'ezi. 21 Kwnornu nu nye o¢bula neele
anya nu nhne ke a, o btio ke Karaisi
Jizosi. 22Kovu anu magwu nu Timoti
gesiri ehni a lele nnwo nu nda a, o znenu
m izi, snornu m rnu ernu izi oma. 2 M
neele anya nu m jeeziya a ige mati kpa
nhne jaaganu hna me zi. 24M kwnataru
m Chiokike ovu nu me n'iwhuru m jaava
whnu anu ige mati.

25Kovu m whnurnu m nu o buru oma
me zihnahie Epafroditusi, nnwo nda m,

nu nye ernu nu nye ogwnu ibne m, nye
bu masi nye izi any, nye anu ziyannu
m o lebna anya nu mkpa naakpa m.
260 noogwnusi a rikne o whnu anu
anya, kwnornu nu anu nurnu nu o riaru
ehni igbugbu. 27 N'ezi, ¢ riaru ehni ig-
bugbu, o0 gwnarnu mati 0 nwu. Kovu
Chiokike donnu a obirizi, o0 btio ya kpoi,
kovu ma me, o zi me nwe nhne igbugbu
n'olu nhne igbugbu. 28Kam kpayaruy,
ovu ngoso m n'onu k'agida o ziya a. Nga
anu joowhnu a, ovu jooso anu n'onu,
mkpoma jdala m mini berere. 29Anu
gweru okne ovu 0so n'onu nabnanya a
nu rewhna Nyenwe ai, anu so ele nu lele
ya anya k'agida. 39 Kwnornu nu ¢ gw-
narnu mati 0 nwu nu ernu Karaisi. O
gweruru budnu a n'aka a ngornu ernu
kpa anu nwée rikne rnu.

Ezi ome mma

N'ipne-azny, rumu nda m, anu
3 nwudna onwudna nu Nyenwe ai. Q
za noogbu m igbugbu ¢ gbanu anu otu
nhne ka berere, ka bu ma o bunu anu
oma.

2 Anu neezeru ehni anu kwnornu rumu
nkita, ele aruru-eli wam, ele noogbuja
ano-ehni. 3Kwnornu nu ai ele be kparu
nka n'ezi, bu ele neekpenu Chiokike hite
n'Enine a, ele ji Karaisi Jizosi naanya risi,
ele z4 nootukwasi ano-ehni mkpoma.

40 bu n'ezi nu m nwernu m nhne
nu lele ka me ji nootukwasi mkpoma.
O buru nu badnu obula nwernu nhne
o jiri tukwasi mkpoma n'ano-ehni, m
nwernu m karukwo. 5Be kparu m nka
nga me gbaru n'obochi esato, nye Izireli,
nye avnurnu Benjamini, m bu m nye Hi-
buru n'ezi. Nu nhne gbasiri iwu, m bu
m nye Farisi, ®nye nwernu bekwnu nu
mkpoma, naakpakna ogbako Chiokike
ehni. Nu nhne gbasiri ome mma ke hi
n'iwu, m nwée m otna.

7 Kovu kpakara nhne ke bnannu m iru,
bu nhne me gwnurnu nu nhne etekne

kwnornu Karaisi. 8Owe! M gwnurnu
m kpakara nhne lele nhne etekne ma
m mahia m nhne ke kakwo bu o
mahia Karaisi Jizosi Nyenwe m, nye me
kwnornu nu a whu mwhu kpakara nhne.
M gwnurnu m be lele nhne bndna nu
nhne ma m rihia m Karaisi nu iru, “ma
me nu ya buru otu, hne me nwée ome
mma ke aka m ke hiri n'iwu, kovu ome
mma ke hiri n'okwnata ovu nu Karaisi,
ka bu ome mma ke hi n'aka Chiokike hite
n'okwnata ovu. 1M pioru m ¢ mahia
Karaisi nu iknernema olizo n'enwu a,
ma m kehija m igwe n'awhnuwhnu a, nu
lele ya n'enwu a, 1! ¢ buru nu o jeekwe
omume, ma m du m n'olizo n'enwu ke
ele nwurnu onwu.

Ogbazne nu ruwhnu

12Ka z4 neegesi nu m nwehiala m
kpakara nhne ka, mobu nu m dula m
ozu ozu. Kovu m naagbali ma m nwudne
m nhne wam, ke bu nhne Karaisi kwno
nwudne m. 3Rumu nda ai, m z4 m
noogwnu ehni m nu m ji m a n'aka.
Kovu ka bu nhne me neeme, m neechezu
kpakara nhne ke zi m n'aznuy, noodosni
aka m nu nhne ke zi m nu ruwhnu.
14M naagbali neezne nu ruwhnu, ma
m gbahia m nhne n'eso, ke bu nhne
Chiokike kwno sukwu m zne oligwe
kwnornu Karaisi Jizosi.

15 Kam kpayaruy, kpakara ai ele sozuru
lele ele Karaisi nwernu mkpoma ka. O
buru nu nye obula n'esilawuru anu ri
nhne zi ichne, Chiokike jeeme a o dno
anu anya nkari nkari. 16 Ngwa ma a yisi
ehni jikwaru kpakara nhne a nwernu
nkari.

17Rumu nda m, anu snornu ele sno
nhne atu m, anu hnata ele noowu budnu
lele kpa a znirni anu ama. 18 Lele kpa me
kannu anu agida ige, kpa me ji anya-
mini ekwna naakanu anu kitna, agida
ele badnu noowu budnu lele ele irno ke
ogba Karaisi. 19 Okwukwo budnu be by

mwhu, chi be bu ruwho be, nhne iwhn-
erne bu igwugwu be. Kpakara mkpoma
be tukwasiri nu nhne zi n'owa. 29Kovu a
bu rumu oligwe. A zi neese Nye Oznohia
ai ke jeehi n'oligwe va, nye bu Karaisi
Jizosi. 210 jeegweru iknernema wam
o jiri megbu kpakara nhne, bita be nu
mkpururu ochi a, gbhanwo ano-ehni ai
ka ke nwée rikne, mee a o nu lele ke a
n'igwugwu.

Rumu nda m, anu bu ele me wh-
4 nurnu n'anya, ele 0 ngogwnu m Q
whnu anya, anu bu ovu ¢so n'onu m
nu ogwo ernu m. Anu gwuzosi rikne nu
Nyenwe ai, ele me whnurnu n'anya.

Ezni

2M naariasno Udia nu Sintike, be ziri
n'udno, kwnornu nu anu ele ke Nyenwe
ai. M naariasno masi i, nye ernu ibne m,
yinu ele rinya ka aka ma be ziri n'udno.
Kwnornu nu be sno m dogbu ehni be
n'ernu okpo okwo izi oma, be nu Kile-
menti nu ele ernu ibne m ele berere,
ele be gbaru rewhna be n'okwukwo ke
budnu.

4 Anu nwudna onwudna nu Nyenwe
ai ige obula. M kwu kwno a berere,
anu nwudna onwudna. 5Anu mee ma
kpakara ele badnu mahia ovu oma anu.
Nyenwe ai zi ndundu. ® Mkpoma 14 anu
mini kwnornu nhne obula, kovu anu
gweru okpukpe nu otu mmamma chete
kpakara nhne naakpa anu nu ruwhnu
Chiokike. 7Udno Chiokike ke kakwo
kpakara oghohia chekwata ovu anu nu
echiche anu nu rime Karaisi Jizosi.

8 N'ipne-aznu, rumu nda ai, anu naari
oriri nhne bu ezi oka, nhne obula bu
nhne nwernu igwugwu, nhne obula ke
buru oma, nhne obula ke zi richna, nhne
obula ke be whnurnu n'anya, nhne obula
ke nwernu otnutnu oma, ¢ buru nhne
obula ke ka mma, ke kwesiri oznarni.
9Kpakara nhne anu muhiaru, ke anu
nahiaru nu ke anu nurnu n'onu m, mobu

ke anu whnurnu nu rime m, anu neeme
be. Chiokike ke udno jaadazinu anu.

Polu tunu ele Filipai mmamma

10 M ngonwudna onwudna nu Nyenwe
ai kwnornu nu anu gwnaknernu ernu
anu ke gbasiri m. Nhne gbasiri m
neemetu anu nu mkpoma, kovu anu
nwée oghere o gesi a. 11 M z4 m nookwu
ka kwnornu nu mkpa naakpa m, kovu
nu m maam kpa ¢ daziri nu ruwho ojiji
n'onodi obula me whnurnu ehni m. 12M
magwu m kpa o zi nu mkpa, m magwu
m kpa o zi nu ige me nwejiri nhne.
M muhiaru m nhne tugwaru otugwa ke
ruwho 0jiji n'onodi gbula, mobu agwnu
wiri mgbu nu ruwho jiri eji, o nwernu
agida nhne mobu lele nye nhne kogwu.
13M jeemeli kpakara nhne hite nye wam
ke neeme m gbasi rikne.

140 buru oma nu anu snornu m ke-
hia igwe n'awhnuwhnu m. 5> N'ezi, ok-
wolem anu ele Filipai bu ele yinnu m
aka nga me panizoru neezni izi oma.
Nga me hi nu Masidonia ngowhuya, o
zd ogbako Chiokike obula ke snornu
m nu nhne gbasiri okesi nu onahoru

nhne, okwolem anu. 1Q bubedi nga
me zi nu Tesalonika, anu gweyanu m
nkesi ige obula me zi nu mkpa. 17Ka
z& neegesi nu m noopio nkesi, kovu m
noopio nhne jeeme anu nwehia nhne
buru oma. 18 M nahiaru m kpakara nhne
anu ziyaru, tukwasi kwno n'olu a. Anu
gweyannu m kpakara nhne ke zi m
mkpa, ke me nahiaru m n'aka Epafrodi-
tusi. Kpakara be bu nhne nwernu ek-
narna oma, ariohna ke ngoso Chiokike
ovu n'onu ke ¢ nahoru. 1°Chiokike m
jeenye anu kpakara nhne ke zi anu
mkpa, hite n'agida ekwnu a ke zi ig-
wugwu nu Karaisi Jizosi.

20 Chiokike Nda ai nwe igwugwu du
okwnukokwnu. Amim.

Obekwu ipne-aznu

21 Anu bekwu kpakara ele ke Chiokike
ke zi nu Karaisi Jizgsi. Rumu nda ele me
nu be zi neebekwu anu. 22Kpakara ele
Chiokike zi nso neebekwu anu, ke kakwo
ele zi n'ezi-nu-oro Siza.

230ru ke Nyenwe ai Jizosi Karaisi
dazinu enine anu. Amim.

Okwukwo izi Polu

gbaznennu

Ele Kolosi
Nhne gbasiri okwukwo izi ka

Kolosi bu eli-ohna ke zi mkpa nu rime
Esia Mati. Polu nye gbaru okwukwo izi
ka znélele Kolosi, kovu o nurnu nu ele
Karaisi zi pii gwuzosiri rikne n'okwnata
ovu be (1:3-7; 2:6,7). Be nurnu izi oma
hite n'onu otu nye be kwu Epafarasi nye
wu pii (1:7; 4:12,13), kovu ya nu Polu zi
nu ikelu (Failemoni 23) n'ige Polu gbaru
okwukwo izi ka (1:14; 4:3,10,18).

Agida ele zi nu ogbako Chiokike ke
zi nu Kolosi bto ele Ju (1:27), ke kpa-
yaru agida okpukpe zi ichne ichne nu
omen'eli noopio o megbu be. Polu pioru
be mahia nu Karaisi zi n'oligwe neechi
kpakara rikne ke zi n'owa (3:1). Ka nee-
gesi nu be jeekpenu Karaisi kpoi.

Karaisi bu oyiyi ke Chiokike, nye be
whn anya.

Karaisi bu nye risi kpakara nhne
Chiokike keru.

O masiri Chiokike o mee kpakara nhne
wuru nu rime Karaisi.

O mernu ka ma ya nu kpakara nhne
ziri n'udno (1:15,19,20a).

Nhne zi n'okwukwo izi ka

Obekwu ikwu (1:1,2)

Otu mmamma (1:3-14)

Badnu nu ernu Karaisi (1:15—2:19)

Budnu ikne nu rime Karaisi (2:20—
4:6)

Obekwu ikwu ipne-aznu (4:7-18)
1 Mawa, Polu, nye izi Karaisi Jizosi

lele kpa echiche Chiokike jiri zi,

nu nnwo nda ai Timoti, 2naagbaznenu
rumu Nda ai ele zi nso, ele kwesiri ok-
wnata mkpoma nu Karaisi, ele ke zi
nu Kolosi okwukwo. Oru nu udno ke
Chiokike Nda ai dazinu anu.

Ele Kolosi 1:14

Polu turu mmamma

3 A nootunu Chiokike mmamma, Nda
Nyenwe ai Jizosi Karaisi, neekpenu
anu okpukpe ige obula. “4Kwnornu
nu a nurnu nhne gbasiri okwnata
mkpoma anu nu Karaisi Jizosi nu owh-
nun'anya anu nwernu hne kpakara ele
nso Chiokike zi. >Olile anya ke be bi-
tannu anu n'oligwe neenye anu okwnata
mkpoma nu gwhnun'anya ka. Anu nurnu
nhne gbasiri olile anya ka n'ezi oka
ke izi oma, ®bu izi oma ke vakwnusiri
anu. Izi oma ka naamiya mkpuru, nooso
masi nu kpakara owa, lele kpa o neeme
n'esilawuru anu hite n'obochi anu nurnu
a, ghohia masi oru Chiokike n'ezi. 7 Anu
nurnu izi oma ka n'onu Epafarasi nye
izi ibne ai a whnurnu n'anya, nye
bu nye ernu Karaisi nye kwesiri okw-
nata mkpoma n'onodi ai. 8Q kannu ai
nhne gbasiri owhnun'anya anu ke Enine
Chiokike nyernu anu.

9Kam kpayaruy, hite n'obochi a nurnu
nhne gbasiri any, a zi neekpenu anu
okpukpe, noorio Chiokike ma anu mahia
echiche a nkari nkari hite nu kpakara
akoniche nu oghohia ke Enine Chiokike
neenye. 10 A noorio ma anu wuru budnu
ke jeegweyanu Nyenwe ai igwugwu,
neeme nhne jaamasi Nyenwe ai n'apna
obula, naami mkpuru oma zi odo n'odo.
Ka jeeme anu nooso, naamahia Chiokike
nkari nkari. 11 Anu buru ele gbasiri rikne
hite nu kpakara rikne nu iknernema ke zi
igwugwu Nyenwe ai ma anu nwehia os-
nuta mkpoma nu ndidi. Anu gweru ovu
0so n'onu 12nootunu Nda ai mmamma,
nye mernu anu nwernu igwe n'esilawuru
rumu Chiokike zi nso n'eli-eze ke iwhne.
13 Kwnornu nu Chiokike dohiaru ai n'aka
nye wam neechi nu rime ochichiri,
kwubnanya ai n'eli-eze ke Nnwo a, nye o
whnurnu n'anya. 14 O nyernu ai ogbahia
ke bu ogbaru mmehie.

Karaisi kakwo kpakara nhne

15Karaisi bu oyiyi ke Chiokike, nye be
whnt anya. Karaisi bu nye risi kpakara
nhne Chiokike keru. !6Chiokike keru
kpakara nhne hite n'aka a, kpakara
nhne ke zi n'oligwe nu owa, nhne anya
noowhnu nu nhne anya zd ngowhnu,
be bu ele dazi nu ngadna eze, mobu
ele nwernu rikne nu ele neechi echi nu
ele nwernu iknernema. Chiokike keru
kpakara nhne hite n'aka a, ma kpakara
nhne nyee a igwugwu. 17 O zi tutu nhne
obula, kpakara nhne jikotaru n'otu nu
rime a. 18 Ya bu risi ehni a, ke bu ogbako
Chiokike. Ya bu ogpanizo nu mkpuru
mbom ke ele hiri n'enwu lizo, ma ¢ buru
nye risi kpakara nhne. 19Kwnornu nu
o masiri Chiokike o mee ma kpakara
nhne o bu, wuru nu rime Karaisi. 200
mernu ka ma ya nu kpakara nhne ziri
n'udno, ma nhne ke zi n'9gwa ma nhne ke
zi n'oligwe, ma ya nu be mee udno hite
n'ovnarna a ke o wusaru n'olu ogba.

21Nu mbom, anu bu ele zi ikere
hne Chiokike zi nu ele irno n'ovu anu
kwnornu n'ernu gjo anu. 22 Kovu kitna, o
mernu anu nu ya ziri n'udno hite n'enwu
Karaisi nwurnu n'ang-ehni, ma o gweru
anu chete nu ruwhnu a, ele zi nso, nwée
oru mobu nhne be bnornu be, 23 ¢ buru
nu anu gwuzosi rikne n'okwnata ovu,
ele gwuzo kwem, anu kwé nhne obula
gweme anu n'olile anya izi oma ke anu
kweru. Ka bu izi oma ke anu nurnu,
be kporu okwo a nu kpakara mkpururu
oligwe, ke me Polu bu nye izi a.

Ernu Polu

24M noonwudna onwudna kitna
kwnornu awhnuwhnu me taru nu risi
any, m ji m ano-ehni m mezu nhne ke
gwnarnu gbasiri awhnuwhnu Karaisi
tary, kwnornu ehni a, ke bu ogbako
Chiokike. 25M ghoru m nye izi ogbako
Chiokike hite n'ernu Chiokike nyernu m

me zni anu ikwu-onu Chiokike n'ozuzu
oke a. 26 [kwu-onu Chiokike ka bu nhne
ke tugwaru otugwa agida ige nu agida
ebiri, kitna, o kpumennu a ele nso a.
27Q masiri Chiokike o mee ele ke a
mahia nhne tugwaru otugwa ke bu nu
ekwnu ke zi igwugwu bu ke ele bio
ele Ju. Ekwnu ka bu Karaisi nu rime
anuy, bu olile anya nu anu jeekehia igwe
n'ebube a.

28 A nookpo okwo gbasiri Karaisi,
noodo ele badnu aka nu nsni, neezni
nye obula hite n'akoniche Chiokike ny-
ernu aj, ma a gweru nye obula chete nu
ruwhnu Chiokike nu ozu oke kwnornu
Karaisi. 29 Kam kpayaru, m ji m kpakara
rikne Karaisi nyernu m ke noornusi ernu
rikne, m noodogbu ehni m n'ernu ka.

M pioru m anu mahia kpa me
2 noodogbu ehni m n'ernu kwnornu
anu nu ele zi nu Laodisia, nu kpakara
ele whnilele m anya. 2Ka by ma be
kwnagidne be n'ovu, ziri masi n'otu
n'owhnun'anya, ma be nwehia kpakara
ekwnu ke oghohia ke zuru ozu, ka
jeeme be mahia nhne tugwaru otugwa
ke Chiokike, ke bu Karaisi. 3Kpakara
nhne ke tugwaru otugwa zi nu rime a,
ke bu akoniche nu nhne omuma. 4M
naakanu anu ka, anu kwé nye obula
duwhu anu hite n'ikwu-onu ke nooso
n'onu. >Q bu n'ezi nu me nu anu zila
n'ang-ehni, kovu me nu anu zi nu enine.
0O nooso m kpa me ngowhnu nu anu
noowu budnu lele kpa o kwesiri, noog-
wuzo kwem n'okwnata ovu ke zi nu
Karaisi.

Karaisi neegweya budnu n'ezi

61Lele kpa anu nahiaru Karaisi Jizosi
lele Nyenwe ai, anu dazigidne noowu
budnu nu rime a. 7 Anu gba egwnug-
wnu nu rime a, anu wulizo ehni anu
lele oro kpa ¢ bu ntu-eli oro, gbasi rikne
n'okwnata ovu lele kpa be znirni any, otu
mmamma jihia ovu anu.

8 Anu kwé badnu obula duwhu anu
hite nu ikwu-onu etekne nu aghigho
ikwu-onu bnana nu nhne, ke knosiri aka
n'omen'eli ke ele badnu nu renwu ojo
mati mati ke owa ka, bio ke Karaisi.

9Kwnornu nu kpakara nhne Chiokike
bu wu nu rime Karaisi n'ano-ehni a.
10 Chiokike mernu anu sozu nu badnu
nu rime Karaisi, nye bu risi kpakara
ele nwernu rikne nu ele ochichi. 1! Be
kparu anu nka nu rime a, ke bu og-
weme mmehie any, ¢ bdo nka ke be jiri
aka ele badnu kpa, kovu nka ke Karaisi
n'iwhuru a kparu. 12 Hne be likotaru anu
nu ya n'owuwu-mini, be gwelizokota
anu hite n'okwnata ovu anu n'iknernema
Chiokike, nye mernu Karaisi hi n'enwu
lizo.

13 Anu bu ele nwurnu onwu nu rime
mmehie, anu bu ele bto ele Ju be kpala
nka. Kovu Chiokike mernu anu snornu
Karaisi ziri budnu, kpa ¢ gbarunu ai
kpakara mmehie ai. 14 O dokaru kpakara
okwukwo be gbaru nu kpakara iwu ke
megidnernu ai, o gweme be, kpogidne
be n'ogba Jizosi. 1°Chiokike nahoru
kpakara ele ochichi nu ele nwernu
rikne iknernema, kpasi be iwhnerne nu
ruwhnu ohna, neegesi nu o megburu be
hite n'ogba Jizosi.

16 Kam kpayaru, anu kwé nye obula
gweru nhne anu neeri mobu nhne
anu noonwo, mobu nu anu zi naabita
mmemem okpukpe, mobu enwa ikne,
mobu Obochi Ozukwa Inwe, kpe anu
ikpe. 17 Kpakara nhne ka bu enine nhne
ke jaava, kovu risi nhne bu Karaisi.
18 Anu kwé nye obula ke ¢ naamasi o
gwedna ehni a eli nu okpenu ele enine izi
mee anu buru ele kwésile, o bu n'ezi nu
nye wam ka nu ¢ whnurnu owhnurninya
gbasiri be, ovu ke badnu a mernu a o
buru nye nganga n'etekne. 19 Nye wam
bu nye gwemernu ehni a nu Karaisi, nye
bu risi ehni, nye mernu kpakara ruknani
nu rekpu ochi nu aka knekota n'otu. Kpa

0 nooznu kpakara ehni, o nooso lele kpa
Chiokike neeme a nooso.

20 Anu snornu Karaisi nwu enwu, o
mernu anu nwernu ehni anu whoga nu
rikne renwu gjo mati mati ke owa ka.
Kini mernu anu noowu budnu lele nu
anu bu ke owa, naabita iwu be? 21 Bu ke
kary, “Anu kpa ka aka, anu ratu a riro,
anu kpa kiyari aka.” 22Kpakara iwu ka
gbasiri nhne ke joowhu kpa ele badnu
jiri be rnu ernu mobu rikwo be, iwu ele
ka kno aka nu nhne ele badnu nyernu
n'iwu nu iznizni be. 23 Kpakara iznizni
nu kpa nu lele nhne nwernu akoniche, ke
bu okpenu Chiokike lele kpa badnu karu
be kpenu a, ogwedna ehni be n'eli, nu
ome ano-ehni nhne rikne, kovu be nwée
rikne bnosni echiche gjo ke ovu.

Owu budnu zi nso

Hne o bu nu anu nu Karaisi hiri
3 n'enwu lizo n'otu, anu bita ovu anu
nu nhne zi n'olu, hne Karaisi dazi n'eli
n'akarikwnunga Chiokike. 2 Anu neeche
echiche nu nhne zi n'olu, o0 btio nu nhne
zi n'owa. 3Kwnornu nu anu nwurnu
onwu, budnu anu nu Karaisi bu nhne
tugwaru otugwa nu rime Chiokike. 4 Nga
Karaisi nye bu budnu anu joowhuya
iwhne, anu joosno a whuya iwhne, ke-
hia igwe n'igwugwu a.

5Anu mee ma kpakara nhne ke bu
nhne owa nwu enwu, kpakara ome oyi,
0zi richna, egwnurnu nhne ¢jo, echiche
ojo nu anya-kwu, ke nu lele okwa renwu.
6Kam kpayaru, ovu owe ehni Chiokike
naadnakwasi kpakara ele zd noobno
nsni. 7Ka bu kpa anu wuru budnu nga
anu bu ele ke owa. 8Kovu kitna, anu
gweme kpakara nhne ka nu rime any,
ovu owe ehni, onuma, irno ovu, okaja,
nu ikwu-onu zila richna nu mgbele-onu
anu. °Q z4 nye obula ghanu ibne a
aghalaghala, hne anu gwemernu badnu
oknani wam nu kpakara ernu ojo a.
10 Anu worulem badnu ikne lele iwo.

Chiokike neeme anu ziri ikne ma anu
muhia nhne gbasiri nye kpuru anu. 11 Q
za nhne zi ichne nu hne nye Giriki mobu
nye Ju zi, nye be kparu nka nu nye be
kpége nka, nye izne, nye nu lele anohia,?
ohi mobu nye bdo ohi, kovu Karaisi
bu kpakara nhne, nye zi masi nu rime
kpakara badnu.

12Kam kpayaru, lele kpa ele Chiokike
hohiaru, ele nso a, ele o whnurnu n'anya,
anu woru obirizi, ovu oma, ogwedna
ehni anu eli, ozi wohnernerne nu os-
nuta ovu lele iwo. 13 Anu naagidne ibne
anuy, gbarunu ibne anu nhne obula be
mehieru anu. Anu gbarunu ibne anu
lele kpa Chiokike n'iwhuru a gbarunnu
anu. 4 Tukwasi n'olu kpakara nhne ka
owhnun'anya, bu nhne ke neeknegidne
kpakara be n'otu n'apna ke zuru ozu.

15Anu kweru ma udno ke Karaisi
neechi ovu anuy, lele ele bu otu badnu,
ele Chiokike sukwuru bna n'udno. Anu
nootu mmamma. 16 Anu kweru ma ikwu-
onu Karaisi gweru ekwnu a wuru nu
rime any, kpa anu ji akoniche neezni
ibne anu nhne, neezni be ezni. Anu
noogwnu eri oma, eri gznarni, nu eri
mkpoma 0so n'onu, gweru ovu anu noo-
tunu Chiokike mmamma. 17 Nhne obula
anu neeme, 0 bu n'ikwu-onu mobu nhne
aka neeme, anu mee kpakara nhne
nu rewhna Nyenwe ai Jizgsi, nootunu
Chiokike Nda mmamma hite nu a.

Ezi-nu-goro nye Karaisi

18 Ele bu nnwerne, anu bita ehni anu
nu mkpururu nzi any, kpa o kwesiri ele
noosno Nyenwe ai.

19Fle bu nzi, anu whnu nnwerne anu
n'anya, anu mée be nhne rikne.

20Ele bu rumu, anu noobnonu ele
murnu anu nsni nu kpakara nhne, ka bu
nhne Nyenwe ai noopio.

21Fle nda, anu méko rumu anu ovu
owe ehni, ¢ zi inwe gwu be.

22Ele ohi, anu noobnonu ele nwe
anu n'owa nsni nu kpakara nhne, anu
neeme be, 0 blio nga be neele anu
anya ma anu buru ele oma be, kovu
ma nga be za neele anu anya. Anu
gweru ovu anu nQoso be anya n'ezi,
nootu ogwnu Nyenwe ai. 22 Nhne obula
anu neeme, anu gweru kpakara ovu
anu mee be lele ele noornunu Nyenwe
ai ernu, o bto lele ele noornunu ele
badnu ernu. 24 Anu magwu nu anu jeeke-
hia mkpe n'aka Nyenwe ai lele ogwo
ernu, hne ¢ bu Karaisi bu nye anu
noornunu ernu. 25 Nye obula ke noornu
ernu ojo jaanahia ogwo ernu ojo n'aka
Chiokike. Chiokike za neele badnu anya
nu ruwhnu.

Ele nwe ele ohi, anu mee ohi anu
4 nhne buru oma nu nhne kwesiri,
kwnornu nu anu nwernu Nyenwe anu ke
zi n'oligwe.

Agida ezni

2Anu gwéme aka n'okpe okpukpe,
neese nse, nootu mmamma. 3 Anu kpenu
ai okpukpe masi, ma Chiokike gbamanu
ai onuhna o zni izi oma, ma a kpo okwo
nhne tugwaru otugwa ke Karaisi. Ka bu
nhne mernu me zi n'ikelu. #Anu kpe
okpukpe ma m kpo m okwo izi oma
ka kpa ele badnu jooghohia a, ka bu
ernu me kwesiri o rnu. > Anu gweru ako
kpa agwa oma n'esilawuru ele bio ele
Karaisi. Anu gweru oghere obula anu
nwernu mee nhne. ® Anu mee ma otnu-
rita otnutnu anu buru nhne nwernu ovu
oma, ke nooso n'onu lele arua, ma anu
mahia nhne anu jaasa nye obula.

Obekwu ikwu ipne-aznu

7 Taikikosi, nnwo nda a whnurnu
n'anya nu nye ernu Nyenwe ai ke

§3:11 nye nu lele anohia okwukwo ke mbom kwuru: nye Sikitia

kwesiri okwnata ovu, nye izi ibne ai,
jaakanu anu kpakara nhne gbasiri m. 8 M
neeziyanu anu ya ma anu mahia kpa a
zi, ma o mee ovu si anu rikne. °Ya nu
Onesimosi sno naava, nye bu nnwo nda
a whnurnu n'anya kwesiri gkwnata ovu,
nye bu masi otu nu rime anu. Be jaakanu
anu kpakara nhne ke neeme hna.

10 Arisitakosi, nye me nu a zi n'ikelu
neebekwu any, ma Maki, nnwo nwene
Banabasi. Anu nurnu nhne gbasiri a, anu
nabnanya a nga ¢ varu. !1 Jizosi, nye be
kwu Jositosi neebekwu anu. Ka kwolem
ele Ju ibne m me nu be sno noornu
ernu eli-eze Chiokike, be neeme ovu si
m rikne.

12Epafarasi, nye bu otu nu rime anu
nu nye izi Karaisi Jizosi neebekwu anu.
O zi naagba otna n'okpukpe nu risi
any, naariasno Chiokike ma anu gwu-

zosi rikne n'ome nhne bu echiche a, buru
masi ele sozuru nu badnu. !3M naag-
banu a akebne nu 0 noornusi ernu rikne
kwnornu anu nu ele zi nu Laodisia nu
Hirapolisi. 14Enyi ai Lukwu wodibia a
whnurnu n'anya, nu Demasi neebekwu
anu. 15Anu bekwunu m rumu nda ele
zi nu Laodisia, nu Nimfa, ma ogbako
Chiokike zi n'oro a.

16 Kpa anu gwnurnu okwukwo izi ka,
anu whnu nu be gwnurnu a n'ggbako
Chiokike ke zi nu Laodisia. Anu gwnu
masi okwukwo izi me gbannu ele
Laodisia.

17 Anu kanu Akiposi, “Whnu nu i rnuk-
woru ernu i naahiaru n'aka Nyenwe ai.”

18 Mawa, Polu, ji aka m gba obekwu
ikwu ka. Anu chenwanya nu m zi m
n'ikelu. Oru Chiokike dazinu anu.

Okwukwo izi
ke Mbom

Polu gbaznennu

Ele Tesalonika

Nhne gbasiri opkwukwo izi ka

Polu panizoru ogbako Chiokike ke zi
nu Tesalonika (2:13,14) nga o noornu
ernu o ji nooznu ehni a. Nu rime eli-
ohna ka zi mkpa nu rime Girisi bu
hne agida ele naakwa renwu ghoru ele
Karaisi (1:9). Be bu ele kwesiri okw-
nata mkpoma, ke mernu izi oma Nyenwe
ai gbasaru nu kpakara eli wam (1:8).
Eleghi anya okwukwo izi ka jooburu ok-
wukwo izi mbom Polu gbaru, mobu ok-
wukwo mbom be gbaru nu Tesitamenti
Ikne.

Nga agida ele badnu lizoru megidne
Polu, ¢ gbazne Atensi. Omekwo, o zizne
Timoti zne lekwa kpa ele Karaisi nooso
(3:6-10). Nga Timoti hiehnarnu, o ny-
ernu Polu otnutnu buru oma gbasiri ele
Karaisi zi nu Tesalonika.

Kpa be zi neese ovuva Nyenwe ai,
agwna be zima noornu ernu. Mkpoma
naala ele berere mini kwnornu nu ag-
wna be nwurnu, kovu Nyenwe ai ya-
vage. Polu gbali o mee ma be mahia
nhne jeeme nga Nyenwe ai jaava (4:13-
15), nu kpa be kwesiri o wu budnu be
(5:1-11).

Nhne zi n'okwukwo izi ka

Obekwu ikwu (1:1-3)

Nhne atu ke okwnata mkpoma ele
Tesalonika (1:4—3:13)

Budnu ke nooso Chiokike ovu n'onu
(4:1-12)

Nhne be jeele anya a nga Nyenwe ai
jaava (4:13—5:11)

Ezni ipne-aznu nu obekwu ikwu (5:12-
28)

1 Ele Tesalonika 2:1

Mawa, Polu nu Sailasi nu Timoti
]. naagba okwukwo gbaznenu ogbako
Chiokike ke zi nu Tesalonika nu rewhna
ke Chiokike Nda nu Nyenwe ai Jizosi
Karaisi.

Udno nu oru dazinu anu. 2 A nootunu
Chiokike mmamma nu risi kpakara anu
ige obula, neekpenu anu okpukpe. 3 A
neechenwanya ernu anu ige obula nu ok-
wnata ovu anu nu ruwhnu Chiokike Nda
ai, nu ernu owhnun'anya any, nu gsuta
mkpoma anu ke hi nu olile anya anu
nwernu nu Jizosi Karaisi.

Nhne atu ke okwnata ovu

4Ele me whnurnu n'anya, Chiokike
whnurnu anu n'anya, ka kpayaru o jiri
horu anu buru ele ke a. >Kwnornu nu
izi oma a znirni anu vage n'ikwu-onu
etekne, kovu o ji iknernema nu okw-
nagidne ke Enine Nso mee anu mahia
ezi oka. Anu magwu kpa a wuru budnu
ai n'esilawuru anu. ®Anu ghoru ele
muhiaru nhne hite n'ole ai nu Nyenwe
ai anya. O bu n'ezi nu anu taru agida
awhnuwhnu, kovu anu jiri ovu 0so n'onu
nabnanya izi a znirni anu hite n'Enine
Nso. 7Kam kpayary, anu jiri buru ele
be ji gbu atu n'esilawuru ele kweru
ekwe nu kpakara Masidonia nu Akaya.
8 Jkwu-onu Chiokike hiri n'onu anu gazu
kpakara ohna, o blilo nu Masidonia
nu Akaya kpoi. QOkwnata ovu anu nu
Chiokike zuru kpakara owa, ¢ za nhne
berere a jookwu gbasiri a. 2Be nookwu
nu anu nabnanyarnu ai nkari, nu kpa
anu sigbasiri 0 kwanu renwu neekpenu
Chiokike ke zi budnu nu ezi oka. 19 Anu
zi neese Nnwo a ke hi n'oligwe, nye
o mernu o hi n'enwu lizo, Jizosi nye
dohiaru ai n'ovu owe ehni Chiokike ke
naava.

Ernu Polu nu Tesalonika

2 Rumu nda ai, anu magwu nu ige ai
nu anu dazikotaru n'otu biio nhne

etekne. 20 bu n'ezi nu a taru awh-
nuwhnu nu nhne iwhnerne nu Filipai
kpa anu magwu, kovu Chiokike yinu ai
aka o zni izi oma a megidne okne ok-
pagbu. 3 Nhne a noorio anu btio hite nu
nhne ¢jo mobu echiche ojo, a za noo-
pio 0 ghonu anu aghigho. 4 Tnunuma,
a nookwu oka lele ele Chiokike kw-
nataru ovu yisi izi oma n'aka ai. A z4
noopio o mee nhne jaamasi ele badnu,
kovu a neeme nhne jooso Chiokike ovu
n'onu, nye magwu nhne zi n'ovu ai.
5Anu magwu nu a jile ikwu-onu ke
jeeme badnu tne eri, a kpisnine ruwhnu
ai n'aghigho, ma a rigbu ele badnu,
Chiokike bu nye akebne ai. © A z4 noopio
ele badnu znarni ai, mobu anuwa mobu
ele berere.

O bu n'ezi nu a bu ele izi Karaisi,
kovu a kwéle o buru ivu rinya nyee anu.
7Kovu a nu lele nyerinya neechi nnwo
rema n'esilawuru any, nye anya duru eli,
ji wohnernerne ngoznu rumu a. 8 Qwh-
nun'anya a nwernu hne anu zi kpayaruy,
0 masiri ai anu snornu aji kehia igwe,
0 blio n'izi gma Chiokike kpoi, kovu o
buru nu o kwe omume, nu budnu ai masi
kwnornu nu anu zi ai mkpa. ° Rumu nda
m, m magwu m nu anu jeechenwanya,
kpa a jiri aka ai lawuru rnu ernu iwh-
nehnie nu abali, ma a gharu o buru ivu
rinya hne anu zi kpa a nookpo okwo izi
oma Chiokike n'esilawuru anu.

10 Chiokike bu nye akebne ai ma
anuwa masi, kpa a wuru budnu zi nso,
nu ome mma ke nwée oru n'esilawuru
anu ele kweru ekwe. ! Anu magwu nu
a mesnornu anu lele kpa nda neemesno
rumu a. 12 A zi naakwnagidne anu, noos-
nuta any ovu ma anu noowu budnu lele
kpa ele Chiokike sukwuru, ma anu bna
n'eli-eze a nu igwugwu a.

13Kam kpayaru, a nootunu Chiokike
mmamma ige obula kwnornu nu anu
nahoru ikwu-onu Chiokike ke anu nurnu
n'onu ai. Anu gwérule a lele nu ¢ bu

ikwu-onu ke badnu, kovu o bu ikwu-
onu Chiokike ke noornu ernu nu rime
anu ele kweru ekwe. 14 Anu buru ele sno
ochi ogbako Chiokike ke zi nu Judiya,
ele ke Karaisi Jizosi. Anu taru awh-
nuwhnu n'aka ele eli anu lele kpa og-
bako Chiokike taru awhnuwhnu n'aka
ele Ju. 15Ka bu ele gburu Nyenwe ai
Jizosi nu ele owhnurninya, chihala aj.
Be mejoru Chiokike mee masi ele badnu
nhne rikne. 16 Ka bu ma a gharu o kwunu
ele bto ele Ju ikwu-onu Chiokike, ma
Chiokike znohia be. Be zi nootukwasi
mmehie nu risi be, tem ovu owe ehni
Chiokike dnakwasi be.

O noogwnu Polu o zne Tesalonika

17Kovu rumu nda ai, nga a whogaru
hne anu zi ige mati n'ang-ehni, ¢ bdio nu
echiche, o0 noogwnusi ai rikne ¢ whnu
anu anya. 18Q masiri ai o vakwnusi
any, agida ige, mawa Polu pioru o va,
kovu Ekwensu bnosnirni ai. 1°Anu bu
olile anya nu igwugwu nu ovu 9so n'onu
a nwernu nga Nyenwe ai Jizosi jaava,
20N'ezi, anu bu igwugwu nu ovu 0so
n'onu ai.
Kpa a nwée rikne naagidne a berere,
3 a kpebi o daziri nu Atensi n'iwhuru
ai. 2Kam kpayaru, a ziyaru Timoti nnwo
nda ai nu nye sno ai noornu ernu
Chiokike naagbasa izi oma Karaisi, ma
0 kwnagidne anu, mee masi ma okw-
nata ovu anu si rikne. 3 Anu kwé nhne
ornurna mee nye obula whoga n'onodi a.
Anu magwu nhne ornurna joodonu nye
Karaisi obula. 4 Nga ai nu anu zi, a kannu
anu nu be jaakpakna ai ehni. Anu wh-
nurnu nu ka mezuru. ® Kam kpayaru, kpa
me nwée rikne gwuzoli nu mkpoma m
nu nhne gbasiri any, m ziya Timoti ma
m mahia m kpa anu nu n'okwnata ovu.
Ovu laru m mini ma nye ornurna wam o
kwnamana anu n'gkwnata ovu, ma ernu
ai nu risi anu buru nhne etekne.

Izi nkasi ovu Timoti gweyaru

6Nga Timoti hi hne anu zi hiehna,
gweyannu ai otnutnu oma gbasiri okw-
nata ovu nu owhnun'anya anuy, o kannu
ai nu anu neechenwanya nhne buru oma
gbasiri ai ige obula, nu 0 ngpogwnu anu
o whnu aj anya lele kpa ¢ ngogwnu
masi ai ¢ whnu anu anya. 7 Kam kpa-
yary, rumu nda ai, a nwernu okasi ovu
nu rime awhnuwhnu ai kwnornu ok-
wnata ovu anu. 8N'ezi oka, a nwernu
budnu ikne kwnornu nu anu gwuzo
kwem nu rime Nyenwe ai. °A jéenwe
rikne tunu Chiokike mmamma kpa o
kwesiri kwnornu nu ovu 0so n'onu a
nwernu nu ruwhnu Chiokike nu risi anu.
10A zi neekpe okpukpe iwhnehnie nu
abali ma a nwe rikne whnu anu anya
ma a nyee anu nhne ke zi anu mkpa
n'okwnata ovu.

1 Kitna, a neekpe Chiokike Nda ai
n'iwhuru a nu Nyenwe ai Jizosi gbamanu
ai apna ma a vakwnusi anu. 12 Nyenwe ai
mee ma owhnun'anya anu ba aba k'agida
nu risi nye gbula, lele kpa owhnun'anya
ai zi nu risi anu. 13 Chiokike gba anu
inwe ma anu ziri snam, ziri masi nso nu
ruwhnu Chiokike Nda ai nga Nyenwe ai
Jizosi nu ele nso a jaava.

Budnu ke jooso Chiokike ovu n'onu

Ke ipne-azny, rumu nda ai, a
4 riasno anu wuru budnu ke jooso
Chiokike ovu n'onu, lele kpa a noowu.
Bikno, anu neeme kpam neezne nu
ruwhnu kwnornu Nyenwe ai Jizosi.
2 Anu magwu nhne a znirni anu bu hite
nu rewhna Nyenwe ai Jizosi.

3Ka bu nhne Nyenwe ai noopio ma o
bita anu nso, ma anu whoga nu nhne
obula ke zila richna lele ome oyi, ma
nye obula muhia kpa o jeejikwaru ehni
a” nu apna ke zi nso nu igwugwu, 50

bilio ome nhne tu iwhnerne ke nopogwnu
be lele kpa ele maa Chiokike neeme.
6Q zad nye mejo nwene a nu nhne
nu kpa mobu ghogbu a. Nyenwe ai
jaata kpakara ele neeme nhne ojo ka
awhnuwhnu lele kpa a kannu anu, do
masi anu aka nu nsni. 7Anu magwu
nu Chiokike stikwule ai ma a buru ele
zila richna, kovu ma a wuru budnu zi
nso. 8Kam kpayaru, nye obula ke juru
odo aka nu nsni ka jdla badnu, kovu
Chiokike nye nyernu anu Enine Nso a.

9Nu nhne gbasiri owhnun'anya ke
rumu nda, ¢ zila mkpa a gbanu anu
okwukwo, kwnornu nu anu magwu nu
Chiokike znirni anu whnu ibne anu
n'anya. '9N'ezi, anu whnurnu kpakara
rumu nda ele zi nu Masidonia n'anya. A
naariasno anu neemeko kpam neezne nu
ruwhnu.

11 Anu gbali noowu budnu zi wohn-
ernerne, neeme nhne ke gbasiri any, anu
rnusi ernu rikne lele kpa a znirni any,
12ma ele bio ele ke Chiokike nooso anu
anya, anu gharu o dnakwaru n'ehni nye
obula.

Nyenwe ai vawa

I3Rumu nda ai, 0 blio oma anu ziri
nu 0ma ama nu nhne gbasiri ele nwurnu
onwu, ma o gharu gbu anu igbugbu lele
ele nwée olile anya. 14 A kweru nu Jizosi
nwurnu enwu, hi masi n'enwu lizo,
kpam masi, a kweru nu Chiokike jeeme
ele nwurnu onwu nu rime Jizosi joosno
a va. °Lele kpa ikwu-onu Nyenwe
ai kwuru, nu ai ele zi budnu, tem
du ige Nyenwe ai jaava, jéenwe rikne
beru ele nwurnu onwu osno. 1 Kwnornu
nu Nyenwe ai n'iwhuru a jeegweru
okne nkoli hi n'oligwe hiedna, nu nkoli
nye risi enine izi, nu odidna okwodu
Chiokike. Ele nwurnu nu rime Karaisi
jeebe oso lizo. 17 Omekwo, be jeegwelizo

“*4:4 kpa o jeejikwaru ehni a mobu, kpa ya nu nnwerne a joowu

ai ele zi budnu neese a nu be nu rime
erumeru znekwnusi Nyenwe ai n'olu. Ai
nu Nyenwe ai jaazi kpam okwnukok-
wnu. 18Kam kpayary, anu gweru ikwu-
onu ka naakasitaru ibne anu mkpoma.

Jiknernu kwnornu gbochi Nyenwe ai

Kitna, rumu nda ai, o zila mkpa o
5 gbanu anu okwukwo gbasiri ige nu
obochi nga nhne ele ka jeeme, 2 kwnornu
nu anu magwu nkari nkari nu gbochi
Nyenwe ai jaava lele nye buznu n'abali.
3Nga ele badnu neeche “Udno nu eli-
0ji-iyi,” aghom jaavakwnusi be n'ibiri,
lele kpa rime neeme nnwerne zi rime, be
jéenwe rikne gbanahoru a.

4Kovu anu zila nu rime ochichiri rumu
nda ai, ke jeeme obochi wam vakwnusi
anu n'ibiri lele nye buznu. > Hne anu bu
rumu ke iwhne nu rumu ke obochi, a
wi budnu ke abali mobu ke ochichiri.
6Kam kpayaru, a nii lele ele berere, ele
neezni anyarna, kovu a bu ele tnegwu
etne nu ele anya duru eli. 7 Kwnornu nu
ele anyarna neezni anyarna n'abali, ele
manya, manya noogbu be n'abali. 8Kpa a
bu rumu ke iwhne, a buru ele anya duru
eli, ele wogwu okwnata ovu nu owh-
nun'anya lele mbno mkpoma, a gweru
olile anya oznohia kpuru nu risi lele
okpu-ogwnu. ?Kwnornu Chiokike siik-
wule ai ma a ta awhnuwhnu ke ovu
owe ehni a, kovu ma a nwehia ¢gznohia
hite Nyenwe ai Jizosi Karaisi. 10 Jizosi
Karaisi nwurnu enwu nu risi ai, ma a
snornu a ziri budnu, a tne etne mobu a zi
n'anyarna. 11 Kam kpayaru, anu naakasi
ibne anu ovu, noowu ibne anu lele oro
lele kpa anu neeme n'ezi.

Ezni ipne-aznu ke Polu

12Kjtna rumu nda ai, a naariasno anu,
anu sobisinu kpakara ele ngornu ernu

n'esilawuru anu, bu ele nooznu anu nu
rime Nyenwe ai. 13Anu nyee be ig-
wugwu ke agida, anu whnu be n'anya
kwnornu ernu be. Anu wuru n'udno
n'esilawuru ehni anu. 14Rumu nda ai,
anu gbali do ele ime mgwu aka nu
nsni, anu kwnagidne ele nogotu iwh-
nerne, anu yinu ele nwée rikne aka,
anu gweru enwerne ovu mesno kpakara
badnu nhne. 15Q z4a nye ji nhne ojo
kwuhnata nhne o¢jo. Kovu anu gbali ma
anu nwe mkpoma oma n'ehni ibne anu
ma kpakara ele badnu ige obula.

16 Anu nwudna ige obula. 17 Anu
kpe okpukpe ige obula. 18 Anu nootu
mmamma n'gnodi obula, kwnornu nu ka
bu nhne Chiokike noopio n'aka anu nu
rime Karaisi Jizosi.

19 Any mésni bekwnu ke Enine Nso.
20 Anu lédna izi owhnurninya anya.
21 Anu tule kpakara nhne, anu nwuk-
waru nhne ke buru oma aka rikne,
22kovu zeru kpakara nhne ke btio oma.

23 Chiokike ke udno n'iwhuru a jaabita
anu nso n'apna ke zuru ozu. Chiokike
bita enine any, nu mkpuru ovu nu ano-
ehni anu n'apna nwée oru tem du ige
Nyenwe ai Jizosi Karaisi jaava. 24 Nye
wam sukwuru anu bu nye kwesiri okw-
nata ovu, o jeeme nhne ka.

25Rumu nda ai, anu bikno, kpenu ai
okpukpe. 26 Anu bekwutaru ehni anu
lele ele sno Karaisi. 27M ji m rewhna
Nyenwe ai naakaa anu gwnu okwukwo
izi ka nu nsni kpakara rumu nda.

280ru ke Nyenwe ai Jizosi Karaisi
dazigidnenu anu.

Okwukwo izi
ke Ebo

Polu gbaznennu

Ele Tesalonika

Nhne gbasiri opkwukwo izi ka

Polu panizoru nootunu Chiokike
mmamma kwnornu okwnata mkpoma
nu owhnun'anya ele Tesalonika ke
nooso oso ige obula (1:3). O bu n'ezi
nu be naagawhe agida mmekpehni,
Polu naakanu be nu Chiokike nootule
okwnata mkpoma be nwernu nu hne o
zi, 0 z& naata be awhnuwhnu (1:4,5).

Be whnurnu okwukwo izi ke otu
badnu karu nu Polu gbary, ke nookwu
nu Nyenwe ai valem (2:2). Kovu Polu
noodo be aka nu nsni be kwéko nye
obula duwhu be, kwnornu nu Nyenwe ai
jaava tem “nye ojo wam” whuya iwhne
(2:3).

Polu jiri okpukpe mesni okwukwo izi
ka (3:16).

Nhne zi n'okwukwo izi ka

Obekwu ikwu (1:1,2)

Otu mmamma nu okpukpe (1:3-12)

Nyenwe aj ydavage (2:1-12)

Buru nye be kwesiri okwnata mkpoma
(2:13-17)

Kpe okpukpe, rnu masi ernu (3:1-15)

Okpukpe ipne-aznu (3:16-18)
1 Mawa, Polu, nu Sailasi nu Timoti

naagba okwukwo gbaznenu ogbako

Chiokike ke zi nu Tesalonika, anu ele
Chiokike Nda ai nu Nyenwe ai Jizosi
Karaisi. 20ru nu udno ke hi n'aka
Chiokike Nda ai nu Nyenwe ai Jizosi
Karaisi dazigidnenu anu.

Otu mmamma nu okpukpe

3A  kwesiri nootunu  Chiokike
mmamma nu risi anu ige obula, ke
kakwo kwnornu nu okwnata ovu anu

nooso oso kpakara obochi lele kpa
owhnun'anya anu nooso masi 0so
n'ehni ibne anu. #A ji anu noolu onu
n'esilawuru ogbako Chiokike kwnornu
nu okwnata ovu anu gwuzo kwem nu
ruwhnu okpakna ehni nu nhne ornurna
anu naagawhe.

5Ka neegesi nu ikpe Chiokike zi snam,
ke kpayaru, be joogwnusi anu nu ele
kwesiri o0 bna eli-eze Chiokike ke anu
kwno naata awhnuwhnu. ® Chiokike bu
nye zi snam. O jaakpakna ele naakpakna
anu ehni. 70 jeeme anu ele be naak-
pakna ehni zukwaru inwe, ma aila masi.
Ka joobu nga Nyenwe ai Jizosi jaava
hite n'oligwe, ya nu ele enine izi a zi
rikne nu lele bekwnu noowu va-a-a. 8Q
jaata kpakara ele maa Chiokike awh-
nuwhnu nu ele z4 noobno nsni izi oma
gbasiri Nyenwe aj Jizosi. °Q jaata be
awhnuwhnu okwnukokwnu, chima be
nu ruwhnu Nyenwe ai nu igwugwu ke
iknernema a. 9N'obochi ¢ jaava, ele
ke a zi nso nu kpakara ele kweru nu
ya jeenye a igwugwu, jaa a mma. Anu
joosno ele kweru ekwe kwnornu nu anu
kweru izi oma a znirni anu.

11Ka bu nhne a vu n'ovu neekpenu
anu okpukpe ige obula, ma Chiokike ai
gwnusi anu ele kwesiri osukwu ikwu a,
hite n'iknernema a mee kpakara nhne
oma anu vu n'echiche mezu nu kpakara
nhne anu neeme buru nhne hi n'gkwnata
ovu. 12Ka bu ma be znarni rewhna
Nyenwe ai Jizosi kwnornu nu anu, ma
anu kwnornu ya, hite n'oru Chiokike ai
nu Nyenwe ai Jizosi Karaisi.

Badnu wam ke noolulu Iwu

Nhne gbasiri ovuva ke Nyenwe ai

Jizosi Karaisi nu kpa a jeeznek-
wnusi a, a naariasno anu rumu nda ai,
2mkpoma ldko anu mini, ogwnu tiiko
anu kwnornu agwna izi owhnurninya,
mobu izi berere, mobu okwukwo izi be
naakaa nu a gbary, ke naakaa n'9bochi

Nyenwe ai jeehiehna whelem. 3 Anu kwé
nye obula duwhu anu n'apna obula,
kwnornu nu obochi Nyenwe ai jee-
hiehna jdava tem okne olulu wam nu nye
wam noolulu iwu va. Nye wam bu nye
Chiokike jaata awhnuwhnu okwnukok-
wnu, 40 joovulizo ehni a olu megidne
kpakara chi ele badnu neekpenu. O joog-
wuzote ehni a n'Oro Nso Chiokike kaa nu
o bu Chiokike.

5 Anu chenwanya nu m kannu m anu
nhne ka nga me nu anu zi. ® Anu magwu
nhne noobnosni a ma ¢ gharu ¢ whuya
iwhne kitna, kovu be jeegesi nye ojo
wam n'ige kwesiri. 7 Kwnornu nu rikne
nye wam noolulu iwu ngornu ernu nu
mgwugwa kitna, kovu nye wam ke noob-
nosni a jaazi koriri noobnosni a tem be
gweme a n'apna. 8 Ige wam be jookpume
nye wam noolulu iwu, nye Nyenwe ai
Jizosi jeeji inwe ke onu a gbu nu hite
n'onwu va-a-a ke ovuva a. 9Nga nye
wam noolulu iwu jaava, Ekwensu jee-
gesi ernu ndu-ehni ¢ kpahie anya zi
odo n'odo nu nhne elekema nu ernu tu
n'anya, 1°nu kpakara ernu ojo o jeeji
nooduwhu ele ngonwu onwu. Be whu
etekne kwnornu nu be kwéle o kweru
ezi oka ma Chiokike znohia be. ! Kam
kpayaruy, Chiokike ziznenu be rikne o
mee nhne blio oma ma be kweru agha-
laghala, 12ka bu ma kpakara ele kwéle
o kweru ezi oka, ele whnurnu aruru-eli
n'anya buru ele ikpe Chiokike marnu.

Gwuzosi rikne

13 Kovu a nootunu Chiokike mmamma
ige obula kwnornu anu rumu nda ai,
ele Nyenwe ai whnurnu n'anya. Hite
n'opanizo, Chiokike hohiaru anu ma o
znohia anu hite n'ernu Enine Nso ke
neeme anu ziri nsg, kwnornu nu anu
kweruru ezi oka. 14 Kam kpayaru, o suk-
wuru anu hite n'izi oma ai, ma anu ke-
hia igwe n'igwugwu Nyenwe ai Jizosi
Karaisi. 1>Rumu nda ai, anu gwuzoru

kwem, anu jikwasi nhne a znirni anu
rikne, hite n'ikwu-onu mobu okwukwo
izi a gbaru.

16Kitna, Nyenwe ai Jizosi Karaisi
n'iwhuru a nu Chiokike Nda ai, nye wh-
nurnu ai n'anya, hite n'oru o nyernu ai
nu olile anya buru oma, mee a gwuzosi
rikne, 17 gba anu inwe, mee anu gbasi
rikne nu kpakara ernu oma nu ikwu-onu.

Anu kpenu ai okpukpe

Ke ipne-azny, rumu nda ai, anu

kpenu ai okpukpe ma izi Nyenwe
ai gbasa k'agida, nwernu masi igwugwu
a lele kpa o zi n'esilawuru anu. 2Kpe
masi ma Chiokike dohia ai n'aka ele
ojo nu ele aruru-eli, kwnornu nu ¢ bio
kpakara badnu nwernu okwnata ovu.
3Kovu Chiokike bu nye kwesiri okw-
nata ovu, o jeenye anu rikne, kpusni
anu hite n'aka nye ojo wam. *A tuk-
wasiri Nyenwe ai mkpoma nu anu zi
koriri neeme neezne nu ruwhnu kpakara
nhne a nyernu anu n'iwu. 5>Nyenwe ai
duru mkpoma anu du n'owhnun'anya
Chiokike nu osnuta mkpoma ke zi nu
rime Karaisi.

O do aka nu nsni gbasiri ime mgwu

6 Rumu nda ai, a ji rewhna Nyenwe ai
Jizosi Karaisi neenye anu iwu, anu zeru
nnwo nda obula ke bu nye ime-mgwu,
nye za noowu budnu lele kpa nhne a
znirni anu. 7Kwnornu nu anu magwu
kpa anu kwesiri o snornu nhne atu ai.
A btlo ele ime-mgwu nga ai nu anu zi.
8 A rige wiri nye obula ke a kwtila ogwo.
Tnunuma, a dogburu ehni ai n'ernu iwh-
nehnie nu abali, ngornu ernu ma a gharu
0 buru ivu rinya nyee anu. °Ka btio nu
a nwée rikne nahoru anu nhne, kovu ma
a buru ele anu joomuhia nhne n'aka be.
10Nga ai nu anu zi, a znirni anu nhne ka,
“Q buru nu nye obula jéornu ernu, o ri
wiri.”

11 A noonu nu agwna ele badnu dazi
etekne, be mée nhne obula, ele nookwu
oka gbasila be. 12A ji rewhna Nyenwe
ai Jizosi Karaisi neenye be iwu, be gbasi
rikne, rnuhia nhne be jeeri. 13 Rikne gwii
anu rumu nda ai n'ome nhne buru oma.

14Nye obula ke z& naabita nhne a
gbaru n'okwukwo izi ka, anu hnata nye
wam ama. Anu nu nye wam méko nhne
obula, ma iwhnerne tu a. 13Kovu anu
mée be ele irno any, anu zni be ezni lele
rumu nda.

2 Ele Tesalonika 3:18

Obekwu ikwu ipne-aznu

16 Kitna, Nyenwe ai ke udno n'iwhuru
a nyee anu udno ige obula n'apna obula.
Nyenwe ai dazigidnenu kpakara anu.

17 Mawa, Polu, ji aka m gba obekwu
ikwu ipne-aznu ka. Ka bu nhne neegesi
nu mawa gbaru obekwu ikwu ipne-aznu
ke me gbaru.

180ru Nyenwe ai Jizosi
dazigidnenu kpakara anu.

Karaisi

Okwukwo izi
ke Mbom

Polu gbaznennu

Timoti

Nhne gbasiri ogkwukwo izi ka

Timoti snornu Polu zne izne, rnu masi
ernu izi oma Karaisi. Timoti nu Polu
nwernu otu okwnata mkpoma, kam kpa-
yary, Timoti nu lele nnwo ke Polu murnu
(1:2). Timoti bu nye ernu ke Polu kw-
nataru mkpoma k'agida.

O bu n'ezi nu Polu gbaznennu Tim-
oti okwukwo izi ka, kovu o kwuru
agida nhne ke gbasiri kpakara ogbako
Chiokike. Polu kahiaru kpa be jeeji noo-
horu ele risi ogbako Chiokike. QO kaa
nu ele Karaisi kwesiri neekpenu ibne
be okpukpe. A nwernu otu Chiokike nu
Karaisi Jizosi, nye nwernu rikne o kwuru
ai znekwnusi Chiokike.

Nhne zi n'okwukwo izi ka

Obekwu ikwu (1:1,2)

Budnu ogbako Chiokike (1:3—3:13)

Nhne tugwaru otugwa ke okpukpe ai
(3:14-16)

Polu znirni Timoti ezni (4:1—6:21)
Mawa, Polu, nye izi Karaisi Jizosi
lele kpa Chiokike Nye Qznohia ai ny-

ernu n'iwu nu ke Jizosi Karaisi nye bu
olile anya ai.

2M naagbaznenu Timoti nnwo m n'ezi
n'okwnata ovu gkwukwo.

Chiokike Nda ai, nu Nyenwe ai Jizosi
Karaisi nyee i oru, obirizi nu udno.

Anu zeru iznizni aghalaghala

3Lele kpa me kannu i nga me neezne
Masidonia, daziri n'Efesosi ma i bnosni
ele zni iwu aghalaghala ma be kwusi o
zni nhne nu kpam. “Be tiwhuma ige o
zni otnutnu ruwhere nu osnusno omumu
kwo6 okwo. Kpakara nhne ka, tnunuma

1 Timoti 1:16

be jeeme ernu Chiokike ke hi n'okwnata
ovu neezne nu ruwhnu, be noovuya
okewa. 5Ka bu ma i zni ele badnu be wh-
nurita n'anya hite nu mkpoma zi snam
nu ovu buru oma nu ezi gkwnata ovu.
6 Agwna ele badnu kpawhulem, snornu
ikwu-onu etekne. 7 Be noopio ¢ buru ele
zni iwu, kovu be méa nhne be nookwu,
0 bu n'ezi be nookwusi a rikne.

8 A magwu nu iwu buru oma, o buru
badnu mekwa a nkari. ° A magwu nu be
kwnége ele mee mma bita iwu, kovu ele
noolulu iwu nu ele risi rikne, ma ele maa
Chiokike, nu ele mmehie, ele zila richna,
ele ti ogwnu Chiokike, ma ele noogbu
badnu, ele noogbu nne nu nda be, 19ele
neeme 0Qyi, nu omekorita nyerukna nu
ibne a, nu omekorita nyerinya nu ibne a,
ele neerne ohi, ele aghalaghala, ele kwt
ezi oka n'ikpe, nu kpakara nhne gbula ke
neemegidne iznizni ka zi snam. 1! Iznizni
ka bu izi oma wam ke zi igwugwu ke hi
n'aka Chiokike nye nwe ngozi. Chiokike
nyernu m izi oma ka n'aka me bita.

Oru Nyenwe ai nyernu Polu

12M nootunu Karaisi Jizosi Nyenwe
ai mmamma nye nyernu m rikne, nye
gwnusiri m nye kwesiri okwnata ovu,
mee m buru nye ngornu a ernu. 13Q
bu n'ezi nu m bu m nye nookwulu a nu
mbom nu nye kpaknarnu ele ke a ehni,
nu nye mee nhne rikne, kovu 0 donu m
obirizi kwnornu nu m mernu m kpakara
nhne ka nu éma ama nu 6kwe ekwe.
14 Nyenwe ai wukwasiri m oru a zi agida
nu okwnata ovu nu owhnun'anya a ke zi
nu rime Karaisi Jizosi.

15Ka bu ikwu-onu ke kwesiri okw-
nata ovu, ke nye obula kwesiri o kweru,
Karaisi Jizosi varu n'owa o znohia ele
mmehie, me bu nye risi ele mmehie.
16Ka bu nhne kpahiaru Chiokike jiri
donu m obirizi, me nye risi ele mme-
hie ma Karaisi Jizosi gesi gsnuta ovu a
zi ogologo ma m buru m nhne atu nyee

ele jeekweru nu ya ma be nwehia budnu
kw6 okwo. 17 Kitna, eze ke zi okwnukok-
wnu, nye nwi onwu, nye be whnd anya,
nye ya nu nsnunu a bu Chiokike, ya nu
nsnuNu a nwe igwugwu nu Qson'anya
tim tom. Amim.

18 Timoti nnwo m, m neenye i iwu
ka lele kpa owhnurninya be whnurnu
gbasiri i n'ige wheru ewhe, snornu nhne
be kwuru gbasiri i, ma i nwernu rikne
lu ogwnu oma lele nye Karaisi. 19 Jik-
wasi okwnata ovu i rikne nu ovu zi
snam. Agwna ele badnu ghasaru be, ke
kpahiaru ogbo okwnata ovu be kpuru.
20N'esilawuru be bu Haimenousi nu
Alekizanda ele me sigbasiri n'aka Setani
ma be muhia gharu o kwulu Chiokike.

Kpa be kpe okpukpe

2 Ke mbom, m naakaa, anu kpe
okpukpe nu risi kpakara ele badnu,
noorio  aririo, nootunu Chiokike
mmamma. 2Anu kpenu ele eze nu
kpakara ele zi n'ochichi okpukpe, ma
a wuru budnu udno nu budnu buru
oma, nootu ogwnu Chiokike. 3Ka bu
nhne buru oma, ke nooso Chiokike Nye
Qznohia ai mkpoma n'onu, 4kwnornu
nu Chiokike noopio ma o znohia
kpakara ele badnu, ma be mahia ezi
oka.

50tu Chiokike zi, otu nye ibno zi
n'esilawuru Chiokike nu badnu. Nye
ibno wam bu Karaisi Jizosi, © nye gweru
ehni a nyega ma o buru nhne ogbahia
ke kpakara badnu. Chiokike gesiri ai
ka n'ige kwesiri. 7Ka bu nhne mernu
Chiokike hohiaru m ma m buru nye
nookpo okwo nu nye izi. Ka bu ezi oka,
o btio aghalaghala, Chiokike hohiaru m
ma m buru m nye zni nhne ke ezi oka
okwnata ovu ke ele bto ele Ju.

8M noopio nu rime ogbako obula
ele rukna chilizo aka lawuru zi nso
n'okpukpe énwe ovu owe ehni nu agigo.

9M noopio ele rinya masi yiri eyi lele
kpa o kwesiri, ke buru gma n'anya. Ele
rinya kpé risi gburu okne onu, mobu
turu golu mobu pali, mgbu woru iwo
gburu okne onu, 1%kovu rnu ernu oma,
bu ke kwesiri ele rinya ele ka nu be
neekpenu Chiokike.

1Ele rinya kwesiri ¢ daziri bii,
muhia nhne hite n'orube risi. 2M
kwéle m nyerinya zni nhne mobu ziri
nu risi nyerukna, o kwesiri ¢ daziri
bii. 13Kwnornu nu Chiokike beru osno
kpu Adam, omekwo, o kpu Ivu. 14Se-
tani ddhiele Adam, kovu o duhieru
nyerinya wam, 0 gho nye mmehie.
I5Kovu Chiokike jooznohia ele rinya
hite n'omumu nnwo™ o buru nu be
jeenwe okwnata ovu, nu owhnun'anya,
nu ozi nso nu anya udno.

Ele risi ogbako Chiokike

Ka bu ikwu-onu ke kwesiri be kw-
3 nata ovu. Q buru nu nye obula ke
pioru o buru nye risi ogbako Chiokike,
0 noopio nhne buru oma. 2Kitna, nye
risi ogbako Chiokike jooburu nye nwée
otna, nye nwernu otu nnwerne, nye anya
udno, nye mkpoma duru eli, nye be
noosonu anya, nye nookwubna ele izne,
nye nwernu rikne o zni nhne, 3nye nwé
okne manya, nye mée nhne rikne, en-
werne badny, nye za nookno o¢ka, nye
whntige iwai n'anya.

4Nye risi ogbako Chiokike jooburiri
nye nwernu rikne chikwa ezi-nu-oro a
nkari, rumu a jooburu ele noobnonu a
nsni, nooso a anya. >(Q buru nu nye
obula nwée rikne chikwa oro a nkari,
ndaa kpa o jeenwe rikne legidne og-
bako Chiokike anya?) 60O jéoburu nye
varu ikne n'ogbako Chiokike, 0 zi o mee

712:15 hite n'omumu nnwo mobu nu gmumu nnwo

oknomokno, dnabna n'otu ikpe omuma
wam lele Ekwensu. 7Q jooburu nye
nwernu rewhna oma n'ederezi, 0 zi 0
dnabna nu nhne iwhnerne nu mbita
Ekwensu.

8Fle dikneni masi jooburu ele be
noosonu anya, ele ezi oka, ele nwg okne
manya, ele z4 noopio iru zile ezi. °Be
jeeji mkpoma buru oma jidnesi ezi oka
ke Chiokike nyernu ai rikne gbasiri ok-
wnata ovu. 10Be jeebe osno kpa be iru,
0 buru nu ¢ za nhne ke megidnernu be,
be buru dikneni ogbako Chiokike.

11Ele nnwerne be masi jooburu ele
nwernu gson'anya, ele zd nookwu oka
etekne, kovu ele ovu oma, ele be kwe-
siri ¢ tukwasi ovu nu kpakara nhne.

12Nye dikneni jooburiri nye nwernu
otu nnwerne, nye neechikwa rumu a nu
ezi-nu-oro a nkari. 13 Ele noornu ernu be
nkari jeenwehia ovulizo n'olu buru oma,
be joogwuzosi rikne n'okwnata ovu ke zi
nu rime Karaisi Jizosi.

Nhne tugwaru otugwa ke okpukpe ai

14M naagbanu i okwukwo ka, o bu
n'ezi nu m neele anya nu m jaava wara
wara. 1Kovu ¢ buru me gbu okwnu,
m naagba ma i mahia kpa ele badnu
jaabita ehni be nu ezi-nu-oro Chiokike
ke bu ogbako Chiokike ke zi budnu, ke
bu nsnusnu oro nu ntu-eli ezi oka. 16A
z4 neesigha oka, nhne tugwaru otugwa
ke okpenu Chiokike zi agida,
Jizosi whuyaru iwhne n'ano-ehni,
Enine Nso gbaru akebne a,
ele enine izi whnurnu a,
be kporu okwo a n'esilawuru kpakara
mba,
ele badnu kweru a n'owa,
Chiokike kwuru a la
n'igwugwu.

n'oligwe

Polu znirni Timoti ezni

4 Enine Nso kwuru kpa o dnornu
anya nu ige ipne-aznu nu ele badnu

joowhoga n'okwnata ovu snornu enine
ke nooduwhu nu nhne ele renwu gjo
neezni. 2Ka bu iznizni ke ele ruwhnu
lawuru neezni n'aghalaghala, ele jiri
rugwe bekwnu da akoniche be. 3Be
kwéle ele badnu lu nnwerne mobu gbo
nzi, be kanu ele badnu be ri agwna wiri,
ke Chiokike keru ma ele kweru ekwe
gweru otu mmamma ri, bu ele mahiaru
ezi oka. *Kwnornu nu kpakara nhne
Chiokike keru buru oma, o z4 ke badnu
jéeri, o0 buru nu o gweru a, tu mmamma.
5Be ji ikwu-onu nu okpukpe Chiokike
bita wiri nso.

60 buru nu i kanu rumu nda kpakara
nhne ka, i jooburu nye izi Karaisi Jizosi
oma, nye be jiri ezi oka ke okwnata
ovu nu iznizni oma ke i snornu znu.
7Q z4 nhne i ji otnutnu ruwhere etekne
nu oka ele nnwerne okno badnu mee,
znuhia ehni { ma i buru nye nootu og-
wnu Chiokike. 8 Kwnornu nu oznuznu ke
ano-ehni nwernu iru mati, kovu omahia
Chiokike bnarnu iru nu kpakara nhne, o
vugwu mkwna ke budnu ka nu budnu ke
jaava.

9Ka bu ikwu-onu ke be kwesiri o tuk-
wasi ovu, ke badnu kwesiri o kweru.
10Ka bu risi nhne a kwno noodoli n'ernu,
naagba otna, nu olile anya ai zi nu
Chiokike ke zi budnu, Nye Oznohia ke
kpakara badnu, ke kakwo ke ele kweru
ekwe.

117Zni kpakara nhne ka, nyee iwu ma
ele badnu mee nhne i neezni. 121 kwé
nye obula ledna i anya kwnornu nu i bu
nnwo ikoro. Kovu buru nhne atu ke ele
kweru ekwe, ma n'ikwu-onu, nu budnu,
nu owhnun'anya, nu okwnata ovu, nu
ozi snam. 13 Tem m va, gweru ehni i yisi
nu ogwnu nhne be gbaru n'okwukwo nso
nu rime ogbako Chiokike, nookpo okwo,
neezni nhne. 141 1éwhu nkesi i anya, ke
be nyernu hite n'izi owhnurninya wam
nga ele okno badnu tukwasiri i aka nu
risi.

15 Anya du i eli gbasiri kpakara nhne
ka, gweru ehni i yisi neeme be ma
kpakara ele badnu whnu nu i nooso oso.
16Ledu anya nu budnu i nu kpakara
nhne i neezni. Gbali neeme kpakara
nhne ka, kwnornu nu i mee kpam, i
jooznohia ehni i ma ele ngonu nhne i
neezni.

Kpa a jeemesno ele badnu

I bigbo nye okno badnu rikne rikne,
kovu kwunu a oka lele nu o bu nda
i. Mesno rumu ikoro lele rumu nwene.
2Mesno ele rinya okno badnu lele nu
be bu nne i, gweru 0zi richna so rumu
oknornokno anya lele rumu nwene i
rinya.
3lekota ele rinya nzi be nwurnu
ele zi nu mkpa anya nkari. 4Kovu
0 buru nu nyerinya nzi a nwurnu
nwernu rumu mobu rumu rumu a, rumu
be beru osno muhia kpa be kpenu
Chiokike, hite n'olekasi ele murnu be
anya, lele kpa ele murnu be jiri lekasi
be. Ka bu nhne nooso Chiokike ovu
n'onu. ® Nyerinya nzi a nwurnu ke nwée
badnu obula neelekwasi Chiokike anya,
neekpe okpukpe iwhnehnie nu abali ma
Chiokike yisinu a aka. ®Kovu nyerinya
nzi a nwurnu ke noowu budnu ke nooso
a n'onu nwurnu onwu kpa o zi budnu.
7Kanu be mee kpakara nhne ka, ma
be mee nhne buru oma. 8Q buru nu
nye obula nwée rikne legidne ele oro
a, ke kakwo ele ezi-nu-oro a, nye wam
gonahorulam okwnata ovu, nye méaa
Chiokike ka nye wam mma.
9Nyerinya ke nzi a nwurnu ke gbaru
nri awha isunu, be gwnusi a n'esilawuru
ele nzi be nwurnu, nye kwesiri nzi a
kwnata a ovu,™ 10nye be jiri ernu oma
a mahia, nye nooznu rumu a nkari,
neelekota ele izne nkari, snornu ele nso

snu ochi be, nye neeyinu ele zi nu mkpa
aka, noornu agida ernu oma.

1 Kovu i gbasi rewhna oknornokno
nye nzi a nwurnu n'okwukwo. Kwnornu
nu nga ano-ehni kpalizoru be, be jéenwe
rikne gwuzonu Karaisi, be pio ¢ gboru
nzi berere. 12Be buru ele ikpe marnu,
kwnornu nu be luluru mkwna be kweru
nu mbom. 13 Tukwasi n'olu ka, be buru
ele nwée nhne be mee, be neezne
n'oro n'oro noozno izno, nookwu nhne
gbasila be, nookwu nhne be kwésile o
kwu. 14Kam kpayaru, m neeznikwa ele
oknornokno ele nzi be nwurnu, be gboru
nzi berere, muhia rumu, legidne oro be
anya o zi be nyee nye irno wam oghere
o0 kaja be nu ogbako Chiokike. 15 Agwna
ele rinya wam snornulem Setani.

160 buru nu nyerinya obula nwernu
nnwerne nzi a nwurnu n'oro a, o yinu be
aka, o kwé ogbako Chiokike vuru ivu nye
wam, kovu ma ogbako Chiokike lebna
anya n'oyinu ele rinya nzi be nwurnu ele
zi nu mkpa aka.

17Ele okno badnu, ele neelegidne og-
bako Chiokike anya kwesiri be sonu be
anya okpukpu lawuru, ke kakwo ele
nookpo okwo izi oma, neezni nhne.
18 Kwnornu nu okwukwo nso kwuru kpa,
“I knésni onu ehni ke ngozosna ikpa,”
nu “Nye ernu kwesiri ogwo ernu a.”
191 kwéko nhne obula be bnornu nye
okno badnuy, okwolem ma be nwernu
ele akebne lawuru mobu eto. 20Bigbo
nye okno badnu obula mernu mmehie
nu ruwhnu ohna, ma ele berere muhia
nhne.

2IM noogwuzo nu ruwhnu Chiokike
nu Karaisi Jizosi nu ele enine izi
Chiokike hohiaru neenye i iwu ka, bita
kpakara nhne ka me nyernu i, i 1é badnu
anya nu ruwhnu kpa i neeme be.

#5:9 mobu nye nwernu otu nzi

221 mée wara wara nootukwasi ele
badnu aka, i sné ele berere nu mmehie
be. Kovu bita ehni i nso.

231 nwoéma mini kpoi, kovu nwo
manya mati kwnornu nu ruwho i nu ehni
igbugbu i naaria ige obula.

24Mmehie agwna ele badnu
kpumernu, beru be osno neezne n'ikpe,
kovu mmehie agwna ele berere sno
be n'aznu. 25Kpam masi, ernu oma
whuyaru iwhne, ¢ buru nu be whége
iwhne, be nwée rikne kpusni be.

Nye obula ke bu ohi whnu nu o
6 nooso nye nwe a anya lele kpa o
kwesiri, ma be gharu o kaja rewhna
Chiokike nu iznizni a. 2Ele ohi ke ele
nwe be kweru nu Chiokike lédna be
anya, kwnornu nu be bu rumu nda.
Tnunuma, be rnunu be ernu ka mma
kwnornu nu ele neerihia mbnarna n'ernu
be bu ele kweru ekwe, ele be whnurnu
n'anya. Ka bu nhne i kwesiri neezni, ma
be neeme masi be.

Owhnu iwai n'anya

30 buru nu nye obula neezni iznizni
aghalaghala, ke kwéle nu n'iznizni ke
nootu ogwnu Chiokike nu iznizni ke
zi snam ke Nyenwe ai Jizosi Karaisi,
4nye wam bu nye oknomokno. Kovu ¢
maa nhne obula. Echiche a blio oma, ka
noodubna nu okno ¢ka, nu owho-anya,
olu ogwnu, oka ¢jo, anya ¢jo, ° odogbuta
zi n'esilawuru ele ovu 9jo, ele tuwhuru
ezi oka. Be neeche nu okpenu Chiokike
bu apna be jeeji neenwehia iru ke be.

6 Kovu okpenu Chiokike nu ruwho ojiji
bnarnu mbnarna k'agida. 7 Kwnornu nu
0 za nhne a vuru va n'owa, a nwée
masj rikne vuru nhne ¢obula whoga nu
rime a. 8Kovu ¢ buru nu a nwernu
wiri oriri nu iwo o kpusni eto ai, ka
kwesiri o ji ai ruwho. 9Ele noopio o
buru ele eze naadnabna nu rime ornurna
nu mbita, nu agida nhne iwhnirniwhno
ke naakpakna be ehni, ke noodubna

ele badnu nu mwhu. 1°Kwnornu nu
owhnun'anya iwai bu mgbaregwnugwnu
kpakara nhne gjo zi odo nu odo. Ag-
wna ele noopio iwai k'agida kpawhuru
n'okwnata ovu, gweru agida nhne ig-
bugbu mekasi ehni be ehni.

Lu ogwnu oma ke gkwnata ovu

Kovu, ji badnu ke Chiokike,
gbanahoru kpakara nhne ka. Tnunuma,
snornu ome mma, otu ogwnu Chiokike,
okwnata ovu, owhnun'anya, ndidi nu
ozi wohnernerne. 12Lu ogwnu oma
ke okwnata ovu. Jikwasi budnu kwé
okwo aka ke Chiokike nyernu i nga
i kwuhiaru okwnata ovu i nkari nu
ruwhnu agida ele akebne. 13 Nu ruwhnu
Chiokike nye neenye kpakara nhne
budnu, nu Karaisi Jizosi, nye gbaru
akebne oma nu ruwhnu Pontiosi Paileti,
m neenye i iwu, 14bita nhne ka ma i
gharu o nwe ntupo nu otna tem Nyenwe
ai Jizosi Karaisi va, °nye Chiokike
jeegweya n'ige ke a, nye nwe ngozi,
nye neechi kpoi, Eze kakwo ele eze, nu
Nyenwe kakwo ele nwe. !6Chiokike
ke zi budnu okwnukokwnu, nye wu
n'iwhne ke o z& nye nwernu rikne vadu
ndundu, nye ¢ za nye whnuleru anya,
mobu whnuli a anya, o¢son'anya nu
rikne buru ke a tim tom. Amim.

17Do ele eze ke owa ka aka nu nsni
be bio ele oknomokno, be tikwasi ek-
wnu be ovu, ke jaazi tim tom, kovu be
tukwasi Chiokike ovu nye naasama aka
a neenye ai kpakara nhne buru oma ke a
neeri. 18 Do be aka nu nsni, be mee nhne
buru oma, be buru ele baru aba n'ome
nhne buru oma, ele ovu oma ke neekesi
ele badnu nhne be nwernu. 1°Be mee
kpam, be nootu ntu-eli buru oma ke zi
kwem n'ige naava, ma be nwehia budnu
ke bu ezi.

20 Timoti, legidne nhne be yisiri i n'aka
anya nkari. Whoga nu nhne obula ke
neegweya ikwu-onu ke neemegidne og-



1 Timoti 6:21 276 1 Timoti 6:21

wnu Chiokike nu oka iwhnirniwhno ke Oru Chiokike dazinu anu.
nu lele nu o nwernu akoniche, kovu

o nwée. 21 Agwna ele badnu snornu a

kpawhu n'okwnata ovu.

Okwukwo izi
ke Ebo

Polu gbaznennu

Timoti

Nhne gbasiri ogkwukwo izi ka

Nu Okwukwo izi ke Ebo ka ke Polu gbaz-
nennu Timoti, bu ke o gbaru lele ok-
wukwo izi nda naagbanu nnwo ¢ wh-
nurnu n'anya (1:2,3), Polu pioru ma
Timoti buru nye ogwnu oma ke Karaisi,
o nwe ndidi nga o0 naata awhnuwhnu lele
nye Karaisi (2:1,3). Polu gbadiyaru nne
Timoti nu nne nne a, ele nwernu okw-
nata mkpoma nu Karaisi. Polu karu Tim-
oti chenwanya nu ya Polu tukwasiri a
aka a lawuru nu risi, ke neegesi nu Enine
Chiokike noodu a nu ernu a.

Agwna ele kweru nu Nyenwe ai dnab-
narnu nu mbita nye irno, kovu Polu doru
Timoti aka nu nsni ¢ gbanahoru kpakara
ornurna ke nooduwhu rumu ikoro (2:20-
26; 3:1-9). O kanu Timoti ¢ ziri kwem
neezni izi oma, ¢ bu n'ezi nu agida ele
badnu jéekweru (4:2).

Polu magwu nu ige mati ¢ joonwu
enwu kwnornu okwnata ovu a, kovu o
nwernu ogwo ernu (4:6-8). O buru nu
a sno Karaisi nwu enwu, a joosno a ziri
budnu, ¢ buru nu a nwe ndidi, a joosno
a chi lele eze (2:11,12a).

Nhne zi n'okwukwo ka

Obekwu ikwu nu okpukpe o kpenu
Timoti (1:1,2)

Iwhnerne Nyenwe ai tiko i (1:3-18)

Buru nye ogwnu oma Karaisi (2:1-26)

Kpa ele badnu joowu budnu be n'ige
ipne-aznu (3:1-9)

Buru nye be kwesiri okwnata mkpoma
(3:10—4:8)

Ezni ke aka Polu nu obekwu ikwu
ipne-aznu (4:9-22)

2 Timoti 1:12

Mawa, Polu, nye izi Karaisi Jizosi
hite n'echiche Chiokike, o ziyaru m
me zni ele badnu gbasiri mkwna budnu
ke zi nu Karaisi Jizosi.
2M naagbaznenu Timoti nnwo m me
whnurnu n'anya gkwukwo.
Oru, obirizi nu udno ke hi n'aka
Chiokike Nda ai nu Nyenwe ai nu Jizosi
Karaisi dazinu i.

Iwhnerne Nyenwe aij tiko i

3M nootunu Chiokike mmamma, nye
me neekpenu hite n'ovu zi snam lele kpa
ele nda m kpennu a, neekpe okpukpe
iwhnehnie nu abali, neechenwanya i
n'okpukpe m. 4“Me chenwanya anya-
mini ekwna i, 0 npogwnu m ¢ whnu i
anya ma ovu so m n'onu. ®M neechen-
wanya okwnata ovu i n'ezi, ke beru gsno
ziri nu rime nne nne i, Loisi, nu nne i
Unisi, m kweru m nu ¢ zi masi kpam nu
rime i. ® Kam kpayary, gwakne bekwnu
ke nkesi Chiokike, ke o nyernu i nga me
tukwasiri i aka m nu risi. 7 Kwnornu nu
Chiokike nyége ai enine ke ogwnu, kovu
enine ke iknernema nu owhnun'anya nu
anya udno.

8Bikno, iwhnerne okpo okwo nhne
gbasiri Nyenwe ai ttko i, mobu iwhn-
erne me nye ikelu a. Kovu snornu m ta
awhnuwhnu n'izi oma hite n'iknernema
Chiokike nyernu i. 2 Chiokike znohiaru
ai, sukwu ai ma a wuru budnu zi nso. Ka
bio hite nu nhne obula ke a mernu, kovu
0 bu mmuma a hite n'oru a. Ka bu oru
ke o nyernu ai nu Karaisi Jizosi su owa
panizoru. 19Kitna, o mernu ka whuya
iwhne nga Nye Qznohia ai Karaisi Jizosi
whuyaru iwhne, nye megburu enwu
gweyanu ai budnu ke kw6 okwo, ke
noonwu n'iwhne ke izi oma. 11 Me jiri
buru nye nookpo okwo izi oma ka, nu
nye izi nu nye zni nhne. 12 Kam kpayaru,
me naata awhnuwhnu nu rime ikelu.
Kovu iwhnerne z4 nootu m, kwnornu nu
m magwu m nye me kweru nu ya, m

magwu m masi nu o nwernu rikne o bita
nhne me yisiri a n'aka’ du obochi wam.

13 Hite n'okwnata ovu nu
owhnun'anya Karaisi Jizosi, bita
kpakara nhne i nurnu n'onu m, ma
be buru nhne atu ke iznizni zi snam.
14Enine Nso yinu i aka bita nhne oma
wam be yisiri i n'aka.

151 magwu nu kpakara ele zi nu Esia
ghasaru m, ma Figelusi nu Hamogenisi.

16 Nyenwe ai donu ezi-nu-oro Onesi-
forosi obirizi kwnornu nu o mesiri m ovu
rikne, ijigba be turu m za nootu a iwh-
nerne. 17 Nga o zi nu Rom, o piosiri m
rikne tem o piohia m. 18 Nyenwe ai donu
a obirizi n'obochi ikpe. I magwu nkari
nkari kpa o yinu m aka n'apna zi odo
n'odo n'Efesosi.

Nye ogwnu oma ke Jizosi

Timoti nnwo m, gbasi rikne n'oru
2 ke Karaisi Jizosi. 2Kpakara nhne i
nurnu me kwuru nu ruwhnu agida ele
akebne, zni ele kwesiri be kwnata be
ovu, ele jeenwe rikne zni masi ele berere.
3Nwe okasi ovu n'awhnuwhnu lele nye
ogwnu oma ke Karaisi Jizosi. 4Q za
nye obula ke bu nye ogwnu ke neeme
nhne nye blio nye ogwnu neeme, ma o
mee nhne joosno nye risi a ovu n'onu.
5Kpam masi, 0 z4 nye naagba eso ke
jeenwe rikne kpuru okpu mmeri o buru
nu o gbage eso lele kpa iwu eso kwuru.
6Nye ernu ekwnu ke noornu ernu nkari
kwesiri o beru ¢so ri mkpuru mbom ke
hi n'ekwnu a whuya. 7 Tule nhne me
nookwu, Nyenwe ai jeenye i oghohia nu
kpakara nhne.

8Chenwanya nu ka bu izi oma m,
Jizosi Karaisi nye hiri n'avnurnu Dev-
idi, hiri n'enwu lizo. Kwnornu nu izi
oma ka, m naata awhnuwhnu du kpa be
turu m ijigba lele nye noolulu iwu, kovu

be tdge ikwu-onu Chiokike ijigba. 19Ka
bu nhne mernu me neenwe nkasi ovu
kwnornu ele wam Chiokike hohiaru, ma
be nwehia oznohia ke zi nu Jizosi Karaisi
nu igwugwu kwé okwo.

11 Ka bu ikwu-onu ke kwesiri okwnata
ovu,
O buru nu a snornu a nwu,
a joosno a ziri budnu.
120 buru nu a nwe ndidi,
a joosno a chi lele eze.
O buru nu a gonahoru a,
0 joogonahoru ai.
130 buru nu a nwée okwnata ovu,
o jeekwesi koriri okwnata ovu,
kwnornu nu ¢ jéogonahoru ehni a.

Nye ernu ke Chiokike naakweru

14 Chenwanyanu be kpakara nhne ka.
Do be aka nu nsni nu ruwhnu Chiokike
gbasiri odogbuta n'ikwu-onu, 0 z4 mb-
narna obula zi a, o noolulu ele noobno
nsni. 1°Gbali gweru ehni i gesi nu
ruwhnu Chiokike lele nye ernu Chiokike
nakweru, nye iwhnerne z4 nogotu, nye
nwernu rikne zni ikwu-onu ke ezi oka
nkari. 16 Zeru oka iwhnirniwhno nu oka
etekne, kwnornu nu ele nookwu a neeg-
weme ehni be hne Chiokike zi. 17 Iznizni
be naagbasa lele bekwnu okochi, ke
Haimenousi nu Filetusi zi n'esilawuru ele
neezni a. 18Ka bu ele kpawhuru n'ezi
oka. Be nookwu nu olizo n'enwu ele
nwurnu onwu whelem, be naakwnadna
okwnata ovu agwna ele badnu. 19Kpa
o zi, ntu-eli Chiokike gwuzo kwem, ke
nwernu akara ka, “Chiokike magwu ele
ke a,” nu “Nye obula ke noosukwu
rewhna Nyenwe ai, hi nu nhne ogjo
whuya.”

20N'oro hna okpotokpo, o btio ag-
bugba wiri golu nu agbugba wiri siliva
bu nhne zi a kpoi, kovu okiko isisi

11:12 nhne me yisiri a n'aka mobu nhne Chiokike yisiri n'aka m

§82:17 mobu lele mbam mbam

nu rizna, agwna be ji ngoornu ernu zi
mkpa, agwna be ji noornu ernu zila
okne mkpa. 2! Kovu ¢ buru nu badnu
obula snusnama ehni a nkari, be jeeji
a noornu ernu zi mkpa, ke zi nso, be
jiknernu a, Nyenwe a jeeji noornu ernu
oma obula. 22 Gbanahoru kpakara nhne
ojo ke noogwnu ele ikoro. Gbasnornu
ome mma, nu okwnata ovu, nu owh-
nun'anya nu udno, ji nu kpakara ele
neekpenu Nyenwe ai nu mkpoma zi
richna. 231 kwii oka obula ke iwhnirni-
whno nu agirigo nwée risi, kwnornu nu
be noovuya okno ¢ka. 24 Nye izi Nyenwe
ai jéoburu nye nookno oka, tnunuma,
0 jooburiri nye neegesi nye obula ovu
oma, nye nwernu rikne zni nhne, nye
nwernu ndidi. 250 jeegweru wohnern-
erne neezni ele neemegidne a nhne,
neele anya nu Chiokike jeeme be tuh-
nasna, o dubna be n'ezi oka, 26ma be
mahia nhne, gbanahoru mbita Ekwensu
sninu be, kpa o gidnernu be ma be mee
nhne o pioru be mee.

Obochi ipne-aznu

Kovu hnata ka ama, ige tu ogwnu
k'agida vawa n'obochi ipne-aznu.
2Ele badnu jooburu ele whnurnu ehni
be n'anya, ele whnurnu jwai n'anya, ele
oknomokno, ele nganga, ele noolulu ele
badnuy, ele zd noobnonu ele murnu be
nsni, ele nwée ovu otu mmamma, ele
z4 nso, 3ele nwée owhnun'anya, ele za
naagbarunu ele badnu nhne be mernu
be, ele nookwulu, ele nwée rikne jik-
waru ehni be, ele nu lele anohia, ele
nhne buru oma za naamasi, *ele neere
ele badnu, ele risi rikne, ele noowhu
nu nganga, ele whnurnu nhne so n'onu
n'anya karu o whnu Chiokike n'anya,
5ele nwernu odi ogwnu Chiokike kovu
be gonahoru rikne a. Ji nu be nwéko
nhne obula.
6Be bu ele ji aghigho nooduwhu ezi-
nu-oro, duwhu ele rinya nwée rikne,

279

2 Timoti 4:1

ele rinya mmehie noovughari lele ele
nwornu manya nu egwnurnu nhne gjo.
7 Ele rinya nu kpa zi noomu nhne, kovu
be nwée rikne muhia ezi oka. 8Lele
kpa Janisi nu Jambirisi gwuzogidnernu
Mozizi, ele ka neemegidne ezi oka, ele
mkpoma be nwurnu onwu, ele okwnata
ovu be bu nhne etekne. 2 Kovu be jéenwe
rikne zne nu ruwhnu, lele kpa iwhnirni-
whno ele wam whuyaru iwhne, o bu
masi kpa iwhnirniwhno ele ka joowhuya
iwhne.

Polu znirni Timoti ezi ipne-aznu

10Kitna, Timoti, i magwu kpakara
nhne me znirni nu kpa me wuru budnu
m. I magwu nhne me neeme nu nhne
me kweru nu ya, nkasi ovu m, nu owh-
nun'anya m, nu ndidi, 1nu kpa me
nagidnernu okpagbu, nu awhnuwhnu.
I magwu kpakara nhne me whnurnu
n'Antioku, nu Ajkoniom, nu Lisitira, kpa
me nagidnernu okpagbu. Kovu Nyenwe
ai dohiaru m nu rime kpakara be. 12Me
kanu i ezi oka, nye obula ke joowu
budnu ke nootu ogwnu Chiokike nu rime
Karaisi Jizosi jaata awhnuwhnu. 13 Kovu
ele ojo nu ele ka nu be bu nhne be
bila, jaazi noojokari bujo, nooduwhu ele
badnu, be nooduwhu masi be. 14Kovu
dazigidne nu nhne me znirni i nu nhne i
kweru, hne i magwu nye i muhiaru nhne
n'aka a. 15Hite n'ige i bu nnwo mati, i
magwu nhne okwukwo nso kwuru, ke
nwernu rikne mee i i buru nye nwernu
akoniche. Ka joodubna i n'oznohia hite
n'okwnata ovu ke zi nu Karaisi Jizosi.
16 Kpakara nhne be gbaru n'okwukwo
nso hi n'echiche Chiokike whuya, be
buru oma n'ogweru zni nhne, bigbo, do
aka nu nsni nu oznuznu ke ome mma,
17 ma badnu ke Chiokike buru nye zuru
ozu, nye be jiknernu noornu kpakara
ernu oma.
M gwuzo m nu ruwhnu Chiokike
4 nu Karaisi Jizosi nye jeekpe ele zi

budnu nu ele nwurnu onwu ikpe nga
0 jaava lele eze, neenye i iwu ka.
2Kpo okwo izi oma, ziri gnarnagnarna
n'ige kwesiri nu ige kwésige, bna mbna,
bigbo, kwnalizo mkpoma, gweru agida
ndidi nu anya duru eli neezni nhne.
3Kwnornu nu ige jaava nga ele badnu
jéekweru iznizni buru oma. Tnunuma,
be jaachikota ele neezni nhne, ele jeezni
be nhne ke nsni ngoko be eko noopio.
4Be jéekwe o bno nsni n'ezi oka, kovu
snornu otnutnu ruwhere. >Kovu buru
nye anya duru eli ige obula, naagidne
awhnuwhnu, rnu ernu nye nookpo okwo
izi oma, rnu kpakara ernu ke kwesiri nye
izi Chiokike.

6Kitna, ige be joowusi budnu m lele
ariohna manya dulam, ige me joonwu
enwu valem. 7 M lukwolem ogwnu oma
wam, m gbazulem eso wam, m bitala m
okwnata ovu wam. 8Kitna, Nyenwe ai
bitannu m okpu-eze ke ome mma, ke nye
ikpe ziri ezi jeenye m n'obochi wam, o
jéenye me nu nsnunu m, kovu o jeenye
kpakara ele noopio ¢ whnu a anya nga o
joowhuya iwhne.

Iznuznu Polu nu Timoti

9Me wara wara va. 9Demasi wh-
nurnu nhne owa n'anya, ¢ ghasa m zne
Tesalonika. Kireskensi znernu Galasia,
Taitosi zne Dalimatia. 1! Me nu Lukwu

kpoi zi. Nga i jaava kwuru Maki va,
kwnornu nu o jeenyinu m aka n'ernu
me noornu. 12M ziznernu m Taikikosi
Efesosi. 13Nga i jaava chiyanu m iwo me
chisaru n'oro Kaposi nu Torasi, nu ok-
wukwo, ke kakwo mkpa okwukwo.

14 Alekizanda nye ernu rugwe mernu
m nhne gjo k'agida. Nyenwe ai jookwu
a ogwo ernu a. !> Anya du eli hne o zi,
kwnornu nu o bu nye neemegidne izi ai.

16 Nga me gwuzo n'ikpe n'oziri noo-
goru onu m, 0 zid nye obula ke
sno m, kpakara ele badnu gbanahoru
m. Chiokike bikno, gwniko nhne ka
megidne be. 17Kovu Nyenwe ai dag-
wunu m, nyee masi m rikne, me jiri kpo
okwo izi oma nu nsni kpakara ele biio ele
Ju. Be dohiaru m n'onu odum. 18 Nyenwe
ai joodohia m nu kpakara nhne ojo, duru
m n'udno bna n'ochichi eli-eze oligwe.
Ya nwe igwugwu okwnukokwnu. Amim.

Obekwu ipne-aznu ke Polu

19Bekwu Prisila nu Akwila nu ezi-
nu-oro Onesiforosi. 20 Erasitosi daziri nu
Korinti, Tirofimosi naaria ehni igbugbu,
m ghasa a nu Miletosi. 21 Gbali va su
okirika du. Ebulusi neebekwu i, ma
Pudesi, Lainosi, nu Kalaudia nu kpakara
rumu nda.

22Nyenwe ai dazinu i. Oru Chiokike
dazinu anu.

Okwukwo izi

Polu gbaznennu

Taitosi
Nhne gbasiri okwukwo izi ka

Polu kwuru nhne gbasiri Taitosi nu hne
zi ichne ichne nu rime okwukwo izi o
gbaru. O karu nu ya nu Taitosi sno rnu
ernu izi oma nu Esia Mati nu Girisi (2
Korinti 2; Galasia 2:3). Polu kannu a, 0
hohia ele risi nu ele jeelekota ogbako
Chiokike anya nu Kiriti.

Polu kannu Taitosi ¢ whnu ele risi
nu ele neelekota ogbako Chiokike bu
ele, ele badnu nookwu oka oma (1:5-9).
Kpakara ele sno Nyenwe ai joobu ele bi-
taru ehni be snam, ele z4 neesigha oka
(1:10-2:9).

Polu kwuru oka gbasiri ele zi ichne
ichne nu rime ogbako Chiokike ke zi
nu Kiriti. O karu nu a nwernu rikne o
wu budnu ikne kwnornu nu Chiokike zi-
yaru Jizosi Karaisi, Chiokike znohiaru
ai, snuma ai hite nu rikne Enine Nso,
mee ai a panizo budnu ikne ke nwernu
olile anya budnu kw6 okwo. Chiokike
znohiaru ai kwnornu nu ¢ bu nye obi-
rizi, 0 bllo kwnornu nhne oma obula a
mernu.

Nhne zi n'okwukwo izi ka

Obekwu ikwu nu okpukpe Polu kpenu
Taitosi (1:1-4)

Ezni ele risi ogbako Chiokike (1:5-16)

Ezni ke Ogbako Chiokike (2:1—3:11)

Ezni ke o znirni Taitosi nu obekwu
ikwu ipne-aznu (3:12-15)

1 Mawa, Polu nye izi ke Chiokike nu

nye izi Jizosi Karaisi. Ernu m bu
o mee ele Chiokike hohiaru nwe ok-
wnata ovu, ma be mahia ezi oka ke
noodubna n'otu ogwnu Chiokike, 2ma
be nwehia olile anya budnu kwé okwo,
hne Chiokike za naagha aghalaghala, bu
ke o kweru mkwna su owa panizoru. 30

Taitosi 1:15

mernu ikwu-onu a whuya iwhne n'ige ke
a hite nu ogbasa izi oma, bu ke o yisiri
n'aka m lele nhne Chiokike Nye Qznohia
ai nyernu n'iwu. M naagbanu i Taitosi
nnwo m n'ezi n'okwnata ovu ke a kweko-
taru okwukwo.

Oru, nu udno ke hi n'aka Chiokike Nda
ai nu Jizosi Karaisi, Nye Qznohia ai.

Ernu Taitosi nu rime Kiriti

5Nhne mernu me gharuru i nu Kiriti
bu ma i bikwata nhne ke kwesiri obikwa,
hohia ele okno badnu nu rime eli-ohna
obula, lele kpa me kannu i. ® Nye okno
badnu kwesiri ¢ bu nye nwée otna, nye
lu otu nnwerne, nye nwernu rumu be
tukwasiri mkpoma, nye kpéhie agwa,
ele mée risi rikne. 7Kwnornu nu nye
risi joobu nye nwée otna lele nye izi
Chiokike, nye mée n'iche ovu a, wé ovu
ehni wara wara, nye za ngponwo manya
gbu ogbu, nye mée nhne rikne, nye nwée
owho-anya. 8 Q joobu nye neelekota ele
izne, nye whnurnu nhne oma n'anya, nye
za neemewhe nhne ike, nye zi snam, ziri
nso, nye neejikwaru ehni a. 20 jikwaru
oka wam ke kwesiri gkwnata ovu rikne
lele kpa be znirni a, ma o mesi ele berere
ovu rikne hite n'iznizni a zi snam, gesi
masi ele neemegidne a nhne gjo be.

10 Agida ele kwé ekwe nooduwhu ele
berere hite nu ikwu-onu etekne, ke
kakwo ele knesnigwu omen'eli ele Ju aka
rikne. 11 Be kwesiri o mee be kpusni onu
be, ele noolulu agwna ezi-nu-oro, ele
neezni nhne be kwésile o zni, kwnornu
iwai. 120tu nye owhnurninya be, nye
Kiriti, karu kpa, “Ele Kiriti bu ele agha-
laghala, ele ovu gjo lele anohia, ele ime-
mgwuy, nu ele okne nkoli.” 13Nhne o
kwuru bu ezi oka, ka kpayaru bigbosi
be rikne, ma be gwuzosi rikne n'ogkwnata
ovu, 1“ma be gharu iznizni aghalaghala
ele Ju nu iwu ele badnu ke hi n'aka ele
whogaru n'ezi oka. 15Kpakara nhne zi
richna n'anya ele zi richna, kovu nye

ruru oru nu nye kwé ekwe, o za nhne
zi richna, kwnornu nu akoniche be nu
echiche be ruru oru. 1®Be karu nu be
magwu Chiokike, kovu ernu be neegesi
nu be noogonahoru a. Ele so ize, ele
risi rikne, ele nwée rikne mee nhne oma
obula.

Iznizni zi snam

Gbali zni iznizni zi snam. 2Ele
2 okno badnu nwernu anya udno, ele
nwernu 0so n'anya, ele zd neemewhe
nhne ike, ele zi kwem n'okwnata ovu
be, nu owhnun'anya nu ndidi. 3 Ele okno
badnu ele rinya masi wuru budnu lele
ele zi nso, ele za noobno ele berere nhne,
ele zA noponwo manya gbu ogbu, ele
neezni nhne buru oma, *ma be zni ele
nnwerne ikne anya udno, whnu nzi be
nu rumu be n'anya. ®Be kwesiri 0 buru
ele z& neemewhe nhne ike, ele zi richna,
ele rinya neelegidne oro be anya nkari,
ele noobnonu nzi be nsni, ma ele badnu
gharu o kaja ikwu-onu Chiokike.
6Kpam masi, neezni rumu ikoro ma
be buru ele za neemewhe nhne ike. 7 Nu
kpakara nhne i neeme, gesi ehni i nye
oma atu n'ernu oma. Nu nhne i neezni
gwuzosi rikne nu rime a, nye anya duru
eli. 81kwu-onu buru oma ma nye obula
ke neemegidne i tu iwhnerne hne be
nwée nhne gjo be jeeji nookwugidne ai.

9 Zni ele ohi be bnonu ele nwe be nsni
nu kpakara nhne, neeme nhne jooso be
n'onu, be s oka nga be nookwunu be
oka. 19Be znt nhne ele nwe be, kovu be
gesi nu be jootukwasi be mkpoma, nee-
gesi nhne oma ke zi nu iznizni Chiokike
Nye Qznohia ai nu kpakara nhne.

11 0ru Chiokike ke neegweya oznohia
whuyaru iwhne hne kpakara ele badnu
zi, 12neezni ai a sigbasi nhne noogwnu
ano-ehni ai n'owa, nu budnu ke za nootu
ogwnu Chiokike, a wuru budnu ele z4
neemewhe nhne ike, ome mma, nootu
ogwnu Chiokike nu rime owa ka. 13A

nwernu olile anya zi ngozi, bu 0 whuya
iwhne igwugwu ke Chiokike hna ezi
nu Nye Oznohia ai Jizosi Karaisi. 14Q
bu nye gweru ehni a nyee n'onodi ai
ma ¢ gbahia ai nu rime nhne ojo, bi-
tannu ehni a ele ke a, ele zi richna, ele
ovu neerne bekwnu n'ernu oma. 1°Zni
kpakara nhne ka, naakwnagidne, bna
mbna nu kpakara rikne i nwernu. I kwé
badnu obula ledna i anya.

Budnu nye Karaisi

Chenwanyanu ele badnu be bita ehni
be nu mkpururu ele risi nu ele neechi
echi, noobno nsni, jiknernu o rnu ernu
oma, 2be kwtiko oka ojo megidne badnu
obula, be buru ele udno, ele agwa oma,
ele ovu hieru eli hne kpakara ele badnu
Zi.
3N'ige mbom, a bu ele iwhnirniwhno,
ele z4 noobno nsni, ele be duwhuru,
noosno agida nhne ¢jo zi odo nu odo
ke noogwnu ai, a wuru budnu ojo,
kwno awuwa, be snornu ai irno, aila
sno masi be irno. 4Kovu nga ovu oma
nu owhnun'anya Chiokike Nye Ozno-
hia ai whuyaru iwhne, >0 znohia ai, o
bto kwnornu ernu oma a rnurnu, kovu
kwnornu obirizi a. Hite n'osnusnu ke
omu berere, Enine Nso nyernu aj budnu
ikne. ® Chiokike wukwasiri ai Enine Nso
k'agida hite nu Jizosi Karaisi Nye Ozno-
hia ai. 7 Hne o gwnurnu ai lele ele mee
mma hite n'oru, a buru ele neekehia olile
anya budnu kw6 okwo. 8 Ka bu oka kwe-
siri gkwnata ovu. M naakaa, ji kwusi a
rikne ma ele kweru nu Chiokike buru ele
anya duru eli, neeme nhne buru oma.
Kpakara nhne ka buru oma naabna iru
hne ele badnu zi.
wnu rewhna ebnurnu, oknorno, olu og-
wnu kwnornu iwu, be bnéna iru, be bu
nhne etekne. 19Do nye obula ke neeg-
weya okewa aka nu nsni mgba lawuruy,
i mekwo, gharu a. 11 I magwu nu badnu

ki bu nye aghorome, nye mmehie, o0 bu
nye naama ehni a ikpe.

Ezni ipne-aznu
12Nga me jeeziya Atemasi nu
Taikikosi, hna anu zi, gbali vakwnusi m
nu Nikopolisi, kwnornu nu m jaadazi
pii n'ige okirika. 13 Gbali yisinu Zenasi
nye ogwnu iwu nu Apolosi aka n'izne

be, whnu nu be nwehiaru nhne obula
be pioru. 14 Ele ke ai muhia kpa be jeeji
ige be rnu ernu oma, rnuhia nhne zi
mkpa, be wiko badnu bnéna nu nhne.
15Kpakara ele me nu be zi neebekwu i.
Bekwu kpakara ele whnurnu ai n'anya
nu rime okwnata ovu. Oru Chiokike
dazinu kpakara anu.

Okwukwo izi

Polu gbaznennu

Filemoni
Nhne gbasiri okwukwo izi ka

Filemoni bu otu nye zi mkpa n'ogbako
Chiokike ke zi nu Kolosi, nye nwe ohi
ke rewhna a bu Onesimosi. Ohi ka
hiri n'oro nye nwe a gbawhu. Kpa o
kpawhuru, ya nu Polu nye zi n'ikelu wh-
nutaru. Hite n'aka Polu, Onesimosi gho
nye Karaisi. Polu gbaznennu Filemoni
okwukwu izi ka naariasno a, o kwub-
nahnarnu ohi a, nye Polu neezihnahienu
a. Polu naariasno a, 0 naabnarnu a lele
nnwo nda nu rime Karaisi, o btio lele ohi.

Nhne zi n'okwukwo izi ka

Opanizo (1-3)

Owhnun'anya Filemoni nu okwnata
ovu a (4-7)

Oriasno nu risi Onesimosi (8-22)

Okwukwo (23-25)

Mawa, Polu, nye ikelu kwnornu
Karaisi Jizosi, nu nwene ai rukna

Timoti, naagbaznenu enyi ai nu nye ernu
ibne ai, Filemoni, okwukwo izi. 2 A naag-
baznenu masinu nwene ai rinya Afia nu
nye ogwnu ibne ai Akiposi nu ogbako ke
zi n'oro i. 3 Oru nu udno ke Chiokike Nda
ai nu Nyenwe ai Jizosi Karaisi dazinu
anu.

Polu nootunu Chiokike mmamma

4M nootunu Chiokike mmamma ige
obula me neechenwanya i n'okpukpe
m, Skwnornu nu m noonu nhne
gbasiri owhnun'anya i hne kpakara
rumu Chiokike zi nu okwnata ovu
i nu Nyenwe ai Jizosi Karaisi. ®M
neekpe ma okwnata ovu i noornusi
ernu rikne n'esilawuru rumu nda ma i
mahia kpakara nhne gma ke a nwernu
a ji noornu ernu nu rime Karaisi.
7 Qwhnun'anya i nyernu m mkpoma 0so

Filemoni 1:22

n'onu k'agida su nwene m rukna, bu
ke mernu ovu ele nso ziri budnu ikne,
gbata kwno m inwe.

Polu riasnornu nu risi Qnesimosi

8M nwernu m anya rikne nu rime
Karaisi 0 kanu i mee nhne ke kwe-
siri. °Kovu owhnun'anya mernu me
riasno i, lele okpa badnu me by, Polu
nye okno badnu, kovu kitna, nye ikelu
kwnornu Jizosi Karaisi. 1M noorio i
kwnornu Onesimosi nnwo m rukna nu
rime Karaisi, nye ghoru nnwo m kpa me
zi n'ikelu. 11 Nu mbom, o bndge nu nhne
obula nyee i, kovu kitna ¢ bnarnu iru
nyee i, ma mawa masi.

12M neeziyanu i ya hite n'ovu m, lele
nye zi m okne mkpa. 130 znernu amasi
m o bita a hna me zi ma o yinu m aka
n'onodi i kpa me zi n'ikelu kwnornu izi
oma. 14Kovu m jéeme nhne ovu i kwéle,
kpa nhne oma obula i jeeme jeehi n'ovu
i whuya, o btio nhne be kwnagidnernu
i mee. 150 joobu nu Onesimosi who-
garu ige mati, ma i kwubnanya a n'ehni
i okwnukokwnu. 16Q bima lele ohi, o
kakwo ohi, kovu lele nnwo nda be wh-
nurnu n'anya. Q zi m mkpa k'ezi, kovu o
zi i mkpa kakwo lele badnu nu lele nnwo
nda nu rime Nyenwe aj.

170 buru nu i kwuru m nye ernu ibne
i, kwubnanya a lele kpa i jeegweru m.
180 buru nu o nwernu nhne gjo obula
mobu ogwo ke o ji i, gwnusi a nu risi m.
19Mawa Polu, ji aka m naagba nhne ka,
m jookwu i be. I magwu nu ji n'iwhuru i
jigwu m ogwo budnu i. 20 Bikno, nwene
m rukna, menu m nhne ka kwnornu nu
Nyenwe ai, mee ovu so m n'onu lele
nwene rukna nu Karaisi. 21 M tukwasiri
m mkpoma nu i joobno nsni kpa me
naagba okwukwo ka nu i jeeme kakwo
nhne me noorio i.

22Kpam masi, bitanu m otu onu oro,
kwnornu m neele anya nu Chiokike

jaaza kpakara okpukpe anu mee m
hiehnakwnusi anu berere.
Obekwu ikwu ipne-aznu

23 Epafarasi nye me nu a zi n'ikelu
kwnornu Karaisi Jizosi neebekwu i,

24ma ele ernu ibne m Maki, Arisitakosi,
Demasi nu Lukwu. 25 Oru ke Nyenwe ai
Jizosi Karaisi dazinu enine anu.

Okwukwo izi

Ele Hiburu
Nhne gbasiri okwukwo izi ka

Okwukwo izi Ele Hiburu bu ke be gbaz-
nennu ele Karaisi ele be neemegidne,
ele zi nu ogwnu nu be jaaghasa okw-
nata mkpoma nu Karaisi. Nye gbaru ok-
wukwo ka naakanu be nu Jizosi Karaisi
bu ezi oyiyi Chiokike n'iwhuru a. O
neegesi nhne ka, ke mbom, Jizosi bu
Nnwo Chiokike ke zi okwnukokwnu, nye
muhiaru obno nsni hite n'awhnuwhnu
0 gawheru. Lele Nnwo Chiokike, Jizosi
kakwo kpakara ele owhnurninya ke
Tesitamenti Qknani, ma ele enine izi,
ma Mozizi n'iwhuru a. Ke ebo, Chiokike
karu nu Jizosi bu nye ariohna, nye obula
ke kweru nu ya, jeenwehia gznohia nu
mmehie.

Nye gbaru okwukwo izi ka kwuru oka
gbasiri ele dikne ke okwnata ovu, ele
gwuzoru kwem du n'enwu. Be lekwasiri
Jizosi anya, nu ruwhnu awhnuwhnu nu
okpagbu be kpagburu be. O jiri odo aka
nu nsni nu ezni mesni okwukwo izi a.

Nhne zi n'okwukwo izi ka

Karaisi bu oyiyi Chiokike zuru ozu
(1:1-3)

Karaisi kakwo ele enine izi (1:4—
2:18)

Karaisi kakwo Mozizi nu Josua (3:1—
4:13)

Karaisi bu nye risi ariohna kakwo
(4:14—7:28)

Ogba-njo-ehni Karaisi kakwo (8:1—
9:22)

Ariohna Karaisi kakwo (9:23—10:39)

Okwnata mkpoma bu risi nhne
(11:1—12:29)

Mee nhne jooso Chiokike n'onu (13:1-
17)

Okpukpe nu oka ipne-aznu (13:18-25)

Ele Hiburu 1:9

Nnwo a kakwo ele owhnurninya

1 N'ige wheru ewhe, Chiokike kwunnu
ele nda ai oknani oka agida ige
hite n'onu ele owhnurninya n'apna zi
ichne ichne. 2Kovu kitna, n'obochi ipne-
aznu ka, o kwunnu ai oka hite n'onu
Nnwo a Jizosi, bu nye o hohiaru ma
0 buru nye jeeri kpakara mkpe, nye o
hiri n'aka a kpu owa. 30 nwernu ig-
wugwu Nda a. Nnwo wam bu nhne Nda
a bu. O ji ikwu-onu a ke nwernu ikn-
ernema jigidne kpakara nhne. O jiri aka
a snusnama mmehie owa. Nga o mek-
woru ka, o daziri eli n'akarikwnunga
Chiokike n'oligwe, nye kakwo kpakara
nhne n'olu.

Nnwo Chiokike kakwo ele enine izi

4Nnwo wam kakwo ele enine izi lele
kpa rewhna a “Nnwo,” ke Chiokike ny-
ernu a kakwo rewhna be.
5Kwnornu nu o za enine izi obula ke
Chiokike kannu,
“Ji bu Nnwo m.
M gholam Nda i tna.”
Mobu, o zi masi enine izi ke Chiokike
kannu,
“M jooburunu i Nda,
i jooburu Nnwo m.”
6Nga Chiokike neeziya Nnwo a nu
rime owa, o kaa,
“Kpakara ele enine izi Chiokike kponu a
risi eli.”
7Ka bu nhne Chiokike kwuru gbasiri
ele enine izi,
“Chiokike mernu ele enine izi a lele
ruwhere,
ele izi a lele bekwnu neerne erne.”
8Kovu nhne gbasiri Nnwo wam,
Chiokike karu,
“Chiokike, ngadna eze i jaazi tim tom,
Mkpara eli-eze i bu ikpe zi snam.
91 whnurnu nhne oma n'anya, sno nhne
Qjo irno,

kam kpayaru, Chiokike, bu Chiokike i
teru i mono ovu 0so n'onu,

bita i nu hne kakwo kpakara ele ibne i.”

100 kaa,

“Ji Jihova, i turu ntu-eli owa hite nu
mbom.

Iji aka i lawuru kpu oligwe.

I1Kpakara be joowhu, kovu i jaazi
okwnukokwnu.

Be jaaka buka lele iwo.

121 jaapiakota be lele iwo olu,

be jaagbanwo be lele ikpe,

kovu i zi kpa i zi nu mbom,

onu ogwnugwnu awha i jéebi ebi.”

130 za enine izi obula ke Chiokike

kannu,

“Daziri eli n'akarikwnunga m

tem du nga me jaabita ele irno i

lele nhne i jootukwasi ochi i lawuru.”

14Ele enine izi, kpakara be bio ele o zi-

yaru o yinu ele jeekehia oznohia aka sa?

Okne oznohia wam

Kam kpayaruy, a jigidne ezi gka wam
2 a nurnu aka rikne, o zi be vume ai
lele kpa mini noovume ogbo. 2Q buru
nu ikwu-onu ele enine izi kwuru gwu-
zosiri rikne, kpakara mmehie nu risi
rikne nahiaru ogwo ernu awhnuwhnu
kwesiri be, 3ndaa kpa a jaagbanahoru,
0 buru nu a lewhuru okne oznohia hna
kpa anya? O bu ke Nyenwe ai n'iwhuru a
beru osno zni, ele nurnu a kannu ai nu o
bu ezi oka. 4 Chiokike gbannu be akebne
hite nu ernu elekema zi ichne ichne ke
rikne, nu ernu ndu-ehni, nu ernu rikne
zi ichne ichne. O gba masiri akebne nga
o nyernu ele badnu nkesi ke Enine Nso
lele kpa o masiri a.

Jizosi nu lele rumu nne a

5Berere kwno, Chiokike bitage ele
enine izi ele jaachi owa ke jaava, bu owa
ke a nookwu oka a. ®Kovu be kwuru
n'otu hnenum n'okwukwo nso,

“Kini bu nhne badnu etekne bu, ke i
naari oriri gbasiri a,

nu nnwo ke badnu ke i neelekota a?

7 I mernu a o hietu eli mati karu ele enine
izi.

I jiri igwugwu nu gson'anya kpusi a nu
risi lele okpu-eze.

81 mernu a nye risi kpakara nhne.”

Ka neegesi nu ¢ za nhne o sigbasiri ¢ bita

nu mkpururu ochi a. Kovu kitna, a wh-

nige nu kpakara nhne ka zi nu mkpu-

ruru ochi a. °Kovu a whnurnu Jizosi,

nye o mernu hietu eli mati karu ele

enine izi. O jiri igwugwu nu gson'anya

kpusi a nu risi lele okpu-eze kwnornu

nu o0 nwurnu enwu. Hite n'oru Chiokike,

o raturu enwu riro kwnornu kpakara

badnu.

10 Chiokike nwe kpakara nhne, ya ke
masiri kpakara nhne hite n'iknernema
a. O mernu nhne kwesiri nga o mernu
Jizosi zu ozu hite n'awhnuwhnu, ma
o znohia agida rumu Chiokike, mee
be snornu a kehia igwe n'igwugwu a.
1 Kwnornu nu nye bitaru be nso nu ele
be bitaru nso bu otu oro. Kam kpayaru,
o sukwu be rumu nda a z4 nootu a iwh-
nerne. 120 karuy,

“M jookwupiya rewhna i n'esilawuru
rumu nda m,
m jaaznarni i
Chiokike.”
13Berere kwno,
“M jootukwasi a ovu,”
o kwu kwno,
“Le me nu rumu Chiokike nyernu m.”
l4Lele rumu o sukwuru vugwu ano-
ehni nu ovnarna, Jizgsi ghoru badnu ke
vugwu ano-ehni nu ovnarna ke nwernu
rikne nwu enwu, ma hite n'enwu a,
o megbu nye wam bu Ekwensu ke
nwernu rikne enwu, 1ma o dohia ele zi
n'ohi kpakara budnu be n'ogwnu enwu.
16 Kwnornu n'ezi, Jizosi vage o yinu ele
enine izi aka, kovu rumu avnurnu Ebere-
ham. 17 Kam kpayaru, o zi mkpa Jizosi

n'esilawuru ogbako

nu lele rumu nda a nu apna obula,
ma o buru nye risi ariohna ke nwernu
mkpoma obirizi kwesiri okwnata ovu
nu ruwhnu Chiokike, o buru masi nye
mernu badnu nu Chiokike ziri n'udno
hite nu ogbaru mmehie. 18 Kwnornu nu
o taru awhnuwhnu nga be rnarnu a or-
nurna, o nwernu rikne yisinu ele be
naarna ornurna aka.

Jizgsi kakwo Mozizi

Kam kpayary, rumu nda m, ele zi
3 nso, ele vu osukwu ikwu oligwe,
anu ri oriri nhne gbasiri Jizosi, nye izi,
nu nye risi ariohna ke okwnata ovu ai.
20 bu nye kwesiri okwnata ovu nyee
nye hohiaru a, lele kpa Mozizi buri nye
be tukwasiri ovu nu kpakara ernu a
n'oro Chiokike. 3 Jizosi kwesiri o nwe ig-
wugwu ke kakwo igwugwu Mozizi lele
kpa nye wuru oro nwernu igwugwu karu
oro o wuru. 4Kwnornu nu kpakara oro
nwernu nye wuru a, kovu Chiokike wuru
kpakara nhne. 5Mozizi, lele nnwo izi
be kwesiri o tukwasi ovu nu kpakara
oro a, gbaru akebne nhne be jookwu nu
ruwhnu. ® Kovu Karaisi kwesiri okwnata
ovu lele nnwo n'oro Nda a. A bu oro a,
o buru a bita mkpoma siri rikne ai, gwu-
zosi masi rikne nu nhne a neele anya a.

Ozukwa inwe ke rumu Chiokike

7 Lele kpa Enine Nso karu,

“Tna, 0 buru nu anu nurnu nkoli a,

8 anu mée ovu anu si rikne,

lele kpa ele Izireli mernu nga be gwu-
zogidnernu Chiokike,

ige ornurna n'eli-ikpa.

9Nga ele nda anu oknani kparu m iru,
kpahia m,

be whnurnu ernu m nri awha eno.

10 Ovu weru m ehni kwnornu ebiri kam,

m kaa, ‘Mkpoma be noowhu apna,

be kwége o bita iwu m.’

11 Kam kpayaru, m ji m ovu owe ehni du
risi, kaa,

‘Be jdabna hne me jeenye be ozukwa
inwe.”

12Rumu nda m, anya du anu eli, ¢
z& nye obula n'esilawuru anu ke jeenwe
ovu mmehie ke kwé ekwe ke jeeme a
0 whoga nu hne Chiokike ke zi budnu
zi. 13Kovu anu kwnagidne ibne anu
hnebuko obochi be kwuru “Tna.” Q za
nye kwe aghigho ke mmehie mee ovu a
si rikne megidne Chiokike. 14 Kwnornu
nu ¢ buru a jidne okwnata mkpoma
a nwernu nu mbom du okwukwo, ai
nu Karaisi jeekeko nhne. 15Lele kpa be
gbaru n'okwukwo nso,

“Tna, 0 bu nu anu nurnu nkoli a,

anu méko ovu anu si rikne

lele kpa ele Izireli mernu nga be gwu-
zogidnernu Chiokike.”

16 Ndaa ele nurnu nkoli Chiokike mee
risi rikne? O buo ele Mozizi hiri n'eli jip-
iti duhia sa? 17 Ndaa ele Chiokike we-
sanu ovu ehni nri awha eno? O bio ele
mehieru, bu ele iznu be dnarnu n'eli-
ikpa? 18Ndaa ele Chiokike duru risi nu
be jaabna nu hne o jeenye be ozukwa
inwe? O btio ele bnége nsni? 1A wh-
nurnu nu be bnige hne o jeenye be
ozukwa inwe kwnornu nu 6kwe ekwe
be.

Chiokike kweru ai mkwna o bna
4 n'ozukwa inwe a, mkwna wam noog-
wuzo kwem, anu ngwa ma a tu og-
wnu, 0 zi otu nyenum n'esilawuru anu
ba adna nu o bna nu rime a. 2Kwnornu
nu be znirni ai izi oma lele kpa be znirni
be. Kovu izi be znirni be bnagene be
nu nhne, kwnornu nu ele nurnu a jile
okwnata ovu naahoru a. 3Kitna ai ele
kweru bnarnu n'ozukwa inwe a lele kpa
Chiokike kwuru,

“M ji m ovu owe ehni du risi,

be jdabna hne me jeenye be ozukwa
inwe.”

O kwuru ka, o bu n'ezi nu ernu

wam kwolem kpa o turu ntu-eli owa.

40 kwuru oka gbasiri obochi ke esau

n'otu hnanum, “Chiokike zukwaru inwe
n'obochi ke esau nu kpakara ernu a.”
5Nu hnam kwno, o kaa, “Be j4abna
n'ozukwa inwe m.”

6 A whnurnu nu ozukwa inwe zinu
ele ke Chiokike. Kovu, ele nurnu izi
oma wam nu mbom bnage n'ozukwa
inwe wam kwnornu n'ékwe ekwe be.
7 Chiokike bitaru obochi berere ele
badnu ji naabna n'ozukwa inwe a, kwu
a “Tna.” Nga agida awha whemernu, o
hi n'onu Devidi kwu lele kpa o kwuru nu
mbom,

“Tna, 0 buru nu anu nurnu nkoli a,
anu mée ovu anu si rikne.”

8 Kwnornu nu o buru nu Josua duru
be bna n'ozukwa inwe, Chiokike bd
kwule oka gbasiri obochi ozukwa inwe
berere. °Ka neegesi nu ozukwa inwe
berere zinu rumu Chiokike lele kpa
Chiokike zukwaru inwe kpa o kekworu
owa n'obochi ke esau. 9Nye obula
ke bnarnu n'ozukwa inwe ke Chiokike,
noozukwa inwe nu kpakara ernu a lele
kpa Chiokike zukwaru inwe n'ernu a.
11 A yisi ehni ma a bnazne n'ozukwa
inwe a, 0 zi nye obula ba adna kwnornu
nu O6kwe ekwe lele kpa rumu Izireli
dnarnu.

12Tkwu-onu Chiokike zi budnu noor-
nusi ernu rikne. O zi buko kakwo ama-
ogwnu ruwhnu lawuru. Q noodubna,
neekewa mkpuru ovu nu enine, ma
okpukpu nu omio. Q nootupiya echiche
ovu nu agwa ke badnu. 130 z4a nhne
be keru eke ke tugwaru otugwa n'anya
Chiokike, kpakara nhne gbe anya n'anya
nye wam a jaasa ajiji gbasiri ehni ai.

Jizosi bu nye risi ariohna
14 Hne a nwernu nye risi ariohna hna
ezi kpa, nye beru ¢sno zne nu ruwhnu
Chiokike n'oligwe, Jizosi Karaisi Nnwo
Chiokike, a jidnesi okwuhia ke otukwasi
ovu ai aka rikne. 15Kwnornu nu a nwée
nye risi ariohna ke nhne gbasiri ai za

neemetu n'ovu, kovu a nwernu nye risi
ariohna nye be kparu iru n'apna gbula
lele ai, kovu 0 méne mmehie. 16 Ngwa
ma a gweru ovu siri rikne vadu ngadna
oru ke Chiokike ma a nahija obirizi nu
oru jeeyinu ai aka n'ige mkpa.

Nye risi ariohna obula bu nye be

hohiaru n'esilawuru ele badnu, be
bita a ichne ma ¢ dnasni anya badnu
nu ruwhnu Chiokike, naakwanu be
ariohna nu nkesi kwnornu mmehie. 20
nwernu rikne gweru ovu oma mesno
ele nwée rikne nu ele maa nhne n'apna
obula, kwnornu nu ya n'iwhuru a za
rikne. 3 Kam kpayaru, 0 naakwa ariohna
kwnornu mmehie ke a, nu ke ele berere.
40 z4 nye gweru igwugwu o chni ehni a
nye risi ariohna, kovu nye Chiokike suk-
wuru lele kpa o sukwuru Eroni. 5 Kpam
masi, Karaisi nyége ehni a igwugwu ke
nye risi ariohna. Kovu Chiokike kwuru
nhne gbasiri a,
“Ji bu Nnwo m,
M gholam Nda i tna.”
6 Chiokike kwu kwno nu hne berere,
“I bu nye ariohna okwnukokwnu,
n'ahiri ke Mekizedeki.”

7Nga Karaisi zi budnu n'owa, o ji

okne ekwna nu anya-mini rio aririo
a n'okpukpe nyee Chiokike, bu nye
nwernu rikne o dohia a n'enwu. Q nurnu
okpukpe a, kwnornu nu o gwednarnu
ehni a eli. 8Q bu n'ezi nu Jizosi bu
Nnwo Chiokike, kovu, 0 muhiaru obno
nsni hite n'awhnuwhnu o taru. Nga be
mernu a o ziri snam, ¢ ghoru nye risi
oznohia okwnukokwnu ke kpakara ele
joobno nsni. 19 Chiokike mernu a o buru
nye risi ariohna n'ahiri Mekizedeki.

Odnahala aznu

1A nwernu agida nhne a jookwu
gbasiri Karaisi nye risi ariohna n'ahiri
Mekizedeki, kovu a jéokwu a kwnornu
nu anu jéenwe rikne ghohia be. 12Kitna,
anu kwesiri 0 buru ele jeezni nhne,

kovu o zi koriri mkpa be neezni anu
nhne mbom ke ikwu-onu Chiokike. Q
buru nu mini-rema bu nhne anu zi
koriri noonwo, o blo wiri siri rikne.
I3Kwnornu nu nye obula ke noonwo
mini-rema bu watakiri, o nwée rikne
mahia nhne oma nu nhne biio oma.
14 Wiri siri rikne bu ke ele soru oso, bu
ele be znurnu o0 mahia nhne zi ichne nu
hne nhne oma nu nhne ojo zi.

Ngwa ma a zne ruwhnu, a sigbasi
6 iznizni mbom ke Karaisi zne nu ozu
ozu, a z0ma o tu ntu-eli otuhnasna nu
mmebhie berere hite n'ome nhne ke neeg-
weya enwu, kweru nu Chiokike. 2Ka bu
iznizni ke owu mini nu ke obniakwasi
aka nu risi, nu ke ohi n'enwu lizo, nu ke
ikpe zi okwnukokwnu. 3 Chiokike kwe, a
jeeme nhne ka. 4 Q bu nhne kwé omume
nu ele mahiaru iwhne ke Chiokike dnah-
nala, jeehiehna, bu ele raturu nkesi
oligwe riro, bu ele kehiaru igwe nu rime
Enine Nso. >Ele ka bu ke raturu nhne
oma ke ikwu-onu Chiokike riro ya nu
iknernema ke owa ke jaava, ® be hi nu ya
dnahnala. Q bu nhne jéekwe omume o
kwuhnaya be, 0 nu lele be nookpogidne
Nnwo Chiokike n'olu ogba berere, naak-
pasi a iwhnerne nu ruwhnu ohna.

7 Eli ke nwornu mini ke noozokwasi a,
naamipiya mkpuru ke bnannu ele ekwu
iru, o nahia ngozi Chiokike. 8 Kovu eli
ke nooru igwnu nu akikara bnage iru
obula. Be joovu a onu, n'ipne-aznu, bek-
wnu jeerne a.

9Kovu ele me whnurnu n'anya, o bu
n'ezi a nookwu kpa, a tukwasiri ovu nu
nhne kakwo mma gbasiri anu, bu ngozi
ke oznohia nu mmehie. 10 Chiokike za
neeme nhne ¢jo. O jéechezu ernu anu
ya nu owhnun'anya anu gesiri rewhna
a, zi koriri neegesi hne ele ke Chiokike
zi. 11 A noopio ma nye obula mee koriri
kpam du okwukwo, ma olile anya anu
ziri kwem. 12 A piole anu buru ele ime-
mgwu, kovu anu nu lele ele kweru ekwe

nwe masi ndidi tem du o nahia mkwna
Chiokike kweru.

Mkwna Chiokike zi kwem

13Nga Chiokike kweru Ebereham mk-
wna, o jiri ehni a du risi kwnornu nu o
z4 nye berere kakwo a. 140 kaa, “N'ezi
oka, m joogozi i, nyee i gbuba masi.”
15 Ebereham jiri ogologo nkasi ovu nwe-
hia mkwna wam Chiokike kweru a.

16Ele badnu neeji nye kakwo be
du risi, neemesi oka be rikne, kam
buru mbimambi o¢ka nu odogbuta.
17 Chiokike, ma o gesi ele jeekehia mk-
wna, nu ¢ jadagbanwo mkwna wam, jiri
rewhna a du risi. 18 Chiokike nyernu ai
mkwna a nu o du risi a, nhne lawuru ka
gbanwo agbanwo kwnornu nu Chiokike
jdagha aghalaghala, ai ele gbaznernu
jigidne olile anya ke zi nu ruwhnu aj
aka o zi inwe gwu ai. 1A nwernu
olile anya ka lele nkno ke mkpuru ovu,
ke zi jii nu kwem, ke dubnarnu ai
n'aznu ikpe obnosni nu rime hne zi nso,
20 hne Jizosi beru ai osno bnazne, buru
nye risi ariohna okwnukokwnu n'ahiri
Mekizedeki.

Mekizedeki, nye ariohna

Mekizedeki ka bu eze Salem, nye
7 ariohna ke Chiokike ke Kakwo Nhne
Dum Olu. O zuteru Ebereham nga o hiri
ogwnu ke o gburu ele eze neehiehna, o
gozi Ebereham. 2Ebereham nyee a otu
nga nu nri nga kpakara nhne o gweyaru.
Rewhna a ke mbom bu “Eze Ome Mma,”
ke ebo bu “Eze Salem,” ke bu “Eze
Udno.” 3 Q za otnutnu gbaka gbasiri nda
a mobu nne a, mobu avnurnu a, omumu
a, mobu enwu a, lele Nnwo Chiokike, o
bu nye ariohna gkwnukokwnu.
4Le nye kwu ka, ke nda ai Ebere-
ham nyegaru a otu nga nu nri nga
kpakara nhne ¢ luhiaru n'ogwnu. ® N'ezi
oka, iwu karu rumu Livai ele ariohna
nahoru rumu nda be otu nga nu nri nga.

O bu n'ezi nu be bu rumu Ebereham.
6Kovu Mekizedeki hige nu avnurnu Li-
vai, kovu 0 nahoru Ebereham otu nga nu
nri nga, gozi masi nye wam nahiaru mk-
wna Chiokike. 7 N'ezi, nye wam ke goziri
kakwo nye wam o goziri. 8 Hna, badnu
etekne ke joonwu onwu nanarnu otu nga
nu nri nga. Kovu hne berere, Mekizedeki
nye be gbaru akebne nu o jaazi tem na-
narnu otu nga nu nri nga. 2A jaakaa
nu nga Ebereham kwuru otu nga nu nri
nga, nu Livai nye nanahoru otu nga nu
nri nga kwuru ke a masi nu rime Ebere-
ham, “kwnornu nu Livai zi nu ruwho
Ebereham nda a nga Mekizedeki zuteru
Ebereham.

Jizosi bu nye ariohna lele Mekizedeki

11Be nyernu ele Izireli iwu hite n'ele
ariohna Livai. O buru nu iwu ke mernu
rumu Livai buru ele ariohna mernu
badnu zu ozu, ¢ z4 mkpa nu nye ariohna
berere jaava n'ahiri Mekizedeki, bto
n'ahiri Eroni. 2Kwnornu nu kpa be
gbanwornu ele ariohna, kpam masi bu
kpa be jiri gbanwo iwu kam. 13Nye a
nookwu oka bu Nyenwe ai, nye hiri
n'avnurnu berere, o za nye obula ke hiri
n'avnurnu kam bu nye okwa ariohna.
14A magwu nu Nyenwe ai hiri nu
avnurnu Juda whuya, bu ele Mozizi
kwiige nhne okwa ariohna gbasiri be.

15Ka dnornu ai anya nkari nkari,
kwnornu nu nye ariohna berere whu-
yaru lele Mekizedeki. 1Q bto nye
ariohna hite n'iwu ke osnusno omumu
ke badnuy, kovu o bu nye ariohna hite
nu iknernema budnu ke kwé okwo.
17 Kwnornu nu okwukwo nso karu kpa,
“I bu nye ariohna okwnukokwnu,
n'ahiri Mekizedeki.”

18 Be sigbasiri iwu oknani kwnornu
nu o za rikne, o bnage iru obula,
19kwnornu nu o z4 nhne ke iwu mernu
ozu ozu. Kovu a nwernu olile anya
ke ka mma ke a jeeji vadu Chiokike

291

Ele Hiburu 8:3

ndundu. 20 Chiokike duru risi gbasiri a,
ele berere buru ele ariohna hne be dige
risi. 21Jizosi bu nye ariohna Chiokike
dunnu risi, kwu masi nhne gbasiri a,
“Jihova duru risi,

0 jaalahna aznuy,

‘I bu nye ariohna gkwnukokwnu.””

22 Kwnornu odu risi ka, Jizosi bu mbi-
mambi ke ogba-njo-ehni ke kakwo mma.

23Fle ariohna wam zi agida kwnornu
nu be nwurnu onwu ke mernu be nwée
rikne dazigidne lele ele ariohna. 24 Kovu
Jizosi zi budnu okwnukokwnu, ernu
ke nye ariohna a z4 naagbanwo ag-
banwo. 25 Kam kpayaru, o nwernu rikne
0 znohia kpam kpam bu ele hiri n'aka
a vakwnusi Chiokike, kwnornu nu o zi
budnu okwnukokwnu noorionu be aririo
nu ruwhnu Chiokike.

26 A nwernu nye risi ariohna nu kpa,
nye zi nso, nwée ntubo, nye mmehie zila
nu rime, nye zi ichne hne ele badnu ele
mmehie zi, nye be gwelizoru olu kakwo
kpakara oligwe. 27 Jizosi ntina lele ele
risi ariohna ele berere, 0 za naakwa
ariohna kpakara gbochi kwnornu mme-
hie ke a nu ke ele Izireli. Kovu o kwarnu
otu ariohna kpoi ke zuru ohna nga o
gweru ehni a kwa ariohna. 28 Kwnornu
nu iwu mernu ele badnu ele zlige ozu
ele risi ariohna, kovu ikwu-onu wam
Chiokike jiri du risi ke sno iwu wam
n'aznu mernu Nnwo wam nye zuru ozu
okwnukokwnu.

Jizosi bu nye risi ogba-njo-ehni ikne

Ka bu risi kpakara nhne a nookwu,
8 a nwernu nye risi ariohna nu kpa,
nye dazi n'akarikwnunga ngadna eze
Chiokike n'oligwe. 2 Nye ariohna nu kpa
zi noornu ernu nye ariohna nu Hne
Kakwo Nso n'oligwe, bu ezi Oro-Eka Nso
ke Nyenwe ai wuru, o biila badnu. 3 Nye
risi ariohna obula jaakwa ariohna nu
nkesi nu ruwhnu Chiokike, o zi mkpa
nu nye ka jeenweriri nhne o jeeji kwa

ariohna. 4Q buru nu o zi n'owa, 0 jéobu
nye ariohna ria ria, kwnornu nu agida
ele ariohna zi ele naakwa ariohna lele
kpa Iwu Mozizi kwuru. ®Be neezne izi
n'Oro Nso ke nhne atu lele ke zi n'oligwe.
Lele kpa Chiokike kannu Mozizi nga o
noowu Oro-Eka Nso, “Whnu nu i mernu
kpakara nhne lele kpa be gesiri i be
n'olu rugwu.” ® Kovu ernu okwa ariohna
ke Jizosi kakpa ke ele rnurnu ernu nu
mkpururu iwu oknani. Qgba-njo-ehni ke
0 gbaru n'esilawuru Chiokike nu ele
badnu kakwo mma, kwnornu nu o gwu-
zogwu n'olu mkwna ke kakwo mma.

70 buru nu ogba-njo-ehni ke mbom
zuru ozu, mkpa ke ebo be znéne akpa ai.
8Kovu Chiokike whnurnu nu ele badnu
zlige ozu, o kaa,

“QObochi vawa, bu nhne Jihova kwuru,

nga me nu oro Izireli nu oro Juda,

jaagba njo-ehni ikne.

90 j6éonu lele njo-ehni,

me nu ele nda be gbary,

n'obochi me jiri be n'aka m

dohia be n'eli Jjipiti,

be kwnétala ovu nu njo-ehni wam me nu
be gbaruy,

m lemernu m be anya,

bu nhne Jihova kwuru.

10Kitna, ka bu njo-ehni me nu ele Izireli
jaagba

nu obochi ke jaava, bu nhne Jihova
kwuru.

M jeeyisi iwu m nu rime echiche be,

m jaagbakwasi be n'olu mkpoma be,

m jooburu Chiokike be,

be jooburu ele ke m.

110 z4 nye n'esilawuru be ke jeezni ibne
a,

mobu kanu nwene a, ‘Mahia Jihova,’

kwnornu nu kpakara be jaamahia m,

hite nu nye zi mati du nye ezi.

12M jaagbarunu be ogahie be,

m jéechenwanya mmehie be berere.”

13Hne o nookwu oka ogba-njo-ehni
ikne, Chiokike mernu ma ke mbom

ziri oknani, nhne obula mernu oknani
joodoka odoka, whume masi.

Okpenu Chiokike n'owa

Ogba-njo-ehni ke mbom ke Chiokike
9 nu rumu Izireli gbaru nwernu iwu
osnusno okpukpe n'oro nso ke owa.
2Be wuru oro okpukpe ke mbom ke
bu hne zi nsg. Nu rime onu oro ke
mbom, nhne zi nu rime a bu nhne be
bita tonji nu ikpechi nu bredi ariohna
Chiokike. 3N'aznu ikpe obnosni ke ebo
bu hne be kwu Hne Kakwo Nso. 4 Nhne
zi nu rime a bu ojo golu ke isensi, nu
Igbe Ogba-Njo-Ehni be woru golu. Nu
rime igbe wam, nhne zi a bu otu ite
golu mana, nu mkpara Eroni ke waru
okwukwo nu mbadamba akaworugwu
lawuru ke be gbakwasiri iwu wam n'olu
be. >N'olu igbe, ele enine izi be wuru
owu zi igwugwu be kwu Cherubim
gbasaru akankwu be kpusnirni ikpechi
oru. A jéenwe rikne kowa kpa be kitna.
6 Nga be bita kworu kpakara nhne, ele
ariohna naabna nu hne zi nso kpakara
obochi noornu ernu be. 7 Kovu okwolem
nye risi ariohna naabna nu Hne Kakwo
Nso n'aznu ikpe obnosni wam otu mgba
n'awha. O jeeji ovnarna ke o jeeji kpusni
mmehie ke a nu mmehie ele Izireli
mernu nu 6ma ama. 8Enine Nso nee-
gesi kpa Oro-Eka Nso ke mbom nu
omen'eli a gwuzo koriri, apna be jeeji
naabna nu rime Hne Kakwo Nso mes-
nirni emesni. °Ka bu nhne neegesi n'ige
ka, nu nkesi nu ariohna be jiri kwanu
Chiokike arjohna jéenwe rikne mee ele
neegweya nkesi ariohna zu ozu. 19Ka by
wiri nu manya nu mmemem ke osnusna,
kpakara omen'eli ele ka bu nhne anya
noowhnu joogwuzo tem du ige Chiokike
jaagbanwo be.

Ovnarna Karaisi

1 Kovu Karaisi varu lele nye risi
ariohna nhne ke ka mma ke zi hna, Qro-

Eka Nso ke o noornu ernu nu rime a
kakpa, zu masi ozu. QO bto ke be jiri
aka wu, o btlio ke be keru eke n'owa ka.
12Nga Karaisi bnaznernu nu rime Hne
Kakwo Nso, o bnarnu otu mgba kpoi. O
jile ovnarna owu mobu ke nnwo ehni
kwa ariohna, kovu o ji ovnarna ke a
gbahia kpakara ai okwnukokwnu. 13 Qv-
narna owu nu ehni nu nnwo ehni nu
retnu ke be wekwasiri ele zila richna
mernu be ziri richna n'olu ehni. 14 Q ko
buru ovnarna Karaisi, nye hiri n'Enine
Nso okwnukokwnu gweru ehni a kwa
ariohna nwée oru nu ruwhnu Chiokike,
joosnusnama akoniche ai whoga n'ernu
ojo ke jaakpaya enwu, ma a kpenu
Chiokike ke zi budnu.

15Kam kpayaru, Karaisi jiri buru nye
agbata ke ogba-njo-ehni ikne, ma ele
Chiokike sukwuru nwehia mkwna o ke-
hia nhne kwé okwo. Kwnornu nu o
nwurnu enwu ma o zi kpa o gbahia be nu
rime awhnuwhnu ke mmehie be mernu
nu mkpururu ogba-njo-ehni ke mbom.

16 Hne iwu oke mkpe zi, be jeegesiri
nu nye wam gbaru a nwurnu onwu.
17Kwnornu nu iwu oke mkpe bu nhne
etekne hne nye gbaru a zi budnu, kovu
0 jaabna n'ernu nga nye gbaru a nwurnu
enwu. '8Ka bu nhne kpayaru nu ogba-
njo-ehni ke mbom jiri owusi ovnarna
gwuzosiri rikne. °Kwnornu nu nga
Mozizi kannu ele Izireli kpakara nhne
iwu wam kwuru, o gweru gvnarna nnwo
ehni gwagidne a mini, gweru hisopu nu
wuulu ihie whesi n'okwukwo iwu wam
nu kpakara ele badnu. 200 kaa, “Anu
bno nsni, ka bu gvnarna ogba-njo-ehni
ke anu nu Chiokike gbary, anu bita a.”
21 Kpam masi, o whesiri Qro-Eka Nso ov-
narna nu kpakara agbugba nu nhne be
ji zne izi. 22N'ezi oka, ¢ gwnarnu mati
ovnarna mee kpakara nhne ziri snam
n'iwu, kwnornu nu hne be wasage ov-
narna, ogbaru mmehie z{la.

Ariohna Karaisi noovume mmehie

23Kam kpayaru, Oro-Eka Nso ke owa
ka nu kpakara nhne zi nu rime a, bu
oyiyi nhne zi n'oligwe, bu nhne be jeeji
ovnarna noosnu, kovu nhne ke oligwe
n'iwhuru a pioru ariohna ke kakwo mma
karu ovnarna anohia. 24Kwnornu nu
Karaisi bndge nhne zi nso be jiri aka
wu, ke bu oyiyi ke okwnamarna nhne.
Kovu o bnaznernu oligwe hne o gwuzo
nu ruwhnu Chiokike nu risi ai. 2°Nye
risi ariohna ele Ju naabna Hne Kakwo
Nso otu mgba n'awha gweru ovnarna
anohia. Kovu Karaisi znége o ji ehni a
kwa ariohna agida ige. 26 Q buru kpam,
Karaisi znernu ata awhnuwhnu agida
ige hite n'opanizo okike owa. Kovu o
whuyaru otu mgba kpoi kwnornu ai
n'okwukwo ige ka, gweru ehni a kwa
ariohna ma o vume mmehie. 27 Ka bu
ezi oka, badnu joonwuriri otu mgba,
omekwo, ikpe Chiokike sno a. 28 Kpam
masi, be jiri Karaisi kwa ariohna otu
mgba o vume mmehie agida ele badnuy,
0 jaava ke mgba lawuru znohia ele neele
anya a hne mmehie z{la a.

Karaisi kwaru ariohna
zuru ohna otu mgba

Iwu wam bu enine nhne oma
1 O ke jaava, o0 bilo nhne wam, kam
kpayaru, o nwée rikne hite nu ariohna
ke be naakwa ige obula mee ele naava
0 kpo risi eli zu ozu. 2Q buru nu
ele neekpenu Chiokike zi richna nu
rime ovu, ikpe mmehie ba ména be.
Kpakara gokwa ariohna znernu okwome.
3Kovu kpakara ariohna wam bu nhne
ke neechenwanyanu be mmehie be hite
n'awha du n'awha. *Kwnornu nu ov-
narna ehni nu owu nwée rikne vume
mmehie.
5Kam kpayaru nga Karaisi varu n'owa,
0 kary,

“Ariohna nu nkesi ruwhnu gma masige
i,
kovu i bitannu m ano-ehni o bnonu i
nsni.
6Ovu z4 nooso i n'onu
kwnornu ariohna okporne bekwnu
mobu ariohna mmehie.
7M kaa, ‘Chiokike, le, m valem
o mee nhne i pioru me mee,
lele kpa be gbaru nhne gbasiri m
n'okwukwo nso.”
8Ke mbom, ¢ karu, i piole ariohna
nu nkesi ruwhnu oma, mobu ariohna
okporne bekwnu mobu ariohna mme-
hie, 0 bu n'ezi nu iwu wam karu be
mee kpam. °Q kaa, “Chiokike, le, m
valem o mee nhne i pioru me mee.”
O gwemernu nhne ke mbom ma o zi
kpa o gwuzote nhne ke ebo. 19 Kwnornu
nu Jizosi Karaisi mernu nhne Chiokike
pioru o mee, o snusnamarnu mmehie
ai hite n'ariohna ke o jiri ehni a kwa
otu mgba ke zuru ohna. ! Nye okwa
ariohna obula noogwuzo kpakara gbochi
noornu ernu a, naakwa otu ariohna
agida ige. Kovu kpakara ariohna ka
nwée rikne noovume mmehie. 12Kovu
nga nye ariohna ka kwaru arjohna
ke zi okwnukokwnu kwnornu mmehie,
o daziri eli n'akarikwnunga Chiokike.
13 Hite n'ige wam, ¢ zi neese ige Chiokike
jaabita ele irno a lele nhne ogbakwasi
ochi a. 14Hite nu otu ariohna, o mernu
ele zi snam hite nu mmehie zu ozu
okwnukokwnu.
15Enine Nso naagbanu ai akebne ka
hite nu nhne o kwuru nu mbom,
16 “Ka bu njo-ehni ke me nu be jaagba,
n'obochi ke jaava, bu nhne Jihova
kwuru,
m jeeyisi iwu m nu rime ovu be,
m jaagbakwasi be n'echiche be.”
170 kaa kwno berere,
“M jéechenwanya aruru-eli be,
nu mmehie be berere.”

18Kitna, 0 gbarunnu be kpakara mme-
hie be, ariohna berere za kwnornu mme-
hie. 19Kam kpayary, rumu nda m, a
nwernu ovu siri rikne o bnazne nu Hne
Kakwo Nso hite n'ovnarna Jizosi. 200
gbamannu ai apna ikne ke zi budnu
hite n'ikpe obnosni wam ke bu ano-
ehni a. 2 A nwernu nye risi ariohna
ke kakwo, nye neelegidne oro Chiokike
anya. 22Ngwa ma a gweru mkpoma zi
richna nu ezi okwnata ovu, nu ovu ikpe
mana vakwnusi Chiokike, ya nu ehni be
jiri mini zi richna snusnama. 23 Ngwa ma
a knetasi olile anya ke okwnata ovu ai
aka rikne, kwnornu nu nye kweru ai mk-
wna jaabita mkwna o kweru. 24 A gbali
mee nhne joovulizo owhnun'anya n'ovu
ibne ai hite n'ornu ernu oma. 25 A ghasa
ogbako rumu nda n'otu lele kpa agwna
ele badnu neeme. Kovu a kwnagidne
ibne ai ke kakwo kpa obochi wam naava
ndundu.

26 Q buru nu a jaazi koriri neeme mme-
hie hne a nurnu ezi oka wam, o za
ariohna berere be jaakwa kwnornu ai.
27 Kovu nhne ke gwnarnu bu olile anya
ke tu ogwnu ke ikpe, ya nu ke okne bek-
wnu ke jeerne ele neemegidne Chiokike.
28Nye obula ke dnarnu Iwu Mozizi
nwurnu enwu hne badnu lawuru mobu
eto gbagidnernu a akebne, be dénnu a
obirizi. 22 Anu le kpa ikpe wam jaazi
rikne bu awhnuwhnu nye wam jaata
bu nye lednarnu Nnwo Chiokike anya,
nye kpdge ovnarna ogba-njo-ehni ke
Chiokike nhne, ke snusnamarnu mme-
hie a, nye lednarnu Enine Nso ke oru
anya. 30 Kwnornu nu a magwu nye karu,
“Mawa nwe mmegwnahia, m jeemegw-
narnu.” Jihova kwuru berere, “Jihova
jeekpe ele ke a ikpe.” 31 Q bu nhne tu
ogwnu o dnabna n'aka Chiokike ke zi
budnu.

32Anu chenwanya obochi ele ke
wheru ewhe kpa anu snurnu ovu
kpa iwhne Karaisi mukwasiri anu nu

rime kpakara awhnuwhnu. 33Agwna
ige anu buru ele be kpasiri iwhnerne
n'ohna, ige berere anu dasiri ele berere
be neemegbu emegbu n'ikwnu. 34Anu
donnu ele zi n'ikelu obirizi. Nga be
nahoru anu nhne anu nwernu, ovu soru
anu n'onu kwnornu nu any magwu nu
anu nwernu ekwnu ke jaazi okwnukok-
wnu n'oligwe.
35Anu ttwhu ovu osi rikne anu, o
jeenwe ogwo ernu zi agida. 3¢ Anu snuta
ovu ma anu nwernu rikne mee nhne
Chiokike pioru, nahia masi nhne o
kweru nu mkwna. 37 Kwnornu,
“Ige mati,
nye wam jaava bu nye jaava, o jéogbu
okwnu.
38Kovu, nye mee mma ke m jeehi
n'okwnata ovu ziri budnu,
0 buru nu nye obula lahna aznu,
nhne gbasiri a jooso m ovu n'onu.”
39Kovu a btio ele naalahna aznu, whu
etekne, a bu ele kweru du n'oznohia
mKkpuru ovu.

Ele dikne ke gokwnata ovu

Okwnata ovu bu odnabnernu nu
1 1 nhne a neele anya, nu otukwasi
ovu nu nhne ke a whnige anya zi.
2Hite n'okwnata ovu, ele gbaka nahiaru
ruwhnu oma n'aka Chiokike.

3Hite n'okwnata ovu, a ghohiaru nu
Chiokike jiri ikwu-onu a ke owa, ke kpa-
yary, nhne a npowhnu anya hi nu nhne
a whntiige anya whuya.

4Ebeli jiri okwnata ovu kwanu
Chiokike ariohna ke ka ariohna Keni
nwene a mma. Hite n'okwnata n'ovu a,
Chiokike gbaru akebne nu o bu nye
mee mma kwnornu nu Chiokike nahoru
nkesi a. Hite n'okwnata n'ovu a, o zi
koriri nookwu oka o bu n'ezi nu o
nwurnu onwu.

SHite n'okwnata ovu, Inoku nwiina
onwu, kovu Chiokike kwururu a nu
budnu, be whnina a, kwnornu nu
Chiokike kwururu a. Kovu su Chiokike
kwururu a, be gbaru akebne a nu o
mernu nhne soru Chiokike ovu n'onu.
6Hne okwnata ovu zila, be nwée rikne
mee nhne jooso Chiokike ovu n'onu.
Kwnornu nu nye jaavakwnusi Chiokike
jeekweriri nu Chiokike zi, nu o bu nye
nookwu ele noopiosi a rikne ogwo ernu.

7 Hite n'okwnata ovu, Noa turu ogbo
nga Chiokike doru a aka nu nsni nhne ke
zi nu ruwhnu, 0 whntna anya, o tu ogbo
o0 jiri znohia ele oro a. QO marnu owa ikpe,
kehia ome mma hite n'okwnata ovu.

8Hite n'okwnata ovu, Ebereham
bnornu nsni nga Chiokike sukwuru
a zne eli ke o jeekehia nu mkwna,
0 whoga neezne hne ¢ mada. °Hite
n'okwnata ovu, o wuru n'eli Chiokike
kweru a mkwna lele nye izne. O wuru
n'oro-eka, ya nu Aziki nu Jekopu, ele
ya nu be kehiaru otu mkwna wam.
10 Kwnornu nu Ebereham neele anya eli
ke nwernu ntuy-eli, ke Chiokike bu nye
nka nu nye wuru a.

1 Hite n'okwnata ovu, Sera nahiaru
rikne o tu rime nga o wheru ige, 0
bu n'ezi nu o nwée nnwo”* kwnornu
o karu nu o bu nye kwesiri okwnata
ovu bu nye kweru mkwna. 12 Hite n'otu
badnu ka, Ebereham, o bu n'ezi o0 nu
lele nye nwurnu onwu, hne avnurnu a
hna lele mbo ke oligwe nu lele rizna ke
zi nu ngeri osimini hna ke nwée onu
ogwnugwnu.

13 Kpakara ele ka nwurnu nu rime ok-
wnata ovu. Be nahiage nhne Chiokike
kweru mkwna, kovu be whnurnu be hite
nu hne zi ikere, gweru be, kwuhia nu be
bu ele izne nu ele neewhe ewhe n'owa.
14 Nga ele badnu nookwu kpa, ka neegesi

“11:11 mobu hite n'okwnata ovu, Ebereham ghoru nda, o bu n'ezi o mernu okno badnu,

Sera n'iwhuru a nwée nnwo

nu be neele anya eli ke aka be. 1> N'ezi
oka, o buru nu be naari oriri gbasiri eli
ke be hiri whuya, be znernu alahna aznu.
16Kitna, be neele anya eli ke ka mma,
eli ke oligwe. Kam kpayaruy, iwhnerne z4
neeme Chiokike ma be sukwu a Chiokike
be, kwnornu nu o bitannu be otu eli.

17Hite n'okwnata ovu, Ebereham
gweru Aziki kwa ariohna nga Chiokike
kparu a iru. Nye wam nahiaru mkwna
wam jiri otu nnwo kpoi o nwernu kwa
ariohna. 18Q bu n'ezi nu Chiokike
kary, “Hite nu Aziki, i jeenwe agida
rumu.” 19 Ebereham kweru nu Chiokike
nwernu rikne mee Aziki hi n'enwu lizo,
n'ezi oka, 0 nahoru nnwo a lele nye hi
n'enwu lizo.

20Hite n'okwnata ovu, Aziki goziri
Jekopu nu Iso, nookwu oka gbasiri ngozi
ke zi nu ruwhnu. 2! Hite n'okwnata ovu,
Jekopu goziri rumu Josefu lawuru nga o
noonwu enwu. Q dnabnernu nu mkpara
a kpo risi eli nyee Chiokike.

22Hite n'okwnata ovu, Josefu nga o
noonwu enwu kwuru nhne gbasiri ok-
wnehala ke rumu Izireli n'eli Jjipiti, nyee
be iwu gbasiri okpukpu a.

23 Hite n'okwnata ovu, ele murnu Moz-
izi tugwaru a enwa eto kwnornu nu ¢ bu
nnwo zi ichne, ogwnu iwu eze ttla be.

24Hite n'okwnata ovu, Mozizi, nga o
sopiyaru nu badnu, kwéle be sukwu
a nnwo adna Fero. 250 snornu rumu
Chiokike ta awhnuwhnu kanu a mma
kakwo o nwe ovu 0so n'onu ke mmehie
ige mati. 26 0 gwnurnu nhne iwhnerne
ke Karaisi nhne zi okne onu ahia kakwo
kpakara ekwnu ke Ijipiti, kwnornu nu o
neele anya ogwo ernu ke zi nu ruwhnu.
27 Hite n'okwnata ovu, o sigbasiri eli Ijip-
iti, o tdla ogwnu ovu owe ehni ke eze,
kwnornu nu o gwuzoru kwem lele nye
whnurnu Chiokike wam be whni anya,
anya.

28Hite n'okwnata ovu, o miteru Iriri
Ogawhe nu ovnarna be wesaru ma enine

296

Ele Hiburu 11:40

izi enwu wam ke gburu kpakara nnwo
mbom be murnu gharu o gbu nnwo
mbom ele Izireli. 29 Hite n'okwnata ovu,
rumu Izireli wheru Osimini Ihie lele eli
etekne, nga ele Jjipiti pioru ma be whe,
mini riri be.

30Hite n'okwnata ovu, oghiri mkpo
Jeriko dnarnuy, nga ele Izireli gbaru a
gburugburu obochi esau.

31Hite n'okwnata ovu, nwerinya
ewhere Rehabu ziri budnu, be
gbtikotala ya nu ele irno Chiokike,
kwnornu nu o tugwaru ele znernu o
nyokahia eli wam.

32Ndaa nhne me jookwu, kwnornu
nu ige zila me jookwu nhne gbasiri
Gidioni, nu Baraki, nu Samsini, nu Je-
fita, nu Devidi nu Sameli, nu kpakara
ele owhnurninya. 33Ele hiri n'okwnata
ovu lugbu eli-eze, rnu ernu oma, nahia
mkwna, kpusni onu odum, 34kpachni
bekwnu noonwu onwu, gbanahoru ama-
ogwnu, be nwée rikne, kovu be ghoru
ele dikne, ele dikne n'ogwnu, chihala ele
ogwnu eli berere. 35Ele rinya nahiaru
ele ke be hiri n'enwu lizo. Be taru ele
berere awhnuwhnu, kovu be kwéle be
dohia be, ma be lizo n'enwu ke ka mma.
36 Be mernu ele berere nhne rumu, pnia
be hna, owe, be knernu ele berere eriri,
yisi be n'ikelu.

37 Be turu be akaworugwu, be kwobiri
be ebo, be jiri ama-ogwnu gbu be,
be woru akpukpo owu nu atnurnu
gbaghari, be gho ele mboni, be kpakna
be ehni, megidne be.

38Ele owa kwésile ele ka. Be gaghari
lele ele nwée oro n'eli-ikpa nu rugwu
mati, be wuru nu rime mkpewu nu
onunu eli.

39Kpakara ele ka nwernu otnutnu oma
kwnornu n'okwnata ovu be, kovu be
néhiage mkwna wam. 40Chiokike bi-
tannu ai nhne ka mma. Chiokike mernu
ma ai nu be zukota, ma a buru ele zuru
ozu n'otu.



Ele Hiburu 12:1

Chiokike naapnia rumu a nhne

Kam kpayary, hne a nwernu
]. 2 agida ele akebne gbaru ai gbu-
rugburu, a tuwhu kpakara nhne ke noob-
nosni ai nu mmehie ke naatakwnusi
n'ehni ai, ma a gweru okasi mkpoma gba
eso ke zi ai nu ruwhnu. 2A neelegidne
Jizosi anya, nye turu ntu-eli nu nye mek-
wakworu okwnata ovu ai. Nye kwnornu
ovu 0so n'onu ke zi a nu ruwhnu li nhne
igbugbu ke ogba, gweme iwhnerne, o
daziri eli kitna n'akarikwnunga ngadna
eze Chiokike. 3Anu tule nhne gbasiri
nye wam ke liri nhne igbugbu ke ogba
nu omegidne ke ele mmehie, rikne bo
gwu any, anu dna n'apna. 4 Nu rime og-
wnu anu ngolu megidne mmehie, anu
yéoluge ogwnu du n'owusa gvnarna anu
n'enwu. °Anu chezuru ikwu-onu okasi
ovu wam ke Chiokike nookwu anu lele
rumu,
“Nnwo m, i lédna odo aka nu nsni ke Ji-
hova anya,
ovu lakwadia anu mini nga o bigboru
anu.
6Kwnornu nu Jihova naata ele ¢ wh-
nurnu n'anya awhnuwhnu,
naapnia nye obula o kwuru nnwo a
nhne.”
7Anu nabnarnu awhnuwhnu anu
naata lele odo aka nu nsni ke nda noodo
rumu a. Anu whnulele nnwo ke nda a
z4 noodo aka nu nsni sa? 8Q buru nu
Chiokike z& noodo anu aka nu nsni lele
ele berere, anu blilo rumu a, kovu anu
bu rumu oyi. °Nda ai k'owa noodo ai
aka nu nsni, a noobnonu be nsni. A
kwesiri o bnonu Nda ai ke enine ai nsni
karukwo ma a ziri budnu. 19Nda ai
k'owa naapnia ai nhne ige mati n'ovu
oso n'onu be, kovu Chiokike naapnia ai
nhne kwnornu mbnarna ke ai, ma a
snornu a kehia ozi nso a. 11Q z4 odo
aka nu nsni obula ke ngoso ¢so n'ige
wam, kovu o zi igbugbu. Omekwo, o

mipiya ezi mkpuru ke ome mma nu
udno nu rime ele gawheru nu rime a.
12Kam kpayaru, anu mee aka ke
dnarnu adna lizo nu mkpnerne ochi ke
nwée rikne gwuzoru kwem. 13 Anu zne
izne n'apna ke snirni asni o zi ele nwée
ochi ba dna n'apna, tnunuma, be gwo be.

O do aka nu nsni

14 Gbali ma ji nu kpakara ele badnu
ziri n'udno, ziri masi nso, kwnornu nu
0 z& nye joowhnu Chiokike anya su o
zila nso. 15 Anu whnu nu o z4 nye dna-
halaru n'oru ke Chiokike. O zi nye nu
lele egwnugwnu luga nlulu n'esilawuru
anu ke joovuyanu anu mkpa, hite nu a
mejo agida badnu. 16 Anu whnu nu o z4
nye neeme Qyi mobu nye zd noosonu
Chiokike anya lele Iso, nye kwnornu otu
mgba wiri re onodi opnarna a. 17 Anu
mahiaru, omekwo, o pioru o nahoru
ngozi nda a, oghere z{la kwnornu nu o
nwée rikne gbanwo nhne o mernu, o
bu n'ezi nu o jiri anya-mini ekwna piosi
ngozi wam rikne.

18Anu vaduge nu rugwu ke anu
jeemetu aka, lele rugwu Saina ke neerne
bekwnu, nu ochichiri, okne ogwnu nu
okne ruwhere, 19nu odidna ke okwodu
nu odidna nkoli ke ele nurnu a, riasno
nkoli wam kwiima berere. 20 Kwnornu
nu be gwtzolige iwu wam ke kary, “O
bubedi anghia vadu rugwu wam metu
a aka, be gweru ara tugbu a.” 2! Nhne
Mozizi whnurnu zi okne ogwnu, o kaa,
“Ogwnu turu m, ehni nooznu m biri
biri.”

22Kovu anu vaduru rugwu Zayoni,
bu Jeruselem ke oligwe, eli-ohna ke
Chiokike ke zi budnu, nu ele enine izi,
0 zd nye noogwnuli onu, ele neetne
eri onwudna. 23Anu vadulem ogbako
Chiokike ke rumu be beru osno mu, ele
be gbaru rewhna be n'oligwe, vakwnusi
masi Chiokike, nye neekpe kpakara ele
badnu ikpe, nu enine ke ele ome mma

zuru ozu. 24 Anu vakwnusiri Jizosi, nye
ibno ke ogba-njo-ehni ikne, nu ovnarna
ke owhesa, ke nookwu nhne ke ka mma
kakwo ovnarna Ebeli.

25 Anya du anu eli, anu whnu nu anu
ghérula o nurnu nhne nye wam nookwu.
O buru nu ikpe marnu ele wam bnéne
nsni nhne nye wam zi ngodo be aka
nu nsni n'owa kwuru, ndaa kpa a jaag-
banahoru, o buru nu a bnéne nsni nhne
nye wam zi n'oligwe noodo ai aka nu
nsni nookwu? 26 Nkoli a mernu owa znu
biri biri n'ige wam, kovu kitna, o kweru
mkwna kaa, “Berere kwno, m jeeme o
btio owa kpoi znu biri biri, kovu oligwe
masi.” 27 “Berere kwno” neegesi nu o
jeegweme kpakara nhne nooznu biri biri
bu nhne be keru eke, ma nhne ke za
nooznu biri biri gwuzosi rikne.

28Hne a nanahoru eli-eze ke za
nooznu biri biri, a tunu Chiokike
mmamma, kwnakwu a kpa o jooso
a n'onu, nu ogwnu nu O0sSO anya.
29Kwnornu nu Chiokike bu bekwnu
neerne erne.

Kpa be wu budnu jaamasi Chiokike

Anu ngowhnu ehni anu n'anya
]. 3 lele rumu nda. 2Anu chézu
elekota ele izne, kwnornu nu agwna
badnu lekotaru enine izi hne be maa.
3 Anu chenwanya ele zi n'ikelu lele nu
anu nu be zji n'ikelu. Anu chenwanya
ele naata awhnuwhnu lele nu anu nu be
sno naata awhnuwhnu.

4 Anu sobisinu olulu nzi nu nnwerne.
Anu méru okpata nzi nu nnwerne
kwnornu nu Chiokike jeekpe ele neeme
oyi nu ele ewhere ikpe. > Anu kwé owh-
nun'anya iwai neechi mkpoma any, nhne
anu nwernu ji anu ruwho, kwnornu nu
Chiokike karu,

“M jaaghasa anu ria ria,

m jéasa anu aka ria ria.”

6 Kam kpayaru, a ji ovu siri rikne kaa,
“Jihova bu nye neenyinu m aka,

ogwnu za nootu m nhne badnu jeeme
m.”

7 Anu chenwanya ele risi anu wheru
ewhe, ele kwunnu anu ikwu-onu
Chiokike, kpa be wuru budnu be, kpa
be nwurnu enwu, anu snornu okwnata
ovu be. 8Jizosi Karaisi zi kpa o zi, ekile,
tna, du okwnukokwnu.

9 Anu kwékwadia iznizni ikne obula
zi ichne ichne kwnapu anu n'apna. Q
ka mma mkpoma ai gwuzosi rikne n'oru
Chiokike, o0 bGo nu omen'eli wiri zi
ichne ichne ke za naabnanu ele neeri
a mbnarna ¢bula. 19A nwernu ojo ke
ele naakwa ariohna n'Oro-Eka Nso nwée
rikne ri nhne zi nu olu a.

1 Kwnornu nu nye risi ariohna neeg-
webna ovnarna anohia be gburu lele
ariohna mmehie nu rime Hne Kakwo
Nso, kovu be nookporne okpna anohia
wam bekwnu n'aznu eli-ohna. 12Kam
kpayaruy, Jizosi taru awhnuwhnu n'aznu
eli-ohna ma o gweru ovnarna a bita
ele badnu nso. 13 Ngwa ma a znekwnusi
a n'aznu eli-ohna vuru masi iwhnerne
a. “Kwnornu nu a nwée eli-ohna ke
jaadazigidne hna, kovu a neele anya eli
ke naava nu ruwhnu.

15Ngwa ma a znarni Chiokike ige
obula, ma ¢ buru ariohna hite nu Jizosi,
ka bu nhne nkesi ke hi ai n'ovu, hite
n'onu nookwuhia nu o bu Nyenwe ai.
16 Anu chenwanya, neeme nhne oma ya
nu neekesi ele badnu nhne anu nwernu,
kam bu ariohna ke nooso Chiokike ovu
n'onu. 17 Anu bno nsni, anu bita ehni anu
nu mkpururu ele risi anu, kwnornu nu be
neelegidne anu anya lele ele jaasa ajiji
nu ruwhnu Chiokike, ma be rnu ernu be
n'ovu oma, o btio nu ovu owe ehni, ke za
bnanu anu mbnarna obula.

Obekwu ikwu ipne-aznu

18 Anu kpenu ai okpukpe. A magwu
nu ovu ai zi richna kwnornu nu a pioru
o mee nhne buru oma ige obula. 19M

naariasno anu kpenu m okpukpe ma m
vakwnusi m anu wara wara.

20Kitna, Chiokike udno nye mernu
Nyenwe ai Jizosi hi n'enwu lizo, nye
bu Okne Nye Znu Atnurnu wam, hite
n'ovnarna ogba-njo-ehni kwé okwo,
2lnyee anu kpakara nhne buru oma o
mee echiche a. O gweru masi ai mee
nhne masiri a, hite nu Jizosi Karaisi nye
nwe igwugwu okwnukokwnu. Amim.

299

Ele Hiburu 13:25

22Rumu nda m, anu bno nsni n'ikwu-
onu ezni ke me kwuru, kwnornu nu ok-
wukwo me gbaru z4 ogologo.

23 Anu mahia nu nnwo nda ai Timoti
whuyalam n'ikelu. QO buru o va ngwa
ngwa, me nu a joosno va lekasi anu.

24 Anu bekwu kpakara ele risi anu nu
kpakara rumu Chiokike. Ele Itali nee-
bekwu anu.

250ru Chiokike dazinu kpakara anu.

Okwukwo izi

Jemisi
Nhne gbasiri okwukwo izi ka

Okwukwo izi Jemisi jihiaru n'agida ezni o
nyernu kpakara rumu Chiokike gbasaru
nu “rime kpakara owa.” Jemisi ji agida
nhne anya noowhnu n'obochi neezni
nhne ke enine, neegesi kpa nye Karaisi
kwesiri o ji akoniche wu budnu n'owa.
Jemisi kwuru oka gbasiri oba eze,
owa, ornurna, agwa oma, okewa, okw-
nata mkpoma, riro, akoniche, okno oka,
oknomokno, 9zi wohnernerne, okpe ele
berere ikpe, nganga, ndidi nu okpukpe.

Okwukwo izi ka nookwu mkpa o zi
nu badnu nwernu okwnata mkpoma nu
nhne obula o neeme, lele kpa o kwesiri
nye neekpenu Chiokike.

Nhne zi n'okwukwo izi ka

Opanizo (1:1)

Okwnata mkpoma nu akoniche (1:2-8)

Qdna owa nu eze (1:9-11)

Ornurna (1:12-18)

Onurnu nu omume (1:19-27)

Odo aka nu nsni gbasiri okewa (2:1-
13)

Okwnata mkpoma nu ernu (2:14-26)

Nye Karaisi nu riro a (3:1-18)

Nye Karaisi nu owa (4:1—5:6)

Ezni zi odo nu odo (5:7-20)
1 Mawa, Jemisi, nye izi ke Chiokike

nu ke Nyenwe ai Jizosi Karaisi, nee-

bekwu kpakara ele ke Chiokike, ke bu
avnurnu nri nu ebo ele Chiokike zi nu
rime kpakara owa.

Okwnata ovu n'ige ornurna

2Rumu nda m, o buru nhne snarnima
ige obula anu dnabnarnu nu nhne or-
nurna zi odo n'odo. 3 Kwnornu nu ¢ bu
okpa okwnata ovu iru jeegweya ndidi.
4Ndidi rnuzu ernu a, ma anu buru ele
zuru ozu, ¢ z4 nhne kogwu. ® Q burunu o

zi nye nwée akoniche, nye wam rio n'aka
Chiokike, nye neenye kpakara badnu
hite nu mkpoma oma a, o0 za naakpasi
iwhnerne. O jeenye a. ®Nye wam jeeji
okwnata ovu nogorio, o0 nwéko mkpoma
lawuru. Nye nwernu mkpoma lawuru
nu lele abaka-mini osimini, nga ruwhere
neewhe, ¢ nootulizo a olu. 7“Nye ki
chéko nu o jeenwehia nhne obula n'aka
Nyenwe ai. 8 Q bu nye mkpoma lawuru,
o gwiizole kwem nu kpakara apna a.

Odna owa nu eze

9Nnwo nda ke bu nye mboni nwudna
nga Chiokike gwelizoru a olu. 19Nnwo
nda ke bu nye kwu nwudna nga Chiokike
gwednarnu a eli. Kwnornu nu nye
kwu jaagawhe lele igwugwere ohia.
11 Nga ehnam wasiri n'orne bekwnu a, ¢
chnagbu achara, igwugwere a dnahnala,
mma a kwome masi. Kpam masi, nye eze
jaagawhe nu kpakara ernu a.

Ornurna

12Ngozi jaazinu nye wam ovu a siri
rikne nu ige ornurna, kwnornu nu o
megbu ornurna, o jeenwehia budnu kwé
okwo ke Chiokike kweru ele whnurnu
a n'anya mkwna. 13Nga be naarna anu
ornurna, nye wam kakwadia, “Chiokike
naarna m ornurna,” kwnornu nu o za
nye nwernu rikne rna Chiokike ornurna,
Chiokike rn4 badnu ornurna. 14 Kovu be
naarna badnu ornurna nga nhne gjo ke
mkpoma nooto a, ma o duwhu a. 15Nga
nhne ¢jo ke mkpoma wam turu rime, 0
muhia mmehie, mmehie masi sopiya, o
muhia enwu.

16 Rumu nda m me whnurnu n'anya,
anu kwé be duwhu anu. 17 Kpakara nkesi
oma nu nhne buru oma neehi n'oligwe
naava, n'aka Nda ke keru iwhne, nye za
naagbanwo lele kpa enine naagbanwo.
18 Chiokike pioru o gweru ikwu-onu ke
ezi oka a muhia ai, ma a buru mkpuru
mbom ke kpakara nhne o keru eke.

Onurnu nu omume

19Rumu nda m me whnurnu n'anya,
anu mahia ka, kpakara badnu ziri gnar-
nagnarna n'onurnu, kovu ¢ bio n'okwu
oka. O wé masi ehni wara wara. 20 Nye
ovu owe ehni nwée rikne mee nhne jaa-
masi Chiokike. 21 Kwnornu nu ka, anu
gweme kpakara rune nu kpakara agwa
ojo ke jipihiaru mkpoma anu. Anu gweru
ehni anu bita nu mkpururu Chiokike,
nahoru oka wam ke nwernu rikne o
znohia mkpuru mkpoma anu.

22 Anu buru ele neeme nhne oka wam
kwuru, anu biko ele ngonu onu kpoi,
needuwhu ehni anu. 23Nye obula ke
noonu ikwu-onu wam kpoi, kovu o za
neeme eme, nu lele badnu ke neelekiri
ruwhnu a nu nyno, whnu ruwhnu a kpa
o nu, 240 lekirikwo ehni a, ngangam,
o whoga, chezume okpa badnu o bu.
25Kovu nye obula ke neelegidne anya
n'iwu wam zuru ozu ke neeme badnu
nwernu ehni a, ke naadazigidne nu rime
a, 0 blio nye noonu onu neechezu masi,
kovu nye neeme nhne iwu wam kwuru,
Chiokike joogozi nye wam n'ernu a.

260 buru nu nye obula bu nye
neekpenu Chiokike, kovu o knésige riro
a eriri, 0 npoghonu mkpoma a aghigho,
okpenu Chiokike a bu nhne etekne.
27 Okpenu Chiokike ke zi snam, ke be
mérula emeru nu ruwhnu Chiokike bu
Nda ai, bu ka, o chenwanya rumu nwée
nda nu nne, nu ele rinya nzi be nwurnu
nu mmekpehni be, nu badnu o bita ehni
a richna hite nu nhne gjo k'owa ka.

Ole badnu anya nu ruwhnu

Rumu nda m, lele ele kweru nu

Nyenwe ai Jizosi Karaisi, nyenwe ig-
wugwu, anu léko badnu anya nu ruwhnu
hite nu ya naakpa ike. 2Q buru nu
nye kwu ke gbagwu ari mkpaka golu,
woru iwo marnu mma va n'ogbako anu,
nye mboni ke wogwu nkukara iwo va

masi, 3o buru nu anu sobisinu nye wam
wogwu iwo marnu mma, kanu a, “Daziri
nu ngadna ka,” kovu kanu womboni
wam, “Gwuzoru hna, mobu daziri n'eli
etekne n'ochi m,” 4anu kpéla ike, buru
masi ele ikpe oriri ojo marnu?

5Anu bnote nsni, rumu nda m me
whnurnu n'anya, Chiokike horulam ele
mboni ke owa ka, mee be buru ele kwu
n'okwnata ovu be, be buru masi ele o
jeenye eli-eze wam o kweru ele wh-
nurnu a n'anya mkwna. ®Kovu anu led-
narnu womboni anya. Q bto ele kwu
wam neemegbu anu? Q bilio be noop-
nurnu anu zne oro ikpe? 7 O btio ele kwu
noolulu rewhna oma nye wam nwe anu?

8 Q buru anu bita iwu Eze aj ke oligwe
ke be gbaru n'okwukwo nso, “Whnu nye
agbatibi i n'anya lele ehni i,” anu mek-
waru nkari. °Kovu ¢ buru nu anu le
badnu anya nu ruwhnu, anu mehielem.
Iwu jeegesi nu anu dnarnu iwu. 10 Nye
obula ke jaabita kpakara iwu, kovu
dna otu kpoi, 0 dnanam kpakara iwu
wam. 11 Kwnornu nu nye wam karu, “I
méko oyi,” kamasiri, “I gbtiko badnu.”
O buru nu i méne oyi, kovu i gburu
badnu, i bu nye dnarnu iwu. 12 Anu kwu,
mee masi lele ele Chiokike jeeji iwu ke
neeme badnu nwernu ehni a kpe ikpe.
13Kwnornu nu nye nwée mkpoma ob-
irizi, Chiokike jéodonu a obirizi nga o
jeekpe a ikpe. Obirizi nponwudna n'ikpe
omuma.

Okwnata ovu nwée ernu
bu nhne etekne

14Rumu nda m, ndaa mbnarna ob-
narnu ¢ buru nu nye obula kaa, “M
nwernu m okwnata ovu,” kovu ernu a
gésile a? Okwnata ovu kpoi o joozno-
hia a? 15Q buru nu rumu nne rukna
mobu rumu nne rinya nwée iwo, mobu
wiri oriri, !®mbnarna kini bu nhne o
bnarnu, o buru nu otu badnu n'esilawuru
anu kanu a, “Lekwaru anya, o nyee i

iwo i joowo, chi i iyi, nu wiri i jeeji
riji ruwho,” kovu o nyéne a nhne ke zi
ano-ehni mkpa. 17 Q bu masi kpa okw-
nata ovu ke nwée ernu bu nhne nwurnu
onwu.

18Kovu otu nyenum jaakaa, “Otu
badnu nwernu okwnata ovu, nye berere
nwernu ernu oma.” Gesi m gkwnata ovu
i ke nwée ernu, m jeegesi i ernu oma m
hite nu okwnata ovu m. 191 kweru nu
otu Chiokike, o buru gma. Ele renwu gjo
kwe masiri, be naama rururu tu ogwu.
20 Ji nye iwhnirniwhno! I pioru ¢ mahia
nu okwnata ovu ke nwée ernu bu nhne
etekne? 21 Gweru Ebereham nda ai nu
nhne atu. Be gwnusiri a nu nye mee
mma hite n'ernu oma a, nga o jiri Aziki
nnwo a rukna kwa ariohna n'olu ojo
ariohna. 221 whnurnu nu okwnata ovu a
nu ernu a rnukotaru ernu. Qkwnata ovu
a zuru ozu hite n'ernu oma a. 23 Nhne be
gbaru n'okwukwo nso mezuru ke kwuru,
“Ebereham kweruru Chiokike, Chiokike
gwnusinu a nu ¢ bu nye mee mma.” Be
sukwu a enyi ke Chiokike. 24 Anu wh-
nurnu nu be gwnurnu badnu nu nye mee
mma hite n'ernu oma a, ¢ bio hite nu ok-
wnata ovu kpoi.

25Kpam masi, gweru Rehabu
nwerinya ewhere nu nhne atu. Be
gwnurnu a nu nye mee mma hite n'ernu
oma, nga o kwubnanyarnu ele varu o
dna ndidna hi n'eli Izireli, zihala be
n'apna berere. 26Lele kpa ano-ehni bu
nhne nwurnu onwu hne enine zila,
kpam masi, okwnata ovu bu nhne
nwurnu onwu hne ernu zila.

Ledu riro i anya

Rumu nda m, kpakara anu btiko ele
3 zni nhne. Kwnornu nu anu magwu
nu ele zni nhne jeenwe agida ikpe
kakwo ele berere. 2Kpakara ai naad-
nahie n'agida nhne. Nye z4 naadnahie
nu ikwu-onu bu nye zuru ozu, nwe
masiri rikne o chikota kpakara ehni a.

3 A neekne onu iyinya eriri ma be mee
nhne a pioru be mee, zne masi hne a
pioru be zne. 4A gweru ogbo mini lele
nhne aty, o bu n'ezi nu o zi okpotokpo,
okne ruwhere noovughari a, kovu nu
nye risi ogbo ji amarna mati nootughari
ogbo penupe obula nye risi ogbo pi-
oru. °>Kpam masi, riro bu nhne mati zi
n'ehni ai, 0 nootu oka k'agida. Le kpa ig-
bogo hna ezi bu ke bekwnu mati mernu
o nwuzo bekwnu. ¢Riro bu bekwnu. O
jihiaru nu agida nhne ojo n'esilawuru
nhne zi ai n'ehni. Riro bu nhne neemeru
badnu, noomusi budnu bekwnu hite nu
bekwnu eli renwu.

7Badnu nwernu rikne znu, znu
masilam kpakara nhne be keru eke,
mobu anohia ke zi ogwnu zi ichne
ichne, nu onunu obula, mobu aznu zi
nu mini, nhne obula noopnu opnu.
8Kovu nu o za nye nwernu rikne znu
riro. Q bu nhne ¢jo ke z4 naadazj bidim.
Nhne gbu badnu zi nu rime a. °A ji
riro naaznarni Nyenwe ai nu Nda ai
Chiokike. A ji masi a noovu badnu onu
bu nye be kpuru n'oyiyi ke Chiokike.
100tu mmamma nu ovu onu neehi nu
otu onu wam ngowhuya. Rumu nda m,
o btio oma o zi kpam. !! Be tuhia mini
so n'onu nu mini lu nlulu n'otu omi?
12Rumu nda m, isisi figi o nwernu rikne
minya mkpuru isisi olivu? Mobu isisi
vaini o nwernu rikne minya mkpuru
isisi figi? Mini arua, o nwernu rikne
gbahia mini so n'onu?

Akoniche zi ichne ichne

130 buru nu o nwernu nye zi
n'esilawuru anu ke nwernu akoniche
nu oghohia, o gesi a hite nu budnu a,
hite masi nu agwa oma nu ogwedna
ehni a eli ke hi n'akoniche. 1*Kovu o
buru nu mkpoma anu jihiaru nu okwno-
awuwa, nu ovu nlulu, nu aka-nchni,
anu kpad nganga. Anu mée ezi oka gho
aghalaghala. 1°> Akoniche ke nu kpam

hige n'oligwe va, 0 bu ke owa. Enine
Chiokike zila nu rime a. O bu nhne ke
renwu Qjo neezni. 16 Hne okwno-awuwa
nu okewa zi, ogba aghara ghara jaaziri.
17 Kovu akoniche ke hi n'oligwe va, beru
osno ziri richna, omekwo, o nwe udno,
o nwernu mkpoma oma, naadnakota
n'otu, o nwernu obirizi nu ernu oma,
o nwée aghigho, o kwu ezi oka. 18Ele
neeme udno naakpa mkpuru udno. Be
jooghohia mkpuru ke imerne oma.

Enyi ke owa
O bu kini noovuya o¢lu ogwnu nu
4 odogbuta n'esilawuru anu? Be hi nu
nhne ojo ke ngogwnu mkpoma anu, ke
noolu ogwnu nu rime anu. 2Anu pi-
oru nhne, kovu anu nwéhiala a, anu
jiknernu o gbu badnu. Anu piosi nhne
rikne, anu nwée rikne nwehia be, anu
jiknernu noodogbuta, noolu oggwnu. Anu
nwée nhne anu pioga kwnornu nu anu
riola n'aka Chiokike. 3 Anu noorio, kovu
anu za nanahia kwnornu n'oriri gjo ke
mkpoma any, ma anu gweru a mee kpa
0 jiri masi anu.
4Anu ele kwé be tukwasi anu ovul!
Anu méa nu nye obula ke whnurnu
nhne owa n'anya k'agida nye wam bu
nye irno ke Chiokike? Nye obula ke
pioru o0 bu enyi ke owa neeme ehni
a nye irno ke Chiokike. >Anu chéko
nu nhne be gbaru n'okwukwo nso bu
etekne, “Chiokike neelegidne Enine Nso
a o yisiri nu rime anu anya k'agida.”
6Kovu Chiokike neenye ai oru k'agida.
Lele kpa be gbaru a n'okwukwo nso,
“Chiokike noogwuzogidne ele oknomo-
kno, kovu o neenye rumu mboni oru.”
7Anu bita ehni anu nu mkpururu
Chiokike. Anu nyigidne Ekwensu, o
jaagbawhu hne anu zi. 8 Anu kpayabetu
Chiokike ndundu, o jaakpayabetu anu
ndundu. Anu kwnosnama aka anu, anu
ele aruru-eli. Anu snusnama mkpoma
anu, anu ele mkpoma lawuru. °O gbu

anu igbugbu, anu ru owa, anu gba mkpe!
Rumu anu gho ekwna. Snarnima anu
gho o gbaru ruwhnu. 19Anu gwedna
ehni anu nu ruwhnu Chiokike, o jeeg-
welizo anu olu.

Anu kpéko ibne anu ikpe

1 Rumu nda m, anu kéja ibne anu.
Nye obula ke naakaja nnwo nda a,
mobu neekpe a ikpe, o naakaja iwu,
neekpe masi iwu ikpe. QO buru nu i
bu nye neekpe iwu ikpe, ngam, i bto
nye naabita iwu, kovu nye ikpe iwu.
12 Chiokike kpoi bu nye neenye iwu nu
nye ikpe. Ya nu nsnunu a nwernu rikne
znohia ai mobu gbumekwo ai. I bu nyele
ke neekpe badnu ibne i ikpe?

Anu liu onu nhne ekile joobu

13Anu bnote nsni, anu ele naakaa,
“Tna mobu ekile, a jeezne mba ka mobu
mba kiyari daziri pii otu awha, gba mg-
bama ahia, kpa agida iwai.” 14 Anu méaa
nhne jeeme ekile. Ndaa nhne budnu anu
bu? Budnu anu nu lele iknorno-mini
ke whuyaru, dazi ige mati, omekwo, o
whume n'anya. !5Ka bu nhne anu zn-
ernu okwu, “O buru o masi Nyenwe ai,
a jaazi budnu mee ka mobu mee kiyari.”
16Kovu kitna, anu noolu onu, neeme
oknomokno. Kpakara o luu onu ka btio
oma. 17 Nye mahiaru nhne buru oma o
mee a, 0 méne a, 0 bunnu a mmehie.

Be doru ele eze aka nu nsni

Anu bnote nsni, anu ele eze. Anu

kwna ekwna, si okokoba kwnornu
nu nhne igbugbu ke jaadnakwasi anu.
2Fkwnu anu roru oro, akika takwolem
iwo anu. 3Kpakara golu nu siliva anu
tulam ajari, ajari a joobu nhne akebne
megidne anu. O jeerne ano-ehni anu
lele bekwnu, anu ele kpabitaru ekwnu
n'obochi ipne-aznu ka. 4 Anu bno nsni,
anu kwtla ele anu gnornu ernu n'ekwu
anu ogwo ernu be. Qgwo ernu be naak-

wna, nhne ¢ nookpokwu anu dulam nsni
Nyenwe aji Chiokike ke Meli Nhne Dum.
5Anu wuru budnu oriri nu onwunwo
n'owa, anu mee lele kpa o masiri anu.
Kitna, ehni anu ke gbaru oto jikner-
nunem, neese ikpe naava ava. ©Ele aka
be zi richna bu ele anu marnu ikpe, anu
gbu be. Be ménne anu risi rikne.

Osnuta mkpoma nu mmekpehni

7Rumu nda m, anu knata mkpoma
tem Nyenwe ai va. Nye ernu ekwu
ji naaknata mkpoma nu mkpuru zi
okne onu ahia ke ekwu a mii, tem
mini ozuzo mbom nu ke ipne-aznu
zo. 8 Anuwa masi, anu knata mkpoma,
dazisi rikne, kwnornu nu ovuva ke
Nyenwe ai zi ndundu. °Rumu nda m,
anu nwéma mkpoma o¢jo n'ehni ibne
any, ma Chiokike gharu o kpe anu ikpe.
Nye ikpe gwuzogwu n'onu-mgbo jikn-
ernu ¢ va. 19Rumu nda m, anu chen-
wanya nhne ele owhnurninya kwuru nu
rewhna Nyenwe ai. Anu gweru be lele
nhne atu nu oknata mkpoma nu rime
mmekpehni. 1! Anu maam nu a nookwu
ele wam ele owa oma kwnornu nu be
knataru mkpoma. Anu nurnu oknata
mkpoma Jobu, anu maam nu Nyenwe ai
donnu a obirizi n'ipne-azny, kwnornu nu
Nyenwe ai bu nye obirizi nu nye imerne
oma.

12Rymu nda m, anu ji oligwe mobu
owa mobu nhne berere du risi. Qka anu

buru owe, owe, mobu 6za, éza, o zi
Chiokike kpe anu ikpe.

Okpukpe be kperu n'okwnata ovu

130 zi nye obula n'esilawuru anu ke
zi nu mmekpehni? O kpe okpukpe. O zi
nye ovu nooso n'onu? Q gwnu eri oz-
narni. 14Q zi nye obula ke naaria ehni
igbugbu? O sukwu ele okno badnu og-
bako Chiokike, be kpenu a okpukpe,
te a mono olivu nu rewhna Nyenwe
ai. 15 Okpukpe be jiri gkwnata mkpoma
kpe joogwo nye nriria wam. Nyenwe
ai jeeme ehni si a rikne. Q buru nu o
mehieru, Chiokike jaagbarunu a. 16 Kam
kpayaru, anu kwuhianu ibne anu mme-
hie any, anu kpenu ibne anu okpukpe
ma be gwo anu ehni igbugbu anu.
Okpukpe nye mee oma noornusi ernu
rikne. 17Elaija bu badnu etekne lele
aiwa. O kpesiri okpukpe rikne ma mini
gharu o zo, mini z6le du awha eto nu
enwa isunu. 180 kpe kwno okpukpe,
oligwe gweya mini ozuzo, eli minya
mkpuru. 1°Rumu nda m, o buru nu
otu badnu n'esilawuru anu kpahalaru
n'apna ezi oka, nye berere kwuhnahie a,
20 any mahia nu nye mernu nye gjo tuh-
nasna n'apna 9jo a, znohiaru mkpoma
a n'enwu. Nye wam kpusnirni agida
mmehie.

Okwukwo izi

ke Mbom
Pita
gbaru

Nhne gbasiri ogkwukwo izi ka

Okwukwo izi ke Mbom Pita gbaru bu ke
Pita gbaznennu ele Karaisi naata awh-
nuwhnu kwnornu be neekpenu Nyenwe
ai. Pita kannu be nu agida ele ke Karaisi
noowhnusni anya n'aka ele Rom ele
kwége nu Jizosi Karaisi. Be jaazi koriri
naata awhnuwhnu ke kakwo. Kovu, Pita
naakanu be nu be nwe ndidi kwnornu nu
kpakara ele sno Nyenwe ai jaata awh-
nuwhnu kwnornu okwnata ovu be. O
kaa nu ka jeeme okwnata ovu be si rikne,
ke jeenye Nyenwe ai igwugwu n'obochi
Jizosi jaava.

Kovu kwnornu nhne Chiokike mernu
hite n'ome Karaisi hi n'enwu lizo,
kpakara ele Karaisi nwernu olile anya.
Lele kpa Karaisi beru osno ta awh-
nuwhnu, omekwo, be nyee a igwugwu,
0 bu masi kpa nye Karaisi gbula jeenwe
igwugwu nga Jizosi jaava.

Nhne zi n'okwukwo izi ka

Obekwu ikwu nu okpukpe (1:1,2)

Risi olile anya aj (1:3-12)

Owu budnu zi nso lele ele ke Chiokike
(1:13—2:17)

Nhne atu awhnuwhnu Karaisi (2:18-
25)

Awhnuwhnu nye Karaisi (3:1—4:19)

Ezni ele risi ogbako Chiokike (5:1-11)

Obekwu ikwu ipne-aznu (5:12-14)

1 Mawa, Pita, nye izi Jizosi Karaisi,

naagbaznenu ele Chiokike hohiaru
ke gbasaru kpakara eli Pontosi, Galasia,
Kapadosia, Esia nu Bitinia okwukwo izi
ka. 2Chiokike Nda mahiaru anu, gweru
aka a horu any, bita anu nso hite n'Enine

1 Pita 1:12

Nso, ma anu noobnonu Jizosi Karaisi
nsni, ma gvnarna a snusnama anu.
Oru nu udno banu anu aba.

Olile anya ke zi budnu

3Qznarni zinu Chiokike nu Nda
Nyenwe ai Jizosi Karaisi, nye hiri nu
obirizi a muhia ai nu budnu ikne. O
mernu Jizosi Karaisi hi n'enwu lizo,
ke nyernu ai okwnata ovu zi budnu.
4A bna n'okehia mkpe ke z& noolulu
olulu, nu ke be mérula emeru, nu ke za
noobo obo, ke Chiokike bitannu anu
n'oligwe. °Chiokike jeeji iknernema
a bita anu tem anu nahia oznohia,
kwnornu nu anu tukwasiri a ovu. O
jeeme ka whuya iwhne n'ige ipne-aznu.
®Anu noonwudna onwudna Kkitna
kwnornu ka, o bu n'ezi nu anu naata
awhnuwhnu zi odo n'odo n'ige mati ka.
7Kpakara ornurna ka varu ma be tule
okwnata ovu anu ma anu zi snam lele
kpa be neeji bekwnu naagba golu ke
noolu olulu. O bu kpa be neeji bekwnu
nootule okwnata ovu anu, ma anu
nwehia oznarni nu igwugwu n'obochi
be jookpume Jizosi Karaisi. 8Nye anu
whnurnu n'anya, ¢ bu n'ezi nu anu jile
anya anu lawuru whnu a, anu kweru
nu ya, o0 bu n'ezi nu anu jile anya anu
lawuru whnu a kitna. Kam kpayaru
anu nwernu snarnima k'agida ke onu
jookowali. °Anu nahiaru nhne anu
kwnataru ovu ke bu gznohia ke mkpuru
ovu anu.

10Ka bu oznohia wam ele owh-
nurninya piosiri rikne, nyosna nhne
gbasiri a, be whnurnu owhnurninya
gbasiri nkesi wam Chiokike jeenye anu.
11Be pioru o mahia ige wam nu kpa
0 jooburu bu nhne Enine Karaisi ke
zi nu rime be kwuru, nhne gbasiri
awhnuwhnu Karaisi jaata nu igwugwu
ke joosno a. 12Chiokike kpumennu ele
owhnurninya ka nu ernu be bio ke
be, kovu ke jaabnanu anu iru, bu ke

be kwuru hite n'onu ele znirni anu izi
oma, hite nu rikne ke Enine Nso ke hiri
n'oligwe va. Ka bu nhne ke ele enine izi
pioru o lebna anya nu rime a.

Anu ziri nso

13Kam kpayaru, anu suru ajni n'ovu
any, anya du anu eli, anu neele oru ke
Jizosi Karaisi jeenye anu anya nga be
kpumernu a. 14Lele rumu ke noobnonu
Chiokike nsni, anu ldhna nu rime nhne
ojo ke ngpogwnu anu nu mbom nga anu
zi lele ele maa nhne. 15 Tnunuma, lele
kpa nye wam sukwuru anu zi nso, anu
ziri nso nu kpakara nhne anu neeme.
16 Kwnornu nu be gbaru a n'okwukwo
nso, kaa, “Anu ziri nso, lele kpa me zi
nso.”

17 0 buru nu anu noosukwu Nda ke z4
neele badnu anya n'ikpe, bu nye neekpe
badnu o¢bula lele kpa ernu be jiri zi, anu
ziri budnu lele ele izne ngotu ogwnu
n'owa ka. 18 Anu magwu nu ¢ biio golu
mobu siliva ke noolulu olulu bu nhne be
jiri gbahia anu hite n'aka nhne o¢jo ke
anu nahiaru n'aka ele nda anu oknani,
19kovu o bu ovnarna Karaisi ke zi okne
onu ahia, lele nnwo atnurnu ke nwée oru
mobu ntupo. 20 Chiokike hohiaru a tutu
su o turu ntu-eli owa. Kovu o mernu a
0 whuya iwhne n'obochi ipne-aznu ka
kwnornu anu. 2! Anu kweru nu Chiokike
hite nu ya, nye o mernu ma o hi n'enwu
lizo, nyee a igwugwu, ma olile anya anu
nu okwnata ovu ziri nu Chiokike.

22Hne anu bitaru ehni anu snam hite
n'obno nsni n'ezi oka, ngowhnu ele
kweru ekwe n'anya, anu gweru owh-
nun'anya ke hi n'ovu anu whuya whnu
ibne anu n'anya. 23 Be murnu anu berere,
0 btio hite nu mkpuru ke nooro oro, kovu
hite nu mkpuru ke za nooro oro, ke bu
ikwu-onu Chiokike ke zi okwnukokwnu.
24 Okwukwo nso kwuru,

“Kpakara badnu nu lele achara,
igwugwu badnu nu lele okoko achara,

achara chanwu, okoko a dnahala,

25kovu ikwu-onu ke Nyenwe ai jaazi
okwnukokwnu.”

Ka bu ikwu-onu ke izi oma wam be

znirni anu.

Kam kpayary, anu gweme kpakara
2 nhne ojo n'ehni any, irno, nu
kpakara aghigho, nu ruwhnu lawuru, nu
okwno-awuwa nu okaja. 2Lele rumu be
murnu ikne, akpiri ke mini-rema ke zi
snam ke enine, ke bu ikwu-onu Chiokike
nookpo anu bekwnu, ma anu nwo a,
sopiya nu badnu du oznohia. 3 Kitna, anu
raturu a riro whnu nu Nyenwe ai buru
oma.

Akaworugwu zi budnu

4 Anu vakwnusi Nyenwe ai lele rugwu
ke zi budnu ke ele badnu juru, kovu
ke Chiokike hohiaru, zi okne onu
ahia n'anya a. > Anuwa masi, lele aka-
worugwu ke zi budnu, be jiri anu wu
Oro Nso ke enine, ma anu buru ele okwa
ariohna zi nso, ele jaakwa ariohna enine
ke Chiokike jaanarnu hite nu Jizosi
Karaisi. ®Be gbaru a n'okwukwo nso,
kaa,

“Le, m bitaru m nu rime Zayoni,

akaworugwu nsukala oro me hohiaru ke
zi okne onu ahia,

nye obula ke tukwasiri a ovu,

iwhnerne jéotu a.”

7Nu hne anu ele kweru ekwe zi, aka-
worugwu ka zi okne onu, kovu hne ele
kwé ekwe zi, be gbaru a n'okwukwo nso,
kaa,

“Akaworugwu ke ele noowu oro juru,

kiyam gholam risi nsukala oro.”

8Be gba kwno,

“Akaworugwu ke jeeme badnu kpobi
ochi,

nu rugwu ke jeeme be dna.”

Be dnarnu kwnornu nu be kwége ikwu-

onu Chiokike, lele kpa echiche Chiokike

zinu be.

9Kovu anu bu ele Chiokike jiri aka a
hohia, ele ariohna ke eze, mbam ke zi
nso, ele ke Chiokike, ma anu gesi 0z-
narni nye wam sukwuru anu hite nu
rime ochichiri bna nu rime iwhne a zi
igwugwu. 19Nu mbom anu bto ele ke
Chiokike, kovu kitna, anu bu ele ke a,
ele nwée obirizi nu mbom, kovu kitna,
Chiokike donnu anu obirizi.

11Fle me whnurnu nanya, m
naariasno anu, lele ele izne nu ele
neewhe ewhe n'owa ka, anu nyée
nhne gjo ke noogwnu any, ke noolu
masj ogwnu megidne mkpuru ovu anu
oghere. 12 Anu wu budnu ke buru oma
n'esilawuru ele maa Chiokike, o0 bu n'ezi
nu be noobno anu nhne gjo, kovu be
whnu ernu oma anuy, ma be znarni
Chiokike n'gbochi o jeelekasi ai.

Bita ehni anu nu mkpururu
ele ochichi

13Kwnornu nu Nyenwe ai, anu bita
ehni anu nu mkpururu ochichi ke badnu,
mobu eze, lele nye risi, 14mobu ele ochi
eli ele o ziyaru o ta ele gjo awhnuwhnu,
nu o znarni nye neeme nhne oma. 15Ka
bu nhne Chiokike noopio, ma anu hite
n'ernu oma anu kpusni onu ele iwhnirni-
whno. 16 Anu wu budnu lele ele nwernu
ehni be. Anu ji onodi wam kpusni nhne
0jo, kovu anu ziri budnu lele ele izi
Chiokike. 17 Anu so kpakara badnu anya,
anu whnu rumu Nda n'anya, anu tu og-
wnu Chiokike, anu sobisinu eze.

Awhnuwhnu Karaisi

18Ele ohi, anu gweru oso anya bita
ehni anu nu mkpururu ele nwe anu.
Anu ménu nye ovu oma nu nye udno
kpoi, ma nye aka rikne masi. 1° Kwnornu
nu Chiokike joogozi anu o buru nu anu
taru awhnuwhnu hne ¢ za nhne ojo anu
mernu, kovu kwnornu nu anu turu og-
wnu Chiokike. 29 Ndaa igwugwu ke anu
jeenwe, o buru nu anu taru awhnuwhnu

kwnornu nu nhne gjo anu mernu? Kovu
anu gwuzogidne n'awhnuwhnu hne anu
mernu nhne oma, Chiokike joogozi anu.

210 bu nhne be sukwuru anu, Karaisi
taru awhnuwhnu nu risi any, ghasanu
anu nhne aty, ma anu snornu renu ochi
a.

22¢Q z4 mmehie o mernu,
0 z& aghigho be piohiaru n'onu a.”

23Nga be mernu a nhne iwhnerne, o
mégwnarnuge, nga o taru awhnuwhnu,
o kpéla rikne, kovu o gweru ehni a yisi
n'aka nye wam neekpe ikpe buru oma.
24Ya n'iwhuru a jiri ehni a vuru kpakara
mmehie ai n'olu ogba, ma a buru ele
nwurnu onwu ghasa mmehie, ziri budnu
ele mee mma. O jiri enya a gwo kpakara
ehni igbugbu ai. 2> Anu nu lele atnurnu
ke whuru apna, kovu ke hiehnarnu hne
Nye Oznuznu nu Nye Risi mkpuru ovu
anu zi.

Ele nzi nu nnwerne

Kpam masi, anu ele bu nnwerne, anu

bita ehni anu nu mkpururu nzi anu.
O burubedi nu be bu ele kwéle ikwu-onu
Chiokike, be jeenwe rikne hiri nu agwa
oma anu kweru hne anu kwtile oka, 2kpa
be joowhnu anu noowu budnu buru gma
ke zi masi snam n'gso n'anya. 3 Anu kwé
mma anu buru nhne ke anya ngowhnu
kpoi, o blio kpa anu kparu risi any, mobu
golu anu tu n'ehni, mobu iwo marnu
mma anu wogwu. 4 Kovu mma anu buru
agwa oma wam tugwaru otugwa ke zi
nu rime ovu, ke bu nhne eyi ke z4 nooro
oro, ke bu o0zi wohnernerne nu enine
ke udno, ke zi okne onu ahia n'anya
Chiokike. ®>Q bu kpa ele rinya gbaka zi
nso ele tukwasiri Chiokike ovu mernu
ehni be mma, be bitaru ehni be nu mkpu-
ruru nzi be. ®Sera nu kpam, o bnonnu
Ebereham nsni, noosukwu a, “Nyenwe
m.” Anu bu rumu a rinya, ¢ buru nu anu
jeeme nhne oma gharu ¢ tu ogwnu nhne
obula.

7Kpam masi, anu ele bu nzi, anu jiri
0so anya nu ako, anu nu nnwerne anu
wuru, hne anu magwu nu be bu ele
nwée rikne. Anu nu be jeekehia nkesi
budnu kw6 okwo Chiokike neekesi anu
n'etekne. Anu mee kpam, ¢ zi nhne gobula
bnosni okpukpe anu.

Awhnuwhnu kwnornu
ome nhne buru gma

8N'ipne-aznu, kpakara anu nwe otu
ovu, anu donu ibne anu obirizi, anu
whnu ibne anu n'anya lele rumu nda,
anu nwe obirizi n'ehni ibne anu, anu
buru ele be gwednarnu eli. 2 Anu ji nhne
ojo kwuhnata nhne o0jo, anu gdgwna
ngugo, kovu anu noogozi ogozi, kpa
Chiokike sukwuru anu ma anu kehia
ngozi masi. 19 Kwnornu nu ogkwukwo nso
kwuru,

“Nye obula ke whnurnu budnu n'anya,

ke noopio gbochi gma,

o bita onu a ma ¢ gharu o kwu oka gjo,

bita masi mgbele-onu a n'aghalaghala.

110 gharu nhne ¢jo, mee nhne buru
oma,

pio udno, gbasno a.

12Kwnornu nu anya lawuru Nyenwe ai
zi n'ehni ele mee mma,

nsni a noonu okpukpe be,

kovu ruwhnu Nyenwe ai neemegidne ele
neeme nhne 9jo.”

13Nyele jeemejo anu, o buru nu anu
gwuzosi rikne nu nhne oma? 14Q buru
nu anu ta awhnuwhnu kwnornu nu anu
mernu nhne gma, ovu sQ anu n'onu, og-
wnu td anu kwnornu be, ovu ldkwadia
anu mini.

15 Anu sobisinu Karaisi lele Nyenwe
ai nu rime ovu anu. Anu jiknernu o
sa ajiji nye obula jaasikwa anu nhne
gbasiri olile anya wam zi n'ovu anu
hite n'oso anya nu ovu zi wohnern-
erne. 16 Anu bita ovu anu snam, ma ele

nookwu nhne gjo kwnornu agwa oma
anu kweru nu Karaisi, iwhnerne jootu
be nu nhne gjo be nookwu. 17Q ka
mma, o0 buru nu ¢ bu echiche Chiokike
nu anu taru awhnuwhnu kwnornu nu
anu mernu nhne oma karu kwnornu nu
anu mernu nhne ojo. 18 Karaisi nwurnu
otu mgba kwnornu mmehie ai, nye ikpe
méana nwurnu kwnornu ele ikpe marnu.
Karaisi mernu ka ma o duru anu du
hne Chiokike zi. O nwurnu enwu n'ang-
ehni, kovu o zi budnu n'Enine, 1°nu
rime enine zi budnu,’ o znernu zni ele
enine ke zi n'oro ikelu izi oma. 20Ka
bu ele z4 noobno nsni, kpa Chiokike ji
nkasi ovu neese nga Noa nootu ogbo ke
be jiri znohia badnu ele nu ele, badnu
esato kpoi hite nu mini. 21 Ka neegesi
nu owu mini znohiaru anu, ke bu noorio
Chiokike ovu zi snam hite n'olizo n'enwu
ke Jizosi Karaisi. O blio osnuma rune
ke ehni. 22Karaisi bu nye laru oligwe
daziri eli n'akarikwnunga Chiokike, hne
kpakara ele enine izi nu ochi risi nu rikne
zi nu mkpururu a.

Owunu Chiokike budnu

Kpam masi, Karaisi taru
4 awhnuwhnu n'ang-ehni a, anu
jiknernu o mee kpam masi, kwnornu
nye taru awhnuwhnu n'ano-ehni a
zima neeme mmehie. 2Kam kpayaru,
0 za noowu budnu a n'owa ka lele kpa
agwnurnu nhne gjo ke badnu, kovu lele
echiche Chiokike. 3Kwnornu nu ige
anu tuwhuru n'ige wheru ewhe noowu
budnu lele ele maa Chiokike zulem. Ige
wam anu noowu budnu ke zila richna,
agwnurnu nhne gjo, onwo manya, okne
otne eri, nu okwa renwu. 4Kitna, o jiri
be anya nu anu z4 noosno be neeme
nhne ojo berere, ke kpayaru be noovu
anu onu. °Kovu be jaasa ajiji gbasiri
ehni be nu ruwhnu nye wam jeekpe ele

73:19 hite nu Enine Nso

zi budnu nu ele nwurnu onwu ikpe.
6Kam kpayaru, be jiri zni ele nwurnu
onwu izi oma nga be zi, ma be kpe ikpe
be hite nu nhne be mernu nga be zi
budnu lele badnu, ma be ziri budnu
n'enine lele Chiokike.

7 Mbimambi kpakara nhne zi ndundu.
Anu nwe anya udno, anya du anu eli,
anu neekpe okpukpe. 8Ke kakwo, anu
nwe owhnun'anya zi omimi n'esilawuru
any, kwnornu nu owhnun'anya nook-
pusni agida mmehie. ° Anu ji ntamu nab-
nanya ibne anu. 19Nye obula gweru
nkesi 0 nahiaru n'aka Chiokike znenu
ibne a izi, gweru okwesi gkwnata ovu
neekesi oru Chiokike zi odo n'odo. 11 Nye
neezni izi oma, ¢ zni a lele nu o bu ikwu-
onu ke hi n'onu Chiokike whuya. Nye
neezne izi, o mee a lele Chiokike nyernu
a iknernema, ma be znarni Chiokike nu
rime kpakara nhne hite nu Jizosi Karaisi,
nye nwe igwugwu nu rikne tim tom.
Amim.

Awhnuwhnu lele nye Karaisi

12Fle me whnurnu n'anya, ¢ gbag-
woji anu anya kwnornu ornurna zi ig-
bugbu ke naarna anu lele nu ¢ bu nhne
ikne neeme anu. !3Kovu anu nwudna,
kwnornu nu anu sno Karaisi tako awh-
nuwhnu, ma anu nwe ovu 0so n'onu zi
agida nga be jookpume igwugwu a. 14Q
buru nu be mernu anu nhne iwhnerne
kwnornu nu rewhna Karaisi, ovu so anu
n'onu, ka neegesi nu Enine igwugwu, ke
bu Enine Chiokike wu nu rime anu. 150
z& nye ta awhnuwhnu n'esilawuru anu
lele nye gburu badnu, mobu nye buznu,
mobu nye mernu nhne g¢jo berere, mobu
nye neelebna anya nu nhne gbésila a.
16Kovu, ¢ buru nu nye obula ta awh-
nuwhnu lele nye Karaisi, iwhnerne tiko
nye wam, kovu o nyee Chiokike oznarni
kwnornu nu be nookwu a nye Karaisi.
171ge valem nga be jaapanizo ikpe n'ezi-
nu-oro Chiokike. Q buru be panizo ikpe

nu hne a zi, ndaa kpa o jaazinu ele kwéle
izi oma Chiokike?
180 buru nu o jaara ehni o znohia ele
mee mma,
ndaa hne ele maa Chiokike nu ele mme-
hie jaazi?
19Kam kpayaru, nye obula ke naata
awhnuwhnu lele kpa echiche Chiokike
jiri zi, gweru ovu oma yisi ehni a kpam
kpam n'aka Nye Okike nye kwesiri ok-
wnata ovu. Nye wam zne nu ruwhnu
neeme nhne oma.

Ele okno badnu nu ele ikoro

M naariasno ele okno badnu zi
5 n'esilawuru anu hne me bu masi nye
okno badny, m whnurnu m awhnuwhnu
Karaisi taru, m jeekehia masi igwugwu
a nga be jookpume a. 2Anu znu at-
nurnu Chiokike ke zi nu mkpururu anu,
neelegidne be anya nu kpakara ovu anu
kpa Chiokike pioru a, ¢ biio nu mkpa
kpagwu anu, kovu kwnornu nu ¢ bu
nhne kwesiri omume. Anu rnu ernu anu,
0 blo kwnornu iru anu jeenwehia, kovu
nu o nhne zi n'ovu anu n'omume. 3 Anu
mée be lele nu be bu nhne ke aka anu,
kovu anu buru nhne atu be joosno. 4 Nga
Nye Risi Oznuznu Atnurnu vary, anu
jaanahia okpu-eze zj igwugwu ke jaazi
noonwu va-a-a tem.
5Kpam masi, rumu ikoro, anu bita
ehni anu nu mkpururu ele okno badnu.
Kpakara anu woru o0zi wohnernerne
n'ovu lele iwo, neeznenu ibne anu izi.
Kwnornu nu ogkwukwo nso kwuru,

“Chiokike noogwuzogidne ele
oknomokno,

kovu o neenye ele zi wohnernerne n'ovu
oru.”

6Kam kpayaru, anu gwedna ehni anu
nu mkpururu aka dikne ke Chiokike, o
joovulizo anu olu n'ige ke a. 7 Anu vuk-
wnusi a kpakara mkpa any, kwnornu nu
nhne gbasiri anu neemetu a n'ovu.

8 Anya du anu eli, anu neese nse, nye
irno anu bu Ekwensu, naagbaghari lele
odum noogbo ogbugbo noopio nye o
jeeri. 9 Anu ziri kwem nu okwnata ovu
any, anu gwuzogidne a, kwnornu nu
rumu Nda anu nu kpakara owa naa-
gawhe otu awhnuwhnu wam.

10Nga anu taru awhnuwhnu ige mati,
Chiokike ke oru nye sukwuru anu bna
n'igwugwu a kwé okwo nu Karaisi, joog-
wuzote any, nyee anu rikne, gba anu
inwe. 11 Kpakara rikne ochichi bu ke a
okwnukokwnu. Amim.

Obekwu ipne-aznu

12Gajlasi nwene ai rukna ke kwesiri
okwnata ovu yinnu m aka gba okwukwo
izi mati ka, m naariasno anu naagba
akebne nu ka bu ezi oru Chiokike n'olu
hne anu gwuzo. 13 Qgbako Chiokike ke zi
nu Babiloni,* ke be hohiakoru anu nu ya
neebekwu anu, ma Maki nnwo m. 14 Anu
gweru owhnun'anya Karaisi neebekwu
ibne anu.

Udno dazinu kpakara anu ele zi nu
rime Karaisi.

¥5:13 Ka bu Rom

Okwukwo izi

ke Ebo
Pita
gbaru

Nhne gbasiri ogkwukwo izi ka

Nye gbaru okwukwo ka mernu ele
noobno a nsni mahia nu nye Karaisi
obula kwesiri o wu budnu ke nootu og-
wnu Chiokike (1:3). Be kwesiri o jikwasi
ezi oka be nyernu be rikne (1:12).

O doru be aka nu nsni gbasiri ele
owhnurninya aghalaghala, nu ele o¢jo
ka bnanam ogbako Chiokike nooduwhu
ele kweru n'ezi oka. N'anya Chiokike,
otu obochi nu lele otu pokwu awha,
otu pokwu awha nu lele otu obochi.
Chiokike z& noogbu okwnu nu obita mk-
wna a lele kpa ele badnu neeche. Kovu
Chiokike nwernu ndidi k'agida kwnornu
nu o mésila a nu otu nye mmehie gobula
joowhu etekne.

Nhne zi n'okwukwo izi ka

Obekwu ikwu nu okpukpe (1:1,2)

Kpa ele sno Nyenwe ai kwesiri o wu
budnu be (1:3-15)

Igwugwu Karaisi (1:16-21)

Ele owhnurninya aghalaghala (2:1-
22)

Nyenwe ai jaavariri berere (3:1-18)
Mawa, Saimoni Pita, nye izi nu nye
dazisni anya Jizosi Karaisi, naagbaz-

nenu anu okwukwo izi ka, anu ele hiteru
n'ome mma Chiokike nu Nye Qznohia ai
Jizosi Karaisi kehia okwnata ovu zi okne
onu ahia lele ke ai.

20ru nu udno banu anu aba kpa anu
neezne nu ruwhnu naamahia Chiokike
nu Jizosi Nyenwe ai.

Osukwu ikwu Chiokike

3 Chiokike jiri iknernema a nyee ai
kpakara nhne a pioru a jeeji wuru budnu

2 Pita 1:15

nootu ogwnu Chiokike, kpa a zi neezne
nu ruwhnu naamahia nye wam sukwuru
ai bna n'igwugwu a nu oma mma a.
4Hite n'igwugwu a nu oma mma a, o ny-
ernu ai agida mkwna zi okne onu ahia,
ma hite nu nhne ele ka, anu kehia igwe
n'oyiyi ke Chiokike, ma anu gbanahoru
nhne gjo ke owa ka noovuya a.

5Kwnornu nu otu nhne ka, anu gbali
nootukwasi n'olu gkwnata mkpoma anu,
oma mma, n'olu oma mma, anu tuk-
wasi omahia nhne,  n'olu omahia nhne,
anu tukwasi badnu knernu ehni a, n'olu
badnu knernu ehni a, anu tukwasi os-
nuta ovu, n'olu osnuta ovu, anu tuk-
wasi otu ogwnu Chiokike. 7 N'olu otu
ogwnu Chiokike, anu tukwasi owh-
nun'anya rumu nda, n'olu gwhnun'anya
rumu nda, anu tukwasi owhnun'anya.
8 Kwnornu nu o buru nu anu nwernu
kpakara nhne ka k'agida, be jeeme
anu buru ele noornu ernu oma, naami
mkpuru du omahia Nyenwe ai Jizosi
Karaisi. ° Kovu nye nwée nhne ka kpuru
isni, 0 whni nhne zi ikere, o chezume nu
be snusnamarnu a nu mmehie oknani a.

10 Kam kpayaruy, rumu nda m, anu ziri
gnarnagnarna n'ome ikwu Chiokike suk-
wuru anu, hohia anu buru nhne gwu-
zosiri rikne. O buru anu mee kpam, anu
jaadna ria ria. 11 Kpam, be jeenye anu
rikne anu jeeji bna nu rime eli-eze ke
zi okwnukokwnu ke Nyenwe ai nu Nye
Oznohia ai Jizosi Karaisi.

12Kam kpayaru, me chenwanyannu
anu kpakara nhne ka ige obula, o bu
n'ezi nu anu magwu be, anu gwuzosi
rikne n'ezi oka wam anu nahiaru. 13M
che m nu o kwesiri ekwesi o chen-
wanyanu anu be kpa me zi koriri budnu.
14M magwu m nu ige mati m joowopu
ano-ehni ka, lele kpa Nyenwe ai Jizosi
Karaisi kannu m. 15M jaagbali rikne m,
whnu nu nga me nwurnu nu anu jaazi
neechenwanya be.



2 Pita 1:16

Igwugwu Karaisi

160 bio otnutnu ruwhere be jiri
akoniche tny, nga a mernu anu mahia
ovuva Nyenwe ai Jizgsi Karaisi, anya
ai lawuru whnurnu dudugna a. 170
nahiaru gson'anya nu igwugwu n'aka
Chiokike Nda, nga akpiri Chiokike jiri
okne igwugwu dna, kaa, “Ka bu Nnwo m
me whnurnu n'anya, nye nhne a masiri
m.” 18 A nurnu akpiri ka hi n'oligwe dna,
nga ai nu ya zi n'olu rugwu wam zi nso.

19Be mernu ikwu-onu ele
owhnurninya wam gwuzosi rikne
k'agida, anu bno nsni nhne be gbaruy,
kwnornu nu ikwu-onu be nu lele tonji
noonwu nu hne gbaru ochichiri. Q jaazi
koriri noonwu tem du n'obochi Jizosi
jaava, iwhne a joonwu nu rime mkpoma
anu. 20Ke kakwo kpakara nhne, anu
mahia nu ¢ zd nhne owhnurninya
obula be gbaru n'okwukwo nso ke
badnu nwernu rikne kowa risi a hite nu
nhne zi n'echiche a. 21 Kwnornu nu o
zad owhnurninya obula be jiri echiche
badnu vu, kovu ele badnu kwuru
ikwu-onu Chiokike kpa Enine Nso
noodu be kwu.

Ele zni nhne aghalaghala

2 Ele owhnurninya aghalaghala whu-
yaru iwhne n'esilawuru ele Izireli,
lele kpa ele zni nhne aghalaghala
joowhuya iwhne n'esilawuru anu. Ele ka
jeeji aghigho gwebnanya iznizni ogha zi
odo n'odo ke noovuya enwu, be gona-
horu Nyenwe be bu nye gbahiaru be, ele
neegweya ola n'iyi zi ngwa ngwa nu risi
be. 2Agida ele badnu joosno apna ome
oyi be. Kwnornu nu nhne be neeme, ele
badnu jookwulu apna ezi oka. 3Ele zni
nhne ka jeeji owho-anya kwu nhne be
chehiaru nu mkpoma be, gweru anu zu
ahia. Ele ikpe omuma be neese be, o¢la
n'iyi be za neere anyarna.

4Chiokike sigbasila ele enine izi ele
mernu mmehie, kovu tubna be nu rime
bekwnu renwu, hne be turu be ijigba
nu rime ochichiri neese obochi ikpe.
5Chiokike sigbasila owa oknani, kovu
dohia Noa, nye mernu be badnu esato,
nye neezni izi oma ome mma, nga
o gweyaru mgba-mini eli n'owa ele
maa Chiokike. ®Q marnu eli Sodom nu
Gomora ikpe, gweru bekwnu rne be lele
retnu, mee be buru nhne atu nyee ele
joowu budnu méa Chiokike. 7 Q dohiaru
Lotu nye mee mma, nye budnu zila
richna ke ele noolulu iwu eli wam mek-
paru ehni. 8Nye mee mma wam wuru
n'esilawuru be, whnuy, nu masi oka gjo ke
gburu a igbugbu nu mkpoma. °Q buru
kpam, Nyenwe ai magwu kpa o joodohia
ele mee mma nu rime ornurna, nu kpa o
jaabita ele gjo nu rime awhnuwhnu du
n'obochi ikpe, 19ke kakwo, ele noosno
nhne ruru oru ke ano-ehni be, neeledna
ele neechi echi anya.

Be neezni nhne aghalaghala n'anya
rikne, ele oknomokno, ele za nootu og-
wnu nu okaja ele oligwe. 11Q bubedi
ele enine izi ele gbasiri rikne nu ele
nwernu iknernema karu ele zni nhne
aghalaghala ka, nwée rikne gweru kpari
bno ele oligwe nhne nu ruwhnu Nyenwe
ai. 12Kovu ele badnu ka nookwulu nhne
be ghéhiage, be nu lele anohia nsni inyo,
nhne be keru eke neeme kpa o masiri be,
be joonwudne be, gbu be lele anohia, be
la n'iyi.

13Be jaanahia ogwo ernu nhne ¢jo
be mernu, 0 nooso be o mee nhne
ojo n'iwhnehnie. Be bu nhne iwhnerne
n'esilawuru anu. Nhne zi nu mkpoma be
bu nhne gjo kpa be sno anu neeri wiri
noonwo. 14 Ome oyi jiri be n'anya, inwe
z& noogwu be nu mmehie, be nooduwhu
mkpoma z4 rikne, ele mkpoma be ji-
hiaru n'owho-anya nu ernu ojo, ele be
vuru onu. 15Be ghahieru apna, gharu
apna ziri ezi, snornu apna Balam nnwo

Boso, nye whnurnu ogwo ernu nhne gjo
n'anya. 'Kovu iyinya a bigboru a nu
mmehie a, anohia kwi oka, kwuru oka
n'ibiri n'nkoli ke badnu, chima era nye
owhnurninya wam.

17 Ele badnu ka nu lele omi nwée mini,
lele erumeru ruwhere mini noovughari,
be bitannu be okne ochichiri gkwnukok-
wnu. 8Kwnornu nu onu be nookwu
okne oka mpako iwhnirniwhno, be
naarnabnahna nu rime mmehie ele
naagbanahoru budnu ojo. 1°Be neekwe
be mkwna o nwernu ehni be, kovu be
n'iwhuru be bu ohi agwa ¢jo noovuya
enwu. Kwnornu nu nhne obula ke meg-
buru badnu, nye wam bu ohi a. 20 Q buru
nu be gbanahoru nhne noolulu ke owa
nga be mahijaru Nyenwe ai nu Nye Qzno-
hia ai Jizosi Karaisi, be knegidne kwno
be nu rime a, o nwegidne be, onodi be
n'ipne-aznu joojobujo karu nu gpanizo.
210 ka mma nu be m4a apna ome mma
karu nu be mahiaru a, be dnasninu iwu
nso wam be nyernu be aznu. 22Nhne
mernu be gesiri nu elulu wam bu ezi oka,
“Nkita nwarnu rugburu gburu lahna nu
nhne o nwarny,” nu “Ezni be hniarnu
ehni lahnarnu nu rime oroto.”

Obochi Nyenwe ai

Ele me whnurnu n'anya, ka bu ok-

wukwo izi ke ebo me naagbanu anu,
m naakpali echiche oma nu rime anu.
2Anu chenwanya ikwu-onu ele owh-
nurninya zi nso kwuru, ya nu iwu
Nyenwe ai nu Nye Oznohia ai nyernu
anu hite n'aka ele izi a.

3 Anu mahia nu mbom nu ele okwa
emo jaava n'gbochi ipne-aznu, neezne
izne n'ano-ehni be. 4Be jaakaa, “Ndaa
omezu mkwna gvuva a? Hite nga ele nda
ai nwurnu enwu, kpakara nhne zi koriri
kpa o zi hite nu okike owa.” >Be ma
ama lewhuru anya n'ige wheru ewhe nu

Chiokike kwuru oka, oligwe nu owa ziri.
O hiri nu rime mini kehia owa hite nu
mini. ® Q bu masi hite nu mini, ke okne
mgba-mini eli, be jiri lulu owa oknani.
7 Kovu oligwe nu owa ke zi kitna bu ke o
bitaru hite n'ikwu-onu Chiokike wam, o
jeeji bekwnu lulu. O bitaru be kwnornu
obochi o jeekpe ele mda Chiokike ikpe,
lulu be.

8Kovu ele me whnurnu n'anya, anu
chézu otu nhne ka, otu obochi nu hne
Nyenwe ai zi nu lele otu pokwu awha,
otu pokwu awha nu lele otu obochi.
9 Nyenwe ai za naakpa ndnarna n'omezu
mkwna a, lele kpa ele badnu neeche,
kovu o nwernu ogologo osnuta ovu hne
anu zi, kwnornu nu o piole nye obula
whu etekne, kovu ma kpakara badnu hi
nu mmehie be whuya.

10Kovu obochi Nyenwe ai jaava, 0
joonu lele nye buznu, ele badnu jaazi
neele anya a. Oligwe jeeji okne mkpakpo
gawhe, kpakara nhne zi n'olu jeeji okne
bekwnu gbaza. Qwa nu kpakara ernu be
rnurnu nu rime a joowho iwhne.

11Kpa a mahiaru nu kpakara nhne
jaagbaza, ndaa kpa a kwesiri o wu
budnu? A kwesiri o0 wu budnu zi nso,
ya nu o tu ogwnu Chiokike. 12Kpa anu
neele anya ovuva obochi Chiokike,” anu
mee ma Q va ngwa ngwa, oligwe jaagba
bekwnu, kpakara nhne zi n'olu jeeji okne
okpe bekwnu gbaza. 13Kovu a neele
anya oligwe ikne nu owa ikne, lele kpa
o kweru mkwna, oro ome mma.

14Kam kpayaru, ele me whnurnu
n'anya, hne anu neele anya nhne ka,
anu gbali ma anu ziri snam, ele nwée
otna otna, anu nu Chiokike ziri n'udno.
15Anu vuru nu mkpoma nu ogologo
osnuta ovu Chiokike bu oznohia anu,
lele kpa nnwo nda ai Polu, nye a wh-
nurnu n'anya gbannu anu n'okwukwo
hite n'akoniche Chiokike nyernu a. 16Ka

3:12 Mobu obochi Nyenwe ai jeekpe owa nu oligwe ikpe

bu nhne o nookwu nu kpakara gkwukwo
izi a, nga ¢ naagba nhne gbasiri nhne
ka, o nookwu agida nhne siri rikne
n'oghohia, ke ele maa nhne nu ele ovu be
z& kwem ngokowahie, lele kpa be neeme
nu nhne berere zi n'okwukwo nso, ka bu
ma be la n'iyi.

17Kovu anu, ele me whnurnu n'anya,
anu magwu nhne ka, anya du anu eli, ma

nhne gjo ke ele noolulu iwu eli neezni
gharu o duhie any, mee anu dnahnala
n'ogwuzosi rikne anu. 18Kovu anu ziri
Nnooso 0so nu oru nu nhne omuma ke
Nyenwe ai nu Nye Qznohia ai Jizosi
Karaisi. Kpakara igwugwu zinu a, kitna,
du okwnukokwnu. Amim.

Okwukwo izi

ke Mbom
Joni
gbaru

Nhne gbasiri opkwukwo izi ka

Joni mernu ma ele Karaisi mahia nu
0 buru a kwuhia mmehie ai, Chiokike
jaagbarunu ai, vume mmehie ai.

Nhne neegesi nu ele Karaisi nwernu
okwnata mkpoma bu owhnun'anya be
nwernu n'ehni badnu ibne be (3:11-
24). Chiokike bu owhnun'anya n'iwhuru
a, ele ke a kwesiri 0 nu lele ya masi
(4:1-21). Nhne neegesi nu a nwernu
omegbu mmehie bu owhnun'anya a
nwernu n'ehni ele berere, a kweru nu
Jizosi bu Nnwo Chiokike, nu ¢ bu Karaisi
wam n'ezi, nu enwu a kwnornu ai bu ezi
oka (5:1-12).

Nhne zi n'okwukwo izi ka

Ikwu-onu ke neenye budnu (1:1-4)

Chiokike bu iwhne ai, Karaisi bu nhne
atu ai (1:5—2:6)

Iwu ikne (2:7-17)

Ele irno Karaisi nu ele ke Chiokike
(2:18—3:10)

Owhnun'anya Chiokike nu
owhnun'anya ai (3:11—4:21)

Omegbu owa (5:1-21)

Ikwu-onu ke neenye budnu

Tkwu-onu Chiokike wam ke panizoru
1 nu mbom, bu ke a nurnu, ke anya ai
whnurnu, ke a leru anya, bu ke a kpaturu
aka masi, bu nhne a ngokpo okwo a,
bu ikwu-onu ke neenye budnu. 2Budnu
wam whuyaru iwhne, a whnurnu a, gba
masi akebne a, a kpo okwo budnu kwé
okwo ke zi n'aka Nda, omekwo du ai. 3 A
nookpo okwo nhne a whnurnu, nurnu
masi, ma anu snornu ai meko nhne.
Omekorita ai bu ke ai nu Chiokike nu

Nnwo a Jizosi Karaisi. 4 A gbaru nhne ka
n'okwukwo ma ovu 0so n'onu ai zu ozu.

Chiokike bu iwhne

5Ka bu izi a nurnu n'onu a bu masi
ke a znirni anu. Chiokike bu iwhne, o za
ochichiri zi nu rime a ria ria. © Q buru nu
a kaa nu ai nu ya neemeko nhne, kovu
a neezne izne n'ochichiri, a bu ele agha-
laghala, ezi oka zila ai n'onu. 7 Kovu, o
buru nu a zne izne n'iwhne, lele kpa o
neezne izne n'iwhne, a neenwe mekorita
n'esilawuru ai, ovnarna Jizosi Nnwo a,
noosnusnama kpakara mmehie ai.

80 buru nu a kaa nu a nwée mmehie,
a nooduhie ehni ai, ezi oka z{la ai n'onu.
9Kovu, a kwuhia mmehie ai, Chiokike
bu nye kwesiri okwnata ovu nu nye mee
mma, ¢ jaagbarunu aj mmehie ai, ¢ snu-
makwo kpakara aruru-eli ai. 19Kovu, a
kaa nu a méne mmehie, a neeme a nye
aghalaghala, ikwu-onu a z{la nu rime ai
ria ria.

Rumu takiri m, m naagbanu anu ok-
wukwo ma anu gharu o mee mme-

hie. Kovu, o buru nu nye obula mehieru,
a nwernu nye nookwunu ai onu nu
ruwhnu Nda ai, rewhna a bu Jizosi
Karaisi, nye mee mma. 2Jizosi bu nye ji
ovnarna a naawhaji-eli kwnornu mme-
hie ai, 0 bllo mmehie ke ai kpoi, kovu
mmehie kpakara ele badnu.

3Ka bu nhne neegesi nu a magwu nye
0 by, o buru nu a bita kpakara nhne o
nyernu n'iwu. 4Q buru nu a kaa nu a
magwu nye o by, kovu a za naabita iwu
a, a bu ele aghalaghala, ezi oka zila ai
n'onu. ° Ka bu nhne neegesi nu a magwu
Chiokike, ¢ buru nu a bita iwu a, owh-
nun'anya Chiokike zuru ozu n'ovu ai.
6Nye obula ke kaa nu ¢ zi nu rime a,
joowu budnu lele kpa Jizosi wuru.

Iwu ikne

7Ele me whnurnu n'anya, m z4 m
naagbanu anu okwukwo iwu ikne, kovu

iwu oknani. Iwu oknani ka bu ke anu
nurnu hite nu opanizo. 8 Kovu m naag-
banu anu iwu ikne, ezi oka wam zi
nu rime Jizosi, nu rime anu, kwnornu
nu ochichiri naagawhe, ezi iwhne wam
noomukwasi ai.
9Nye obula ke kaa nu o zi n'iwhne,
kovu, sno nwene a irno, zi Kkoriri
n'ochichiri. 1°Nye obula ke whnurnu
nwene a n'anya zi n'iwhne wam, o z4
nhne jeeme a o kpobi ochi. 11 Nye obula
ke snornu nwene a irno zi n'ochichiri,
neezne izne n'ochichiri, 0 maa hne o
neezne kwnornu nu ochichiri mernu a
okpu isni.
12Rumu takiri m, m naagbanu anu
okwukwo,
kwnornu nu Chiokike gbarunu anu
mmehie kwnornu rewhna Karaisi.
13Ele nda, m naagbanu anu okwukwo,
kwnornu nu anu magwu Karaisi, nye zi
hite n'gpanizo.
M naagbanu anu okwukwo, rumu ikoro,
kwnornu nu anu megburu nye gjo wam.
Rumu takiri m, m naagbanu anu
okwukwo,
kwnornu nu anu magwu Nda wam.
14Ele nda, m naagbanu anu okwukwo,
kwnornu nu anu magwu Karaisi, nye zi
hite n'opanizo.
M naagbanu anu okwukwo, rumu ikoro,
kwnornu nu anu gbasiri rikne,
ikwu-onu Chiokike zi nu rime anu,
kwnornu nu anu megbulem nye ojo
wam.

Anu whni nhne owa n'anya

15 Anu whnt owa n'anya, mobu nhne
zi n'owa. Q buru nu nye obula whnu
owa n'anya, owhnun'anya ke Nda zila
nu rime a. 16Kpakara nhne zi n'owa bu
egwnurnu nhne gjo ke badnuy, nu eg-
wnurnu nhne ojo ke anya, nu oknomo-
kno ke mkpoma ke badnu. Nhne ka hige
n'aka Nda ai va, o hi n'owa va. 17 Qwa
nu kpakara egwnurnu nhne o¢jo ke zi

nu rime a jaagawhe, kovu nye obula
ke neeme echiche Chiokike jaazi budnu
okwnukokwnu.

Nye neemegidne Karaisi

18 Rumu takiri m, ka bu ige ipne-aznu,
anu nurnu nu nye wam neemegidne
Karaisi vawa, me kanu any, agida ele
neemegidne Karaisi valem. Ka neegesi
nu ige wam zi ndundu. 19 Be hiri nu hne
a zi whoga, kwnornu nu be nu ai zfla
n'otu n'ezi. Q buru nu ai nu be zi n'otu,
be znernu adazigidnenu ai. Qwhoga be
neegesi nu aj nu be z{la n'otu.

20 Kovu, Nye Nso wam teru anu mono,
ka neegesi nu kpakara anu mahiaru ezi
oka. 21 M z4 m naagbanu anu okwukwo
ka kwnornu nu anu maa ezi oka, kovu
kwnornu nu anu mahiaru ezi oka. Agha-
laghala zila n'ezi gka. 22Nyele bu nye
aghalaghala? O bu nye wam ke gona-
horu nu Jizgsi bu Karaisi. Nye wam
bu nye neemegidne Karaisi. Q gonahoru
Nda nu Nnwo a. 22Nye obula ke gona-
horu Nnwo maa nye Nda wam buy, nye
obula ke magwu Nnwo magwu Nda wam
masi.

24 Anu ledu anya nu nhne anu nurnu
hite nu mbom dazigidnernu nu rime anu.
O buru kpam, anu jaadazigidne nu rime
Nnwo nu rime Nda. 25Budnu kwé okwo
bu nhne o kweru ai nu mkwna.

26 M naagba ka n'okwukwo kwnornu
ele pioru o duwhu anu. 27 Kovu Karaisi
teru anu mono Enine Nso. O kwésile nye
obula zni anu nhne, mono o teru anu zi
nu rime anu neezni anu kpakara nhne
lele kpa otute mono wam zi ire, ma anu
dazigidne nu rime Karaisi.

28 Kitna, rumu takiri m, anu dazigidne
nu rime a, ma nga ¢ joowhuya iwhne,
ovu si aj rikne o gwuzoru nu ruwhnu a,
iwhnerne jéotu ai.

29 Anu magwu nu Karaisi bu nye mee
mma, nye obula ke neeme mma bu nnwo
Chiokike.

Rumu Chiokike

Le, kpa Chiokike jiri whnu ai n'anya,
3 o sukwu ai rumu a. Ka bu nhne a
bu n'ezi. Kam kpayary, ele zi n'owa méa
ele a by, lele kpa be méaa nye o bu. 2Ele
me whnurnu n'anya, a bu rumu Chiokike
kitna, nhne a joobu whdge iwhne kitna.
Kovu a magwu nga o jaava, a joonu lele
kpa o ny, kwnornu nu a joowhnu a kpa
o nu. 3Nye obula ke nwernu olile anya
ka neeme ehni a ziri snam, lele kpa o zi
snam.
4Nye obula ke neeme mmehie,
noolulu iwu, kwnornu nu mmehie bu
olulu iwu. ®Kovu anu magwu nu o
whuyaru iwhne ma o gweme kpakara
mmehie ai. Ya n'iwhuru a nwée
mmehie. ®Nye obula ke zi budnu nu
rime Karaisi, z& neemezne mmehie. Nye
neeme mmehie maa nye Karaisi by, nye
wam whntlele a anya.
7Rumu takiri, anu kwé nye obula
duwhu anu. Nye obula ke neeme nhne
buru oma bu nye mee mma, lele kpa
Karaisi bu nye mee mma. 8Nye obula
ke neemezne mmehie bu nye Ekwensu,
kwnornu nu Ekwensu bu nye neeme
mmehie hite n'gpanizo. Kam kpayaru
Nnwo Chiokike jiri whuya iwhne, ma
o lulu kpakara ernu ke Ekwensu. 2 Nye
obula ke Chiokike murnu z4 neemezne
mmehie, kwnornu nu mkpuru Chiokike
zi nu rime a, o jéenwe rikne mee mme-
hie, kwnornu nu Chiokike bu Nda a.
10Ka bu nhne rumu Chiokike jiri ziri
ichne nu hne rumu Ekwensu zi. Nye
obula ke z& neeme nhne buru oma blio
nnwo Chiokike, ma nye obula ke wh-
nlige nwene a n'anya.

Anu whnu ibne anu n'anya
11 Ka bu izi anu nurnu hite n'gpanizo,
anu whnurita ibne anu n'anya. 120 za
nye nu lele Keni, nye Ekwensu neechi
o gbu nwene a. Kini kpayaru o jiri gbu

a? Kwnornu nu ernu a blio oma, kovu
ernu nwene a buru oma. 13 Rumu nda m,
0 gbagwoji anu anya, o buru nu ele zi
n'owa snornu anu irno. 14 A magwu nu a
hiri n'enwu bna nu budnu, kwnornu nu a
whnurnu rumu nda ai n'anya. Nye obula
ke za ngowhnu n'anya bu nye nwurnu
onwu. 15Nye obula ke snornu nwene a
irno bu nye noogbu badnu. Anu magwu
nye obula ke noogbu badnu nwée budnu
kwé okwo nu rime a.

16Ka bu nhne neegesi owhnun'anya,
Jizosi Karaisi gweru budnu a nyee
kwnornu ai. A kwesiri o nyee budnu ai
kwnornu rumu nwene ai masi. 17 Q buru
nu nye obula nwernu ekwnu k'owa ka,
whnu nwene a zi nu mkpa, o dfla obirizi,
nye wam nwée owhnun'anya Chiokike
nu rime a. 18Rumu takiri m, a whni
n'anya n'onu etekne mobu n'ikwu-onu
kpoi, kovu n'ernu n'ezi oka.

19Ka bu nhne neegesi nu a magwu
ezi oka, ke neeme mkpoma ai si rikne
nu ruwhnu Chiokike, 200 bubedi ovu ai
naama ai ikpe, Chiokike kakwo ovu ai,
o magwu kpakara nhne. 21 Ele me wh-
nurnu n'anya, ¢ buru nu ovu ai ména
ikpe, ovu jeesi ai rikne o gwuzo nu
ruwhnu a. 22 A jaanahoru a nhne obula
a noorio a, kwnornu nu a naabita iwu
a neeme masi nhne nooso a ovu n'onu.
23Ka bu nhne o nyernu n'iwu, a kweru
nu rewhna Nnwo a Jizosi Karaisi, a wh-
nurita ibne ai n'anya lele kpa o nyernu ai
n'iwu. 24Ele naabita iwu a zi budnu nu
rime a, ya nu rime be. Enine Nso wam
o nyernu ai bu nhne neegesi nu o zi nu
rime ai.

Anu tule kpakara enine

Ele me whnurnu n'anya, anu kwéko
kpakara enine, anu tule kpakara
enine ma be hi n'aka Chiokike, kwnornu
nu agida ele owhnurninya aghalaghala
bnarnu nu rime owa. 2Ka bu nhne
anu jeeji mahia Enine Chiokike, enine

obula ke kwuhiaru nu Jizosi Karaisi varu
n'ano-ehni hi nu Chiokike va. 3Kovu
enine obula ke kwéle nu Jizosi hiri nu
Chiokike va, enine ka hige nu Chiokike.
Ka bu enine nye neemegidne Karaisi, nye
anu nurnu o jaava, 0 zi n'owa kitna.

4Rumu takiri m, anu bu rumu
Chiokike, anu megbulem ele irno wam,
kwnornu nu nye wam zi nu rime anu
kakwo nye wam ke zi n'owa. >Ele ka
hi n'owa, be nookwu hite nu nhne be
magwu n'owa, ele zi n'owa noobnonu
be nsni. ®A hi hne Chiokike zi va, nye
obula ke magwu Chiokike ngonu nhne
a nookwu. Kovu nye ke mdaa Chiokike
z& noonu nhne a nookwu. Ka bu nhne
a jiri mahia enine ezi oka nu enine
aghalaghala.

Chiokike bu owhnun'anya

7Ele me whnurnu n'anya, a wh-
nurita ibne ai n'anya, kwnornu nu
owhnun'anya hi nu Chiokike va. Nye
obula ke noowhnu n'anya bu nye
Chiokike murnu, nye wam magwu
Chiokike. 8 Nye obula ke whnd n'anya
méa Chiokike, kwnornu nu Chiokike bu
owhnun'anya. ° Chiokike gesiri ai owh-
nun'anya n'esilawuru ai, kpa o ziyaru
Nnwo o murnu kpoi n'owa, ma a nwernu
budnu hite nu rime a. 1°Ka bu owh-
nun'anya, o bio nu a whnurnu Chiokike
n'anya, kovu o0 whnurnu aj n'anya ziya
Nnwo ma ¢ buru nhne ariohna be jeeji
gbaru mmehie ai. 11Ele me whnurnu
n'anya, lele kpa Chiokike whnurnu ai
n'anya, a kwesiri 0 whnurita ibne ai
n'anya. 120 z4 nye obula ke whnuleru
Chiokike anya, kovu o buru nu a wh-
nurita ibne ai n'anya, Chiokike wu nu
rime ai, owhnun'anya a zuru ozu nu rime
ai.

13 A magwu nu a wu nu rime Chiokike,
nu Chiokike wumako nu rime ai,
kwnornu nu o nyernu ai Enine a. 14A
whnurnu, gba akebne nu Nda ziyaru

Nnwo a ma o buru Nye OQznohia ke
owa. 15Nye obula ke kweru nu Jizosi
bu Nnwo Chiokike, Chiokike wu nu rime
nye wam, nye wam masi wu nu rime
Chiokike. 16Kam kpayary, a magwuy,
kweru masi nu owhnun'anya Chiokike
bu n'ezi.

Chiokike bu owhnun'anya. Nye
obula ke noowhnun'anya wu nu rime
Chiokike, Chiokike wu masi nu rime
a. 17Chiokike mernu owhnun'anya a
zu ozu n'esilawuru ai, ma a nwernu
mkpoma siri rikne n'obochi ikpe,
kwnornu nu a nu lele ya n'owa
ka. 180gwnu zila n'owhnun'anya.
Owhnun'anya ke zuru ozu neechihala
ogwnu, kwnornu nu ogwnu nu
awhnuwhnu nookno aka. Nye obula ke
nootu ogwnu zige ozu n'owhnun'anya.

19A noowhnu n'anya kwnornu nu
Chiokike beru osno whnu ai n'anya.
20Nye obula ke karu nu o whnurnu
Chiokike n'anya, kovu sno nwene a irno
bu nye aghalaghala. Nye obula ke wh-
niige nwene a n'anya, bu nye ¢ noowhnu
anya, nwée rikne whnu Chiokike nye o
z4 noowhnu anya n'anya. 2! Ka bu nhne
o nyernu n'iwu, nye obula ke whnurnu
Chiokike n'anya, joowhnuriri nwene a
n'anya.

Okwnata ovu nu Nnwo Chiokike

Nye obula ke kweru nu Jizosi bu
5 Karaisi hi nu Chiokike va. Nye obula
ke whnurnu Nda n'anya whnurnu Nnwo
a n'anya masi. 2Ka bu nhne neegesi nu
a whnurnu rumu Chiokike n'anya, ¢ bu
o whnu Chiokike n'anya, neeme nhne o
nyernu n'iwu. 3Ka bu nhne neegesi nu
a whnurnu Chiokike n'anya, o buru a
bita nhne o nyernu n'iwu, iwu Chiokike
zila rinya. 4Kwnornu nu nye obula ke
bu nnwo Chiokike neemegbu owa. Qk-
wnata ovu ai nu Chiokike bu nhne
neemegbu owa. ®>Ndaa nye neemegbu

owa? Q bu nye wam ke kweru nu Jizosi
bu Nnwo Chiokike.

6 Jizosi Karaisi bu nye wam jiri ov-
narna nu mini va. Q bilo mini kpoi,
kovu o varu hite n'ovnarna nu mini.
Enine Nso naagba akebne a, a magwu
nu akebne a bu ezi oka. 7 Kwnornu nu
nhne akebne eto zi, 8Enine, mini nu
ovnarna.? Nhne eto ka kwerikotaru otu
nhne. 20 buru a kweru nu nhne badnu
kwuru, nhne Chiokike kwuru kakwo,
kwnornu nu ¢ bu akebne Chiokike
gbaru gbasiri Nnwo a. 19Nye obula ke
kweru nu Nnwo Chiokike nwernu nhne
akebne ka nu mkpoma a. Nye obula ke
kwéle nu Chiokike neeme a nye agha-
laghala, kwnornu nu o kwéle n'akebne
Chiokike gbaru gbasiri Nnwo a. 11Ka
bu akebne wam, Chiokike nyernu ai
budnu kwé okwo, budnu wam zi nu rime
Nnwo a. 12Ka neegesi nu nye obula ke
nwernu Nnwo Chiokike nwernu budnu
kwé okwo, nye obula ke nwée Nnwo
Chiokike nwée budnu.

Oka ipne-aznu
13M naagbanu anu ele kweru nu
rewhna Nnwo Chiokike, ma anu mahia
nu anu nwernu budnu kwé okwo. 14Ka
bu nhne neemesi ai ovu rikne o vak-

wnusi Chiokike. A magwu nu a rio nhne
obula lele kpa echiche ovu a jiri zi, 0
joonu ai. 1>Q buru nu a magwu nu ¢
noonu nhne a noorio a, ovu siri ai rikne
nu a jeenwehia nhne noorio a.

160 buru nu nye obula whnurnu
nwene a mernu mmehie ke za noodubna
n'enwu, o kpe okpukpe ma Chiokike
nyee a budnu. M nookwu nhne gbasiri
ele neeme mmehie ke z& noodubna
n'enwu. Mmehie ke noodubna n'enwu zi.
M za naakaa badnu kpe okpukpe gbasiri
a. 17Kpakara nhne biio oma bu mme-
hie, kovu agwna mmehie z4 noodubna
n'enwu.

18 A magwu nu nye obula Chiokike
murnu za neemezne mmehie. Nnwo
Chiokike naabita nye obula ke Chiokike
murnu, nye ojo wam nwée rikne mekasi
a nhne.

19A magwu nu a bu rumu Chiokike,
kovu kpakara owa zi nu mkpururu nye
0jo wam. 20 A magwu nu Jizosi Karaisi
Nnwo Chiokike vary, ma a mahia nye
wam bu ezi oka. A zi masi nu rime nye
wam ke bu ezi oka, Jizosi Karaisi Nnwo
a. Ya n'iwhuru a bu Chiokike n'ezi nu
budnu kwé okwo.

21 Rumu takiri m, anu gweme ehni anu
n'okwa renwu.

85:8 Agwna okwukwo ke be gbaru kpa agida awha whemernu kwu kwno, n'oligwe
Nda, Ikwu-onu nu Enine Nso. Nhne eto ka nookwu otu onu. 8 Nhne akebne eto zi n'owa,

Enine, mini nu ovnarna.

Okwukwo izi

ke Ebo
Joni
gbaru

Nhne gbasiri opkwukwo izi ka

Nga Joni gbaru Okwukwo izi Joni ke ebo,
0 gholam nye okno badnu. O gweznenu
a “Nyerinya oma nu rumu a,” ke bu
ogbako Chiokike. Qkwukwo izi mati ka
nookwu oka gbasiri owhnun'anya n'ehni
ibne be, noodo be aka nu nsni gbasiri ele
neezni nhne aghalaghala.

Nhne zi n'okwukwo izi ka

Opanizo (1-3)

Ezi oka nu Qwhnun'anya (4-11)

Okwukwo (12-13)

Obekwu ikwu nu okpukpe

Mawa, Joni, nye okno badnu, naag-
baznenu nwerinya Chiokike hohiaru
nu rumu a okwukwo, ele me whnurnu
n'anya n'ezi, 0 blo me nu nsnunu
m, kovu kpakara ele magwu ezi oka.
2Kwnornu nu ezi oka ke zi nu rime ai,
ke jaazigidne aj tim tom.
30ru nu obirizi nu udno ke hi n'aka
Chiokike Nda nu Jizosi Karaisi Nnwo
Nda ai va, jaadazinu ai nu ezi oka nu
owhnun'anya.

Ezi oka nu owhnun'anya
40 neenye m ovu o0so n'onu kpa me
noowhnu rumu i neezne izne n'ezi oka

2 Joni 1:13

lele kpa Nda ai nyernu ai n'iwu. ®Kitna,
nwerinya oma, m za m naagbanu i iwu
ikne, kovu o bu koriri ke a ji hite
nu mbom. M naariasno ma a whnurita
ehni ai n'anya. ®Ka bu owhnun'anya
wam, a zne izne noobno nsni nu nhne
Chiokike nyernu n'iwu. Lele kpa anu
nurnu n'opanizo, iwu a bu ma anu zne
izne n'owhnun'anya.

7 Agida ele nooduwhu ele badnuy, ele
z4 neekweru nu Jizosi Karaisi varu
n'ano-ehni, bnarnu nu rime owa. Nye
nu kpam bu nye nooduwhu nu nye
neemegidne Karaisi. 8 Anu ledu anya, o
zi anu tuwhu nhne anu dogburu ehni
anu n'ernu, kovu ma anu nwehia ogwo
ernu zuru ozu. ° Nye obula ke neezne nu
ruwhnu gharu nhne Karaisi znirni maa
Chiokike. Kovu nye obula ke zi neeme
iznizni a magwu Nda nu Nnwo a. 10 Nye
obula ke vakwnusiri anu ke gwéyala
iznizni ka, anu kwiibnana oro anu, mobu
kanu a, “I vale.” 11 Nye obula ke kannu
a, “I vale” jeekehia igwe n'ernu ojo a.

12M nwernu m agida nhne me
jaagbanu anu, kovu m jéeme kpam
n'okwukwo nu nki. Tnunuma, m neele
anya nu m jaava me nu anu kwu oka
ruwhnu nu ruwhnu, kpam, ovu o0so
n'onu ai joozu ozu.

13Rumu nwene i rinya kam Chiokike
hohiaru neebekwu i.

Okwukwo izi

ke Eto
Joni
gbaru

Nhne gbasiri opkwukwo izi ka

Nga Joni gbaru Okwukwo izi Joni ke eto,
0 gholam nye okno badnu. O gweznenu
nye risi ogbako Chiokike, nye rewhna a
bu Gayosi. Okwukwo izi ka, naaznarni
Gayosi kwnornu ernu gma a hne rumu
Chiokike berere zi, noodo masi a aka
nu nsni gbasiri otu nyerukna be kwu
Diotirifesi.

Nhne zi n'okwukwo izi ka

Opanizo (1-4)

Gayosi kwesiri okwnata ovu (5-8)

Diotirifesi mékwala nkari (9-10)

Demetirisi mekwaru nkari (11-12)

Okwukwo (13-15)

Mawa, nye okno badnu, naagbaz-

1 nenu Gayosi enyi m me whnurnu
n'anya nu ezi oka.

2Enyi m me whnurnu n'anya, okpukpe
m bu ma ehni i si rikne, ma kpakara
nhne i neeme gakwanu i nkari lele kpa
mkpuru ovu i naagakwa nkari. 30 ny-
ernu m mkpoma 0so n'onu k'agida nga
agwna rumu nda varu kanu m nhne
gbasiri okwnata ovu i n'ezi goka nu kpa
i neezne izne n'ezi oka wam. 4 Q z4 nhne
nooso m ovu n'onu kakwo nga me nurnu
nu rumu m neezne izne n'ezi oka.

Gayosi kwesiri gkwnata ovu
SEzi enyi m me whnurnu n'anya, i
kwesiri okwnata ovu nu kpakara nhne

i neemenu rumu nda, 0 bu n'ezi nu be
bu ele izne n'ehni i. ® Be kannu ogbako

3 Joni 1:15

Chiokike owhnun'anya i, 0 jooburu oma
ma i zihala be kpa o kwesiri n'anya
Chiokike. 7 Be kwnornu rewhna Karaisi
whoga zni izi oma, be kwéle o nahoru
oyi aka hite n'aka ele kwé ekwe. 8 A kwe-
siri 0 nabnanya ele ka nkari ma ai nu be
snornu rnukota ernu ezi oka n'otu.

Diotirifesi mékwala nkari

9M gbaznennu m ogbako Chiokike ok-
wukwo, kovu Diotirifesi nye noopio ¢
buru nye risi kwéle obno nsni nu nhne
me nookwu. 19Nga me vary, m jeeme
ele badnu mahia nhne o neeme, kpakara
nhne o nookwu gbasiri ai nu kpakara
aghalaghala a. Tukwasi n'olu nhne ka, o
kwéle o0 nabnanya rumu nda ai. Ele pioru
o kwubnanya rumu nda ai, o kwéle be,
kovu o chihala be n'ogbako Chiokike.

Demetirisi mekwaru nkari

11 Enyi m me whnurnu n'anya, i sné
nhne blio oma, kovu snornu nhne buru
oma. Nye obula ke neeme nhne buru
oma hi hne Chiokike zi va. Nye neeme
nhne gjo whnige Chiokike anya ria ria.
12Kpakara ele badnu nookwu Deme-
tirisi oka oma hite n'ezi oka. Aila masi
nookwu a oka oma, anu magwu nu
akebne ai bu ezi.

Obekwu ikwu ipne-aznu

13M nwernu m agida nhne me kwe-
siri ¢ gbanu i n'okwukwo, kovu m jéeji
mkpisi okwukwo nu nki naagba a. 14 M
neele anya nu m jaava whnu i anya
ige mati, me nu ji kwu oka ruwhnu nu
ruwhnu.

15 M neekpe ma Chiokike nyee i udno.
Kpakara ele enyi i neebekwu i. Bekwu
kpakara ele enyi ai n'otu n'otu.

Okwukwo izi

Judu

gbaru

Nhne gbasiri okwukwo izi ka

Judu gbaru Okwukwo izi Judu, noodo ele
badnu aka nu nsni gbasiri ele neezni
nhne aghalaghala, ele karu nu be bu
ele kweru ekwe. Lele 2 Pita, Judu,
n'okwukwo mati ka, naakwnagidne nye
noogwnu a, o naakaa be gba otna
kwnornu okwnata mkpoma ke Chiokike
nyernu ele ke a otu mgba be bita.

Nhne zi n'okwukwo izi ka

Opanizo (1-2)

Ele neezni nhne aghalaghala (3-16)

Ezni ¢ bita okwnata mkpoma (17-23)

Ojija zinu Chiokike (24-25)

Mawa, Judu, nye izi ke Jizosi
Karaisi, nye bu kwno nwene rukna

Jemisi, naagbaznenu kpakara ele
Chiokike sukwuru okwukwo, ele wu
nu rime owhnun'anya Chiokike Nda,
ele Jizosi bitaru. 20birizi nu udno nu
owhnun'anya banu anu oba.

Ele neezni nhne aghalaghala

3Ele me whnurnu n'anya, m neeyisi
rikne naagbanu anu okwukwo gbasiri
oznohia ke a nwernu igwe nu rime a,
0 zi mkpa me gbanu anu ma anu yisi
ehni naagba otna kwnornu nu okwnata
ovu ke Chiokike nyernu ele ke a otu
mgba be bita. 4Kwnornu nu agwna ele
z& nootu ogwnu Chiokike ribnanyarnu
hne a maa n'esilawuru ai, ele naagbanwo
izi oma ke oru Chiokike, ma be nwe
oghere rnu ernu o¢jo be, be gonahoru
Jizosi Karaisi Nyenwe ai nu eze ai. Ok-
wukwo nso kwuru nhne gbasiri be agida
ige wheru ewhe nu be jaanahia omuma
ikpe.

5M neechenwanyanu anu nhne ka, ¢
bu n'ezi nu anu magwu kpakara nhne

Judu 1:15

ka, nu Nyenwe ai dohiaru ele Izireli n'eli
Ijipiti, kovu omekwo, gbu kpakara ele
kwé ekwe. ©Anu chenwanya ele enine
izi ele bitala onodi be nu mbom, kovu
gharu onodi be, Chiokike turu be ijigba
tim tom nu ochichiri, bita be du n'okne
obochi ikpe wam o jaama be ikpe. 7 Lele
kpa Sodom nu Gomora nu kpakara eli
gbaru be gburugburu, ele wu nu rime be
ruru aruru-eli ke ome oyi nu nhne zila
richna, be taru be awhnuwhnu bekwnu
noonwu tim tom, ma be buru nhne odo
aka nu nsni nyee kpakara ele badnu.

8 Kpam masi, ele ngoro mboro ojo ka
mehieru megidne ano-ehni be, be ledna
ochi risi Chiokike anya, ele kajaru ele
wu n'oligwe. 90 bubedi nye risi ele
enine izi Maikeli, nga ya nu Ekwensu
noodogbuta iznu Mozizi, nwée rikne
kwu oka ojo megidne Ekwensu, kovu o
karu, “Nyenwe ai bigbo i.” 19 Kovu ele ka
naakaja nhne be mda, be nu lele rumu
anohia 0jo, neeme nhne noogwnu be,
kpakara nhne ka joodoka be.

11 Awhnuwhnu jaazinu be. Be snornu
apna Keni. Be kwnornu iwai dnabna nu
mmehie Balam, be bu ele risi rikne lele
Kora, be joowhu etekne lele kpa Kora
whuru.

12Fle ka nu lele rune nu iriri
omekorita anu, iwhnerne za nootu be o
mee nhne gjo. Be nooznu ehni be kpoi.
Be nu lele erumeru oligwe ruwhere
neewhesa, be nwée rikne gweya mini
ozuzo. Be nu lele isisi mila mkpuru, o
bubedi n'okochi, isisi be vnurnu hite
nu egwnugwnu a, ke nwurnu onwu
n'ezi. 13Be nu lele okne abaka-mini
ke osimini, be nu ernu iwhnerne be
noogbo okoto. Be nu lele mbo ghieru
apna, ele Chiokike bitannu oghere
n'okne ochichiri okwnukokwnu. 140
bu Inoku, nye esau hite n'Adam, nye
kwuru n'agida ige wheru ewhe, “Le,
Nyenwe ai jaava, ya nu agida ele nso a
be jéogwnuli onu, 50 jeekpe kpakara



Judu 1:16

ele badnu ikpe, o jaama kpakara ele
méaa Chiokike ikpe, kwnornu kpakara
aruru-eli be ruru, nu kpakara oka
ele mmehie ka maa Chiokike kwuru
kwugidne a.” 16Ka bu ele zi naatakpo
ntakpo, noobno ele berere nhne, be
noosno nhne ojo ke nopogwnu mkpoma
be, be noovugnadna ehni be, naaznarni
ele badnu ma be nwehia nhne be pioru.

Odo aka nu nsni nu ezni

17 Ele me whnurnu n'anya, anu chen-
wanya nhne ele izi Nyenwe ai Jizosi
Karaisi kwuru. 18Be kannu anu, “N'ige
ipne-azny, ele joomu anu rumu jaava,
ele noosno nhne ojo ke noogwnu
mkpoma mada Chiokike be.” 19Ka bu ele
neegweya okewa, ele ano-ehni neechi,
ele nwée Enine Chiokike.

20Kovu anuy, ele me whnurnu n'anya,
anu wulizo ehni anu lele oro hite nu ntu-
eli okwnata ovu anu ke zi nso. Anu kpe

Judu 1:25

okpukpe nu rikne Enine Nso. 2! Anu bita
ehni anu n'owhnun'anya ke Chiokike,
kpa anu noosno, neele anya obirizi ke
Nyenwe ai Jizosi Karaisi jeenye anu nu
budnu kwé okwo.

22Anu donu ele nwernu mkpoma
lawuru obirizi. 23 Anu znohia ele berere,
dohia be lele ele hi nu rime bekwnu. Anu
gweru ogwnu donu ele berere obirizi.
Kovu anu sno ¢ bubedi iwo ke mmehie
be gburu hite n'ernu ano-ehni irno.

Ojija zinu Chiokike

24 Chiokike bu nye ke nwernu rikne o
bita anu ma anu gharu o dna, mee ma
anu gwuzoru nwée oru, nu mkpoma 0so
n'onu nu ruwhnu a zi igwugwu. 25Ya
bu Chiokike kpoi, Nye Oznohia ai, hite
nu Jizosi Karaisi Nyenwe ai, kpakara ig-
wugwu, nu dudugna, nu rikne nu ochi
risi zinu a, hite nu mbom du kitna, ok-
wnukokwnu. Amim.

Okpume
Chiokike kpumennu
Joni

Nhne gbasiri gkwukwo ka

Okwukwo ka neegesi nhne Joni wh-
nurnu gbasiri izi Chiokike nu nhne Jizosi
Karaisi mernu (1:2). Izi ka waru ngal-
aba eto. (1) Rikne o¢jo nogornu ernu
n'owa, nye Karaisi jaata awhnuwhnu,
nwu masi. (2) Jizosi bu Nyenwe aij,
o jeemegbu kpakara ele badnu nu
kpakara rikne ke neemegidne Chiokike.
(3) Chiokike nwernu ggwo ernu ke o bi-
tannu kpakara ele ke a, ele kwesiri be
kwnata be mkpoma, ele dazigidnernu
n'okwnata ovu be, ke kakwo ele nwurnu
n'ernu Nyenwe ai.

Ka bu izi ke nwernu olile anya
nyee ele Karaisi, ele taru awhnuwhnu,
nwu kwnornu gkwnata mkpoma be nu
Karaisi. Qkwukwo izi ka nookwu nu o
bu n'ezi nu ochichi aka rikne ele Rom
zi naakpa rikne, kovu Nnwo Atnurnu
Chiokike nwe omegbu n'ipne-aznu. Ka
mernu be buru ele kwesiri okwnata ovu
du n'enwu.

Nhne zi n'okwukwo ka

Owhnurninya Joni (1:1-8)

Nyenwe ai zi budnu (1:9-20)

Okwukwo izi ogbako Chiokike esau
(2:1—3:22)

Okpukpe n'oligwe (4:1-11)

Okwukwo ke nwernu akara esau
(5:1—6:17)

Okpukpe nu ruwhnu ngadna eze
Chiokike (7:1-17)

Okwodu esau (8:1—11:19)

Agwo nu anohia lawuru wam (12:1—
13:18)

Ikpe Chiokike nu ochekwa a (14:1—
15:8)

Okiko ovu owe ehni Chiokike (16:1-
21)

Okpume 1:9

Be megburu ele irno Chiokike (17:1—
20:10)

Ikpe ipne-aznu (20:11-15)

Oligwe ikne nu owa ikne (21:1-8)

Jeruselem ikne (21:9—22:6)

Karaisi jaava wara wara (22:7-21)
1 Okpume Jizosi Karaisi, ke Chiokike

nyernu a, ma o gesi ele izi a nhne

jeeme n'ige mati ke vazne, o zizne enine
izi a o gesi nye izi a Joni. 2Joni gbaru
akebne ikwu-onu Chiokike nu akebne
Jizosi Karaisi, o kwuru kpakara nhne o
whnurnu. 3Nye owa oma bu nye noog-
wnu kpakara ikwu-onu ke okwukwo
owhnurninya ka, nu ele nurnu be, bita
masi be, kwnornu nu ige zi ndundu.

Obekwu ikwu

4Mawa, Joni naagbaznenu ogbako
Chiokike esau ke zi n'Esia okwukwo.

Oru nu udno ke Chiokike nye zi, nye
zi nu mbom, nu nye ke jaava dazinu
anu, hite n'aka enine esau ke zi nu
ruwhnu ngadna eze a, > ma n'aka Jizosi
Karaisi, nye akebne kwesiri be kwnata a
mkpoma, nye mbom ke hi n'enwu lizo,
nye ke neechi ele eze k'owa.

Nye whnurnu aji n'anya, gweru ov-
narna a snusnama kpakara mmehie ai,
60 mee ai a buru mbam ele okwa
ariohna Chiokike a, nu Nda a, igwugwu
nu rikne zinu a hite kitna du n'ige kwé
okwo. Amim.
7Le, 0 vawa nu rime erumeru oligwe,
kpakara anya joowhnu a,
ma ele duru a ara,
kpakara ele zi n'owa jaagbanu a mkpe.
Owe! Amim.

8 “Mawa bu Alifa nu Omega,” bu nhne
Nyenwe ai kwuru. “Mawa bu Opanizo
nu Okwukwo, nye zi, nye zi nu mbom,
nu nye jaava, Nye Meli Nhne Dum.”

Nye nu lele Nnwo ke Badnu

9 Mawa bu Joni, nye bu nnwo nda anu,
nye sno anu nu rime awhnuwhnu, a bu

ele eli-eze a, a naagidne awhnuwhnu.
Be kwuznernu m nu rime eli ohia esi-
lawuru osimini ke Patimosi, kwnornu nu
m kporu m okwo ikwu-onu Chiokike nu
nhne Jizosi gbaru ama a.

10M zi m nu rime Enine n'obochi
Nyenwe ai, m nurnu m okne nkoli n'aznu
m ke dnarnu lele okwodu. 11 Nkoli ka
kaa, “Gbasi nhne i whnurnu n'okwukwo,
ziznenu a ogbako Chiokike esau ka,
ziznenu Efesgsi, nu Simaina, ziznenu
Pegamosi, nu Taitira, ziznenu Sadisi, nu
Filadefia, zizne masinu Laodisia.”

12M tuhnasna ma m whnurnu m nye
nookwunu m oka. M whnurnu m nhne
be tukwasi tonji esau be wuru golu.
I3N'esilawuru nhne be tukwasi tonji
esau wam gwuzo otu nye nu lele Nnwo
ke Badnu. O wogwu iwo awura duru
a eli ochi, o ji ajni su nu mkpoma a.
14Risi a nu rukeri-ize a noonwu va-a-a
lele wulu, naachna va-a-a lele mkpuru-
mini, anya a nu lele riro bekwnu.
150chi a lawuru nu lele ola be gbaru
bekwnu nu rime ite bekwnu, nkoli a
naadna lele agida mini. 16O ji mbo esau
n'akarikwnunga a, ama-ogwnu nwernu
ruwhnu lawuru tuga buko neehi n'onu
a noowhuya, ruwhnu a noonwu lele eh-
nam n'esilawuru iwhnehnie.

17Nga me whnurnu a, m dna n'eli
n'ochi a lele nye nwurnu onwu. Kovu o
tukwasiri m akarikwnunga a, kaa, “Og-
wnu tiko i, mawa bu Nye Mbom nu Nye
Ipne-aznu. 18M zi m budnu. M nwurnu
m enwu, kovu le, m zi m budnu tim tom.
M ji m snambi enwu nu eli renwu.

19“Gbasi nhne i whnurnu n'okwu-
kwo, nhne zi kitna, nu nhne jeeme nu
ruwhnu. 20 Ka bu nhne miri emi ke mbo
esau wam i whnurnu n'akarikwnunga m,
nu nhne be tukwasi tonji esau wam be
wuru golu. Mbo esau wam bu enine izi
ogbako Chiokike esau, nhne be tukwasi
tonji esau wam i whnurnu bu ogbako
esau.”

Okpume 2:10

Izi ele Efesosi

Gbaznenu enine izi ke ogbako
Chiokike ke zi n'Efesosi okwukwo:
Hite n'onu nye wam ji mbo esau wam
n'akarikwnunga a, nye neezne izne
n'esilawuru nhne be tukwasi tonji esau
wam. 2M magwu m nhne anu neeme.
Anu noodogbu ehni anu n'ernu nu
osnuta mkpoma anu. Anu kwéle o
kwubnanya ele aruru-eli, anu kparu ele
kwuru ehni be ele izi iru, kovu be bio,
anu whnu nu be bu ele aghalaghala.
3Anu jiri osuta mkpoma nagidne
awhnuwhnu anu taru kwnornu rewhna
m, anu kwéle rikne gwu anu.
4Kovu m nwernu m otu nhne megidne
any, anu zima n'owhnun'anya lele kpa
anu neeme nu mbom. > Anu chenwanya
hne anu dnarnu. Anu hi nu mmehie anu
tuhnasna, rnu ernu mbom anu rnurnu. Q
buru nu anu jéotuhnasna hite nu mme-
hie any, m jaavakwnusi anu wara wara,
gweme nhne be tukwasi tonji anu nu
hne o zi, okwolem ma anu tuhnasnarnu.
6Kovu anu nwernu otu nhne buru oma,
anu sno ernu ele Nikolata irno lele kpa
me snornu a irno.
7Nye nwernu nsni, 0 nurnu nhne
Enine Nso naakanu kpakara ogbako
Chiokike. Nye megburu, m jeenye a
rikne o ri mkpuru isisi ke budnu ke zi
n'obna Chiokike.

Izi ele Simaina

8Gbaznenu enine izi ke ogbako
Chiokike ke zi nu Simaina okwukwo:
Hite n'onu nye wam bu Nye Mbom nu
Nye Ipne-aznu, nye nwurnu, ziri kwno
budnu. °M magwu m awhnuwhnu
anu naata. M magwu m nu anu bu
ele mboni, kovu anu bu ele nwernu
ekwnu k'agida. M magwu m oka o9jo
ele ka nu be bu ele Ju nookwugidne
anu, kovu be btio, be bu ele oro ogbako
Setani. 190gwnu tiko anu kwnornu

awhnuwhnu anu jaata. Le Setani jeeyisi
agwna anu n'ikelu ma be kpa anu iru.
Anu jeenwe okpagbu nri obochi. Anu
buru ele kwesiri okwnata mkpoma du
n'enwu, m jeenye anu okpu-eze ke bu
budnu.

1INye nwernu nsni, ¢ nurnu nhne
Enine Nso naakanu kpakara ogbako
Chiokike. Nye megburu, enwu ke ebo
joéogbu a.

Izi ele Pegamosi

12Gbaznenu enine izi ke ogbako
Chiokike ke zi nu Pegamosi okwukwo:

Hite n'onu nye wam nwernu ama-
ogwnu ke nwernu ruwhnu lawuru zi
buko. 13M magwu m hne anu wu bu hne
ngadna Setani zi. Anu jidnesiri rewhna
m rikne, anu tiwhule okwnata mkpoma
anu nu hne me zi, ¢ bubedi nga be
gburu Antipasi nye akebne m nye kwe-
siri okwnata mkpoma n'esilawuru anu
hne Setani wu. *Kovu m nwernu m
nhne ele nu ele megidne anu. Agwna ele
noosno iznizni Balam nye znirni Balaki
kpa o jeeme rumu Izireli mmehie hite
n'ori nhne be jiri kwanu renwu ariohna
nu hite n'ome oyi. 1> Agwna ele noosno
iznizni ele Nikolata zi masi n'esilawuru
anu. ®Anu hi nu mmehie tyhnasna,
0 bllo kpam, m jaavakwnusi anu wara
wara, gweru ama-ogwnu hi n'onu m
whuya lusi ele ka ogwnu.

17Nye nwernu nsni, ¢ nurnu nhne
Enine Nso naakanu kpakara ogbako
Chiokike. Nye megburu, m jeenye a ag-
wna mana ke tugwaru otugwa. M jeenye
masi a otu akaworugwu abochna ke be
gbakwasiri rewhna ikne n'olu a, ¢ za
nye berere marnu a, okwolem nye wam
nahiaru a.

Izi ele Taitira

18 Gbaznenu enine izi ke ogbako
Chiokike ke zi nu Taitira okwukwo: Ka
bu nhne Nnwo Chiokike kwuru, nye

wam anya a lawuru nu lele bekwnu, nye
ochi a lawuru noonwu lele ola chnarnu
achna. 1°M magwu m nhne anu neeme.
M magwu m owhnun'anya anu, nu okw-
nata mkpoma any, nu izi any, nu gsnuta
mkpoma anu. M magwu m masi nu ernu
anu kitna kakwo ke mbom.

20Kovu m nwernu otu nhne megidne
anu. Anu gharuru nwerinya wam bu
Jezibeli n'esilawuru anu. Nwerinya
ka kwuru ehni a nye owhnurninya
Chiokike, neezni ele izi m kpa be mee
oyi, nu o ri nhne be jiri kwa renwu,
nooduhie ele badnu. 21 M nyernu m a
ige ma o tuhnasna nu mmehie ome oyi,
o kwéle. 22Le, m jootubna n'okpata
ya nu ele oyi a, be jaata awhnuwhnu
k'agida, okwolem ma be tuhnasnarnu
hite nu nhne ojo be muhiaru n'aka a.
23M joogbu rumu a, ma kpakara ggbako
Chiokike mahia nu mawa bu nye wam
noonyosna mkpoma nu echiche ke
rumu badnu. M jookwuhnasi nye gbula
lele kpa ernu a jiri ziri. 24 Kovu agwna
anu gwnarnu nu Taitira, ele snége
iznizni gjo ka, ele maa nhne be nookwu
nhne tugwaru otugwa ke Setani, m
jéenye anu ivu runa berere. 25 Kovu anu
jidnesi rikne nhne anu ji tem m va.

26 Nye megburu, bita ikwu-onu m du
okwukwo,
m jeenye a rikne hne kpakara mba zi.
27 0 jeeji mkpara rugwe neechi be,
0 jeeliwa be lele kpa be liwa itechi,
28]ele kpa me nahiaru iknernema n'aka
Nda m. M jeenye a mbo osisi. 29 Nye
nwernu nsni, ¢ nurnu nhne Enine Nso
naakanu kpakara ogbako Chiokike.

Izi ele Sadisi

Gbaznenu enine izi ke ogbako
Chiokike ke zi Sadisi okwukwo: Ka
bu nhne nye wam ji enine esau Chiokike
n'aka a, nu mbo esau. M magwu m
nhne anu neeme. M magwu m nu anu
nwernu rewhna nu anu zi budnu,

kovu anu nwurnu onwu. 2Anu tnenya,
jikwasi nhne ke gwnarnu mati ¢ nwu
rikne, kwnornu nu m whnige m ernu
anu ke zuru ozu nu ruwhnu Chiokike
m. 3 Anu chenwanya nhne anu nahiaru,
ke anu nurnu, anu mee be. Anu hi nu
mmehie anu tuhnasna. Q buru nu anu
jéetnenya, m jaavakwnusi anu lele nye
buznu, anu jaamahia ige me jaava.

4Kovu anu nwernu badnu ele nu ele
nu Sadisi ele mérula awura be. Be
joowo awura abochna snornu m zne
izne kwnornu nu be kwesiri. > Nye meg-
buru kpa, be joowote a awura abochna,
m jéokwnome rewhna a n'okwukwo
ke budnu. M jookwuhia rewhna a nu
ruwhnu Nda m ya nu ruwhnu ele enine
izi a. ®Nye nwernu nsni, 0 nurnu nhne
Enine Nso naakanu kpakara ogbako
Chiokike.

1zi ele Filadefia

7Gbaznenu enine izi ke ogbako
Chiokike ke zi nu Filadefia okwukwo:
Ka bu nhne nye wam zi nso nu nye ezi
oka kwuru, nye jigwu snambi Devidi,
nye o buru nu o gbama onuhna, o
za nye nwernu rikne ¢ gbasni a, nye
gbasni onuhna, ¢ zad nye nwernu rikne
0 ghama a. 8M magwu m nhne anu
neeme. Le, m gbhamannu m anu onuhna
ke o z4 nye nwernu rikne gbasni,
kwnornu nu anu nwernu iknernema
mati, kovu anu bitaru ikwu-onu m, anu
goénahorula rewhna m. ?Anu joowhnu
nhne me jeeme ele oro ogbako Setani,
ele ka nu be bu ele Ju, kovu be bilo,
be bu ele aghalaghala, m jeeme be va
dna n'eli n'ochi anuy, be jaamahia nu m
whnurnu m anu n'anya. 19Kwnornu
nu anu bitaru ikwu-onu m, snuta ovu,
m jaabita masi anu n'ige ornurna ke
jaadnakwasi kpakara owa, ¢ rna ele wu
n'owa ornurna.

111e, m vawa wara wara, anu jidnesi
nhne anu ji rikne, o zi nye berere nahoru

anu okpu-eze anu. !2Nye megburu, m
jeeme a nsnusnu Oro Nso Chiokike m.
O jéehi nu rime a whoga berere. M jaag-
bakwasi rewhna Chiokike m n'olu a, ya
nu rewhna ohna ikne Chiokike m, ke
bu Jeruselem ikne, ke hi n'oligwe n'aka
Chiokike m hiedna. M jaagbakwasi a
rewhna ikne m n'olu a. 13Nye nwernu
nsni, 0 nurnu nhne Enine Nso naakanu
kpakara ogbako Chiokike.

1zi ele Laodisia

14Gbaznenu enine izi ke ogbako
Chiokike ke zi nu Laodisia okwukwo: Ka
bu nhne Amim kwuru, nye akebne kwe-
siri be kwnata a mkpoma nu nye ezi oka,
nye neechi kpakara nhne Chiokike keru.
15M magwu m nhne anu neeme. Anu
kpéle bekwnu, anu jila iyi. O jooburu
oma nu anu kperu bekwnu mobu nu anu
jiri iyi. 16 Kovu kwnornu nu anu zi marna
marna, anu kpéle bekwnu, anu jila iyi, m
joogbohala anu n'onu m. 17 Anu kwuru,
“M baru m eze, m nwernu m ekwnu, o
z4 nhne naara m,” kovu nu anu maa nu
anu bu ele noowhnuji anya, nu ele be
kwesiri 0 donu obirizi, ele mboni, ele
isni nu ele gba eto. 18 Me zni anu ezni,
anu zunahoru m golu be snurnu, ma anu
nwernu ekwnu, nu awura abochna, ma
anu kpusni eto anu gbagwu, tna egwnu-
misi n'anya anu ma anu whnurnu osno.
19M neebigbo kpakara ele me whnurnu
n'anya, naapnia masi be nhne. Anu gbali
tuhnasna, hi nu mmehie whuya. 20Le,
m gwuzogwu m n'onuhna, nooznu aka.
Nye obula ke nurnu nkoli m, gbama
onuhna, m jaabnazne n'oro a, snornu a
ri wiri, ya snornu m masi ri wiri.

21 Nye megburu, m jeenye a rikne o
snornu m daziri eli nu ngadna eze m,
lele kpa me megburu, m snornu Nda m
daziri eli nu ngadna eze a. 22 Nye nwernu
nsni, 0 nurnu nhne Enine Nso naakanu
kpakara ggbako Chiokike.



Okpume 4:1

Ngadna eze ke zi n'oligwe

Nga nhne ka mekworu, m wh-
4 nurnu m, le, otu onuhna gbamarnu
n'oligwe. Nkoli wam me nurnu nu mbom
ke dnarnu lele okwodu karu, “Vaa hna,
m jeegesi i nhne jeemeriri nu ruwhnu.”
2Ngangam, m zi m n'Enine, m whnurnu
m nu rime oligwe otu ngadna eze nu
nye dazi n'olu a. 3Nye wam dazi nu
ngadna eze wam, ruwhnu a noogbu
marna marna lele akaworugwu jasipa nu
sadisi, eke nu egwurugwu hnirni ngadna
eze wam gburugburu ke naachna lele
emiradi. 4 Nri ngadna eze lawuru nu eno
berere gbaru ngadna eze wam gburug-
buru, ele okno badnu nri lawuru nu eno
dazi n'olu ngadna eze berere wam woru
awura abochna, kpuru okpu-eze golu
nu risi be. > Amuma nu egbe oligwe nu
odidna hi nu ngadna eze wam naadna.
Tonji esau zi nu ruwhnu ngadna eze
wam noonwu bekwnu, ke bu enine esau
wam Chiokike. ®Osimini nu lele nyno
noowhnu osno zi nu ruwhnu ngadna eze
wam.

N'esilawuru ngadna eze wam ya nu
gburugburu a bu nhne eno zi budnu bu
anya anya ruwhnu nu aznu zi. 7 Nhne
ke mbom nu lele odum, ke ebo nu lele
nnwo ehni, ke eto nwernu ruwhnu lele
ruwhnu badny, ke eno nu lele igno nee-
whe ewhe. 8 Nhne zi budnu eno wam, ke
obula nwernu aka-nkwu isunu, kpakara
ehni be bu anya anya. Be kptisni onu
be iwhnehnie nu abali, be ngpogwnu eri
naakaa,

“Nso, nso, nso

bu Nyenwe ai Chiokike ke Meli Nhne
Dum,

Nye zi nu mbom, nye zi kitna, nye
jaava.”

9Kpa nhne wam zi budnu zi neenye
a igwugwu nu oson'anya, nootunu nye
wam dazigwu nu ngadna eze wam
mmamma, nye zi budnu okwnukokwnu,
10¢ele okno badnu nri lawuru nu eno
wam dna n'eli nu ruwhnu nye wam
dazigwu nu ngadna eze, kpo risi eli nu
ruwhnu nye wam zi budnu okwnukok-
wnu. Be tubita okpu-eze be nu ruwhnu
ngadna eze wam, kaa,
1“1 bu nye kwesiri,
Chiokike,
0 nahoru igwugwu nu oson'anya, nu
iknernema,
kwnornu nu o bu jiwa keru kpakara
nhne hite nu echiche i,
ji nyernu be budnu.”

Nyenwe ai

Okwukwo nu Nnwo Atnurnu wam
M whnurnu m otu okwukwo
5 n'akarikwnunga nye wam dazi nu
ngadna eze wam, be gbaru a nhne
ruwhnu nu aznu, be kasiri a akara esau.
2M whnurnu m otu enine izi nwernu
rikne ji okno nkoli neesi okokoba,
naakaa, “Ndaa nye kwesiri o gbaji akara
esau wam nu o kpume okwukwo wam?”
3Kovu o za nye be whnurnu n'oligwe
nu owa mobu nu mkpururu owa, bu
nye kwesiri o kpume okwukwo wam
mobu lebna anya nu rime a. 4M kwna
ekwna k'agida kwnornu nu ¢ za nye be
whnurnu kwesiri o kpume okwukwo
wam mobu lebna anya nu rime a. ®> Otu
nu rime ele okno badnu wam kanu m, “I
kwnama ekwna, le, Odum ke ebnurnu
Juda,”™ Mgbaregwnugwnu Devidi,’™ o
megbulem, o nwernu rikne o kpume
okwukwo wam, nu o toma akara esau
wam.”
6Ige wam m whnurnu m otu Nnwo
Atnurnu gwuzo n'esilawuru ngadna eze
wam, ma nu esilawuru nhne eno wam

**5:5 Odum ke ebnurnu Juda Jenesisi 49:9

T15:5 Mgbaregwnugwnu Devidi Azaya 11:1,

10

zi budnu ya nu ele okno badnu wam,
lele nu be gburu a ogbu. O nwernu mfu
esau, nu anya esau ke bu enine esau
wam Chiokike, ke o zihalaru nu rime
kpakara owa. 7 Nnwo Atnurnu wam zne
nahoru nye wam dazi nu ngadna eze
wam okwukwo n'akarikwnunga a. 8 Nga
o nahoruru a gkwukwo wam, nhne eno
wam zi budnu nu ele okno badnu nri
lawuru nu eno wam dna n'eli nu ruwhnu
Nnwo Atnurnu wam, kpakara be ji gbo
be n'aka, ya nu obele golu ke isensi ji-
hiaru, ke bu okpukpe ele nso. 2 Be gwnu
eri ikne,
“I kwesiri o0 nahoru ogkwukwo wam,
nu o toma akara a,
kwnornu nu be gburu i,
i gweru ovnarna i gbahia ele ke Chiokike
hite nu kpakara ebnurnu, nu ikwu-onu,
hite nu mba nu ele badnu.
101 mernu be buru mbam ele okwa
ariohna, ke jeekpenu Chiokike,
be joobu ele eze neechi owa.”
1M le anya, m nurnu m nkoli agida
enine izi gbaru ngadna eze wam gburug-
buru, nu nhne eno wam zi budnu nu ele
okno badnuy, pokwu nu pokwu nu pokwu
ndasi, nu pokwu ndasi nu ndasi. 12Be
noogwnu eri nu okno nkoli, naakaa,
“Nnwo Atnurnu wam be gburu kwesiri
0 nahoru rikne, nu ekwnu nu akoniche,
nu iknernema
nu gson'anya nu igwugwu, nu oznarni.”
13M nurnu m hne kpakara nhne zi
budnu zi n'oligwe, n'owa, nu mkpururu
owa, kpakara nhne zi budnu ke zi n'okno
osimini nu kpakara nhne zi nu rime be,
naakaa,
“QOznarni nu gson'anya nu igwugwu nu
rikne zinu
nye wam dazi nu ngadna eze, ya nu
Nnwo Atnurnu wam tim tom.”
14Nhne eno wam zi budnu, kaa,
“Amim.” Ele okno badnu wam dna n'eli,
kponu Chiokike nu Nnwo Atnurnu risi
eli.

Akara esau wam

M whnurnu m nga Nnwo Atnurnu

wam tomarnu akara ke mbom. Otu
nhne zi budnu eno wam ji nkoli dnarnu
lele egbe oligwe kaa, “Vaa.” 2M le anya,
le otu iyinya richna, nye gbagwu a ji otu
mgbata, be nyee a okpu-eze, 0 whoga
noolugbu, neemegbu.

SNnwo Atnurnu wam toma akara
ke ebo, m nurnu m nhne eno wam
zi budnu ke ebo, naakaa, “Vaa.” 4Le,
iyinya berere naachna ihie ihie, be ny-
ernu nye gbagwu a rikne o gweme udno
n'owa, mee ele badnu noogbu ibne be,
be nyernu a ama-ogwnu hna ezi.

5Nga Nnwo Atnurnu wam tomarnu
akara ke eto, m nurnu m hne nhne eno
wam zi budnu eto kary, “Vaa.” M le anya
whnu iyinya neeji riji, nye gbagwu a ji
nhne be nootu nhne n'aka a. *M nurnu
m nkoli n'esilawuru nhne eno wam zi
budnu, naakaa, “Otu ntutu ikpa wheti
bu ogwo ernu otu gbochi, ntutu ikpa bali
eto ogwo ernu otu obochi. Kovu anu lilu
mono olivu nu manya vaini.”

7Nnwo Atnurnu wam toma akara
k'eno, m nurnu m nkoli nhne zi budnu
k'eno karu, “Vaa.” 8 M le anya, otu iyinya
ogbu-nu-orio, rewhna nye dazi n'olu a
bu Enwu, Eli Renwu sno a n'aznu. Be
nyernu a rikne hne otu nga nu nga eno
ke owa zi, ma o gweru ama-ogwnu nu
okwnunyo gbu be, ma nriria ¢jo nu gjo
anohia ke owa.

9Nnwo Atnurnu wam tomarnu akara
ke isne, m whnurnu m mkpuru ovu
kpakara ele be gburu kwnornu ikwu-onu
Chiokike nu ama be gbaru nu mkpu-
ruru ojo ariohna. 19 Be ji okne nkoli neesi
okokoba, naakaa, “Nyenwe ai zi nso, i bu
ezi, du ngele, hne i jeekpe ele zi n'owa
ikpe, megwnahia ovnarna ai?” 11 Be ny-
ernu nye obula nu rime be iwo awura
abochna, be kanu be, be zukwaru inwe
ige mati, tem onu ogwnugwnu ele izi

ibne be nu rumu nda be, ele be joogbu
zute.

12Nnwo Atnurnu wam tomarnu akara
ke isunu, okne eli otne enye dnarny, eh-
nam ji riji lele ikpe mkpe, enwa chna
ihie ihie lele gvnarna. 13 Mbo hi n'oligwe
naadna n'owa lele ike isisi be kwu figi
chna achna naadna nga ruwhere nee-
whe. 14 Be piakota oligwe lele okwukwo,
rugwu nu eli ohia esilawuru whoga
n'onodi be.

15Fle eze ke owa nu ele dikne, ele
neechi ele ogwnu ele baru eze, ele
dimkpa, nye obula, ma ohi ma nye
nwernu ehni a, tugwa nu rime ogba
nu iketa rugwu. 16 Be kanu rugwu kwu
nu rugwu mati, “Dnagidne ai, kpusni ai
n'anya nye wam dazi nu ngadna eze, ya
nu ovu owe ehni Nnwo Atnurnu wam.
17Kwnornu nu okne obochi ovu owe
ehni be valem. Nyele joogwuzoli?”

Be karu 144,000 ele badnu akara

Nga nhne ka whemernu, m whnurnu

m enine izi eno gwuzo nu ngeri eno
ke owa, knernu ruwhere k'owa n'aka,
ma ruwhere gharu o whe n'owa, ma
n'osimini mobu n'olu isisi obula. 2M wh-
nurnu m enine izi berere hi n'obosi eh-
nam noowhuya, o ji akara Chiokike ke zi
budnu n'aka a, o ji okne nkoli naakanu
ele enine izi eno wam Chiokike ny-
ernu rikne o lulu owa nu osimini, 3kaa,
“Anu ldlu owa, mobu osimini, mobu
isisi, tem a ka ele izi Chiokike akara
n'egedege ruwhnu be.” 4 M nurnu m ¢nu
ogwnugwnu ele be karu akara n'egedege
ruwhnu be, be bu otu riwhu nu nri
eno nu pokwu eno, hite nu kpakara eb-
nurnu Izireli. >Be bu hite nu ebnurnu
Juda, nri nu pokwu lawuru, ebnurnu
Rubeni, nri nu pokwu lawuru, ebnurnu
Gadi, nri nu pokwu lawuru, © hite nu eb-
nurnu Asa, nri nu pokwu lawuru, eb-
nurnu Nafitali, nri nu pokwu lawuru, eb-
nurnu Manase, nri nu pokwu lawuru,

7 hite nu ebnurnu Simioni, nri nu pokwu
lawuru, ebnurnu Livai, nri nu pokwu
lawuru, ebnurnu Isaka, nri nu pokwu
lawuru, 8hite nu ebnurnu Zebuloni, nri
nu pokwu lawuru, ebnurnu Josefu, nri
nu pokwu lawuru, ebnurnu Benjamini,
nri nu pokwu lawuru.

Igbudu ele badnu wam

9Nga nhne ka mekworu, m le anya
whnu igbudu badnu ¢ z4 nye nwernu
rikne gwnuli onu. Be hi nu kpakara
mba nu ebnurnu, nu eli, nu ikwu-onu
va, be gwuzoru nu ruwhnu ngadna eze
nu nu ruwhnu Nnwo Atnurnu wam,
be wo awura abochna, be ji masi ig-
wugwu bukwu n'aka be. 19Be ji okne
nkoli naakaa,

“Qznohia ai hi n'aka Chiokike,
nye dazi nu ngadna eze,
ya nu Nnwo Atnurnu.”

1 Kpakara ele enine izi gwuzo gba
ngadna eze wam gburugburu nu ele
okno badnu wam nu nhne eno wam
zi budnu, dna kpute ruwhnu n'eli
nu ruwhnu ngadna eze wam, kponu
Chiokike risi eli. 12Be kaa,

“Amim! Ngozi nu igwugwu

nu akoniche, nu otu mmamma nu
oson'anya

nu rikne nu iknernema

zinu Chiokike du okwnukokwnu.

Amim.”

130tu nye okno badnu sikwa m, “Ele
ka wogwu iwo awura abochna be bu ele
ke ele? Ndaa hne be hi va?”

14M sa a, “Nda-ai-kwu, m mdam, ji
magwu.”

O kanu m, “Ele ka bu ele hiri n'okne
mmekpehni wam whuya, be snurnu iwo
be, mee be ziri richna nu rime ovnarna
Nnwo Atnurnu wam. 15 Kam kpayaru,
be jiri gwuzoru nu ruwhnu ngadna eze

Chiokike,
be jeekpenu a iwhnehnie nu abali nu
rime Oro Nso a.

Nye wam dazi nu ngadna eze jaagbasa
oro-eka a, be wuru nu rime a.

16 Wiri jéogwnu be berere,

akpiri jéokpo be bekwnu berere,

ehnam jdomu kwno be berere,

whuruwhuru ehni jéeme kwno be
berere.

17 Kwnornu nu Nnwo Atnurnu nye ke zi
n'esilawuru ngadna eze wam joobu
nye nooznu be lele atnurnu.

O joodu be zne nu risi mini ke budnu,

Chiokike jookwnosnama anya-mini ek-
wna n'anya be.”

Akara ke esau

Nga Nnwo Atnurnu wam kpumernu
8 akara ke esau, oligwe dnarnu bii du
ichichi awa.

2M whnurnu m enine izi esau ele
gwuzo nu ruwhnu Chiokike, be nyernu
be okwodu esau.

3 Enine izi berere ke jigwu nhne isensi
golu varu gwuzoru nu ruwhnu ojo
ariohna, be nyernu a agida isensi, o
gweru a yikota nu okpukpe ele nso
Chiokike, gweru a kwa ariohna n'olu
ojo ariohna golu ke zi nu ruwhnu
ngadna eze wam. 4Runwurnu isensi
wam nu okpukpe ele nso Chiokike lizo
nu ruwhnu Chiokike hite n'aka enine
izi wam. °Enine izi wam gweru nhne
isensi wam gharu bekwnu n'ojo ariohna,
ghasa a nu rime owa. Agida egbe oligwe
nu odidna nu amuma nu eli otne enye
dnarnu.

Okwodu esau wam

6Enine izi esau wam ji okwodu esau
jiknernu o gbu be.

7Enine izi ke mbom gbu okwodu a,
mkpuru mini nu bekwnu gwaru ovnarna
wusa n'owa, otu-ibewa nu nga eto ke
owa rne bekwnu, otu-ibewa nu nga eto
ke isisi nu kpakara achara budnu rnernu
bekwnu.

8 Enine izi ke ebo gbu okwodu a, be
tubna nhne nu lele rugwu okpotokpo
neerne bekwnu nu rime osimini, otu-
ibewa nu nga eto ke osimini gho ov-
narna. 2 Otu-ibewa nu nga eto ke nhne
zi budnu nu rime osimini nwuma, otu-
ibewa nu nga eto ke ogbo mini kpu.

10Enine izi ke eto gbu okwodu a.
Otu okne mbo hi n'oligwe dna, noonwu
lele tonji dnakwasi otu-ibewa nu nga
eto mini, ma nu risi mini. !! Rewhna
mbo wam bu Nlulu. Otu-ibewa nu nga
eto mini noolu nlulu, agida ele badnu
nwurnu kwnornu nu be nwornu mini
wam.

12Enine izi ke eno gbu okwodu a.
Be lulu otu-ibewa nu nga eto ehnam,
nu otu-ibewa nu nga eto enwa, nu otu-
ibewa nu nga eto mbo, ke kpayaru
otu-ibewa nu nga eto iwhne be zima
noonwu, otu-ibewa nu nga eto ke gbochi
nwée iwhne ya nu otu-ibewa nu nga eto
ke abali.

13M leru m anya, m nurnu m otu igno
neewhe n'esilawuru oligwe, gweru okne
nkoli neesi okokoba, “Awhnuwhnu!
Awhnuwhnu! Awhnuwhnu zinu kpakara
ele wu n'owa nga be joonu odidna ok-
wodu ke ele enine izi eto ke gwnarnu
joogbu.”

Enine izi ke isne gbu okwodu a. M

whnurnu m otu mbo hiri n'oligwe
dna n'owa, be nyee a snambi onuhna
olulu awhnuwhnu. 2Mbo wam tuma
onuhna olulu awhnuwhnu, runwurnu
hi nu rime a whuya nu lele runwurnu
hi n'okne ite bekwnu, iwhne ehnam
nu ruwhere gbaru ochichiri kwnornu
runwurnu hi n'olulu awhnuwhnu wam
whuya. 3 Igwurube hi nu runwurnu wam
whuya n'olu owa, be nyernu be rikne
lele akpi ke owa. 4Be kanu be, be lilu
achara mobu isisi, mobu achara budnu
berere, kovu be gba nye gbula ke nwée
akara Chiokike n'egedege ruwhnu a. 5 Ig-
wurube wam nwée rikne o gbu be, kovu

be ta be awhnuwhnu enwa isne. Nhne
igbugbu be nu lele nye akpi gbaru.
6N'enwa isne ka, ele badnu ka joopio
enwu joogbu be, kovu be jdowhnu enwu,
enwu joogwnu be, kovu enwu jaagba
eso.

7Igwurube wam nu lele iyinya jikn-
ernu o zne ogwnu, be kpu nhne nu lele
okpu-eze golu nu risi be, ruwhnu be
nu lele ruwhnu badnu. 8 Rukeru-ize risi
be nu lele rukeri-ize nyerinya, ize be
nu lele ize odum. °Mbno mkpoma be
nu lele mbno rugwe, odidna aka-nkwu
be naadna lele ogbo-eli agida iyinya
noodopnu neezne ogwnu. 1°Qdnu be
nu lele akpi, be nwernu nhne ogbugba
n'odnu be, nwe masiri rikne n'odnu o
kpakna ele badnu ehni enwa isne. 11 Be
nwernu eze neechi be, nye bu enine
izi olulu awhnuwhnu. Nye rewhna a
n'onu Hiburu bu Abadoni, n'onu Giriki,
Apoloni, ke bu nye noolulu nhne.

12Nhne awhnuwhnu ke
kwolem, nhne awhnuwhnu
berere vawa.

13Enine izi ke isunu gbu okwodu a,
m nurnu m otu nkoli hi n'ahnio nu
ngeri eno ke ojo ariohna golu wam bu
ke gwuzo nu ruwhnu Chiokike whuya.
14Nkoli wam kanu enine izi ke isunu
wam ke gburu okwodu, “Sigbasi enine
izi eno wam ke be knernu eriri n'okne
Osimini Uferetisi.” 15 Be sigbasi enine izi
eno wam, ke be jiknernernu n'otnu-ige
ka n'obochi ka, nu enwa ka, n'awha ka o
gbu otu-ibewa nu nga eto ke kpakara ele
badnu. 1®M nurnu m onu ogwnugwnu
ele ogwnu gba iyinya bu riwhu pokwu
ndasi lawuru.

17 Nu rime owhnurninya wam, m wh-
nurnu m jyinya nu ele naagba be, be
nwernu mbno mkpoma naachna ihie
ihie lele bekwnu, lele jasinti, nu rugwu
bekwnu, risi iyinya wam nu lele risi
odum, bekwnu nu runwurnu nu rugwu
bekwnu neehi n'onu be ngowhuya.

mbom
lawuru

18 Bekwnu nu runwurnu nu rugwu bek-
wnu ke hi n'onu iyinya wam noowhuya
gburu otu-ibewa nu nga eto ke ele
badnu. 1°Kwnornu nu iknernema be hi
n'onu be ya nu odnu be. Odnu be nu lele
agwo, ke be ji risi be neemeru ele badnu
ehni.

20Ele badnu gwnarnu ke nhne ig-
bugbu ka gbtile, kwéle o sigbasi nhne
aka be turu, be kwéle o sigbasi o kpenu
rumu renwu Qjo, nu renwu golu nu ke
siliva, nu ola nu akaworugwu nu ke isisi,
ke za noowhnu osno, za noonu nhne, za
neezne izne. 21 Ele badnu wam tthnas-
nana hite nu ogbu badnu be, nu amusu
be neeri, nu ome Qyi be, mobu nu buznu
be nooznu.

Enine izi nu gkwukwo mati

Omekwo, m whnurnu m enine
1 O izi berere ke nwernu rikne hi
n'oligwe hiedna. O wogwu erumeru
oligwe, eke nu egwurugwu zi n'olu risi
a, ruwhnu a noonwu lele ehnam, ochi
a lawuru nu lele nsnusnu oro bekwnu.
20 ji otu okwukwo mati be kpumernu
okpume n'aka a. Q bita ochikwunga a
n'osimini, ochirita a n'olu eli. 3 O ji okne
nkoli si lulo lele hne odum neebigbo,
nga o sikworu okokoba, egbe oligwe
esau wam gba n'osisa. 4 Nga egbe oligwe
esau wam gbakworu, m pioru m o gba
n'okwukwo, m nurnu m otu nkoli hiri
n'oligwe naakanu m, “Kpusnime nhne
egbe oligwe esau wam kwuru, i gba be
n'okwukwo.”
5Enine izi wam me whnurnu gwuzo
n'osimini nu n'olu eli, gwelizo akarikw-
nunga a olu. 0 gweru nye wam zj ok-
wnukokwnu du risi, bu nye keru oligwe
nu kpakara nhne zi nu rime a, nu owa
nu kpakara nhne zi nu rime a, nu osi-
mini nu kpakara nhne zi nu rime a. Enine
izi wam karuy, “Ige kwolem. 7 Kovu nga
enine izi ke esau joogbu okwodu a, nhne
tugwaru otugwa ke Chiokike jeemezuy,

lele kpa o kwuru hite n'onu ele izi a, bu
ele owhnurninya.”

8Nkoli wam me nurnu hi n'oligwe
nookwunu m oka, kwukwnonu m oka
berere, o0 kaa, “Zne, gweru okwukwo
mati wam be kpumernu okpume ke zi
n'aka enine izi wam gwuzo n'osimini
n'olu eli.”

9M znekwnusi enine izi wam, kanu a
o nyee m okwukwo mati wam. Q kaa,
“Gweru a, ri a, 0 joolu nlulu nu ruwho i,
kovu 0 jooso n'onu i lele mono ebeka.”
10M gweru okwukwo wam n'aka a, ri
a, o nu lele mono ebeka n'onu m, kovu
kpa me rikworu a, o mernu ruwho m
lu nlulu. 11 Q kanu m, “I jookpo okwo
ikwu-onu Chiokike ka berere nu ruwhnu
agida ele badnuy, nu mba zi odo n'odo,
n'ikwu-onu zi odo n'odo, ma nu ruwhnu
ele eze.”

Ele akebne lawuru

Be nyernu m otu isisi lele nhne
]. 1 be ji nootu nhne, be kanu m,
“Lizo, tu Qro Nso Chiokike, nu ojo
ariohna, gwnu ele nookpo risi eli nu
rime a. 2Kovu i t4 n'ederezi, kwnornu
nu be nyernu a ele bio ele Ju, ele
joozodna eli-ohna nso wam nri enwa
eno nu enwa lawuru. 3M jeezizne ele
akebne m lawuru, be joowo iwo mkpe
zni izi oma otu pokwu obochi nu riwhu
obochi lawuru nu nri isunu.” 4 Ka bu isisi
olivu lawuru wam nu nhne be bita tonji
lawuru wam gwuzo nu ruwhnu Nyenwe
owa. > Nye irno ¢bula ke pioru ¢ kpakna
be ehni, bekwnu hi n'onu be jeernegbu
be. Nye obula ke kpaknarnu be ehni
joonwuriri kpam. ¢ Ele ka nwernu rikne
o knesni oligwe, ke mernu mini ozuzo
z6le kpakara ige be nookpo okwo ikwu-
onu Chiokike, be nwernu rikne o mee
kpakara mini gho ovnarna, nu rikne o
mee ele zi n'owa ria ehni igbugbu obula
lele kpa be pioru.

7Nga be gbasakworu ikwu-onu
Chiokike, anohia wam hi nu olulu
awhnuwhnu, lusi be ogwnu, megbu be,
gbu be. 8Iznu be joovubi n'esilawuru
apna okne eli-phna wam be nookwu
n'elulu Sodom nu [ipiti, hne be
kpogburu Nyenwe be n'olu ogba.
9Kpakara ele badnu, nu ebnurnu,
nu ikwu-onu, nu mba zi odo n'odo,
jeelekiri iznu be obochi eto n'ichichi,
be jéekwe be li be. 19Kpakara ele zi
n'owa joonwudna, mkpoma so be n'onu
kwnornu nu be nwurnu, be neeziznenu
ibne be nkesi kwnornu ele owhnurninya
lawuru ka nwurnu onwu bu ele mernu
ele zi n'owa ta awhnuwhnu k'agida.
11Nga obochi eto n'ichichi whemernu,
enine budnu hiri nu Chiokike bnazne
nu rime be, be gwuzoru, okne ogwnu
turu kpakara ele whnurnu be. 12Ele
owhnurninya lawuru wam nurnu otu
nkoli hiri n'oligwe noosukwu be, “Anu
va n'olu hna.” Be lizo, la n'olu n'erumeru
oligwe, kpa ele irno be neelekiri be.

13N'ige wam, okne eli otne enye
dnarnu n'owa, ke mernu otu nga nu nri
nga eli-ohna wam lulu, eli otne enye
wam gburu pokwu badnu esau, ogwnu
turu ele ke gwnarnu, be znarni Chiokike
ke oligwe.

14Nhne awhnuwhnu ke ebo whe-
mernu, kovu le, nhne awhnuwhnu ke eto
vawa wara wara.

Okwodu ke esau

15Enine izi ke esau gbu okwodu a,
agida nkoli dnarnu n'oligwe, naakaa,
“Eli-eze k'owa ka gholam eli-eze ke

Nyenwe ai nu ke Karaisi,
0 jaachi hite n'ige kwé okwo du n'ige
kwo okwo.”

16Nri ele okno badnu lawuru wam
nu eno ele dazi nu ngadna eze be nu
ruwhnu Chiokike, dna kpu ruwhnu n'eli,
kponu Chiokike risi eli. 17 Be kaa,

“A nootunu i mmamma, Nyenwe ai
Chiokike ke Meli Nhne Dum,

nye zi, nye zi nu mbom,

kwnornu nu i ji okne iknernema i neechi.

18 Ovu neewe ele zi n'owa ehni, kwnornu
nu onuma i valem,

ige i jeekpe ele nwurnu onwu ikpe
valem,

nuigeijookwu ele izi i, ele owhnurninya
i ogwo ernu

nu kpakara ele ke i, nu ele nootu ogwnu
i

ma nye kwu nu nye mati,

nu ige o lulu ele luluru owa.”

19Be gbamarnu Qro Nso Chiokike

n'oligwe, be whnurnu Igbe Ogba-Njo-

Ehni Chiokike nu rime a, agida amuma,

nu odidna, nu egbe oligwe, nu eli otne

enye, nu okne mkpuru mini dnarnu.

Nwerinya wam nu okne agwo wam

Otu okne nhne ndu-ehni mernu
1 2 n'oligwe. Otu nwerinya wogwu
iwo ehnam, nye enwa zi nu mkpururu
ochi a, o kpu okpu-eze nwernu nri nu
mbo lawuru nu risi. 2Nwerinya wam zi
rime, rime omumu nnwoQ neeme a, Q
kwna ekwna kpa ¢ npomu nnwo. 3 Nhne
ndu-ehni berere whuya kwno n'oligwe,
otu agwo okpotokpo ihie ke nwernu risi
esau nu nri mfu, kpu okpu-eze esau nu
risi esau a. 40 ji odnu a doru otu-ibewa
nga eto mbo ke oligwe dodna be n'owa,
0 zne gwuzoru nu ruwhnu nwerinya
wam noomu NnwoQ ma o ri nnwo wam
wara wara o muhiaru a. 5Nwerinya
wam muhia nnwo rukna, nye jeeji mk-
para rugwe neechi kpakara mba, kovu
be kwumernu nnwo wam, kwuznenu a
Chiokike nu ngadna eze a. 6 Nwerinya
wam gbawhu, gbabna nu rime eli-ikpa,
hne Chiokike bitannu a, ma be lekasi
a anya pokwu obochi nu riwhu gbochi
lawuru nu nri isunu.
7Qgwnu dna n'oligwe, Maikeli nu ele
enine izi a lu ogwnu megidne agwo

334

Okpume 12:17

wam, agwo wam nu ele enine izi a lu og-
wnu megidne be. 8 Kovu Maikeli nu ele
enine izi a megburu agwo wam, oghere
zimana agwo wam nu ele enine izi a
n'oligwe berere. 9 Be chidna agwo okpo-
tokpo wam, ke bu agwo oknani wam
bu Ekwensu mobu Setani n'owa, nye
nooduwhu kpakara ele zi n'owa. Be chid-
narnu ya nu kpakara ele izi a.
101ge wam, m nurnu m otu okne nkoli
n'oligwe, kaa,
“Qznohia valem, nu rikne nu eli-eze
Chiokike ai,
nu iknernema Karaisi a,
kwnornu nu be chidnarnu nye noobno
rumu nda ai nhne,
bu nye noobno be nhne nu ruwhnu
Chiokike iwhnehnie nu abali.
11 Be jiri ovnarna Nnwo Atnurnu wam
nu akebne be gbaru
megbu a,
be whnina budnu be n'anya
du n'enwu.
12Kam kpayaru, oligwe nwudnahoru,
ovu 0so anu n'onu ele wu nu rime a.
Kovu awhnuwhnu zinu owa nu osimini,
kwnornu nu Ekwensu vakwnusilem anu,
onuma jiri a mkpoma,
kwnornu nu ¢ magwu nu ige a zi
ichichi.”
13Nga agwo wam whnurnu nu be
chidnarnu a n'gwa, o bete o chi nwerinya
wam eso bu nye murnu nnwo rukna
wam. 14Be nyee nwerinya wam aka-
nkwu lawuru ke okne igno ma o wheru
iwhe zne hne o wu n'eli-ikpa, hne be
jeelekasi a anya awha eto nu enwa isunu
hne agwo wam b6 ¢ whnuna a. 15 Agwo
wam gbuhia agida onu-mini a gbasno
nwerinya wam, ma o vuru nwerinya
wam. 16Kovu eli yinnu nwerinya wam
aka, kpumernu onu a, nwokwo mini
agwo wam gbuhiaru n'onu a. 17 Agwo
wam we ovu ehni k'agida megidne
nwerinya wam, o zne noolusi agwna
rumu nwerinya wam ke gwnarnu og-



Okpume 12:18

wnu, bu ele bitaru nhne Chiokike nyernu
n'iwu, nu ele kwesiri okwnata ovu n'ezi
oka Jizosi gesiri. 18 Agwo wam gwuzoru
n'olu rizna ke osimini.

Anohia lawuru

M whnurnu m otu anohia hi

]. 3 nu rime osimini noowhuya, o
nwernu nri mfu nu risi esau, o kpu
okpu-eze n'olu mfu a, be gbakwasiri
n'olu kpakara risi a rewhna ojo nook-
wulu Chiokike. 2Anohia me whnurnu
nu lele agwnu, ochi a lawuru nu lele
anohia bea, onu a nu lele onu odum.
Agwo wam nyee anohia wam rikne a,
ngadna eze a nu okne iknernema. 3 Q nu
lele nu be gburu otu risi anohia wam,
kovu nhne omernu ehni wam ke nwernu
rikne o vuya enwu gworu, o tu kpakara
owa n'anya, be gbasnornu anohia wam.
4Be kponu agwo wam risi eli ke nyernu
anohia wam iknernema a, be kpo masinu
anohia wam risi eli, naakaa, “Nyele nu
lele anohia ka? Nyele nwernu rikne o
lusi a ogwnu?”

5Be nyernu anohia wam rikne o ji
nookwu agida nhne zi ogwnu nu oka
0jo nookwulu Chiokike, o nwernu rikne
nri enwa eno nu enwa lawuru. © Anohia
wam kpume onu a nookwulu Chiokike,
nu rewhna a, nu Qro Nso a, nu kpakara
ele wu n'oligwe. 7Be nyernu a rikne
0 lusi ele nso ogwnu nu o megbu be,
be nyee kwno a rikne megidne kpakara
avnurnu nu ele badnu nu ikwu-onu nu
mba. 8 Kpakara ele wu n'owa jookponu
arisi eli, ele be gbala rewhna be nu rime
okwukwo budnu ke Nnwo Atnurnu nye
be gburu hite n'okike owa.

9Nye nwernu nsni, 0 nurnu.
10Nye obula be joodoru n'ogwnu
be joodoru a n'ogwnu.
Nye obula be jeeji ama-ogwnu gbu,
be jeeji ama-ogwnu gbu a.
Ele nso jeenwe okwnata ovu nu ndidi.

1IM whnu anohia berere hi n'eli
noowhuya. O nwernu mfu lawuru lele
mfu nnwo atnurnu, o nookwu oka lele
agwo. 120 ji rikne anohia mbom wam
nu ruwhnu a. O mernu kpakara owa nu
ele zi nu rime a kponu anghia mbom
wam risi eli, nye be gworu nhne omernu
ehni wam ke noovuya enwu. 13 Anohia
ke ebo ka rnu ernu rikne, o mernu bek-
wnu hi n'oligwe dna n'owa n'anya ele
badnu. 140 duhie kpakara ele wu n'owa
kwnornu ernu ndu-ehni ka ke be ny-
ernu a rikne o rnu nu ruwhnu anohia ke
mbom. O kanu ele zi n'owa be kpu ig-
budu anghia wam ke be jiri ama-ogwnu
mernu ehni, kovu o zi budnu. 15 Be ny-
ernu anohia ke ebo wam rikne o nwesi
inwe budnu nu rime igbudu anohia
mbom wam, ke kpayaru igbudu wam
nookwu oka, kaa be noogbu kpakara ele
kwéle o kponu igbudu wam risi eli. 160
mee kpakara ele badnu ma nye mati ma
nye kwu, nye baru eze nu nye mboni,
ohi nu nye blio ohi, be narnu akara
nu akarikwnunga be mobu n'egedege
ruwhnu be. 17Q z4 nye nwernu rikne
zu nhne mobu re nhne, okwolem nye
nwernu akara anohia wam ke bu rewhna
anohia wam, mobu ogwnugwnu rewhna
a.

18Nye obula nwehia akoniche, nye
obula ke nwernu ogwnugwnu risi,
o mahia ogwnugwnu anghia wam,
kwnornu nu ¢ bu gogwnugwnu badnu,
ogwnugwnu a bu riwhu isunu nu nri
isunu nu isunu [666].

Nnwo Atnurnu nu ele ke a

M leru m anya, whnu Nnwo At-
1 4nurnu gwuzo n'olu rugwu Za-
yoni, ya nu otu riwhu nu nri eno nu
pokwu eno ele badnu, be vu rewhna
a nu rewhna Nda a n'egedege ruwhnu
be. 2M nurnu m otu nkoli hi n'oligwe
dna lele agida mini, nu okne nkoli egbe
oligwe, m nurnu m ele naagba obo ji

obo be naagba. 3Be gwnu eri ikne nu
ruwhnu ngadna eze wam, ma nu ruwhnu
nhne eno wam zi budnu, nu ele okno
badnu wam. Q z& nye nwernu rikne sno
be gwnu eri wam, okwolem otu riwhu
nu nri eno nu pokwu eno wam ele be
gbahiaru n'owa. 4 Ka bu ele mérula ehni
be n'ehni nyerinya kwnornu nu be bi-
taru ehni be snam. Be joosno Nnwo At-
nurnu wam penupe obula o neezne, be
gbahiaru be n'esilawuru ele badnu lele
mkpuru mbom be kesiri Chiokike nu
Nnwo Atnurnu a. ®>Q z4 aghalaghala be
whnurnu n'onu be, be zi snam.

Ele enine izi eto

®M whnurnu m enine izi berere nee-
whe n'oligwe, nookpo okwo izi oma ke
zi okwnukokwnu n'owa, ma kpakara ele
mba, nu avnurnu nu ikwu-onu nu ele
badnu nurnu a. 7 O ji okne nkoli naakaa,
“Anu tu ogwnu Chiokike, anu znarni
ebube a, kwnornu nu ige valem o jeekpe
kpakara badnu ikpe, anu kponu nye keru
oligwe, nu owa, nu osimini, nu kpakara
risi mini risi eli.”

8Enine izi ke ebo snornu ke mbom
kaa, “Q dnanam, Babiloni dnanam, okne
mba ke mernu kpakara eli nwo manya
okne ome 9yi a.”

9FEnine izi ke eto snornu be gweru
okne nkoli kaa, “Nye obula ke kponnu
anohia wam nu igbudu a risi eli, nahoru
masj akara a n'egedege ruwhnu a, mobu
n'aka a, 10 joonwo manya okne ovu
owe ehni Chiokike, ke o wusaru nu
rikne, ke be gwdla agwa nu rime okiko
onuma a, be jeeji bekwnu nu rugwu
bekwnu ta a awhnuwhnu nu ruwhnu
ele enine izi nso nu ruwhnu Nnwo At-
nurnu wam. ! Runwurnu awhnuwhnu
be zi naala olu okwnukokwnu, be za
noozukwa inwe iwhnehnie nu abali, bu
ele wam kponnu anohia wam nu igbudu
a risi eli, nu nye obula ke nahiaru akara
rewhna a.” 12Ele nso jeenwe ndidi, ele

naabita nhne Chiokike nyernu n'iwu nu
ele kwnataru Jizosi mkpoma.

13Nga wam m nurnu m nkoli hiri
n'oligwe kaa, “Gba n'okwukwo, owa
oma zinu ele nwurnu nu rime Chiokike
hite nu kitna.”

Enine Nso kaa, “Owe, be joozukwa
inwe n'ernu be, kwnornu nu ernu be
joosno be n'azny.”

Ogwe nhne n'ekwu ke owa

14M le anya, whnu, otu erumeru
abochna, otu nye nu lele Nnwo ke Badnu
dazi n'olu erumeru wam, o kpu okpu-
eze golu nu risi a, o ji ama ekwu zi
buko n'aka a. 15Enine izi berere hi nu
rime Oro Nso whuya, gweru okne nkoli
kanu nye wam dazi n'erumeru, “Gweru
ama i, gweru nhne n'ekwu, kwnornu nu
ige o gwe nhne n'ekwu k'owa valem,
mkpuru k'owa chnanam.” 16Nye wam
dazi n'erumeru gweru ama a yisi nu rime
owa, gweru nhne ekwu k'owa.

17M whnurnu m enine izi berere hi
n'QOro Nso n'oligwe, o ji masi ama zi
buko. 18Enine izi berere ke nwernu
rikne megidne bekwnu, hi n'ojo ariohna
whuya. O gweru okne nkoli kanu enine
izi wam ji ama zi buko, “Gweru ama i
ghohia mkpuru vaini ke ekwu, kwnornu
nu vaini ke owa chnanam.” 19 Enine izi
wam Yyisi ama a, ghohia mkpuru vaini,
tubna be nu rime hne be joozosna manya
okne ovu owe ehni Chiokike. 20 Be zosna
manya vaini wam n'aznu eli-ohna, ov-
narna a gbahia nu hne be nogozosna
manya wam du nhne nu lele riwhu maili
lawuru, du oknesni onu iyinya n'olu.

Nhne awhnuwhnu esau

M whnu nhne berere n'oligwe,
1 5 okne nhne ndu-ehni. Enine izi
esau vu nhne awhnuwhnu esau ke ipne-
azny, okne ovu owe ehni Chiokike ke
ipne-aznu zi nu rime be. 2M whnu kwno
nhne nu lele osimini nyno be gwaru bek-

wnu, nu ele wam megburu anghia wam
nu igbudu a nu gnu ggwnugwnu rewhna
a, hne be gwuzo nu ngeri osimini nyno
wam, be ji obo Chiokike nyernu be. 3 Be
noogwnu eri Mozizi nye izi Chiokike nu
eri Nnwo Atnurnu wam,
“Ernu i tu n'anya, zi masi rikne!
Nyenwe aj Chiokike ke Meli Nhne Dum,
Kpakara apna i snirni asni buru ezi oka,
Eze zi okwnukokwnu.
4Nyele jéotu ogwnu i, Nyenwe ai?
Nyele jéokwuhia igwugwu ke rewhna i?
Kwnornu nu ji nu nsnunu i zi nso,
kpakara mba jaava kpo risi eli nu
ruwhnu i,
kwnornu nu ikpe buru oma i zuru
kpakara owa.”

5Nga ka mekworu, m whnu Qro Nso
Chiokike n'oligwe gbamarnu bu Oro-Eka
ruwhnu Chiokike. © Enine izi esau wam
vu nhne awhnuwhnu esau hi nu rime
Oro Nso wam whuya, be wogwu iwo
noonwu onwu, be ji ajni mkpoma golu
kne nu mkpoma be. 7 Otu nhne zi budnu
wam nyega enine izi esau wam obele
esau okne ovu owe ehni Chiokike jihiaru
nu rime be, bu nye zi budnu gkwnukok-
wnu. 8 Runwurnu jihia Qro Nso wam
hite n'igwugwu nu iknernema Chiokike,
0 za nye nwernu rikne ¢ bna Oro Nso
wam tem awhnuwhnu esau wam enine
izi esau wam vuyaru kwome.

Obele esau ovu owe ehni Chiokike

Ige wam, m nurnu m otu okne
1 6 nkoli hi n'QOro Nso wam naakanu
enine izi esau wam, “Anu zne wusa obele
esau ovu owe ehni Chiokike n'owa.”
2Enine izi ke mbom zne wusa obele a
n'owa, esuso ehni tu ogwnu noogbu ig-
bugbu se kpakara ele vu akara anghia
wam n'ehni, nu kpakara ele kponnu ig-
budu wam risi n'eli.

3Enine izi ke ebo zne wusa obele a
n'osimini, ¢ gho ovnarna nu lele ov-
narna nye nwurnu onwu, kpakara nhne
zi budnu nu rime osimini nwukwo.

4Enine izi ke eto zne wusa obele a
nu mini nu kpakara risi mini, be gho
ovnarna. °M nurnu m nga enine izi ke
neelegidne mini karuy,

“Ji bu nye mee mma n'ikpe

ji bunye zi, nye zi nu mbom, Nye zi Nso,

kwnornu nu i kperu ikpe nu kpa.

6Be wusaru ovnarna ele nso i nu ele
owhnurninya i,

i nyee be gvnarna be nwo lele mini,

kwnornu nu be kwesiri a.”

7M nurnu m otu nkoli hi n'ojo ariohna

naakaa,

“Owe! Nyenwe ai Chiokike ke Meli Nhne
Dum,

ikpe i buru oma, bu masi ezi oka.”

8Enine izi ke eno zne wusa obele a
n'ehnam, o neerne ele badnu lele bek-
wnu. 2 Okne okpe bekwnu rne ele badnuy,
be kosna rewhna Chiokike nye nwernu
rikne nu hne awhnuwhnu ka zi. Kovu be
kwéle o tuhnasna nu mmehie be znarni
Chiokike.

10Enine izi ke isne zne wusa obele
a n'olu ngadna eze anohia wam. Okne
ochichiri gbasni eli-eze anohia wam, ele
badnu naatabi riro be kwnornu nhne ig-
bugbu. 11 Be kosna Chiokike ke oligwe
kwnornu nhne igbugbu be nu nhne
mernu ehni be. Kovu be kwéle o tuh-
nasna nu apna gjo be.

12Enine izi ke isunu zne wusa obele a
n'okne Osimini Uferetisi, mini a takwo,
kpa mini a takworu, apna ele eze
hi n'obosi ehnam whuya. *13M whnu
renwu eto zila richna lele redekpo, hi
n'onu agwo wam, nu onu anohia wam,
nu onu nye owhnurninya aghalaghala
wam noowhuya. 14Be bu renwu ojo

#16:12 Nga apna wam whuyaru, ele irno be whnurnu oghere bnanya lusi be ogwnu.

noornu ernu ndu-ehni. Renwu eto ka
znekwnusi ele eze owa, chikota be n'otu
kwnornu ogwnu okne ¢bochi Chiokike
ke Meli Nhne Dum.

15Le, m jaava lele nye buznu, ngozi
zinu nye obula neese nse, bikwata iwo
a, o zi kpa o gbaru eto zneghari, iwhn-
erne tu a n'ohna.

16Renwu ojo wam chikota kpakara
eze nu hne ele Hiburu nookwu
Amagidoni.

17 Enine izi ke esau zne wusa obele
a nu ruwhere. Otu okne nkoli hi nu
ngadna eze zi n'Oro Nso wam, kaa, “Be
menem a.” 18 Agida amuma oligwe, nu
odidna, nu egbe oligwe nu okne eli otne
enye dnarnuy, eli otne enye nu kpam
zigelele hite nga Chiokike kpuru badnu.
Eli otne enye ka kakwo ibne a. 19Eli-
ohna kwu wam kewamarnu nga eto,
eli-ohna kpakara mba luluru. Chiokike
chenwanya Babiloni, mee a o nwo
manya hi n'ikiko okne ovu owe ehni a.
20 Kpakara eli ohia esilawuru nu rugwu
gbawhu, whume. 2! Okne mkpuru mini
neenyi rinya "naadnakwasi ele badnu
hite n'oligwe. Ele badnu noovu Chiokike
onu kwnornu mkpuru mini wam, nu
kwnornu awhnuwhnu wam zi ogwnu ke
agida.

Nwerinya nu anghia

Otu nu rime ele enine izi esau
17 wam vu obele esau vakwnusi m
kaa, “Vaa, me gesi i awhnuwhnu okne
nye ewhere wam ke dazi n'olu agida
mini, 2nye ele eze ke owa snornu mee
oyi, ele zi n'owa nwornu manya ewhere
a.”
3Enine izi wam vuru m n'Enine zne
nu rime eli-ikpa, hne me whnurnu otu
nwerinya dazi n'olu anohia naachna ihie
ihie. Anghia wam nwernu agida rewhna
ojo nookwulu Chiokike be gbakwasiri

a, o nwernu risi esau, nu nri mfu.
4Nwerinya wam wogwu iwo odno odno
nu ihie ihie, o jiri nhne eyi golu nu
rugwu okne onu ahia nu pali mee ehni
a mma, o ji ikiko golu n'aka a, nhne ruru
oru nu nhne zila richna ke ome oyi a ji-
hiaru nu rime a. >Be gbakwasiri a otu
rewhna n'egedege ruwhnu,

Nhne miri emi,

okne Babiloni,

nne kpakara ele ewhere

nu nhne ruru oru ke owa.

6Qvnarna ele nso nu ele be gburu
kwnornu Jizgsi noogbu a lele manya.

O gbaru m anya aghari nga me wh-
nurnu a. / Enine izi wam kanu m, “Ndaa
kpa o jiri naagba i anya ghari? M
jaakanu i nhne tugwaru otugwa gbasiri
nwerinya ka nu anghia ke vu a, bu
anohia ke nwernu risi esau nu nri
mfu. 8Anohia ke i whnurnu zi budnu
nu mbom, kovu ¢ nwurnu, o jeehi
n'olulu awhnuwhnu whuya zne n'enwu
a. Kpakara ele wu n'owa ele be gbala
rewhna be n'okwukwo ke budnu hite
n'okike owa, o jootu be n'anya nga
be whnurnu anohia wam zi budnu nu
mbom, kovu o nwurnu, ¢ jaazi kwno
budnu.

9“A kwesiri o nwe ovu ke nwernu
akoniche, risi esau wam bu rugwu mati
esau ke nwerinya wam dazi n'olu a. Be
bu masi ele eze esau, 1%isne dnanam,
otu neechi koriri, otu ya vage. Nga o
vary, o jaadazi ige mati. 11 Anohia wam
zi budnu nu mbom, ke nwurnu, bu eze ke
esato, nye zi n'esilawuru eze esau wam,
jaala n'iyi.

124Nri mfu wam i whnurnu bu masi
nri eze ele ya vage echi, kovu be
jeenye be rikne otu otnu-ige lele eze
snornu anohia wam chi. 13Be nwernu
otu mkpoma, be jeenye anohia wam ikn-
ernema nu rikne be. 14Ele ka joolusi

1116:21 Mkpuru mini wam neenyi nu nhne otutu 50 kg.

Nnwo Atnurnu wam ogwnu, kovu Nnwo
Atnurnu wam jeemegbu be, kwnornu nu
0 bu Nyenwe ke kakwo ele nwe nu Eze
kakwo ele eze. Ele sno a bu ele o suk-
wury, ele o hohiaru nu ele kwesiri okw-
nata ovu.”

150 kanu m, “Mini ke i whnurnu
hne nwerinya ewhere wam dazi, bu ele
badnuy, nu agida ele badnu, nu mba
nu ikwu-onu zi odo n'odo. !©Anohia
wam nu nri mfu wam i whnurnu
joosno nwerinya ewhere wam irno, be
jaanahoru a kpakara nhne o nwernu,
gbata a eto, be jeeri ano-ehni a, kporne
a nu bekwnu. 17 Kwnornu nu Chiokike
yisiri a nu mkpoma be, ma be mee
echiche a, be jeekwerikota o nyee anohia
wam eli-eze be, 0 jaachi be tem Chiokike
mezu ikwu-onu a. 8 Nwerinya wam
i whnurnu bu okne eli-ohna wam ke
neechi kpakara ele eze ke owa.”

Odudna Babiloni

Nga nhne ka mekworu, m wh-
1 8 nurnu m enine izi berere hi
n'oligwe neehidna, o nwernu okne ikn-
ernema, ogbu marna marna ruwhnu a
neenye iwhne n'owa. 20 gweru okne
nkoli siwama, kaa,
“Q dnanam, okne Babiloni dnanam,
0 gholam hne rumu renwu gjo wu,
oro ikelu kpakara renwu zila richna,
kpakara onunu ¢jo ke be ri eri zi nu rime
a.
3Kwnornu nu kpakara mba
nwornu manya okne ome oyi a,
ele eze ke owa snornu a mee oyi,
ele noozu ahia ke owa baru eze hite nu
okne ewhere a.”
4M nu kwno okne nkoli hi n'oligwe
kaa,
“Ele ke m, anu hi n'esilawuru a whuya,
0 zi anu snornu a kehia igwe nu mmehie
a,
0 zi anu snornu a ta awhnuwhnu.

SKwnornu nu mmehie a gwuzo du
oligwe,

Chiokike chenwanyalam kpakara mme-
hie a.

6 Anu mesno a lele kpa o mernu anu,

anu mesno a mgba lawuru kpa o mernu,

okiko o gbajiri, anu gbajite a mgba
lawuru ma ¢ nwornu.

7 Anu ta a awhnuwhnu nu anya-mini

lele kpa o nyernu ehni a igwugwu nu eg-
wnurnu 9Qjo a,

kwnornu nu ¢ karu nu mkpoma a,

‘M bu m eze nyerinya, m bila m
nnwerne nwée nzi,

m jaagba mkpe.’

8Kam kpayaru, n'otu obochi, 0 joowh-
nuji anya,

enwu, mkpe, nu oknunyo,

bekwnu jeernegbu a,

kwnornu nu Nyenwe aj Chiokike ke
neekpe a ikpe bu dikne.

9 “Nga ele eze ke owa ele snornu a mee
oyi, n'egwnurnu 0jo a, joowhnu run-
wurnu bekwnu a, be jaakwna ekwna,
gbanu a mkpe. 19Be joogwuzo nu hne
zi ikere kwnornu ogwnu awhnuwhnu a,
kaa,

‘Chei, chei, okne eli-ohna,

Babiloni, bu dikne,

Chiokike taru i awhnuwhnu n'otu otnu-
ige.’

11 “Fle noozu ahia ke owa jaakwanu a
ekwna, gbanu a mkpe, kwnornu nu o z4
nye noozu kwno mgwna ahia be berere.
12Be bu ele noozu ahia golu, siliva,
rugwu okne onu ahia, pali, iwo marnu
mma, iwo naachna odno odno, siliki nu
iwo naachna ihie ihie, isisi gbula, nhne
obula be jiri ize eni kpu, nhne obula
rugwe, rugwu mabulu, 3nu sinamoni,
nu nhne nwernu eknarna, isensi, maa,
franki-isensi, nu manya, nu mono olivu,
nu ikpa nu wheti, nu anohia, nu atnurnu,
nu iyinya, nu ogbo-eli iyinya noodopnu,
nu ohi, ma mkpuru ovu badnu masi.

14 “Be kaa, ‘Nhne i pioru whnunahoru
i, kpakara ekwnu i nu ebube i whuru
etekne, i jéenwe kwno be berere.” 15Ele
noozu ahia, ele baru eze kwnornu nu be
neere nhne ka, joogwuzo nu hne zi ikere,
ogwnu nootu be kwnornu awhnuwhnu
a, be naakwna ekwna, gba masi mkpe.
16 Be jeesiwama okokoba, kaa,

‘Chei, chei, eli-ohna kwu,

ke jiri iwo marnu mma odno odno nu
ihie ihie,

nu golu noogbu marna marna, nu aka-
worugwu okne onu ahia nu pali mee
ehni a mma.

17 Agida ekwnu hna kpa whuru etekne
n'otu otnu-ige.’

“Kpakara ele nookwo ogbo mini nu ele
ji ogbo mini neezne, nu ele ernu mini,
nu kpakara ele nhne be jiri wuru budnu
hi nu mini whuya, joogwuzo nu hne zi
ikere. 18 Nga be joowhnu runwurnu bek-
wnu a, be jaakaa, ‘O zi eli ke nu lele okne
eli-ohna ka?’ 1°Be joowukwasi retnu nu
risi be, kwna ekwna, gba mkpe, kaa,
‘Chei, chei, okne eli-ohna,
hne kpakara ele nwernu ogbo mini
baru eze hite n'ekwnu a,
n'otu otnu-ige hne ¢ ko tubiri etekne.

20 Ovu so i n'onu, su oligwe,

ele nso nu ele izi nu ele gwhnurninya
snornu anu nwudna,

Chiokike kperu a ikpe kwnornu nhne o
mernu anu.’”

210tu enine izi gbasiri rikne gweru
otu akaworugwu hna lele okne rugwu
ogwe wiri tubna nu rime osimini, kaa,
“Q bu kpa be jeeji nhne rikne
kwnadna okne eli-ohna Babiloni,

0 za nye joowhnu a berere.

22Be joonu kwno eri, mobu gbo, opi,
mobu okwodu nu rime i berere,

nye obula ke nwernu nka ernu

jaazi nu rime i berere,

0 za nye joonu odidna ogwe wiri

nu rime i berere.

23 Tonji jbonwuma

nu rime i berere,

akpiri nye noolu nnwerne ikne nu nye
noogbo nzi ikne,

jadazima nu rime i berere,

kwnornu nu ele noozu ahia i bu ele dikne
ke owa,

i jiri amusu i duwhu kpakara mba.

24Be piohiaru nu rime a ovnarna ele
owhnurninya nu gvnarna ele nso,

nu kpakara ele be gburu ogbu nu rime
owa.”

Nga nhne ele ka whemernu, m

]. 9 nurnu m nhne nu lele okne nkoli

igbudu badnu n'oligwe, naakaa,

“Aleluya,

oznohia, nu igwugwu nu rikne bu ke
Chiokike ai,

2kwnornu nu ikpe a buru oma nu ezi
oka,

0 marnu nwerinya okne ewhere wam
ikpe

nye jiri ome oyi a meru owa,

o megwnahialam gvnarna ele nso a n'aka

”

a.
3 Berere kwno be siwama, kaa,
“Aleluya,
runwurnu bekwnu a naala olu du
okwnukokwnu.”

4Ele okno badnu nri lawuru nu eno nu
nhne eno wam zi budnu wam dna n'eli
kpo risi eli nu ruwhnu Chiokike nye dazi
nu ngadna eze. Be kaa,
“Amim, Aleluya.”

Olulu nnwerne ke Nnwo Atnurnu

50tu nkoli hiri nu ngadna eze wam

whuya kaa,

“Znarni Chiokike ai,

anu ele izi a,

anu ele nootu ogwnu a,
ma nye mati ma nye kwu.”

6 M nurnu m nhne nu lele nkoli igbudu
badnu lele odidna agida mini, lele okne
egbe oligwe, naakaa,

“Aleluya,

Nyenwe ai Chiokike ke Meli Nhne Dum
neechi.

7Ngwa ma a nwudna, ovu s ai n'onu,

a nyee a igwugwu,

kwnornu nu olulu nnwerne ke Nnwo At-
nurnu wam valem,

nnwerne a jiknernunem ehni a.

8Be nyernu nnwerne a iwo abochna,
zi richna, noonwu onwu va-a-a, o
woru.”

(Iwo abochna wam bu ome mma ke ele
nso.)

9Fnine izi wam kanu m, “Gba

n'okwukwo, ‘Ngozi zinu nye obula

be sukwuru va n'iriri olulu nnwerne

Nnwo Atnurnu wam.”” Q kaa kwno,

“Ikwu-onu ka bu ezi oka Chiokike.”

10M dna n'eli n'ochi enine izi wam ma

m kponu m a risi eli, kovu ¢ kanu m, “I

mée kpam, m bu m nye izi ibne i nu ke

rumu nda i ele berere bu ele ji akebne

Jizosi. Kponu Chiokike risi eli. Kwnornu

nu akebne Jizosi gbaru bu enine owh-

nurninya.”$8

Nye naagba iyinya abochna

II'M whnurnu m oligwe kpumernu
nu otu iyinya abochna, rewhna nye zi
n'olu a bu Nye Qkwnata Ovu nu Nye
Ezi Qka. O ji ikpe buru oma neekpe
ikpe, noolu ogwnu. 12 Anya a lawuru nu
lele riro bekwnu, o kpu agida okpu-eze
nu risi a. O nwernu rewhna be gbak-
wasiri a ke o0 z& nye magwu, okwolem
ya magwu nhne o bu. 13Iwo o wogwu
bu ke be tururu n'gvnarna, be noosukwu
a Ikwu-Onu Chiokike. 14Ele ogwnu ke
oligwe sno a n'aznu n'olu jyinya abochna
woru iwo abochna marnu mma. 15 Ama-
ogwnu zi buko hi n'onu a ngowhuya,
ke o ji neemegbu kpakara mba. “O jeeji
mkpara rugwe neechi be.” O noozosna
manya ke okne ovu owe ehni Chiokike

ke Meli Nhne Dum. 6Be gbakwasiri
n'olu iwo a ma nu ochi a rewhna,

“EZE KAKWO ELE EZE NU

NYENWE KAKWO ELE NWE.”

7M whnu otu enine izi gwuzo
n'ehnam, o ji okne nkoli si okokoba,
kanu kpakara onunu oligwe, “Anu va
gbako n'okne iriri Chiokike. 18 Anu va ri
ano-ehni ele eze, nu ke ele risi ogwnu,
nu ke ele dikne, nu ke iyinya nu ke ele
gba be, nu ano-ehni kpakara ele badnu,
ma ohi nu ke ele biio ohi, nye kwu nu
nye mati.”

19M whnu anohia wam nu ele eze
ke owa nu ele ogwnu be gbakoru n'otu
ma be lusi nye wam dazi n'olu jyinya
ogwnu ya nu ele ogwnu a. 20Kovu be
nwudnernu anghia wam ya nu nye owh-
nurninya aghalaghala wam nye rnurnu
ernu ndu-ehni wam nu ruwhnu a, nye ji
ernu ndu-ehni wam rnawhu ele nwernu
akara anohia wam nu ele kponnu ig-
budu anohia wam risi eli. Anohia wam
nu nye owhnurninya aghalaghala wam,
be tubna be nu budnu nu rime olulu bek-
wnu ji rugwu bekwnu neerne. 21Be ji
ama-ogwnu neehi n'onu nye wam dazi
n'olu iyinya wam gbu kpakara ele ogwnu
be, onunu oligwe rijiri ruwho hite n'ano-
ehni be.

Otu pokwu awha

M whnu otu enine izi hi n'oligwe
20 neehiedna, o ji snambi onuhna
olulu awhnuwhnu, ji masi ijigha hna
okpotokpo n'aka a. 2Q nwudne agwo
wam, bu agwo gbaka wam, nye bu Ek-
wensu, nu Setani kne a eriri otu pokwu
awha. 30 tubna a nu rime olulu awh-
nuwhnu, kasni a akara, ma ¢ gharu
o duwhu kpakara mba berere tem otu
pokwu awha wheme. Omekwo, be joo-
toma a eriri ige mati.

§819:10 ke neeyinu ele badnu aka kpo okwo ikwu-onu Chiokike.

“19:15 Eri Oma 2:9

4M whnu agida ngadna eze, be nyee
ele dazi n'olu be rikne be jeeji kpe
ikpe. M whnu mkpuru ovu ele be gburu
kwnornu akebne be gbannu Jizosi nu
ikwu-onu Chiokike, ele kpdla risi eli
nyee anghia wam, mobu igbudu a, mobu
nahoru akara a n'egedege ruwhnu be,
mobu n'aka be. Be ziri budnu snornu
Karaisi neechi otu pokwu awha. ° (Ele
berere ke nwurnu onwu lizola n'enwu
tem otu pokwu awha wheme.) Ka bu
olizo n'enwu ke mbom. © Chiokike joo-
gozi ele ke a, ele jeekehia igwe n'olizo
n'enwu ke mbom. Enwu ke gba lawuru
jéenwe rikne n'ehni be. Be joobu ele
okwa ariohna Chiokike nu ke Karaisi, be
joosno a chi otu pokwu awha.

O megburu Setani

7Nga otu pokwu awha whemernu, be
jootoma Setani, 0 whuya n'ikelu a. 8Q
joowhoga duwhu agida mba ke gbasaru
nu nkala eno ke owa, Gogi, nu Magogi,
chikota be zne ogwnu. Onu ogwnugwnu
be hna lele rizna zi nu ngeri osimini.
9Be gbasa kpakara owa, gahnata gbu-
rugburu hne ele nso zi, nu eli-ohna wam
Chiokike whnurnu n'anya, kovu bekwnu
hiri n'oligwe dna rnegbu kpakara be.
10 Be tubna Ekwensu wam, nye duwhuru
be nu rime olulu bekwnu be ji rugwu
bekwnu neerne hne anghia wam nu nye
owhnurninya aghalaghala wam zi. Be
jaata be awhnuwhnu iwhnehnie nu abali
hna okwnukokwnu.

Ikpe ipne-aznu

1M whnu otu ngadna eze abochna
okpotokpo, nu nye dazi n'olu a, owa
nu oligwe gbawhuru nu ruwhnu a,
be whntna be berere. 12M whnu ele
nwurnu onwu, ele kwu nu ele mati,
gwuzo nu ruwhnu ngadna eze wam. Be
kpume agida okwukwo, be kpume kwno
okwukwo berere, ke bu okwukwo ke
budnu. Chiokike kpe ele nwurnu onwu

ikpe hite nu nhne be gbaru n'okwukwo
wam lele kpa ernu be jiri ziri. 13 Osi-
mini gwehia ele nwurnu nu rime a, enwu
nu eli renwu gwehia ele zi nu rime be,
be kpe nye obula ikpe lele kpa ernu o
rnurnu jiri ziri. 14Be tubna enwu nu eli
renwu nu rime olulu bekwnu. Olulu bek-
wnu ka bu enwu ke mgba lawuru. 1> Nye
obula ke be gbala rewhna a nu rime
okwukwo ke budnu, be tubna nu rime
olulu bekwnu.

Oligwe ikne nu owa ikne

Omekwo, m whnu oligwe ikne
2 ]. nu owa ikne, kwnornu nu oligwe
ke mbom nu owa ke mbom gawheru,
osimini zima masi. 2M whnu eli-ohna
nso wam, Jeruselem ikne, hi n'oligwe
hne Chiokike zi neehiedna, be jiknernu
a lele nnwerne ikne naalakwnusi nzi a.
3M nurnu m okne nkoli hi nu ngadna
eze wam nookwu oka, kaa, “Le, Oro Nso
Chiokike zi n'esilawuru rumu badny,
Chiokike jaadazinu be, be joobu ele ke
a, 0 joobu Chiokike be, dazigidnenu be.
40 jookwnosnama kpakara anya-mini
n'anya be, enwu jéazima, mobu ogba
mkpe, mobu okwna ekwna, nhne ig-
bugbu jaazima, kwnornu nu nhne ok-
nani gawhelem.”

5Nye wam dazi nu ngadna eze wam,
kaa, “Le, m neeme kpakara nhne buru
nhne ikne.” Q kanu m, “Gba nhne ka
n'okwukwo, kwnornu nu ikwu-onu ka
bu ezi oka ke kwesiri okwnata ovu.”

60 kanu m, “Be menem a. Mawa
bu Alifa nu Omega, Opanizo nu Ok-
wukwo. Nye obula akpiri ngokpo bek-
wnu, m jeenye a mini ke hi nu risi
mini ke budnu n'etekne. 7 Nye megburu,
jeekehia kpakara nhne ka, m jooburu
Chiokike a, ¢ jooburu nnwo m. 8Kovu
ele ogwnu nu ele kwé ekwe, nu ele ruru
oru, ele noogbu badny, nu ele neeme
oyi, nu ele amusu, nu ele naakwa renwu,
nu kpakara ele aghalaghala jeekehia

igwe nu rime olulu bekwnu ji rugwu
bekwnu neerne. Ka bu enwu ke mgba
lawuru.”

Jeruselem ikne

90tu n'esilawuru ele enine izi esau
wam vu obele awhnuwhnu ipne-aznu
wam vakwnusi m, kaa, “Vaa, m jeegesi
i nnwerne be noolu ikne, bu nnwerne
Nnwo Atnurnu wam.” 100 vuru m
n'Enine zne n'olu okne rugwu zi n'oluy,
gesi m eli-ohna nso wam, bu Jeruselem
hi n'oligwe hne Chiokike zi neehiedna.
110 vu igwugwu Chiokike, noonwu lele
akaworugwu zi okne onu ahia, lele
jasipa, ziri snam lele nyno. 120 nwernu
mkpo be turu a hna n'olu, o nwernu
nri nu onuhna lawuru, nu nri enine izi
lawuru neese onuhna. Be gbasiri rewhna
nri nu avnurnu lawuru rumu Izireli
n'onuhna a. !3Qnuhna eto zi n'obosi
ehnam, n'olu olu onuhna eto, n'eli eli
onuhna eto, n'odidna ehnam, onuhna
eto. 1“Mkpo eli wam nwernu ntu-eli
n'olu nri nu akaworugwu lawuru, hne be
gbakwasiri rewhna ele izi nri nu ebo ke
Nnwo Atnurnu wam.

15Nye wam naakanu m oka ji otu
nhne golu be neeji nootu nhne, nootu
ike eli-ohna wam, kpakara onuhna a, nu
ehni mkpo a. 16 Eli-ohna wam hna n'otu.
Ogologo a nu rude a hna n'otu. O gweru
nhne be tu nhne tu eli-ohna wam, o tuhia
otu pokwu nu riwhu maili eno, ogol-
ogo a, nu rude a, nu olu a, hna n'otu.
17 O tu ehni mkpo wam, tuhia riwhu rula
lawuru, lele kpa otutu ke badnu jiri zi,
ke enine izi ji nootu. 18 Ehni mkpo wam
bu jasipa, eli-ohna wam bu golu zi snam,
lele nyno. 19Be ji agida akaworugwu zi
okne onu ahia mee ntu-eli mkpo eli-ohna
wam mma. Ntu-eli ke mbom bu jasipa,
ke ebo bu safia, ke eto bu kasidoni, ke
eno bu emiradi, 20ke isne bu sadonisi,
ke isunu bu kanelia, ke esau bu kirisoliti,
ke esato bu berili, ke tolu bu topasi,

ke nri bu kirisopasisi, ke nri nu otu bu
jasinti, ke nri nu ebo bu ametisi. 2! Nri
nu onuhna lawuru wam bu pali nri nu
ebo, otu onuhna otu pali. Ogodo apna
eli-ohna wam bu golu zi snam ngowhnu
osno lele nyno.

22M whntina m Qro Nso n'eli-ohna
wam, kwnornu nu Nyenwe aj Chiokike
ke Meli Nhne Dum nu Nnwo Atnurnu
wam bu Oro Nso a. 23Mkpa ehnam
mobu enwa z4 naakpa a, be z& npomu nu
rime a, kwnornu nu igwugwu Chiokike
noomu nu rime a, Nnwo Atnurnu wam
bu iwhne a. 24Ele mba ke owa jeezne
izne n'iwhne a, ele eze ke owa jeeg-
weya igwugwu be nu rime a. 25Be
jaagbasni onuhna eli wam, o jeegberu
anya kwnornu nu ochichiri zila nu rime
a. 26Be jeegwebnanya nhne igwugwu
nu oson'anya kpakara mba nu rime a.
27 Nhne obula ke zila richna jaabna nu
rime a ria ria, mobu nye obula ke neeme
nhne ruru oru, mobu nye aghalaghala,
okwolem ele be gbaru rewhna be nu
rime okwukwo ke budnu ke Nnwo At-
nurnu wam.

Mini ke budnu

Enine izi wam gesi m osimini
22 ke budnu noonwu lele nyno, hi
nu ngadna eze Chiokike nu ke Nnwo
Atnurnu wam naagbahia. 2Naagbawhe
n'esilawuru ogodo apna eli-ohna wam,
nu ngeri lawuru mini wam isisi ke budnu
zi, ke naami nri nu mgba mkpuru lawuru
n'awha ke bu otu mgba n'enwa. Ok-
wukwo isisi wam bu nhne be ji npogwo
ehni igbugbu ele kpakara mba. 3Qvu
onu zima ria ria. Ngadna eze Chiokike
nu ke Nnwo Atnurnu wam jaazi n'eli-
ohna wam, ele izi a jeeznenu a izi.
4Be joowhnu ruwhnu a, rewhna a jaazi
n'egedege ruwhnu be. ®Abali jdazima
berere, be jdomu tonji, ehnam jéomu,
kwnornu nu Nyenwe ai Chiokike jeenye
be iwhne, be jeechi lele eze tim tom.

6Enine izi wam kanu m, “Ikwu-onu ka
bu ezi oka ke kwesiri okwnata ovu.
Nyenwe ai Chiokike ke enine ele owh-
nurninya ziyaru enine izi a gesi ele izi a
kpakara nhne jeemeriri n'ige mati vazne
nu ruwhnu.”

Jizosi vawa

7“Le, m vawa wara wara, ngozi
jaazinu ele jaabita ikwu-onu
owhnurninya ke okwukwo ka.”

8Mawa, Joni, nurnu, whnu masi
kpakara nhne ka. Nga me nurnu, whnu
kwo masi, m dna n'eli n'ochi enine izi
nye gesiri m kpakara nhne ka ma m
kponu m a risi eli. °Kovu ¢ kannu m,
“I mée kpam, m bu m nye izi ibne i,
nu ke rumu nda i ele owhnurninya, nu
kpakara ele jaabita ikwu-onu okwukwo
ka. Kponu Chiokike risi eli.”

100 kanu m, “I tigwa ikwu-onu ke
okwukwo owhnurninya ka, kwnornu nu
ige zi ndundu. ! Nye ¢jo mernu nhne
0jo a zne ruwhnu, nye zila richna, o zila
richna a zne ruwhnu, nye mee mma,
mernu mma a zne ruwhnu, nye zi nso,
ziri nso a zne ruwhnu.”

1241,e, m vawa wara wara, ogwo ernu
m zi m n'aka, m jeenye nye obula lele
kpa ernu a jiri ziri. 13 Mawa bu Alifa nu
Omega, Nye Mbom nu Nye Ipne-aznu,
Opanizo nu Okwukwo.

144Ngozi jaazinu ele snurnu iwo
awura be, be nwernu rikne o ri mkpuru

isisi ke budnu wam, be jeehi n'ogodo
onuhna bnazne nu rime eli-ohna wam.
15Kovu rumu nkita, nu ele amusu, nu ele
neeme 0yi, nu ele noogbu badny, nu ele
naakwa renwu, nu ele whnurnu agha-
laghala n'anya neeme be jaazi n'ederezi.

16 “Mawa Jizosi, ziyaru enine izi m o
gba akebne kpakara nhne ka nu rime
kpakara gogbako Chiokike. Mawa bu Mg-
baregwnugwnu nu Nnwo Devidi, Mbo
osisi marnu mma.”

17 Enine Nso nu nnwerne ikne karu,
“Vaa.” Nye obula ke nurnu, kaa, “Vaa.”
Nye obula akpiri nookpo bekwnu, vaa,
nye o masiri gweru mini ke budnu
n'etekne nwornu.

18M noodo nye obula ke nurnu
ikwu-onu ke okwukwo owhnurninya ka
aka nu nsni, nye obula ke tukwasiri
nhne n'olu a, Chiokike jootukwasinu a
nhne nu kpakara awhnuwhnu be gbaru
n'okwukwo ka. 1°Nye obula ke gwe-
mernu nhne n'ikwu-onu ke okwukwo
owhnurninya ka, Chiokike jeegweme
igwe a n'isisi ke budnu nu eli-ohna nso,
ke bu nhne be gbaru n'okwukwo ka.

20 Nye gbaru akebne kpakara nhne ka
kary, “Owe, m vawa wara wara.”

Amim. Vaa, Nyenwe ai Jizosi.

210ru ke Nyenwe ai Jizosi dazinu
kpakara anu. Amim.

